KAKATYARI NIUKIEYA
XAPAYARI WIXARIKAK1

The Holy Bible in the in Huichol language of Mexico, 2020

edition



ii

KAKAIYARI NIUKIEYA XAPAYARI WIXARIKAK1
The Holy Bible in the in Huichol language of Mexico, 2020 edition
La Santa Biblia en lengua huichol de México, edicion 2020
copyright © 2020 Wycliffe Bible Translators, Inc.

Language: Huichol

Translation by: Wycliffe Bible Translators, Inc.

Huichol [hch], Mexico
Copyright Information

© 1988-2020, Wycliffe Bible Translators, Inc.
This translation text is made available to you under the terms of the Creative Commons License: Attribution-Noncommercial-No
Derivative Works. (http://creativecommons.org/licenses/by-nc-nd/3.0/) In addition, you have permission to port the text to
different file formats, as long as you do not change any of the text or punctuation of the Bible.
You may share, copy, distribute, transmit, and extract portions or quotations from this work, provided that you include the above
copyright information:

You must give Attribution to the work.

You do not sell this work for a profit.

You do not make any derivative works that change any of the actual words or punctuation of the Scriptures.
Permissions beyond the scope of this license may be available if you contact us with your request.
The Holy Bible

in Huichol

© 1988-2020, Wycliffe Bible Translators, Inc.
This translation is made available to you under the terms of the Creative Commons Attribution-Noncommercial-No Derivatives
license 4.0.
You may share and redistribute this Bible translation or extracts from it in any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are licensed just for use with those Scriptures and documents.
For other uses, please contact the respective copyright owners.

2025-09-03

PDF generated using Haiola and XeLaTeX on 11 Mar 2026 from source files dated 12 Dec 2025
79690d81-fd4b-51h4-a3a6-712e0fddaca3


http://www.wycliffe.org
http://www.ethnologue.org/language/hch
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

Contents

Tsutiarika . . . . . . o e e e e e e e e e e e 1
MemeyekKi . . . . .. e e 82
Mawarl . . . . . e e e e e e e e e e e e e e 145
Kememite'uti'iniatsie . . . . . . . . . . i i v i e e e e e e 191
Hutarieka 'iniari . . . . . . . . . o o e e e e e e e e e e 257
KutsuhexXi . . . . . . . . e e e e e 312
TtsiRate . . . . e e e e e e e e 348
XULL . . . e e e e e e e e e e e e 385
TTsamuheri. . . . . . . . . e e e e e e e 391
2Tsamuheri. . . . . . . . e e e e e e 441
T Te'aitamete . . . . . . . . o e e e e e e e e e e e e e 487
2Te'aitamete . . .. ... e 538
TKemitiuyi . . . . .o o oo e 589
2KemMitiuyi . . . o o o e e e e e e e e e e e e 637
'BESItraXi . . . . o e e e e e e e e e e e e e e e e 692
Nehemiyaxi . . . . . . . .0 e e 709
BESITEX1 . . v o e e e e e e e e e e e e e e e e 734
KUWI . . . e e e e e e 745
NiaWaril . . . . o o e e e e e e e e e e e 797
Temaiwawemete . . . . . . . o o e e e e e e e e e e e e e e e e e 935
TiHkitame . . . . . . . e e e e e e e e e e 987
Kwikari . .. ... 1001
Kitsariyaxl . . ... .. . . i e 1011
Keremiyaxi . . ... ... . 1122
Hiwerika . . . . . . . e e e e 1225
Btsekieri. . . . . . e e e e e e e e e 1238
Tanieri . . . ... . 1314
B 5] ) = -« 1338
Kuheri . . . . . . e e e e e e e 1355
AMUXL . . oo 1362
AWITIVAXL & v v v v e e e e e e e e e e e e e e e e e e e e e e e e e e 1375
Kunatsi. . ... ... 1377
Mikeyaxi. . . . . . oo e e e 1381
Nahumi . . . . . . . e e e e 1391
AwakuXi. . ..o oo 1396
TSUPUNIYAXI. . . . v v vttt e e e e e e e e e e e e e e e e e e e e e e 1401
ARehUXI . . . . . e e e 1407
Tsakariyaxi . . . . . . o e e e e 1410
Marakiyaxl . . . . . ... i e e e 1427
Mateu . . . . e e e e e e e e e e e e e 1432
MarikuXi. . . . o o e e e e e e e e e e e e e 1492
RukaXi . . . . . o e e e e 1529
Wani . . . . . e e e e e e e 1591
Ni'ariekate . . . . . . . o e e e e e e e e e 1638
Xumatari . . . . . . e e e e e e e e e e e e 1692
TKurinitutari . . . . . . . o e e e e e e e e 1716
2Kurinitutarl . . . . ... e e 1739
Karatsiyatarl . . . . . .. ... ittt e e 1755



iv

Epetsutari. . . . . . . oo e e e e e 1764
Piriputari . . . . . .. . . e e e e 1773
Kurutsetari . . . . . . . . o i e e e e e e e e e e 1779
1 Tetsarunikatari. . . . . . . . o o o e e e e e e e e e e e e e e 1785
2Tetsarunikatari. . . . . . . . . o e e e e e e e e e 1790
TTIiMULeU . . . . . e e e e e e e e e e e e e 1793
20 1800
TItU . . . o e e e e e e e e e e e e e e e e e e 1805
Kirimuni. .. .. ... e 1808
Hepirayutsixi . . . . . ... .. . . e 1810
Tsatiyaku . . . . . . . e 1828
TPekuru . . . . . . e e e e 1834
2Pekuru . . . . e e e e e 1841
TWaNnI . . . .. e e e e e e e 1846
2WaN . . . . e e e 1852
SWaNI . . . . e e e e s, 1853

KUra . . . . e e e e e e e e e e e e 1854



Tsutiarika 1:1 1

Tsutiarika

Naiti kemitiunetiarie .
1 Tsutiapai Kakaiyari muyuawi

meta kwie kaniutawewieni. .
2Kwie puyuxamuriekai meta pakumawekai,

hapa 'ameukateewa yiriya penukanakai.
Kakaiyari 'iyarieya™ haa heima
piyeyeikakai.
3 Hiki Kakaiyari mipai kaniutayini: «Hekiariya ke'uneni».
'Ana hekiariya kaniuneni.
4Kakaiyari hekiariya 'aixia katiniuxeiya,
'ana yiriyatsata kanipata.
5 Hekiariya «tukari» katiniuteriwa,
yiriyata «tikari».
Hiki kaniukiyire, Ximerita kanayani,?
mexiakame tukari kanayani.

6 Kakaiyari mipai kaniutayini:
«'Amakuyewa ke'uneni haa hixiapa
ke'ipata haa taheima mieme meta kwiepa miemen».
7Mipai katiniuyini. Kakaiyari 'amakuyewa kaniutawewieni,
mipataxianiki haa, tahetia mitamakaki,
taheimata muyemakaki.
8 'Amakuyewa, Kakaiyari «muyuawi» katiniuteriwa.
Hiki kaniukuyire, ximerita kanayani,
Hutarieka tukari kanayani.

9 Hiki Kakaiyari mipai kaniutayini: «Haa muyuawitia mitama
ke'uyukuxeirieni 'axeikia,
'uwakiti ke'ayani».

Kemutayi mipai pitiiyi.

10 Muwaki «kwie» Kakaiyari katiniteriwa,
haa muyukuxeiri «haramara» katiniteriwa.

'Ixeiyati Kakaiyari «'Aixia pi'ane», kaniutayini.

11 Hikita Kakaiyari mipai kaniutayini: «Ketiutineni kwiepa,
ke'utineni tupiriyate yuhatsiyarite hexeiyati,

'iteirite yutakari kehexeiyatikani meta yuhatsiyarite.
Naiti xexuiti kemitiupitiarie».

Mipai katiniuyini.

12'Ana katiniutineni naiti,
tupiriyate yuhatsiyari hexeiyati,

kiyexi yu'ikwaxi yuhatsiyari hexeiyati kanayani,
naiti kemitiupitiarie.
Kakaiyari miki 'aixia katiniuxeiya.

13 Hiki kaniukuyire, ximerita kanayani,
hairieka tukari kanayani.

Tsutiarika 1:13

1:21:2 'iyari. Ya 'eka. T 1:5 1:5 tukari. Huriyutsixi wahetsiemieme, xeitukari putsutiarie 'akayuneku tau, 'atsita

‘uxa'arieka 'epauka.

14 Kakaiyari mipaita kaniutayini:
«Meke'utixuawere muyuawitsie hekiariwiwamete,
meke'ipata tukari tikari,

miki 'iniari meke'akine
taxarita, witarita, 'ahurakaku, xexerixa, tukari meta wiyari,
'Iniariyari meke'akine.

15 Muyuawitsie meke'utimerikani,
kwiepata memihekiariwiekaki».

Mipai katiniuyini.

16 Kakaiyari hutame mamariwaweme hekiariwiwamete kaniutiwewieni,
xeime 'anekame tau tukariki mieme,

xeimeta yaki tixawatime metseri tikariki mieme,

meta xurawetsixi tikariki miemete. o
17 Kakaiyari hekiariwiwamete muyuawitsie katiniwarukayatsa

memihekiariwiekaki kwiepa.
18 Piwarutiwewi mime matsi waikawa memimamariwaweniki tukariki tikariki,
hekiariya memipataniki.
Hiki Kakaiyari «'Aixia pi'ane», kaniutayini.
19 Hiki kaniukiyire, ximerita kanayani.
Naurieka tukari kanayani.

20 Mipai kaniutayini Kakaiyari: «Yumiireti haapa meketeye'uwani,
meketeheiwitikani wikixi kwie heima
muyuawi kemiyeway.
21 Hiki Kakaiyari katiniwarutiwewieni yunaime metemamariwaweme haramaratsie
miemete,
meta yunaime memite'ayeneniere 'etsimepepeti memikuyuatika memiyuxiitia
haata paiti,
meta yunaime memite'awiwawe,
yuxexuime kemitiwarupitia.
Hiki Kakaiyari 'aixia katiniwaruxeiya.
22'Aixia kaniwaruyurieni mipai "utaiti:
«Xekeneyuxiitiaka xekeneyumiiriyani,
xekenehineni haapa haramaratsie.
Wikixi meta xekeneyimiiriyani kwiepa».
23 Hiki kaniukuyire, ximerita kanayani,
‘auxiwirieka tukari kanayani.

24 Kakaiyari mipai kaniutayini: «Xekeneyimiiriyani kwiepa yunaiti xemayeyuyurini,
yunaiti memiteyutewatsinia, yeutari meta,
yuhukama memuku'uwa kwiepa, yunaime kememiteheupaime».
Mipai pitiuyi.
25 Kakaiyari yunaime katiniwarunetiani memiteyutewatsinia,
yeutari, yunaime yuhukama memiteku'uwa,
yunaime kemitiwarupitia.
Kakaiyari mipai kaniutayini: «'Aixia pi'ane».
26 Mipaita kaniutayini: «Tewi tepitawewieni
tahepai tiyuxexeiyame tahepai tiyikihiaweme.
Pitiwata'aitiani ketsite haramaratsie miemete,
wikixi meta muyuawitsie miemete,
yunaime memiteyutewatsinia,

yeutari,
yunaime memika'ukiniwawe
yuhukama memuku'uwa kwiepa».
27 Kakaiyari tewi kaniutawewieni yuhepai 'anekame,
pitawewi 'iniarieya mayaniki yuhepai 'anekame.
'Uki meta 'uka piwarutiwewi.
28'Aixia kaniwaruyurieni mipai "utaiti:
«Xekeneyuxiitiaka xekeneyimiiriyani,
kwiepa xekenehineni xeketene'aitani.
Xepihiritiarieni ketsite haramaratsie miemete, wikixi yunaime muyuawitsie miemete,
yunaime memika'ukiniwawe yuhukama memuku'uwa kwiepa».
29 Mipaita katiniwarutahiawe: «Ne nepixeyetuiri kwiepa mieme 'iteirite,
naime 'iteirite yuhatsiyari hexeiyakame,
naime 'iteirite yutakari yuhatsiyari hexeiyakame.
Miki naiti xe'itkwai pirayani.
30 Tupiriya nepixeyetuirieni, xe'ikwai mayaniki,
yunaiti yeutari kwiepa memitexuawe,
yunaiti wikixi muyuawitsie miemete
yunaiti memeumaketika kwiepa».
Kemutayi mipai pitiuyi.
31Kakaiyari naime katiniuxeiya tita mitiutiwewi.
«'Aixia pi'ane», kaniutayini.
Hiki kaniukuyire, ximerita kanayani,
‘ataxewirieka tukari kanayani.

2
1 Mipai katiniutinirieni muyuawi,
kwie meta naiti tita hetsiena mitixuawe.
Z'Atahutarieka tukaritsie, Kakaiyari kaniuka'uxipieni,
naime mitiutiniki yu'uximayatsika kemitiuyihiawixi.
3Kakaiyari 'aixia kaniyurieni 'atahutarieka tukari hetsiena mieme mipatsiekaki,
'ana muka'uxipiki, naime yu'uximayatsika tiutinika muyuawi meta kwie
kemitiutawewi.
4Kepauka mitiutiwewiya muyuawi meta kwie,
'1ki pi'ixatsiyari.
‘Arani meta 'Ewa
Kepauka Yawé Kakaiyari muyuawi meta kwie mutiwewi,
5>'ana 'akuxi 'iteirite pitiumawekai pikatitinewekai tupiriyate. 'Ana 'akuxi wiyeri
Yawé Kakaiyari pikakuyuitiwakali, 'ana 'akuxi 'apika'uyeikakai tewi
mitita'uximayataki.
6 Matsi kwiepa kaniti'ekekaitini 'aixi. Miki naime kwie puyuniyakai.
7Hiki Yawé Kakaiyari tewi kaniutawewieni kwieki. Tsurieyatsie 'ihitsieka tukari
kanipitiani mayeniereniki muta'iweniki. 'Ana 'ayeyuriti tewi kanayani.
8 Yawé Kakaiyari haraweri kaniutawewieni 'Ereni mirakutewatsie, tau manatineika
hepatsie. Tewi mutawewi muwa katiniuhiritiani.
9Yawé Kakaiyari kanitinetiani mitiwereki naime xexuime 'iteirite
witsitiuxuxuawereme 'aixia 'aneneme kwaiyari. Haraweri hixiapa 'iteiri tukari

i 1:261:26 yeutari (tsiriyatari waniuki), naitsarie kwiepa (hepirayutsixi waniuki).

tiyupitiwame kaniutinetiani, Xeimeta 'iteiri putinetia mitimaikaki tita 'aixia miti'ane
tita 'axamiti'ane.

10'Ereni payeneikakai hatuxame mariweti pi'ipakai harawerita, manata nauka
‘akiyarite puhapanekai pitihatuiyakai harawerita.

11 Mexiakame pititewakai Pitsuni, naitsarie puyehanekai Kawira mirakutewatsie

hakewa huru maxuawekaitsie. = ] o
12Huru 'aixia pi'ane 'iya kwieyaritsie mieme. Puxuaweta xetsina witsi'aneti,

puxuaweta 'unitse teteyari mutuxa.
13 Hutarieka mieme haa pititewakai Kikuni miki Kutsi kwieyaritsie 'aurie

kananakuneka naitsarie. =~ =~ _ . .
14 Hairieka mieme haa, Tikiritsi pititewakai miki 'Atsiriya tserieta puyehane.

Naurieka mieme 'Eupirate hatuxameyari pihiki.

15 Merikitsi Yawé Kakaiyari tewi kaniuhiritiani haraweri 'Ereni miti'uximayakaki,
miti'iwiyaniki.

16 Yawé Kakaiyari kanihiritiani mipai rehiaweti: «Ketinekwaka naime 'ikwaxi
harawerita mieme.

17 Peru miki 'iteiri xeikia, tewi xika 'itikwani 'ikwaxiyari miki tewi piretimani tita
'aixia miti'ane tita 'axamiti'ane, miki 'iteiri 'tkwaxiyari pepikakwaka. Mexika
pe'itikwani, 'ana pepimini».

18 Hikita Yawé Kakaiyari mipai kaniutayini: «'Aixia pika'ane, 'uki yuxaita
muyeikaniki. Peiyehiwa yuteitame. Nepitawewirieni 'iparewiwame hetsiena mieme».

19 Yawé Kakaiyari katiniwarunetiani 'ena kwiepa yunaime memite'awiwawe meta
yunaime yeutari, hiki Kakaiyari 'uki hetsia kaniwa'atiani muwatiteriwaki yuxexuime.
'Uki kaniwarutiteriwa yunaime kememiteheupaime, hiki mipai mepitematiwa.

20 Mipai 'ana tewi kaniwarutiteriwa yunaime keyupaimeti memitexiawe
memiteyutewatsinia, yunaime memite'awiwawe, yunaime yeutari. Matsi miki
nixewiti tewi parewiwameya yemeki pika'atia.

21 Hiki Yawé Kakaiyari 'uki heukutiaka, waikawa kutsukaku kaniwakuhana 'akieya,
hutariekata waiyarieya kaneunani.

22 Miki 'uki 'akieyaki, Yawé Kakaiyari 'uka kaniutawewieni, hiki 'uki kani'atiirieni.

23'Arani 'uka xeiyati mipai kaniutayini:

«'Iki hirixia walyarieya newaiyaritsie pumieme,
'umeyarieyata ne'umeyaritsie pumieme.
“'Uka” katinitewakamiki
‘uki waiyarieyaki mutawewiyaki».

24 Mipai mitiuyiki, 'ayumieme 'uki kaniyupatamiki yupaapa yumaama wahetsia
kaniyeyeimiki, yi'iya hamatia mekaniyutaxewirikuni meyunaki'erieti, xeiwaiyari
mekanakinikuni.

25 Hiki 'uki meta 'uka mepumamawekai mepikayutetewiyakai.

3

Tewi kemitiu'iriwiyarie

1Kuuy, kwinimieme katinimaiwekaitini keyuri hipati yeutari Yawé Kakaiyari
muwarutawewiekai, hiki 'uka mipai pitiuta'iwawiyaxi:

—¢Kakaiyari mipai pikahainekai xiari kename xeka'ikwaka naime 'ikwaxi
harawerita mieme?

2'"Uka mipai katinita'eiya:

—Tepiyiwawe naime 'ikwaxi temitikwaniki.

3 Miki xeikia 'iteiri 'ikwaxiyari haraweri hixiapa muwe, tepikayiwawe temitikwaniki
Kakaiyari pitarahiawekai kename teka'ikwakakekai 'ikwaxi miki 'iteiritsiemieme, xika
te'itikwani tepikwini.

4 Kuu 'uka mipai kaniutahiawe:

—Tixai xepikakwini.

> Kakaiyari katinimaika kepauka xemitikwani miki 'ikwaxi, kwinimieme
xetemaiwaweti xepakine, xepitemaika tita 'aixia miti'ane, tita 'axamiti'ane, Kakaiyari
hepai xepi'aneneni.

6 Hiki 'uka miki 'itkwaxi witsi'anekame kaniuxeiya kanitihiwe'erieni mitakwaniki,
timaiweti mayaniki. Hiki kaneka'inini kanitakwani. Kwitita yikina kaniumini mikita
kanitakwani.

7'Ana kwiti mekananutaneniere yuhutati 'arike mipai mepitehetima
mepimamawekai, hiki pini xawariki petsera mekaniyutiwewirieni
memuyutetewiyakaiki.

8'Uki yi'iya hamatia mekani'enieni Yawé Kakaiyari harawerita 'uyeikame taikai
‘ekatsie, hiki mekaniyuti'awieta memimamawekaiki 'iteiritsata harawerita.

9 Peru Yawé Kakaiyari 'uki kaniutahiawe mipai 'utaiti:

—¢Hakewa pepeyeika?

10"UKki mipai kaniutayini:

—Nepimatsi'u'eni 'uwa pe'uyeikame nepimatsi'utimaka nemimawekaiki, 'ayumieme
nepiyuti'awietaxi.

11 Hiki Kakaiyari mipai kaniutayini:

—:Kemi'ane mipai matiutahiawixi kename pemawekai? Miki 'itkwaxi
nemixemaiwe'erikatsitiakai xekate'utikwai.

12'Uki mipai kaniutayini:

—Miki 'uka peminetsi'uwititia, pinetsi'umi nepitakwai.

13 Hiki Yawé Kakaiyari 'uka mipai katiniuta'iwawiya:

—'Uka 'aku kepetiuyuri.

‘Uka mipai kaniutayini:

—Kuu pinetiu'iriwiyaxi 'ayumieme 'ikwaxi neputakwai.

14 Yawé Kakaiyari 'ayumieme kuu mipai katiniutahiawe:

«Kuu 'aku 'axapepitiuyuri,
Yeuta kiekatari watsata pe'uyeikati,
'axapekani'itiariekamiki.
‘Ayumieme 'ahukama pepukuyeikani,
tumuanari pekwati yuheyemeki.
15'Eki kuu 'ukamatia xepayuye'unieka,
meta 'aniwema 'uka niwemama wahamatia,
‘uka nu'aya xewiti pumatikwinitiani 'amu'utsie,
‘ekita pepitikwinitiani keputsayatsie».
16 Meta 'uka mipai katiniutahiawe:
«Kukuiniya nepitimiiriya kepauka pemitiniweyanitsie,
matsi 'akina pepinaki'erieka,
miki mati'aitiwame payani».
17"Uki meta mipai katiniutahiawe:
«'Uki 'aku 'Arani,
‘ekitsi pepenu’eni 'a'iya, pepitakwai 'ikwaxi,
miki kiyetsie mieme tsepa mipai nematiutahiawixi pemika'ikwakaki.
‘Ayumieme kwie 'axakani'itiariekamiki mipai pemitiuyuriki,
haweri mieme peti'uximayati xeikia pepitikwaka kwiepa mieme, mexi
'ape'uyeikani.
18 Kwie kanitinetiamiki xuya 'ahetsiemieme,
yeuta mitiutixuxuawereni 'a'ikwai payeikani.
19 Tukariki peti'uximayati pekwaxiyati 'a'ikwaite pekatinexeiyakamiki,

mexi kwiepa pekanuaweni,
hakewa pemetawewiya.
Tumuanari pekanihikitini,
hutarieka pekaninuamiki tumuanari pemayaniki».

20'UKi yu'iya 'Ewa pitiuteriwaxi, miki yunaime nuiwarite wamaama mayanikekaiki.”

21Yawé Kakaiyari puwarutiwewiri nawi kamixayari 'Arani meta 'iyaya, mikiki
puwarutikemaritia.

22 Hiki Yawé mipai kaniutayini: «Hikiri 'uki meta 'uka tahepai mekani'aneneni,
metemaiti tita 'aixia miti'ane tita 'axamiti'ane, xika me'itikwani 'ikwaxi tukari
mitiyupitiwa, mepiyiwaweni yuheyemeki me'ayeyuyuriti memuyuhayewaniki».

23'Ayumieme Yawé Kakaiyari kaniwaranuyeweiya teiteri 'Ereni haraweriyarita,
kaniwarupitiani memite'uximayakaki kwiepa, 'Arani kwieki mutawewiyaki.

24Waranuyeweiyaka, haraweri 'Ereni tau manatineika hepatsie Kakaiyari
teitameternama memayeneniere meta Xeime 'ixipara takame naitsarie 'uyuaneme,
huye mi'iwiyaniki kiye tukari tiyupitiwame hetsia meutayune.

4

Kahini meta ‘Aweri

1'Arani yu'iya 'Ewa hamatia xeime nunutsi mekanayexeiya Kahini katiniteriwa.
Mipai kaniutayini 'Ewa: «Yawé netsiparewiekaku nunutsi 'ukitime nepayexei».

2'Ariketa hutarieka 'Aweri kanayexeiya, Kahini mutaya. 'Aweri muxatsi wahiweme
kanayani, meta Kahini kwiepa ti'uximayatame patia.

3 Miixa tukari 'anuyeyaku Kahini Yawé katiniutimawirieni tita kwiepa mitiuka'e.

4'Aweri kani'atianita Yawé hetsiemieme muxa 'aixia mi'ane matiari mieme muwaiya
mawari mayaniki, Yawé 'Aweri 'aixia katiniuxelya meta mawarieya pinakixi,

5> peru Kahini mipai pikatiuxei meta mawarieya pika'inakixi. 'Ayumieme Kahini
kaniuyeha'ani, yu'uximatiati 'aniuyeikakaitini.

6 Hiki Yawé mipai katinitahiawe: «¢Titayari kwinimieme petiha'a? ¢ Titayari
peti'uxiwa'a petitihiximawe?

7Xika 'aixia petiyurienenike heitserie pekanatinierenikeyu. Xika 'aixia
pekatiyurieneni, 'axami'ane kamenihupieka metsiwiyake tiyukwa'ame hepai. Peru
‘eki pekaniyiweni peme'iwanr.

8 Hiki Kahini yumuta 'Aweri hamatia katiniutixata. Kepauka yeuta yuxaita
memu'uwakai, Kahini yumuta kaniumieni.

9Hiki Yawé Kahini mipai katiniuta'iwawiya:

—¢Hakewari 'a'iwa 'Aweri?

Kahini mipai kaniutayini:

—Nepikatimate. ;Nekuta ne'iwa neti'iwiyame?

10 Yawé mipai katinitahiawe:

—Kepetiuyuri. 'A'iwa xuriyaya kwiepa kumati kanahiwani ne kename 'aixia
neketiuyurieni.

11'Ayumieme 'axapepi'itiarieka kwie hepaitsita, 'a'iwa xuriyaya muta'itsiki, 'eki
pemitayeuri.

12 Kepauka kwiepa pemika'eni, pikatiutixuxuawereni, kwiepa pepuyeikani
peyuku'unaneti.

13 Kahini Yawé mipai katiniutahiawe:

—Kwinimiemeri pepinetikwinitia nepikayiweri neminewieka.

14 Hiki pepinetsi'ayeweli, tawarita 'ahixie nepika'uyeikani. 'Ena kwiepa nepuyeikani
neyuku'awietaneti yu'uname hepai, xewiti xika netsihanukunake pinetsihemieni.

* 3:203:20 Hepirayuki 'Ewa, Tukari panuyine.

15 Yawé mipai katinita'eiya:

—Mipai pepikaranuyeyani. Kemi'ane Kahini mimieni, katinikwinitiariemiki
'atahutamexia. Hiki Yawé Kahini kaniu'iniaritiani, kemi'ane menukunake
mika'ikumemiwaniki.

16'Ana Kahini Yawé kaniuku'eirieni, Nuri kwieyaritsie kaneyani, 'Ereni makuma tau
manatineika hepatsie.

17Kahini yu'iya hamatia xeime nunutsi kanayexeiya 'Enuki katiniteriwa. Kahini
kiekari kanikamaximekaitini, 'Enuki katiniteriwa yuniwe hepai.

18'Enuki xeimeta yuniwe kanayexeiya 'Irari katiniteriwa, miki pupaapayatikai
Mekuyaheri. Mikita pupaapayatikai Metutsaheri, Metutsaherita pupaapayatikai

Rameki.
19 Rameki yuhutame puwarutiwiti. Xewiti pititewakai 'Ara meta Tsira.

20'Ara Kawari titewakame kanayexeiya, miki 'ixuriki kiiyari memukii meta
wakaitsixi memiwaxiitia watutsi kanayani.

21 Kawari yumuta pexeiyakai Kuwari titewakame, miki haripaki meta pirikixaki
memiteyuitiawawe watutsi patia.

22 Tsira meta Tuwari-Kahini kanayexeiya, tepia tsuname kanayani meta purunitseki
tiwewiwame meta tepiaki. Tuwari-Kahini xeime yutaru 'ukatime kanexeiyakaitini

Nuhama titewakame. . _
23 Rameki mipai katiniwarutahiawe yu'iitama 'Ara meta Tsira:

«Xekeneu'enana "'ukari Rameki 'iitamama.
Xekeneu'eni neniuki.
Xeime nepumi tewi
netiukwinitiaku,
xeimetatsiere temaiki netsihetamieku.
24Xika kemi'ane Kahini mimieni 'atahutamexia tikwinitiariemiki,
matsi kemi'ane Rameki mimieni haika tewiyari heimana tamamata heimana

‘atahutamexia katinikwinitiariemiki».
25'Arani hairiekata yi'iya matia xeime nunutsi mekanayexeiya, Tseti katiniteriwa,

mipai 'utayika: «Kakaiyari pitatsi'upitia xeimeta nunutsi temayexeiyaki, 'Aweri
hetsiemieme, Kahini mimiekaiki».

26 Tseti xeimeta yuniwe kanayexeiya 'Enuxi katiniteriwa. Hiki mana mekanitsutiani
teiteri Yawé mehahiaweti kemititewa.
‘Arani nuiwarimama

1'Tki 'Arani nuiwarimama mekanihikitini. )
Kepauka Kakaiyari tewi mutawewi, yuhepai 'aneme putawewi.

2'Uki 'uka puwarutiwewi, meta 'aixia kaniwaruyurieni. Kepauka muwarutiwewi
((teiteri))'* . . . . . . . . . . . .

3 Kepauka 'Arani xeitsienituyari heimana xeitewiyari heimana tamamata wiyari
mexeiyakai, xeimeta kaniutinuarieni yuhepai 'anekame yuhepai tiyuxexeiyame, Tseti

katiniteriwa. . . o . o Lo
4 Tseti 'utinuiwaku, 'Arani kaniuyurieni 'atahaika tsienituyari wiyari,

warayexeiyaka tawarita 'ukitsi meta 'ukari.

5'Arani kaniumini 'atanauka tsienituyari heimana xeitewiyari heimana tamamata
wiyari hexeiyati.

6 Tseti pexeiyakai xeitsienituyari heimana 'auxiwime wiyari kepauka 'Enuxi
mayexei.

7'Utinuiwaku 'Enuxi, Tseti kaniuyurieni 'atahaika tsienituyari heimana 'atahuta
wiyari, warayexeiyaka tawarita 'ukitsi meta 'ukari.

5:2 5:2 teiteri. Hepirayuki Arani meta teiteri panuyine.

8 Tseti kaniumini 'atanauka tsienituyari heimana tamamata heimana huta wiyari
hexeiyati.

9'Enuxi pexeiyakai nauka tewiyari heimana tamamata wiyari kepauka Kainahani
mayexei.

10 Kainahani 'utinuiwaku, 'Enuxi kaniuyurieni 'atahaika tsienituyari heimana
tamamata heimana 'auxiwime wiyari, warayexeiyaka tawarita "ukitsi 'ukari.

11'"Enuxi kaniumini 'atanauka tsienituyari heimana 'auxiwime wiyari hexeiyati.

12Kainahani pexeiyakai haika tewiyari heimana tamamata wiyari kepauka
Marareri mayexei.

13 Marareri 'utinuiwaku, Kainahani kaniuyurieni 'atahaika tsienituyari heimana
huta tewiyari wiyari, tawarita warayexeiyaka "ukitsi 'ukari.

14 Kainahani kaniumini 'atanauka tsienituyari heimana tamamata wiyari hexeiyati.

15 Marareri pexeiyakai haika tewiyari heimana 'auxiwime wiyari kepauka Kareri
mayexei.

16 Kareri 'utinuiwaku, Marareri kaniuyurieni 'atahaika tsienituyari heimana
xeitewiyari heimana tamamata wiyari, tawarita warayexeiyaka "ukitsi 'ukari.

17Marareri kaniumini 'atahaika tsienituyari heimana nauka tewiyari heimana
tamamata heimana 'auxiwime (895) wiyari hexeiyati.

18 Kareri pexeiyakai xeitsienituyari heimana haika tewiyari heimana huta wiyari
kepauka 'Enuki mayexei.

19'Utinuiwaku 'Enuki, Kareri kaniutihuni 'atahaika tsienituyari wiyari, tawarita
warayexeiyaka 'ukitsi 'ukari.

20 Kareri kaniumini 'atanauka tsienituyari heimana haika tewiyari heimana huta
(962) wiyari hexeiyati.

21'Enuki pexeiyakai haika tewiyari heimana 'auxiwime wiyari kepauka Matutsareni
mayexei.

22'"Utinuiwaku Matutsareni, 'Enuki Kakaiyari hamatia 'aixia pitiuyeikakai haika
tsienituyari wiyari, tawarita hipame piwarayexei 'ukitsi 'ukari.

23'Enuki kaniuyurieni haika tsienituyari heimana haika tewiyari heimana
'‘auxiwime wiyari,

24'aixia mitiyurienekaiki Kakaiyari hamatia, kaniutatimaiyarieni Kakaiyari
meiwitiki.

25 Matutsareni pexeiyakai xeitsienituyari heimana nauka tewiyari heimana
'atahuta wiyari kepauka Rameki mayexei.

26 'Utinuiwaku Rameki, Matutsareni kaniuyurieni 'atahuta tsienituyari heimana
nauka tewiyari heimana huta wiyari, tawarita warayexeiyaka "ukitsi 'ukari.

27 Matutsareni kaniumini, 'atanauka tsienituyari heimana haika tewiyari heimana
'atanauka (969) wiyari hexeiyati.

28 Rameki pexeiyakai xeitsienituyari heimana nauka tewiyari heimana huta wiyari
kepauka Nuhexi mayexei.

29 Rameki Nuhexi pititeriwaxi mipai mutayiki: «'Tki nunutsi pitatsika'uxipitiani
ketemite'uximaya tete'uka'eniwati meta ketemite'uximaya kwiepa Yawé
‘axa'iyurieku».

30 Nuhexi 'utinuiwaku, Rameki kaniuyurieni 'auxiwime tsienituyari heimana nauka
tewiyari heimana tamamata heimana 'auxiwime (595) wiyari, tawarita
warayexeiyaka 'ukitsi 'ukari.

31 Rameki kaniumini 'atahuta tsienituyari heimana haika tewiyari heimana
tamamata heimana 'atahuta (777) wiyari hexeiyati.

32Nuhexi peixeiyakai 'auxiwime tsienituyari wiyari kepauka Tsemi, Kami, Kapeti,
muwapaapatikai.

Teiteri 'axakememite'uyurti

1 Merikitsi kepauka teiteri memutamiirixi kwiepa meta 'ukari memiwarayexei,

2 Kakaiyari niwemama mekaniwaruxeiya teiteri waniwema
witsimemite'iimarixitikai, hiki mekaniwarutiwitini kemi'ane memiwarutihiwe'eri.

3 Hiki Yawé mipai kaniutayini: «'Ari ne'iyari tewi hetsie pikayekani, tewi mimiwe
xeikia kanihikitini, xeitsienituyari heimana xeitewiyari wiyari xeikia puyuruwani».

4Kepauka Kakaiyari niwemama teiteri waniwema memiwarutiwiti, tiiri
kwinimieme me'utitime mekaniwarayexeiya, kwinimieme mete'ayu'iwati
mekanakine meripaiti. Mana mitiyetia kwinimieme me'utiti mekaniutixuawere
kwiepa.

5 Hiki Yawé niereti teiteri ke'axa kwinimieme memiteyuriekai, 'axamiti'ane hetsie
xeikia memiyikihiawekaiki,

6 kaniuta'iyarixieni titayari kwiepa tewi mitiutawewiekai, hiki 'iyarieyatsie
neikwine.

7'Ayumieme Yawé mipai kaniutayini: «Tewi kwiepa nemitawewi
nekanekumaweriyamiki, yaxeikiata nekatiniyurimiki yeutari wahetsie, kuterixi meta
memite'awiwawe. ¢ Titayari netiwarutawewi?»

8 Matsi Yawé Nuhexi kanixeiyakaitini, kaninakekaitini ke'aixia mitiuyeikakai.

Kememite'utihautsitiarie

9'Tki Nuhexi kemuyi pi'ixatsiyari.

Nuhexi 'aixia katiniuka'iyarikaitini, yakatinikamiekaitini yuteiterima wahamatia.
Kakaiyari hetsiemieme 'aixia katiniuyeikakaitini.

10 Yuniwema yuhaikame kaniwarayexeiya: Tsemi, Kami meta Kapeti.

11 Kakaiyari kaniuniere kwiepa 'axamiti'ane kemitixuawekai, teiteri
kememiteyunanaimakai.

12 Kakaiyari 'uniereka kwiepa kwinimiemeri matsi 'axamiti'ane muxuawekaiki
teiteri wahetsie,

13 Nuhexi mipai katiniutahiawe: «Teiteri nekaniwatayuniyamiki, miki
meteyuriekaku kwiepa 'axamiti'ane kwinimieme katinixuaweni. 'Ayumieme teiteri
nekaniwareuyehiamiki meta kwie naime.

14 Kiye maye'utsiya kanuwayari keneutawewi 'apakame, 'uyewaikawame
kenayeitia, kwetsika miyiwiki kenewakuwiri taitana meta herie.

15 Mipai pakame: xeitsienituyari heimana huta tewiyari meturuyari 'ayetewime,
xeitewiyari heimana haika meturuyari 'atayeukame, tamamata heimana nauka
meturuyari heutitewame.

16 Kii yuheima haikakia manawewiya hepai mipai paimeme hexeiyakame
keneutawewi, meriumeturuyari heutitewame 'axawatikaime 'anakunekame
yukanamiki hetia meta yu'etsata yu'itupari hexeiyakame.

17Ne haa waikawa nekanani'amiki kwiepa, yunaiti memitekwiniki kwiepa
memite'u'uwa mermite'ayeneniere.

18 Peru 'eki hamatia ne tiratu tepexeiyani, kanuwa 'amitimariwetsie
xekaneutahaxiakuni 'eki meta 'aniwema, 'a'iya meta 'amu'e'ema.

19 Ketiniwareuta'ina kanuwa 'amitimariwetsie yuhuhutame yunaime kwiepa
memite'u'uwa memite'ayeneniere, 'uki 'uka mame xeikia, yunaime memitexuawe.
20'Ahamatia mekaneutahaxiakuni yuhuhutati memite'awiwawe, tewaxi meta

yeutari, kuterixi, memitawikweniki.

21 Meta waikawa 'ikwaite ketinekuwawa ketineuta'ina, 'ahetsiemieme meta tewaxi
wahetsiemieme, xemitekwakaki».

22 Hiki Nuhexi mipai katiniuyurieni, Kakaiyari kemitita'aitia.

1Hiki Yawé Nuhexi mipai katiniutahiawe: «'Eki xeikia 'aixia pekatiniuka'iyarini 'ena
pemuyeika, kanuwa 'amitimariwetsie keneutahaki 'atiiriyama xeyunaiti.

2Yunaime tewaxi mawariyari meminaki'eriwa, keniwareuta'ina me'atahutame
‘'ukitsi meta "'ukari, yeutari 'aixia memika'anene mawariyari yuxexuime "ukitsi meta

'ukari.
3 Memite'awiwaweta yunaime me'atahutame, "'ukitsi meta "ukari,

memikaheuyewautseniki 'ena kwiepa.

4 Kariki 'atahutarieka tukari 'aye'ayu, wiyeri nekaniyuitiamiki 'ena kwiepa
mikawiyeki huta tewiyari tukari meta tikariki, mipai nekatiniwarakumaweriyamiki
kwiepa memitama nemiwarutawewi».

5 Nuhexi naime yakatiniuyurieni Yawé kemitita'aitia.

6 'Ataxewime tsienituyari wiyari pexeiyakai Nuhexi, kepauka mitiutihauritixi.

7Hiki kaneutahani kanuwa 'amitimariwetsie niwemama yunaiti, 'ityaya meta
mu'e'emama, meyutawikweitsitianike mititihauritikekaiki.

8 Yunaiti tewatsiekate memimawariwa meta memikamawariwa yeutari,
memite'awiwawe meta kuterixi,

9mekaneutahaxiani Nuhexi hamatia yuhuhutati meheuyuti'iwatikaiti 'uki 'uka,
Kakaiyari kemira'aitakai.

10'Atahutarieka tukari 'anukayaku, wiyeri kanitsutiani kwiepa memitihaunitsie
mieme.

11 Kepauka Nuhexi 'ataxewime tsienituyari wiyari mexeiyakai, hutarieka
metseriyaritsie tamamata heimana 'atahuta tukariyaritsie, 'ana haramaratsie haa
patinexia, muyuawitsie pireuyepierixia mikawiyeki.

12 Huta tewiyari tukari meta tikari kaniwiyekaitini kwiepa.

13 Miki tukaritsie Nuhexi kanuwatsie mekaneutahaxiani, niwemama Tsemi, Kami
meta Kapeti, Nuhexi 'iyaya meta mu'e'emama yuhaikati.

14 Wahamatia mekaneutahaxiani yunaiti yeutari meta tewaxi, kuterixi metatsiere

memite'awiwawe. _ ] ) ] _ )
15 Mipai mekateneutahaxiani kanuwa 'amitimariwetsie Nuhexi hamatia yunaiti

meheuyuti'iwatikaiti kwiepa memitexuawe,

16 yunaiti memitexuawe yiki mete'aneneti, mekaneutahaxiani meheuyutiniti 'uki
'uka, Kakaiyari Nuhexi kemira'aitiwakai. Hiki Yawé 'ana katineunani kitenie
kanuwatsie.

17 Hiki karima kaniwiyekaitini huta tewiyari tukari. Kepauka haa muwayenexia
kanuwa 'amitimariwe kananuyewiere kwie heima.

18 Hiki matsi haa waikawa kanewayenetikateitini haa kanitimiekaitini, kanuwata
kananuyewiekaitini hetsiena.

19 Waikawa haa kanitiyani hiri 'amanutititi kwiepa meutitekai naime
kaneuyunitiaxiani.

20 Hiri heima 'atahuta meturuyari kuxi haa kanitiyani.

21 Mipai mekateneuyehiiyani kwiepa memite'u'uwakai: memite'awiwawe, yeutari,
tewaxi, kuterixi, metatsiere teiteri.

22 Yunaiti mekateniukwini kwiepa memite'u'uwakai, yunaiti memite'ayeyuyurikai.

23 Kakaiyari kwiepa katiniwarakuyeitiani yunaime memite'u'uwakai, teiteri meta
tewaxi meta yeutari, kuterixi, meta memite'awiwawe meteyunaime. Yunaiti
mekatenakuyeituarieni kwiepa memu'uwakai. Nuhexi xeikia mekaniuyuhayewa
meta kemi'ane hamatiana memiyetekai kanuwa 'amitimariwetsie.

24 Xeitsienituyari heimana huta tewiyari heimana tamamata tukari kwie
kaneuyunekaitini.

1 Merikitsi Kakaiyari Nuhexi kanaye'erieni meta yeutari, tewaxi hamatiana
memiyetekai kanuwatsie. 'Eka kaniuyuitiani, waikawa tirikaiyeti kaniuku'eka, 'ana

haa kanitsutiani 'etsiwa kawaximetsi.
2Haramara tetiata haa matineikakai kaneunarixiani, muyuawitsieta

katineunarixiani, wiyerita katiniuhayewa.
3 Haa kanikawaximekaitini 'aniari kwiepa. Xeitsienituyari heimana huta tewiyari
heimana tamamata tukari heutineku, haa waikawa kanikawaximekaitini.

4'Atahuta metseritsie tamamata helmana 'atahuta tukaritsie kanuwa kananutateni
‘Ararati hiriyaritsie.

5> Haa tsieti kanikamiekaitini, tamamata metseritsie mexiakame tukaritsie waikawa
hiri petihekiarixia.

6 Huta tewiyari tukari 'aye'aku, Nuhexi 'itupari 'etsimiyewa kaneuyepieni kanuwa
‘amitimariwe kanamikieyatsie mewewiekai,

Thiki kwatsa kaniutatuani, miki mana xeikia kaniuwietiyeikakaitini, 'ikwewieti haa
mikawaniki.

8 Tawarita kukuru meutuxa kaniutatuani, timaimiti xika'akuri haa waikawa
kawatiyani.

9 Kukuru kaninuani kanuwatsie memawekaiki hakewatsi heka'uxipieni haa 'akuxi
kwie manukanakaiki. Nuhexi yumama kaneutatsera, 'enutuka mana kanuwatsie

kaneitatuani. _ . . .
10 Tawarita 'atahuta tukari 'anukayaku, hutariekata kukuru kaniutatuani.

11 Kiyiririmekaku kukuru kaninuani, yuyekarauki huriwa yirariyari 'atiti hekwame
yurime. 'Anari Nuhexi mipai katinetimani kename haa kawatiyakai kwieri hahekiakai.

12 Tawarita 'atahuta tukari kanikakwewieni, hairiekari kukuru kaneni'ani, 'anari
kukuru pikanua.

13'Ataxewime tsienituyari heimana xewi wiyari pexeiyakai Nuhexi kepauka haa
mukawa. Mexiakame metseriyaritsie mexiakame tukaritsie Nuhexi kanuwa
‘amitimariwe kanamikieya kananutiyepieni meta kwie miwakini hepai
katinixeiyakaitini.

14 Hutarieka metseritsie xeitewiyari heimana 'atahuta tukaritsie, kwieri waikawa
kaniwakikaitini.

15'Anari Kakaiyari Nuhexi mipai katiniutahiawe:

16 «kanuwatsie kenanayeye'ari 'atiiriyama, 'a'iya, 'amu'e'ema yunaiti.

17Yaxeikiata keniwaranaye'ari 'ahamatia memiteye'inekai: memite'awiwawe,
tewaxi meta kuterixi. Mekeyumiiriyani, mekeyuxiitiaka, kwiepa mekehineni».

18 Hiki kanuwatsie mekananayekine, Nuhexi meta niwemama, 'iyaya meta

mu'e'emama. _ _ ) i
19 Mekatenanayekineta yunaiti: tewaxi, memite'awiwawe, metatsiere yunaiti

kuterixi, meta kwiepa memitexuawe yuxexuiti yiki memite'anene.

20 Hiki Nuhexi mawari tenutsariyari kaniutawewieni Yawé hetsiemieme, mana
katiniwarutitaiya tewaxi memimawariwa meta memite'awiwawe memimawariwa.

21 Kepauka Yawé 'iakariyari witsimu'ia mu'ukwixi mipai katiniuyuhiawe:

«Tsepa teiteri tiiriyari paiti 'axamemiteyurie, tawarita kwie 'axanepikayurieni tewi
ya'ane wiwiekaku. Metatsiere hatsuakuri nepikatiwakwini kwiepa memitexiawe, hiki
kenemitiuyuri.

22 yMexi'akuxi kwie 'atsikayiwe,
pitiuka'etsitireni pitiuka'itsanatireni,

Xexerixa payeikani meta pukuxixireni,
witarita payeikani meta taxarita,
pukuhekikiareni meta pukuyiyireni».

Kakaiyarti tiratu kemitiuwewi Nuhexi hamatia

1Kakaiyari Nuhexi 'aixia kaniuyurieni meta niwemama mipai "utaiti:
«Xekeneyuxiitiaka, xekeneyumiiriyani kwiepa xekenehineni.

2Yunaiti kwiepa memitexuawe mepitexemakaxeni: memite'awiwawe, yeutari,
kuterixi, ketsite haramaratsie memiteye'uwa. Yunaime xepitewata'aitiani.

3 Yunaiti memitekuyuatika memite'ayeneniere meta mititsitsiirawi tupiriyate
xe'itkwaite katinayeimiki. Ne naime 'iki nekatinixeyetuirieka.

4Peru xeikia 'ayeniereme xepikakwa'ani, wai 'ayexureme nekanixatani xuriyatsie

tukari muxuaweki. o . . . _ _
5 Yurikitsi xuriyaki nekatinixetawawiriemiki. Yunaime yeutari yunaime teiteri

kememuyuyurieka nekaniwaxeiyakamiki.
6 »Xika xewiti tewi xuriyaya "utayeurieni,
mikita xewiti tewi kanimiemiki,
tewl mutawewiyaki
Kakaiyari hepai 'aneti.

7»Xeme matsi xekeneyumiiriyani, xekeneyuxiitiaka, kwiepa xekenehineni».

8 Tawarita Kakaiyari Nuhexi meta niwemama katiniwarutaxatiani, mipai
katiniwarutahiawe:

9 «Ne tiratu nepiwewieni xehetsie, xexiiyarimata wahetsie,

10 meta yunaime xehamatia memite'u'uwa wahamatia, tatsiari yunaiti kwiepa
memitexuawe kanuwatsie memiyetekai: memite'awiwawe, tewaxi meta yeutari.

11'Tki netiratu kanihikitini: Tawarita teiteri mepikaheuyehiiyani wiyeriki, tawariri
pikatitihauriti yunaime mitiwareuyehipaki».

12 Tawarita Kakaiyari mipai kaniutayini: «Tiratu 'iniariyari nepixexeitsitiani
yuheyemeki xehetsiemieme meta yunaime xehamatia memite'u'uwa
memite'ayeneniere:

13 Haiwitiritsie nekuwiwi nekaniuyeteni, miki kani'iniaritikamiki kwie hamatia

tiratu kenemitiuwewi. _ . o ‘
14 Kepauka kwiepa haiwitiri nemanuni'ani, hetsiena xika nekuwiwi 'uyehuni,

15 nepaye'erieni tiratu kenemitiuwewi xehamatia meta yunaime kwiepa
memitexuawe wahamatia. Hatsuakuri waikawa pikakawiye mitiwareuyehianiki

memitekwiwawe. _ o o
16 Kepauka nekuwiwi haiwitiritsie manutahuni, ne ne'ixeiyame nepaye'erieni tiratu

kenemitiuwewi yuheyemeki xehamatia meta yunaime kwiepa memitexuawe
wahamatia».

17Kakaiyari katinanunini Nuhexi mipai tikihiaweti: «'tki kanihikitini tiratu
nemuwewi yunaime kwiepatari wahetsiemieme».

Nuhexi niwemama

18 Nuhexi niwemama kanuwatsie memanayeki mekanihikitikaitini: Tsemi, Kami
meta Kapeti. Miki Kami xeime payexei yuniwe Kanani titewakame.

19'Tki meyuhaikati Nuhexi niwemama kiekari mepukama naitsarie kwiepa.

20 Hiki Nuhexi kwiepa kaniuti'etiyani, meta kaxie kaniuka'iteita.

21 Heiwa kaxie winuyari kaniuti'ieni kaniutitaweni, maweti katiniuhuni 'ixuriki
kiiyarita paiti.

22 Kami Kanani paapaya, yupaapa kaniuxeiya maweme, hiki miki
katiniwarekuxatiani yu'iwama.

23 Tsemi Kapeti hamatia mata 'ixurikiyari me'utihurieka yunaiparitsie
meheitiyexiaka, yukutama me'uhuti mekanenukanani yupaapa mimawekaiki. Miki
mepika'ixei maweme, xaitsiepita memeukunenierekaiki.

24 Hiki kepauka Nuhexi mukatawaiparixi, piretima nu'aya hetsimiyumate
mixeiyakaiki.
25 Mipai kaniutayini:
«Kanani 'axake'itiarieka.
'ITwamama memiyuhuta
yemeki mepite'i'aitiaka wairiyarika».
26 Mipaita kaniutayini:
«'Aixia ketikihiawariwani Yawé Tsemi Kakaiyarieya.
Kanani ke'ayani wairiyarika ti'uximayatsiriwame.
27 Kakaiyari Kapeti kwieya 'ake'utayeuriya.
Tsemi manukatsie Kapeti ke'ukani,
Kanani tiwa'uximayatsiriwame ke'ayani».
28 Kepauka memutihau waritana Nuhexi 'apuyeikakai 'akuxi haika tsienituyari
heimana huta tewiyari heimana tamamata wiyari.
29'Atanauka tsienituyari heimana huta tewiyari heimana tamamata (950) wiyari
hexeiyati kaniumini.

10
Nuiwarite kwiepa
(Tsut 10:2-31 - Tsut 11:10-27, 1IKem 1:5-27)
1'Tki mepihiki Tsemi, Kami meta Kapeti Nuhexi niwemama meta wanuiwarima,
tiutihauritikuke memiwarayexei.

2 Kapeti tiiriyamama* mipai mepitetetewakai: Kumexi, Makuki, Marahi, Kawani,
Tuwari, Metseki meta Tiratsi.

3 Kumexi tiiriyamamata: 'Atsikenatsi, Xipati meta Tukaxima.

4 Kawani tiiriyamamata: 'Eritsaha, Taritsi, Kitini meta Xuranini.f

5 Hipati miki haramara tetsita memitiyaxixi, yuxexuiti yunuiwarima mehexeiyati
mepaki yukwie meta yuniuki.

6 Kami tiiriyamamata mipai mepitetewakai: Kutsi, Mitsirahini, Puti meta Kanani.

7Kutsi tiiriyamamata mepitetewakai: Tsewa, Kawira, Tsaweta, Xakama meta

Tsaweteka. .
Xakama niwemama Tsawa meta Rerani mepihiki.

8 Kutsi Nimiruri paapaya pihikitikai, mutamariwaxi mexiakame tewi kwinimieme
titirikaiyeti matiaki 'ana,

9 miki waikawa reutamieweti meta heuyutamieweti kamati kanayani Yawé hixie.
'‘Ayumieme hipati mipai meputiyuane: «'tki tewi Nimiruri hepai pireuyutamiewe Yawé
hixie».

10Kjekarieya 'amitimamariwawekai mira'aitakaitsie kanihikitikaitini Waweri,
'Ereki, 'Akari, meta Karine, Tsinaxi kwieyaritsie.

11 Miki kwieyaritsie 'uyeikati Nimiruri kaneyani 'Atsuxi paiti, manata kanitiwewieni
Niniwe kiekariyari, Xekuwuti-'Ixi meta Kahara

12 meta Xetseni, kiekari mimariwe Niniwe meta Kahara wahixiapa miyema.

13 Mitsirahini, watutsi kanayani rureutsixi, 'anameutsixi, rehawitsixi, natuhitsixi,

14 paturutseutsixi, katsurukitsixi meta katuritsixi miki piritsiteutsixi wanuiwarima
memaki.

15Kanani nu'aya Tsiruni kanayani matiarieya, hutarieka mieme Heti,

16 meta nuiwarimama kewutseutsixi mekanihikitikaitini metatsiere 'amuxeutsixi,
keriketseutsixi,

* 10:210:2 Tiiriyamama panuyine nuiwarimamata. T 10:4 10:4 Xuranini waikawa pihekia, heiwa Ruranini.

17heweutsixi, 'aratseutsixi, tsineutsixi,

18 'axiwareutsixi, tsemareutsixi metatsiere kamatitsixi.

Hikita 'iki nuiwarite kananeutsixi mekaneuyutaxiriexiani,

19 miki wakwie kaniye'atiyani Tsiruni tsutiarieti Keraxi paiti 'u'ati meta Kahatsa
paiti, Tsuruma hepatsieta, Kumuxa, 'Arimaha, meta Tsewuhini, metatsiere Ratsa paiti.

20'Tki Kami nuiwarimama mekanakine, yuxexuiti yuxiiyarima mewarexeiyati meta
yuniuki, yukwie meta yunuiwarite.

21 Tsemi, Kapeti matsikaya, 'Ewexi niwemama watutsi kanihikitikaitini, mikita tiiri
kaniwarayexeiya.

22 Tsemi niwemama mekanihikitikaitini: 'Erami, 'Atsuxi, 'Axipatsari, Ruri, meta

'‘Arami.
23'Arami niwemamata mekanakine: 'Utsi, Huri, Ketexi, meta Mahatsi.

24'Axipatsari Tseraki paapaya kanayani. Meta Tseraki 'Ewexi paapaya patia.
25 'Ewexi yuhutame yuniwema piwarayexei: matiarieya Pereki pititewakai, 'ana
kwie mutixitekieki, hutarieka miemeta pititewakai Kutani.+

26 Kutani meta puwapaapatikai: 'Arimurari, Tserepi, Katsaxi-Maweti, Yeraki,

27Harurani, 'Utsari, Rikira.

28 "Uwari, 'Awimaheri, Tsawa,

29'Upixi, Kawira meta Kuwawi. Yunaiti 'iki Kutani niwemama mepaki,

30 miki Metsa kwieyaritsie mepititekai meta Tsepaxi paiti, tau manatineika hepatsie
mihiriyatsie.

31'Tki mepihiki Tsemi niwemama wanuiwarima meta yuniuki mehexeiyatikaiti
yukwie meta yunuiwarite.

32'Tki mekanihikitini Nuhexi xiiyarimama waniwema, kememiteheukunuiwa, meta
wakwie naiti. 'Tki waxiiyarima wahetsie mekanayenexiani naiti kiekari mitama
kwiepa, kepauka memutihau reutiyetana.

11

Teiteri tuxiyu kememite 'utawewi

1 Merikitsi miki tukaritsie teiteri xeiniukiyari xeikia mekanexeiyakaitini naitsarie
kwiepa.

2 Hiki mehekineka tau manatineika hepatsie, mekanitaxeiya hakuwerime Tsinaxi
kwieyaritsie, mana mekanikuyaxe.

3-4 Hiki mipai mekateniuxata: «Kiekari tepikamani xeime tuxiyu hexeiyakame
muyuawitsie heuti'akame, xinariya tepitiwewieni tepititaiya. Mipai teteyurieyu 'aixia
tepitexeiyarieni, meta tepikatamnyamam naitsarie kw1epa» 'Ana xinariya
mekaniuyurieni tetexi mikaxuawekaiki, kwetsika miyiwi mekaniuyurieni mana
kwieta matineikakaiki tsepa haxu muxuawekai.

5 Hiki Yawé kaniukateni kiekari mixeiyaki meta tuxiyu teiteri memiwewietiwekaiki,

6 mipai kaniutayini: «Yunaiti mepixeikiekariyari meta xeiniukiyari xeikia mepexeiya,
'‘ayumieme miki 'uximayatsika meputsutia, kememitexata yamepiteyurieni.

7Matsi 'aixia piyini waniuki nepipataxiani, memikayu'eniekakiri yunaiti».

8 Mipai Yawé waruyurieku mekaneutayeixiani naitsarie kwiepa,
mekateniuhayewata me'iwewietiweti kiekari.

9'Ayumieme miki kiekari Waweri katiniuteriwarieni, mana Yawé waniuki
kaniupataxiani teiteri kwiepa memitama yunaime memikayu'eniekaki, manata
yaxeikia naitsarie miwareutaxiriexiaki.

¥ 10:25 10:25 Hepirayuki Pereki panuyine kwie mutixitekie.

Tsemi nuiwarimama
(Tsut11:10-27 - Tsut 10:21-31, 1IKem 1:17-27)

10'Tki Tsemi nuiwarimama wa'ixatsi kanihikitini:

Kepauka teiteri memutihau huta wiyari 'anuyemiekaku kepauka Tsemi
Xeitsienituyari mexeiyakai, 'ana nu'aya 'Axipatsari kaniutinuiwa.

11'Axipatsari 'utinuiwaku Tsemi kaniutihuni 'akuxi 'auxiwime tsienituyari wiyari,
tawarita warayexeiyaka "ukitsi 'ukari.

12 Kepauka 'Axipatsari xeitewiyari heimana tamamata heimana 'auxiwime wiyari
mexeiyakai, niweya Tseraki kaniutinuiwa.

13 Tseraki 'utinuiwaku, 'Axipatsari kaniutihuni 'akuxi nauka tsienituyari heimana
haika wiyari, tawarita warayexeiyaka "ukitsi 'ukari.

14 Kepauka Tseraki xeitewiyari heimana tamamata wiyari mexeiyakai, niweya

'Ewexi kaniutinuiwa. _ o _ _ o o _
15'Ewexi 'utinuiwaku Tseraki kaniutihuni 'akuxi nauka tsienituyari heimana haika

wiyari, tawarita warayexeiyaka "ukitsi 'ukari.

16 Kepauka 'Ewexi xeitewiyari heimana tamamata heimana nauka wiyari
mexeiyakai, niweya Pereki kaniutinuiwa.

17 Pereki 'utinuiwaku 'Ewexi kaniutihuni 'akuxi nauka tsienituyari heimana
xeitewiyari heimana tamamata wiyari, tawarita warayexeiyaka "ukitsi 'ukari.

18 Kepauka Pereki xeitewiyari heimana tamamata wiyari mexeiyakai, niweya Xehu

kaniutinuiwa. _ o _ _ o o
19 Xehu 'utinuiwaku Pereki kaniutihuni 'akuxi huta tsienituyari heimana 'atanauka

wiyari, tawarita warayexeiyaka "ukitsi 'ukari.

20 Kepauka Xehu xeitewiyari heimana tamamata heimana huta wiyari mexeiyakai,
niweya Tseruki kaniutinuiwa.

21 Tseruki 'utinuiwaku Xehu kaniutihuni 'akuxi huta tsienituyari heimana 'atahuta
wiyari, tawarita warayexeiyaka "ukitsi 'ukari.

22 Kepauka Tseruki xeitewiyari heimana tamamata wiyari mexeiyakai, niweya
Nakuxi kaniutinuiwa.

23 Nakuxi 'utinuiwaku Tseruki kaniutihuni 'akuxi huta tsienituyari wiyari, tawarita
warayexeiyaka "ukitsi 'ukari.

24 Kepauka Nakuxi xeitewiyari heimana 'atanauka wiyari mexeiyakai, niweya

Teraki kaniutinuiwa. _ o _ o o
25 Teraki 'utinuiwaku Nakuxi kaniutihuni 'akuxi xeitsienituyari heimana tamamata

heimana 'atanauka wiyari, tawarita warayexeiyaka "ukitsi 'ukari.
26 Kepauka Teraki haika tewiyari heimana tamamata wiyari mexeiyakai,
mekaniutinunuiwakaitiniri niwemama 'Apirami, Nakuxi, Karani.

Teraki nuiwarimama

27'Tki Teraki kemuyi 'ixatsieya kanihikitini, 'Apirami, Nakuxi meta Karani wapaapa.

Karani Ruti pupaapayatikai,

28 Karani kaniumini 'Uxi karireutsixi wakwieyaritsie, matinuiwaxitsie, paapaya
Teraki 'ayeyurikaku 'akuxi.

29'Apirami Tsarahi kaniutiwitini, meta Nakuxi Mirika kaniutiwitini Karani niweya,
miki tawarita xeime 'uka kanayexeiya 'Itsika titewakame.

30 Perutsi Tsarahi pikaniwewekai, pikayiwekai tiiri miwarayexeiya.

31Teraki kanayeyani 'Uxi karireutsixi wakwieyaritsie Kanani 'uta'eriwati. Yuniwe
'Apirami 'awititi meta yuteukari Ruti, meta yumu'e Tsarahi 'Apirami 'iyaya. Peru
Karani kiekariyaritsie me'u'axiaka mana mekanikuyaxe,

32mana Teraki kaniumini huta tsienituyari heimana 'auxiwime wiyari hexeiyati.

12

‘Apirami kemiranayexeiyarie
1 Merikitsi Yawé 'Apirami mipai katiniutahiawe:
«Keneuku'eiri 'akwie,
'amarema meta 'apaapa kie,
kenemie kemi'ane kwie nemimatsixeitsitianitsie.
2 »'Eki 'ahetsie nuiwari mariweme nepinetiani,
'aixia nepimatsiyurieni,
'aixia petikuxaxatsiwame nepimatsi'ayeitiani,
‘aheki hipatita 'aixia mepi'itiarieni.
3 Ne 'aixia nepiwayurieka kemi'ane 'aixia memimatexeiyani,
meta 'axanepiwayurieni kemi'ane 'axamemimatsiyurieni.
'Eki 'akimana 'aixia mepi'itiarieka yunaiti nuiwarite kwiepa memitaman.

4 Hiki 'Apirami kanayeyani, Yawé kemirehiawekai, meta Ruti hamatiana kaneyani.
Kepauka mayetia 'Apirami Karani kiekariyaritsie haika tewiyari heimana tamamata
heimana 'auxiwime wiyari pexeiyakai.

5 Kepauka metia 'Apirami Kanani paiti, yu'iya pewiti Tsarahi, meta yumatsu Ruti,
yaxeikia yunaime te'i'uximayatsiriwamete Karani miwarutinanekai, meta tita
memitehexeiyakai. Kepauka Kanani memuye'axia,

6 'Apirami mana 'uyeyaka Tsikeni mirakutewatsiepai kaninuani, xiu manuwe
mirayutimawatire Mure mirakutewatsie. 'Ana mana kananeutsixi mepititekai miki
kwieyaritsie.

7Mana Yawé 'Apirami mipai katiniutahiawe: «Ne 'iki kwie 'anuiwarima
nekaniwayetuiriemiki». Hiki mana 'Apirami tenutsari mawari wewiwame
kaniutawewieni Yawé hetsiemieme, mana mitahiawixiki.

8 Mana miyetia kaneyani muhiriyatsie Weteri 'aurie, mana nuaka
kaniuyutaxamarutiani, Weteri tau makayuyuipike katini'anekaitini 'Ahi kiekariyarita
tau manatineika. Manatatsiere tenutsari timawame kaniutawewieni, Yawé
mahiaweniki.

9 Manata miyetia 'Apirami 'axikai 'umieti 'uyeriximeti Nekexi kwieyaritsie paiti
kaniye'ani.

‘Apirami kemiretia 'EKipitu

10Hiki 'ana haakaxa kanayani waikawa 'Apirami manukateitsie, 'ayumieme
kaneyani 'Ekipitu paiti.

11 Hiki kepauka 'Ekipitu meutahanikekai, mipai yu'iya Tsarahi katiniutahiawe: «Ne
nepitimate 'eki 'uka witsipepiti‘iimari.

12 Nepitimate kepauka memimatsihexeiya 'ekipitutari mipai mepetiyuani: “Ti'a'iya
'iki”, 'anari mekanenemiekuni, 'ekita mekamanehayewakum

13 Peru neuxei mipai kenetayiki ximixi kename ne'iwa pehiki, ne
‘atsinemikaheku'itiariwaniki 'eki mipai pehetayiyu, nemikahekumemieriwaniki».

14 Kepauka meta'a 'Apirami 'Ekipitu kwieyaritsie, 'ekipitutari Tsarahi
witsimekateniuxeiya.

15 Yaxeikiata mekanixeiya, te'uximayatamete Parahuni hetsia miemete, hiki
mekanekine meteheitaxatianike 'uka witsikemiti‘iimarikaiki. Hiki 'ayumieme
kanewitikieni paratsiyu paiti.

16 Tsarahi hetsiemieme 'Apirami 'aixia mekateniuxeiya. Katiniyetuiriyarieni
muxatsi, wakaitsixi, puxuri, kameyutsixi meta te'uximayatamete 'ukitsi 'ukari.

17Perutsi Tsarahi hetsiemiemeki 'Apirami 'iyaya, Yawé Parahuni kaniu'uximatiani
meta yunaime tiirlyamama waikawa kwiniyaki.

18'Ayumieme Parahuni pitiutani'a, miwitikiemieki 'Apirami, mipai katinitahiawe:
«¢ Titayari miya penetiuyuri? ;Titayari mipai pekanetiutahiawixi kename 'iki 'a‘iyatikai?

19 ; Titayari kename 'a'iwa petiutayi? Ketakuta matsi ne'itiwitinike. Hikiri 'a'iya
kenawititi keneumieni».

20 Parahuni yuteiterima kaniwaruta'aitiani 'Apirami memayeweiyaki meta 'iyaya
metatsiere tita mirexeiyakai.

13

‘Apirami Ruti hamatia kememiteheuyutaxiriexia

1 Merikitsi 'Apirami kanayeyani 'Ekipitutsie yu'iya hawititi meta yumatsu Ruti
yunaiti, yunaime metewara'arieti yutewama, Nekexi mirakutewatsie me'erieti.

2'Apirami pixikutikai tewaxi piwarexeiyakai, pirata pexeiyakai meta huru.

3 Kepaukata Nekexi kwieyaritsie miyetia, 'Apirami 'axikai kaneyani Weteri
kanakunuani tatsiari meripaiti matiari manukateitsie Weteri meta 'Ahi wahixiapa.

4Mana meripaiti mawari taiyame mutawewiekaitsie, mana 'Apirami Yawé
kaniutahiawe.

> Meta Ruti 'Apirami maweiyakai pukatewakai, muxatsi, wakaitsixi, meta waikawa
'ixuriki kiyari pexeiyakai.

6 Peru hakewa memakutekai pikawareunanakekai yuhutati mana memititeniki,
memiyuwaikawakaiki watewama.

7'Ayumieme mekaniuyutikwitikine 'Apirami memitehiiriekai meta Ruti
tehiwemetemama wahamatia. Metatsiere mana mekanikiekaitini 'ana kananeutsixi
meta peretseutsixi.

8 Hiki 'Apirami mipai Ruti katiniutahiawe: «Pikaheuyewetse tame temitakwitiweni,
meta tateiterimma, hurawa temi'iwamarixiki.

9Mana pukuma kwie 'apiyewa. Nepimatsiwawirie nexaitame peminetsihayewaki.
Xika 'eki peheyani ta'utata neta tatserieta nepiyemie, xika tatserieta peheyani neta
ta'utata nepiyemie».

10 Ruti kananieretiyani naitsarie, Kurutani 'utima muweritsie kaneuyeniere, naiti
‘aixia katiniu'anekaitini Tsuhaxi paiti 'uyeniereti, 'aixia katiniuhaxiekaitini, Yawé
harawerita hepai meta 'Ekipitu kwieyaritsie hepai. Mipai katiniu'anekaitini mana
Tsuruma meta Kumuxa kepauka Yawé mika'ika'unawekaitsie.

11 Hiki Ruti kaninakire hetsiena mieme mayaniki naiti haa Kurutani 'utima
muyeweritsie, 'ayumieme kaneyani tau manatineika hepatsie. Mipai
mekateneuyutaxiriexiani 'Apirami meta Ruti.

12'Apirami Kanani kwieyaritsie kaniuyuhayewa, Ruti kaneyani mayeweritsie
kiekari makumanetsie, Tsuruma 'aurie kaniutayerini.

13 Teiteri Tsuruma kiekatari 'axamekateniu'iyarikaitini, Yawé hepaitsita waikawa
'‘axamiti'ane mekateniyuriekaitini.

14'Arike Ruti 'Apirami 'uku'eirieku Yawé mipai katinitahiawe: «'Apirami 'aku, mana
pemanuwetsie keneutanierixia, ta'utata, tatserieta, tayeta meta tatsutia.

15 Miki nepimatsiyetuirieni meta 'anuiwarima yuheyemeki pemixeiya kwie naime.

16 Ne yumiireme nepiwarayeitiani 'anuiwarima tumuanari hepai. Xewiti xika
tumuanari 'iniataweni, kaniyiwemikita 'anuiwarima miwati'iniataki.

17Kenemie kenayekexiya 'iki kwie kemayetewi meta kematayewa, ne
nekamaniyetuiriemiki».

18 Hiki 'Apirami kaniuyupata kaneyani Hewuruni 'aurie paiti makuxiuya, Mamire
'iteirieya maku'u 'aurie. Manata mawari taiyame kaniutawewieni Yawé hetsiemieme.

‘Apirami Ruti hetsie kemitiutanua

1Hiki 'ana tukaritsie te'aitamete: 'Amixaperi Tsinaxi kiekame, 'Ariuki 'Eratsaxi
kiekame, Keruxirahumexi 'Erami kiekame, Tirari Kuyetihimi kiekame,

2 miki mekaniwarutakwini te'aitamete: Wera Tsuruma kiekame, Wiritsa Kumuxa
kiekame, Tsinawi 'Arimaha kiekame, Tsemewexi Tsewuhini kiekame, meta ti'aitame
Tsuhaxi kiekame.

3 Miki meyu'auxiwiti me'uyutinika mepiwarukuxeiri yukuyaxima mayeweritsie
Tsirini mirayetewatsie, metatsiere Haramara Mimiki mitimatiwatsie.

4Ti'aitame Keruxirahumexi tamamata heimana huta wiyari katiniwa'aitiakaitini,
tamamata heimana haika wiyaritsieke mewaraye'unieti mekanakine.

5> Xeiwiyari 'anuyeyaku, Keruxirahumexi meta hipati te'aitamete memitinikai
mekanayekine, mekaniwaruka'una xepahitsixi 'Atsitaruti-Karinahini kwieyaritsie
meta mekaniwaruka'una tsutsitsixi Kami kwieyaritsie meta 'emitsixi
Tsawe-Kiriyatahini kwieyaritsie,

6 yaxeikiata hureutsixi Tsehixi hiriyaritsie kiekatari, 'atsitapaiti Parani
mekaniye'axiani makumawe meuhuratsie.

7Me'akunuaxiaka 'Enimitsipati paiti mekaniye'axiani, tatsiari Karetsi
mitiyetewatsie, 'amarekitsixi wakwie naime mepiwarunawairi, 'amuxeutsixi
wakwietsie mekaniye'axiani Katsetsuni-Tamaxi kwieyari mekaniwarunawairieni.

8 Hiki Tsuruma te'aitamete, Kumuxa kiekame, 'Arimaha kiekame, Tsewuhini
kiekame, meta Wera kiekame, tatsiari Tsuhaxi manuyine, mekanayekine
mayeweritsie Tsirini mitiuyetewatsie muwa mekaniwarutakwini,

dte'aitamete, Keruxirahumexi 'Erami kiekame, Tirari Kuyehini kiekame, 'Amixaperi
Tsinaxi kiekame, meta 'Ariuki 'Eratsaxi kiekame. Mekaniyunaukakaitini yu'auxiwime
mewaraye'unieti.

10 Mayeweritsie Tsirini putsu puxuawekai waikawa kwetsika miyiwi 'uyemaneti,
kepauka memeuyuta'unaxia te'aitamete Tsuruma kiekame meta Kumuxa kiekame,
muwa mekaneukaxirieni, hipati xeikia mekaniuyiwekaxiani mekaniuyuta'una hiritsie
paiti.

11 Miki memite'ayu'iwaxi, Tsuruma meta Kumuxa timieme mekateniunawani naime
tewaxi, meta wa'ikwaite, mipai mete'uyurieka mekanekine.

12 Ruti mana mukateiki Tsuruma kiekariyaritsie 'Apirami matsuya, mikita
mekanehana meta yunaime tewamama.

13 Perutsi xewiti 'uyuta'unaka, 'Apirami hepirayu tewiyari katinekuxatiani kemitiuyi,
Mamire 'amuxeu tewiyari Xxiuya makuma mukateiki. Mamire pi'iwayatikai 'Etsikuri
meta 'Anexi, miki 'Apirami matia mekaniyu'eniekaitini.

14 Hiki kepauka 'Apirami 'amitiutaxatiarie kename matsuya hehanie,
kaniwaruta'inieni haika tsienituyari heimana tamamata heimana 'atahaika teiteri
me'u'ixiparame kiena memutinunuiwaxi xeikia, hiki mekaniwaranukuweiya Rani
kwieyaritsie paiti.

15 Yiwikita 'Apirami yuteiterima yunaiti mekaniwarutakwini mekaniwara'iwa,
mekaniwaranukuweiya Huwa mitiyetewatsie paiti Ramatsiku yeta.

16 Mipai mekateniwarunawairieni tinaime, metatsiere yumatsu Ruti
kaniutawikweitsitiani meta tinaime piiniteya, hipame 'ukarawetsixi meta hipame
teiteri.

17Kepauka 'Apirami makunua ti'aitame Keruxirahumexi ha'iwaka meta hipame
te'aitamete memeweiyakai, ti'aitame Tsuruma kiekame neikunake mayeweritsie
Tsawe meta Ti'aitame mirayetewatsie.

18 Meta Merikitsereki, ti'aitame Tsareme kiekariyaritsie meta mawari wewiwame
Kakaiyari 'Amutewi hetsiemieme, paa meta winu kanimini.
19 Hiki Kakaiyari kaniutawawirieni 'Apirami 'aixia muyurieniki, mipai 'utaiti:
«Kakaiyari 'Amutewi, muyuawi mutawewi meta kwie,
'Apirami 'aixia keyurieka.
20 Kakaiyari 'Amutewi naimekimiyiwe pamipariyutsi nekanipitiaka,
mimatsi'uparewi memimatsi'aye'unie pemiwara'iwaki».
Hiki 'Apirami pitiyetuiri, tamamatatsie timieme xeime naime.
21Ti'aitame Tsuruma kiekame, mipai 'Apirami katiniutahiawe:
—Neteiterima keneneyetuiri, piinite ketinapiti.
22'Apirami mipai katinita'eiya:
—Yawé hixie mipai neputayi, Kakaiyari 'Amutewi, muyuawi mutawewi meta kwie,
23kename nitixaiti nekaranupini miti'apiini, hiru tima, nawi kakaitsie mieme tima.
Mipai hatsuaku pepikayiwe mipai pemitayini: “Ne 'Apirami xiku nepeyeitia”.
24 Ne tixaiti nepikareuyehiwa nehetsiemieme, hirixiatsi neteiterima memite'utikwai.
Meta meminetsi'aweiya 'Anexi, 'Etsikuri meta Mamire, miki hirixia mekete'utipini
yuhetsiemieme.

15

Kakaiyari tiratu kemitiuwewi ‘Apirami hamatia

1 Hiki mipairi tityiku, Yawé 'Apirami kaniutahiawe heinitsika hepai tiyuxexeiyameki:
«'Apirami, pepikaheumaka.

Ne 'ahetsie nunuwame nekanihikitini,
kenemimatiyetuirieni waikawa katinayeimiki».

2 Hiki 'Apirami mipai katinita'eiya:

—Yawé nekakaiyari, ¢titayari 'imikieri penetiyetuirieni, ne nunutsi 'akuxi
nepikahexeiya, tita nemirexeiya neti'uximayatsiriwame 'Eriyetsexi Ramatsiku
kiekame tipiinieya katinayeimiki?

3 Xeimetima nunutsi pemikanetsiyetuirieweki, xewiti netsiparewiwame nepiinite
katinanupimiki.

4Yawé mipai katinitahiawe:

—Hawaiki miki tewi 'apiinite miranupini pika'ayani, 'apiinite miranupini yuriki
'aniwe piyianeni.

5 Hiki Yawé kanenuyewitini takwa paiti, mana mipai katinitahiawe:

—Muyuawitsie keneutinieri, keniwaruti'iniata xurawetsixi, Xika peyiweni
pemiwaruti'iniata. Mipai mekaniyupaimekakuni 'anuiwarima.

6 'Apirami Yawé yuri pitiuta'eriri, 'ayumieme Yawé miki heitserie hexeiyame
kanayeitiani.

7Mipaita katinitahiawe:

—Ne Yawé nekanihikitini, nemimatsi'ayewiti 'Uxi karireutsixi wakwieyaritsie
nemimatsiyetuirieniki 'iki kwie.

8 Perutsi 'Apirami mipai katinita'iwawiya:

—Yawé neti'aitiwame, ¢ kehepai neretimani kename penetsiyetuirieni?

9 Yawé mipai katinita'eiya:

—Kenene'atiiri xeime wakaxi, Xxeimeta kapura, xeimeta tuuru muxa yunaiti haika
wiyari mehitikaime, yaxeikiata xeime haimi 'aminena xeimeta kukuru yakiminena.

10'Apirami 'iki naime katini'atiirieni, hixiata kaniwaxitexiani, huhutatame
'‘anuyutaxeiyatikaime katiniuyatsa, peru pikawarutixite memawiwawe.

11 Hiki wirikixi mekani'axekaitini wahetsie memikwikwi'ikaiki, matsi 'Apirami
kaniwatatuaxakaitini.

12 Kepauka kiyirirumekaki, 'Apirami kaniukumini, yapauka yiriya kananukateni
hetsiena, hiki kanimakaitini.

13 Yawé mipai 'Apirami katiniutahiawe:

—Mipai ketinemaika 'anuiwarima xeime kwieyaritsie mepititeni yapaimexia, mana
mepiteta'aitiarieni, menanaimarieti, nauka tsienituyari wiyari.

14 Peru neta yaxeikia nepiwa'uximatiani miki teiteri memitewata'uximayatsitiani,
'ana mepayekine 'anuiwarima metixinarieme, waikawa miraye'atika mete'upiti.

15 'Ekita pekanikumawerimiki peka'uximatiarieti, waikawa pe'ukiratsititike
pekanimimiki.

16 Nauka nuiwariyari me'anuyeyayu, waxiiyarima 'ena mekani'axiakuni, hiki 'ena
memitama 'amuxeutsixi 'axamekateniu'iyarini 'ana nekaniwarakumaweriyamiki.

17Kepauka tau makayunixi, kepauka mukuyirixi, kaniuhekiare huxunu hepai 'aneti
kitsi watiwieti, meta tai mana puyewiekai, miki tewaxi memixitekietika wahixiata
mekaniuyekikakaitini.

18 Miki tukaritsie Yawé 'Apirami hetsia tiratu kaniuwewieni. Mipai katinitahiawe:

—'Iki kwie nepiwayetuirieni 'anuiwarima, haa 'Ekipitu mieme manuyeka, meta
'‘amipa manuyekatsie paiti 'Eupirate mititewatsie.

19 Keni teiteriyari wakwie nekanixatani, meta kenitsixi, karimuneutsixi,

20 hetitsixi, peretseutsixi, xepahitsixi,

21'amuxeutsixi, kananeutsixi, keriketseutsixi meta kewutseutsixi wakwie.

16

Hakarimeta 'Itsimaherti _ _ _ . o
1 Merikitsi Tsarahi 'Apirami hamatia nunutsi mepikahexeiyakai. Tsarahi xeime

pexeiyakai 'uka ti'uximayatame 'ekipitutanaka Hakari titewakame,

2hiki Tsarahi mipai katinitahiawe yukina:

—Yawé pikanetsipitiawe nunutsi nemayexeiyaki. 'Ayumieme, keneukahu'i
neti'uximayatsiriwame Hakari hamatia. Heiwati miki 'utiniweni neniwema
memakineki.

'Apirami yakatiniutanaki'erieni 'iyaya kemirehiawekai.

3 Hiki Tsarahi tiyu'uximayatsiriwame 'ekipitutanaka Hakari 'uwiyaka, 'Apirami
kaniyetuirieni mi'iyayatiniki. Mipai katiniuyini kepauka 'Apirami tamamata wiyari
muyuriekai Kanani kwieyaritsie.

4'Apirami Hakari hamatia kaniukahuni, miki kaniutihukata. Kepauka Hakari
miretima kename 'ayehukakai, kaniyuti'iretiyani yukutsiyari Tsarahi hixie.

5 Hiki Tsarahi 'Apirami mipai katiniutahiawe:

—'Ekitsi ya'anekame pekaniwiwieka kenemitinanaimarie. Ne nepimatsiyetuiri
ti'uximayatame 'a'iya mayaniki, hikiri mayehuka mariweme kanayuyeitiwani. Yawé
yake'utayini kemi'ane heitserie mexeiya, xika 'eki yatini ne.

6 'Apirami mipai katinita'eiya:

—'Eki heitserie pepexeiya ti'uximayatame pemiti'aitiakaki, ketine'aitiaka
kemimatinake kehepai 'aixia mi'ane.

Hiki Tsarahi waikawa kaniti'uximatiatiyani, 'ana Hakari kaniuyuta'una
makumawetsie paiti.

7Mana niuki tuayame Yawé hetsia mieme kanitaxeiya, haixa matinieretsie huye
Tsuhuxi mieme manuyehanetsie

8 mipai katinita'iwawiya:

—Hakari, Tsarahi ti'uximayatsiriwame, ;hakewa pepeyetia, hakewa pepeutia?

Hakari mipai kaniutayini:

—Nepeyuta'unaxi nekutsiyari Tsarahi hetsia.

9 Niuki tuayame mipai katinitahiawe:
—Kenakunua hetsiana, yaketinekamieni kemimare'aitia.
10Yaxeikiata 'anuiwarima nepiwatimiiriya, xewiti pikayiweni miwaruti'iniata.
11 »Hikiri pemayehuka xeime nunutsi 'uki pekanayexeiyamiki,
'Ttsimaheri pekatiniteriwamiki,

Yawé mi'eniki 'ahiwerika.
12 Tewi mikatiyu'aitiarinia kanayeimiki, puxu tsimaruni hepai.

Yunaime kaniwatakwimiki, yunaitita mekanitamiekuni,
yu'uximatiati puyeikani yu'iwama yunaime wahamatia».
13 Yawé Hakari mitiutaxatiaki mipai pititeriwaxi «Kakaiyari peminiere». Mipai
mutainekaiki: «Hiki nepixei kemi'ane minetsixeiya».
14'Ayumiemeta mipai pititewa putsu Karetsi Wereri wahixiapa mitiniere «Kakaiyari
mayeyuri putsuya minetsixeiya».
15 Hakari xeime nunutsi kaniutiniweni 'Apirami niweyatime, 'Apirami miki
'It31maher1 katiniuteriwa.
16'Apirami nauka tewiyari heimana 'ataxewi wiyari kanexeiyakaitini kepauka
'Ttsimaheri mutinuiwaxitsie.
17

Tiratu meta xitekiya 'iniariyari

1Kepauka 'Apirami nauka tewiyari heimana tamamata heimana 'atanauka wiyari
mexeiyakai, Yawé mipai katinitahiawe:

«Ne Kakaiyari Naimekimitirikaiye nekanihikitini, nehixie keneuyeikani 'aixia
ketineyurieneti.

2 Mipai nepeye'atiani 'ahetsia tiratu meta yumiireme nepiwarayeitiani
'‘anuiwarimanr.

3 Hiki mipai tiu'enaka 'Apirami, kwiepa kaniukahiximakeni, Kakaiyari 'akuxi
kaniyeweiyakaitini tikuxatati:

4 «'Tki tiratu 'ahamatia nekaniwewieka: 'Eki yumiireme nuiwarite wapaapa
pekanayeimiki.

> Hikiri 'Apirami pepikatitewaka, matsi pitari 'Apirahami pepititewaka, mipai
nemimarahiaweki kename yumiireme nuiwarite wapaapa nematsi'ayeitiani.™

6 Kwinimieme petixiiweme nepimatsi'ayeitiani 'ahetsie mepiyekine te'aitamete meta
nuiwarite.

7'Ahetsiemieme 'iki tiratu nepiwewie meta 'anuiwarite wahetsiemieme, 'iki tiratu

yuheyemeki mieme payani, yunaime 'anuiwarima wahetsiemieme. Ne 'akakaiyari
nepihikitini, meta 'anuiwarima wakakaiyari.

8 'Eki meta 'anuiwarima nepixeyetuirieni naime Kanani kwieyari, yuheyemeki
mixekwietiniki, hakewa hiki xeme'uwa teewatari wahepai xe'aneti. Neta xekakaiyari
nepihikitini».

9 Kakaiyari 'Apirahami mipai katiniutahiawe:

«Netiratu xekenaye'atia, 'eki meta yaxeikia 'anuiwarima yuheyemekKki.

10'Tki kanihikitini tiratu 'ahamatia nemiwewie meta 'anuiwarima wahamatia, meta
yunaiti xemeye'atianiki: Yunaiti 'ukitsi xitekiya 'iniariyari meke'uwewiyarieni.

11 Yuwaiyaritsie xitekiya 'iniariyari xepiwewieni, miki pi'iniaritini tiratu
kenemitiwewie ne xehamatia.

12Hiki 'ena mitiyehane memitinunuiwa yunaiti xitekiya 'iniariyari
mekekuwewiyariwani 'atahaika tukaritsie, meta yunaiti tiiri 'akie memitinunuiwa,
meta nanaiyakate teiteri tsepa xenuiwarima wahetsiemieme mekahiki.

* 17:517:5 ‘Apirami hepirayuki panuyine ‘ukiyari mimariwe. ‘Apirahami hepirayuki panuyine yumiireme wa'ukiyari
yatini wa'ukiyari mitiuyukanenimaya.

13 Yunaiti xewiti pikayukuhayeikawani, 'akie memitinunuiwa meta kemi'ane
pemiwatinawe, xitekiya 'iniariyari meke'uwewiyarieni. Mipai pitiyuhayewa netiratu
xXewaiyaritsie kayeiweti, tiratu yuheyemeki mihikiki.

14 Merikite kemi'ane mika'iniaritiarieni, yuwaiyaritsie mika'uxitekieni, miki
pukumaweriyarieni xehetsia. Yamikatikatiaki netiratu kemaine».

15 Mipaitatsiere Kakaiyari 'Apirahami katiniutahiawe:

«Tsarahi 'a'iya, Tsarahi pepikatiuteriwaniri, Tsara pita pititewaka.t

16 Ne 'aixia nepiyurieni, nunutsi xeime nepixeyetuirieni. Waikawa 'aixia
nepiyurieni, miki yumiireme nuiwarite wamaama payani, hetsiena mepiyekine
te'aitamete kiekaritsie memiteta'aitaxiani».

17 Hiki 'Apirahami kaniutihiximakeni kwiepa kaniutananeni mipai tiku'eriwati:
«¢Kamitsi tiyiwe 'uki nunutsi mayexeiya xeitsienituyari wiyari hexeiyati, meta tiyiwe
mitiniweni Tsara nauka tewiyari heimana tamamata wiyari hexeiyati?»

18'Ayumieme 'Apirahami Kakaiyari mipai katiniutahiawe:

—'Itsimaheri 'aixia pe'iyuriekaku ke'uyeikani.

19 Kakaiyari mipai katinita'eiya:

—Tsara nepixata 'a'iya xeime nunutsi payexeiya 'aniwetime, 'Itsahaki
pekatiniteriwamiki. Miki hamatia netiratu payeyurini meta nuiwarimama wahetsia,
tiratu yuheyemeki mieme mihikiki.

20 'Ttsimaheri hetsiemiemeta nepimatsi'enie. Ne 'aixia nepiyurieni, waikawa
miiriweme nepayeitiani, yuwaikawa nuiwarimama nepiwarayeitiani. Tamamata
heimana huta te'aitamete wapaapa kanayeimiki. Hetsiena nuiwari mariweme

nekaninetiamiki. ' . _ _ . .
21 Matsi netiratu 'aniwe 'Itsahaki hetsie kanayeyurikamiki, Tsara peyexeiya yurika

'epauka xeiwiyari 'anuyeyayu.

22 Kepauka Kakaiyari mitiutahayewaxi '‘Apirahami hamatia tikuxatati
kaniukumawere hixiena.

23 Miki tukaritsie kwitiwa 'Apirahami yuniwe 'Itsimaheri xitekiya 'iniariyari
kaniwewirieni, meta kiena memutinunuiwakai metatsiere muwarutinanekai, meta
hipame 'ukitsi kiena memititekai yunaime, Kakaiyari kemire'aitiwakai.

24 Nauka tewiyari heimana tamamata heimana 'atanauka wiyari pexeiyakai,
'Apirahami kepauka xitekiya 'iniariyari muwewiyarie,

Z5nu'aya 'Ttsimaheri tamamata heimana haika wiyari kanihikaitini.

26 Meta 'Apirahami yuniwemati yunaiti xitekiya 'iniariyari mekaniuwewiyarieni
miki tukaritsie

27yunaiti meyuniti 'ukitsi wahetsia kiekatari, meta memutinunuiwaxi wahetsia,
meta nanaiyakate teewatari waniwema.

18

Yawé Apirahami kemititaxatia nunutsi

1 Merikitsi Yawé kaniuyuhekiata 'Apirahami hetsia Mamire makuxiuyatsie,
‘Apirahami 'ixuriki kiiyari hixie 'uxipiekaku tuka "'uxikakaku.

2 Hiki 'Apirahami kepauka manukunierixi, yuhaikame "ukitsi kaniwaruxeiya
yateewa meti'ukame. Waruxeiyaka kaniutanautsa yuxamaru hixie tikeka
watahiaweke. Wahixie 'utihiximakeka,

3 mipai kaniutayini:

—Neti'aitiwame, xika yapera'eriwani, yemeki nepimatsiwawirie ne'aurie xeikia
pemika'uyeyeikaniki.

T 17:15 17:15 Tsara hepirayuki panuyine ti'aitame niweya.  # 17:19 17:19 Ttsahaki hepirayuki panuyine mutanawe.

4Haa nepita'aita kimana yu'ikate xemitihauxiniki, 'anake xepika'uxipieni 'iki kiye
‘etipiwari hetia.

5 Tixe'uximayatsiriwame manukatsie xemiye'axiaki, 'ikwai nekanita'aitamiki 'aixia
xeteheu'erieti xemiyehuki kexemitehu.

Miki mipai mekaniutiyuani:

—Kamitsi 'aixia pi'ane, mipai ketineuyuri.

6 'Apirahami kaneyani yapauka Tsara 'ixuriki kiiyarita, hiki mipai Tsara
katiniutahiawe:

—Mexiiwa 'aixia. Harina 'aixia mi'ane xeitewiyari kiruyari keneuhawiya, paa

keneutiwewi. . . . _
7Meta 'Apirahami kaneyani 'unautsarimeti hakewa tewaxi memeyenakai, muwa

xeime tsikeru kaniwayehana waiyakame waiyarieya mikatse'i, ti'uximayatame
kaniyetuirieni, mikita mexiima kanitawarika.

8 Hiki katiniwarumini kunereki retsiki meta tsikeru warikariyariki. Kepauka
memitekwakai 'Apirahami kiyetia kaniuwekaitini wa'aurie.

9 —¢Hakewari 'a'iya, Tsara?

'Apirahami mipai katiniwaruta'eiya:

—Huma payeka 'ixuriki kiiyarita.

10 Hiki xewiti mipai katinitahiawe:

—Xeiwiyari 'anuyeyayu tawarita nepimatsiha'iwatamie, 'ana 'a'iya Tsara nunutsi
kanexeiyakamiki.

Tsara kanita'enakaitini yu'ixuriki kiiyari hixie, miyamitikuxatakai waritana
yateewa piti'enakai.

11'Apirahami Tsara hamatia mepi'ukirawetsixitikai, Tsara mitihukata pikayiwekairi.

12'Ayumieme, Tsara kaniutananeni mipai tiku'eriwati: «Pikayiwe
nemuyutemawieka miyamiraniuwaki, neri 'ari nepikayiwe, nekinatari pi'ukiratsi».

13 Hiki Yawé mipai 'Apirahami katiniutahiawe:

—¢Titayari Tsara tiutanawe? ¢Kamitsi yurikati'erie mitiniweniki miyayumaiti?

14 sKamitsi Yawé hepaitsita tixaiti tixuawe katiyiweti? Yurika nekanayenemiki
'epauka, 'ana Tsara nunutsi kanexeiyakamiki.

15 Tsara kaniutimani, katini'itaiya mipai katinitahiawe:

—Nematsi nepika'utanawekai.

Peru Yawé tawarita mipai katinitahiawe:

—Huu, peputananai.

‘Apirahami tsurumatari kemitiwawikweitsitiamikikai

16 Hiki mekananuku'uni 'iwatamete mekanekine Tsuruma hepatsie. 'Apirahami
wahamatia kaneyani waretateutianike.

17Yawé mipai katiniku'eriwakaitini: «¢Nekapititaxatiani 'aumi 'Apirahami
kenemitiyurieni?

18'Apirahami nuiwarieya mariweti payani meta tirikaiyeti, miki kimana yunaiti
nuiwarite kwiepa memitama 'aixia mepi'itiarieni.

19 Ne nepenayexei yuniwema muwata'ixatsitianiki meta watiiriyama, Yawé
huyeya'utia memuhuniki, yamemiteyuriekakiri tita 'aixia miti'ane tita mitiheitserie.
Hiki mipai me'anekaku Yawé piraye'atiani 'Apirahami kemitiutahiawixi».

20 Hiki 'ayumieme Yawé 'Apirahami mipai katiniutahiawe:

—Nepika'inewieri hiwerika Tsuruma Kumuxa wahepaitsita mieme, waikawa
'axamepiteyurie.

21'Ayumieme nepinierimie, xika 'aku yuritini 'axamete'u'iyarini kememutiyuane
memutitsuana, yati pitikatixai nekatinetimaimiki.

22Yuhutati 'iwatamete xeikia mekanekine Tsuruma, 'Apirahami 'akuxi
kaniuyuhayewa Yawé hamatia.

23 Hiki 'Apirahami Yawé hixie hurawa kaniuyani mipai katinitahiawe:

—¢Kamitsi yuriki petika'una heitseriemeki yamitikamie 'axamitiyuriene hamatia?

24 Miki kiekaritsie xika me'u'uwani huta tewiyari heimana tamamata heitseriemeki
yamemitekahu. ¢ Yunaime petiwaka'una, pekareiyehiwirieni kiekari pewanaki'erieti
heitserie memexeiya?

25 Mipai pemitiyurieneni matsi 'aixia pika'ane. Heitseriemeki yamitikamie xika
'umieni 'axamitiyuriene hamatia meta yaxeikia memite'anuyehuni yunaiti. Mipai
matsi hatsuaku pepikatiyurieneni. 'Eki 'itsikame pekanihikitini 'iki kwie naime
hetsiemieme. ;Tami kemitiheitserie pekatiyurieni?

26 Yawé mipai katinita'eiya:

—Xika huta tewiyari heimana tamamata heitserie yamemitekahu Tsuruma
kiekariyaritsie newarukaxeiya, wahetsiemieme kiekari naime
nekatineuyehiwiriemiki.

27'Apirahami mipai katinitahiawe:

—Ne nepinemate kenetineuyehiwirieka kwinimieme nematiku'iwawiyaki
neti'aitiwame, ne tumuanari naxi nepihiki.

28 Peru xika meheuyewekake yu'auxiwiti mema'atikineki huta tewiyari heimana
tamamata. ¢Petika'una naime kiekari yu'auxiwiti memeuyewetseki?

Yawé mipai katinita'eiya:

—Xika huta tewiyari heimana yu'auxiwime newaretaxeiya heitserie memexeiya
nepika'ika'una.

29 'Apirahami tawarita mipai kaniutayini:

—Keri xika huta tewiyari xeikia pewaretaxeiya.

Yawé mipai katinita'eiya:

—Heitserie memexeiya miki huta tewiyari meyupaimemeki nepika'ika'una kiekari.

30'Apirahami tawarita mipai kaniutayini:

—Pepikaha'aka neti'aitiwame, matsi kenenepitiaka nemitikuxataniki. Keri xika
xeitewiyari heimana tamamata xeikia pewaretaxeiya.

Yawé mipai katinita'eiya:

—Nepihayewa xeitewiyari heimana tamamata wahetsiemiemeki.

31'Apirahami tawarita mipai kaniutayini:

—Kenetineuyehiwirieka miya nematikuxaxatiwaki neti'aitiwame, peru xika
pewaretaxeiya xeikia xeitewiyari heitserie memexeiya.

Yawé mipai katinita'eiya:

—Miki xeitewiyariki nepika'ika'una.

32 Miki tawarita mipai katinitahiawe:

—Pepika'uyeha'ariweni neti'aitiwame, keneneupitia tawarita nemitaniuniki. Xikata
tamamata pewaretaxeiya xeikia.

Yawé 'imatirieka mipai katinitahiawe:

—Miki tamamata waheki nepika'ika'una.

33Kepauka mitiutahayewaxi Yawé tikuxatati kaneyani, 'Apirahami meta
kanakunuani yukie 'ixuriki kiiyarita.

19

Yawé kemitika'unaxi Tsuruma meta Kumuxa
1 Merikitsi kanikuyiririmekaitiniri kepauka niuki tuayamete Tsuruma memiye'axia.

Ruti kiekari kitenie kanakateitini miranutakikatiretsie. Kepauka miki miwaruxei,
kananukukeni watahiaweke, wahixie kwiepa kaniukahiximakeni.

2 Mipai katiniwarutahiawe:

—Neuxei 'iwatamete, nepixewawirie waikawa 'iki tikaritsie nekiita
xemuyuhayewaniki. Muwa yi'ikate xemetihauxini peyiwe, 'uxa'akeri ximeri
xekaniyehuni kexemitehu.

Peru miki mipai mekaniutiyuani:

—'Aixia pi'ane miyapemitarahiawe, matsi tame kiekari hixiapa teiteri
memayutixexeiriwatsie tepetiheni.

3 Peru Ruti katihayewakaku yukie wa'inieti mepeki 'utimana, kiitana
mekaniu'axiani. Ruti wa'tkwai muwa putiwarukawewiri 'aixia ti'anekame, paa
mikakuxanariyarietika kaniutikwaxiya, miki mekateniukwani.

4 Hiki mekakakutsiwawekaku 'akuxi, kii 'aurie mekanaketikine teiteri mana
Tsuruma kiekariyaritsie kiekatari. Yunaiti teiteri kiekatari mekaniyiakaitini xewiti
tima kayuhayewati, temari 'ukirawetsixi yunaiti mekateniyiakaitini.

5 Ruti mekanewaye'inieni, mipai mekatenitahiawe:

—¢Hakewari 'ukitsi memu'axia 'akie metihenike? Keniwarayeni'a. Tame wahamatia
tepikahini.

6 Hiki Ruti yukiita hewayeyaka, reunaka kitenie,

7mipai katiniwarutahiawe:

—Neuxei nehamikuma, mipai xepikayiaka.

8 Ne yuhutame nepiwarexeiya neniwema "ukari 'iimarixi 'akuxi,
nekaniwarayeni'amiki tsepa kexemiwayuriku miki, peru "iki 'ukitsi
'‘axaxepikawayurieka, miki mekaniu'axiani nekiita memayeheniki.

9 Peru miki mipai mekatenita'eiya:

—Mana keneukuye'a. 'Iki 'ena pikakiekame, hikita tati'aitiamiki. Hikitsiari matsi 'eki
kwinimieme 'axatekamaniyuriekakuni 'ena mitiyehane pemikawataunieki.

Hiki Ruti mekaneukutaima hurawa kitenie mekaniuti'uni 'itupari meheu'unake.

10 Peru memuyuhuta 'ukitsi yumamate mekaniutitsera, Ruti mekaneutahana

kiitana meta mekateneunani kitenie. o o _
11 Hiki miki, 'itupari memeu'unakai temari 'ukirawetsixi mekaheuneniereti

mekanayeitiarieni, kitenie hakewa mehikitikai mepika'itaxeiri.

12 Hiki Ruti mipai mekateneye'eritiani:

—¢Tawarita 'atiiriyama pekatiwarexeiya 'ena? Keniwaranuwitiki xaitsie yunaime
'‘amunema, 'aniwema "ukitsi meta "'ukari, yunaime kemi'ane memi'a'iwama, 'iki
kiekaritsie mepikayuhayewani,

13 hiki tame tekanika'unakuni. 'Axamiti'ane hiwerika Yawé hetsia paiti kaniye'ani,
'ari 'lyarieyatsie katineuyeyani. 'Ayumieme tame pitatsiheyeni'a temika'unaki.

14 Hiki Ruti kanayeyani wata'inienike yuniwema wakinama memakinekekai,

kemi'ane memiwatiwitinikekai.
Mipai katiniwarutahiawe:

—Mexiima. Kiekaritsie xekenayekini, Yawé kanika'unarimeni.

Matsi miki yaki 'utaineme mepi'eriekai.

15'Ari kuhekiaririmekaku tawarita Ruti yaxeikia mekatenikihiawekaitini niuki
tuayamete. Karima mipai mekaniutiyuani:

—Keneyumegxiitiati. Keniwaranuwitiki 'a'iya meta 'aniwema memuyuhuta,
xemikakukukuweniki kepauka kiekari mika'unarieni.

16 Ruti kayumexiitiakaku, niuki tuayamete mamayatsie mekanikawire, 'iyaya meta
niwemama memuyuhutakai, kiekaritsie mekaniwaranuyewitini, Yawé
miwarutinenimayataxiki.

17Mewarayewitikari kiekaritsie, xewiti niuki tuayame mipai kaniutayini:

—Xekeneuyuta'una. Yu'utima xepika'anakuneniereni mayeweritsie
xepikahewa'uweni. Hiritsie paiti xekeneuyuta'una, nikahirixia xe'ukwini.

18 Ruti mipai kaniutayini:

—Neuxeitsi hawaiki, waikawameki nepimatsiwawirie, neti'aitiwame.

19"Ekitsi 'aixia pekanetiniuxeiya, ke'aixia nehetsiemieme pemitiuyuri pimariwe
netukari pemutawikweitsitiaki. Ne matsi nepikayiwe nemineta'una hiritsie paiti, nika
netsi'anuku'axe kepauka mika'unarieni kiekari, tietitsi neminemi.

20'Ena kiekari yateewa pukuma 'etsiyeuti, mana nepineta'una. ¢ Xekaneneupitia mana
pita nemineta'unaki? Miki kiekari 'etsikaniyeuka, mikitsie nekaniyuti'awietamiki.

21 Hiki xewiti miki mipai katinitahiawe:

—Kepeminerawawiriwa yanepira'eriwa. Nepika'ika'una kiekari pemexaxata.

22 Keneumienitsiari xeiya, kene'ata'una mana paiti, peheta'ayuke yanepitiyurieni.

'Ayumieme miki kiekari Tsuhaxi titewati patia.”

23 Ruti Tsuhaxi peta'a tau haneximekaku.

24 Hiki Yawé tai wiyeriyari kaneyeni'ani meta 'atsupire taiyari kaniukawiwieni
muyuawitsie mieme Tsuruma meta Kumuxa wahetsie.

25 Mipai katiniwaruka'una miki kiekarite meta yunaime mana kiekatari, naime
mayeweritsie meta tita mana mitixuawekai.

26 Peru Ruti 'iyaya yu'utima kananakuniere 'una teteyari kanayani.

27 Hiki 'uxa'arieka ximeri paiti 'Apirahami kananukukeni, kaneyani hakewa Yawé

hamatia mirekuxatakai. _ S o
28 Kaneutaniere Tsuruma meta Kumuxa wahepatsie meta naitsarie mayeweritsie,

hiki mana kitsi kaniuxeiya mana hatineikame, huxunuta wa'ati piratineika.

29 Mipai Kakaiyari pitika'unaxi miki kiekarite makuweritsie mukumanekai, peru
‘Apirahami kemirehiawekai paye'eri, Ruti mana putawikweitsitia kiekari
ka'unarieximekaku mana mukateiki.

Ruti meta niwemama

30 Hiki Ruti marikaki Tsuhaxi kayuhayewamiti, kaneyani hiritsie paiti yuniwema
memuyuhuta warawititi. Mana paiti terita kanayekateitini wahamatia.

31 Merikitsi miixari muwa me'ayeteti, Ruti niweya 'amiyumate yutaru mipai
katiniutahiawe:

—Tapaapa pi'ukiratsiri, meta naitsarie 'ena mitiuyehanetsie mepumawe 'ukitsi
memitatsitiwitiniki, naitsarie teiteri kememiteyutiwitiki.

32 Hikimi, tepititawaitiani, 'anari hamatiana tekanikahikuni, mipai teyime
tanuiwarima tepiwarayexeiya.

33 Hiki miki tikaritsie yupaapa mekaniuti'itiani, hiki kahayu'eriwakaku, 'ana niweya
‘amiyumate kaniukahuni hamatiana.

34'Uxa'arieka, 'amiyumate mipai yutaru katiniutahiawe:

—Neuxeij, ne hiki tikaritsie nepaapa hamatia nepukahui. Yaxeikiata hiki taikai
tepiti'itiani, 'ekita hamatiana pepikahuni, mipai teyime tanuiwarima tepiwarayexeiya.

35 Miki tikaritsieta yupaapa mekaniuti'itiani, miki kahayu'eriwakaku, niweya
yakimiyumate hamatiana kaniukahuni.

36 Mipai me'uyika yuhutati Ruti niwemama mekaniutihukataxiani yupapatsie
miemeki.

37'Amiyumate xeime 'ukitime kaniutiniweni, Muhawi katiniteriwa, muhawitsixi
wapaapa matia.f

38 Taruyata yaxeikia, "'ukitime kaniutiniweni, Weni-'’Ami# katiniteriwa, 'amunitsixi
wapaapa matia.

*

19:22 19:22 Hepirayuki Tsuhaxi ‘etsimiyewa kananuyineni. T 19:37 19:37 Hepirayutsixi waniukiki, Muhawi
‘etsiwatikaku yaxeikia piti'eniiriiki yupaapa hetsiemieme.  + 19:38 19:38 Hepirayutsixi waniukiki, Weni-'Ami ‘etsi-
watikaku yaxeikia piti'eniiriiki ne'iwama wanu'aya.

20

‘Apirahami meta Awimereki

1'Apirahami mana miyetia kaneyani Nekexi mirakutewatsie 'erieti, Karetsi Tsuhuxi
wahixiapa kaniuyuhayewa Keraxi mirakutewatsie.

2'Apirahami, Tsara mi'iyayatikai, kename 'iwayatikai kaniutainekaitini. 'Ayumieme
mana 'Awimereki, Keraxi kwieyaritsie ti'aitame, katiniuta'aita miwitikiemieki Tsara,
neiwitini 'iyaya mayaniki.

3 Hiki miki tikaritsie, Kakaiyari 'Awimereki kaniutahiawe heinitsitana, mipai
katinitahiawe:

—Neuxei 'eki pekanimimiki 'ukaratsi pemewitiki, miki 'ukaratsi kaniwikieka.

4 Hiki 'Awimereki 'ukaratsi hamatia mikakahuiwekaiki, mipai katinitahiawe:

—Ti'aitame, pepikanetsikumemiwani, ne 'axanepikatiuyuri,*

5'Apirahami mipai pinerahiawekai kename 'iwayatikai, 'ukaratsi yaxeikiata
pinetiutahiawixi, neri yuriki neti'erieti nepeiwiti, peru ne'iyaya ne'inawairienike
nepikatiuyuri.

6 Kakaiyari mipai katinita'eiya:

—Mipai nepitimate, yuri petiwa'eririeti pepeiwiti, 'ayumieme nepikamatsi'upitia
pemikumayianiki, xurikime pemikatiwiwiwaniki nehetsia.

7Peru miki 'ukaratsi keneyetua hiki, miki kinaya niukame kanihikitini
nehetsiemieme, kanenitawawiriemiki 'ahetsiemieme pemuyeikaniki 'akuxi, peru xika
peka'iyetuani 'eki yaxeikia 'akie kiekatari wahamatia pekanimimiki.

8'Uxa'arieka ximeri 'Awimereki yuteiterima warutahiaweka, katiniwarutaxatiani
kemitiuheinikai. Miki me'i'enieka waikawa mekaniutimamani.

9 Hiki 'Awimereki, 'Apirahami katiniutani'airieni mipai katinitatieni:

—Neuxei, kepetatsi'uyuri. ;Kepaukakuta 'axanepimatsi'uyuri, titayari xurikime
petatitiwiwiriwa nehetsie meta nemira'aita wahetsie? 'Axamemite'u'iyari
kememikanetsiuyuri 'eki pita waikawa 'axapepinetsi'uyuri.

10 ;Kepetiku'eriwati miyapeputayi?

'Awimereki mipai titatieku,

11 hiki 'Apirahami mipai katinita'eiya:

—Ne mipai nepitiku'eriwakai, xeme Kakaiyari xeka'ayemakaxeme nepi'eriekai,
xenetsimienike nepi'eriekai ne'iya hetsiemieme.

12 Peru kaniyuritini miki kanine'iwatini, nepaapa niweya kanihikitini, peru
nemaama pikaniweya, 'ayumieme piyiwekai ne'iya mayaniki.

13 Kepauka mipai minetiuta'aitia Kakaiyari, kename nepaapa nemaama
newaku'eirienikekai, kename 'ateewa neyemiekai, ne ne'iya mipai nepitiutahiawixi:
«Neuxei mipai nepimatiwawirie: Tsepa hakewa temeki, kename ne 'amatsika nehiki
peputaineni».

14 Hiki 'Awimereki Tsara 'Apirahami kaniyetuirieni meta katinimini muxatsi,
wakaitsixi, te'uximayatamete "ukitsi meta 'ukarawetsixi.

15 Meta 'Awimereki mipai katinitahiawe:

—Neuxei, nekwie 'ena kanikumaka, hakewa mimatsihenakeni mana keneukani.

16 Tsara meta mipai katiniutahiawe:

—Neuxeli, 'a'iwa nepu'iitia tamamata heimana xewi kiruyari heimana 'imeriyu
pirata tepiayari, miki kani'ayumiemetini 'axapemikaramamatiwaniki, mipai
memitehetimaniki 'a'iwama kename 'eki 'atsipekatiuyuri, mipai xewiti
‘atsipikametitamani.t

* 20:4 20:4 'axanepikatiuyuri. Hepirayutsixi waniukiki ne meta neteiterima 'axatepikate'uyurt. T 20:16 20:16
Hepirayuki pikahekia.

17 Hiki 'Apirahami Kakaiyari kaniutawawirieni, kepauka muyutanenewi Kakaiyari
'aixia kaniwaruyurieni 'Awimereki meta 'iyaya, metatsiere mitiwa'aitiakai,
meminiwewaweniki hutarieka,

18 Tsara miya miranuyetiaki, 'Apirahami 'iyaya, Yawé 'Awimereki kie kiekatari
'ukarawetsixi mekaniwewaweme kaniwarayeitiakaitini.

Itsahaki kemitiunuiwaxi ) ) o ) _ )
1Yawé kemainekali, Tsara 'aixia kaniuyurieni, katinaye'atiani kemirehiawekai.

2 Tsara kaniutihukata 'Apirahami nu'ayatime kanayexeiya 'ukiratsitikaku. Kakaiyari
kepauka mainekai 'ana katiniunake.

3'Apirahami yuniwe 'Itsahaki katiniuteriwa, Tsara hamatia memeyexei.

4'Apirahami xitekiya 'iniariyari 'Ttsahaki kaniuwewirieni 'atahaika tukari
‘anukayaku, Kakaiyari kemitita'aitia.

5 Xeitsienituyari wiyari kanexeiyakaitini 'Apirahami kepauka 'Itsahaki mutinuiwaxi.

6 Hiki Tsara mipai kaniutayini: «Kakaiyari nemutanaweniki yapinetiupitia,
yaxeikiata kemi'ane memitehetimani meputinaweni nehamatia.

7Matsi nixewiti 'Apirahami mipai pikarehiawekai kename ne tiiri
newatitsitsitianikekai, matsi hiki nunutsi nepayexei nu'ayatime 'ukiratsitikaku».

Hakari meta 'Itsimaheri kememitehayeni'arie

8 Nunutsi 'Ttsahaki kaniutawere, tsitsieya mekaniku'eiritsitiani. Miki tukaritsie
'Apirahami 'ixiarari kaniuwewieni yuniwe hetsiemieme.

9'Ana Tsara mipai katinetimani 'Itsahaki 'ekipitutanaka Hakari nu'aya 'Apirahami
hamatia meyexeiyakai kaninanaimakaitini 'i'atseti.”

10Hiki 'ayumieme Tsara 'Apirahami mipai katiniutahiawe:

—Kenanuni'a ti'a'uximayatsiriwame yuniwemakame, neniwe 'Itsahaki tita
pemitiyetuirieni 'apiini, miki mana heitserie pikahexeiyani ti'a'uximayatsiriwame
nu'aya.

11 Kepauka 'Apirahami miyamitiutahiawarie, kaniuyukahiwerieni nu'aya
mihikitikaiki Hakari hetsiemieme.

12 Peru Kakaiyari 'Apirahami mipai katiniutahiawe: «Pepika'a'iyaritiaka nunutsiki
meta maamaya ti'uximayatameki. Tsara kemerahiawe yaketineuyuri, 'anuiwarima
'Itsahaki hetsie pita mekaniyekinikuni.

13 Meta ti'uximayatame nu'aya nuiwari mariweme nepayeitiani, 'aniwe mihikiki».

14'Uxa'arieka, ximeripaiti 'Apirahami nanukukeni, paa, nawi haa 'uyemakame
Hakari naiparieyatsie nekawirieni. Hikita nu'aya kaniyetuirieni, meta
kaniwarutateutiani. Hakari kanayeyani, mekaniuhukaitini me'u'erieti makumawetsie

Weritsewa mirakutewatsie. ] _ ) ) o
15 Kepauka yuhaa memayexi nawita miyemakai, Hakari yuniwe 'itsitia 'itiyeka,

16 kaneyani yateewa mana 'ukaiti kaniutitsiatiyani maamaya, temaiki kaxeiyamiti
kepauka miminikekai.t

17 Hiki Kakaiyari temaiki tsuarieya kaniu'enieni, Hakari kaniutahiawe muyuawitsie
paiti niuki tuayame Kakaiyari hetsiemieme mipai katinitahiawe: «Hakari mipai
pepikayianeni. Pepikamaka, Kakaiyari temaiki tsuarieya kaniu'enieni.

18 Xeiya kenemie hetsiana keneuwitiximeni pepika'itatuayani, ne miki nuiwarieya
mariweme nekanayeitiamiki».

19 Hiki Kakaiyari Hakari haixa kaniuxeitsitiani. 'Anari yapauka 'utihanika nawi
kixauriyaritsie temaiki kaniuharitiani.

* 21:921:9 Kiriyekutsixi waniukiki Ttsahaki. Peru hepirayutsixi waniukiki pikahexaxata. T 21:16 21:16 Hepirayuki
kaneyani yateewa, yatini tupiki tiutamiyi 'iri keteewa mukawautse panuyine.

20 Hiki Kakaiyari temaiki hamatia kaniuyeikakaitini, miki kaniwerekaitini
makumawetsie kaniukateitini, tupi 'iriki kwinimieme timiiweti kanayani.

21 Parani mirakutewatsie kaniukateitini makumawetsie, maamaya 'ekipitutanaka
kaniwititiani.
‘Apirahami meta 'Awimereki tiratu kemite uwewi

22'Ana 'Awimereki 'Apirahami hetsia kaninuani, Pikuuri titewati kaneteitakaitini
kuyaximama wa'ukiyari, mipai 'Apirahami katiniutahiawe:

—Mipai tepitemate, Kakaiyari waikawa pimatsiparewie naime kepemitiyuriene.

23'Ayumieme, yakenetineutahiawi Kakaiyari hixie, hiki kwitiwa, kename
pekaneti'itaiyani meta neniwema yaxeikia nenuiwarima, yakeneutayiki kename
yaxeikia penetixeiyani kenemimatixeiya, meta yunaime teiteri 'iki kwieyaritsie
kiekatari pemanuyeika 'ateewa kiekame hepai.

24'Apirahami mipai kaniutayini:

—Huu, yanepira'eriwa.

25 Peru 'Apirahami 'Awimereki katiniutaxatiani putsu hepaitsita, miki teiterimama
meminawairiekaiki.

26 'Awimereki mipai kaniutayini:

—Nematsi mipai nepikatimaikai, 'ekitsi mipai penerahiaweka, ne 'atsinepikatimate
kemi'ane miyamitiuyuri.

27T Hiki 'Apirahami wakaitsixi kaniwarutiwiya muxatsi meta, 'Awimereki kaniumini,
miki tukaritsie yuhutati tiratu mekaniuwewieni.

28 Peru 'Apirahami 'atahutame muxatsi 'ukarawetsixi kaniwarayehapani
yukuraruta,

29 'Awimereki 'Apirahami mipai katiniuta'iwawiya:

—¢Titayari petiwarayehapana miki 'atahutame muxatsi?

30'Apirahami mipai katinita'eiya:

—'Iki 'atahuta muxatsi 'ukari keniwarutanaki'eri. Matsi mipai mitimatsiikiniki
kename ne putsu ne'utawewi.

31'Ayumieme mana Weritsewa pitiuteriwarie, mana tiratu memuwewiki yuhutati.

32 Hiki tiratu me'uwewiekari Weritsewa, 'Awimereki Pikuuri matia kuyaxi
wa'ukiyari piritsiteutsixi yukwieyaritsie mekanakunuaxiani.

33 Hiki mana Weritsewa, 'Apirahami tamaritsiku titewakame kaniuka'eni, mikitia
Yawé Kakaiyari 'atsimikayiwe kaniutahiawekaitini.

34 Miixa wiyari 'Apirahami kaniutihuni piritsiteutsixi wakwieyaritsie 'ukaiti.

22

Kakaiyari ‘Apirahami kemitiuta'iniataxi

1 Merikitsi yapaimexia tukari 'anukayaku, Kakaiyari 'Apirahami kaniuta'iniata,
mipai katinitahiawe:

—'Apirahami 'aku.

'Apirahami mipai katinita'eiya:

—'Ena nepuyeika.

2 Kakaiyari mipai katinita'aitiani:

—'Aniwe muyuxewi 'a'iyariki peminakierie, kenawititi kenemie Muriya kwieyaritsie
paiti. Hiki mana keneutimawa mawari naiti mitaiyariwa hepai, xeime hiri

nemimatsixeitsitianitsie. . _ o .
3'Uxa'arieka ximeri paiti kananukukeni 'Apirahami yupuxu kaniutixiratiani

miranu'ikataki. Meta kiye kaniutiwiteni miretimawarieni hetsiemieme, hiki

¥ 21:3121:31 Weritsewa hepirayuki putsu 'atahuta muxatsi panuyine meta tiratu.

meyuhutame te'uximayatamete meta yuniwe 'Itsahaki warawititi kanayeyani hakewa
Kakaiyari mirehiawekai.

4Hairieka tukaritsie me'uhuti, 'Apirahami hiri 'ateewa kaniuxeiya hakewa Kakaiyari
mexatakai.

5 Hiki 'Apirahami miwarawitiki te'uximayatamete yuhutame, mipai
katiniwarutahiawe:

—'Ena xekeneyuhayewa puxu hamatia. 'Akuxi temaiki meta ne tepuhuni, Kakaiyari
temetahiaweki, kwitiwata tepakunuaxiani xehetsia.

6'Apirahami kiyexi 'uti'ika 'Itsahaki kaniutititiani, mikita tai kaniutikweni meta
nawaxa kanakakeni. Hiki mekanekine yunaiti me'uhuti.

7'Ttsahaki 'Apirahami mipai katiniutahiawe:

—Nepaapa.

Paapaya mipai katinita'eiya:

—¢Tita neniwe?

'Itsahaki mipai kaniutayini:

—Neuxeli, kiyexi tema'i, tal temakwe'e, peru ¢hakewa muxa temeitimawa?

8 'Apirahami mipai katinita'eiya:

—Neniwe. Kakaiyari kaniyiweni miki muxa kaneyetuamiki.

Hiki mekaniuhukaitini. . . .
9 Hiki kepauka memuye'axia Kakaiyari hakewa mexatakai, mana 'Apirahami

mawari taiyame kaniutawewieni meta kiyexi 'aixia katiniunetiani mana. Hiki yuniwe
'Ttsahaki 'uwiyaka kanihiani mawari taiyametsie kaneteni kiyexi heima.

10 Hiki 'Apirahami yunawaxa kaniwatihana yuniwe mienike mawari mayaniki,

11peru Yawé niuki tuayameya 'anakwiti heimana kanetaniuni karima mipai
tikihiaweti:

—'Apirahami. 'Apirahami 'aku.

Mikita mipai katinita'eiya:

—'Ena nepuyeika.

12 Hiki niuki tuayame mipai katinitahiawe:

—Keneuhayewa temaiki, pepikatlkwmlt}aka Nepiretimari 'eki Kakaiyari
pepayemakaxe, pepika'uyuta'ima 'aniwe penetsiyetuirienike muyuxewi.

13 Hiki 'Apirahami kananieretiyani, muxa kaniuxeiya yu'awateki tsekame 'itsitsie.
Hiki 'Apirahami 'ixinaka kanitimawa taipa yuniwe hetsiemieme.

14'Ayumieme 'Apirahami mana pitiuteriwaxi: «Yawé pirayetuirieni tita
mireuyehiaka». 'Ayumieme teiteri mipai meputiyuane: «Hiritsie Yawé pirayetuirieni».

15 Yawé niuki tuayameya 'Apirahami kaniutahiawe hutarieka taheima paiti,

16 mipai katinitahiawe:

—'Eki pepiraye'atia kenemutayi, 'aniwe muyuxewi pepika'utikweri, 'ayumieme ne
yuriki nekanaineni —Yawé mipai kanaineni—.

17'Aixia nepimatsiyurieni waikawameki, 'anuiwarima yimiireme nepuwarayeitiani
Xurawetsixi muyuawitsie memitama wahepai meta xiekari haramara tetsita mitika
hepai. Meta 'anuiwarima mepite'ayu'iwani kemi'ane memiwaraye'unie wakiekarite
mepiwanawairieni.

18 Yemeki kenematiutahiawixi yapemitikatiaki, yunaiti nuiwarite kwiepa memitama
'aixia mepi'itiarieka 'anuiwarima waheki.

19'Apirahami kanakunuani hakewa memeyuhayewakai
te'i'uximayatsiriwametemama, hiki yunaiti mekanekine Weritsewa, hakewa
‘Apirahami mekatei.

Nakuxi niwemama o o ) _ o
20 Hiki kepauka, 'Apirahami katiniutamarieni kename 'iwaya Nakuxi yi'iya Mirika
hamatia, tiiri mewarayexei.

21 Matiarieya 'Utsi titewati kanayani, 'utimanata mekaniutinunuiwa Wutsi,
Kemuheri matia. 'Tki wa'utiamieme 'Arami paapaya kanayani.

22 Miki wa'utiata mekaniutinunuiwa Ketseri, Katsu, Piriratsi, Hirurapi, 'imatirieka
Wetuheri,

23 miki Xeweka paapaya patia. 'Tki mepihiki 'atahaika tiiri Mirika Nakuxi hamatia
memiwarayexei, 'Apirahami 'iwaya.

24 Nakuxi meta kaniwarayexeiya tiiri Xeuma titewakametsie, hutarieka yi'iyatsie.
Miki mepitetetewakai, Tewaki, Kakani, Takatsi, meta Mahaka.

Tsara kemitiumi - L o
1Tsara xeitsienituyari heimana xeitewiyari heimana 'atahuta wiyari kaniutihuni,

2kaniumini Kiriati-'Ariwa mirakutewatsie, tatsiari Hewuruni kiekariyaritsie Kanani
kwieyaritsie. 'Apirahami puyuheiweriekai waikawa hetsiena mieme.
3 Hiki 'Apirahami mana 'auriena 'anukukeka, kaneyani Heti nuiwarimama mipai

t1waretah1aweke
4 —Neuxei, ne 'ena nepikakiekame, peru kwie teri xepinetsituirieni muwa ne'iya

nemeutateniki.

5 Hiki hetitsixi mipai 'Apirahami mekateniuta'eiya:

6 _Neuxei 'eki ketaneu'eni, 'eki mariweme mexiakame pepihiki. Keneuka'awieta
'a'iya tateri 'aixia mi'aneneta tsepa kemi'ane teriyarita. Xewiti yuteri
pikametsitikweririeni 'a'iya muwa pemeutateniki.

7Hiki 'Apirahami kananukukeni nakatutsita hetitsixi wahixie,

8 mipai katiniwarutahiawe:

—Xika yuriki xenakeni ne'iya 'ena nemika'awietaki, xekeneneuparewi, 'Epuruni
mipai Xeteneutahiawi Tsukaxi nu'aya,

9kenetsi'utuirieni teri Makipera mirakutewatsie muka, miki kwieya maka'atikatsie.
Mipai xeketeneutahiawi kenetsi'utuirieni yemeki kemiraye'axe, mipai ne 'ena mikite
wateukume nehexeiyati nepayani netiiriyama wahetsiemieme.

10Hiki 'Epuruni Heti tewiyari mana kaniukateitini yuteiterima wahamatia,
'‘ayumieme 'Apirahami katiniutaxatiani humapaiti 'eniiriikimeki, hipatita
memi'enieniki yaxeikiata kiekari kitenie memuyekikakai:

11 _Hawaiki, neti'aitiwame keneneu'eni, nematsi nepimatsimikwa miki teri meta
kwie naime. Ne'iwama mepi'enana kename nematsimikwa. Mana keneukateuki 'a'iya.

12 Peru 'Apirahami tawarita nakatutsita yunaime wahixie mana kiekatari,

13hiki yunaiti me'enanakaku 'Epuruni mipai katiniutahiawe:

—Neuxei, keneneu'eni kwerieti. Ne tawarita yanepaine nemimatipitianiki kwie
kemiraye'axe. 'Eki yaketineutanaki'eri, mipaike ne'iva mana nepika'awieta.

14 Hiki 'Epuruni mipai 'Apirahami katiniuta'eiya:

15 _Neti'aitiwame, keneneu'eni. Kwie nauka tsienituyari pirata tuminiyariki™
piraye'axe. Mipai paimemeki 'atsitepikatiyuani. Hiki 'a'iya keneka'awieta.

16 'Apirahami 'Epuruni matia 'aixia mekateniuxata, hiki hetitsixi wahixie
katinayukatuani kemitiheitserie: nauka tsienituyari pirata tuminiyariki, tumini
waikawa miti'axe hepai katininaneni tetuayamete wahepai.

17 Mipai 'Apirahami kwie katiniunaneni 'Epuruni tipiinieya, Makipera mirakutewa
Mamire 'aurie tserietana. Miki teri naime kiyexite mireuti'ukai miki kwieyaritsie
'Apirahami tipiinieya kanayani.

18 'Apirahami tipiinieya piratia yuheyemeki hetitsixi teiteriyari wahixie meta kiekari
kitenie memutakikakai.

23:15 23:15 tumini. Hepirayutsixi waniukiki tsekerexi.

19 Hiki 'Apirahami yu'iya Tsara kaniukateuku terita kaneitateni, Makipera
mirakutewatsie Mamire tserieta, yaxeikiata Hewuruniki pumatiwa, Kanani
kwieyaritsie katini'aneni.

20 Mipai tiuyiku miki kwie meta teri hetitsixi wapiini pikaratiari, 'Apirahami
tipiinieya pita kanayani mikite wateukume mayaniki yuheyemeki.

24

Ttsahaki meta Xeweka

1 Merikitsi 'Apirahami kani'ukiratsitikaitiniri waikawa wiyari kanexeiyakaitini,
Yawé Kakaiyari kaniparewiekaitini naimeki.

2 Hiki 'Apirahami 'ukiratsi meripaiti miparewi kaniuta'inieni, kiena naime
miti'uximayatsiriekai tita mirexeiyakai, mipai katinitahiawe:

—Neteuritia keneutame'i,

3 Yawé hixie yuriki yakenetineutahiawi, kemi'ane kwie meta muyuawi mutawewi,
kename 'uka 'ena kiekame Kanani peka'iwititiani neniwe

4'Itsahaki, matsi pekaniyemieni nemarema wahetsia, muwa neniwe 'iyaya mayani
pekananuyewaumiki.

5 Ti'uximayatame mipai katinitahiawe:

—¢Perutsi Xika "uka ne'utima mamie kaheyuwairiyani 'iki kwieyaritsie paiti? ;Kamitsi
neramie 'aniwe neranuwitini wakie paiti?

6 'Apirahami mipai katinitahiawe:

—Hawaiki, neniwe pepikahewitikini muwa paiti,

7Yawé Kakaiyari muyuawi mutawewi nekie pinetseheyewiti ne'iwama wahetsia,
mipai netihiritiati: «'Anuiwarima nepiwayetuirieni 'iki kwie», miki yuniuki tuayame
kananuni'amiki 'ahamatia mimatsi'anuwitiniki, 'eki pemeyiwekaxianiki 'uka
pemawitini neniwe 'Itsahaki hetsiemieme.

8 Xika 'uka 'a'utia mamie kaheyuwairiyani, 'eki pepixine kenemerahiawe, peru
neniwe pepikahewitikini muwa paiti.

9 Hiki ti'uximayatame 'Apirahami teurieyatia kaneutameni, mipai katinitahiawe
kename yuriki yatikayani kemitihiritia.

10 Hiki kameyutsixi kaniwarukuha'aritiani tamamata meyupaimeme 'Apirahami
tewamama, meta waikawa 'imikierite katiniukuha'aritiani, kaneyani Nakuxi
manukateitsie Metsuputamiya kwieyaritsie.

11 Mana nuaka kiekari warita haputsu 'aurie yukameyutsixi kaniwarukatuani. Hiki
kaniukutaikaire, kepauka 'iimarixi mematihaniwetsie kanaye'ani.

12Hiki ti'uximayatame mipai katiniuyutanenewieni: «yawé, 'Apirahami
neti'aitiwame Kakaiyarieya, waikawa nepimatsiwawirie hiki 'aixia nemitiyurieniki,
‘Apirahami nekutsiyari kepemitinaki'erie yaketineuyuri.

13 Ne 'ena nepuwe haa matineika newatakwewieti, 'ena kiekatari waniwema
memayekinirime metihaninike.

14Keneupitia 'iya 'uka kemi'ane mipai nemititahiawe: “Neuxei 'aye'i kenanakahani
'etsiwa nemanuhareniki”’, mikita mipai kenetiuta'eiya: “Kenanutihareka,
‘akameyutsixita nekaniwatiharitiamiki”, miki 'uka kehikitini pemenayexei 'Itsahaki
hetsiemieme mati'uximayatsiriwame. 'Ana mipai nepiretimani kename yapetiuyuri
pe'inaki'erie '‘Apirahami neti'aitiwame».

15 Hiki yunenewieti karanuniwekaku Xeweka kaniuxeiya, 'akanamiekaitini yuye'i
‘anakayeti. Xeweka Wetueri kaniniweyatikaitini, Wetuheri kaniwaniwetikaitini
Mirika Nakuxi hamatia, Nakuxi 'Apirahami 'iwaya.

16 Miki 'uka witsipiti'iimarikai, pikawikiekai, 'uki pikamaikai 'akuxi. Miki haa
matineika nuaka kaniutihanini. 'Ari piyemieximekai

17hiki ti'uximayatame kaniutanautsa hepana, mipai katinitahiawe:

—¢'Etsiwa 'eki pekanetiuharitiawe haa 'aye'ita miemeki?

18'Uka mipai katinita'eiya:

—Kenanuhareka.

Yuye'i 'anakahanaka kanenutiharitiani.

19 Kepauka ti'uximayatame 'anuharekuri, Xeweka mipai katinitahiawe:

—Nekaniwatihaniimikita 'akameyutsixi wahetsiemieme memitihareniki
kememiteuhariku.

20 Hiki tewaxi mematiharewetsie 'ikatuaka, waikawamexia kanakunuani hanineti
memite'atiharewetsie 'ikatu'ati, yunaiti memitihareniki kameyutsixi.

21'Apirahami ti'uximayatsiriwame kanixeiyakaitini, mipai tiku'eriwati xika'aku
Yawé tiyurienekaitini, 'aixia 'anemeki makunuaniki.

22 Kepauka kameyutsixi memite'utahayewaxi mehareti, ti'uximayatame huru
nakitsayari hewati'ika tsurieyatsie kaniyewirieni 'ataxewime kiramuyari raheteme,
meta huru matsiwayari kaneimaniriexiani hutame, xeitsienituyari kiramuyari
raheteme, ti'uximayatame mipai katinita'iwawiya:

23 —Neuxei, ¢kemi'ane 'eki pepiraniwe, 'apaapa kie meyekani 'aumi reyiwe?

24 Miki mipai katinita'eiya:

—Ne Wetuheri nepiniweya, Mirika meta Nakuxi waniwe,

25 mana xemetiheni peyiwe meta miaxa waikawa pexiawe kameyutsixi

wahetsiemieme. . o SR
26 Hiki ti'uximayatame kaniutitunumakeni Yawé pamipariyutsi kaniupitiani

27mipai 'utaiti: «'Aixia pepitiuka'iyari Yawé 'Apirahami neti'aitiwame Kakaiyarieya,
pe'inaki'erieti pepikatihayewa meta 'aixia pepinetiuye'atia 'iwamama wahetsia».

28 Xeweka kaneyani 'unautsarimeti yumaama hetsia, mana katinitaxatiani
kemireiyuriekai.

29 Xeweka xeime yumatsika kanexeiyakaitini Rawani titewakame, miki
‘unautsarimeti kanayeyani ti'uximayatame heuwaumieka, haa matineika 'akuxi miki

kaniukateitini. S ' o
30 Rawani yu'iwa nakitsa kaniuxeirieni meta matsiwa metatsiere kani'enieni

tikuxatakaku ti'uximayatame kemirehiawekai. 'Ayumieme kanayeyani
ti'uximayatame heuwaumieka, haputsu matiniere kanitaxeiya, yukameyutsixi
wahamatia.

31 Mipai katinitahiawe:

—Kimi, 'eki 'aixia pepi'itiarie Yawé yametipitiakaku. ¢ Titayari 'ena
peti'akuhayeikawani kiekari warita? Neri 'aixia nepirekuyuri kiita xemeyeheniki,
meta 'akameyutsixi wahetsiemieme.

32Hiki ti'uximayatame kiepa kaniye'ani. Yapauka Rawani kameyutsixi
kaniwaruti'ikapieni miaxa kaniwarutimini, meta haa kaniwaruhanitiani
ti'uximayatame meta miwarawitikikai yu'ikatetsie memauyuhauxixianiki.

33 Kepauka memitekwanikekai 'Apirahami ti'uximayatameya mipai kaniutayini:

—Ne, nepikatikwani yanetayimeke titaki nemitikuyiane.

Hiki Rawani mipai katinitahiawe:

—Yakeneutayikikuta.

34 Ti'uximayatame mipai katinitsutiani:

—Ne 'Apirahami ti'uximayatsiriwame nekanihikitini.

35 Yawé waikawa 'aixia kaniyurieka kaniparewieka. Katinikupinirieka muxatsi,
wakaitsixi, huru, pirata, te'uximayatamete 'ukitsi 'ukari, kameyutsixi, meta puxuri.

36 Meta neti'aitiwame 'ukiratsititiri yu'iya Tsara hamatia xeime nunutsi
mekanayexeiya, neti'aitiwame yuniwe naime katiniupitiani.

37Hiki neti'aitiwame mipai pinerehiritia: “Neniwe pepikakuwititiwani 'ena kiekame
kananeutsixi waniwe, nemanukatsie.

38 Matsi pita kenemie ne'iwama memanu'uwatsie, mana kenetiwawa 'uka neniwe
‘iyaya mayaniki”.

39 Ne mipai nekatineitahiawe neti'aitiwame: “Neuxeitsi. ¢Peru xika 'uka
kaheyuwairiyani ne 'utima mamie?”

40 Hiki mipai nerahiawe: “Yawé nehamatia puyeika, miki 'ahamatia yuniuki tuayame
panuni'ani, 'aixia 'anemeki pemakunuaniki pemeikaxeiyakita 'uka neniwe
hetsiemieme nepaapa tiiriyamama wahetsia.

41Xika ne'iwama mekaheitaunieni 'uka, mipai 'ekiri pepikaraye'atiani kepemutayi
neri wairiyarika nepikamatsipitiani”.

42 »Kepauka haa matineika nemunua mipai neputayi: “Yawé 'Apirahami
Kakaiyarieya, xika mipai matinakeni, waikawameki nepimatsiwawirie 'aixia
ketineuyuri 'aixia nemirakunuaniki.

43'Ena nepuka, neta'ikwewati haputsu matinieretsie. Xika xewiti 'iimari hayeyani
kuhanineti, mipai nepititahiawe: ‘Neuxei, 'Etsiwa keneneuharitia 'aye'ita mieme’,

44 xika kemi'ane mipai mitayini: ‘Kenanuhareka 'eki, nekaniwatihaniimikita
kameyutsixi wahetsiemieme’, miki kehikitini 'uka pemanayexei Yawé, neti'aitiwame
nu'aya hetsiemieme”.

45 »'Akuxi nekaranuniwekaku neyunenewieti, Xeweka nekaniuxeiya mana
‘amiekame yuye'i 'anakayeti. Hiki kaniutihanini haputsuta, mipai nekatineitahiawe:
“Neuxei, keneneuharitia”.

46 Miki yapauka yuye'i 'anakahanaka mipai kanetinetahiawe: “Kenanutihareka 'eki,
meta 'akameyutsixi nekaniwatiharitiamiki”’. Mexi ne neheharekai mikita
nekameyutsixi kaniwaretiharitiani.

47 Hiki nekaneita'iwawiya: “¢Kemi'ane pepiraniwe?” Kepauka miki mipai
minereta'ei: “Wetuheri nepiniweya, Nakuxi Mirika waniwe”, ne tsurieyatsie
nekaneiyewirieni nakitsa meta matsiwa hutame nekaneimini,

48 hiki nekanetitunumakeni Yawé pamipariyutsi nekanepitiani, 'Apirahami
Kakaiyarieya, 'aixia minetiuye'atia 'uka nemitaxeiyaki 'iwamama waniwetime
neti'aitiwame nu'aya hetsiemieme.

49 Hiki, yaxekeneteneutahiawi xika 'aixia xetekakinikuni xe'inaki'erieti
neti'aitiwame, metatsiere yaxeneteneutahiawi xika katixaitini. Netari kenemiyianeni».

50 Hiki Rawani Wetuheri hamatia mipai mekaniutiyuani:

—Xiari Yaweé matsi mipai paine, tame huu temaitikani tepikayiwawe meta tixai.

51 Mana puka Xeweka kenanuwitiki mati'aitiwame nu'aya 'iyaya kanayeimiki,
heitseriemeki Yawé kemaine.

52 Hiki kepauka 'Apirahami ti'uximayatsiriwame mipai mitiutahiawarie,
kaniukatunumakeni kananakatutsire Yawé hixie.

53 Hiki katinewatipini huruki mitiwewiyatika meta pirataki metatsiere 'ixurikite
miraye'atika Xeweka katiniupitiani. Yaxeikia matsikaya meta maamaya
katiniwayetuirieni 'imikierite.

S4'Anari miki meta miwarawitikikai mekateniukwani mekateniu'ieni, mana
mekanikuheteitini wahetsia.

‘Uxa'arieka ximeri kepauka memanuku'ui, 'Apirahami ti'uximayatsiriwame mipai
kaniutayini:

—Nekanakunuamikitsiari neti'aitiwame hetsia.

55 Peru Xeweka matsikaya meta maamaya mipai mekaniutiyuani:

—Tamamata tukari 'akuxi ke'ukunuani Xeweka, 'anake tsepa metia.

56 Ti'uximayatame mipai kaniutayini:

—Neuxeitsi xepikanetsi'ukununuitiwani, 'aixia 'anemeki nemakunuaniki Yawé
yapitiuyuri, 'ayumieme xekeneneupitia nemiyemieki neti'aitiwame Kkie.

57 Hiki miki mipai mekaniutiyuani:

—Xeweka tepita'iwawiya ketayini.

58 Miki me'ita'inieka mipai mekatenita'iwawiya:

—¢Petiyemie 'iKki "'utia?

Xeweka mipai katiniwaruta'eiya:

—Huu.
59 Hiki mekanipitiani Xeweka miyemieki, meta 'ukaratsi yamiti‘iwiyakai

mitaweriyaxi '‘Apirahami ti'uximayatsiriwame "utia meta memeweiyakai.

60 Hiki Kakaiyari mekaniutawawirieni Xeweka hetsiemieme 'aixia miyurieniki

mipai me'utiyuati:

«Ta'iwa, tame mipai tepiteku'eriwa:
Yuwaikawame wamaama peke'ayani.

'‘Anuiwarima kemi'ane memiwaraye'unie meketewaruta'aitiani
wakiekaritetsie».

61 Hiki Xeweka meta memite'ita'uximayatsirieni me'anutiyaxeka kameyutsixi
wahetsie mekanekine 'Apirahami ti'uximayatsiriwame 'utia. Mipai Xeweka
katinewitikieni, 'ana kanayeyani.

62 Hiki 'Ttsahaki kaninuakaitini haputsu matinieretsie «'Amuyeika Minetsixeiya»
mititewatsie, 'anatsi Nekexi mirakutewatsie kaniuyeikakaitini.

63 Merikitsi taikai kanikuyani yeuta. Hiki yapauka kameyutsixi kaniwaruxeiya
me'aye'axiaximeme mematiteitsie.

64 Yaxeikiata Xeweka 'Itsahaki kaniuxeiya, 'ixeiyaka kananakayani kameyutsie

65 ti'uximayatame mipai katiniuta'iwawiya:

—:Kemi'ane piyiane mana yeuta matimie tahepa?

Ti'uximayatame mipai kaniutayini:

—Neti'aitiwame kaniyianeni.

Hiki Xeweka kaneuyuku'eima yihixie 'ixurikiki.

66 Hiki ti'uximayatame 'Itsahaki naime katiniutaxatiani kemirakunua.

67 Hiki 'Ttsahaki Xeweka 'ixuriki kiiyarita kaneutawitini maamaya muyehupukaitsie
Tsara, kanitiwitini waikawa 'inaki'erieti, 'iyaya kanayani. Mipai 'Itsahaki yu'iyaritsie
katiniuyinitiani maamaya mumikaikiri.

25

‘Apirahami kemitiumi
(Tsut 25:1-4 - 1IKem 1:32-33)

1 Merikitsi 'Apirahami tawarita 'ukaratsi kaniutiwitini Tsetura titewakame.

2Miki hamatia yuniwema kaniwarayexeiya: Tsimirani, Kutsani, Merani, Mariyani,
'Ttsiwaki 'imatirieka Tsuhaki.

3Kutsani Tsawa paapaya kanayani meta Rerani.

Rerani nuiwarimama mekanakine 'atsureutsixi, retutseutsixi, rehumeutsixi.

4Mariyani niwemama mekanakine, 'Epa, 'Epexi, Kanuki, 'Awiraha, 'imatirieka
'Eriraha. 'Tki yunaiti Tsetura niwemama mekanihikitini.

5'Apirahami yuniwe 'Itsahaki naime katiniyetuirieni tita mirexeiyakai.

6 Meta 'Apirahami hipame yi'iitama waniwema tiwayetuirieka kaniwareni'ani,
mexi'akuxi 'a'uyeikakai, 'Itsahaki hamatia memikatiteniki, tau manatineika hepatsie
kaniwareni'ani.

7'Apirahami kaniutihuni xeitsienituyari heimana haika tewiyari heimana
tamamata heimana 'auxiwi (175) wiyari.

8 Miya paimexia 'utihuka 'Apirahami kaniumini waikawa "ukiratsititiri, tutsimama
memakuhe wahetsia kaneyani.

9Niwemama 'Ttsahaki meta 'Itsimaheri meyunaiti mekanika'awieta terita Makipera
mirakutewatsie Mamire 'aurie, 'Epuruni kwieyatsie, Heti tewiyari Tsukaxi nu'aya.

10'Apirahami minanekai pihikitikai hetitsixi muwarunanairiekai, muwa
mekaneitateni 'iyaya Tsara hamatia.

11 Hiki 'Apirahami 'ukumawereku, Kakaiyari 'Itsahaki 'aixia kaniuyurieni 'Apirahami
nu'aya, putsu 'aurie kaniuyuhayewa «'Amuyeika Minetsixeiya» mititewa 'aurie.

Ttsimaheri nuiwarimama
(Tsut25:12-16 - 1IKem 1:29-31)

12'Tki mekanihikitini 'Ttsimaheri nuiwarimama, 'Apirahami nu'aya Hakari hetsie
meyexei, 'ekipitutanaka Tsara parewiwameya.

13 Mipai mekatenitetewaka 'Ttsimaheri niwemama: Newayuti, Tseraxi, '‘Ariweheri,
Miwitsani,

14 Mitsima, Rumaha, Matsa,

15 Haraxi, Temaha, Ketuxi, Napitsi meta Tserema.

16 'Tki mepihiki 'Ttsimaheri niwemama, tamamata heimana huta nuiwarite mepaki
kememitetetewa yaxeikia, yuxexuiti kwie mehexeiyati mepaki me'ukutetikaiti.

17'Ttsimaheri xeitsienituyari heimana xeitewiyari heimana tamamata heimana
‘atahuta (137) wiyari puyeikakai. Kaniumini tutsimama memakuhe wahetsia
kaneyani.

18 Nuiwarimama Kawira mekaniuyuhayewa meta Tsuhuxi, 'Ekipitu 'aurie
mekatenitekaitini, huye 'Atsiriya haneme manuyehanetsie, mana mekaniuyuhayewa
yu'iwama mewaraye'unieti.

Kakuwu meta 'Etsahu kememite ununuiwaxi

19'Tki 'Ttsahaki kemuyi pi'ixatsiyari, 'Apirahami nu'aya.

20 'Ttsahaki huta tewiyari wiyari kanexeiyakaitini kepauka Xeweka mutiwiti,
Wetuheri niweya, Rawani taruya. Wetuheri Rawani hamatia 'arameu teiteriyari
mepihikitikal Parani-'Arami mepikiekataritikai.

21 Hiki Xeweka pikaniwewekai, 'ayumieme 'Itsahaki Yawé kaniutawawirieni
hetsiena mieme, hiki Yawé kani'enieni nenewierieya, Xeweka kaniutihukata.

22 Peru hukayahetsie paiti meyeteti yuhutati tiiri mekaniyukwitiwekaitini, miki
'‘ayumieme mipai kaniutayini: «xXika mipai netiuka'eniwamiki, ¢;titayari
‘anetiuyeikani?» Hiki Yawé kaniutahiawe kanita'iwawiya.

23 Miki mipai katinita'eiya:

«'Ahukatsie huta nuiwariyari mepiyetei,
huta nuiwariyari 'ahukatsie meyeteti mepayuye'unie.
Xewiti tirikaiyeti kanayeimiki xewitita hawaiki,
'‘amiyumate yutaru katinita'uximayatsiriemiki».

24 Hiki Xeweka kepauka maye'atiarie matiniwenitsie, yuhutame kaniwarayexeiya
tiiri.

25 Matiari mutinuiwaxi kipateya kanitatairawikaitini, naiti hauhuxati. 'Etsahu

mekateniteriwa. ‘ ' . o
26 'Utimanata mutinuiwaxi yu'iwa 'Etsahu keputsayatsie 'awieti kaniutinuiwa. Miki

Kakuwu mekateniteriwa. Kepauka miki tiiri yuhutati memutinunuiwaxi 'Ttsahaki
haika tewiyari wiyari kanexeiyakaitini.

27Tiri mekaniutiwawere. 'Etsahu yeuta kaninakekaitini, yeutari kwinimieme
tiwareutakwiweti kanayani. Kakuwu meta kayuwati muyeika kanayani, yukie
mukani kaninakekaitini.

28 'Ttsahaki matsi waikawa 'Etsahu kaninaki'eriekaitini, minakekaiki xi'erikaya
mitikwaka, Xeweka matsi Kakuwu waikawa kaninaki'eriekaitini.

29 Hiki Kakuwu pitiyuwewiriekai tikwanike, mana 'Etsahu kaninuani 'uxeti yeuta
hanuyaka mipai katinitahiawe:

30 _Netineumikwa miki 'itsari mixetaki, kwinimieme nepiti'uxe. ('Ayumieme 'Etsahu
'Erumi pitiuteriwarie).”

31 Kakuwu mipai katinita'eiya:

—Keneneutuiriekameri heitserie kepemirexeiya 'eki meri pemimiemeki.

32'Etsahu mipai kaniutayini:

—Haakaki nepimixime, tixaitiki pikatiyunaki'erie heitserie kenemirexeiya
nemexiakametiti.

33 Kakuwu matsi tawarita mipai katinitahiawe:

—Kamitsi keneneutuiri heitserie kepemirexeiya yanetineutahiawi 'aheyemeki.

'Etsahu yuriki yakaniutayini, miki mipai katiniyetuirieni heitserie kemirexeiyakai
mexiakametiti.

34 Kakuwu 'Etsahu katiniumini mume 'etsimipepe 'itsariyariki meta paa kanimini.

Hiki tiukwaka 'anutihareka kaneyani. Mipai tiuyurieka tixaiti katiyunaki'erikame
payeitia heitserie kemirexeiyakai mexiakametiti.

26
Ttsahaki meta Awimereki ] ) o o _
1 Miki tukaritsie waikawa haakaxa kanayani miki kwieyaritsie, meripaiti 'Apirahami

muyeikakaitsie hepai. 'Ayumieme 'Itsahaki kaneyani Keraxi, 'Awimereki
manuyeikakai piritsiteutsixi tiwa'aitiwame.

2Mana Yawé kaniyuhekiata mipai katinitahiawe: «Pepikaheyeikani 'Ekipitu. Miki
kwieyaritsie keneuyuhayewa kemi'ane nemimatsi'uxeitsitiatsie.

3Mana keneuyeikani yatewimeki. Ne'ahamatia nepuyeikani, 'aixia
nepimatsiyurieka, kariki matsi 'eki meta 'anuiwarima nepixeyetuirieni 'iki naime
kwie. Mipai yuriki nepireye 'atiani 'apaapa 'Apirahami kenemirahiawekai.

4 Nepiwatlmurlya anuiwarima xurawetsixi wahepai, 'iki naime kwie
nepixeyetuirieni, 'anuiwarima waheki yunaiti nuiwarite kwiepa memitama 'aixia
mepi'itiarieka.

5'Apirahami minetsi'anu'eniki naime kenemiti'aitiakai, 'iniari niukiyariki,
kenemirehiawekai meta kenemiti‘ikitiakai».

6 Hiki 'Itsahaki Keraxi kaniuyuhayewa.

7Kepauka teiteri mana kiekatari memiku'iwawiyakai 'iyaya hepaitsita, miki kename
'iwaya kaniutainekaitini, Xeweka kwinimieme witsikatini‘iimarikaitini, 'Itsahaki
kaneumakaitini heitserie mitiwataxatianiki, mipai pitiku'eriwakai me'imienike
‘iyayaki pi'eriekai.

8 Miixa tukari 'anukayakuke, 'Awimereki piritsiteutsixi tiwa'aitiwame yukiita paiti
‘ayekaiti kanitanierekaitini kiekaritsie, hiki 'Ttsahaki kaniuxeiya yi'iya Xeweka

'tkamaiwame. _ ) o _ .
9 Hiki 'Awimereki 'Isahaki heki katiniutani'ani, mipai katinitahiawe:

—:Kamitsi miki ti'a'iya? ¢ Titayari kename 'a'iwa petiutayi?

'Ttsahaki mipai kaniutayini:

—Ne nepixemakakai, xe'iwitikuti xenetsimienike nepi'eriekai.

10 Peru 'Awimereki mipai katinitahiawe:

—Mipai pepikatatsiyurieneni 'eki tame, tawarita xeitikari xika 'anukayanike, xewiti
hamatiana xika 'ukahunike, hiki 'eki teyunaime 'axapepitatsiyurienikekai.

11 Hiki 'Awimereki yunaime yuteiterima mipai katiniwarutahiawe:

* 25:30 25:30 Erumi hepirayuki panuyine mixeta.

—Kemi'ane 'iki tewi 'axamimatiaka yatini 'iyaya, kanimieriemiki.

12 Miki wiyaritsie 'Itsahaki kaniuka'eni miki kwieyaritsie, 'aixia katiniuxuawere
Yawé miparewiekaiki.

13 Mipai titsutiaka 'Itsahaki waikawa rexeiyati kanayani.

14 Muxatsi waikawa piwarexeiyakai, wakaitsixi, meta teiteri mitiwa'aitiakai,
piritsiteutsixi waikawa piiniteyaki mekaniniukimakaitini.

15 Kepauka 'Itsahaki paapaya mayeyurikaitsie 'Apirahami, miki teiterimama putsu
meputiwewiekai, peru 'ariketa piritsiteutsixi mepenuteukixia.

16 Hiki 'Awimereki 'Itsahaki mipai katiniutahiawe:

—Hikiri 'eki matsi waikawa pepirexeiya, pepitatsi'a'iwari, 'ayumieme keneumieni
‘enari pepika'ukani.

17Hiki Ttsahaki kaneyani mayeweritsie Keraxi mirayetewatsie, mana
kaniuyuhayewa.

18 Tawarita putsu kanewatiwiwiexiani, paapaya 'Apirahami muyeikakaitsie mieme,
piritsiteutsixi memeikanaxiakai 'umikuri, 'Itsahaki yaxeikiata katiniteriwaxiani
paapaya kemititeriwaxiakai.

19 Hiki heiwa mieme 'Ttsahaki hetsia te'uximayatamete putsu mekaniutawewieni
mana mayeweritsie, hiki haixa mekaniutaxeiya.

20 Peru manata Keraxi kiekatari mana memitetihiwekai mekaniwarutitieni 'Itsahaki
teiterimama muxatsi wahiwemete, miki mipai me'utiyuati kename miki pita

wahetsiemiemetikai. 'Ayumieme 'Itsahaki Mirayukwine katiniteriwa miki putsu,
kimana meyukwitiwekaiki.

21 Tawarita xaitsie 'Itsahaki teiterimama putsu mekaniutawewieni, hutariekata
mana mekaniuyutitieni, miki putsu 'Itsahaki Temataye'unie katiniteriwa.

22'Ttsahaki kaneyani 'aheteewakaku mana tawarita putsu kaniutawewieni, mikiki
hirixia mepika'uyutikwi, 'ayumieme katiniteriwa 'Amakuyewa, mipai kaniutayini:
«Hiki Yawé pitatsi'upitia 'ena temu'uwaniki».

23 Mana miyetia Weritsewa kaneyani.

24'Ana tikaritsie Yawé kaniuyuhekiata mipai katinitahiawe:
«Ne 'apaapa 'Apirahami Kakaiyarieya nekanihikitini.
Pepikamaka, ne 'ahamatia nepuyeika.
‘Apirahami 'aixia mitiuyuriki,
'aixia nepimatsiyurieni nepiwatimiiriya 'anuiwarimar.

25 Hiki 'Ttsahaki mawari taiyame kaniutawewieni, mana Yawé kaniutahiawe. Mana
kaniuyuhayewa, teiterimamata mana putsu mekaniutawewieni.

26 Hiki 'Awimereki kaninuani Keraxi paiti 'ayeneka, 'Itsahaki hamatia titaxatake,
‘Akutsati kaneweiyakaitini tixaxatiwameya meta Pikuuri kuyaximama wa'ukiyari.

27'Ttsahaki mipai katinita'iwawiya:

—Xeme xepikanetsinaki'erie, xepinetsi'ayewei, ¢titayarita 'uxete'ahu?

28 Miki mipai mekatenita'eiya:

—Mipai tepitehetima Yawé 'ahamatia puyeika, mipai tepiteku'eriwakaku tiratu
tepiwewienikeyu. Yuriki tepitahiritianikeyu. Mipai tiratu tepuyurienikeyu:

29'Eki 'atsipepikatatsiyurieneki, tameta 'axatepikamatsiyurieki, matsi pita 'aixia
'‘anemeki tepimatsixeiya, 'aixia 'anemeki tematsihetateutia. Hiki 'eki Yawé 'aixia
kameniyurieka.

30 Hiki 'Ttsahaki 'ixiarari kaniwaruwewirieni, mekateniukwani miki mekateniu'ieni.

31'Uxa'arieka ximeri me'anuku'uka yunaiti me'uyu'enieka tiratu mekaniuwewieni,
hiki 'Ttsahaki kaniwarutateutiani, mikita mekanitahiawe hamikutsixi mekanakine.

32 Miki tukaritsie 'Itsahaki teiterimama mekaniu'axiani mipai me'utiyuati xeime
putsu hepaitsita:

—Haa tekanetaxeiya tewati'ineka.
33'Itsahaki kanitateriwa miki haputsu, Tsewa katiniteriwa, 'ayumieme hiki mana
kiekari Weritsewa katinakutewaka.

'Itsahaki Kakaiyari kemitiutahiawixi Kakuwu 'aixia muyurieniki

34Kepauka 'Etsahu huta tewiyari wiyari mexeiyakai Yuhuri titewakame
kaniutiwitini, Weheri niweya Heti tewiyari. Tawarita xeime tiutiwiti Watsemati
titewakame, 'Eruni Heti tewiyari niweya.

35'Tki 'ukari yuhutati 'Ttsahaki meta Xeweka waikawa mekaniwaru'uximatiani,
mete'uka'eniwati 'amepu'uwakai hipati memihikitikaiki.

1 Merikitsi 'Ttsahaki kepauka 'ukiratsi matia kahauniereti kanayani. Hiki kepauka
'Etsahu katiniutani'airieni yuniwe matiari mieme, mipai katinitahiawe:

—Neniwe.

'Etsahu mipai katinita'eiya:

—Tita perayexeiya nepaapa.

2'Ttsahaki mipai kaniutayini:

—Pepinetsixeiya nepu'ukiratsiri, kwitiwa nepumiwe.

3 Hiki yeuta kenemie 'atupi meta 'a'iri perapiti tixaiti ketinemi'a mitikwaiwa.

4Witsi'anekame kenenekawewiri minetsinake hepai, kenene'atiiri nemikwaniki.
Hiki 'ana Kakaiyari nepitawawirieni 'aixia mimatsiyurieniki nekamiwetikuxi.

5 Hiki Xeweka kanita'enakaitini, 'Ttsahaki yuniwe 'Etsahu kemitikihiawekali,
'‘ayumieme 'amiretia 'Etsahu yeuta reumiemieka yupaapa hetsiemieme,

6 Xeweka yuniwe Kakuwu mipai katiniutahiawe:

—Neuxei, 'apaapa nepe'eni 'Etsahu matia pirekuxatakai, mipai pireikihiawekai:

7ketinemiemie kenenekawewiri tsiha'anekame nemikwaniki. Mipaitsiere
pirehiawe kename 'aixia 'iyurieni Yawé hixie mexi kamiwe.

8 Hiki keneneu'eni neniwe kenemimatitahiawe, yaketinekaye'a.

9 Kenemie tsipuri memuyename keniwarahapani yuhutame 'etsimemipepe 'aixia
memi'anene nepikawewirieni 'apaapa 'itsari tsiha'anekame minake.

10"'Eki pepenu'iirieni meikwaniki mipai miki Kakaiyari petawawirieni 'aixia
mimatsiheyurieniki kamiweti 'akuxi.

11 Perutsi Kakuwu yumaama mipai katiniutahiawe:

—Neuxeitsi, peru nematsika 'Etsahu kwinimieme pireuhuxa neta hawaiki.

12Xika nepaapa netsihemayiani, piretimani kename neti'itaiyane, 'anari
peitawawirieni 'axanemi'itiariekaki, 'aixia nemi'itiariekaki pikatixai.

13 Hiki maamaya mipai katinitahiawe:

—Neuxei nepita nehetsie ketiunake miki 'axami'ane. 'Ekiti yaketineuyuri
kenemimarahiawe, kenemie kapuratsixi kenenehapaniriemie.

14 Kakuwu tsipuri kaniwarekuhapani yumaama kani'atiirieni, miki 'itsari

kanikawewirieni kemitinakekai 'Ttsahaki. o . . 3
15 Hiki Xeweka 'Etsahu kamixaya kaniwayehurieni 'aixia mi'ane mi'utakai yukiita,

miki Kakuwu kananakatitiani. o o
16 Hikita kapuratsixi wanawiyariki mamateya kaniuti'eima, meta kiipitiana hakewa

mikaheuhuxakai,
17hiki Xeweka Kakuwu yuniwe katiniyetuirieni 'itsari paa mame.
18 Kakuwu yupaapa hetsia nuaka mipai katinitahiawe:
—Nepaapa.
'Ttsahaki mipai katiniuta'iwauni:
—¢Kemi'ane neniwe 'eki peputaine?
19 Kakuwu mipai katinita'eiya:

—Ne 'Etsahu neputaine, 'aniwe mexiakame. 'Ari nepirekawewi
kepeminerahiawekai. Kenanukukeka ketineukwa'i tita nemiremi, 'anari Kakaiyari
pepitawawirieni 'aixia minetsiyurieniki.

20 Hiki 'Ttsahaki kanita'iwawiya:

—:Kwitiwa kuta peremi, neniwe?

Kakuwu mipai katinita'eiya:

—Yawé 'akakaiyari pinetsiheparewi nemeitaxeiyaki kwitiwa.

21 Hutarieka 'Itsahaki mipai katinitahiawe:

—'Ena 'aurawa kenayaka nemetsimayiani mipai nemiretimaniki xika 'aku neniwe
'Etsahu peyianeni.

22 Kakuwu 'aurawa kaniuyani paapaya 'imayiaka mipai kaniutayini:

—Kakuwu hepai pepitiuxaxata, peru mamate 'Etsahu pimamateya.

23 Hiki paapaya pikaheitima, mamateya muhuxatikateiki 'Etsahu hepai. Kepaukari
Kakaiyari mitawawirienikekai 'aixia miyurieniki,

24 tawarita kanita'iwawiya:

—¢Yuriki 'aku neniwe 'Etsahu petiyiane?

Kakuwu mipai katinita'eiya:

—Yuriki ne nekaniyianeni.

25 Hiki paapaya mipai kaniutayini:

—Netinatuiri neniwe nemitikwaniki tita pemiremi, hiki Kakaiyari
nekanitawawiriemiki 'aixia mimatsiyurieniki.

Kakuwu katinekatu'irieni paapaya mitikwaniki, meta kaxie winuyari
kanikatu'irieni, 'Ttsahaki katiniukwani meta kananu'ieni.

26 Hiki paapaya mipai katinitahiawe:

—'Aurawa kenaye'a neniwe, keneneu'itsi.

27Kakuwu 'aurawa kaniuyani kani'itseni. Kepauka 'Itsahaki mi'ikwixi kamixaya,
hiki Kakaiyari kaniutawawirieni 'aixia miyurieniki, mipai 'utaiti:

«Huu, 'iki neniwe 'itsita timieme hepai pi'ia
Yawé 'aixia miyuriekaiki.

28 Kakaiyari waikawa wiyeri kematsiheyeni'airiwani muyuawitsie mieme,
waikawa pemitiukaxexeiyaniki 'ena kwiepa timieme
tiriku meta kaxie winuyari.

29 Waikawa teiteri 'ahetsia mekete'uta'uximayata,

_ nuiwarite 'ahixie meke'utitunuma'uni.
‘Aiwamatime peketiwaruta'aitiani,

'amaama niwemama 'ahixie meke'utitunuma'uni.
Kemi'ane axamimatswurlem mikita ' axapi 'itiarieka,

meta kemi'ane 'aixia mimatixeiyani mikita 'aixia pi'itiarieka».

30 Hiki 'Ttsahaki yuniwe hetsiemieme Kakaiyari 'utawawirieku, Kakuwu
'‘amitiwayetia 'Etsahu kaninuani rekumieka.

31 Mikita katiniukawewieni 'ikwaiya, yupaapa katine'iirieni, mipai katinitahiawe:

—Nepaapa, kenanukukeka ketineukwa'i tita nemiremi. Hiki Kakaiyari
keneutawawiri 'aixia minetsiyurieniki.

32 Hiki 'Ttsahaki kanita'iwawiya.

—¢Kemi'aneta 'eki peputaine?

'Etsahu mipai kaniutayini:

—Ne 'Etsahu neputaine, 'aniwe 'anemiyumate.

33'Ttsahaki kaniutimani 'uyiyiakati mipai kaniutayini:

—¢Kamitsi kemi'ane piyianekai xikepaiti minerekumi 'itsari minetsi'atiiri? 'Eki 'akuxi
pekanuawekaku, ne nekanikwani naime. Meta Kakaiyari nekaniutawawirieni
hetsiena mieme 'aixia nekaniyurieni, mikiri 'aixia 'itiarieti kanayeimiki.

34Kepauka 'Etsahu mu'enaxi paapaya kemainekai karima kaniutatsuani
yuhiwerieti, mipai yupaapa katiniutahiawe ha'ati:

—Ne waikawa nepimatsiwawirie, nepaapa 'aku, Kakaiyari keneutawawiri
nehetsiemieme neta 'aixia minetsiyurieniki.

35 Peru 'Itsahaki mipai katinitahiawe:

—'Amuta kaneukuyeixiani kanetiniu'itaiya, mikiri naime katinepiini tita
miti'ahetsiemiemetikai.

36 'Etsahu mipai kaniutayini:

—'Ayumieme xiari Kakuwu xepite'iteriwaxi, hikiri hutarieka kaneniukwamana,
matiari meri kaneniunawairieni kenemitimexiakame, hikita 'aixia
kenemi'itiarienikekai kaneniunawairieni. ;/Pekatiyiwe Kakaiyari pemitawawirieni
'aixia minetsiyurienikita ne?

37'Ttsahaki mipai katinita'eiya:

—Neuxei ne, Kakaiyari neputawawiri Kakuwu hetsiemieme mimati'aitiakaki,
nepitawawiri tsiere maremarma yunaiti memite'ita'uximayatsirieniki, tiriku waikawa
mukaxexeiyaniki meta kaxie winuyari. ¢Hiki tita netiutawauni 'ahetsiemieme
pitiumaweri, neniwe 'aku?

38 Peru 'Etsahu pikatihayewakai:

—¢ Xeimieme Xeikia petiyiwekai Kakaiyari pemitawawirieni 'aixia xewiti xeikia
mi'itiarieniki? Keneutawawiri Kakaiyari neta 'aixia minetsiyurieniki.

Mipai 'utayika tawarita kaniutatsuani karima.

39 Hiki 'Ttsahaki mipai katinitahiawe:

«'Eki kwiepa 'aixia miraku'anetsie pepikauyeikani,

wiyeri muyuawitsie makaneika makaxiruwe pepika'uyeikani.
40'A'ixiparaki pe'amieneti pepuyeikani,

'amuta pepiti'uximayatsirieka.
Peru kepauka petirikaiyeti pemayani,

pepiyuxina kemimati'aitia».

Kakuwu kemitiuyuta'unaxi

41 Mana mitiyetia, 'Etsahu Kakuwu kanihekakaitini paapaya Kakaiyari
mutawawiriki hetsiena mieme 'aixia miyuriekaki. 'Etsahu mipai katiniku'eriwakaitini:
«'Arikutari kwitiwa pimini nepaapa miyuke, nemuta Kakuwu nepimieni».

42 Hiki kepauka Xeweka miretima 'Etsahu kemitiku'eriwakai, Kakuwu kaniuta'inieni
mipai katinitahiawe:

—Neuxeli, 'a'iwa 'Etsahu pimatsimiemiki pemitinawairiki.

43'Ayumieme neniwe, keneneu'eni: Keneuyuta'una Karani paiti, ne'iwa kie Rawani,

44 miki hetsia kenekani kepaukake 'amatsika miratimaiya ha'ati.

45 Ratimaiyayu kepemitiuyuri, 'anake niuki nepanuni'ani pemamieki.
Yanepikara'eriwa tietitsi xeitukaritsie yunaiti xemineuyukwixia.

46 Hiki Xeweka 'Itsahaki mipai katiniutahiawe:

—Neri nepikayiwe 'anemuyeikani 'iki hetitsixi wahamatia 'Etsahu 'iitamama
mepinetsihiweritia. Xikata Kakuwu Heti tewiyari 'utiwitini 'ena kiekame Kanani matsi
'aixia piyinikeyu xika ne'uminike.

28

1 Hiki 'Ttsahaki Kakuwu katiniutani'airieni. 'Aixia kaniyurieni, meta mipai
katinita'aitiani:

—'Uka 'ena Kanani kiekame pepika'utiwitikini.

2 Hiki kwitiwa kenemie Parani-'Arami paiti, 'ateukari Wetuheri hetsia, xeime
kenetiwitiki 'atatatsi Rawani niweya.

3 Kakaiyari Naimekimitirikaiye 'aixia kematsiyurieka waikawa peke'utaxiini,
'ahetsie memiyekineki nuiwarite yuwaikawati.

4'Ekita kematsiyetuirieni meta 'anuiwarima 'Apirahami 'aixia kemuyuriekai, 'iki
xXepiini mayaniki hiki temanu'uwa teewanarixi wahepai, 'Apirahami
kemitiutahiawarie 'iki kwie hepaitsita.

5> Mipai titahiaweka kaneini'ani yuniwe 'Itsahaki Parani-'Arami kwieyaritsie Rawani
hetsia, 'Etsahu meta Kakuwu wamaama Xeweka matsikaya hetsia, Rawani matia
Xeweka Wetuheri piwapaapatikai 'arameu tewiyari kanihikitikaitini.

6 'Etsahu katinetimani kepauka 'Ttsahaki Kakuwu 'aixia miyuriekai meta kename
heini'akai Parani-'Arami kwieyaritsie paiti mana metineikeki. Yaxeikiata katinetimani
kepauka paapaya 'aixia 'iyurieka, mipai mititahiawixi kename 'uka mana Kanani
kiekame katiwitikinikekai,

"meta Kakuwu kepauka metia Parani-'Arami paapaya meta kememitehehiawekai.

8'Ana mipai katinetimani 'Etsahu, kename paapaya 'ukarawetsixi Kanani kiekatari

kawanaki'eriekai. . _ _ _ '
9'Ayumieme tsepa mineikekai 'Etsahu kaneyani hakewa paiti tatatsieya mekatei

'Ttsimaheri 'Apirahami nu'aya. Mana xeime kaniutiwitini nu'ayatime Makarati
titewakame, Newayuti taruya kanihikitikaitini.

Kakuwu Weteri kemitiuheini

10 Kakuwu kanayeyani Weritsewa, huye kananukuweiya Karani haneme.

11 Kepauka tau makayunixi 'umiekaku mana kaniukateitini, tete kaniutituni
kanikamu'urita, hiki 'ukahuka kaneukuni.

12 Mana katiniuheinini, 'imimui 'ahatayeume kaniuxeiya kwiepa yuwetikaime
muyuawitsie heutiyuneme, miki 'ittima mekananutikikaitini niuki tuayamete
Kakaiyari hetsia miemete me'anutikikame me'anakakikame.

13 Metatsiere Yawé kaniuxeiya 'auriena 'uweme, mipai tikihiaweme: «Ne Yawé
nepihiki 'ateukari Kakaiyarieya '‘Apirahami meta 'apaapa 'Itsahaki. 'Eki yaxeikia
'‘anuiwarima 'iki kwie nepixeyetuirieni mana hiki pemanukatsie.

14 Miki yumiireti mepakine kwie tumuanariyari hepai. 'Amepitayeure 'ayeta, 'atsutia,
'atserieta, 'a'utata meye'atikaiti meta yunaiti nuiwarite kwiepa memitama 'aixia
mepi'itiarieni 'eki 'akimana meta 'anuiwarimanr.

15Ne 'ahamatia nepuyeikani. Nepimatsi'iwiyani tsepa hakewa pemeyeika, meta
nepimatsi'akunuitiani 'iki kwieyaritsie. Nepikamatsiku'eirieni neraye'atiameke
kenemutayikai».

16 Kepauka Kakuwu manutanierixi mipai katiniu'erieni: «Yuriki Yawé 'ena puyeika,
ne 'atsinepikatimaikai».

17Heumatiri waikawa tawarita mipai kaniutayini: «'Ena xiari pakupatsie, 'ena xiari
pihiki Kakaiyari kie, muyuawi Kkitenie piti'ane».

18 'Uxa'arieka ximeripaiti kananukukeni Kakuwu, tete kaniutituni mimu'uritakai
'‘a'uweme kanayeitiani huriwa hatseitiyariki kanika'iya patsiekame kanayeitiani.

19'Ana mana kiekari kanikumakaitini 'Arimetira maku'u titewati, peru Kakuwu
kanipata Weteri pita katiniteriwa.

20 Hiki mana Kakuwu mipai kaniutayini: «Xika Kakaiyari nehamatia 'uyeikani
netsi'iwiyani hakewa nemeutia, xika neremikwani meta nereketiaka,

21xika ne'akunuani 'aixia nereu'erieti nepaapa hetsia, hiki 'ana Yawé nekakaiyari
kanayeimiki.

22'Tkita tete 'anemitake Kakaiyari kiiya kanayeimiki, naime tita Kakaiyari
minetimini, nekaniyetuiriemiki tamamata hetsiemieme xeime».

29

Kakuwu kemireta'a Parani-Harami

1 Merikitsi Kakuwu kaneyani, tau manatineika hepatsie kiekatari wakwieyaritsie
kaniye'ani.

2Hiki mana 'uta'aka yeuta haputsu kaniuxeiya, 'auriena haika tewayari muxatsi
mekani'uxipitiariekaitini mana memitiharewekaiki. Miki haputsu tete 'ayeukameki
kananukanakaitini.

3'Ayumieme yunaiti tehiwemete meyukuxeiriemeke mekaniyexirakaitini, hiki

yunaime mewatiharitiame, tawarita yunaiti mekanenukanarimakaitini haputsu.
4 Hiki Kakuwu kaniwaruta'iwawiya tehiwemete:
—¢Hakewa Xepekiekatari xeme?
Miki mipai mekatenita'eiya:
—Karani tepikiekatari.
5 Tawarita Kakuwu kaniuta'iwauni:
—¢Kamitsi xeme Rawani xetemate, Nakuxi nu'aya?
—Huu tepimate —mekatenita'eiya.
6 Tawarita mipai Kakuwu katiniwaruta'iwawiya:
—¢'Aixia kapireu'erietiti?
Mikita mipai mekatenita'eiya:
—'Aixia pireu'erie. Kamimatsi niweya huma kanamieni Xakeri muxatsi wara'arieti.
7Hikita Kakuwu mipai katiniwarutahiawe:
—Matsi 'akuxi puximeri, yakipupauka 'akuxi muxatsi xemiwareunaxianiki
wakuraruta, 'aixia piyini yumuxatsima xekeniwarutiharitiaka xeketenewamiyu.
8 Miki mipai mekatenita'eiya:
—Hawaiki tepikayiwawe mipai temite'uyurieni taxaitame, teyukwewiemeke tanaiti
tehiwemete tepenuku'iwe tete. 'Anake tepiyiwawe tamuxatsima temiwarutiharitiani.
9 Wahamatia tikuxatakaku 'akuxi, Xakeri kaninuani muxatsi wara'arieti yupaapa
tewamama, miki kaniwahiwemetikaitini.

10 Hiki kepauka Kakuwu Xakeri muxeli, yutatatsi Rawani niweya, mana 'uyaka
haputsu kananutiyepieni, muxatsimama kaniwarutiharitiani.

11'Anata kwitiwa Xakeri kaniu'itseni, meta kaniutatsuani,

12 miki katinitaxatiani kename me'iwamarixi Xeweka minu'ayatikaiki. Hiki
'‘ayumieme Xakeri yapauka 'unautsarimeti kaneyani yupaapa hetsia reitaxatianike.

13 Hiki Rawani yumatsu Kakuwu 'utamarieka kaneyani kaneikunake kanitatapa
meta kani'itseni, yukie kanei'inieni. Hiki Kakuwu naime katinitaxatiani naime
kemireyi,

14Rawani mipai katinitahiawe: «'Ekitsi yuheyemeki ta'iwa pekanihikitini».

Kakuwu Reya meta Xakeri kemitiwarutiwiti

Merikitsi Kakuwu xeimetseri kaniukateitini Rawani hetsia.

15 Mipai katinitahiawe:

—Tsepaneti hurawa pemine'iwa yakixeikia pepikati'uximayaka nehetsia.
Yakenetineutahiawi kepaimeme pepeu'iwamiki.

16 Rawani yuhutame kaniwarexeiyakaitini yuniwema 'ukari, kurieya Reya
pititewakai, taruyata Xakeri.

17Reya hixiteya witsipi'anenekai, peru Xakeri witsipitiyuxexeiyakai naiti.

18 Hiki Kakuwu Xakeri mihiwe'eriekaiki yutatatsi mipai katiniutahiawe:

—'Atahuta wiyari nepiti'uximayaka 'ahetsia, 'aniwe yaki miyumate Xakeri
nemitiwitiniki.

19 Rawani mipai katinita'eiya:

—'Aixia kaniyimiki nemimatsiwititianiki 'eki, xeime nemika'imate
nemikakuwititiwaniki. Nehetsia keneuyuhayewa.

20 Hiki Kakuwu 'atahuta wiyari katini'uximayakaitini Xakeri mitiwitiniki, hiki
'apikareuterixi tsepa miixa tukari manuyetia waikawa minaki'eriekaiki.

21 Hiki Kakuwu mipai Rawani katiniutahiawe:

—'Ari nepiraye'atia kenemutayi. Keneneyetuiriri nemitiwitiniki.

22 Rawani mana kiekatari yunaime kaniwaruta'inieni, 'ixiarari mariweme

kaniuwewieni. ) ) ) L . )
23 Peru kepauka mukiyirixi, kurieya pita Kakuwu kaniyetuirieni Reya mititewakai,

‘ana Kakuwu hamatiana kaniukahuni. L _ .
24 Reya xeime ti'uximayatame pexeiyakai Tsiripa titewakame, 'ayumiemeta Rawani

kanixatiani miparewiekaki.

25 Hiki 'uxa'arieka katinetimani Reya matia pita mukateiki, 'ayumieme Rawani mipai
katiniutahiawe:

—¢Titayari miyapenetiuyuri? ;Netami nekamatiuta'uximayatsiri Xakeri
nemitiwitiniki? ¢Ketitayari penetiu'itai?

26 Rawani mipai katinita'eiya:

. —Tame tayeiyari mipai pi'ane 'iki kwieyaritsie, Kurieya meri pitiwikieni 'ariketa
aruya.

27'Ayumieme hiki kenaye'atia tsemana kemireuyewetse, tawarita 'uximayatsikaki
‘atahuta wiyariki tawarita xeime nepimatsiwititiani.

28 Kakuwu mipai katinikayani, kepauka tsemana maye'atia Xeimetsie mieme
kemireuyewetse, Rawani Xakeri kaniyetuirieni 'tyaya mayaniki.

29 Xakeri xeimeta ti'uximayatame kanexeiyakaitini Wiriha titewakame, Rawani
kaniyetuirieni miparewiekaki.

30 Hiki Kakuwu kaniukahuni hamatiana, waikawa matsi Xakeri kaninaki'eriekaitini
Reya 'akuxi matsi 'etsiwa, tsepa 'akuxi 'atahuta wiyari tawarita Rawani
mitiuta'uximayatsiri.

Kakuwu niwemama

31Kepauka Yawé Reya muxei kanaki'eriwame, kanipitiani tiiri miwarayexeiyaki,
Xakeri 'akuxi pikaniwewekai.

32 Hiki Reya kaniutihukata, xeime 'ukitime kaniutiniweni Xuweni katiniteriwa,
mipai 'utayika: «Yawé pinetsi'uxei kenemitinehiweriekai, hikirixia nekina
pinetsinaki'erieka».

33 Hutarieka kaniutihukata xeimetsiere 'ukitime kanayexeiya, Tsimehuni
katiniteriwa, mipai 'utayika: «yawé pe'enaxi, kename nekanaki'eriwa, 'ayumieme
xXeimeta pinetsiheyeni'airi nunutsi 'ukitime».

34 Hairiekata kaniutihukata xeime nunutsi 'ukitime kanayexeiya, Rewi katiniteriwa,
mipai 'utayika: «Hikirixiari nekina netsinaki'erieti payani, yuhaikameri tiiri hetsiena
mieme nemiwarayexeiki».

35Nauriekata kaniutihukata Reya, xeime 'ukitime kaniutiniweni, Kura katiniteriwa,
mipai 'utayika: «Hiki Yawé nekanitaniawamiki». Mipai tiuniweka tawarita
pika'utiniwexi.

1Kepauka Xakeri tiiri mikawarayexeiyawekai Kakuwu hetsiemieme, yukuri
kani'uxiwe'erikaitini, hiki Kakuwu mipai katiniutahiawe:

—Neta keneneupitia tiiri nemiwaraxeiyaki, xika pekanetsi'upitiani, nepimini.

2 Hiki Kakuwu kaniuyeha'ani waikawa, mipai katinitahiawe:

—¢Ne Kakaiyari peneti'erie? Miki kanihikitini pekaniweweme mimatsi'ayeitia.

3 Xakeri mipai katinitahiawe:

—Mana puka neti'uximayaitsiriwame Wiriha, hamatiana keneukahu'i. Kepauka
meyexeiya netunutetia pihiani, neta 'ana nepiwarexeiyani tiiri miki tiyurieyu.

4 Hiki Xakeri Kakuwu kaniyetuirieni tiyu'uximayatsiriwame Wiriha 'iyaya
mayaniki, Kakuwu hamatiana kaniukahuni.

5'Ana Wiriha kaniutihukata, xeime nunutsi mekanayexeiya Kakuwu matia.

6 Xakeri mipai kaniutayini: «Kakaiyari nehetsiemieme 'aixia katiniuyurieni.
Kenemitiyuhiweriekai kaneniu'enieni, xeime nunutsi kaneneyeni'airieni».
'‘Ayumieme Xakeri Rani katiniteriwa.

7Tawarita Wiriha Xakeri parewiwameya, hutarieka kaniutihukata mekaneyexeiya

Xeime tawarita nunutsi 'ukitime Kakuwu matia.
8 Xakeri mipai kaniutayini: «Mariwemeki nepinemiene nekuri hamatia, hiki peru

nepirayu'iwar. '‘Ayumieme Xakeri Nepitahari katiniteriwa.

9 Reya timaitiri tawarita mikatiniwekekaiki, tiyu'uximayatsiriwame Tsiripa Kakuwu
kaniyetuirieni 'iyaya mayaniki,

10 mikita xeime mekanayexeiya nunutsi Kakuwu matia.

11 Hiki Reya mipai kaniutayini: «Nehetsie pireuyiwe». 'Ayumieme Kahari pititeriwaxi.

12Hutarieka Tsiripa, Reya ti'uximayatameya, Kakuwu matia xeime nunutsi 'ukitime
mekanayexeiya.

13 Reya mipai kaniutayini: «Waikawa nepinetemawie. 'Ukarawetsixi mipai
mepinetekihiaweni pepi'atemawie». 'Ayumieme miki 'Atsexi katiniteriwa.

14 Merikitsi tiriku mati'itsanariwa tukariyaritsie, Xuweni kaneyani
mirati'uximayatsiwatsie, mana 'tkwaxi kanetaxeiya manirakura, yumaama Reya
kanetikirieni. Hiki Xakeri mipai Reya katiniutahiawe:™

—Neuxei, miki manirakura keneneumikwa 'etsiwa 'aniwe mimatsi'atiiri.

15 Peru Reya mipai katinita'eiya:

—'A'lyari 'aixia kati'ane nekina peminetsi'unawairi, 'akuxita hiki manirakura
penetinawairiemiki neniwe mi'atia.

Mipai katinita'eiya Xakeri:

—Xika penetsi'umini manirakura 'aniwe mi'atia hiki tikariki Kakuwu 'ahamatia
pikahuni.

16 Hiki kepauka Kakuwu munua taikai, Reya kaneikunake mipai katinitahiawe:

—Hiki tikariki nehamatia pekanikahuimiki, ne 'akimana nekatiniupata 'tkwaxi

manirakuraki neniwe mi'atia.
'Ana tikariki kaniukahuni Kakuwu Reya matia.

17Kakaiyari Reya kaniu'enieni, miki kaniutihukata 'auxiwirieka nunutsi 'ukitime
Kakuwu matia mekaneyexeiya.

18 Reya mipai kaniutayini: «Kakaiyari kanetiniupitiani ti'uximayatame nekina
nemuwititiaki». 'Ayumieme 'Itsakaxi katiniteriwa.

19 Tawarita Reya kaniutihukata, 'ataxewirieka nunutsi 'ukitime mekanayexeiya
Kakuwu matia.

20 Reya mipai kaniutayini: «Kakaiyari 'aixia pinetsi'uyuri 'aixia ti'aneme pinetiumi,
hikiri nekina 'aixia pinetixeiyani, 'ataxewirieka nunutsi temayexeiki». 'Ayumieme
Tsawuruni pititeriwaxi.

21'Imatirieka Reya xeime 'ukatime kanayexeiya Rina katiniteriwa.

22 Meta Kakaiyari Xakeri kanaye'erieni, nenewierieya kaniu'enieni kanipitiani
mitiniweniki.

23 Hiki miki kaniutihukata xeime 'ukitime kanayexeiya. Mipai kaniutayini:
«'Axanemikaramamatiwaniki pineranuyeitiiri Kakaiyari».

30:14 30:14 manirakura. Tupiriya ‘itsita mieme miniweweniki 'uayeyari mepi'eriekai 'ana, yeriyari tewi hepai
pi'anekai, 'tkwaxiyari witsipu'iatikatel.

24'Ayumieme Kutse pititeriwaxi, mipai 'utayika: «xika tima tiyiwenike Yawé
netsi'upitianike xeime tawarita nemitiniweniki».

Kakuwu rexeiyati kemiratia

25 Hiki 'ari Xakeri Kutse 'ayexeiyaku, Kakuwu Rawani mipai katiniutahiawe:

—Keneneupitia nemiyemieki nekiepaiti.

26 Keneneyetuiriri ne'iitama kimana nemimatiuta'uximayatsiri meta neniwema,
keneneupitia nemiyemieki. 'Eki pepitimate kenemiti'uximayakai 'ahetsiemieme.

27Rawani mipai katinita'eiya:

—Neuxeitsi, pepikaheyeikani. Ne mipai nepiretima Yawé 'aixia pinetsiyurie, 'eki
penetsiparewiekaku.

28 Mipaitatsiere katinitahiawe:

—'Eki yakeneutayiki kepaimeme pemeu'iwamiki, ne mipai nepimatipitiani.

29 Kakuwu mipai katinita'eiya:

—'Eki pepitimate kehepai nemiti'uximayakai, neyuhitiati kenemitiwa'iwiyakai
‘atewama.

30 Kepauka nekanuawekaku pemirexeiyakai pikatimiirekai, hikiri waikawa
mepite'utamiirixi, ne netiyurienekaku Yawé 'aixia pimatsiyurie. Hikiri ne xaitsie
nepitita'uximayata netiiriyama wahetsiemieme.

31 Rawani mipai katinita'iwawiya:

—¢Kepaimeme pepau'iwamiki?

Kakuwu mipai katinita'eiya:

—Pepikanetikupitiwani. Xika 'eki yapetiutanaki'erieni kenemimatitahiawe,
nekaniwa'iwiyakamiki 'amuxatsima.

32 Hiki ne kepauka yunaime 'amuxatsima memuyenatikatsie nemuyeyani, 'eki
pepiwaranuyeteixi memeuyiyiwi, memeukutuxa, meta tsipuri memeukiyiyiwi
memeukutuxa. Miki nemiwa'iwani mekanihikitikakuni.

33 Hiki kepauka 'uxa'a peminierimie keyupaimeme nemiwara'iwaxiri ke'aixia
nemitiuka'iyari pekatinetimaimiki: Xika xeime pehetaxeiya muxa yatini tsipu
kaheukiyiyiwime kaheukutuxame meta muxa kaheuyiwime tatsiari ne
nematsi'unawatsirieku.

34 Rawani mipai kaniutayini:

—'Aixia piyini, yanepira'eriwa kepemaine.

35 Hiki kwitiwa miki tukaritsie kaniwaranuyeteixi tsipuri "ukitsi 'ukari,
memeukuyiyiwi, memeuririnawi, yunaime kemi'ane 'etsiwa memeukutuxa,
metatsiere yunaime muxatsi memeuyiyiwi, miki yunaime kaniwaruhiritiani
yuniwema.

36'Ana Rawani kaneyani haika tukari heteewakaku Kakuwu manukateitsie yeyaka.
Peru Kakuwu yaxeikia kaniwa'iwiyakaitini memuyuhayewaxi Rawani tewamama.

37Kakuwu meta haramu kaniutiwiteni yuyurime meta 'arimerituru metatsiere karu
kiyeyari, miki kanikaxixiexiani 'ukatuxati kanayani.

38 Miki kiyexi mixixiyatika kaniuka'uitiani muxatsi wahareweme matinenieretsie
‘auriena memitihareweniki. Kepauka muxatsi 'ukari meyuweiyaniati
mematiharewetsie mekani'axekaitini,

39'ukitsi mekaniwarutiweweiyakaitini 'ukari mana kiyexi mixixiyatika hixie, mipai
'ana mekaniwarayexexeiyakaitini meheuririnawime, meheukutuxame,
meheukuyiyiwime.

40 Hiki Kakuwu xaitsie kaniwakupatakaitini memeuririnawi wahetsia,
memeuyiyiwi Rawani muxatsimama wahetsia. Mipai tiuyurieka yutewama
warexeiyati kanayani Rawani tewamama wahepai meka'aneneme.

41 Matsi kepauka muxatsi 'ukari memi'axekai 'amemipapa, Kakuwu
kanika'uitiwakaitini kiyexi, hixiena memuyutiweiyaki.

42 Peru kepauka memi'axekai memiwawaki, 'ana pika'ika'uitiwakai kiyexi. Miki
memiwawaki Rawani hetsia miemete mepihikitikai, memiwaiyatikata Kakuwu hetsia

miemete.
43 Mipai 'ana Kakuwu waikawa rexeiyati kanayani, yuwaikawame muxatsi,

te'uximayatamete 'ukitsi 'ukari, puxuri meta kameyutsixi.

31

Kakuwu kemitiyuta'unaxi Rawani hetsia

1 Hiki Kakuwu mipai katiniuyumarieni kename Rawani niwemama mipai
me'utiyuanekai: «Kakuwu naime katinepiini tapaapa tewamama, piiniteyaki waikawa
rexeiyati kanayuyeitiani».

2Yaxeikiata Kakuwu katinetimani Rawani 'aixiari mikatixeiyakaiki meripaiti
kemikatixeiyakai.

3 Hiki Yawé Kakuwu mipai katiniutahiawe: «Kenakunua 'apaapa kwieyatsie, hakewa
'a'ilwama meme'uwa, ne 'ahamatia nepuyeikani».

4 Hiki Kakuwu katiniutani'ani yu'iitama Xakeri meta Reya waheki, muxatsi
miwarahinetsie paiti,

> mipai katiniwarutahiawe:

—Mipai nepitimate Xxepaapa 'aixia pikanetixeiyari meripaiti hepai. Peru tsepa,
nepaapa Kakaiyarieya pinetsiparewie.

6 Xeme xekatenimaika kenemitiuta'uximayataxi xepaapa Rawani hetsiemieme
neyutatuati yuheyemeki.

7Peru miki matsi miixa pinetsi'ukwamanaxi, waikawa 'ikupatati ne'iwarika. Peru
Kakaiyari pika'ipitia 'axaminetsiyurieniki.

8 Kepauka mipai minetikihiawekai: «Yunaiti tewaxi memeupipitu 'a'iwarika
mepakine», 'ana "'ukari yunaiti mepiwatiniweyakai meheupipitume xeikia. Kepaukata
mipai minetikihiawekai: «Yunaiti tewaxi memeuririnawi 'a'iwarika mepakine», 'ana
‘'ukari yunaiti mepiwatiniweyakai meheuririnawime xeikia.

9 Mipai Kakaiyari xepaapa tewamamata katiniunawairieni, nepita kanetiniupitiani.

10 »Merikitsi kepauka tewaxi mematiniweiyatsie 'ana mipai nekatiniuheinini. 'Ukitsi
mekaniwaweiyatiwekaitini 'ukari, memeuririnawi meta memeupipitu.

11 Miki heinitsikatsie meta niuki tuayame Kakaiyari hetsia mieme, mipai
kanetiniutahiawe: “Kakuwu”. 'Ana mipai nekatinita'eiya: “'Ena nepuyeika”.

12 Hiki miki mipai kanetiniutahiawe: “Paratsi keneuyi'iwiya, tuurutsixi 'ukari
memiwaweiyatiwe mekaneuririnawini meta mekaneupipitini. Ne nepitimate
kemimatsi'uyuri Rawani.

13 Ne Kakaiyari nekanihikitini Weteri nemunehekiataxi, hakewa mawari pemewewi
nehetsiemieme tetetsie, meta kepemainekai nehixie. 'Ayumieme kenanukukexi 'iki
kwieyaritsie, kenemie kemi'ane kwieyaritsie pemetinuiwaxi’».

14 Xakeri Reya matia mipai mekatenita'eiya:

—Tixaitiri tame pikatatikupinierie tapaapa tahetsie timieme.

15 Matsi mikatatsimateni hepai pitatixeiya. Pitatsi'utua, miki naimeri pitiutixitia tita
mirakapitiarie tahetsiemieme.

16 Kaniyuritini Kakaiyari naime mitinawairi tapaapa mirexeiyakai tahetsiemieme
katinihikitini meta tatiiriyama wahetsiemieme. 'Ayumieme yaketineuyuri Kakaiyari
kemimarahiawe.

17Hiki Kakuwu kaniyukuha'aritiani, yuniwema yu'iitama kaniwaranutiyatsa
kameyutsixi wahetsie.

18 Yunaime tiwara'arieti yutewama Parani-'’Arami mitiukaxeiyakai, mekanekine
Kanani me'erieti, 'ukiyarieya 'Itsahaki manukateitsie.

19 Mexi Rawani yumuxatsima warexinekai, Xakeri yapauka heyaka
kaniwarunawani kakaiyariximama.

20 Mipai katinikwamana Kakuwu Rawani 'arameu tewiyari, kaniuyuta'una

‘atsikatitahiaweka. _ _ o _ .
21 Kakuwu kaneyani yunaime tiwara'arieti tita mirexeiyakai. 'Epirata

hatuxameyaritsie 'uyeyaka, muhiriyatsie Karaha kanitiyune.

Rawani Kakuwu kemiranukuweiyaxi

22 Hairieka tukari 'anukayaku Rawani katiniutaxatiarieni, kename Kakuwu
‘uyuta'unakai.

23 Hiki Rawani kaniwarukuxeirieni yu'iwamarixi, miki mekaniwaranukuweiya
‘atahuta tukari mekaniuhukaitini, mekaniwaranuku'axeke Karaha hiriyaritsie paiti.

24 Perutsi miki tikaritsie Kakaiyari Rawani 'arameu tewiyari katiniutaxatiani
kutsukaku mipai katinitahiawe: «'Amarima 'aixia Kakuwu pepika'utate'ani».

25 Rawani Kakuwu kaniwaranuku'axe Karaha hiriyaritsie miki mana
me'uxipiekaku. Metatsiere Rawani mana kaniyuhayewa yu'iwama warawititi.

26 Mipai Kakuwu katiniutahiawe:

—¢Kepetiuyuri 'aku? Pekanetiniu'itaiya, neniwema pekaniwareyewitini piretsutsixi
wahepai.

27 sKetitayari pereyetia 'atsipekaneretahiaweka? Ne 'aixia 'anemeki
nekamenetateutianikekaitini neyutemawieti ne xawererutsixi
nepiwareta'inienikekai.

28 Tsikere neniwema nemiwareti'itsenikekai pepikanetsihepitia meta neteukarima.
Pemika'uka'iyarini hepai pepeyi.

29 Ne nekaniyiweni nemitixe'utikwinitiani, peru 'iki tikaritsie 'apaapa Kakaiyarieya
pineretaxatia mipai pineretahiawixi: “’Amarima 'aixia Kakuwu pepika'utate'ani”.

30 Mipai nepiretima 'apaapa manuyeikatsie peyeimiti pepiyiane, ¢peru Ketitayari
petiwarenawa nekakaiyarixi?

31 Kakuwu mipai katinita'eiya:

—Ne yemeki waikawa ne petima, mipai nepire'eri ne'iitama penetsihenawairienike
nepe'eriekai.

32Keniwarutiwawa 'akakaiyarixi, kemi'ane pemitaxeirieni miki ke'ukumawere.
Ta'iwama memunenierixi mekanakinikuni: Ketineutiwawa tita miti'apiini, ketinapiti.

Perutsi Kakuwu 'atsipikatimaikai, Xakeri Rawani kakaiyariximama
miwarenawakai,

33 Hiki Rawani Kakuwu xamaruyata meri kaniuti'iwauni, kwitiwata Reya
Xamaruyata meta memiyuhuta te'uximayatamete 'ukarawetsixi waxamaruta, nitixaiti
pikatiukaxei. Kepauka Reya xamaruyata miwayetia, Xakeri xamaruyata kaneutahani.

34 Hiki Xakeri kakaiyarixi kaniwaruti'awieta kameyu xirayatia, mipai tiuyurieka
waheima kanayerini. Rawani naime kaniu'iwauxiwiya, miki pikawarutaxei.

35 Hiki Xakeri yupaapa mipai katiniutahiawe:

—Neuxeitsi, nepitikuye, nepaapa, 'ukarawetsixi ketemiyitika mipai nepi'ane,
nepikayiwe 'anemutakeni pepikaha'aka.

Rawani kakaiyarixi kaniwarutiwauni, peru pikawarutaxei.

36 Merikitsi Kakuwu kaniuyeha'ani, Rawani hepaitsita mipai katinenutahiawixiani:

—¢Kekuta yemeki netiuyuri, xurikime nekapeutiwiwiexia, titayari miya
petatiyuriene?

37 Nepiinite naime pemitiutixei, ¢tita petiukaxei miti'apiini? Xika tixaiti petiutaxeiya,
ta'iwama wahixie ketinekupini, miki yameke'utiyuani kemi'ane tame temitahuta
heitserie pexeiya.

38 Xeitewiyari wiyari 'ahetsia nepuyeikakai, 'amuxatsima 'atsipurima hatsuaku
mepika'anuye'ikwitiaxia, nitima xeime muxa nepika'utakwai 'akurarutamieme.

39 Xeime hatsuaku nepika'atia 'irawe 'itexierieya, nepita nepirayukatuayakai mikiki.
Yaxeikiata hekita tikariki meminawarietiwekai 'eki mikiki pepinetsiwiyakai.

40 Tukariki xiriki nepitiuka'eniwakai, tikariki xeriki neputimimiwekaitima, yemeki
nepikatikukutsukai.

41 Xeitewiyari wiyari 'akie nepuyuri, tamamata heimana nauka wiyari
nepiti'uximayakai 'aniwema wahetsiemieme, 'ataxewime wiyari 'atewama
nepuwahikai, peru 'eki miixa pepipataxi kenemiti'iwakai.

42Xika nepaapa Kakaiyarieya 'Ttsahaki meyemakaxe, meta 'Apirahami
Kakaiyarieya, xika kanetsiparewiekake, 'eki nemaweme pekanenanuni'anikekaitini.
Kakaiyari pinetsi'uxei kenemitiuka'eniwakai neti'uximayati, 'ayumieme takai tikariki
kename ne heitserie nehexeiya putayi.

43 Rawani Kakuwu mipai katiniuta'eiya:

—'Tki 'ukari mepineniwema, 'iki temari mepineteukarima, muxatsitsiere
mepinetewama, tita pemirexeiya nepiini pitihiki naiti. ;Ketsukuta newaruyurieni 'iki
neniwema neteukarima?

44 Matsi tiratu tepiwewieni 'eki matia ne, miki tiratu teme'eriwaniki mipai

temitemaikaki. . o _
45 Hiki Kakuwu tete 'anukutuka 'akanitakeni 'iniari hepai,

46 mipai katiniwarutahiawe yu'iwama:

—Tetexi xekeneukuxeiri.

Miki mepititikixia, 'axeikia mepikuxeiri, mana mepite'ukwai, tetexi makuxeirietsie.

47 Mana Rawani Yekaxi-Tsaruta katiniuteriwa meta Kakuwu Karaha Kkatiniteriwa.*

48 Rawani mipai kaniutayini:

—'Iki tetexi 'ena mukuxeirie teme'eriwaniki pi'iniaritini.

'‘Ayumieme mana Karaha pitiuteriwariwakai,

49 metatsiere Mitsipa pitiuteriwariwakai, Rawani mipai mutayiki:

—Yawé ketatsixeiyani kepauka tahamatia temika'u'uwanitsie tame teyuhutati.

50 Xika 'eki neniwema 'axapewareyurieneni, xika hipame pita pewaretiwitini 'ukari,
kena'eriwani Kakaiyari yapiretima, tsepa xewiti tawarita mikatatsixeiya.

51 Rawani tetexi 'itiiyati mipai kaniutayini:

—Keneuxeiya tetexi mukuxeirie meta tete temikake.

52 Miki ya'ane mepimaika kename 'eki meta ne 'ena teka'anuyekikani
'axatetatiyuriexianike.

53 'Apirahami Kakaiyarieya meta Nakuxi Kakaiyarieya ta'itsikame kehikitini.

Hiki Kakuwu 'aixia kaniutayini Kakaiyari hepaitsita paapaya 'Itsahaki mimakaxekai

hetsie.
>4 Hiki mawari kaniuwewieni yemuri 'amanutitewatsie paiti, yu'iwama

waruta'inieka yunaiti memitehekwaniki. Yunaiti mete'ukwakari, mana

mekanitiheteitini. = _ _ _ N _ ]
55'Uxa'arieka ximeripaiti Rawani 'anukukeka, yuteukarima kaniwaruti'itseni Yawé

wawirieti 'aixia miwayuriekaki meta yuniwema, hiki nakunuani yukie.

32

Kakuwu 'Etsahu hetsia yuteiterima kemitiwareni'a

* 31:47 31:47 Yekaxi-Tsaruta ‘arameuki paine meta hepirayuki Karaha, 'iniari mitihekiata panuyine.

1 Merikitsi Kakuwu kanayeyani kemitimiekai, umiekaku mekanenukunake niuki
tuayamete Kakaiyari hetsia miemete.

2 Kakuwu waruxeiyaka mipai kaniutayini: «'Ena xiari Kakaiyari manuka piti'ane».
‘Ayumieme mana Makanahini pitiuteriwaxi.

3 Hiki Kakuwu kaniwareni'ani yuteiterima 'Etsahu hetsia, Tsehixi kwieyaritsie paiti,

'Erumi mirakutewatsie. )
4 Mipai katiniwarutahiawe mipai memiteheitahiaweki: «Neti'aitiwame 'Etsahu,

mati'uximayatsiriwame Kakuwu, pitatsiheyeni'a mipai tematetaxatianiki miki Rawani
kie pekatei kemireuterixi,

5 hiki piwarexeiya wakaitsixi, puxuri, muxatsi, te'uximayatamete "ukitsi ‘ukari.
Mipai pireyeni'a, 'aixia 'anemeki pemitakwewiekaki».

6 Kepauka teiterimama memakunuaxia, Kakuwu mipai mekateniutaxatiani: «'A'iwa
'Etsahu tepitehetaxatia, 'upamie pimatsihanakimie nauka tsienituyari wara'inieti
yuteiterimanr.

7Kakuwu waikawa kanekamatiyani yu'iyaritiati. 'Ayumieme yuteiterima
muwarawitikikai hixiapa kaniwatsana, yaxeikiata kaniwarukuxeirieni muxatsi,
wakaitsixi, kameyutsixi,

8 mipai tiu'erieka: «Xika 'Etsahu warutakwini hipame, hipati xeikia mepiyutauna.

9 Hiki Kakuwu 'ayumieme kaniuyutanenewieni: «Yawé neteukari 'Apirahami meta
nepaapa 'Itsahaki wakakaiyari pemihiki, mipai peminerahiawekai nekehakunuanike
nekie ne'iwama wahetsia, meta kename penetsiparewiekakekai:

10ne xiari mati'uximayatsiriwame heitserie nepikahexeiya 'aixia peminetixeiyaniki
peminetsiparewiekaku. Kepauka Kurutani hatuxameyaritsie nemanatia tixaiti
nepikarexeiyakai ne'itsi xeikia nepakwekai, peru hiki hutakia mepukutei neteiterima.

11 Kenenewikweitsitiaka ne'iwa 'Etsahu netsi'umieniki nepeuma "ukarawetsixi

warukwini meta tiiri. L ) ) )
12'Eki mipai pepinetiutahiawixi kename penetsiparewiekakekai, kename

nexiiyarima yumuireti mehakinekekai, xiekari haramara tetsita mitixeirie
mikayu'iniatsinia hepai».

13 Miki tikaritsie Kakuwu mana puyuhayewaxi, kepaimeme mirexeiyakai
katiniwaranuyeteixi yu'iwa 'Etsahu mitiminiki,

14 huta tsienituyari tsipuri 'ukari, xeitewiyari tsipuri tuurutsixi, huta tsienituyari
muxatsi 'ukari meta xeitewiyari muxatsi 'ukitsi,

15 xeitewiyari heimana tamamata kameyutsixi 'ukari meniwetikaime, huta tewiyari
wakaitsixi, tamamata tsikerutsixi xeiwiyari mehitikaime, xeitewiyari puxuri ‘'ukari
meta tamamata puxuri 'ukitsi.

16 Hiki kaniwaruhiritiani yuxexiime te'uximayatamete mipai katiniwarutahiawe:
«Xeme Xekenanuyeyaxi xete'u'arieti perutsi yunaiti xeka'uhuti yaxe'ayuxeiyati».

17Manuyehaitianikekai mipai katiniuhiritiani: «Kepauka mimatsihanukunake ne'iwa
'Etsahu, xika matsiheta'iwawiya, kemi'ane hetsia pepimieme, hakewa pepeutia,
kemi'ane mepitehatewama 'iki pemiwara'arie,

18 mipai pepireita'eiya: “'Iki 'imikieri 'ahetsie pitimieme neti'aitiwame 'Etsahu,
Kakuwu mati'uximayatsiriwame pimatsiheyeni'airi yutewama wahetsie
waranuyeteixika, mikitatsiere ta'utima kanamieni”».

19 Kakuwu yaxeikiata katiniuhiritiani hutarieka mieme, meta hairieka mieme,
yaxeikia yunaime katiniwarutahiawe tewaxi memuwaru'ariekai. Mipai
katiniwarutahiawe: «Kepauka 'Etsahu xemanukunake mipai xekateneitahiawikuni,

20 mipaitatsiere xekateneitahiawikuni: “Mati'uximayatsiriwame Kakuwu ta'utima
‘ukanamieni”».

Mipai pitiku'eriwakai Kakuwu: «'Imikieriki meri nekaninitiamiki, 'ariketa ne
kanenanukunakimiki heiwati 'aixia netiutahiawe».

21 Hiki mipai 'imikieri meri katineni'ani, Kakuwu 'akuxi mana puyuhayewaxi miki
tikaritsie mematitekaitsie.

Kakuwu kememite'uyutakwi niuki tuayame hamatia

22 Hiki miki tikaritsie Kakuwu kaniuyukuha'aritiani, yu'iitama meta memuyuhuta
te'uximayatamete, meta tamamata heimana xewi wara'inieti yuniwema, haa
‘etsimipetsie mekaniukine Kawuki mirayetewatsie.

23 Hiki kepauka muwaranutua, yutewama yupiinite naime katinanutuanita,

24 hiki yuxaitame kaniuyuhayewa. 'Ana xewiti tewi kanitamieni kaniukatare

'imienekaku. ) ) _ _ )
25 Kepauka 'iya tewi mipai miretima Kakuwu mikaha'iwakaiki, teurieya

mitiwayewiyatsie kanitahutsuni, 'anari kaniwayexine "uti'itsaiwati kanayani
meyukwitiwekaku.

26 Hiki tewi mipai katinitahiawe:

—Keneneutatua, 'ari pikahekiaririme.

Kakuwu mipai katinitahiawe:

—Kepaukake 'aixia peminetsiyurieni 'anake nepimatsitatuani.

27 Tewi mipai katinita'iwawiya:

—¢Kepetitewa?

—Kakuwu nepititewa —katinita'eiya.

28 Hiki tewi mipai katinitahiawe:

—Kakuwu pepikatitewakari, 'Ixaheri pita, Kakaiyari pemutamiki meta teiteri,
pemirayu'iwaki.

29 Kakuwu mipaita katinita'iwawiya:

—'Ekita, ¢kepetitewa?

Tewi mipai kaniutayini:

—¢Titayarikuta penetiku'iwawiya kenemititewa?

Mana kwitiwa 'aixia kaniyurieni.

30 Hiki Kakuwu mana Penuheri katiniuteriwa, mipai 'utayika: «Kakaiyari nierikaya
nepuxei, 'ayiwekatika nepayeyuri 'akuxi».

31Tau panatine Penuheri 'uyemiekaku Kakuwu. Mutiteurimirariekaiki 'uti‘itsaiwati
kaneyani.

32'Ayumieme 'ixaheritsixi wai teuri mirawiyatsie mieme mepikakwa'a, Kakuwu
mana mutahutsunarieki.

33

Kememite'anuyukunakixi Kakuwu 'Etsahu matia

1Kepauka Kakuwu 'Etsahu muxei 'a'amiekame teiteri nauka tsienituyari
warawitikime, yu'iitama waniwema me'ayenaukame kaniwarayeitiani Reya, Xakeri
meta te'uximayatamete memuyuhuta.

2 Miki 'ukarawetsixi memuyuhuta te'uximayatamete kaniwaranuyeyatsa

yuniwemakame, wa'utimata Reya yuniwemakame, 'imatirieka Xakeri yuniwe Kutse
matia.
3 Hiki Kakuwu meri nanuyeyerini, 'atahutamexia 'umieti kananakatutsitakaitini

kwiepa paiti yu'iwa 'anukunakirimeti.
4Peru 'Etsahu kaniutanautsa 'enukunakeke, 'itapaka kani'itseni. Hiki yuhutati

mekaniutitsuani. o _ . L _
5 Kepauka 'Etsahu 'ukarawetsixi miwaruxei meta tiiri, mipai katiniuta'iwauni:

—:Kemi'aneta 'iki mepiyia, memimatsi'aweiya?
Kakuwu mipai katinita'eiya:
—Miki tiiri mepihiki Kakaiyari ti'a'uximayatsiriwame meyeni'airi.

6 Miki yuhutati te'uximayatamete 'ukarawetsixi 'amenakine yuniwema

mewaruwititi 'Etsahu hixie mekanakatutsitaxiani. o _ _
7Kwitita Reya meta niwemama yaxeikiata mekaniuyini, 'imatirieka Kutse Xakeri

matia yaxeikiata mekaniutihixima'uni.

8 'Etsahu mipai katiniuta'iwauni:

—¢Kepaititiri miki tewaxi peminetsiheni'airi?

Kakuwu mipai katinita'eiya:

—Kimana 'aixia pemineranunakeki nepitiuyuri.

9'Etsahu mipai kaniutayini:

—Neuxeitsi, nemuta, matsi neta waikawari nepirexeiya. Ketinapiti 'apiinite.

10 Kakuwu mipai kaniutayini:

—Neuxeitsi hawaiki, xikari 'aixia 'anemeki penetsi'utahiawe, ketineutanaki'eri tita
nematimikwa. 'Aixia 'anemekiri pekaneniutahiawe, 'anierika nexeiyati Kakaiyari
nemixeiyani hepai nekatinimaika.

11 Ketineutanaki'eri 'imikieri nemimati'atiiri. Kakaiyari 'aixia pitiuka'iyari
nehetsiemieme, waikawa matsi nepirexeiya tita nemireuyehiwa.

Miya tikihiaweti Kakuwu 'ameteneutere, 'imatirieka 'Etsahu yakatiniutanaki'erieni.

12'Arikekeri 'Etsahu mipai katinitahiawe:

—Kimitsiari tekaniyehuni, ne nekamenanuteitamiki.

13 Peru Kakuwu mipai kaniutayini:

—Neuxeitsi, nematsika meta neti'aitiwame, tiiri mepika'ikiniwawe meta muxatsi
wakaitsixi meputiniwexia, nepiwata'iwiya. Xika xeiya neware'arieni yunaiti
xeitukaritsie mepikwini.

14'Ayumieme peuyewetse pemanuyeyerini mati'uximayatsiriwame hixie, ne'anikai
nepiyemie netewama wahamatia meta tiiri, Tsehixi paitike tekaneyukaxeiyakuni.

15 'Etsahu mipai kaniutayini:

—'Aixia kani'aneni, peru neteiterima nekaniwaku'eirimiki yayupaimeme
memimatsi'anuteitaki.

Kakuwu mipai katinita'eiya:

—Neuxeitsi pepika'a'iyaritiaka, matsi 'aixia 'anemekiri tepuyutahiawixi, miki matsi
waikawa peuyewekai.

16 Miki tukaritsie kwitiwa 'Etsahu kanakunuani Tsehixi paiti.

17Kakuwu, kaneyani Tsukuti 'erieti, mana kaniuyutakitiani meta kuraru
kaniutiwewieni yutewama wahetsiemieme. 'Ayumieme mana pitiuteriwarie Tsukuti.

18 Kepauka Kakuwu makunua Parani-'Arami, 'aixia 'anemeki meta 'aixia reu'erieti
Tsikeni kiekariyaritsie kaninuani, Kanani kwieyaritsie, miki hixie kaniutayerini.

19 Hiki xeitsienituyari pirata tuminiyariki kwie kaniunaneni, Kamuxi niwemama
kaniwarunanairieni Tsikeni paapaya mana kaniyutaxamarutiani.

20 Metatsiere mana mawari taiyame kaniutawewieni, 'Eruhe-'Ixaheri katiniteriwa.

34
Rina kemitiunawarie ) _ o o
1 Merikitsi Rina Kakuwu niweya Reya hetsie meyexei, hipame 'ukarawetsixi

kaniwareku'iwata mana kiekatari. o ] ) )
2 Kepauka mixei Tsikeni, Kamuxi nu'aya, heweu tewiyari, mana mitiwa'aitiakai,

'iwiyaka wairiyarika 'ipitiati hamatiana kaniukahuni kaninanaimani.

3 Miya 'iyuriekaketa kanitihiwe'erieni 'aixia katinixeiyakaitini pitiwitinikekai.

4 Hiki yupaapa mipai katiniutahiawe: «Miki 'uka keneutawawa ne'iya mayaniki».

5 Hiki Kakuwu mipai katinetimani kename Tsikeni nu'aya Rina 'unanaimakai,
‘atsipika'utayi niwemama yeuta meme'uwakaiki tewaxi metewarehitiweti,
me'u'axiakuke katiniwarutaxatiani.

6 Hiki Kamuxi Tsikeni paapaya, Kakuwu hetsia kaneyani hamatiana titaxatake.

7Kepauka Kakuwu niwemama memu'axia mekateniutamarieni kemitiiyikai,
pikawarunakixi waikawa meha'ati mekaniuyuhayewa. Tsikeni waikawa
‘axakatiniuyuriekaitini 'Ixaheri hepaitsita niweya munanaimaki, pikaheuyewekai
matsi mipai mitiyurieniki.

8 Kamuxi peru mipai katiniwarutahiawe:

—Neniwe Tsikeni xe'iwa 'uka kanihiwe'erieka. Neuxeikuta xekeneupitia
memuyutiwitiniki.

9 Tepitatimareta. Taniwema mepuyuwititiweni.

10 Mipai xepiteyuhayewani xeme tahamatia, 'iki kwie xehetsiemieme pihikitini 'ena
xekeneu'uwani kemitixenake xete'uximayati, meta kwie xekeneukukurarutiiyaxia.

11 Hiki Tsikeni mipaita katiniwarutahiawe Rina 'iwamama meta paapaya:

—Xika xeme xenetsi'utanaki'erieni, ne nepitixepitiani tita xeminetetawawirieni.

12 Xepiyiwawe tita xeminete'utawawirieni kimana, meta 'imikieri nemitixeminiki,
peru yemeki xekeneneupitia 'uka ne nemitiwitiniki.

13 Hiki wa'iwa Rina munanaimarieki, Kakuwu niwemama mekaniwaruta'eiya
kwamanarikaki Tsikeni meta paapaya Kamuxi.

14 Mipai mekateniwarutahiawe:

—Tame tepikayiwawe mipai temite'uyurieni. Xika ta'iwa teyetuani xeime Xxitekiya
'Iniariyari kahexeiyame hetsia tepitatewiyatsitiani tame.

15 Ketemitexetahiawe xika mipai xe'uyini 'ana yatepitetanaki'erieni: yunaiti xeme
'ukitsi xitekiya 'iniariyari xekeneuyuwewiri tahepai xemi'aneneniki.

16'Anake taniwema temiwatawititiwani kaniyiwemiki, xehamatia temititeni
xeikiekariyari temihikitini.

17Mexika yaxekate'utanaki'erieni xitekiya xeka'uyuwewirieni, ta'iwa te'awititi tame
tekaniyehuni.

18 Kamuxi Tsikeni matia yameteniutanaki'erieni kememutiyua,

19 Tsikeni kwitiwa kaniuyu'iniaritiani Kakuwu nu'aya kwiniemieme
mitinaki'eriekaiki.

Tsikeni waikawa 'iwamama memei'eniekaiki,

20 paapaya Kamuxi kaneiteita kiekari kitenie paiti, mana mekateniutixata kiekatari
wahamatia. Mipai mekateniwarutahiawe:

21 _'Tki teiteri 'aixia mepitekahu mepihamikutsixi. Xekeniwarupitia takwieyaritsie
memu'uwaniki, mekete'uximayaka 'ena, 'apakuyewakuta wahetsiemieme. Meta tame
tepiyiwaweni temiwatiwitini waniwema, mikita taniwema.

22 Miki yamepiteha'eriwa tahamatia memuyuhayewaki xeikiekariyari temakineki,
xika yatetekakine kememaitika: xika teyunaiti "ukitsi xitekiya 'iniariyari
te'uyuwewirieni, miki kememite'uhu.

23 Hikimitika yatepitekakine, tahamatia memuyuhayewaniki. Mipai wawakaitsixi
naime tita memitehexeiya tapiini mepitehikitini.

24 Yunaiti kiekari kitenie memuyuxeiriekai, yameteniutanaki'erieni Kamuxi meta
nu'aya Tsikeni kememaitikatei, 'ana yunaiti 'ukitsi mekaniu'iniaritiarieni xitekiyaki.

25 Hairieka tukaritsie, "ukitsi 'akuxi mete'ukakukuinekaku, yuhutati Kakuwu
niwemama Tsimehuni Rewi matia, Rina matsikamama, yu'ixipara me'u'iti kiekaritsie
mekanekine, 'ukitsi memuyeheitikateitsie mekayi'iwiyati, yunaime

mekaniwarukwini. o L L
26 Kamuxi meta nu'aya Tsikeni mekaniumieni, Rina Tsikeni kiita mewayehanaka

mekanekine. . _ . .
27Hiki hipatita Kakuwu niwemama mekaniu'axiani, mikite watsata me'utakineka,

kiekaritsie naime wapiini mekatene'arieni wa'iwa munanaimarieKki.

28 Yupiini mekatenayeitiani wamuxatsima, wawakaitsixima, wapuxurima, naime
tita kiekaritsie mitiyepikai meta tita memite'ekai.

29 Naime mekatenepini tita memitehexeiyakai, meta waniwema wa'iitamata naime
mekateniunawani kiita mirayepitikatei.

30 Hiki Kakuwu mipai katiniwarutahiawe Tsimehuni Rewi mame:

—Waikawa 'uximatiarika xepinetsiheutiwiwiriexia. Hiki 'ena mitiyehane
kananeutsixi, peretseutsixi, 'enakiekatari yunaiti, menetsi'aye'unieti mepakine. Xika
miki me'uyukuxeirieni menetsi'utamieni, mepinetsimieni netiiriyama yunaime
mepiwakwini, waikawa teiteri nepikawarexeiya.

31 Peru miki mipai mekatenita'eiya:

—Kamitsi tete'ithayewakekai tsepa 'iya ta'iwa tuminiki muyumayiinia hepai
miranuyemieniki.

35

Kakuwu Weteri kemiretia

1 Merikitsi Kakaiyari Kakuwu mipai katiniutahiawe: «Kenemie, Weteri kenekani.
Mana mawari taiyame kenetawewi nehetsiemieme hakewa peminetsihexei mana
pe'uyemieti 'Etsahu heki pe'uyu'unarimeti».

2 Hiki Kakuwu mipai katiniwarutaxatiani yutiiriyama meta hamatiana
memu'uwakai: «Xekeniwaruhayewa hipame wakakaiyarixi yuhetsia xemiwarexeiya,
xekeneuyu'iti, hipame pita yu'ixurikite xeketenanakatixia.

3 Weteri paiti tekaniyehuni. Mana tenari mawari taiyame nekanetawewimiki
Kakaiyari hetsiemieme minetsi'uparewi ne'uweiyariekaku, huyeta nehamatia
mumie».

4 Hiki Kakuwu mekateniyetuirieni yukakaiyarixi memiwarexeiyakai, yunakitsate
yunakatesie memanuyewutiakai, Kakuwu katiniukateuku xiu hetia Tsikeni

hehurakaku muwekai. . . .
5 Kepauka memeki, nixewiti pikawaranukuwei Kakuwu tiiriyamama, waikawa

memutimamakaiki kiekari mamanetikatsie.

6 Mipai tiiyiku Kakuwu 'Arimetira maku'u kaninuani, tatsiari Weteri, meta
memeweiyakai yunaiti, Kanani kwieyaritsie.

7Mana mawari taiyame kaniutawewieni, meta Weteri katiniuteriwa, mana
matsiikime mayuyeitiaki Kakaiyari kepauka 'Etsahu heki muyu'unarimekai.

8 Hiki 'ana Rewura kaniumini, Xeweka mi'iwiyakai, xiu manuwe hetia
mekanikateuku Weteri 'aurie. 'Ayumieme Kakuwu mana 'Eruni-Wakuti katiniuteriwa.

9 Kepauka Kakuwu Parani-'Arami heyeyaka munua, hutarieka Kakaiyari matsiikime
kanayuyeitiani 'aixia kaniyurieni,

10 mipai tikihiaweti: «Kakuwu pepititewa, hikiri mipai pepikatitewaka. 'Ena
mitiyehane 'Ixaheri pepititewaka pita». Mipai katiniteriwa.

11 Tawarita Kakaiyari mipai kaniutayini: «Ne Kakaiyari Naimekimitirikaiye
nekanihikitini. Kenexiika kene'amiiriyani. 'Ahetsie mepiyekine yumiireti 'anuiwarima
xeikia, manata te'aitamete mepitixuawere.

12'Apirahami meta 'Ttsahaki kwie nemiwarumi 'eki nepimatsiyetuirie meta

‘anuiwarima». . .
13 Hiki Kakaiyari Kakuwu hamatia tiutaxataka kaneyani.

14 Kakuwu mana tete kaniutakeni hakewa Kakaiyari hamatia miretixa. Miki tete
kaxie winuyariki kanika'iya meta huriwa hatseitiyari kanikawirieni,
15hakewa Kakaiyari Kakuwu metahiawixi Weteri katiniuteriwa.

Xakeri meta 'Itsahaki kememite'ukumawerixi
(Tsut 35:23-26 - 1IKem 2:1-2)

16 Hiki 'arike Weteri mekaniyekine. 'Epirata 'akuxi 'ahetewakaku Xakeri
kaniutiniweni, wairiyarika nunutsi kanayexeiya.

17 Kwiyianekaku niweneti, tiniweritsitiwame mipai katinitahiawe: «Pepikamaka,
tawarita xeime nunutsi 'uki pekanayexeiyarimeni».

18 Perutsi miki miximeti, 'imatirieka yuniwe Wenuni katiniuteriwa, peru paapaya
Wenikamini pita katiniteriwa.

19 Mipai Xakeri katiniumini, 'Epirata huyeyari 'utia mekanikateuku, hiki Wereni

mirakutewatsie. =~ _ _ _ o .
20 Memekateukixitsie Kakuwu 'iniari kaniutakeni, hiki 'akuxi peyuhekia hakewa

Xakeri mekateukie.

21'Ixaheri yuhuyeta kaneyani hiki Mirari-'Eraxi manunieretsie kaniutayerini.

22 Miki kwieyaritsie mekuteti, Xuweni Wiriha hamatia kaniukahuni, yupaapa 'iyaya
hamatia. Kepauka 'Ixaheri miretima waikawa kaniuyeha'ani.

Kakuwu tamamata heimana yuhutame kaniwarutinuarieni:

23 Reya niwemama mepihiki: Xuweni, Kakuwu matiarieya matia, Tsimehuni, Rewi,
Kura, 'Itsakaxi meta Tsawuruni.

24 Xakeri niwemama mepihiki: Kutse meta Wenikamini.

25 Wiriha niwemama mepihiki Xakeri parewiwameya: Rani meta Nepitahari.

26 Tsiripa niwemama mepihiki Reya parewiwameya: Kahari meta 'Atsexi.

'Tki mepihiki tiiri Kakuwu miwarayexei Parani-'Arami kwieyaritsiepai.

27Kakuwu yupaapa kie kanakunuani Mamire, Kiriati-'Ariwa 'aurie, Hewuruni
mirakutewatsiere, 'Apirahami meripaiti manuyeikakai meta 'Itsahaki.

28 'Ttsahaki xeitsienituyari heimana nauka tewiyari wiyari kanexeiyakaitini
kepauka mumi.

29 Waikawa "ukiratsititi kaniiyini, niwemama 'Etsahu, Kakuwu 'ukiyarimama
wahamatia mekanikateuku.

36

'Etsahu nuiwarimama
(Tsut 36:10-14, 20-28 - 1IKem 1:35-42)

1 Merikitsi 'iki mepihiki 'Etsahu nuiwarimama, meta 'Erumi mititewakaita.

2'Etsahu, 'ukari Kanani kiekatari piwarutiwiti: 'Ara kaniutiwitini 'Eruni niweya
Heti tewiyari, 'Ahuriwama kaniutiwitini 'Ahana niweya Tsiwehuni teukarieya
heweu tewiyari,

3 meta Watsemati kaniutiwitini 'Itsimaheri niweya Newayuti taruya.

4'Tki mepiniwemama 'Etsahu: 'Ara hamatia kaneyexeiya 'Eripaxi. Watsemati
hamatia kaneyexeiya Xehueri.

>'Ahuriwama matia mekaniwarayexeiya Kehutsi, Karani meta Kure. 'Tki tiiri

'Etsahu muwarayexei mekanihikitini Kanani kwieyaritsie 'uyeikati.

6 Hiki 'arikeke 'Etsahu kaneyani yu'iitama yuniwema meta yunaime teiteri
memiparewiekal warawititi, yutewama wara'arieti naime yupiinite Kanani
kwieyaritsie mitiukaxeiyakai, xeime kwieyaritsie kaniuyupata Kakuwu hamatia
mika'uyeikaniki.

7Yuhutati waikawa mepitehexeiyakai yupiinite 'ayumieme mepikayiwawekai

‘axeikia memukuteni, 'ixa pumawekai watewama wahetsiemieme.

8 Mipai katininuani 'Etsahu, metatsiere 'Erumi mititewakai, hiritsie Tsehixi

kwieyaritsie.

9'Tki mekanihikitini 'Etsahu nuiwarimama, 'erumitsixi wa'ukiyari, hiritsie Tsehixi
kwieyaritsie memitamarixi.
10 Waniwema mipai mekatenitetewakaitini:
'Eripaxi 'Ara nu'aya, 'Etsahu 'iyaya, Xehueri Watsemati nu'aya, 'Etsahu 'iyaya.
11'Eripaxi niwemama mekanakine: Temani, 'Umaxi, Tsepuhu, Katani meta Kenatsi.
12'Eripaxi yutuxeri Timina hamatia xeime kanayexeiya nunutsi 'Amareki

katiniteriwa. _
Miki yunaiti 'Ara teukarimama mekanakine, 'Etsahu 'iyaya.

13 Xehueri niwemama mekanakine: Nakati, Tsera, Tsama meta Mitsaha. 'Tki
Watsemati teukarimama mekanihikitini, 'Etsahu 'iyaya.

14 Hipatita 'Etsahu niwemama 'Ahuriwama hetsiemieme, 'Ahana niweya Tsiwehuni
teukarieya, mekanihikitini: Kehutsi, Karani meta Kure.

15'Tki memanuyetei mekanakine 'Etsahu nuiwarimama wahetsie:
'Eripaxi 'Etsahu matiarieya nuiwarimama memanuyetei mepaki: Temani, 'Umaxi,
Tsepuhu, Kenatsi,

16 Kure, Katani meta 'Amareki. 'Tki memanuyetei mekanakine 'Eripaxi
nuiwarimama wahetsie 'Erumi kwieyaritsie, miki yunaiti 'Ara teukarimama xeikia
mepihikitikai.

17'Etsahu nu'aya Xehueri niwemama, memanuyetei mekanakine Nakati, Tsera,

Tsama meta Mitsaha. o _ ) o o
'Tki memanuyetei mekanakine Xehueri nuiwarimama wahetsie 'Erumi kwieyaritsie,

yunaiti miki Watsemati teukarimama mekanihikitikaitini, 'Etsahu 'iyaya mihikitikai.
18'Ahuriwama niwemamata 'Ahana niweya, 'Etsahu 'iyaya, memanuyetei
mekanakine Kehutsi, Karani meta Kure.
19'Tki 'Etsahu nuiwarimama mepaki, metatsiere 'Erumi mititewakai, meta yuxexuiti
nuiwarite wahetsie memanuyetekai.

20'Tki Tsehixi nuiwarimama mekanihikitini hureu tewiyari, mana memitamakai:
Rutani, Tsuwari, Tsiwehuni, 'Ahana,
21 Ritsuni, 'Etsexi meta Ritsani. 'Iki Tsehixi nuiwarimama wahetsie memanuyetei
mekanakine hureutsixi wahetsie 'Erumi kwieyaritsie.
22 Rutani niwemama mekanakine: Huri, Humani matia. Rutani xeime yu'iwa 'uka
kanexeiyakaitini Timina titewakame.
23 Tsuwari niwemama mepihiki: 'Ariwani, Manakati, 'Ewari, Tsepuhu meta

'Unami.
24 Tsiwehuni niwemama mepihiki: 'Ayaha meta 'Ahana. 'Tki 'imatirieka mieme haa

xikame mutaxei kanihikitini makumawetsie hetineikatikaime, yupaapa
puxurimama wahineti Tsiwehuni.
25'Ahana niwemama mepihiki: Ritsuni meta 'Ahuriwama, 'Ahana niweya.
26 Ritsuni niwemama mepihiki: Hemirani, 'Etsiwani, 'Itirani meta Kerani.
27'Etsexi niwemama mepihiki: Wirani, Tsawani meta 'Akani.
28 Ritsani niwemama mepihiki: 'Utsi meta 'Arahani.
29 Hureutsixi wa'ukiyarima mepaki Rutani, Tsuwari, Tsiwehuni, 'Ahana,
30 Ritsuni, 'Etsexi meta Ritsani. Miki yuxexuiti yunuiwari hetsie memanuyetei
mepaki Tsehixi kwieyaritsie.

Te'aitamete 'Erumi kwieyaritsie
(Tsut 36:31-43 - 1Kem 1:43-54)

31'Ixaheritsixi te'aitamete mekawarexeiyakaku 'akuxi, 'iki mepanuka'ui 'Erumi
kwieyaritsie:

32Wera Wehuxi nu'aya 'Erumi katiniuta'aita. Kiekarieya Rinawa katinitewakaitini.

33 Kepauka Wera mumi, hetsienamieme katiniuta'aita Kuwawi Tsera nu'aya,
Wutsira meyeyakai.

34 Kepauka Kuwawi mumi, hetsienamieme katiniuta'aita Kutsani Temani kiekame.

35 Kepauka Kutsani mumi hetsienamieme katiniuta'aita Harari Werari nu'aya. Miki
mariyanitsixi miwara'iwaxi Muhawi kwieyaritsie. Kiekarieya 'Awiti pititewakai.

36 Kepauka mumi Harari, hetsienamieme katiniuta'aita Tsamira, Matsireka
kiekariyaritsie kiekame.

37Kepauka mumi Tsamira, hetsienamieme katiniuta'aita Tsahuri, 'aki Xekuwuti
manuyeka kiekame.

38 Kepauka mumi Tsahuri, hetsienamieme katiniuta'aita Wahari-Kanani 'Akuwuxi
nu'aya.

39 Kepauka Wahari-Kanani mumi 'Akuwuxi nu'aya, hetsienamieme katiniuta'aita
Hara. Kiekarieya katinitewakaitini Pahu. 'tyaya katinitewakaitini Mehitaweri,
Matereri kaninu'ayatini, Metsawi teukarieya.

40 Mipai mepitetetewakai me'anuyetetimemaki 'Etsahu nuiwarimama, yuxexuiti
yutiiriyama mewarexeiyati meta yukwie: Timina, 'Ariwa, Keteti,
41'Ahuriwama, 'Eraha, Pinuni,
42 Kenatsi, Temani, Miwitsaxi,
43 Makirieri meta 'Trami. 'Tki mepihiki memanuyeyaxixi 'Erumi kwieyaritsie,
kememite'ukutetikatei.

'Tki 'Etsahu 'erumitsixi wa'ukiyari kanihikitini.

37

Kutse heinitsikateya

1 Merikitsi Kakuwu Kanani kwieyaritsie kaniukateitini, 'ukiyarimama
memakutekaitsie, peru mana mepikakiekataritikai 'akuxi.

2'Tki pihiki 'ixatsi yuri maine, yaxeikiata Kakuwu, tiiriyamama wahepaitsita
kemitiuyi.

Merikitsi kepauka Kutse tamamata heimana 'atahuta wiyari mihikai, yu'iwama
kaniwaparewienekaitini, Wiriha Tsiripa watiiriyama, muxatsi wahiiyariki. Miki Kutse
yupaapa katinikuxaxatiwakaitini 'iwamama 'axakememiteyuriekai.

3'Ixaheri matsi waikawa Kutse kaninaki'eriekaitini ke hipame 'iwamama,
'ukiratsititi meyexeiki. 'Ayumieme kamixa 'atewime witsi'aneme™ pita'aitsiri.

4 Hiki 'iwamama me'ixeiyati paapaya kemitinaki'eriekai, matsi waikawa
mekani'uxiwe'eriekaitini ni tima 'aixia mepikate'ikuhiawekai.

5 Merikitsi heiwa Kutse tiuheinika, yu'iwama katiniwarutaxatiani. 'Ana matsi
waikawa mekaniti'uxiwe'erietikine,

6 mipai mitiwarutaxatiaki:

—Xekeneneu'eni nepitixetaxatiani kenemireheini.

7Hiki tiriku tenehiatiwekaitini mirati'uximayatsiwatsie. Yapauka ne nemenahia
'akaniutakeni, xemeta Xxemenahiaxia 'auriena 'u'axiaka hixiena kaniukahixima'uni.

8 Twamama mekanita'eiya:

—Mipai xiari pepitiku'eriwa, 'eki petatita'aitianike pepi'a'erie petatsitani'anike.

Hiki matsi waikawa mekaniuyeha'ani heinitsika hepaitsita mitiwarutaxatiaki.

9 Merikitsi hutarieka katiniuheinini, tawarita katiniwarutaxatiani. Mipai
katiniwarutahiawe:

37:3 37:3 kamixa 'atewime witsi'‘anekame. Yatini kamixaya witsimi'ane ‘amimamatetiti pikwaniwe. Yaxeikia 37:23.

—Tawarita mipai nepireheini. Tau, metseri, tamamata heimana xewi xurawetsixi
nehixie mekaniukahixima'uni.

10 Kepauka mipai mitiwarutahiawixi, paapaya mipai katinitatieni:

—¢Kehepaititiri 'eki pepireheini? ¢Kamitsi ne, 'amaama, 'a'iwama tanaiti 'ahixie
tetekahixima'uni?

11'Twamama waikawa mepihekakai, paapaya matsi pita puyu'iyaritiakai naime miki
hepaitsita.

Kutse 'iwamama kememite'itua _
12 Merikitsi Kutse 'iwamama mekanekine, yupaapa muxatsimama

metewareumiyuka Tsikeni paiti.

13 Hiki 'Ixaherit Kutse mipai katiniutahiawe:

—'A'iwama keniwaxeiyamie, muxatsi memiwarahitiwetsie Tsikeni paiti mepekutei.

Kutse mipai katinita'eiya:

—'Aixia pi'ane.

14 Tawarita katinitaxatiani paapaya:

—Naime pepinetitaxatiani 'a'iwama kememiteheu'erie, meta xika muxatsi
mewarehitiweni, mipai nemiretimaniki hekwameki.

Hiki kaneyani. Hewuruni 'uyeyaka Tsikeni neta'ani.

15 Xewiti tewi kanenukunake yeuta 'uyeikakaku kawataxeiyawekaku. Miki mipai
katinita'iwawiya:

—¢Tita petiwaune?

16 Kutse kanita'eiya:

—Ne'iwama nepiwawaune. ¢ 'Eki pekatimate hakewa memitehehitiwe?

17Miki tewi mipai katinitaxatiani:

—Takai 'atupaiti mepeki, nepiwaru'eni mipai mepitekuxatakai kename Rutani
kiekariyaritsie meyehukai.

Hiki Kutse waruwauximeti kaneyani, Rutani 'aurie kaniwarutaxeiya.

18 Hiki 'iwamama mekanixeiya 'ateewa 'amiekaku kuxi. Mexi kata'awekai
mekaniuyu'enieni kememite'imieniki.

19 Mipai meteniyukuxaxatiwakaitini yuxexuiti:

—Mana pamie mitiheiniwe.

20 Hikirixia tukarieya kanaye'ani. Tekanimiekuni xeime putsu muyewakita
tekaneikahiakuni, mipai tekanetiyuakuni kename tiyukwa'ame 'itakwai. Mipai
tepitehetimani xika 'aku heinitsieya yuritini.

21 Hiki kepauka Xuweni miwaru'eni yu'iwama, yu'iwatsie tanuanike
memika'ikumemiwaniki, mipai katiniwarutahiawe:

—Matsi tepika'ikumemiwani.

22 putsu muyewakita xeikia xekeneukahiwa makumawetsie, xepika'ikumemiwani,
xepikate'ikwinitiaka.

Xuweni mipai pitiwarutahiawixi 'arike Kutse watihanake 'iyetuanike paapaya hetsia.

23 Kepauka Kutse yu'iwama wahetsia muta'a, mekaniwiya kamixaya witsimi'ane

‘amimamatetiti mekaniutatsana. ) ) _
24'Anari meheihanaka putsu muyewakita mekaneikahiani.

25 Hiki mekateniukwani. Yareutewikaku mekaniwaruxeiya harerutsixi tenawemete
'itsimaheritsixi teiteriyari, Karaha memayenexia. Kameyutsixi wahetsie
mepite'a'ikatakai witsimu'ia waritsamu mixaxi* meheituanike 'EKipitu.

26 Merikitsi Kura mipai katiniwarutahiawe yu'iwama:

—¢Tita teteha'iwa xika ta'iwa te'umieni 'atsiteka'utiyuani?

27 Matsi 'aixia katiyini 'itsimaheritsixi teiteriyari xika tewarutuirieni muta'iwaki.

T 37:13 37:13 'Ixaheri yaxeikia panuyine Kakuwu. ¥ 37:25 37:25 waritsamu mixaxi. 'Tkwa tsuayari witsimu'ia.



Tsutiarika 37:28 59 Tsutiarika 38:13

'Twamama yamepite'utanaki'eri kemainekai,

28'ayumieme kepauka wahetsia memu'axia harerutsixi mariyanitsixi, yu'iwa Kutse
putsuta mekanewatihana 'itsimaheritsixi mekaniwarutuirieni xeitewiyari pirata
tuminiyariki. Mipai tiunanaiyaka 'Ekipitu kanewitikieni Kutse.

29 Hiki Xuweni nuaka putsu muyewakita, yu'iwa kaniwatihanakekaitini.
Meukanierixi Kutse puyemawekai. Hiki yukamixa neukatsana, mipai mitimatsiikiniki
kename yuhiwerie waikawa.

30 Hiki yu'iwama wahetsia kaneyani mipai katiniwaretahiawe:

—Temaiki peuyemawe. Hikita, ;keri nehaineni?

31 Hiki Kutse kamixaya me'utihurieka, tsipu me'umieka mekanitaxurimani.

32 Hiki hipame mekaniwareni'ani kamixa me'ahuriekame yupaapa hetsia, mipai
memiteheitahiaweki: «'Tki 'aniwe katikamixaya tekaneitaxeiya».

33 Kepauka Kakuwu kamixa metima mipai kaniutayini: «Miki pihiki neniwe
kamixaya. Kauka tiyukwa'ame neitakwai».

34 Hiki Kakuwu hiwerikaki yukamixa kaneukatsana, miyuhiwerie hepai
katiniuyukemaritiani, miixa piyuhiweriekai yuniweki.

35 Hiki yunaiti niwemama mekanikinitiwakaitini peru miki pikayinitiariniakai mipai
'utaiti: «Hawaiki, ne nepikahetimaiya hetsiana neheta'ameke mikite watsata». Mipai
‘utaiti pikatihayewakai yuhiwerieti Kutse ha'eriwati.

36 Merikitsi harerutsixi mariyanitsixi Kutse mekaniutuani, 'Ekipitu paiti Putipaxi
hetsia, Parahuni parewiwameya kaninaneni kuyaxi wa'ukiyari mitiwa'aitiwametikai.

38

Kura Tamaxi matia o . o . _
1 Merikitsi Kura yu'iwama waruku'eirieka kaneyani xaitsie paiti. Xeime kie

kaniutayerini Hiraxi titewakame hetsia, 'Arurani kiekame hetsia.

2Mana Kura 'uka kaniutiwitini Tsua titewakame niweya kananeu tewiyari.
Kepauka hamatiana mukahui

3 miki kaniutihukata 'ukitime kaniutiniweni, 'Exi katiniteriwa.

4'Ariketa hutarieka kaniutihukata 'ukitimetsiere kaniutiniweni, 'Unani katiniteriwa.

5 Tawarita 'arike xeime nunutsi mekanayexeiya 'ukitime, Ketsiwi kiekariyaritsie
mutinuiwaxi, Tseraxi katiniteriwa.

6 Hiki Kura 'uka kaniutawauni Tamaxi titewakame 'Exi, yuniwe 'amiyumate

hetsiemieme. o
7Matsi Yawé pika'inakixi Kura nu'aya kemitiyurienekai, kaninawairieni tukarieya.

8 Hiki Kura yuniwe 'Unani mipai katiniutahiawe: «'A'iwa wiuraya keneutiwitiki,
'aitsika kemaine kwetsikatsiemieme kenaye'atia, mipai 'amatsika niweya payeneni».

9 Perutsi 'Unani pitimaikai nu'aya mitinuiwakekai nu'aya pika'ayanikekai.
'‘Ayumieme kepauka mikumaiwakai puyu'iwiyakai iyaya mikatihukataniki. Mipai
pitiyurienekai matsikaya nu'aya mikatinuiwaki.

10 Hiki Yawé pika'inakixi miyamitiyurienekaiki, 'ayumieme yaxeikia kanimieni.

11 Merikite Kura yumu'e mipai pitiutahiawixi: «'Apaapa kie pewiuratiti
kene'ahayewani, kepaukake neniwe Tseraxi 'amuyutamani». Peru Kura mipai
pitiku'eriwakai Tseraxi minike pi'eriekai, yumatsikama wahepai. Hiki Tamaxi
kaneyani yupaapa kie mekaniki.

12 Hiki miixa tukari 'anuyeyaku Kura 'iyaya kaniuminita Tsua niweya. Hiki hiwerika
hatimaiyaka, kaneyani Kura Timinati kiekariyaritsie yumuxatsi waretixinike.
Hamikuya kaneiweiya Hiraxi mititewa 'Arurani kiekame.

13 Kepauka Tamaxi miretima kename mu'eya Timinati heyakai yumuxatsima
wareuximieka,

14wiura kamixayari kananutihina, yihixie kaneuyukunani kapa xewiti heitimaniki,
kiekari 'Enahini manuyeniere miranuyekikatiretsie kanayerini, Timinati huyeyari
manuyehane kiekari mukumatsie. Mipai kaniuyini, mipai mitimaikaiki Tseraxi
'‘amuyumaikaikiri memika'iwititiawekaiku kinaya mayaniki.

15 Kepauka Kura heuyuku'eimame muxei, 'uka tuminiki muyumayiinia
kani'eriekaitini.

16 Yumu'e ka'erieti hepana kaneyani, mipai katinitahiawe:

—'Ahamatia nepikahuni pekati'awairiya.

'‘Uka mipai katinita'iwawiya:

—¢Tita penetipitiani, xika ne'unewairiya?

17Kura mipai katinita'eiya:

—Xeime tsipu nunutsi nepimatsihani'airieni nekuraruta mieme.

'‘Ukata mipai katinitahiawe:

—'Aixia kani'aneni. Peru hiki mexixi tixaiti kenetineupitia yanemitimaikaki kename
‘aku penetipitiani.

18 Kura mipai katinita'iwawiya:

—¢Ketitakuta pereuyehiwa nemireukapine?

Tamaxi mipai katinita'eiya:

—Kena 'atseyu wiwierimakame meta 'a'itsi pemakwe'e.

Kura katiniyetuirieni, hamatiana kaniukahuni, miki kanitihukatiani.

19 Tamaxi kepauka manukuke kaneyani yapauka, yuhixie meuyukunakai
kaneuyukuyepieni, wiura kamixayari kananakatini.

20'Ariketa Kura tsipu kaneni'ani, yadhamiku 'Arurani kiekame kaniutani'ani
mirewayepiniki tita mireku'eiriekai, hiki hamikuya "'uka pikahetaxei.

21 Merikite teiteri mana kiekatari kaniwaruta'iwawiya:

—¢Hakewari 'uka tuminiki muyumayiinia 'Enahini kiekame huye tetsita
mutiyeixakai?

Miki mipai mekatenita'eiya:

—'Ena 'ukaratsi muyumayiinia mitiwawa yukakaiyarixi wahetsiemieme matsi
pumawe.

22 Hamikuya kanakunuani hakewa Kura meyeikakai, mipai katinitahiawe:

—Nepikaheitaxei. Teiteri mana kiekatari mipai mekanaitikani, kename mana
'umawe "ukaratsi mipai tiuka'iyariti.

23 Kura mipai kaniutayini:

—Tsepa mirepi nepiinite, ne nepikatiu'ita. Heitseriemeki pitihekia teiteri
'‘axamemikahaitikaniki nehepaitsita: Ne nepeini'airi tsipu, 'ekita pepikaheitaxei.

24 Haika metseri 'anukayaku, Kura mipai katiniutahiawarieni:

—'Amu’'e Tamaxi tuminiki muyumayiinia kanayuyeitiani, miyayianeti kaniutihukata.

Kura mipai karima kaniutayini:

—Xekenewayehani xekenetataiya.

25 Hiki kepauka miwayehaniwakai yumu'e hetsia xeime kaneni'ani mipai haineme:
«'Tki piinite kutsiyari pinetsi'utihukatia. Heiwati peheitimani kemi'ane 'iki tseyu
yuwiwierimakame mukutsiyarieya meta 'iki 'itsi».

26 Kura retimaika mipai kaniutayini: «Ne kenemitikamie, matsi miki 'aixia
katinikamieni, ne neniwe Tseraxi nemika'iwititiaki». Peru tawarita hamatiana
pika'ukahui.

27Kepauka maye'a mitiniweki Tamaxi, yuhutame kaniwarayexeiya.

28 Xewiti katinuiwaweti 'akuxi, mamaya meri kananeni, hiki 'ukaratsi
tiniweritsitiwame, wita Xxetame mamayatsie kaneitapirieni, mipai kaniutayini: «'tki
meri kaniutinuiwan.

29 Hiki nunutsi yurnama kaneutahana, xewiti pita meri kaniutinuiwa 'iwaya. Hiki
‘'ukaratsi tiniweritsitiwame mipai kaniutayini: «Kehepai peretia». 'Ayumieme Paretsi
mepite'iteriwaxi.

30 Miki 'utiaketa 'iwaya kaniutinuiwa, yumamatsie wita xetame meutapiekai, miki
Tsera mekateniteriwa.

39

Kutse Putipaxi iyaya hamatia

1 Merikitsi kepauka mewitikie Kutse 'Ekipitu, 'Itsimaheri nuiwarimama
mekanituani Putipaxi hetsia, xeime 'ekipitutanaka Parahuni parewiwameya kuyaxi
wa'ukiyari hetsia.

2 Hiki matsi Kutse 'aixia katini'uximayakaitini Yawé 'iparewiekaku. Kepauka
‘ekipitutanaka ti'aitiwameya hetsia mayekatei,

3 miki mipai piretima Yawé miparewiekaiki waikawa 'aixia mitiyurieneniki.

4 Hiki Putipaxi Kutse 'aixia katiniumani 'aixia mitiuka'iyarikaiki, 'ayumieme
katinihiritiani naime yupiinite meta kiena miti'aitaniki kanipitiani.

> 'Ekipitutanaka kepauka Kutse mitiihiritia yukie timieme, Yawé 'aixia
katiniyuriekaitini 'ekipitutanaka Putipaxi tita mirexeiyakai hetsiemieme takwana

timieme meta kiita. _ _ o S
6 'Ayumieme Putipaxi matsi Kutse naime katiniuhiritiani, tixaitiki

pikatiyu'iyaritiakai pitiutikwa'akai xeikia.

Kutse matsi witsipitiyuxexeiyakai pitemaikitikai.

7Hiki 'arikeke ti'aitiwameya 'iyaya kanitixeiyatiyani 'thiwe'erieti, mipai
katinitahiawe:

—Nehamatia keneukahu'i.

8 Kutse kayuwairiyati, mipai katinitahiawe:

—Neuxei 'ukaratsi: neti'aitiwame netsinaki'erieti pinetiuhiritia, yupiinite yukie
timieme naime mikareukweriwayuriekaki.

9'Tki kiita xewiti pumawe 'aixia tiuka'iyariti mihiritiariekaki nehepai. Neti'aitiwame
tixaiti pikanetikweririe. 'Eki pemi'iyaya, xika nematsi'ukumayiani, 'axanepitiyurieni
Kakaiyari hixie.

10 Matsi miki tukariki nikuxeiyanekaitini yaxeikia tikihiaweti. Peru Kutse
kaniyuku'imawakaitini.

11 Merikitsi xeime tukaritsie, kiita Kutse kaneutahani yukuha'aritianike
kemitihiritiariekai, mexi me'uyemawekai te'uximayatamete hipati.

12 Hiki Putipaxi 'iyaya manayuku'eimatsie kanikawiere. Mipai katinitahiawe:
«Nehamatiariki keneukahu'i».

Perutsi Kutse manayuku'eimakai 'uku'eirieka takwa kananuyeyani.

13 "Ukaratsi 'ixuriki 'uxeiyaka Kutse miku'eiriekai,

14kiita te'uximayatamete kaniwarutahiwieni, mipai katiniwarutahiawe: «Neuxei,
nekina 'iki hepirayu tewiyari mitatsi'atiiri, mitatsinanaimaniki xeikia punua. Nekiita
‘atahaka nehamatia puhuimikikai, peru ne karima neputahiwaxi.

15 Kepauka ne'utahiwakaku minetsi'u'eni kaniuyuta'una, yu'ixuriki 'uku'eirieka
ne'aurie».

16 Hiki 'ukaratsi Kutse 'ixurikieya kaniuti'uta, yukina mititaxatianiki nuayuke.

17Kepauka kinaya munua, yaxeikia kaniutayini: «Hepirayu tewiyari pemi'atia
nehamatia puhuimikikai.

18 Peru ne kepauka karima nemutahiwaxi, kananuyenautsa yu'ixuriki 'uku'eirieka
ne'aurie».

19 Hiki Putipaxi yu'iya 'u'enieka, waikawa kaniuyeha'ani.



Tsutiarika 39:20 62 Tsutiarika 40:15

20'Anari katiniuta'aita Kutse manutahiiyaniki katsariyanata, Parahuni
piretsutsiximama memanutaxiriwatsie.

Matsi tsepa manutahiiyakai

21Yawé Kutse pika'uku'eiri 'aixia katiniparewiekaitini. Yakatiniuyurieni 'aixia
mitixeiyaki katsariyanata mitihiritiarie,

22 hiki miki Kutse kaniuhiritiani memanutaxiriya muwaxeiyaniki meta miti'aitaniki
muwa.

23 Yawé Kutse miparewiekaiki kemitiyurienekai naiti 'aixia pitikuyinekai,
katsariyana hiritiariekame pikareukweriwayuriekairi, Kutse mitiuhiritiakaiki naime.

40

Kutse heinitsi kemititahekiata _ _ _ ' .
1 Merikitsi miixa tukari 'anukayaku, Parahuni tekixi memikuhanitiwa winu

‘uyemakame tiwa'aitiwame, meta paa wewiwamete tiwa'aitiwame, 'Ekipitu
kwieyaritsie ti'aitame hetsiemieme memite'uximayakai 'axamekateniuyurieni.
2Hiki kaniuyeha'ani ti'aitame Parahuni, miki yuhutame wahetsiemieme hetsiana
te'uximayatamete, tekixi hanamete wa'ukiyari, meta paa wewiwamete wa'ukiyari.
3'Ayumieme kaniwareni'ani kuyaxi wa'ukiyari hetsia katsariyana mexeiyakaiki,
miki katsariyana Kutse muwayewekaitsie pihikitikai.

4Muwa Kutse puhiritiariekai miwa'iwiyaniki, kuyaxi wa'ukiyari tawarita yuhutame
pihiritia.

Miixa tukari me'aye'uti katsariyanata,

5 tikariki mekateniuheinini, 'iki yuhutati te'uximayatamete, tekixi winu muyema
'uitiwamete tiwa'aitiwame, paa wewiwamete tiwa'aitiwame, yuxexuiti
mepite'uheinixia, yaxeikia ka'anuyitikaime.

6 'Ukatareku ximeri, kepauka Kutse miwarekuxei me'iyarixietikaime
kaniwarutaxeiya.

7'Ayumieme piwaruta'iwawiyaxi:

—¢Titayari Xetenututuixie?

8 Miki mipai mekatenitahiawe:

—Tame hiki tepite'uheinixia, pumawe mitatsitahekiatiani.

Kutse mipai katiniwarutahiawe:

—Kakaiyari kaniyiweni mitahekiata. Tsiparatsi xekeneneutaxatia kexemite'uheini.

9 Hiki tekixi 'uitiwamete wa'ukiyari Kutse katiniutaxatiani kemitiuheinikai, mipai
katinitsutiani:

—Mipai nepitiuheini, nehixie kaxie puwekai,

10'anutahaikati. Miki kaxie kepauka mutayiraxi kaniukaxutuni, yapauka
'ukayaxeka takari kaniutikwani.

11Ne, nemamatsie nepehanakai Parahuni ti'aitame tekixieya. Hiki kaxie takari
ne'aka'inika tekixita nepeikapinaxi, miki tekixi Parahuni mamayatsie nepeke.

12 Kutse mipai katinitahiawe:

—Kepemitiuheini mipai pitimatsiiki: Kaxie manuhaika, haika tukari pi'iniariyari.

13 Haika tukari 'anukayayu, Parahuni ti'aitame tawarita peiti'erieni kepemireyuri,
hekwameki matsihepitiani pemitita'uximayataki hetsiana meripai hepai. Hiki
Parahuni ti'aitame tekixieya kaxie takari hayari muyema hekwameki mamayatsie
penekemiki, meripai pemitiyurienekai hepai.

14 Ne, nepimatsiwawirie waikawa pepikanetsihatitimaiyani, kepauka 'aixia mireyini
kenemaine, Parahuni ti'aitame nehetsiemieme ketinetaxatia, uwa nemika'ayeweniki.

15 Hepirayutsixi takwieyaritsie paiti wairiyarika nepeyehanie 'ena nepi'atiarie,
tixaiti 'atsinekareyurieka 'uwa nepayewe.

16 paa wewiwamete wa'ukiyari 'u'enaka, 'iwaya 'aixia miti'ane hetsiemieme
mitiutahekiatiarieki, mipai Kutse katiniutahiawe:

—Neta mipai nepitiuheini. Nemu'utsie haika tsikiiwitiyari paa nepanamanakai,

17 tsikiiwiti mutinatitsie yutsata paa witsimi'anene piyemanekai, Parahuni ti'aitame
hetsiemieme. Hiki maraikatsixi mepi'axekai me'itikwanike tsikiiwititsie
nemenamanakai.

18 Kutse kanita'eiya:

—Kepemitiuheini mipai piti'iniariyari: Haika tsikiiwitiyari pi'iniariyari haika tukari.

19 Haika tukari 'anukayayu, Parahuni ti'aitame pimatsita'aita, 'amu'u
manutiwitekieniki, kiyetsie pemikaxuiyaniki, 'ana maraikatsixi 'awaiyari
mepitakwani.

20 Hiki haika tukari 'anukayaku, Parahuni ti'aitame yutukari kaniuwewieni
yuhetsiamiemete wahetsiemieme. Hiki miki yunaime wahixie katiniuta'aita
memanutaxiriyakal memiwayehapanieniki, tekixi 'uitiwamete tiwa'aitiwame, paa

wewiwamete tiwa'aitiwame. o .
21 Tekixi 'uitiwamete tiwa'aitiwame, hekwameki kaniupitiarieni mitita'uximayataki

hetsiana, mipai miki katininuani Parahuni ti'aitame mamayatsie tekixieya
mikuhanitiwaniki meripai hepai.

22 paa wewiwameta kaniuta'aita kiyetsie mimierieniki, Kutse kemitiwaruhekiatiakai
mipai katiniuyini.

23'Ana tekixi kaxie hayari muyema 'uitiwamete tiwa'aitiwame, Kutse
kemirehiawekai pikaheye'eri, yuheyemeki katinatimaiya.

41

Parahuni heinitsikateya

1 Merikitsi huta wiyari 'anukayaku, Parahuni mipai katiniuheinini: Niru
hatuxameyari tetsita kaniuwekaitini.

2Yapauka hapa mekanatinexiani, 'atahuta meyupaimeti wakaitsixi mewaiyatikaiti,
mekatenikwatiwekaitini makutsiiraiyetsie.

3 Hiki wa'utimata mekanatinexiani, wahepai meyupaimeti, mewawakiti
'axameteyuxexeiyati, mana mekaniti'uni memiwaiyatika wa'aurie Niru
hatetsitayaritsie.

4Wakaitsixi memiwawaki mekaniwarutikwani memiwaiyatika.

‘Anari Parahuni kananutaniere. _ o _ _ o
> Hutariekata kaneukuni. 'Ana tawarita pitiuheini. Tiriku xeikiyeyaritsie 'uye'ukame

puxei kikireme witsi'aneneme.

6 'Utimanata kanixeiya, hepaina paimeme wawakime 'eka mixikaki.

7'Atahuta tiriku miwawaki kanitikwani tiriku mikikire witsimi'anene.

'‘Ana Parahuni kananutaniere, mipai retimaika miheinitsikatikaiki.

8 Nutuixieti yu'iyaritiati ximeri kananukukeni. Katiniwarutani'airieni 'awie
temaiwawemete 'ekipitutari. Katiniwarutaxatiani kemitiuheini, peru nixewiti
pika'itahekiatia heinitsikaya.

9 Hiki tewi tekixi 'uitiwamete mitiwa'aitia, mipai Parahuni katiniutahiawe: «Neuxei,
nepaye'eri ke'axanemitiuyuri.

10 Kepauka Parahuni muyeha'a teyu'uximayatsiriwamete waheki, kuyaxi
mitiwa'aitia katananutaxirieni ne meta paa wewiwame.

11 Xeime tikaritsie taxexuiti tepite'uheini, xexuiti peixeiyakai heinitsika
kemiti'ayumiemetikai.

12 Hiki xewiti tahamatia payekatei, temaikititi Hepirayu tewiyari kuyaxi mitiwa'aitia
miparewiekai. Tepitaxatia ketemite'uheini. Miki pitatsi'utahekiatia xexuime.

13 Naiti yapiraye'a miki kemitatiutaxatia. Ne hutarieka nepuhiritiarie
ne'uximayatsika, xewitita pumierie kiyetsie».

14 Hiki ti'aitame Kutse katiniutani'airieni. 'Ana kwiti kaniwayexinarieni
katsariyanata. Kwiti 'uyutikemaritiaka, kaninuani Parahuni hixie.

15 Ti'aitame mipai katinitaxatiani:

—Ne nepitiuheini, xewiti pika'ihekiatawe. Peru xewiti pinetiutaxatia, kename 'eki
peyiwe pemitahekiata heinitsi.

16 Hiki Kutse kanita'eiya:

—Ne nepikahiki. Kakaiyari kanihikitini mitahekiata.

17 Hiki ti'aitame Parahuni Kutse mipai katiniutaxatiani:

—Neheinitsita, Niru hatuxameyari tetsita nepuwekai.

18 Hiki yapauka hapa mekanatinexiani, 'atahuta meyipaimeti wakaitsixi
mewaiyatikaiti, witsime'aneneti 'ixapa mekatenikwatiwekaitini.

19 Yapaukata wa'utima mekanatinexiani wahepai meyupaimeti, mewawakiti
'‘axameteyuxexeiyati. Hatsuaku kenemikatiwaxeiyawekai mipai me'aneneme
'Ekipitutsie.

20 Kwitiwata 'atahuta wakaitsixi memiwawaki, mekaniwarutikwani memiwaiyatika.

21 Tsepa memiwarutikwakai, yaxeikia mepitewawakikai. 'Ana nepanutanierixi.

22 »Hutariekata nepitiuheini, 'atahutame nepuxei tiriku miayeyari kikireme
witsi'aneneme, piwawerekai xeikiyeyaritsie tiwiyati.

23'Utimanata nepixei, hepaina paimeme tiriku wawakime 'eka mixikaki.

24 Tiriku miwawaki 'aixia mi'anene kaniutikwani. 'Tki naime nepiwarutaxatia 'awie
temaiwawemete peru nixewiti pikanetsi'utahekiatia».

25 Hiki Kutse kanitahekiatiani naime kemitiuheinikai Parahuni. Mipai kaniutayini:

—Puyuxewititi kepemitiuheini. Kakaiyari kanihikitini mimatiutahekiatia kemitiyini.

26 Miki matsi 'atahuta wakaitsixi memiwaiyatika, yaxeikia tiriku mikikire, miki
‘atahuta wiyari pi'iniariyari. Miki puyuxewi heinitsika.

27Wakaitsixi 'atahuta memiwawaki 'axamemi'anene, memiwaiyatika wa'utia
mematinexia, meta 'atahuta tiriku 'etsimipepe miwawaki 'eka mixikaki, mikita pihiki
‘atahuta wiyari. Mipai paimexa haakaxa payani.

28 yKenemimarahiawe Parahuni, yuriki Kakaiyari kemimatihekiatia, pitihekiata
kemitiyurieni.

29'Anari kanaye'amiki, 'atahuta wiyari waikawa mititixuawere 'Ekipitu kwieyaritsie.

30 Hepaina paimeti mahu, haakaxa payani, 'anari pikatitixuawere,
mepitehatimaiyani waikawa kememitehexeiyakai meripaiti miki kwieyaritsie.

31 Yemeki waikawa haakaxa payani keyamikatiyiwekai meripaiti.

32'Eki Parahuni hutame pemuheini, Kakaiyari puyumexiitia kwitiwa mipai
mitiyurieniki.

33 »'Ayumieme, hiki Parahuni xeime keneutiwawa waikawa yiweme, timaiweme,
pemihiritianiki 'Ekipitu kwieyari hepaitsita.

34'Eki Parahuni mipai ketineuyuri, keniwarutihiawi nenieremete naitsarie 'Ekipitu,
'atahuta wiyari waikawa mititixuawere 'itsanari 'auxiwimexia tixeiriekame, xeime
xemiti'utaki Parahuni hetsiemieme, naitsarie 'akwiepa.

35'Eki Parahuni peti'aitakaku, miki nenieremete meke'ikuxeirieni 'ikwai 'aixia
mitixuaweretsie mieme, meke'iti'uta naitsarie kiekaritetsie, 'ikwai xemexeiyaniki
mitiumawenitsie.

36 Miki 'ikwai miti'utsieni 'Ekipitutsie mieme payani, 'atahuta wiyari
mihaakaxatinitsie, mipai teiteri miki kwieyaritsie haakaki mepikakwini».

37Hiki Parahuni 'iyarieya 'aixia kaniuyini Kutse kemititahekiatia, yaxeikiata
'iparewiwametemarma.

38 Hiki Parahuni mipai katiniwaruta'iwawiya memiparewiekai:

—Kamitsi hakewa tepeikaxeiya xeime 'iki hepai 'anekame, Kakaiyari 'iyarieya
hexeiyame.

39 Hiki ti'aitame Kutse mipai katiniutahiawe:

—Mipai nepiretima Kakaiyari pimatihekiatia '1ki naime, xewiti pumawe yiweti,
timaiweti, 'ahepai.

40'Eki nepimatsihiritiani nemira'aitatsie, neteiterima yamepitekakine 'eki
petiwa'aitiakaku. Ne xeikia matsi nemimariwe nepihikitini, nemiti'aitameki.

Kutse kemiti'aitakai 'Ekipitu kwieyaritsie

41 Hiki Parahuni mipai Kutse katiniutaxatiani:

—Hiki ne nepumatsihiritia 'Ekipitu kwieyari naime.

42'Ana kwitiwa Parahuni yuhanira 'anutihinaka Kutse 'itiwameyatsie
kanekamanirieni, katiniuta'aita memenakatitianiki kamixa witsimi'ane meta huru
kukayari mepetititia kiipitiana.

43 Hiki yuparewiwame kaxetayatsie kanenutiyeni, teparewiwamete
me'utihiwakaku ya'ane mewapitiakaku yunaiti mekaniukatunuma'uwekaitini
hixiena. Kanihiritiani 'Ekipitu kwieyaritsie naime.

44 Hiki Parahuni mipai katinitahiawe:

—Ne ti'aitame Parahuni nepihiki, peru xewiti 'Ekipitutsie yapikatiyurieni 'eki
yapekahainekaku.

45 Hiki kanipata kemititewakai, Tsapenati-Paneha katiniteriwa. 'Uka kaniwititiani
'Atsenati titewakame, Putipera niweya mawari wewiwame 'Uni kiekame. Mipai
katinanukakeni Kutse 'Ekipitu ti'aitati.

46 Xeitewiyari heimana tamamata kanihikaitini Kutse kepauka mitiukatsutia
ti'uximayati ti'aitame tsiemieme.

Kutse Parahuni hixie kaniutateuta, kaneyani 'Ekipitu kwieyaritsie, kanikuniere.

47 Miki 'atahuta wiyaritsie 'aixia mitiwiyekekaitsie, 'ana waikawa katiniutixuawere.

48 Hiki Kutse katiniuti'uta naime tikwaiwamete, miki 'atahuta wiyaritsie mieme

katiniuti'uta kiekaritsie. _ _ . _ o _
49 Kutse tiriku puti'utaxi xiekari muti'uta hepai, pitiyuxexeiyakai mi'iniatakai

pitiuhayewaxi mikayu'iniatsiniakaiki.

50 Mexiakame ka'anuyeyeiwekaku haakaxa wiyari, Kutse tiiri yuhutame
mepiwarayexei 'Atsenati matia, Putipera mawari wewiwame niweya 'Uni kiekame.

51 Yumatiari Manatsexi katiniuteriwa mipai 'utayika: «Kakaiyari pitiyuriene
nemiratimaiyaki naime 'uximatiarikaki nekie hakewa nemetinuiwaxi».

52Hutarieka mieme 'Epirahini pititeriwaxi mipai 'utayika: «Kakaiyari pinetsi‘upitia
nemixiikaki, 'iki kwieyaritsie hakewa nemireka'eniwakai».

53 Hiki 'atahuta wiyari 'aixia mitiwiyekekaitsie kanaye'ani.

54 Kutse kemutayikai haakaxa kaniuyutsutiani 'atahuta wiyari, haakaxa kanayani
naitsarie kwie mumanetikateitsie. 'Ekipitu kwieyaritsie xeikia puxuawekai, Kutse

mitiuta'aitakaiki mititi'utsieniki.
> Kepauka 'ekipitutari memuhaakakwi, teiteri Parahuni hetsia mekaniye'axiani

'tkwai mete'iwawirieti, hiki Parahuni mipai katiniwarutahiawe teiteri 'ekipitutari:
«Xekenehu Kutse hetsia yaxeketenekakini kemetayini».

56 Kepauka yuwaikawati memiyehaakakwitiwekai, Kutse katineuyepieni tiriku
miwa'utikaitsie watuirienike 'ekipitutari.

57Yaxeikiata 'ateewa paiti meheyekikati 'Ekipitu mekani'axekaitini, tiriku
mekunanetiweti Kutse hetsia, mihaakaxatikaiki kwinimieme naitsarie kwie kemiyewa.



Tsutiarika 42:1 66 Tsutiarika 42:20

42

Kutse iwamama 'Ekipitutsie mepeki
1 Merikitsi Kakuwu kepauka mitiutamari, kename tiriku hexiawe 'Ekipitu, mipai
yuniwema katiniwarutahiawe: «;Ketitayari mana xetekutei, kwi xeyuxexeiyati xeikia?
2 Mipai nekatinimarieka kename tiriku hexiawe. Mana xekenehu xekenenanaiyu

tahetsimieme temikakwiniki hakaki». . . .
3Tamamata meyupaimeti mekaniyukuha'aritiani Kutse 'iwamama '"EKipitu

meteheunanaiyuka.

4 Peru Kakuwu Wenikamini pika'upitia miyemieki Kutse mutaya, mipai tiku'eriwati:
Nikahirixia miwa hemierieni.

5 Hiki 'Ixaheri tiiriyamama kepauka memeta'axia metetaxiawienike, matsi naitsarie
waikawa kanihaakaxatikaitini, Kanani kwieyaritsie.

6 Kutse kuwexinaruri pihikitikai miki kwieyaritsie. Tiriku mepiwatuiriekai, naitsarie
kiekaritetsie teiteri memi'axekai. Kepauka 'iwamama hetsiana memu'axia, kwiepapai

mekaniukahixima'uni. _ . . _
7Kutse waruxeiyaka yu'iwama, kaniwaretimani. Perutsi mikawamateni hepai

katiniwarutahiawe:
—Xemetsi, ¢hakewa xepeyeki?

Miki mipai mekatenita'eiya:

—Tame Kanani kwieyaritsie tepeyeki tiriku tepikunanetiwe.

8 Kutse piwaretimaikai, peru miki 'iwamama mepika'imatekai.

9 Meriki 'ana Kutse kanaye'erieni, kemitiuheinikai wahetsiemieme. 'Ayumieme
mipai katiniwarutahiawe:

—Xemetsi 'awie nenieremete xepiyia xetatsihupietiweti.

10 Mipai mekatenita'eiya:

—Hawaiki ti'aitame, matsiparewiwamete tepiyia. Tiriku tepikunanetiwe xeikia.

11 Tame tepixeinuiwari tapaapa puyuxewi, heitseriemeki yatepitekahu,
tepika'awienenieremete.

12 Kutse mipai katiniwaruta'eiya:

—Pikayuri, xeme kexemutiyuane. Xepikunieretiwe xeikia kemitiu'ane.

13 Perutsi miki tawarita mipai mekatenita'eiya:

—Tame, mate'uximayatsiriwamete, tamamata heimana huta tepiyupaimekai, tanaiti
tapaapa puyuxewi Kanani kwieyaritsie kanekani. Tamuta peyuhayewaxi yupaapa
hetsia, xewitiri pika'uyeika.

14 Merikitsi Kutse tawarita mipai katiniwarutahiawe:

—Netsi kenemitixekihiawe, 'awie nenieremete xekaniyiaka.

15 Kamitsi xika yuri xe'utiyuaneni: Ti'aitame kemaine yaxeikia tepixe'anutaxirieni
'ena, yu'iwa xe'atiayuke xepanuyekine.

16 Xeme, xewiti yu'iwa piwitimie, xekenanuni'a. Hipatita katsariyanata xepaye'uka.
'‘Anake mipai tekatenetimaikuni xika 'aku yuri xe'utiyuaneni, mexika katixaitini,
yuriki mipai nekanaineni Parahuni hetsiemieme, hupamete xekaniyiaka.

17Hiki Kutse kaniwaranutaxirieni katsariyanata haika tukari.

18 Hiki hairieka tukaritsie mipai katiniwarutahiawe:

—Ne tewi Kakaiyari nemayemakaxe nepihiki, xemeta yaxeketeneuyuri
kenemitixetahiawe, xemiyutawikweitsitianiki.

19 Xikatsi xeme heitseriemeki yaxetekahuni, 'uwa xewiti xeikia kaniyuhayewamiki.
Hipatita xekaniyehuni, tiriku xekanituayuni xeniwema memitehekwakaki.

20 Perutsi tsiere yumuta xekaneni'atiiriekuni, neyuri nemitixeta'eririeniki

xemikakwiniki 'ena.
Mipai mekaniutiyuani:

—'Aixia piyini, mipai tepiteyurieni.

21'Ana mipai metenanuyutahiawekaitini yunaiti:

—Xiari hiki tepite'uka'eniwa tamuta temite'ukwinitiaki, tsepa mitatsiku'imaiyakai
tepika'enu'eni, hikiri xiari 'ayumieme tekateniuka'eniwani.

22 Hiki Xuweni mipai katiniwarutahiawe:

—Ne 'ayumieme mipai nepitixekihiawekali, tepikate'ikwinitiaka
tepika'ikumemiwani, xepikanetsi'u'eni. Hikiri xiari 'ayumieme tekatenayukatuayani

mumaweki. _ o o _ _
23 Kutse 'ekipitutari waniukiki miwakihiawekaiki, 'iparewiwameya piwahekiatiakai

waniukiki. Miki mipai mepikatemaikai wa'eniekame mepika'eriekai waniukiki.
24'Anari Kutse 'anayeyaka yuxaita 'awie kaniutatsuani. Heyunitiaka hutarieka
nuaka, Tsimehuni kaniuta'aita, mihiiyaniki yu'iwama wahixie.

25 Hiki Kutse katiniuta'aita memuka'ikatiarieniki tiriku hipineme, yaxeikiata
watumini mukamanariexianiki wa'ikata, meta memuka'iniatiarieniki huyeta mieme.
Mipai mekateniuyurieni.

26 Hiki yupuxuri mewaruti'ikatiaka, mekanakunuaxiani yu'utima.

27 Perutsi hakewa memekuhenikekai taikai, xewiti mana yupuxu titiminike,
yukuxitari kananukixina, muwa yutumini kaniutaxeiya.

28 Hiki yu'iwama mipai katiniwarutahiawe:

—Neuxeli, kari netumini nepeukayetsiyarie. 'Uwa patika yaxeikia paimeti.

Hiki 'iwamama waikawa mekaniutimamani. Mipai mekaniutiyuanekaitini:

—¢Kehepaititiri Kakaiyari pitatsiyuriene?

29 Kepauka memuta'axia Kanani kwieyaritsie, yupaapa Kakuwu
mekateniutaxatiani, naime kememite'anuyeki:

30 _Kuwexinaruri 'Ekipitu kwieyaritsie ti'aitame, waikawa pitatsiheku'iwawiyakai.
Mipai pitarekuhiawekai: “’Awienenieremete xekateyia”.

31Tame mipai tepiteheitahiawixi: “Tixai tame heitseriemeki yatepitekahu
tepika'awienenieremete.

32Tame tepixeinuiwari tapaapa puyuxewi. Tamamata heimana huta
tepiyupaimekai, xewitiri pumawe, tamuta xeikia peyuhayewaxi Kanani kwieyaritsie”.

33 »Hiki tewi mana miti'aita mipai katatinetahiawe: «'Tkiki mipai nekatinimaikamiki
xika 'aku heitseriemeki yaxetekahuni, xewiti 'ena kaniyuhayewamiki, hipati xeikia
xekaniyehuni xeniwema memikaheyehaakakwitiweniki.

34 Perutsi xekaneni'atiiriekuni yumuta 'imatireme, yuri nemitixeta'eririeniki
kename 'awie nenieremete xekayia. 'Anake xe'iwa nekanixeyetuiriemiki, yaxeikiata
heitseriemeki tepixemateni, 'ena xemu'uwaniki* takwiepa kemitixenake».

35 Hiki kepauka yukuxitari memanukuxinaxia, mekanitaxeiya purutsa watumini
muyetei. Mikiki yunaiti mekaniutimamani.

36 Hiki Kakuwu mipai katiniwarutahiawe:

—Xemeri neniwema tixaiti xepikanetehayewieni. Kutse tahamatiari 'apika'uyeika,
Tsimehuni meta pumawe. Hikitari Wenikamini xepiyewitixime. Waikawa
xepinetsihiweritia xeikia.

37 Perutsi Xuweni, yupaapa mipai katiniutahiawe:

—Ne Wenikamini nepanuwitini nepiyihiritiani nemi'atianiki. Mexika neka'i'atiani,
pepiyiwe neniwema yuhutame pemiwarukwini.

38 Kakuwu tawarita mipai kaniutayini:

—Neniwe pikayemie xe'utima. Kutseri pika'uyeika, mutaya xeikia puyuhayewane.
Xika huyeta yiki reiyurieni, xemetsi pixehetsietini xika ne 'ukiratsi hiwerikaki
ne'umini.

* 42:3442:34 xemu'uwaniki. Yaxeikia nekutsiyu xemiwewiekaki.

Kutse 'twamama kememite'u'axia hutarieka 'Ekipitu

I Naitsarie Kanani kwieyaritsie matsi waikawa mepiyehaakakwitiwekai.

2 Merikite kepauka tiriku memuxi, memeikuxiawiekai 'Ekipitu, mipai
katiniwarutahiawe wapaapa:

—Xekenehuta hutarieka tawarita xekenexiawiyu tiriku temeixeiyaniki ta'ikwai.

3 Matsi Kura mipai katinitahiawe:

—'lya tewi heitseriemeki mipai pitaretahiawixi kename tawariri tekaheuhunikekai,
ta'iwa xeikia Wenikamini te'awititi teyiwawekai.

4Xika 'eki pe'itaunieka tamuta, tekatenixiawiyuni.

> Ya pitikatixai, titayari teteheuhuni. Miki tewi heitserie mipai painekai kename
tekahauhunikekai, tamuta xika tekahawitikini.

6 'Txaheri mipai katiniwarutahiawe:

—¢ Titayari mipai Xeteheitahiawixi miki tewi, kename yu'iwa xeime xehexeiya?
‘Uximatiarika waikawa xepinetsiwiwirie.

7Miki mipai mepite'ita'ei:

—Miki tewi pitatsiheku'iwawiyakai waikawa tahepaitsita: “;Xepaapa 'akuxi reyeika?
¢Xemuta 'akuxi, xewiti reyeika?” 'Utaiti, ta'iwama tatiiriyama wahepaitsita. Tame
tepikaheyiwawekai yiki temetiyuanikekai. Ta'iwa tatsihetawawirienike
tepikahe'eriekai.

8 Yuhetsiemieme Kura yupaapa 'Ixaheri mipai katiniutahiawe:

—Wenikamini keheyani tahamatia. Keneneuhiritia, kwitiwa tekaniyehuni
temiwikwekaki tame meta taniwema.

9 Ne hetsiena mieme nekaninehiritiamiki. Xika nekamatsi'atiirieni 'ena, ne hetsiena
mieme nerapiti nekanayeimiki neheyemeki.

10Xika niuki tekaxiatiakake waikawa, 'ari hutakia tepakunuaxianike.

11 Hiki 'Ixaheri wapaapa mipai katiniwarutahiawe:

—Kamitsi mipai xeketeneuyuri, yu'iwa xekenanuwitiki. Takwiepa mitixuawe 'aixia
miti'anene xeketeneuka'ikata yukuxitariteta. Xeketenanutikiri 'iya tewi,
xekenemikwa waritsamu 'etsiwa, Xiete, witsimu'ia, mixaxi, pitsitatsi, 'erimenitira
nuetsi hepai mi'anene.

12 Tawarita pirata hepaina paimeme xekenanu'iiri. Miki xepeiyetuirieni mamayatsie
yukuxitariteta xemeitaxeli, tietitsi mipai kara'eriwati muwa mineikamanaxi.

13 Yumuta xekenanuwitiki miki tewi hetsia.

14 Kakaiyari Naimekimitirikaiye miki tewi 'aixia mitixexeiyaniki ke'upitiani,
Wenikamini xeime meta 'iwaya, meke'akunuaxiani xehamatia. Xikari ne neniwema
newareuyehiamiki, ¢ ketsiari ne'uyini? Tsepari.

15'Ixaheri niwemama mekatenetini 'imikierite, tawarita pirata hepaina paimeme,
Wenikamini me'awititi, meyumexcxiitiati mekanekine 'Ekipitu. Me'uta'axiaka Kutse

hixie mekaniti'uni.

16 Kepauka Kutse Wenikamini muxei yunaime wahamatia, yuparewiwame mipai
katiniutahiawe: «Keniwaranuwitiki 'iki teiteri nekie, kenemi'a tuuru muwaiya 'ikwai
kenekawewi, tuka nehamatia mekatenekwaikuni».

17 Ti'uximayatame katinaye'atiani kemitiu'aitiarie. Kaniwarewitini Kutse kie.

18 Miki metehetimaika Kutse kie memewitikiekaiki waikawa mekanimamakaitini.
Mipai mepite'u'eri: «'lki tewi pitatsi'atia yukie tapirata mikahe'iiki matiari mieme. 'Iki
xiari pitatsikwini 'uximayatsikaki wairiyarika tati'aitiati meta tapuxurimanr.

19'Ayumieme kiita meheutahaxianike 'ahurawa mekaniukine, Kutse kie
ti'uximayatame mipai mekateniutahiawe:

20 —_Neuxei ti'aitame, 'eki pekatinimaika xeimiemeri tepeikikinixia, tiriku
tepekunanai.

21 Kepauka mana temeta'axia hakewa temekuhenikekai tikariki, hiki takuxitarite
temanukixinaxia. Muwa kanatimanekaitini pirata, kepaimemeki temiteyutuakai. Hiki
tekane'ika miki pirata.

22 Hipameta pirata tekana'ika, tawarita tiriku teminaneniki. 'Atsitepikatemate

kemi'ane muwa meikamanaxi. o
23 Ti'uximayatame mihiritiarie mipai katiniwarutahiawe:

—Xepikayu'iyaritiaka, ne nekaneni'ini miki pirata kimana xemite'uyutua.
Xekakaiyari xepaapa kakaiyarieya muwa xiari peikamanaxia miki 'imikieri.
Ti'uximayatame Tsimehuni kaniwa'atiirieni,

24'ana kaniwarewitini memeutahaxianiki Kutse kiita. Haa meta kaniwaruhanitiani
yuketate memitihauxiniki, wapuxurimata katiniwarutimini.

25 Mikiri mepitemaikai Kutse wahamatia mitikwanikekaiki tuka.
Mekateniukuha'aritiani 'imikieri kepauka munuanikekai.

26 Kepauka Kutse munua yukie, miki mekaniukahixima'uni hixiena.
Mekaniyetuirieni 'imikieri memeiyetikiriekai meta mekanitawairitiani.

27Kutse kaniwaruta'iwawiya kememiteheu'eriekai. Mipaita katiniwaruta'iwawiya:

—¢'Aixia reu'eriekai xepaapa, miki 'ukiratsi xeminetsihaxaxatiwakai? ¢Rayeyuri
‘akuxi?

28 Miki mekatenita'eiya:

—Mikitsi tapaapa payeyuri, 'aixia katineu'erieka.

'Ana hutarieka hixiena mekaniukahixima'uni.

29 Kutse waranuxeiyatiyaka, kepauka Wenikamini yu'iwa muxei paapaya
warutsieya hetsiemieme, mipai katiniwaruta'iwawiya:

—¢'Tki tihiki xe'iwa 'etsimiyumate xeminetsihaxaxatiwakai? Kakaiyari
kematsi'iwiyani neniwe —katinitahiawe.

30 Kutse kaneyukaheiwerietiyani yumuta xeiyati 'inaki'erieti. Yapauka
kanewayeyani, miwayehuputsie heutahaka, kaniutatsuani.

31'Uyunitiaka 'anaka'itaimaka, kaniwayeyani. Mipai kaniutayini: «'Tkwai
xekenakatuaxia».

32 Kutse 'itkwaiya yuxaitame kanamaniyarieni, 'ekipitutari wa'ikwai yuxaitameta.
Hepirayutsixi meta Kutse 'iwamama wa'ikwai yuxaita mepamaniyariexia, 'ekipitutari
wahepaitsita 'axapi'anekai hipame wahamatia xika mete'ukwani.

33 Kutse 'iwamama hixiena mekanayaxe, kememite'ununuiwaxi,
kwimeniyuxexeiyakaitini mehixiyati.

34 Kepauka 'itkwai Kutse mamaniyarie mexayatsie, Wenikamini kanamaniyarieni
'‘auxiwime xakiyari Kutse mexayatsie miemetime, 'iwamamata xeixakiyari xeikia
mekanamaniyariexiani yuxexuiti. Kaxie winuyari mekananu'ieni Kutse hamatia.

44

Kutse tekixieya

1 Merikitsi 'ana kwiti Kutse tiyu'uximayatsiriwame katiniuta'aitiani kiiya hepaitsita
mihiritiariekai: «Kenetihiniya 'iki teiteri wakuxitarite tirikuki. Yuxexuime wa'ikata
wapirata keneukayatsa.

2 Netekixi keneukaketsiri wamuta 'ikayata, pirata mame mitiuyutuan.
Ti'uximayatame naime katinaye'atiani Kutse kemitita'aitiakai.

3 Hiki 'amitiukatarixi, Kutse kaniwarupitiani memiyehuki yupuxurima

mewaru'arieti. ) ] _ o ) )
4 Mehekineku yareutewikaku Kutse tiyu'uximayatsiriwame mipai pitiutahiawixi:

«'Tki teiterl memeki, keniwaranukuweiya. Xika pewaranuku'axe mipai
ketiniwaretahiawi: “¢ Titayari 'axa'anemeki Xxenetehakapitia, titayari neti'aitiwame
tekixieya xetehenawa pirata tekixiyari?

5 Kexemite'uyuri 'aixia pika'ane, miki tekixi kanihikitini neti'aitiwame kimana
manuye'e, kimana miretimamate kemitiyini 'arike”».

6 Kepauka ti'uximayatame miwaranuku'axixi yaxeikia katiniwarutahiawe
kemiretahiawarie.

7Miki mipai mekatenita'eiya:

—¢Ketitayari 'eki miya petatikihiawe? Hatsuaku tame mipai tepikateheyurieka.

8 Perutsi tame tepeyeki takie Kanani kwieyaritsie, pirata teyetuanike temitaxei
takuxitariteta. ¢Kehapai matsi huru, pirata tete'unawani mati'aitiwame kiita mieme?

9 Miki pirata tekixiyari, kemi'ane kuxitarieyata pemitaxeiya, ke'umierieni. Tameta
teyunaiti te'a'uximayatsiriwamete tepakine.

10 Ti'uximayatame mipai katiniwaritahiawe:

—Kexemaitika 'aixia kani'aneni, mipai nepitiyurieni. Perutsi kemi'ane tekixi
muyekeka, miki xeikia neti'uximayatsiriwame kanayeimiki, xeme yunaiti Xxepixixinini.

11Yapauka yunaiti miki mekaniuti'ikapiexiani, yukuxitarite mekananukuxinaxiani.

12Hiki ti'uximayatame kanitiwauni yuxexuime wakuxitarita wamatsikatsie
'itsutiaka. Kanitaxeiya tekixi wamuta Wenikamini kuxitarieyata.

13 Kepauka memixei, Kutse 'iwamama yukamixa mekaneukatsanaxiani hiwerikaki.
Hiki mewaruti'ikatiaka yupuxurima, mekaniukunuaxiani yu'utima kiekaritsie.

14 Kepauka Kura yu'iwama warawititi memu'axia Kutse kie, yukiita payekatei 'akuxi.
Hiki mekaniukahixima'uni kwiepa paiti hixiena,

15 hiki Kutse mipai katiniwarutahiawe:

—¢Titayari miyaxenete'uyuri? ¢'Atsixekatemaikai kimana nemitimaiwe, kemitiyini
‘arike?

16 Kura mipai katinita'eiya:

—¢Ketsi'aku te'utiyuani? 'Eki tati'aitiwame pepihiki. Tepikayiwawe temuyutahekiata
'atsitemikate'uyuriki. Kakaiyari kanikaxeiya tahetsie tita 'axatemite'uyuri, 'ena
tekaniti'uka. Te'a'uximayatsiriwamete tepihimetini wairiyarika, meta kemi'ane
‘atekixi muyekekai.

17Kutse mipai katinita'eiya:

—Ne nepikayiwe mipai nemixe'uyurieni. Xewiti Xeikia netsiparewiwame
kanayeimiki, kemi'ane tekixi muyekekai. Hipatita xekaniyehuni xekayu'iyaritiati
yupaapa hetsia.

18 Kura 'ahurawa kaniuyani Kutse hixie, mipai katinitahiawe:

—Pepikaha'aka neti'aitiwame, 'awie nepimatitaxatianikeyu. 'Ekitsi ti'aitame
pepimariwe yaxeikia Parahuni hepaititi.

19'Eki pepitatsiku'iwawiyakai xika tapaapa tehexeiyani, yata'iwa xeime tehexeiyani.

20 Tame tepimatsi'uta'ei, tapaapa 'ariri pi'ukiratsi. Yuniwema yuhutame
piwarayexei, wamaama piyuxewikai. Xewiti kaniimini, xewiti xeikia kaneyeikani
mutaya. Waikawa kaninaki'erieka tapaapa, "'ukiratsititi meyexeiki.

21 Merikite 'eki pepitatsi'utawawiri temewitiniki pemeitimaniki.

22 Tame mipai teputiyua, temaiki pikaheyiwe yupaapa meku'eirieni, yuxaitame xika
heiku'eirieni hiwerikaki pemini.

23 Peru 'eki pepitarahiawekai xika ta'iwa tekahawitinike tepikamatsixeiyanikekai.

24 Kepauka takie temeta'axia tapaapa naime tepiteheitaxatia kepemitatiutahiawixi.

25'Ariketa tapaapa mipai katatinetahiawe: “Xekenehu tawarita 'etsiwa tiriku
xekenenanaiyu”.

26 Peru tame mipai tepiteheitahiawixi: “Tepikayiwawe temeixeiyaki miki ti'aitame,
xika ta'iwa tamuta kaheyani tahamatia”.

27Tapaapa mipai pitaretahiawixi: “Xeme xepitemate Xakeri matia yuhutame
tepiwarayexei.

28 Xewitiri nu'aya pukumawerixi nehetsia, mana mitiyetia 'anatitiri nepika'ixeiyawe.
Mipai nepitiku'eriwa, xiari yeutanaka peitakwai.

29 Xikata 'iki xehewitini, xika yiki reiyurieni, xemetsi pixehetsietini xika ne "ukiratsi
hiwerikaki ne'umini”.

30 »Xika nepaapa hetsia nehenuani, tamuta xika kahenuani tahamatia tapaapa matia
xei'lyariyari memihiki,

31tapaapa heitatimaiyame kanemimiki. Kamitsi tame tahetsie pirayani, xika tapaapa
hemini hiwerikaki.

32Ne nepenehiritia 'iki temaiki tapaapa hixie. Mipai nepireitahiawixi: “Nepaapa,
xika nekamatsi'atiirieni 'aniwe, nehetsie kerahiiyani 'atsita kepauka nemimini”.

33'Ayumieme ne nepimatsiwawirie, 'eki peminetsipitianiki ne pita neminehayewaki
matsiparewiwame nemayani hetsienamieme. Miki temaiki keneupitia miyemieki
yumatsikama wahamatia.

34 Titayari nereumieni nepaapa hetsia xika temaiki nehamatia kaheyani, ne tixai
nepikaheixeiyamiki nepaapa yuhiweriekame».

45

Kutse kemitiyutahekiataxi

1 Merikitsi Kutse pikayiwekairi mitinewieniki yuparewiwamete wahixie. Mipai
katiniwarutahiawe: «Yunaiti Xekenanuyekini 'uwa xemayetei». Nixewiti
pika'uyuhayewaxi hamatiana. Kepauka muyutahekiataxi kename wa'iwa,

2miki 'ana pitsutia yuhiwerieti 'utatsuati karima. 'Ekipitutari mepu'enana,
yaxeikiata Parahuni pitiutamari.

3 Mipai katiniwarutahiawe yu'iwama:

—Ne Kutse xe'iwa nekanihikitini. ;Nepaapa 'akuxi rayeyuri?

Miki matsi mekaniutimamani mepikayiwawekai memita'eiyaki.

4 Miki mipai katiniwarutahiawe:

—'Ahurawa xekenakini.

Miki 'ahurawa mekaniukine. Hiki mipai katiniwarutahiawe:

—Ne Kutse nekanihikitini, xe'iwa 'ekipitutari xemiwarutuiri.

5 Hikiri yiki xepikateyikihiaweni miya xemite'uyuriki. Kakaiyari pita pitiuyuri, 'ena
ne meri minetsi'atia, para xemitawikweniki.

6 Huta wiyari panuyemie, 'ena mepite'uka'eniwa haakaki. Peru 'akuxi peuyewetse
'‘auxiwime wiyari mepika'uka'etsani mepika'uka'itsanani.

7'Ayumieme Kakaiyari pinetsiheyeni'a meripaiti, xetukari mitawikweitsitiarieniki
Kakaiyari mariwemeki tiyurienekaku, xetiiriyama meta memikaheuyeweniki 'ena
kwiepa.

8 Kakaiyari pita pinetsiheyeni'a, xeme pikatixai. Miki 'ena pinetsi'upitia,
yanemiti'aitaniki Parahuni ti'aitame paratsiyuyata kemiti'uximayatsieka, meta
naitsarie 'Ekipitu kwieyaritsie.

9'Ayumieme kwiti xekenakunuaxia yupaapa hetsia. Mipai xeketenetaxatia: “’Aniwe
Kutse mipai paine: ‘Kakaiyari pinetsi‘upitia ti'aitame nemayaniki 'Ekipitu kwieyaritsie
naitsarie. Kenamie kwitiwa, peminetsixeiyaki.

10 Kutseheni mirakutewatsie xepikuteni, 'eki 'aniwema 'amu'e'ema watewama
xXepiini naiti. Mana hurawa pepukani.

11'Auxiwime wiyari pihaakaxatini 'akuxi, peru ne 'ena nepixeparewieka 'ikwai
xemexeiyaniki. Mexika mana xeheyuhayewani Kanani kwieyaritsie, naime
xepiteheuyehiani yupiinite’ .

12 Hikiri xeme xepihime xemunenierixi kenemitixe'utahiawixi hiki. Ne'iwata
Wenikamini pinetsi'uxei, yapiretima ne Kutse nemihikiki.

13 Naime xeketenetaxatia nepaapa tita xemite'uxei, kenemitimariwe 'ena 'Ekipitu
kwieyaritsie. Peru xekeneyukumexiitia 'ena xemi'atianiki.

14 Hiki Kutse yumuta Wenikamini kaniutapa, 'ana kaniutatsuani, 'iwayata yaxeikia.

15'Ariketa yunaime piwaruti'itsi yu'iwama 'utatsuati, 'anakeri mepitahiawixi
'iwamama.

16 Kepauka niuki mu'eni ti'aitame Parahuni, kename Kutse 'iwamama me'u'axia,
‘ana kaniyutemawiekaitini, yaxeikiata teiterimama.

17Hiki Parahuni Kutse mipai katiniutahiawe: «Mipai ketiniwarutahiawi 'a'iwama:
«Xekeniwaruti'ikatia yutewama, xekenakunuaxia Kanani kwieyaritsie.

18 Yupaapa xekenawitiki, yutiiriyama yunaime. Nehetsia xekenahu. Ne
nepiwaxatiani kwie yemeki 'aixia miraku'ane 'ena 'Ekipitu kwieyaritsie, meta
mepitekwaka tita yemeki 'aixia miti'anene yu'ikwaite mepitehexeiyani.

19 Mipaita ketiniwarutahiawi: Xekeniwaranuhapani kaxetate 'Ekipitutsie miemete
para xemiteha'ikataki, yutiiriyama yu'iitama, meta yupaapa xematiniki.

20 Xepikahe'iyarixieka, yupiiniteki tita xemiteheku'eirieni. 'Tki kwieyaritsie tita
mitixiawe 'aixia ti'aneneti, xepiinite katinayeimiki».

21 Hiki mipai mepite'uyuri, 'Ixaheri niwemama. Kutse kaxetate piwayetuiri,
kemainekai Parahuni, 'itkwai piwareni'airi huyeta mieme.

22 Meta yuxexuime 'imikieri piwayetuiri 'ixurikite mihehekwa. Wenikamini pirata
piyetuiri haika kiruyari raheteme, 'ixuriki meta 'auxiwime kemariyari witsi'aneneme.

23 Yaxeikiata Kutse yupaapa pireni'airi: tamamata 'ikayari puxuri wahetsie, tita
matsi 'aixia miti'anenekai 'Ekipitu mitixuawe, puxuri 'ukari wahetsie tamamata
'tkayari tiriku, meta tikwaiwame Kutse paapaya hetsiemieme huyeta

mamietsiemieme. . .
24 Meriki Kutse wateutiati, mipai katiniwarutahiawe yu'iwama, «Huyeta

xepikaheyukwitiweni».

25 Hiki miki 'iwamama mekanayekine 'Ekipitutsie. Kanani kwieyaritsie paiti
mekaneta'axiani hakewa wapaapa mekatei Kakuwu.

26 Meheta'axiaka mipai mekatenitahiawe: «Kutse 'apuyeika 'akuxi. Kuwexinaruri
kanehikitini, naitsarie 'Ekipitu kwieyaritsie pire'aita». Kakuwu matsi pihixiyakai, yuri
pikatiwa'eririekai,

27perutsi miki yameputiyuanekai, naime Kutse kemitiwaretahiawixi. Hiki kepauka
Kakuwu kaxetatsixi muwaruxei Kutse miwareyeni'a memenutiniki, 'anake
puyukatemawi.

28 Hiki mipai kaniutayini: «'Aku yuri xeputiyuane. Neniwe Kutse payeniere.
Nepiyemie nepixeiyamie mexi nekamiwe».

Kakuwu 'Ekipitu kemiretia

1 Merikitsi 'Ixaheri kanayeyani, yupiinite naime ratiti, tita memitehexeiyakai.
Kepauka Weritsewa meta'a, mawari kaniuwewieni, kemi'ane paapaya 'Itsahaki
mikakaiyarieyatikai.

2 Miki tikaritsie heinitsitana, Kakaiyari 'Ixaheri mipai katiniutaxatiani:

—Kakuwu. Kakuwu 'aku.

—'Uwa nepayeka —tinita'eiya.

3 Kakaiyari mipai katinitahiawe:

—Ne Kakaiyari nepihiki, 'apaapa Kakaiyarieya. Pepikaheumaka 'Ekipitu
pemiyemieki. Matsi ne yumiireme nepixe'ayeitiani, mana xehekutekaku.

4Ne 'ahamatia nepuyeikani 'Ekipitu paiti. Yaxeikia nepimatsi'akunuitiani hutarieka.
Kepauka pemimiximeni, Kutse pihikitini mimatsi‘iwiyani, pemiyu pimatsi'anuka'eima.

5 Hiki Kakuwu kanayeyani Weritsewa mirakutewatsie, hiki 'Ixaheri niwemama
mekaniyukuha'aritiani, Kakuwu yupaapa mekananutiyeni, meta yuniwema yi'iitama
mekaniwaranutiyatsa kaxetatetsie Parahuni ti'aitame miwareyeni'atsie.

6 Meta mekateniware'arieni yutewama metatsiere tita memite'ukaxeiyakai Kanani
kwieyaritsie. Mipai Kakuwu meta nuiwarimama 'Ekipitu mekateniu'axiani.

7Miki yunaime kanewarewitini yutiiriyama 'ukitsi 'ukari, meta yuteukarima 'ukitsi
‘'ukari, yunaime yunuiwari.

8 'Tki mepihime 'ixaheritsixi teiteriyari kememitetetewakai, Kakuwu niwemama
memeyeki 'EKipitu paiti:

Xuweni, Kakuwu matiarieya pihikitikai.

9 Xuweni niwemama mepitetetewakai: Kanuki, Paru, Ketsiruni meta Karimi.

10 Niwemamata Tsimehuni mepitetetewakai: Kemueri, Kamini, 'Uhari, Kakini,
Tsukaxi, meta Tsahuri, maamaya kananeu tewiyari pihikitikai.

11 Rewi niwemama: Keritsuni, Kuhati, meta Merari.

12 Kura niwemama: 'Exi, 'Unani, Tseraxi, Paretsi, Tsera. (Peru 'Exi matia 'Unani,
mepekwikairi Kanani kwieyaritsie paiti).
Paretsi niwemama: Ketsiruni meta Kamuri.

13 'Ttsakaxi niwemama: Tura, Puwa, Kuwi, meta Tsimiruni.

14 Tsawuruni niwemamata: Tsereri, 'Eruni, meta Yareri.

15'Tki mepihime Kakuwu Reya memiwarayexei Parani-'’Arami me'u'uwati, meta
waniwe Rina 'uka. Yunaiti mipai mepiyupaimekai, 'ukitsi 'ukari, xeitewiyari heimana
tamamata heimana yuhaikati.
16 Kahari niwemama, Tsepuni, Kaki, 'Etsiwuni, Tsuni, 'Eri, 'Aruri, meta 'Areri.
17'Atsexi niwemama: 'Imina, 'Itsiwa, 'Itsiwi, Weriya, 'iwaya "ukatiti Tsera
mititewakai.
Weriya niwemamata mepitetetewakai: Hewexi meta Marikiheri.

18 Miki mekanihikitini Tsiripa niwemama Kakuwu matia memiwarayexei, miki
ti'uximayatame pihikitikai Rawani hetsiemieme, yuniwe Reya piyetiiri hetsiena
mieme miti'uximayakaki. Wanuiwari mepiyupaimekai tamamata heimana 'ataxewi
mekanihikitikaitini.

19 Xakeri niwemama Kakuwu 'iyaya: Kutse meta Wenikamini.

20'Ekipitu Kutse yuniwema piwarayexei, 'Atsenati matia Putipera nu'aya mawari

wewiwame pihikitikai 'Uni mieme: Manatsexi, meta 'Epirahini.

21 Wenikamini tiiriyamama: Wera, Wekexi, 'Atsiweri, Keraha, Nahamani, 'Ehi, Xutsi,

Mupini, Kupini, meta 'Axi.

22'Tki mepihikikai Kakuwu nuiwarimama Xakeri matia memiwarayexei, yunaiti
tamamata heimana yunaukati mepiyupaimekai.

23Rani nu'aya pititewakai: Kutsini.

24 Nepitahari niwemama: Yatseri, Kuni, Ketsexi, meta Tsireni.

25 Miki mekanihikitikaitini Wiriha niwemama Kakuwu matia memiwarayexei, miki
ti'uximayatame pihikitikai Rawani hetsiemieme, yuniwe Xakeri piyetiiri hetsiena
mieme miti'uximayakaki. Wanuiwari mepiyupaimekai 'atahuta mekanihikitikaitini.

26 Yunaiti Kakuwu tiiriyamama memu'axia 'EKipitu, xeinuiwari mepihikitikai, haika
tewiyari heimana 'ataxewi mepiyupaimekai 'ukari meka'iniariti.

27Kutse meta yuhutame piwarexeiyakai yuniwema memutinunuiwakai 'Ekipitu
kwieyaritsie. Miki yunaiti haika tewiyari heimana tamamata mepiyupaimekai
Kakuwu nuiwarimama mana memu'axia.

28 Kakuwu Kura kaniutani'ani manuyehaitianiki Kutse miretaxatianiki, menunakeki
Kutseheni paiti, kepauka mana memeta'axianikekai. Kepauka mana memu'axia,

29 Kutse pitiuta'aitaxi mukuha'aritiarieniki kaxetaya, 'anari miki petia Kutseheni
paiti mitahiaweki yupaapa 'Ixaheri. Kepauka mixei 'anakayaka 'utanautsaka
kanitapa, mana 'epireuterixi 'utatsuati tapana heukuniereti.

30 Hiki 'Ixaheri Kutse mipai katiniutahiawe:

—Hikirixia nepimatsi'uxei nehixiki, neka'uximatiarietiri nepimini, 'akuxi
'‘apepuyeika pepayeniere.

31 Mipai Kutse yu'iwama katiniwarutahiawe:

—Tsiparatsi, Parahuni nepiretaxatiani kename xe'u'axiari nehetsia ne'iwama,
nepaapa niwemama Kanani kwieyaritsie memetitekai.

32 Mipai nepireitahiawe kename tewaxi wahiwemete xehiki, kename muxatsi
wakaitsixi xetewa'atia, naime tita xemitehexeiyakai.

33'Ayumieme kepauka Parahuni mixeta'iwawiya: “¢Ketitaki xete'uximayatamete?”,

34 mipai xeketeneutahiawi kename xeme xetehiwemete yaxeikia yuteukarima
wahepai. Xika matsi mipai xete'itahiawe, mana xepiyuhayewani Kutseheni
mirakutewatsie. Miki 'ekipitutari pikawanake 'ahurawa memitehirieka.

47

1 Hiki Kutse katineikuxatiani Parahuni ti'aitame. Mipai katineitahiawe:

—Nepaapa ne'iwama mepu'axiari, Kanani kwieyaritsie meheyekineka yutewama
yunaime tita memitehexeiyakai meteha'arieti. Kutseheni mirakutewatsie
mekanetiteni.

2 Kutse kaniwarawitikikaitini yu'auxiwime yu'iwama Parahuni xeitsitianike.

3 Parahuni mipai katiniwaruta'iwawiya:

—¢Ketitaki Xeme xete'uximayatamete?

Miki mipai mekatenita'eiya:

—Tame te'a'uximayatsiriwamete, muxatsi wahiwemete tepihiki, yaxeikia meripaiti
tateukarima kememite'uximayakai.

4Tame 'ena tepu'axia 'iki kwieyaritsie, 'ixa memawekaiki Kanani kwieyaritsie,
tatewama wehetsiemieme, waikawa pehaakaxari miki kwieyaritsie. 'Ayumieme
tepimatsiwawirie waikawameki pemitatsipitianiki Kutseheni mirakutewatsie
temitahayewaki.

5 Hiki Parahuni Kutse mipai katiniutahiawe:

—'Apaapa 'a'iwama mepu'axia 'ahamatia memu'uwaniki.

6 'Ekipitu kwieyari katini'ahetsiemiemetini. 'Aixia miraku'anetsie keniwarexatia
mana memekuteniki Kutseheni mirakutewatsie. Meta xika hipame pewamaika 'aixia
meteheutahiiwaweme keniwarehiritia netewama.

7Hiki Kutse yupaapa Kakuwu newitini, Parahuni kaniutahiawitsitiani. Kakuwu
Parahuni 'aixia katiniutahiawe,

8'ana Parahuni mipai katinita'iwawiya:

—¢Kepaimmeme wiyari pepexeiyari?

9 Kakuwu mipai katinita'eiya:

—Xeitsienituyari heimana xeitewiyari heimana tamamata wiyari nepexeiya
nekuyeikati. Netukari pikwaniwe neka'anutineweti, ne'ukiyarima netutsima
kememiteheuterixia.

10 Hiki Kakuwu Parahuni kaniutateutiani, tixaiti karayuyeitiati.

11 Hiki Kutse yupaapa yu'iwama kaniwayetuirieni kwie 'Ekipitu kwieyari 'aixia
miraku'anetsie, Parahuni kemutayikai Kutseheni mirakutewatsie, 'arikeke Xamitsexi
mitiuteriwarie.

12 Kutse katiniwamikwakaitini yupaapa yu'iwama watiiriyama, yuxexuiti
kememiteheuyehiakai.

Kutse kemitiuta'aitaxi L _ . ,
13 Merikitsi haaka kaniwekaitini 'Ekipitu, yaxeikia Kanani. 'Tkwai

katiniumawekaitini naitsarie, teiteri mekanikwiximekaitini.

14 Naime pirata 'Ekipitu kiekatari meta Kanani kiekatari kimana yu'ikwai
memunanekai, Kutse kaniwaye'ini Parahuni kiita neita'ina.

15 Kepauka 'Ekipitu kiekatari meta Kanani kiekatari pirataki memu'ixia, Kutse hetsia
mekaniu'axiani mipai me'utiyuati:

—'Tkwai ketaneumikwa. Tepikwixime haakaki 'ahixie, piratari tepikahexeiya.

16 Kutse kaniwaruta'eiya:

—Xika pirata xekahexeiyaniri, yutewama xekeniwarahapani, nepitixepatsirieni
'tkwaiki.

17Hiki 'ekipitutari yutewama Kutse mekaniyetuirieni, wakaitsixi, kawayutsixi,
muxatsi, puxuri, tsipuri, Kutse tirikuki katiniwapatsiriekaitini miki wiyaritsie.

18 Hairieka wiyaritsie Kutse mipai mekateniutahiawe:

—'Eki pepiti'aitame, temite’anukanaka pikayiwe, pirata tepikahexeiyari, tatewama
'‘atewama mepihikiri, tixaitiri tepikatehexeiya. Tame xeikiari meta kwie temexeiya.

19'Eki pepikatatsipitiaka temikwiniki, takwie meta kapa reuyeweniki.
Ketaneutinanai 'eki takwie mame, petipatati 'ikwaiki. Mipai Parahuni
te'uximayatametemarma tepihikitini takwie teyunaiti. Mipai teteyurieme 'eki, 'imiari
pemitatsitikitiani temayeyuyuriniki, 'akuxi takwie yuxaita mikayukuhayeikawaniki.

20 Hiki mipai tiuyiku, Kutse 'Ekipitu kwieyari kaniunaneni naime Parahuni
hetsiemieme, 'ekipitutari meyehaakakwitiweti memituiriki naime yukwie. Mipai
tiuyiku, naiti 'Ekipitu kwieyari Parahuni tipiinieya katinayani.

21'Ana yunaiti 'ekipitutari wairiyarika te'uximayatamete mekanakine.*

22 Kutse mawari wewiwamete wakwie pika'unanai. Parahuni mitiwamikwakaiki,
'‘ayumieme yukwie mepika'utua.

23 Hiki Kutse teiteri mipai katiniwarutahiawe:

—Hikititi xeme meta xekwie, Parahuni hetsia xekanimiemetetini ne

nemixe'utinanaiki. Kami' 1m1ar1 xekeneuka'etsa.
24 Kepauka 'itsanaxa mayani, 'auxiwimexia tixeiriekame xepitiwewieni yaxeikia

papaimeme, xeime Parahuni xekaniyetuiriekuni, xemerita naukame xemitekwakaki,

meta xemika'enitsiemieme. ]
25 Teiteri mipai mekaniutiyuani:

—'Eki pepitatsi'utawikweitsitia, waikawa pepitatsi'uparewi. Parahuni
te'uximayatsiriwamete tepihikitini.

26 Kutse miki 'iniari, 'aitsika kanayeitiani naitsarie 'Ekipitu kwieyaritsie. Hiki 'akuxi
kaneyuhekiaka yapaimeti Parahuni tsiemieme kanayeikani. Perutsi mawari
wewiwamete xeikia wakwie Parahuni tipiinieya pikaratia.

27Hiki 'ixaheritsixi 'Ekipitu mekanitiyaxe Kutseheni mirakutewatsie. Mana
waikawa metehexeiyati mekanakine, waikawa mekaniutamiire.

28 Kakuwu tamamata heimana 'atahuta wiyari 'Ekipitu kaniukateitini.
Xeitsienituyari heimana huta tewiyari heimana 'atahuta wiyari kaniutihuni.

29 Kepauka 'Ixaherit miximeti, Kutse katiniutani'airieni. Mipai katinitahiawe:

—Xika 'aheyemeki penetsinaki'erieka, neteuritia keneutame'i 'iniari mayaniki
kename yapemitikayani, yakenetineutahiawi yuri pe'utaiti, pemikanetsikateukuniki
'Ekipitu.

47:21 47:21 wairiyarika te'uximayatamete mekanakine. Meripaiti mieme Kakaiyari niukieya muti'utsie, tsamariy-
atari waxapa meta Haika tewiyari heimana tamamata xapayari, Ratinitsixiwaxapa. T 47:2947:29 'Ixaheri. Kakuwu
pititewata.

30 Kepauka nemimini, ne'ukiyarima wahetsia kenenetuamie, 'Ekipitu
pepikanetsi'ukateukuni.

Kutse mipai katinita'eiya:

—Kepemaine yanepitikayani.

31Paapaya tawarita kanita'iwawiya:

—Xika yapetikayeimiki yakenetineutahiawi heitseriemeki Kakaiyari matsi'eniekaku.

Kutse yatinitahiawe. Hiki 'Ixaheri yu'utatsie kakaiti 'utihiximakeka
kaniyutanenewieni.

'Epirahini meta Manatsexi 'aixia kememu'itiarie

1 Merikitsi 'arike Kutse katiniutamarieni kename paapaya rekuye. Hiki kaneyani
yuniwema warawititi Manatsexi 'Epirahini mame.

2 Kepauka Kakuwu miretima, wairiyarika kananukuyerini yu'utatsie.

3 Kutse kaniutahiawe mipai 'utaiti:

—Kakaiyari Naimekimitirikaiye kaneniutahiawe Rutsi kiekaritsie, Kanani
kwieyaritsie. 'Aixia kaneniuyurieni,

4mipai 'utaiti: «Ne yanepitiyurieni waikawa tiiri pemiwarayexeiyaki, pemitamiireki,
‘anuiwaritsie yuwaikawati nuiwarite mepayenexiani. 'Iki kwie yuheyemeki
puwakwietini».

5 Merikite 'aniwema memuyuhuta 'Ekipitu pemiwarayexei
nekamatsitahiawiwekaku 'akuxi, mepineniwematini. 'Epirahini Manatsexi yuheyeme
mepineniwematini yaxeikia Xuweni meta Tsimehuni kememineteniwema.

6 Miki wa'utimake pemiwarayexeiya mepi'aniwematini, kwie
memiyetuiriyarienitsie wamatsikama mikita mana mepiwayetuirieni.

7Parani-'Arami ne'akunuaku, Xakeri 'amaama kanemini 'Epirata 'aurie, hiki Wereni
mirakutewa, miki huyeyari'utia tekaneikateuku, Kanani kwieyaritsie.

8 Hiki 'Ixaheri Kutse niwemama waruxeiyaka, mipai katiniuta'iwauni:

—¢Miki temari kemi'ane mepiyia?

9 Kutse yupaapa mipai katiniutahiawe:

—Miki neniwema mepihiki Kakaiyari minetsiheyeni'airi 'ena memutinunuiwaxi.

Hiki 'Ixaheri yuniwe mipai katiniutahiawe:

—'Enahurawa keniwati'uitia nemiyutanenewieniki wahetsiemieme.

10'Ixaheri matsi kani'ukiratsitikaitiniri, pikahaunierekairi. 'Ayumieme Kutse
‘ahurawa kaniwati'uitiani yuniwema. Paapaya kaniwaruti'itseni kaniwarutitapa.

11 Hiki Kutse mipaita katiniutahiawe:

—Neri tawarita nekamatsixeiyake nepine'eriekai. Matsi hiki Kakaiyari pinetsi'upitia
meta 'aniwemata nemiwaxeiyaki.

12 Hiki Kutse yuniwema kaniwaranukuhapani yupaapa hixie, mikita

kaniutihiximakeni. o . o o
13'Anukukeka yuniwe 'Epirahini yutserieki kaniuwiya, yu'utakita Manatsexi. Hiki

yupaapa hixie kaniwati'uitiani, 'Epirahini 'etsimutewikaiki, yuteukari 'Ixaheri 'utata
mutikeniki, Manatsexi mimatsikayatikaiki yuteukari tserieta mutikeniki.

14 Peru wateukari 'Ixaheri yutanenenewienike yumamate kaniupataxiani,
'Epirahini hetsia yutserieki heimana kaneutimeni tsepa 'etsimutewikai, Manatsexi
hetsiata yu'utata miemeki pitiunakixi tsepa mimatsikayatikai.

15 Kanitsutiani mipai "utaiti:

«Kakaiyari 'aku,
'Apirahami 'Ttsahaki 'ahamatia kememite'u'uwakai,
peminetsi'iwiya kepaukapai nemutinuiwaxi,

mana mitiyetia meta hiki.
16 Niuki tuayame minetsi'utawikweitsitia naime 'axamiti'anetsie,
'aixia keniwayurieka 'iki tiiri.
'‘Uxa'atini warie nepaxaxatsiwani,
yaxeikiata ne'ukiyarima 'Apirahami 'Itsahaki wahepai.
Xeke'utiwawere xeke'utaxiini 'ena kwiepa».
17Hiki Kutse pika'inakixi yupaapa xeiyati, 'Epirahini mutayatsie meutimekaiki
yutserieki. Yupaapa mamaya 'uwiyaka, kanipata Manatsexi hetsie pita,
18 mipai rehiaweti:
—Nepaapa, tixai mipai neniwe 'amiyumate, Manatsexi pihiki. 'Atserieta miemeki
mana pita keneutime'i.
19 Perutsi paapaya yapikatiutanaki'eri. Mipai katinitahiawe yuniwe:
—Ne nepitimate Manatsexi kiekarieya mariweti kanayeimiki, matsi mutaya pita
waikawa kanitaxiimiki, nuiwaritemama kiekari makate mekanakinikuni.
20 Miki tukaritsie Kakuwu 'aixia kaniwaruyurieni mipai 'utaiti:
«Kepauka nenuiwarima xeime hepaitsita 'aixia memutiyuaneni,
mipai mepitekihiawariwani:
“Kakaiyari kematsi'iwiyani.
Kemitiwa'iwiyakai 'Epirahini meta Manatsexi”».
Mipai "utayika, 'Ixaheri 'Epirahini mexiakame kanayeitiani 'arike Manatsexi.
21 Hiki 'imatirieka 'Ixaheri Kutse mipai katiniutahiawe:
—Pehurari nemiminiki, perutsi Kakaiyari xehamatia kaniuyeikamiki,
kanixe'akunuitiamiki xeteukarima wakwietsie.
22'Eki Kutse 'a'iwama wahetsiemieme heitserie pepexeiya waikawa, nepimatsixatia

Tsikeni™ kwieyari, 'amuxeutsixi teiteriyari nemiwarunawairi newakwineti.

49

Kakuwu yuniwema kemitiwarutahiawixi
1 Merikitsi Kakuwu yuniwema kaniwarutakwewieni, mipai katiniwarutahiawe:
«Xekeneuyukuxeiri nepitixetaxatiani kemitiyini xehetsie.
2 »Neniwema: 'Ahurawa xekenakini,
xekeneneu'eni kenemitixetahiawe.

3 »'Eki meri Xuweni peminematiari,
‘akimana meri pimatsiikikai kenemititirikaiyekai tiiri nemiwarexeiyaniki.
'Eki matsi heitserie pepexeiya,
'Eki matsi pepitirikaiye.
4Perutsi 'eki mexiakame pepikahikitiniri:
'"Axapeminetsi'uyuriki.
Ne'iya matia pemukahuiki neti'uximayatsiriwame,
'‘ayumieme hamewari mikayunitiarinia hepai pepi'aneni.

5 »Tsimehuni matia Rewi yawixi memayu'eririya wahepai mekani'aneneni,
yu'ixiparaki mepiteyumemiwa.

6 Ne wahetsia nepikaheu'ixiaramiki.
Kapa 'axatiyuruwame hepai netiuxeiyarieniki.

Yuhaxiaki teiteri mepiwarukwi,
mewaikatiweti tuurutsixi mepiwarutixite wa'ikatetsie.

7Wahaxia 'axake'itiarieka kememiteyumemiwa,

* 48:22 48:22 Tsikeni. Kiekari panuyine hiri meta naiparti.

yuhaxiaki piwanake hiwerika memiwapitiakaki hipame.
Ne nepiwatani'axiani nekwiepa,
nepiwataxiriexiani 'Ixaheri kwieyaritsie.

8 »'Eki Kura, 'a'iwama 'aixia meputiyuaneni 'ahetsiemieme.
Memimatsi'aye'unie pepiwara'iwani,
'ahixie mepititunuma'uni 'a'iwamatiti.
9 Neniwe Kura, maye temaiki hepai pepi'ane,
maxa muwiyarie mikwa'a hepai.
Maye 'amipa hepai, pe'itakwaka pehakunuaka pemanuhuputsie pekaniyuhayewa.
Maye 'uka hepai, xewiti pikayiwe mimatsi'uximatianiki.
10 Kura xewiti pika'inawairieni ti'aitame 'itsiya, nuiwarimama yuheyemeki
mepiteta'aita.
Kepaukake munuani yuriki ti'aitame,
'aixia mitiuka'iyari meuyewetse hixiena yamemitekahuniki kwiepa memitama.
11 Kura kaxie waikawa pexeiya.
'‘Ayumieme yupuxu pakuwiwa kaxie kiyeyaritsie,
meta puxu nunutsi pikwa'a kaxie xawariyari.
Yu'ixurikite piti'ekwa kaxie winuyaritsie,
yi'ikarite kaxie takari hayariyaritsie piti'ekwa.
12 Kaxie winuyari waikawa pexeiya, 'ayumieme hixiteya piyiyiwi.
Retsi kemitituxa, matsi waikawa putuxa tameteya.

13 »Tsawuruni haramara tetsita kiekame kanayeimiki,
nawiyatsixi miwa'axe 'aixia mitiuye'ane kanayeimiki,
Tsiruni paiti kwieya kaniye'atikaimiki.

14 »'Ttsakaxi puxu hepai piranuweri,
peru naitsata heuti'ikatikaiti 'apuka.
15 Kepauka mixei yukuraru 'aixia tiuye'anekame,
kwiepa 'aixia raku'anekame mika'uxipieniki,
puyuwairi 'ika matikiniki,
ti'uximayatame payuyeitia.

16 »Rani 'itsikame hepai pitiyurieni yuteiterima wahetsiemieme
'Ixaheri nuiwaritemama watsata.

17 Rani pitirikaiyeni, kuu mitiyumemiwa hepai huyeta mikaka,
kepauka kawayu 'ikayatsie mitakeni,
manaka yuwarima peukaweni.

18 »yawé 'aku 'awikweitsitiarika nepitakwewie.

19 »Kahari, tenawayamete memanitamiekuni,
matsi miki wawarita kanakuyeimiki kaniwakwimiki.

20 »'Ekita 'Atsexi, 'ikwai 'aixia ra'anekame pepitikwa'a,
'aixia ra'anekame petiukawewiwati pepitiwamikwani kwiepa te'aitamete.

21 »Nepitahari, maxa 'uka yuxaita muyeikani hepai pi'aneni,
maxatsi tiirixi witsimemi'anene yumaama wahepai.

22 yKutse, hatetsita 'iteiritsiekame hepai pi'ane,

waikawa miyira,
mamateya kurarutsie manutimake hepai.

23 Kuyaxi tupi memu'i mekanitamini,
mekaheinenimayati me'ihekati.

24 Perutsi Kutse yutupi heitserie pakwe'e,
mamateya pika'akatutuke.

Pamipariyutsi Kakuwu kakaiyarieya pemitirikaiye,
pemitatsi‘iwiyame 'ixaheritsixi,
tete mitse'i hepai.

25 Neuxei Kutse:

Pamipariyutsi 'apaapa Kakaiyarieya mimatsiparewie.
Pamipariyutsi Kakaiyari Naimekimitirikaiye,
'aixia mimatsiyurie.

Ke 'aixia mimatsiyurie taheima miemeki wiyerikita,
matsipitiati meta 'emeukatewatsie miemeki haixaki,
niwekate tiiri kememitewarayexexeiya kememitewatsitsitia.

26 Matsi 'aixia piti'anene tita 'apaapa nehikititi nematiyetuirie,
hiri ke 'aixia mitipitiarie meripaiti mieme reutiyetana,
matsi waikawa 'aixia peke'itiarieka.

Hiki 'aixia kenemimatsiyurie pi'ahetsiemieme Kutse,
'a'ilwama watsata pepanayexeiyarie.

27 »Wenikamini, 'irawe mayu'eriya hepai pi'ane,
ximeri tikwati tita mitiumi,
taikaita hipame pitiwamikwa tita mitiutatexi».
28 Mipai katiniwarutahiawe 'Ixaheri yuniwema, tamamata heimana huta
nuiwariyari, yuxexuime 'aixia kaniwaruyurieni, yuhetsie memeixeiyaniki.

'Imatirieka Kakuwu yuniwema kemitiwarutahiawixi

29 'Imatirieka Kakuwu mipai katiniwarutahiawe yuniwema: «'Ariri nekanimiximeni,
kepauka nemimini. Nepaapama memuyehetsie xekeneneutateka, terita 'Epuruni Heti
tewiyari mikwieyatikaitsie.

30 Teri Makipera nekanixatani Mamire hixie miti'ane, Kanani kwieyaritsie
‘Apirahami minanai, 'Epuruni Heti tewiyari kaniunanairieni, yunaiti tiiriyamama
muwa memeutatuariwaniki.

31Muwa mekanayeheni 'Apirahami, 'iyaya Tsara, 'Itsahaki, 'iyaya Xeweka, muwa
tsiere Reya neneutateni.

32 Miki kwie teri kaniunanaiyani, Heti teiteriyari meri katiniwapiinitikaitini».

33 Kepauka mitiutahayewaxi Kakuwu yuniwema tiwakuxaxatiwati, 'ukahuka
'imatirieka kaniuka'ietiyani kaniumini. Kaneyani yu'ukiyarima wahetsia.

30

1 Merikitsi Kutse yupaapa kaniutapa, 'utatsuati kani'itseni.

2 Hiki katiniwaruta'aitiani Kutse teyu'uayemawamete, memita'uayemaniki
waritsamu witsimu'iaki paapaya kaxarieya, hiki mipai mekateniuyurieni.

3 Mepeye'atia huta tewiyari tukari, mipai mepitewaraye'atiwakai
memiwati'uayemawaniki wakaxarite. 'Ekipitutari haika tewiyari heimana tamamata
tukari mepiyuhiweriekai.

4 Hiwerika 'anuyeyaku, Kutse kaniwarutahiawe Parahuni parewiwametemama,
mipai katiniwarutahiawe:

—Ximixi Parahuni mipai xeketenetahiawi,

5 kepauka nepaapa mimiximekai, mipai pinetiuhiritia, kename nekeheiteukimienike
‘'ukiyarimama memiwayehetsie, Kanani kwieyaritsie paiti. Mipai xeketenetawawiri
Parahuni, nemiteukimieki, kenameta ne'akunuani.

6 Parahuni mipai katinita'eiya:

—Kenemie, 'apaapa keneuteukimie, kemimatiutahiawixi.

7Merikitsi Kutse kaneyani yupaapa mekateukuki. Yunaiti mekanekine 'iwamama,
watiiriyama, yaxeikia 'ekipitutari 'ukirawetsixi memiteitakai Parahuni, 'ekipitutari
wa'ukiyarima yunaiti.

8 Yunaiti Kutse kie kiekatari, meta 'iwamama, meta paapaya kie kiekatari.
Mekanekine, yutiiriyama xeikia mepiwareku'eiri Kutseheni kwieyaritsie,
yumuxatsima meta yuwakaitsixi.

9 Mepanutiyaxixia kaxetatetsie, kawayutsixi wahetsie me'utetita, waikawa
'‘ame'atayeuti mekaniuhukaitini.

10 Mekaneta'axiani hakewa Hatahari tiriku matihenatsie, mana Kurutani
hatuxameyaritsie pehurakai. Mana Kutse 'atahuta tukari piyuhiweriekai paapaya
mumiki.

11 Kepauka kananeutsixi memiwaruxei meyuxeiriekame Hatahari maka'etsatsie
me'utitsuaname, mipai mekaniutiyuani: «'Ekipitutari hiwerika mepiwewie yemeki
waikawa patsiekameki». 'Ayumieme mana, Kurutani meuhuratsie, mekateniuteriwa
'Aweri-Mitsirahini.”

12 Hiki mipai mekateniuyurieni Kakuwu niwemama kemitiwarutahiawekai
meripaiti.

13 Mekaneikweni Kanani paiti, mana mekaneitateni terita Makipera kwieyaritsie,
Mamire hixie, hiki Hewuruni mirakutewatsie, 'Apirahami meripaiti minanekai miki
teri 'Epuruni Heti tewiyari 'ituirieku, 'Apirahami tiiriyamama wateukiya mayaniki.

14 Hiki Kutse kanakunuani 'Ekipitupai yupaapa hekateukuka, yu'iwama wahamatia,
meyunaiti memeiweiyakai wahamatia.

Kutse kemitiwarunitia yu'iwama

15 Kakuwu 'ukumawereku, Kutse 'iwamama mipai mekateniyukuhiawekaitini:
«xiari piha'a tahepaitsita. Xiari puyukihiani 'axaketemiyuri».

16 'Ayumieme mipai mekatenitani'airieni mipai mete'itahiaweke: «'Apaapa kamiweti
‘akuxi mipai pitatiuhiritia:

17“Mipai Kutse xeketeneutahiawi, kexereuyehiwirieka 'axakexemiyuri 'iwamama”.
'‘Ayumieme kwerietixia ketatineuyehiwirieka, tame 'apaapa Kakaiyarieya
te'uximayatametemama tepihiki».

Kepauka Kutse 'iki niuki mu'eni, kaniutatsuani.

18 Hiki 'iwamama mekaniu'axiani, mekaniutihixima'uni hixiena, mipai
mekatenitahiawe:

—'Ena pepitatsiti'uitia, wairiyarika mate'uximayatsiriwamete tepihiki.

19 Kutse mipai katiniwarutahiawe:

—Xepikamamaka. Ne Kakaiyari nemaneyeitiwani nepikayiwe.

20 Yuriki xeme xepinetsi'unanaimakai, peru Kakaiyari pipataxi 'aixia miti'aneki,
yamitiyiniki hiki ketemiteneniere: yimiireti teiteri memikaheuyeweniki.

21'Ayumieme, hiki xepikaheumamaka. Ne nepixeparewieka xeme meta xetiiriyama.

Kutse mipai katiniwarunitiani, wanaki'erieti waikawa.

Kutse kemitiumi ’ o _ o _
22 Kutse meta paapaya tiiriyamama 'EKipitu kwieyaritsie mekaniuyuhayewa. Kutse

xeitsienituyari heimana tamamata wiyari kaniutihuni,

* 50:1150:11 Hepirayuki ‘Aweri-Mitsirahini panuyine 'ekipitutari wahiwerika.



Tsutiarika 50:23 81 Tsutiarika 50:26

23 kaniwaruxeiya 'Epirahini niwemama meta yututsima. Metatsiere Makixi
niwemama yuniwema kaniwarayeitiani Manatsexi teukarimama.

24 Hiki 'arikemikake, Kutse mipai katiniwarutahiawe yu'iwama: «'Etsiwa xeikiari
peuyewetse nemiminiki, peru Kakaiyari kanixeparewiekamiki, kanixe'ayewitimiki 'iki
kwieyaritsie kanixe'anuwitimiki kwie 'Apirahami, 'Ttsahaki meta Kakuwu

miwaxatiakaitsie». o . . ) .
25 Hiki Kutse mipai katiniwaruhiritiani yuniwema: «Kaniyuritini Kakaiyari

kanixeparewimiki. Kepauka mipai mitiyini 'ana ne'umeyarite xekananutikuni».

26 Kutse kaniumini xeitsienituyari heimana tamamata wiyari hexeiyati, 'Ekipitu
kwieyaritsie. Waiyarieya me'uta'uayemaka waritsamu witsimu'iaki, kakuni
witsimi'anetsie mekanikateni.



Memeyeki 1:1 82 Memeyeki 1:20

Memeyeki

'Ekipitu 'ixaheritsixi kememite'uta'aitiarie

1'Tki mekanihikitini 'Ixaheri niwemama, kepauka yuniwema mewaruwititi
memu'axia 'Ekipitu, Kakuwu yunaiti:

2 Xuweni, Tsimehuni, Rewi, Kura,

3 'Ttsakaxi, Tsawuruni, Wenikamini,

4Rani, Nepitahari, Kahari meta 'Atsexi.

5 Yunaiti Kakuwu nuiwarimama mepihikitikai, haika tewiyari heimana tamamata.
'Ekipitu paitiri Kutse pukatei.

6 Hiki Kutse meta 'iwamama mekaniukwini meta miki xiiyarimama yunaiti.

7Peru matsi 'ixaheritsixi, waikawa tiiri mekaniwarayexeiyakaitini, yumiireti
mekanakine metirikaiyeti, miki kwieyaritsie mekanakiniximekaitini. Kiekari 'ayeuti
kanayeiximekaitini.

8 Hiki 'Ekipitu xewiti pita ti'aitame kananukakeni Kutse mikahetimaikai kemitiuyuri,

9mipai katiniwarutahiawe yuteiterima: «Xekeneyukweriwayurieka 'ixaheritsixi
wahepaitsita, waikawa tirikariya mekanexeiyani, mekaniyimiireniri mekatana'iwani.

10 Hiki tekateniwata'aitiakuni waikawameki tetemaiwaweti, xika mipai
tekate'uyurieni matsi waikawa mepitamiire, xika kuyaxa hayani, memitatsi'aye'unieta
pita mekanakinikuni, metatsi'a'iwame mekaniyehuni 'iki kwieyaritsie».

11 Mipai mekateniuyurieni 'ekipitutari, te'aitamete mekaniwarutihiawe 'ixaheritsixi
memitewata'aitianiki, 'uximayatsika mekaniwaruxatiani wairiyarika mewapitiati,

Parahuni hetsiemieme kiekari 'itkwai mireuta'inariwa Pituni mititewa meta Xamitsexi.
12 Peru matsi miyamewaruyurieku, matsi waikawa mekanixiikaitini

mepitamiiririmekai, hiki 'ekipitutsixi waikawa mekaniwarutimakani.
13'Ayumieme kwinimieme mekateniwa'uximayatsitiakaitini, kemikareuyewetse
hepai mekateniwa'aitiakaitini.
14 Watukari waikawa mekaninanaimakaitini, wairiyarika metewa'aitiati, kwie
memihawiyaniki, Xxinariya wewiyariki, naime mirati'etsiwatsie, tita 'uximayatsika
miraniere, naime 'uximayatsikatsie 'ixaheritsixi memiteha'uximayakai 'ekipitutari

mewarutate'ati mekateniwa'aitiakaitini. o o o
15 Mana mekanititekaitini yuhutati 'ukarawetsixi hepirayutsixi teiteriyari

teniweritsitiwamete, Tsipura meta Puwa metetetewati, ti'aitame 'Ekipitu kiekame
mipai katiniwaruta'aitiani:

16 _Kepauka 'ukarawetsixi hepirayutsixi xemiwaparewie niweriyaki, xeyu'iwiyati
tita mititinuiwa: xika 'ukitini xewatakukuyati, xika 'ukatini xekenehayewa
'ayeniereme.

17Peru 'ukarawetsixi teniweritsitiwamete hepirayutsixi Kakaiyari
mekanayemakakaitini, 'ayumieme ti'aitame 'Ekipitu kiekame kemitiwarahiawekai
yamepikate'uyuri, 'ukitsi mekaniwaruhayewa me'ayeneniereme.

18 Hiki 'Ekipitu kwieyaritsie ti'aitame, miki 'ukarawetsixi teniweritsitiwamete
kaniwarutakwewieni, mipai katiniwaruta'iwawiya:

—¢Titayari miya Xeteheyurie? ¢ Titayari tiiri 'ukitsi xekatewatakukuya?

19 Miki mipai mekaniutiyuani:

—Neuxeitsi, 'ukari hepirayutsixi 'ukarawetsixi 'ekipitutari wahepai mepika'anene,
miki waikawa mepitirikawi yuxaita mepitiniweya tame teka'aye'axiaximekaku.

20 Mipai tiuyiku, matsi 'ixaheritsixi waikawa mekaniyutamiiriya. Meta Kakaiyari
miki teniweritsitiwamete 'aixia katiniwaruxeiya,

21 Kakaiyari memayemakakaiki, kaniwarupitiani tiiri waikawa memiwarayexeiyaki.

22 Hiki Parahuni mipai katiniwaruta'aitiani yuteiterima:

—Yunaime tiiri "'ukitsi hepirayutsixi hapa xekeniwareukaxiri memitinunuiwa. 'Ukari
xekeniwarehayewa.

2

Muitsexi kemitiunuiwaxi o _ . _
1Xewiti kaniuyeikakaitini Rewi nuiwarieya, kepauka mutineikixi mana tsiere

mieme kanewitini. ’ o o _ . _
2 Miki kaniutihukata nunutsi kanayexeiya, 'ixeiyaka kwinimieme mititemaikikaiki,

kaniti'awieta haika metseri.

3 Kepaukari mikayiwekai mi'awietaniki tsikiiwiti kaniutawewieni, xirika
kanitawirieni kwetsika miyiwi nikame, mana nunutsi kanikateni hatetsita
kaneikweni, hakatsata kanihiani hapa miye'ukaitia, Niru hatetsitayaritsie.

4 Hiki nunutsi kurieya yateewa kaniuyuhayewa, niereke kemiranuyeyanikekai.

5 Hiki mana kaniukateni 'uka Parahuni niweya ku'iwaneti, Niru hatuxameyaritsie.
Te'i'uximayatsiriwamete hatetsita mekaniu'uwakaitini, yapauka Parahuni niweya
tsikiiwiti kaniuxeiya hakatsata kaniyewiekaitini, Xeime ti'uximayatame kaniutani'ani
mituimieki.

6 Kepauka Parahuni niweya tsikiiwiti manutiyepi nunutsi kaniuxeiya 'utatsuakame,
kanitinenimayata mipai kaniutayini:

—Hepirayu nunutsi pihiki.

7Hiki miki nunutsi kurieya Parahuni niweya mipai katiniutahiawe:

—Ya xeime 'ukaratsi nepiti'inimie hepirayu tewiyari mitsitsitianiki, mitaweriyaki
miki nunutsi 'ahetsiemieme.

8 Miki mipai katinita'eiya:

—Kenemie kenewitimie.

Kurieya kaneyani, peru nunutsi maamaya kani'atiani.

9 Parahuni niweya mipai katinitahiawe:

—Kenanutu'i 'iki nunutsi kenetsitsitiaka keneneutaweriri, ne nepimatipitiaka mipai
pemitiyurieniki.

Mipai tityiku miki nunutsi maamaya kaneituni 'itsitsitiati kanitaweriya.

10'Utawerekuri nunutsi, kaneiwitini Parahuni niweya hetsia, miki
kaniyutaniwetiani, meta Muitsexi katiniteriwa mipai 'utaiti: «<Ne hapa nepetitui».

Muitsexi kemitiuyuta'unaxi

11 Kepauka Muitsexi 'amuyutama, yu'iwama kaniwarekuxeiya, kaniuniere
kememite'uximatiariekai. Xeime kaniuxeiya 'ekipitutanaka hepirayu tewiyari
tiwayakaku.

12 Hiki hanieretiyaka nixewiti hawaiki mikareyeikakaiki miki 'ekipitutanaka
kaniumieni, kaniti'awieta xiekarita.

13'Uxa'arieka hutarieka kanikuyani, hipameta kaniwaruxeiya meyukwitiweme
yu'iwamati hepirayutsixi, mimainekai kaniuta'iwawiya:

—¢Titayari 'a'iwa petimiene?

14 Miki kanita'eiya:

—¢iKemi'anekuta 'eki matsi'utahiawixi 'itsikameki tahetsie pemiti‘aitaniki? ¢ Netsita
penenemieni 'ekipitutanaka hepai?

Miyamitiutahiawarieki Muitsexi waikawa kaniutimani mipai katiniu'erieni: «Xiari
nepahekiarixi kenemitiuyuri».

15 Miyatiiyiku Parahuni katinetimani, Muitsexi kanimienikekaitini, peru Muitsexi
kaniyuta'una Mariyani kwieyaritsie paiti kaneyani, putsu matiniere kaniuyuhayewa.

16 Mawari wewiwame Mariyani kiekame 'atahuta meyupaimeme "ukari
kaniwarexeiyakaitini, miki mekaniuyehanitikikakaitini muxatsi mematiharewe
memitihiniyaki, yupaapa muxatsimama mewatiharitianike.

17Peru muxatsi wahiwemete 'ukitsi mana mekani'axekaitini mewataweiyake.
Heiwa Muitsexi wahetsie kaniutanuani, 'ukitsi kaniwarutaweiya, 'ukari

wamuxatsima kaniwarutiharitiani. ) ]
18 Kepauka 'ukari memakunuaxia yupaapa kie Xehueri, miki mipai

katiniwaruta'iwawiya:

—¢ Titayari hiki kwitiwa xete'u'axia?

19 Miki mipai mekaniutiyuani:

—Xewiti 'ekipitutanaka tahetsie kanetanuani, muxatsi wahiwemete haa
kememitekwerie, matsita haa watihanaka muxatsi kaniwaretiharitiani.

20 Mikita mipai katiniwarutahiawe:

—¢Hakewari miki 'uki? ¢ Titayari yuxaita Xxeteheiku'eiri? Xekeneta'ini mitikwaniki.

21 Muitsexi kaniuyuwairiya miki hetsia mukaniki, miki kaniwititiani yuniwe
Tsepura.

22 Miki nunutsi xeime kanayexeiya, Muitsexi Keritsuni katiniteriwa, mipai
tiu'erieka: «'Ateewapai nepikiekame xaitsie nepuyeika».

23 Miixa wiyari 'anuyeyaku, ti'aitame 'Ekipitu kiekame kaniumini. 'Ixaheritsixi
yaxeikia mekateniuka'eniwakaitini, wairiyarika te'uximayatamete mehikititi,
mekaniutihiwakaitini parewiya meheuyehiati. Wahiwari Kakaiyari kaniu'enieni
mewairipiekaku.

24 Hiki 'u'enaka kememite'uximatiariekai kanaye'erieni tiratu kememite'uwewi
‘Apirahami, 'Ttsahaki meta Kakuwu hamatia.

25 Mipai Kakaiyari 'ixaheritsixi katiniwaraye'erieni, maye'akaiki yamemiteyuriekaki.

3

Muitsexi 'itsi mita'a hamatia

1 Merikitsi Muitsexi muxatsi kaniwahinekaitini yumune tewamama Keturu, mawari
wewiwame mihikitikai Mariyani kiekame, muxatsi kaniware'arieni makumawetsie
'anutaiyepaiti, Huré mirakutewatsie kaniye'ani, hiri Kakaiyari manuyeika.

2Mana 'uyeikakaku Yawé niuki tuayameya kaniuyuhekiata taitsata 'itsi takaku.
Muitsexi mipai katiniuniere 'itsi kanitakaitini, peru pikayexiximekai.

3'Ayumieme mipai katiniu'erieni: «Ketitiri. Tsipara neminierimie, titayari
katiyetaixime 'itsi».

4Kepauka Yawé Muitsexi muxei 'ahurawa 'a'amiekame nierimiti, kanitahiawe "itsi
hetsie yeweti:

—Muitsexi, Muitsexi.

Mikita kanita'eiya:

—'Ena nepuwe.

5 Kakaiyari mipai katinitahiawe:

—Tawarita 'enahurawa pepika'amieni, 'akakai kenanuyehinaxia, kwie mipatsie
hetsie pekaniuweni.

6 Ne 'apaapa nekanikakaiyarieyatini, 'Apirahami, 'Itsahaki meta Kakuwu.

Mipai tiu'enaka Muitsexi, kaneuyuku'eima yihixie, 'utimaka Kakaiyari 'uxeiyaka.

7Peru Yawé katinikuxatakaitini:

—Yuriki nepiniere kememite'uka'eniwa neteiterima 'Ekipitu kwieyaritsie.

Nepiwa'enie kememite'uximatiarie memitewa'aitia wahetsiemieme, nepitimate

kememite'uka'eniwa. o ) o
8 Hiki newaxinake nepiyiane 'ekipitutari wahetsia, newarayewitinike miki

kwieyaritsie nemiwaranuwitiniki, xeime kwie 'aixia mi'anetsie 'amakuyewatsie, retsi

maxuawetsie meta xXiete, nekanixatani kananeutsixi wakwieyaritsie meta hetitsixi,
'amuxeutsixi, peretseutsixi, heweutsixi meta kewutseutsixi.
9'Ixaheritsixi wahiwari nepu'eni, meta nepiniere 'ekipitutari kehepai

memitewananaima. ' .
10'Ayumieme kene'akuha'aritia. Nekamananuni'amiki Parahuni hetsia,

pemiwarayewitiniki 'ixaheritsixi memineteiterima 'Ekipitu kwieyaritsie.

11 Peru Muitsexi Kakaiyari mipai katiniutahiawe:

—¢Ne tita netihiki Parahuni hixie nemitaniuniki meta 'ixaheritsixi
nemiwarayewitiniki?

12 Kakaiyari mipai katinitahiawe:

—Ne 'ahamatia nepuyeikani. Meta ne'iniari nepimatsiwewirieni kename ne nehiki
nemimatsihanuni'ani: Kepauka pemiwarayewitini neteiterima 'Ekipitu kwieyaritsie,
yunaiti xeme xenetsi'ayexeiyati xepakine 'iki hiritsie.

13 Muitsexi matsi mipai kaniutayini:

—Xika neheyani 'ixaheritsixi xika mipai netiwaretahiawe: “Xe'ukiyarima
wakakaiyari pinetsiheyeni'a xehetsia”. {Kenetiwaretahiawe xika mipai
meneteheta'iwawiya: “¢Keri titewa?”

14 Kakaiyari Muitsexi mipai katiniutahiawe:

—Ne nepihiki kemi'ane nemihiki. Mipai pekatiniwarekihiawemiki 'ixaheritsixi: “Ne
nepihiki, pinetsiheyeni'a xehetsia”.

15 Hiki Kakaiyari Muitsexi mipai katiniutahiawe:

—Mipai ketiniwaretahiawi 'ixaheritsixi: “Yawé xe'ukiyarima wakakaiyari
'Apirahami, 'Itsahaki meta Kakuwu, pinetsiheyeni'a xehetsia. 'Tki pihiki kenemititewa
yareuyuhanemeki, 'iki pihiki kenemititewa naiti nuiwarite manuyekine”.

16 'Eki kenemie "'ukirawetsixi keniwarekuxeiri 'ixaheritsixi, mipai
ketiniwaretahiawi: “Yawé xe'ukiyarima wakakaiyari 'Apirahami, 'Ttsahaki, Kakuwu,
peyuhekiataxi nehixie mipai pinerahiawekai: ‘Ne nepixexeiya, nepiniere
kexemitenanaimarie mana 'Ekipitu kwieyaritsie.

17'Ayumieme mipai nepitiku'eriwa nepixe'ayewitini kexemite'uka'eniwatsie mana
'Ekipitu. Nemixe'anuwitiniki kananeutsixi wakwietsie, hetitsixi, 'amuxeutsixi,
peretseutsixi, heweutsixi meta kewutseutsixi. Miki kwietsie waikawa retsi
kanexiaweni meta xiete.””

18 "Ukirawetsixi 'ixaheritsixi mepimatsi'anu'enieni, hiki miki meta 'eki ti'aitame hixie
Xepeti'uni mipai xepetiyuani: “Yawé, hepirayutsixi takakaiyari kanekuyeixiani
katatinekuxatiani. Ketaneupitia temiyehuki haika tukari te'uhuti mana Yawé
takakaiyari temiteheitimawirieniki”.

19 Nepitimate ti'aitame 'Ekipitu kiekame pikaxehepitiani, wairiyarika ne'ipitiayuke
xekanayekinikuni.

20'Ayumieme netirikariya nepihekiata, nepitiwakwinitiani 'ekipitutari 'iniari
kenemitiwewieni mariwemeki watsata. Naiti miki ranuyeyayu Parahuni pixepitiani
xemiyehuki.

21 Peru ne neteiterima 'ekipitutari 'aixia memitewamaniki nepiwayuitiani, mipai
xeyumamaweti xemika 'ayekikaniki 'Ekipitu kwieyaritsie.

22Yunaiti 'ukarawetsixi 'ixaheritsixi mepitetawauxiani wa'aurie memeutitei
wahetsia ya tsepa ke'ane hetsia, 'uruki mitiwewiyatika meta pirataki, 'ixurikite
yuniwema xemiwaretiketianiki "ukitsi 'ukari. Mipai 'ekipitutari
xekateniwanawairiekuni.

4

Iniari Muitsexi hetsiemieme _
1 Muitsexi tawarita kaniuta'iwauni:

—¢Keneheyianenita xika yuri mekaneteheta'eririeni xika mekanetsihe'enieni?
¢Keneheyianeni xika mipai menetehahiaweni: “Yawe 'ahixie pikaheyuhekiataxi”?

2Yawé mipai katinita'iwawiya:

—¢Tita perakwe'e?

Muitsexi mipai kaniutayini:

—Kiye 'itsiyari nepakwe'e.

3 Yawé mipai katinitahiawe:

—Kwiepa mikaweniki keneutatua.

Muitsexi kiye 'itsiyari kaniutatuani kwiepa mikaweniki, hiki miki kiye 'itsiyari kuu
kanayani. Muitsexi kanitanautsakekaitini 'imakati,

4peru Yawé kanita'aitiani miwiyaki kwaxieyatsie. Kepauka Muitsexi kuu muwiyaxi
kwaxieyatsie, miki kiye kanayani.

5> —'Tki kanihikitini yuri memimateheta'eririeni kename ne Yawé xepaapama
wakakaiyari 'Apirahami, 'Itsahaki, Kakuwu ne'unehekiataxi 'ahixie.

6 Tawarita mipai Yawé katinitahiawe:

—Hikita 'akamixatia keneukume'i.

Muitsexi yukamixatia kaneukumeni, kepauka mewakuha mamaya nawiyari
tikuyeti kanayani kaniutature 'iwi hepai.

7Tawarita Kakaiyari mipai kaniutayini:

—Tawarita 'akamixatia keneukume'i.

Muitsexi tawarita yukamixatia kaneukumeni, kepauka mewakuha 'aixia
kani'anekaitini naiti kemeu'anekai matiari.

8 Yawé mipai kaniutayini:

—Xika 'Iniari mexiakame miemeki yuri mekate'uta'erieni, xiari hutarieka miemeki.

9 Peru xika 'iki hutame 'iniariki yuri mekamete'uta'eririeni, haa keneuhanimie Niru
mieme, kenetayeuri kwiepa, kepauka haa manutateni kwiepa xuriya kanayeimiki.

10 Muitsexi mipai kaniutayini:

—Yawé, ne hatsuaku 'aixia nepikarekuxatani, 'iki pikati'ane takai mitiuyukatsutia
'atu mitiuyukatsutia yahiki penetikuhiawekaku, heitseriemeki wairiyarika
nepitiutaxaxata.

11 Yawé mipai kaniutayini:

—Ne nepihiki 'ateni nemutawewi. Ne nepihiki Yawé mekaheu'enanakame
miwarayeitiwa, mekaniuwaweme, kemi'ane meheuneniereme miwarayeitiwa yatini

mekaheuneniereme. ) _ o o
12Kenemie, keneuyukuha'aritia ne nepimatsiparewieni pemitaniuniki

nematitaxatiani kepemutaineni.

13 Hiki Muitsexi mipai kaniutayini:

—Yawé 'aku, waikawa nematsiwawirie xeime pita pemanuni'aniki.

14 Hiki Yawé waikawa kaniuyeha'ani Muitsexi hetsiemieme, mipai katinitahiawe:

—'Aixia kati'ane 'a'iwa 'Aruni rewi tewiyari. Ne nepitimate miki 'aixia pitiuxaxata.
Hikiri kanayeyani metsikunakeneti, kepauka mimetsihexeiya 'iyarieya 'aixia
kaneyimiki.

15 'Eki pepireitaxatiani naime kenematiutixatia, ne nepixeparewieni xemitiniuniki
'eki, miki matia, nepitixeta'ikitiani kehepai xemiteyurieka.

16 Miki putaniukani teiteri wahixie 'ahetsiemieme, 'ekititi pemutaineni, 'ekita
nehetsiemieme pepitikuxaxatiwani ne nemitikuhiaweni hepai.

17 Peru miki pepikakutitimaiyani kiye 'itsiyari, 'eki mikiki 'iniari pepewewieni
mamariwaweme.

Muitsexi 'Ekipitu kaneyani

18 Muitsexi mana miyetia yumune Keturu hetsia kaninuani. Nuaka mipai
katinitahiawe:

—Ne nepiyemie 'EKkipitu, ne'iwama memanu'uwa. Nepinierimie 'akuxi xika
mehe'uwani.

Keturu mipai katinitahiawe:

—Kenemiekuta, 'aixia pekereuye'ani.

19 Mariyani paitiri Yawé Muitsexi mipai katinahiawekaitini: «Kenemie 'EKipitu,
yunaitiri mekaniukwini memimatsimiekukai».

20 Hiki Muitsexi kaniuyukuha'aritiani yu'iya meta yuniwema waranutiyatsaka
puxutsie 'Ekipitu kaneyani, yumamatsie Kakaiyari 'itsiya kanakwekaitini.

21Yawé Muitsexi mipai katinahiawekaitini mikatikuhayeikawaniki: «Kepauka
'Ekipitu pemunuani pepikatikuhayeikawani tita nematiuta'ikitia, Parahuni hixie
'Iniari pemiwewieniki mamariwaweme. Neta 'iyarieya nepitseiriya neteiterima
mikawapitianiki.

22 Hiki 'eki mipai pepireitahiawe nehetsiemieme Parahuni: “'Ixaheri neniwe
mexiakame kanihikitini.

23 Mipai nepimarahiawe keneupitia neniwe minetsi'ayexeiyaniki, peru 'eki
pepika'itaunie miyemieki. 'Ayumieme, 'aniwe mexiakame tukarieya
nekaninawairiemiki”»

24 Huyeta, Yawé Muitsexi kananukunake, kutsukaku kanitaxeiya kanimienitima,

25peru Tsepura tete nawaxayari 'utikweka yuniwe kaniuxiteni xieyameyatsie, hiki
Muitsexi 'ikayatsie kaniuwirieni mipai rehiaweti: «Pikaheuyewetse nemi'iyirieka.
‘Ayumieme yuriki 'eki pepinekina 'iki xuriya nemutayeuriki».

26 Miyatiiyiku Yawé Muitsexi kaniuhayewa, peru Tsepura yikina mipai
pitiuteriwakai, «pepinekina 'iki xuriya nemutayeuriki» xitekiya 'iniariyariki.

27Yawé 'Aruni mipai katiniutahiawe: «Kenemie Muitsexi kenenakimie
makumawetsie paiti». 'Aruni kaneyani Muitsexi netaxeiya hiritsie paiti Kakaiyari
manuyeika, kani'itseni.

28 Hiki Muitsexi 'Aruni katiniutaxatiani naime Yawé kemirehiawekai, naime 'iniari
mamariwaweme kemiti'ikitiakai.

29 Hiki Muitsexi 'Aruni hamatia 'ixaheritsixi mekaniwarukuxeirieni.
30'Aruni naime katiniwarutaxatiakaitini Muitsexi Yawé kemirehiawekai, yunaime

wahixie 'iniari kaniuwewieni,

31 mikiki teiteri yuri mekateniuta'erieni. Mipai mete'u'enanaka kename Yawé
waxeiyakai kememite'uka'eniwakai waranuku'erienikekai, 'ixaheritsixi
mekaniutihixima'uni meta Yawé mariweme mekanayeitiani.

%)

Matiari Parahuni hixie kememiteye'axia

1 Mipai metewarutahiaweka Muitsexi 'Aruni Parahuni hixie mekaniti'uni mipai
meKkatenitahiawe:

—Mipai paine Yawé 'ixaheritsixi takakaiyari: “Keniwarupitia neteiterima
makumawetsie paiti memiyehuki 'ixiarari memiwewieniki nehetsiemieme
keminetinake”.

2Parahuni mipai kaniutayini:

—¢Kemi'ane miki Yawé pihiki, para ne nemenu'enieniki 'ixaheritsixi
nemiwapitianiki? Ne Yaweé nepikamate, ne nepikawapitiani 'ixaheritsixi memiyehuki.

3 Mikita mipai mekaniutiyuani:

—Hepirayutsixi wakakaiyari 'upitatsihanakirime, 'ayumieme tame haika tukari
tepuhuni makumawetsiepai, Yawé temitehetimawirieniki takakaiyari. Xika mipai

tekate'uyurieni waikawa pitatiukwinitiawe, tixaiti 'upirani'ani kwiniya yatini
pitatsi'ukwiwe yu'ixiparaki.

4Ti'aitame 'Ekipitu kiekame mipai kaniutayini:

—Muitsexi, 'Aruni, teiteri xepikawa'uximatiaka memite'uximayakaki.
Xekenakunuaxia xemiteha'uximayatsie.

5> Xekeneutimaixia mepiyuwaikawa teiteri 'ena 'Ekipitu, xemeta xekatewapitia
memite'uximayaka.

6 Miki tukaritsie Parahuni mipai katiniwaruta'aitiani te'aitamete 'ekipitutari meta
'ixaheritsixi memitewa'aitia:

7 «Xinariya tata'ime memitiwewieniki 'ixa xepikawayetuiriwaniri, miki
mekeheiteixiyuni yikimana.

8 Peru xeme yaxeikia paimeme xekeniwawawirieka xinariya, xepikahenukahipani
memiyi'iraraxie mekanihikitini, 'ayumieme mipai mekanetenikihiaweni:
“Ketaneupitia takakaiyari temitemawirieyuki”.

9 Kwinimieme ti'uxiyakame xekeniwa'aitiaka. Xeketeniwa'aitiaka
yamemite'uximayakaki. Mipai 'itarika mepikahanu'enieni».

10 Te'aitamete 'ekipitutari mekanayekine 'ixaheritsixi memitewata'aitianiki, meta
teiteri memitewa'aitia mipai mekateniwarutahiawe: «Parahuni mipai kanaineni: “'fxari
xepikayetuiriyarieniri.

11 Xemeri xekaniwauyuni tsepa hakewa xemeikaxeiya, perutsi yaxeikia paimeme
Xepitiwewiwani kexemite'aitiarie”».

12 Mlipai tiuyiku 'ixaheritsixi mekaneutayeixiani 'Ekipitu kwieyaritsie
meteheuteixitikaiti miraku'etsitiretsie, 'ixa memiyetuiriyariwakaitsiemieme.

13 Memitewa'aitia mekaniyeweiyakaitini mipai metewakihiaweti:
«Xeketenaye'atiwani kexemite'aitiarie 'ixa Xxemiyetuiriyaruwakai hepai».

14 Matsita memite'aita Parahuni hetsia miemete 'ixaheritsixi memanuyetei
mekaniwatiwayakaitini mipai metewaku'iwawiyati: «;Titayari takai meta hiki
xekate'aye'atia kepapaimeme xemi'aitiarie, meripai xemitiwewiwakai hepai?»

15 Memanuyetei 'ixaheritsixi mekanekine Parahuni hetsia, mipai mekateneitahiawe:

—¢Titayari 'eki miyapetiwayuriene te'a'uximayatamete?

16 'fxari xemikatatsiyetuiriwa. Miyatiti yaxeikia papaimeme tetewawiyarie xinariya,
‘etsimipaimeni hepai tetetiweiwa. Ti'aitame 'ateiterima 'aixia mepikateyurie.

17Parahuni mipai kaniutayini:

—Xemiyi'iraraxie, xemiyi'iraraxie xekanihimetini. 'Ayumieme mipai
xekaniutiyuaneni: “Ketaneupitia Yawe takakaiyari temitemawirieyuki”.

18 Hiki xekenehu xeketene'uximayaka. 'txa xepikayetuiriyarieniri, peru yaxeikia
paimeme xepitiwewiwani xinariya.

19 Te'uximayatamete memanuyetei 'ixaheritsixi mipai mekatenetimani mexiima
katinaniuwakaitini, kepauka mipai mitiutaniukie kename yaxeikia papaimeme
meyetuayanikekai.

20 Muitsexi hetsia meta 'Aruni hetsia me'u'axiaka kitenie memuwakwewiekai,

21 mipai mekateniwarutahiawe: «yawé kexeheutixeiyaxiani kexehanutaxirieni.
Xeme ya'ane xeheutiwiwiexiaku 'axatepu'iatika Parahuni hixie yaxeikia
memite'i'uximayatsirie wahixie, xeme xekateniuyurieni 'ixipara xemiwarukweitia
memitatsikwiniki».

Kakaiyari yaputayi kename waxina

22 Muitsexi Yawé mipai katiniutahiawe:

—Neuxei, Yawé, ¢titayari 'iki kiekari 'axapetiyuriene? ¢Mipai miti'aneniki
penereyeni'a?

23 Kepaukapai Parahuni hixie nemutaniu 'ahetsiemieme, tixaiti 'atsipikatiyuriwe
matsi pita piwananaima 'iki teiteri memi'ateiterima. 'Ekita 'atsipepikatiyuriwe
pewaxinake.

6

1Yawé mipai katinita'eiya:

—Patsi pekaninierimiki kenemitiyurieni Parahuni hetsia. Netirikariya xeikia
kanixepitiamiki xemiyehuki, netirikariyaki xeikia miki kwieyaritsie
xekanayeweiyariekuni.

2 Hutarieka, Kakaiyari Muitsexi hamatia katiniutaxata mipai katinitahiawe: «Ne
Yawé nepihiki.

3 Ne nepinehekiataxi 'Apirahami, 'Ttsahaki, meta Kakuwu wahixie, ne Kakaiyari
Naimekimitirikaiye, peru kenemititewa yemeki nepikawarutaxatia, Yawé nemititewa.

4 Metatsiere tiratu tepuwewi kwie Kanani miemeki wahetsiemieme mayaniki,
meripaiti memakutekaitsie 'ateewa kiekatari wahepai me'aneti.

> Meta nepiwa'enie 'ixaheritsixi kememite'uka'eniwa, 'ekipitutari wairiyarika
te'uximayatamete memiwarayeitiaki, nepaye'eri tiratu kenemitiuwewi.

6 'Ayumieme kenemie mipai ketiniwaretahiawi 'ixaheritsixi: “Ne Yawé nepihiki, ne
nepixexina 'ekipitutari kememitexe'uximatia, ne nepixexina kexemite'uximayatamete,
ne nepixexina waikawa 'iniari newewieti meta mamariwawemekKki 'aixia nepitiyurieni.

7Ne, xeme nekiekari nepixe'ayeitiani, neta xekakaiyari. Mipai 'ana mepitehetimani,
kename ne Yawé nexekakaiyari, nemixe'ixinaxi 'ekipitutari kememitexe'uximatiakai.

8 Nekanixe'anuwitimiki kwietsie mipai kenemitinehiritia 'Apirahami, 'Itsahaki,
Kakuwu, nemiwayetuirienikekai, ne Yawé, nepixeyetuirieni miki kwie mana

xemititeniki”». . " . o . e
9 Muitsexi, 'iki naime tiniwarutaxatiani 'ixaheritsixi peru memutiwairipiekaikiri,

mete'uka'eniwati mete'aitiarieti 'ayumieme mepika'i'eni.

10 Hiki Yawé mipai Muitsexi katiniutahiawe:

11 _Kenemie Parahuni hixie ti'aitame 'Ekipitu kwieyaritsie. Mipai ketinetahiawi,
kewarupitiani memiyehuki 'ixaheritsixi miki kwieyaritsie.

12 Peru Muitsexi Yawé mipai katiniutahiawe:

—'Ixaheritsixi matsi mepikanetsiheu'enieri Parahuni kenetiu'enieni meta 'aixia
nepikatiuxaxata.

13 Hutarieka Yawé Muitsexi 'Aruni mame kaniwarutahiawe, 'ixaheritsixi
wahetsiemieme meta Parahuni ti'aitame hetsiemieme katiniwarutaxatiani, mipaita
katiniwaruta'aitiani 'ixaheritsixi 'Ekipitu memiwarayewitiniki.

Muitsexi Aruni wa'ukiyarima
14'Tki mepaki 'ixaheritsixi wa'ukiyarima:

Xuweni niwemama 'Ixaheri matiarieya: Kanuki, Paru, Ketsiruni meta Karimi. Miki
mepihiki Xuweni nuiwarimama.

15 Tsimehuni niwemama: Kemueri, Kamini, 'Uhari, Kakini, Tsukaxi, meta Tsahuri
maamaya kananeu tewiyari pihikitikai. Miki mepihiki Tsimehuni nuiwarimama.

16 Kememiteheuku'uxa miki nuiwari memaka'utiarietsie, 'iki Rewi niwemama
mepihiki: Keritsuni, Kuhati meta Merari. Xeitsienituyari heimana xeitewiyari
heimana tamamata heimana 'atahuta wiyari puyuri.

17Keritsuni niwemama wanuiwaritsie: Riwini meta Tsimi.
18 Kuhati niwemama: 'Amirani, 'Itsaxi, Hewuruni meta 'Utsiheri. Xe1t31en1tuyar1

heimana xeitewiyari heimana tamamata heimana haika wiyari puyuri.

19 Merari niwemama: Makiri meta Mutsihi.
'Tki Rewi nuiwarimama mepihiki kememiteheku'uxa.

20'Amirani, xeitsienituyari heimana xeitewiyari heimana tamamata heimana
'atahuta wiyari puyuri, yutetei kaniutiwitini Kukaweri titewakame, miki
yuhutame mekaniwarayexeiya tiiri: 'Aruni meta Muitsexi.

21'Ttsaxi niwemama: Kure, Nepeki meta Tsikiri.

22'Utsiheri niwemama: Mitsaheri, 'Eritsapani, meta Tsitiri.

23'Aruni 'Eritsaweti kaniutiwitini, 'Aminarawi nu'aya Nahatsuni 'iwaya, miki
yunaukame mekaniwarayexeiya tiiri: Narawi, 'Awihu, 'Eriyatsaxi meta 'Ttamaxi.

24 Kure niwemama: 'Atsixi, 'Erikana meta 'Awiyatsahapi. Miki Kure nuiwarimama
mekanihikitini.

25 'Eriyatsaxi 'Aruni nu'aya xeime kaniutiwitini Putiheri niweya, xeime nunutsi
mekanayexeiya Pinexi mekateniteriwa.

'Tki Rewi nuiwarimama wa'ukiyarima mepaki, kememiteheku'uxa
memaka'utiarietsie.

26 'Aruni meta Muitsexi, miki mepihikitikai Yawé miwani'akai 'ixaheritsixi
memiwarayewitiniki 'Ekipitu kwieyaritsie yayupapaimeme.

27'Tki mepihiki Parahuni hixie memutiniu, ti'aitame 'Ekipitu kiekame hetsia,
memiwarayewitiniki 'ixaheritsixi 'Ekipitu kwieyaritsie.

‘Aruni, Muitsexi niukameya

28 Kepauka Yawé Muitsexi hamatia mitiutaxa 'Ekipitu,

29 mipai katinitahiawe:

—Ne Yaweé nekanihikitini. Parahuni ti'aitame 'Ekipitu kiekame naime ketinetaxatia
kenemimatitahiawe.

30 Peru Muitsexi Yawé mipai katiniutahiawe:

—¢Neranu'enienikuta Parahuni, ne 'aixia nepikatiuxaxata?

7

1Yawé Muitsexi mipai katiniutahiawe:

—Mipai ketinemaika Kakaiyari tewiyari pepayani Parahuni hixie. 'A'iwa 'Aruni
‘aniukame payani.

2'Eki pi'ahiritiarika naime pemitikuxaxatiwani kenematikuhiaweni, 'a'iwata 'Aruni
Parahuni pitawawirieni miwapitianiki memiyehuki miki kwieyaritsie.

3Ne Parahuni 'iyarieya nepitseiriya tsepa 'iniari mamariwaweme nemutiwewi
'Ekipitu.

4 Miki pikaxe'enieni, hiki matsi ne naime netirikariya 'Ekipitu nepitiwewieni,
mariwemeki netiyurieneti kemitiheitserie, nepiwarayewitini kwinimieme
memiyupaime neteiterima 'ixaheritsixi.

5> Kepauka ne mariweme nemitiyurieni 'Ekipitu kwieyaritsie, kepauka ne
'ixaheritsixi nemiwarayewitini, 'ana 'ekipitutari mipai mepitehetimani kename ne
Yawé nehiki.

Muitsexi 'itsiya

6 Muitsexi 'Aruni hamatia yamekatenikakine Yawé yemeki kemainekai.

7Kepauka Parahuni hixie memutiniu, Muitsexi nauka tewiyari wiyari
kanexeiyakaitini, meta 'Aruni nauka tewiyari heimana haika wiyari kanexeiyakaitini.

8 Yawé Muitsexi 'Aruni mame mipai katiniwarutahiawe:

9 «Kepauka Parahuni 'iniari mixewawirieka, 'Aruni ketineutaxatia, kiye 'itsiyari
ke'utikweni kwiepa ke'ikahiani Parahuni hixie. Mipai 'ana kiye kuu kanayeimiki».

10 Muitsexi 'Aruni hamatia Parahuni hetsia mekanekine, mekatenaye'atiani Yawé
kemitiwarahiawekai. 'Aruni yu'itsi nehiani kwiepa Parahuni hixie meta
memite'i'uximayatsirie wahixie, miki kiye kuu kanayani.

11 Peru Parahuni memitemaiwawe kaniwaruta'inienita meta memiteyukewaiya,
mikita 'awie memite'uyemateki miki temaiwawemete yaxeikia mekateniuyurieni:

12 Yuxexuiti yu'itsi mekanexiriexiani, yaxeikia naiti kiyexi kuuterixiyari
mekanakine. Matsi 'Aruni kiyeya miki wakiyexi yunaime kaniwarutikwani.

13 Miya tiuyiku Yawé kemitiwarahiawekai, Parahuni yu'iyari kaniutseiriya
pikawaru'eni kememitekuxatakai.

Xuriya kememite'unetia

14 Yawé Muitsexi mipai katiniutahiawe: «Parahuni yu'iyari pitse'iriya pikayuwairi
neteiterima miwatatuaniki.

15 Kenemie ximeri mi'iwamietsie kenekwewieka Niru hatetsitayaritsie, hiki
pekananukukemiki pe'enukunakeke 'akiye pe'akweti kuu mayeika.

16 Mana mipai ketinetahiawi: “Yawé hepirayutsixi wakakaiyari pinetsiheyeni'a
mipai nematitahiaweki: ‘Keniwarupitia neteiterima memayekineki,
meminetsihayexeiyaniki humapaiti makumawetsiepai.” Hiki pemika'awairiyaki,

17Yawé mipai kanaineni: ‘Hiki pepiretimani kename ne Yawé nehiki.’ 'Tki kiye
nemekwe'eki haa Niru mieme nekaniwamiki, hiki miki haa naiti xuriya kanayeimiki.

18 Tsapari yunaiti mekanikwikuni, haa 'axa'u'iati kanayeimiki, 'ekipitutari mana
mepikatihareni”».

19 Yawé Muitsexi mipaita katiniutahiawe: «'Aruni mipai ketineutahiawi, yu'itsi
ke'utikweni hapa keheitatsera 'Ekipitu miemetsie, naiti 'akite, hamuyehapane, meta
haa mukamarike mukumane xuriya mayaniki. Xuriya puxiaweni naiti kemiyewa
'Ekipitu kwieyaritsie, kiyexi tsiepaiti, tetexi tsiepaiti naiti».

20 Muitsexi 'Aruni hamatia Yawé mekananu'enieni kemitiwa'aitiakai. Parahuni
yaxeikiata memite'i'uximayatsirie wahixie 'Aruni yikiye teiki netsera haa Niru mieme
kaniuwani. Hiki naiti haa mana mieme xuriya kanayani.

21 Tsapari mekaniukwini Niru hetsie memiye'uwakai, haa 'axakaniu'iakaitini
‘ekipitutari mana memihareka mepikayiwawekai. Naitsarie 'Ekipitu kwieyaritsie
xuriya hayari kanixuawekaitini.

22Yaxeikiata temaiwawemete 'awie memite'uyemateki miki 'ekipitutari yaxeikia
mekateniuyurieni, mipai Parahuni yu'iyari kaniutseiriya kemainekai Yawé
kemitiwarahiawekali, 'Aruni pika'anu'eni meta Muitsexi.

23 Wa'atiti tixaiti 'atsipikatiiyi ta'aurie haweka yuparatsiyuta kaneyani.

24 Hiki 'ekipitutari putsu mekaniutiwewietikine Niru hatetsitayaritsie, haa 'aixia
mi'ane mehauwautikaiti, memikayiwawekaikiri hatia mieme memitihareniki.

Temutsi kememite'unetiarie . _
25'Atahuta tukari panukatia kepauka Yawé Niru hayari muwa.

8

1Yawé Muitsexi mipai katiniuta'aitiani: «Kenemie Parahuni hetsia mipai
ketinetahiawi, Yawé mipai paine: “Keniwarupitia neteiterima memiyehuki
meminetsi'ayexeiyaniki.

2 Xika pekawarupitiani temutsi nepiwanetiani naitsarie 'akwie kemiyewa.

3 Niru hatiayari mukwakeni hepai temutsi waheki puyineni, 'aparatsiyuta
mepeutahaxiani, pemuyehuputsie paiti meta 'a'itaritsie, yaxeikiata 'ahetsia
te'uximayatamete wakiita paiti, 'ateiterima wakiita, 'ahuxunuta meta titiximete.

4'Ahetsie mepitimakixiani, 'ateiterima wahetsie meta 'ahetsia memite'uximaya”»

5 Hiki Yawé Muitsexi mipai katiniutahiawe: «'Aruni mipai ketineutahiawi yu'itsi haa
manuyehapane keheutatsera, 'aki manuyehapane, harakuna mayemanetsie, naitsarie
'Ekipitu kwieyaritsie temutsi memitixuawereki».

6'Aruni yu'itsi kaneutatsera haa 'ekipitu miemetetsie, temutsi mekaniutixuawere

naitsarie.
7Hiki temaiwawemete 'awie kememite'uyemate yaxeikia mekateniuyurieni, mipai

mete'uyurieku temutsi mekaniutixuawere naitsarie 'EKipitu.
8 Hiki Parahuni, Muitsexi 'Aruni mame kaniwarutakwewieni. Mipai

katiniwarutahiawe: . . . _ _
—Yawé xekeneutawawiri temutsi miwataweiyaki nehetsie meta neteiterima

wahetsie, neta nepixepitiani xemiyehuki xemiteheitimawirieniki.

9 Muitsexi mipai katinita'eiya:

—Yanetineutahiawi kepauka nepitawawirieni Yawé 'ahetsiemieme, 'ahetsia
memite'uximaya meta 'ateiterima wahetsiemieme. Temutsi Niru hatiayaritsie
mekaniyuhayewakuni xeikia, 'ahetsie meta 'akie mepikatixuawere.

10 Parahuni mipai katinita'eiya:

—'Uxa'a kwitiwa.

Muitsexi mipai kaniutayini:

—Mipai kaniyimiki, pekatinetimaimiki xewiti kakaiyari kaniumaweni Yawé
takakaiyari hepai 'aneti.

11 Temutsi mekaniyehuni mekanikumawerikuni 'ahetsie 'akiita meta 'ahetsia
memite'uximaya wahetsie metatsiere 'ateiterima wahetsie, Niru hatiayaritsie xeikia
mekaniyuhayewakuni.

12Yapauka mewayekineka Muitsexi 'Aruni matia Parahuni hamatia
metehetaxataka, Muitsexi Yaweé kaniutawawirieni temutsi miwakumaweriyaki
Parahuni hetsia miwareyeni'akai.

13 Muitsexi Yawé kemitiutahiawekai nenu'enieni, temutsi mekaniutayuani
mekwi'iti, kiita, takwa meta yeuta.

14 Teiteri mekaniwakuxexeiriwakaitini wa'iakariyari naiti 'Ekipitu kanakinikaitini.

15 Hiki Parahuni 'aixia 'iyarieya kaniuyini, peru Yawé 'iyarieya kaniutseiriya, Yawé
kemitiwarahiawekai, Muitsexi 'Aruni mame pikawa'enimikikai.

Xaipitsi kememite'unetiarie

16 Yawé Muitsexi mipai katiniutahiawe 'Aruni mipai mititahiaweki: «'A'itsi
keneutatsera kwiepa ketineukawaxia, naiti 'Ekipitu kwieyaritsie kwauni xaipitsi
memayexirieniki».

17Mipai katiniuyurieni. Hiki 'Aruni yu'itsiki kwiepa katiniukawaxiani, hiki
kwaunititi xaipitsi mekanayexirieni teiteri mekaniwakukewekaitini meta tewaxi.
Naitsarie 'Ekipitu kwieyaritsie kwauni xaipitsi mekanakine.

18 Temaiwawemete 'awie memite'uyemate mipaitsiere mekateniyurienikekaitini
mekaniuyutatexieni. Matsi xaipitsi teiteri meta watewama mekaniwakukewekaitini.

19 Mipai mekaniutiyuani temaiwawemete Parahuni hixie: «Yemeki Kakaiyari
wahamatia puyeika». Peru yu'iyari kaniutseiriya pikawaru'eni, Yawé
kemitiwarahiawekai.

Nakatarixi kememite'utixuawerixi _ _ _
20 Yawé Muitsexi mipai katiniutahiawe: «'Uxa'a ximeri pekananukukemiki, Parahuni

'utia pekaniyemieni, hata mikatenitsie mipai pekatinitahiawimiki: “Mipai paine Yawé:
‘Neteiterima keniwarupitia memiyehuki meminetsi'ayexeiyaniki.

21Xika pekawarupitiani, yimiireme nakatarixi nepiwaranuni'ani 'ahetsie, meta
‘ahetsia memite'uximaya, 'ateiterima wahetsie meta 'akie. Naiti 'ekipitutari wakiita
meta kwiepa memanu'uwa mepitihine nakatarixi.

22 Kepauka mipai mitiyini, Kutseheni xeikia mepikatixuawere, mana neteiterima
memititeiki, 'ana mipai pepiretimani ne Yawé, 'iki kwieyaritsie nepuyeika.

23Yikimeteyuxexeiyame neteiterima nepiwarayeitiani 'ateiterima wahetsia, 'iki
'Iniari mimariwe 'uxa'a paye'ani’ ”».

24 Mipai katiniuyurieni Yawé. Haiwitiri 'a'ayetsutsuiti nakatexiani Parahuni
paratsiyuyatsie meta hetsiana memite'uximaya wakii hetsie meta naitsarie 'Ekipitu,
nakatarixi xeikia mekanihikiakaitini. Nakatarixi waheki 'Ekipitu kiekariyaritsie
‘axakatinayeyini.

25 Hiki Parahuni, Muitsexi 'Aruni mame kaniwarutakwewieni, mipai

katiniwarutahiawe: ) o ) ) _ o
—Xekenehu xeketeneutimawiri yukakaiyari 'ena 'iki kwieyaritsie.

26 Muitsexi mipai kaniutayini:

—Mipai 'aixia pikayini, tame temitetimawa Yawé hetsiemieme 'ekipitutari
wahepaitsita puxurikime, xika wahixie tete'utimawa wahepaitsita mikareuyewetse
hepai xiari mepitatsitituaxa.

27 Tepiyehukaku haika tukari te'uhuti makumawetsie paiti, mana
temiteheitimawirieniki Yawé takakaiyari mipai katatini'aitiaka.

28 Parahuni mipai katinita'eiya:

—Nepixepitiani xemite'imawirieyuki Yawé yukakaiyari humapaiti. Peru 'ateewapai
xekahekikati, meta xepeitawawirieni nehetsiemieme.

29 Muitsexi Parahuni mipai katiniutahiawe:

—Ne'anuyeyame 'uwa ne Yawé 'ahetsiemieme nepeitawawirieni, hiki 'uxa'a
nakatarixi wahepai memi'anene mepumaweni 'ahetsie, 'ahetsia memite'uximaya
meta 'ateiterima wahetsie. Perutsi pepikatatiku'itaiyani, pekatatsipitianike
pekatiutaine temitemawayuki Yawé hetsiemieme.

30 Muitsexi hewayeyaka Yawé nenewieri kaniupitiani Parahuni hetsiemieme.

31Yawé kani'enieni Muitsexi Parahuni hetsiemieme kemititawawiriekai, nakatarixi
kaniwarukumaweriya Parahunitsie. Memite'uximaya, meta teiterimama wahetsie
nixewiti pikayuhayewaxi.

32 Matsi Parahuni tawarita yu'iyari kaniutse'iriya, pikawarupitia memiyehuki.

9

Wakaitsixi kememite'ukwi kwiniyaki

1 Hiki Yawé Muitsexi kaniutani'ani, Parahuni mipai mititaxatianiki: «Mipai
kanaineni Yawé hepirayutsixi teiteriyari wakakaiyari: “Keniwarupitia neteiterima
memayekineki meminetsi'ayexeiyaniki”.

2 Xika pekawarupitiani memiyehuki, xika 'akuxi pewarukununuitiwani,

3 Yawé yitirikariyaki kwiniya pinetiani 'atewama wahetsie, kawayutsixi, puxuri,
kameyutsixi, wakaitsixi meta 'amuxatsi.

4Peru Yawé 'ixaheritsixi watewama meta 'ekipitutari watewama wahamatia
yukimeteyuxexeiyame piwarayeitiani, 'ayumieme 'ixaheritsixi watewama nixewiti
pikamini».

5 Hiki Yawé tukari kaniutipini, mipai kaniutayini: «'Uxa'a, ne Yawé mipai
nekatiniyurimiki 'iki kwieyaritsie».

6 Mipai katiniuyini, 'uxa'arieka mekaniukwini yunaiti 'ekipitutari watewama, peru
'ixaheritsixi watewama nixewiti pika'umi.

7Hiki Parahuni hipame kaniwareni'ani, memiwaxeiyayuki 'ixaheritsixi watewama,
miki mekaniwaretaxeiya yaxeikia meyupaimeme, nixewiti pikahemikikai. Peru hiki
Parahuni yu'iyari kaniutseiriya pikawarupitia memiyehuki.

Kememite'uti'etsataxi

8 Merikitsi Yawé mipai katiniwarutahiawe Muitsexi 'Aruni mame: «Xekeniwayetuka
naxi 'uxunuta mieme 'etsipeme, miki Muitsexi teiki keheiwiwieni Parahuni hixie.

9 Miki naxi tumuanari miyianiti kanayeimiki, kanikawiwimiki naitsarie 'Ekipitu
kwieyaritsie, mekaniti'etsatakuni, teiteri meta watewama yunaiti».

10 Muitsexi 'Aruni matia naxi mekanetuni 'uxunutamieme, Parahuni hixie meti'uka
Muitsexi kaneiwiwieni 'ekatsie, 'anari mekaniuti'etsata, teiteri yaxeikiata watewama.

11 Temaiwawemete mepikayiwawekai Muitsexi hepai memiteyurieniki, mikitsi
yunaiti meta mana kiekatari mekaneu'etsatikateitini.

12 Peru Yawé Parahuni 'iyarieya kaniutseiriya, Yawé Muitsexi kemitiutahiawekai,
‘ayumieme Parahuni Muitsexi 'Aruni mame pikawa'enimikikai.

Kemitiukawiyexi teemati

13 Merikitsi Yawé Muitsexi tawarita kanitani'ani, 'uxa'arieka ximeri kaneyani
Parahuni mititaxatianiki: «Yawé mipai kanaineni hepirayutsixi wakakaiyari:
“Keniwarupitia neteiterima meminetsi'ayexeiyaniki.

14 Hikiri 'imatirieka waikawa mariwemeki nepimatsi'anuni'airieni kwiniya
'ahetsiemieme, yaxeikiata te'a'uximayatsiriwamete wahetsie, para mipai
pemiretimaniki kename xewiti 'umawe 'ena kwiepa nehepai tiyurieneti.

15 Xika hiki kwitiwa mipai netiuyurieni 'ahetsie, 'ateiterima wahetsieta kwiniya kwi
mayakameki yunaiti xekanikwikuni.

16 Peru hiki nepimatsihayewa 'akuxi para pemiretimaniki kenemitiyurieni, para
nemukuxaxatsiwaniki naitsarie kwiepa.

17'Eki matsi yaxeikia pepitiyuriene, neteiterima pekawapitiati miki memayekineki.

18'Ayumieme "uxa'a hiki hepai 'upaukakaku, nekanenuni'amiki wiyeri teemakame
mikatiyiwekai hepai hatsuaku 'Ekipitu mukamarixitsietiti.

19 Mexiima ketineuta'aita 'atewama kiitia memiwareuta'arieniki ketipaimeme
pemirexeiya yeuta, yaxeikiata teiteri, kemi'ane takwa muyeikani tee hetsiena
kanikaxirimiki kanimiemiki”».

20 Hipati Parahuni te'uximayatsiriwamete mekaniutimamani Yawé niukieya
me'u'enieka, meyumexiitiati kiita mekaniwareuta'ina yuteiterima meta yutewama,

21 hipatita mepikahenu'eni Yawé niukieya, mepiwaruhayewaxi tehiwemete
yaxeikiata yutewama.

22 Merikitsi Yawé mipai Muitsexi katiniutahiawe: «'Amamate teiki keneutitseraxia,
para naitsarie mikaxirieniki tee wiyeriyari 'Ekipitu kwieyaritsie, teiteri wahetsie
yaxeikiata wawaxata meta watewama wahetsie».

23 Muitsexi yu'itsi 'anukukweka muyuawitsie kaneititsera, Yawé yakatiniuyurieni
tee mikaxirieniki naitsarie 'Ekipitu: tiranari kaneyeni'ani, tee wiyerimati
mikaxirieniki meta merikariya.

24'Anari kaniukawiye teemati, kanikaxiriwekaitini taimati. Naitsarie 'Ekipitu
kwieyaritsie hatsuaku mikareyiwekai hepai katiniuyini.

25 Miki tee wiyeriyari naime katiniwareuyehiani miki kwieyaritsie, teiteri meta
yeutari, yaxeikiata miti'etsiekai meta kiyexite.

26 Kutseheni mirakutewatsie xeikia tee wiyeriyari pika'ukaxiri hakewa 'ixaheritsixi

memetitekai.

27 Merikitsi Parahuni katiniwarutani'airieni, Muitsexi 'Aruni mame mipai
katiniwarutahiawe:

—Ne hiki nepiretima 'axakenemitiyuriene. Yawé 'aixia pitatsiyuriene, tame pita
'axatepiteyurie neteiterima teyunaiti.

28 Hawaiki tawariri nepikawakunuitiani, nepiwapitiani memayekineki, perutsi Yawé
xekenetawawiri nehetsimieme, tiranari meta tee wiyeriyari mikaxuaweniki.

29 Mipai kaniutayini Muitsexi:

—Kepauka nemayeyani 'iki kiekaritsie, Yawé nenewieri nepipitiani, 'anari kayuwati
tiranari kanitamarimiki meta tee wiyerimati, mipai pepiretimani kename kwie Yawé
tipiinieya.

30 Matsi 'akuxi ne mipai nepitimate, 'ekiri meta te'uximayatamete, xepika'imakaxe
Yawé Kakaiyari 'akuxi.

31Rinu 'iteiriyari meta tsewara naiti putitsanixi, 'ariri tsewara pitihariximekai, meta
rinu 'iteiriyari puxutukairi.

32 Peru tiriku xeikia pikaheuyewe, meta 'etsiperita tiriku hepai mi'anene, miki
pikamexia 'arike putixuxuawere.

33 Merikite Muitsexi 'anuyeyaka Parahuni mitiwa'aitatsie, nenewieri Yawé
kaniupitiani, 'anari kwitiwa kaneunuani tiranari meta tee wiyerimati, kwiepa

naitsarie.
34 Kepauka munierixi Parahuni kawiyekakuri tee meta tiranari meta merikariya

kayuwati putamarixi. Miki yaxeikiata waikawa tiyurieneti patia, meta
te'l'uximayatsiriwamete mepika'uyuwairi hepaina yu'iyaritsie.

35 Yaxeikia puyi Yawé Muitsexi kemirehiawekai, ti'aitame Parahuni yu'iyaritsie
pitse'ikai pikawarupitia 'ixaheritsixi memayekineki.

'Utsikari kememite'utixuawerixi o
1Hiki Yawé Muitsexi mipai katiniutahiawe: «Kenemie Parahuni ketinetaxatia, netsi

nepitiuyuri kayuwairiyame nemayeitia meta te'i'uximayatsiriwamete wa'iyari
nemutseiriyaxia, yanemitiyurieniki wahixie 'iniari mamariwawemeki.

Z2'Ayumieme nepitiuyuri para pemitiwataxatianiki, 'aniwema 'ateukarima
‘ekipitutari kenemitiwarukwinitia, 'iniari kenemitiuwewi wahetsia. 'Ana mipai
mepitehetimani kename ne Yawé nehiki».

3 Muitsexi 'Aruni hamatia Parahuni hixie mekaniti'uni mipai mekatenitahiawe:
«Yawé mipai kanaineni, hepirayutsixi wakakaiyari: “;Kepaukake pepikatunumakeni
nehetia? Keniwarupitia memayekineki neteiterima, para meminetsi'ayexeiyaniki.

4Xika pekawarupitiani memiyehuki, 'uxa'a kwitiwa 'utsikari mepitixuawere

naitsarie 'akwietsie. . o
5 Yuwaikawati mepitixuawere kwie pikayuhekiaka, mepitekuxixiani 'etsiwa

mutiyuhayewaxi tee 'uxirieku, tinaime mepitekakime kiyexite.
6'Akiita mekanitahinikuni, te'uximayatamete wahetsia meta yaxeikia 'ekipitutari
yunaime wakiita. Waikawa pitiyini kememikatenieriwawekai xepaapama kepauka

kiekari memukamatsie hiki 'ena matimietsie 'akuxi”». . o o
Mipai 'utayika Muitsexi ta'aurie kanaweni, kaniwayeyani Parahuni mitiwa'aitatsie.

7Merikitsi Parahuni mitiwa'aitiakai mipai mekatenitahiawe:

—¢Kepaukake 'iki pitithayewa tawiniyari hikititi? Keniwarupitia memeuhuniki
teiterimama, para memeyexeiyaniki Yawé yukakaiyari. 'Eki xiari 'atsipepikatimate
mepite'uka'eniwa 'ekipitutari.

8 Parahuni katiniwarutani'airieni, Muitsexi 'Aruni mame, mipai katiniwarutahiawe:

—Xekenehu Yawé nenewieri xekenepitiayu yukakaiyari. Kemi'ane xemiyehu
yaxekeneteneutahiawi.

9 Muitsexi mipai kaniutayini:

—Teyunaiti tekaniyehuni, temari meta 'ukirawetsixi tahetsiamiemete yaxeikiata
mepitatsi'anuweiya 'ukitsi 'ukari taniwema, tatewamata muxatsi meta wakaitsixi,
'Ixiararitsi tekanewewikuni Yawé hetsiemieme.

10 Parahuni mipai kaniutayini:

—Yawé xehamatia keheyeikani, xika nexe'upitiani xemiyehuki xe'iitama yunaime
meta xeniwema. Puyuhekia heitseriemeki xepika'utiyuane.

11 Kemitixenake mipai pikatiyini. Xika xeniu Yawé xehetahiawikuni 'ukitsi xeikia
xekenehu.

Muitsexi 'Aruni hamatia mekaniwayexiriyani Parahuni mitiwa'aitatsie.

12 Merikite Yawé mipai Muitsexi katiniutahiawe: «'Amamd keneutatsera naitsarie
'Ekipitu, memi'axianiki 'utsikari naitsarie kwiepa mitixuawe memitekakimeki meta
naime tee wiyeriyari mitiuhayewaxi».

13 Muitsexi yu'itsi kaniutatsera 'Ekipitu kwieyaritsie naime, Yawé mipai
katiniuyurieni miki tukaritsie kaniu'ekakaitini meta tikariki, miki 'eka tau
manatineikatsie patineikakai. Hutarieka mukatarixitsie 'eka kaniwa'atiani "utsikari,

l4naitsarie mekaniutixuawere miki kwieyaritsie. Mekaniyumiirekaitini hatsuaku
mikareyuwekai hepai, tawari mipai pikatiyini.

15 Mepiyumiirekai tekimemete, kwiepa pika'akuhekiakai miki tinaime
mekateniukuxixiani, 'iteirite meta 'tkwaxite naime muhayewakai tee wiyeriyari,
naitsarie 'Ekipitutsie tupiriyate tixai mepikate'uhayewaxi.

16 Parahuni yumexiitiati pitiwarutani'airi Muitsexi 'Aruni mame, mipai
katiniwarutahiawe: «'Axanepitiuyuri Yawé mixekakaiyari hetsia, yaxeikiata xehetsia.

17 Ne nepixewawirie xemineteheuyehiwiriekaki ke'axanemitiuyuri tawarita, meta
Yawé yukakaiyari xekenetawawiri tsikere ne nekie makumaweniki 'etsiwa».

18 Hiki kepauka miwayetia Muitsexi Parahuni hixie, Yawé putawawiri Parahuni

hetsiemieme. . . o _
19 Hiki Yawé 'eka kaniupata, meta karima puku'ekaxi tau makayuyuipiketsie

'atineka piwareuta'enitsitia 'utsikari, Haramara Mixeta hetsie piwareutaxiri. Hiki
naitsarie 'Ekipitu kwieyaritsie mepukumawerixi "utsikari.

20 Peru yaxeikia Yawé Parahuni 'iyarieya putseiriyaxi, pikawarupitia memayekineki
'ixaheritsixi teiteriyari.

Yiriya 'uximatiarikayarti

21Yawé Muitsexi mipai katiniutahiawe: «'Aheima keneme'i muyuawitsie, naitsarie
mikiyireki waikawa yemeki yumayiiniati».

22 Muitsexi yumamateki teiki kanemeni muyuawitsie, 'ana haika tukari kaniukuyire
kwinimieme 'Ekipitu kwieyaritsie.

23 Miki tukaritsie 'ekipitutari mepikayuxeiyakai, hawaiki meuyani pikayiwekai.
Matsi 'ixaheritsixi wakiita hekiariya puxuawekai.

24 Hiki Parahuni Muitsexi katiniutani'airieni, mipai katinitahiawe:

—Xekeneuhuni Yawé xekenayexeiyani. Yuniwema xekeniwarawititi, muxatsi meta
wakaitsixi xekeniwaruku'eirieka.

25 Muitsexi mipai katinitahiawe:

—Kamitsi 'eki mawari temewewieniki petatiyetuirieni, Yawé takakaiyari mawari
temewewirieniki,

26 matsi tatewama tahamatia mekaniyehuni. Hawaiki xeikarutsayaritima
pikayuhayewa. Tame mawari temewewieniki Yawé takakaiyari hetsiemieme
peuyewetse tatewama wahetsie temiwaranayehapani, peru 'atsitepikatemate
kemi'ane temiwayurieni muwapaike teheta'axiame.

27 Perutsi Yawé yaxeikia pitiuyuri Parahuni 'iyarieyatsie, miki pikawarupitia
memiyehuki,

28 matsi karima Muitsexi mipai pitiuhiwi:

—Kenanuyeye'a. 'Amarima 'aixia tawarita 'uwa pepikahamieni nehetsia peye'anike.
Kepauka tawarita nehetsia pemiye'ani pekanimieriemiki.

29 Muitsexi mipai katinita'eiya:

—'Aixia pekanaineni. Hatsuakuri 'ahetsia nepikahayeneni.

11

Tiiri mexiakate wakwiniya

1 Merikitsi Yawé Muitsexi mipai katiniutahiawe: «Tawarita nepenuni'airieni kwiniya
Parahuni, yaxeikiata 'ekipitutari wahetsiemieme, mipai tiyiyu pixepitiani xemiyehuki.
Kepauka mipai mitiyini, pixe'anuyeweiya yuheyemeki.

2 Mipai ketiniwaretahiawi 'ateiterima yunaime, miki 'ukitsi meta 'ukari
meketewaretawawirieni, xe'aurie memekutetika huru meta pirata».

3Yawé yakatiniuyurieni 'ekipitutari 'ixaheritsixi 'aixia memitewaxeiyaki, Muitsexi
matsi naitsarie 'aixia pitimatiwakai, Parahuni te'uximayatametemama meta 'aixia
mepite'ixeiyakai.

4 Muitsexi mipai katiniwarutahiawe: «yawé mipai kanaineni: “Tikari hixiapa 'Ekipitu
naime nepayekexiya,

5 yunaiti tiiri mexiakate 'ekipitutari mekanikwikuni: Parahuni matiarieya hiki
'uwenitsie mayerini hetsie metsutiti murinatsie ti'uximayatame nu'ayatsie paiti
me'u'ati, yaxeikiata watewama mexiakate memutinunuiwaxi.

6 Naitsarie 'Ekipitu kwieyaritsie hiwerika putixuawere, kemikatiyiwekai pitiyini.

7Peru 'ixaheritsixi wahetsia tsiki pikahetaha'ani. Mexiakate teiteri meta watewama
tima mepikatekwini. 'Anari mipai xepitehetimani Yawé yikimeteyuxexeiyame
piwarayeitiani 'ixaheritsixi 'ekipitutari wahamatia.

8 Yunaiti miki 'ahetsia te'uximayatamete mekanenanukuwaukuni, metitunuma'uti
mipai mepinetetatsuariwiya: “Ari keneumieni, yunaime pewarawititi keyupaimeti
mematsi'aweiya.” Kepauka mipai mitiyini ne nekaniyemieni”».

Hiki Mutsexi waikawa ha'ati kaniwayeyani Parahuni mitiwa'aitatsie, mipai 'utaiti.

9 Yawé Muitsexi mipai katiniutahiawekaitini kename Parahuni kahenu'enienikekai,
meta kename mipai matsi reuyewekai, Yawé mariweme mitiyurieniki 'Ekipitu
waikawamexia.

10 Muitsexi 'Aruni matia 'iniari 'iki mimamariwawe mepuwewi Parahuni hixie, peru
Yawé 'iyarieya putseiriyaxi, miki kwieyaritsie memayekine 'ixaheritsixi pikawarupitia.

12

Patsikwa 'tkwaiyart
(Mem 12:14-20 - Maw 23:4-8, 'Inia 28:16-25, Hut 16:1-8)

1 Merikitsi 'Ekipitu kwieyatrisie Yawé katiniwarutaxatiani Muitsexi 'Aruni mame.
Mipai katiniwarutahiawe:

2 «'ki metseriyari xehetsiemieme mauyewetse yemeki pihikitini, 'iki mexiakame
metseriyaritsie xeiwiyari 'aye'axekaku.

3Yunaime 'ixaheritsixi wahamatia xeketenetixata, mipai xeketeniwaretahiawi 'iki
metseriyaritsie tamamata tukariyaritsie yunaiti xeinuiwari memukutetikatsie
yuxexuime muxatsi mepiwakwini.

4Xika xeme hipati xekayumiireni xeime muxa xemitaxiniki xekayiwaweniri,
piyiweni matsi miwarumini 'ahurawa kiekatari yu'iwama, me'itaxiweme teiteri
kememiyupaimeni yuxexuiti mekeheitatuixiani me'itixiwaweme.

> Tewaxi xeiwiyari mepexeiyatikani, tsepa muxa ya tsipu 'aixia 'anekame.

6 Miki mepiwa'iwiyani, tamamata heimana nauka tukari 'iki metseriyaritsie, miki
tukaritsie mepiwatimawa 'ixaheritsixi taikai kuyireyu.

7Meta xuriya xepikwewieni yapapaimeme, xemitiwirieniki kitenie kiyeyaritsie
meta manuyekatsie, kiita hakewa muxa xemetakwani.

8 Miki tikaritsie kwitiwa xepitikwani wai warikarietikaime, tupiriya matsiwi meta
paa mikakuxanariyarietika matia.

9Hawaiki yuime xepikakwaka meta 'etsariekame, matsi pita warikariekame titsie,
mu'uya naime 'ikateya mamateya meta kwinuriteya naime.

10 Tixaiti xepikatekuhayeikawani. Xika xe'itatexieni, 'uxa'arieka xekanitataiyakuni.

11 Miki muxa mipai xekatenikwaikuni: yukamixa xehanakatitikaiti hixiapa
xehayihiatikaiti, yukakaitsie xe'u'uti, 'itsi xe'u'iti meta mexiima xekanitakwaikuni. 'Tki
Patsikwa Yawé hetsiemieme kanixatsiwani.

12 »Miki tikariyaritsie 'Ekipitu kwieyaritsie nekaniye'amiki, yunaime tiiri mexiakate
nekaniwakwimiki, yaxeikiata tewaxi meta nekaniwaranutaxirimiki kakaiyarixi
'Ekipitu miemete, ne Yawé nekanihikitini.

13 Xuriya kani'iniaritikamiki kemi'ane kiita xemayetetikani, kepauka nemixeiya
'ateewa nepuyeyani. Hiki kepauka nemiwakwini 'ekipitutari, nixewiti kwiniya
xehetsie pikaye'ani mitiyumemiwa.

14 »'Tki tukari 'aitsikayariki xekena'eriwani yuheyemeki: 'Tki 'ixiarari kanihikitini
Yawé hetsiemieme, 'uxa'atiniwarie xeniwema mipai meketeyurieka.

15'Atahuta tukari paa mikakuxanariyarie xekanikwakakuni, xeme mexiakame
tukaritsie tikuxanariyame yukiita xekaniwayewiwikuni. Kemi'ane mitikwani heiwa
miki 'atahuta tukaritsie miki 'ixaheritsixi watsata kananuyehiiyamiki.

16 Mexiakame tukaritsie 'ixiarari patsiekameki xepuyukuxeirieni, meta tawari
‘atahuta tukaritsie. Miki tukaritsie tixaitikitima xepikate'uximayaka, xeikia piyiweni
yu'ikwai mitiukawewieni yuxexuiti ketipaimeme xemitekwa'a. Miki xeikia
xemitewewieka piyiweni.

17 »Paa mikakuxanariyarietika 'ixiarariyari xekaniwewiekuni, miki tukaritsie
nemixe'ayewitiki 'Ekipitu yaxeyupapaimeme. 'Iniari niukiyari mipai paineni,
'uxa'atiniwarie xeniwema mipai mepiteyurieka mepetinenetiwani miki tukaritsie.

18 Paa mepitikwani mikakuxanariyarietika tamamata heimana nauka tukariyaritsie
mexiakame metseriyaritsie taikai me'itsutiame xeitewiyari heimana xewi
taikaiyaritsie 'utiniereme, miki metseritsie.

19'Atahuta tukari xepikaheixeiyani tikuxanariyame yukie. Kemi'ane
tikuxanariyameki mitiukwani, tsepa 'ateewapai kiekame yatini 'ixaheri tewiyari
mihiki, miki 'ixaheritsixi wahamatia pikayuhayewani.

20 Tixaiti tima xepikatekwaka tikuxanariyame mitini'i. Tsepa hakewa xeme'uwani,
xepeitikwani paa kakuxanariyariekamen».

21 Hiki Muitsexi kaniwaruta'inieni yunaime 'ixaheritsixi wa'ukiyarima mipai
katiniwarutahiawe: «Yapauka yukuraruta xekenehu muxatsi xekeniwaranuyehapani
yutiiriyama wahetsiemieme, xekeniwarukuya Patsikwa 'ixiarariyari xemiwewieniki.

22 Xeimanukuyariki tupiriya xekeneutihawiyaka muxa xuriyayaki yukii
kitenieyaritsie matiwetikatsie xekeneutiwiri meta manuyekatsie, 'ana xewiti
pikahewayeyeikani 'uxa'ariekake ximeri.

23 Kepauka Yawé, mana muyeyani kiekaritsie miwakwiniki 'ekipitutari. Miki pixeiya
kitenie xuriyaki ra'utikaime 'ana yateewa puyeyani, 'ana pika'ipitiani yuni'ari
mitiyumemiwa, muwa pikaheutahani mixekwiniki.

24 »Yaxeketenekakini 'iki kenemitixekihiawe. 'Tki 'iniari niukiyari yuheyemeki
pihikitini xehetsiemieme meta xeniwema wahetsiemieme.

25 Kepauka kwiepa xemeta'axiani kwie Yawé mixexatiatsie, xeme mipai
xepitehekahuni 'iki yeiyaritsie.

26 Kepauka memixeku'iwawiyani xeniwema: “¢Ketita ti'iniariyari xeme
xehetsiemieme 'iki yeiyari?”,

27mipai xepitewata'eiya: “'Iki mawari Patsikwa 'ixiarariyari Yawé hetsiemieme
pihiki, kepauka 'Ekipitu 'ixaheritsixi wakii 'aurie puyetia yateewa. Piwarukwi miki
‘ekipitutari, peru tame taniwema piwarutawikweitsitia”».

Mipai mete'u'enanaka 'ixaheritsixi Yawé hixie mekaniukahixima'uni,
28 hiki yamekatenikakine Yawé Muitsexi meta 'Aruni kemitiwarahiawekai.

Mexiakate tiiri kememite'ukwi 'Ekipitu

29 Hiki tikari hixiapa Yawé kaniwarukwini yunaime tiiri mexiakate mana kiekatari,
yunaiti yaxeikia katiniwaruyurieni meta Parahuni nu'aya meta piretsutsixi
waniwema mexiakate, meta tewaxi waniwema mexiakate.

30 Yunaiti 'Ekipitu kiekatari mepanuku'ui miki tikaritsie, yaxeikia Parahuni meta
te'l'uximayatsiriwamete, waikawa putixuawerixi hiwerika miki kiekaritsie. Hawaiki
pikahekumawekai 'ekipitutari wakiita naitsarie mepuxuawekai mekwikwi'iti.

31 Hiki miki tikaritsie kwitiwa Parahuni pitiwarutani'airi Muitsexi 'Aruni mame,
mipai pitiwarutahiawixi: «Xekeneuhuni 'ateewapai. Xekenayekini nekiekaritsie xeme
meta 'ixaheritsixi. Yawé xekenayexeiyani, xeminetekihiawe hepai.

32Xeketeniwara'arieti yumuxatsi meta yuwakaitsixi xemutiyuane hepai, peru 'ariri
xelya xekeneuhuni, xika mipai xe'uyini ne 'aixia nekani'itiariemiki».

33'Ekipitutari, mepiwamexiitiakai 'ixaheritsixi miki kwieyaritsie memayekineki.
Mipai meputiyuanekai: «Xika mekahekine tame tekanikwikuni».

34 Hiki 'ixaheritsixi, mepikuha'aritia yutixi 'akuxi kakuxanariyariekame,
me'iti'eimaka yu'ixurikiteki, mekaneitini.

35 Meta, 'ekipitutari mepite'utawawiyarie Muitsexi kemitiwaruta'aitiakai
'ixaheritsixi, huruki meta pirataki mitiwewiyatika meta 'ixurikite 'aixia miti'anene
mekateniwarutawawirieni.

36 Yawé 'ekipitutari yapitiwaru'iyaritia 'ixaheritsixi memiwatinenimayataki, miki
mepitewarumi ketita memite'utawau. Mipai 'ixaheritsixi 'ekipitutari
mepitewarunawairi tinaime.

Kememite'ayeki

37'Ixaheritsixi Xamitsexi mekanayekine, Tsukuti hepa mekanekine. Meka'iniariti
‘ukari meta tiiri, 'ataxewi tsienituyari miriyari (600.000) mekaniyupaimekaitini 'ukitsi
yi'itkama memuhukai.

38 Miki meta wahamatia mekanayekine yuwaikawati hipati teiteri meta yumiireti
tewaxi, muxatsi meta wakaitsixi.

39 'Ekipitu tixi memeiyetikai mikiki paa mikakuxanariyarietika mekaniutiwewieni,
miki tixi 'akuxi pikatsinakai. Memayeweiyarieki 'Ekipitu, 'ayumieme tukari
mepikahehii, yu'tkwai memekawewieniki.

40'Txaheritsixi teiteriyari 'Ekipitu mepititekai, nauka tsienituyari heimana
xeitewiyari heimana tamamata wiyari.

41 Merikite mipai paimeti wiyari 'aye'aku Yawé kaniwarayewitini yuteiterima
'Ekipitu.

42 Miki tikaritsie Yawé pikakutsukai 'ixaheritsixi wa'iwiyati 'Ekipitu
miwarayewitiniki. 'Ayumieme xemeta nuiwarite xepikakutsuni temanutihutsie mipai
xeketeneyurieka, miki tikariyaritsie xehe'eriwati meripaiti kemitiuyuri Yawé
xehetsiemieme.

Kemitikuyine Patsikwa hetsiemieme

43 Yawé mipai katiniwarutahiawe Muitsexi 'Aruni mame: «Mipai Xekatenikakinikuni
Patsikwa 'ixiarariyari hetsiemieme:

»Nixewiti teewatanaka mana pikatikwaka.

44 »Mana memitekwaka mekaniyiwaweni te'a'uximayatsiriwamete 'atuminiki
pemiwarutinanai, peru xika xitekiya 'iniariyari pewaruwewirieni meripaiti.

45 »Nixewiti ti'uximayatame mitikwaka pikayiwe yapaimexia mana muta'axe, meta
ti'uximayatame tumini mi'iwane.

46 »Patsikwa 'ixiarariyari kiita kanikwaiwani, meta pikayiwe takwa wai 'etsipeme
miwayetuni. Yaxeikiata nixeime 'ume xepika'anumurani xemimawa 'umeyari.

47 »Yunaiti 'ixaheritsixi peuyewetse memiwewieni Patsikwa 'ixiarariyari.

48 »Yunaiti teewanarixi xehamatia memutetika xika xewiti Patsikwa 'ixiarariyari
heuwewimikini Yawé hetsiemieme, kaniyiweni meri yuniwema xitekiya 'iniariyari
miwawewirieni yunaime 'ukitsi, 'anake piyiweni Patsikwa 'ixiarariyaritsie mitiukwani
xekwieyaritsie munuiwakametini hepai.

»Xika ka'iniaritiarieka xitekiyaki pikayiwe mitikwaka.

49 »'Tki 'iniari niukiyari 'ena nuiwakate piwahetsiemiemetini meta teewanarixi

xehamatia memititei».

50 Yunaiti 'ixaheritsixi yamepitekaki Yawé Muitsexi 'Aruni mame
kemitiwarahiawekai.

51 Kwitiwa miki tukaritsie Yawé piwarayewiti 'ixaheritsixi 'Ekipitu kwieyaritsie,
meyumiireme.

13

'Ixaheritsixi kememite'uyuri yuniwema mexiakate waheki

1 Merikitsi Yawé Muitsexi mipai katiniutahiawe:

2 «Mepatsiekame keniwarayeitia matiari memutinunuiwaxi. Nehetsia
mekanimiemetetini yunaiti mexiakate 'ixaheritsixi meta xetewama matiari 'ukitsi

memitinunuiwa». . . o _ .
3 Muitsexi mipai katiniwarutahiawe yunaime 'ixaheritsixi: «Xekena'eriwani 'iki tukari

kepauka xemayeki 'Ekipitu, hakewa xemitehe'uximayakai xekatehepitiarieti meta
hakewa Yawé mixehayewiti yutirikariyaki yatiyurieneti. Paa xepikakwaka
kuxanariyariekame.

4Xeme hiki xekanayekinikuni, 'iki weiya™ metseriyaritsie.

5 Miki metseriyaritsie meta xekaneiwewikuni 'ixiarari, kepauka Yawé
mixeheta'atiani kwie xe'ukiyarima miwaruxatiatsie kename wayetuirieni.
Kanixatsiwani kananeutsixi wakwietsie, meta hetitsixi, 'amuxeutsixi, heweutsixi
meta kewutseutsixi: kwiepa hakewa retsi waikawa meta xiete maxuawe.

6 'Atahuta tukari xekanitikwaikuni paa kakuxanariyarietikaime, 'atahutariekatsie
tukari 'ixiarari Yawé hetsiemieme xepiwewieni.

7Xemanu'uwa pitiumaweni tixaiti tikuxanariyame tiniti. Hawaiki yemeki
tikuxanariyame xepikahexeiyani. Xekanitikwaikuni paa kakuxaxanime miki 'atahuta

tukari.
8 »Miki tukaritsie yuniwema mipai xepitewatahiawe: “'Iki miya temiteyurie Yawé

hetsiemieme tekateniyurieka, kemitiuyuri tahetsiemieme 'Ekipitu kepauka
temayekitsie”.

9'Tki pi'iniaritini xehetsiemieme xemamatsie ya xekanata pixehaye'eritiwani
kename, Yawé niukieya xeteta payekani miki 'Ekipitu mixe'ayewiti, waikawa
yutirikariyaki tiyurieneti.

10 Xeiwiyari 'anuyeyeikakaku, miki tukaritsie 'iki 'iniari niukiyari xepaye'atiwani.

11 »Kepauka Yawé mixeheutahatiani kananeutsixi wakwietsie meta xika 'ari
xeyetuirieni, kemitixe'utahiawixi xeme meta xe'ukiyarima,

12 xekaniyetuiriekuni yunaime mexiakate meta tewaxi waniwema matiari miemete
'ukitsi, mikitsi Yawé hetsiemieme mekanihikitini.

13 Puxu niweya mexiakame mitawikweitsitiani piyiwe xeime muxaki, xikate
ka'utawikweitsitiarieni, yukiipitia piwamurarieni. Xemeta yaxeikia yunaiti yuniwema
mexiakate meta yunuiwarima xemiwatawikweitsitiani peuyewetse.

* 13:4134 Hepirayuki Awiwi panuyine.

14 »'Uxa'atini warie, kepauka memixeteta'iwawiya xeniwema: “;'lkita tita
ti'iniariyari?”, mipai xepitewatahiawe: “Yawé waikawa mariweme tiyurieneti
pitatsi'ayewiti 'Ekipitu kwieyaritsie hakewa wairiyarika temitehe'aitiariekai.

15 Kepauka Parahuni ti'aitame mikatatsihepitia temayekineki, Yawé tiiri mexiakate
piwarekwi yunaime 'ekipitutari, yaxeikiata watewama mexiakate. 'Ayumieme Yawé
tatewama mexiakate 'ukitsi tepitimawiriwa, mipai taniwema mexiakate
tepitewarutawikweitsitiwa”.

16 Miki pi'iniaritini xemamatsie yatini xekanata, Yawé mixe'ayewiti 'Ekipitu
yutirikariyaki tiyurieneti».

Kememite'anuki Haramara Mixetatsie

17Kepauka Parahuni miwarupitia memiyehuki 'ixaheritsixi, Kakaiyari pikawarewiti
piritsiteutsixi wakwietsie, mana matsi pehurakai, mipai pitiu'eri: «Xika
mehetakwi'iwa mepetimamani mepeyuti'iyaritiani 'Ekipitu mepakunuaxiani
yu'utima».

18 'Ayumieme piwarewiti makumawetsie 'ateewapai watatunitsitianike, mekanekine
Haramara Mixeta hepatsie.

'Ixaheritsixi mekanayekine 'Ekipitu memeuyukwiyuni hepai meteheuku'uti.

19 Muitsexi Kutse 'umeyariteya kane'ini, kemitiwaruhiritiakai 'ixaheritsixi
teiteriyari. Kutse mipai kaniutayikaitini: «Mipai xeketenemaika Kakaiyari
kanayenemiki xeparewienike. Kepauka mipai mitiyini, ne'umete xekenanu'ii».

20 'Txaheritsixi mekanayekine Tsukuti mirakutewatsie, 'Etami mekaniu'axiani,
makumawe miyetsutitsie.

21 Tukariki, Yawé kaniumiekatini wahixie haiwitirititi, 'a'uweti waxeitsitiati huye
kemireuyune, yiwikitata piwahekiariwiyakai tai 'a'uweti panuyekatei xawatiti.
'‘Ayumieme mepiyiwawekai memuhuniki tukariki meta tikariki.

22 Hatsuaku pikatiuhayewaxi hai 'amuyekatei teiteri waruwitiximeti tukariki meta
tal 'amuwekai yiwikita waruwitiximeti.

14

1Yawé Muitsexi mipai katiniutahiawe:

2 «'Txaheritsixi mipai ketiniwarutahiawi meke'ukunuaxiani Pi-'Akiruti hixie
mekekuyaxe, Mikiruri meta haramara wahixiapa. Haramara tetsita mekekuyaxe,
Wahari-Tsepuni hixie.

3 Parahuni mipai piti'erieni: “'Ixaheritsixi mekaneuyexirieni miki kwieyaritsie.
Makumawe kaniwakunaka”.

4 Ne, nepipitiani 'iyarieya tse'ime Parahuni, mixe'anukuweiyaki. Peru ne mariweme
nepaneyeitiani Parahuni hixie meta kuyaximama wahixie. 'Ana 'ekipitutari mipai
mepitehetimani kename ne Yawé nehiki».

Hiki mipai mekaniuyini 'ixaheritsixi.

5 Kepauka 'Ekipitu ti'aitame miretima, kename teiteri mehekinekai, hiki miki meta
te'l'uximayatametemama mepuyupataxi, mipai meputiyua 'ixaheritsixi
wahetsiemieme: «Neuxei ketete'uyuri. ;Titayari tetewarupitia 'ixaheritsixi memiyehuki
meta yu'uximayatsika memuku'eirieniki?»

6 Merikite 'ana kwitiwa Parahuni katiniuta'aita kaxetaya mukuha'aritsieniki meta
kuyaximama memuyukuha'aritianiki,

7kaniwaruta'inieni 'ataxewime tsienituyari kaxetate 'aixia mi'anene, meta hipame
kaxetate 'Ekipitu mieme, xexuiti kaxetatetsie kuyaxi mekanati'utikateitini.

8 Yawé Parahuni 'iyarieya kaniutseiriya 'Ekipitu ti'aitame, para 'ixaheritsixi
miwaranukuweiyaki, miki mekaniuhukaitini mete'ayu'iwake meyu'erieti.

9Yunaiti Parahuni kuyaximama mekaniwaranukuweiya, kawayutsixi wahetsie
me'uteti, kaxetate kuyaxa miemete mewaruhapati, hiki 'ixaheritsixi
mekaniwaranuku'axe haramara tetsita paiti mekaniwarutaxeiya, hehurakaku
Pi-'Akiruti meta Wahari-Tsepuni hixie.

10 Parahuni kanaye'aximekaitini. Kepauka 'ixaheritsixi memiyu'iwiyaxi 'ekipitutari
mepiwaruxei 'ari hura me'ahukame, hiki waikawa mekaniutimamani, Yawé
mekaniutahiawe.

11 Hiki mipai Muitsexi mekateniutatieni:

—Kamitsi karexiawekai 'Ekipitu kwie temekateukieniki, stitayari petareyewiti
‘enapaiti makumawetsie temikwiniki? ¢Kehapaititi pepitatsiyuriene?

12 Yatepaitikatei 'Ekipitu paiti: “Ketaneuhayewa. Pitatsinake 'ekipitutari
temitewa'uximayatsirieka”. Matsi 'aixia pi'anekai temiteware'uximayatsiriekaki, 'ena
temikakwiniki makumawetsie.

13 Muitsexi mipai kaniutayini:

—Xepikaheumamaka. Xeme kayuwati xeketeneteni, hiki kwitiwa xemunenierixi
xepihikitini, Yawé wikweitsitiarika kemirexeiya xehetsiemieme. Hiki miki 'ekipitutari
xXemiwaxeiya hatsuakuri tawarita xepikawaxeiya.

14 Xeme kayuwati xekeneumaka, Yawé pita puyutamieni xehetsiemieme.

15 Peru Yawé mipai Muitsexi katiniutahiawe: «¢Ketitayari ne penerahiawe?
'Ixaheritsixi mipai ketiniwarutahiawi memayekineki.

16 'Ekita 'a'itsi keneutatsera haramara heima, haa kananutayepierimiki mana
memukineki 'ixaheritsixi 'ayewakikaku.

17Ne 'ekipitutari wa'iyari nepitseiriya para memixe'anukuweiyaki. Ne mariweme
nepitiyurieni. Parahuni kuyaximama, kaxetate meta teiterimama memutei
nepiwareuyehiani.

18 Kepauka mipai nemitiyurieni, 'ana 'ekipitutari mipai mepitehetimani kename ne
Yawé nehiki».

19 Hiki niuki tuayame Kakaiyari hetsia mieme 'ixaheritsixi wahixie mumiekai,
ta'aurie kanaweni wa'utima pita kaniyuhayewa. Yaxeikiata kaniuyini hai 'amuwekai
wa'utima pita kaniutakeni,

20'ekipitutari wahixie tai puke 'ixaheritsixi wahekiariwiyati. Miki tikaritsie miki hai
hipame wahetsiemieme piyiriyatikai hipame wahetsiemiemeta pihekiariyatikai,
'‘ayumieme mipai ti'anekaku mepikayiwawekai memuyuxeiyaniki.

21 Hiki Muitsexi yu'itsi kaneutatsera haramara heima, Yawé 'eka kaneyeni'ani miki

tikariki tau manatineika mieme karima kaniu' ekakaltml anari haramara
kananutayepiere, ya'atayeuti heutaneti kanayewani, kwie wakiti kanahekiare. Haa

haramara kananutayepiere,

22 'ixaheritsixi mana mekaniukine kwie wakimetsie me'uhuti. Haramara
kaniti'ukaitini 'ixumeri hepai watserieta meta wa'utata.

23 Hiki 'ekipitutari mekaniwaranukuweiya. Yunaiti memutekai kawayutsixi
wahetsie meta kaxetatetsie, yunaiti Parahuni hetsiamiemete mekanekineta wa'utima.

24 Merikite kepauka mikahekiaririmekairi, Yawé kaniwaruxeiya kuyaxi 'ekipitutari,
tai haikiriyaritsie paiti meta haiwitiritsie paiti, hiki 'ana miki 'axapiwaruyuri:

25 mipai katiniuyurieni, wakaxetate pukahapawakai mipai tiuyurieku "uxi
mepiyiakai mepika'ayekiniwawekai. Hiki 'ayumieme mipai 'ekipitutari
mekateniutihiwatikine: «Tepiwahayewa 'ixaheritsixi, Yawé puyumiene
wahetsiemieme, pitatsikwine».,

26 Hiki Yawé mipai Muitsexi katiniutahiawe: «'Amama keneutatsera haramara heima,
para haa miwareuyehianiki 'ekipitutari meta wakaxetate metatsierie teiteri memutei».

27 Merikite Muitsexi yu'itsi kaneutatsera haa heima, 'ari kataririmekaku, hiki
haramara 'aixia kaniuyini matiari hepai. 'Ekipitutari me'uyuta'unaku yu'utima haa
puwaranukunakixi, mipai Yawé pitiwareuyehia haramara tetiata.

28 Haramara heitserie 'anuyemareku, kaniwarukayunitiani kaxetate meta teiteri
memutei Parahuni hetsia miemete, meta yunaiti kemi'ane 'ixaheritsixi
memiwaranukuweiyakai. Miki nixewiti pika'utawikwei.

29 Peru 'ixaheritsixi teiteriyari mekananukine kwie wakimetsie haramaratsietiti,
miki wahetsiemieme haa 'ixumeriyari kanihikitikaitini watserieta meta wa'utata.

30 Miki tukaritsie Yawé mipai katiniwaruwikweitsitiani 'ixaheritsixi 'ekipitutari
mewakwikukaku. 'Ixaheritsixi 'ekipitutari wakaxarite mekaniuxeiya haramara
tetsitapaiti metiheikame.

31 Miya mete'uneniereka 'ixaheritsixi, yutirikariyaki kemitiuyuri 'ekipitutari
wahetsie, miki mekaniutimamani Yawé yuri mekateniuta'eririeni, yaxeikiata Muitsexi
'Iparewiwameya.

Muitsexi kemititaniawaxi L o _ . ]
1 Hiki Muitsexi meta 'ixaheritsixi xeime kwikari mekaniutakwika Yawé
hetsiemieme, mipai kananuyineni:

Yawé nepitaniawa, mariwemeki mirayu'iwaxiki
haramaratsie piwareukaxiri kawayutsixi meta teiteri memutekai.
2Yawé pinetirikariya meta pinekwikari,
miki pinetsiwikweitsitiwame.
Miki pinekakaiyari, nepiniawani,
miki nepaapa Kakaiyarieya pihiki, 'ayumieme 'aixia nepaineni hetsiena mieme.
3Yawé kuya meuyutamiewe kanihikitini,
Yawé katinitewaka.
4Yawé haramaratsie kaniwareukaxirieni,
Parahuni kaxetatemama meta kuyaximama.
Te'uximayatamete 'ekipitutari 'aixia memitekahu paratsiyuta
mekaniukayunixiani Haramara Mixeta hetsie.
5Haramara 'amatiyewatsie mekaniukayunixiani,
meukatewatsiepaiti tetexi hepai mekaniukayunixiani.

6 Yawé, 'atirikariya pepuhekiataxi mariwemeki,
Yawé, memitatsi'aye'uniekai pepiwarutitsanaxia.
7Mariwemeki pepitiuyuri
pepiwaruka'unaxi 'aneneikixiwima,
waikawameki pepuyeha'a,
xatsi hepai xeikia mepite'utai.
8 Xei 'iiyayariki pepitiuyuri,
haa manutayepiereki,
hamewari kayuwati pitiu'ui 'ixumeri hepai pitiyuxexeiyakai,
haa pikakuyuatikatei tetiata paiti.

9 Taneikixiwima mipai meputiyuanekai:

«Hikimi tepiwaruweiyani,
nepiwaranuku'axe.

Tinaime tepitewarenawairieni wapiini, waikawa temitehexeyaniki.
Ta'ixipara tepiwatihapaxiani

tamamaki tepiwarekwini».

10 Peru 'eki xeimieme pewaruhitsieku haramara piwareukakwai,
mepukayunixia tepia mahete hepai.

11Yawé, xewiti pumawe kakaiyarixi watsata 'ahepai 'aneti.
Xewiti pumawe 'ahepai timariweti meta 'ahepai tipatsieti.
'Eki, mariweme pemitiyuriwe,
'eki yemeki pepitatsihixiyatsitia 'atirikariyaki.
12 Kepauka 'eki 'atserie pemutatseraxi,
kwie piwareukakwai.

13 Waikawameki pewanaki'erieti pepiwaruwitixime 'ateiterima
pemiwarutawikweitsitia,
‘atirikariyaki pepiwaruwitixime 'akiekari makupatsie.
14 Naitsarie kwiepa nuiwarite mepitimamani me'enaname,
kepauka memitehetimani piritsiteutsixi mepetinututuixieni.
15'Erumi kiekatari wa'ukiyarima waikawa mepitimamani,
waikawa meputiyiyiakatikani 'itsikate Muhawi kiekatari.
Meta Kanani kiekatari meputiweranaxia,
16 mikitsi wahetsie pitinakeni marika.
Yawé, kepemititirikaiyeki,
mekaniuwaweti mepakine tetexi wahepai
kepaukake 'ateiterima memanuyekine,
teiteri 'ahetsiemieme pemiwarutinanai.
17"Eki pepiwareutawitini, pepiwaka'iteita,
'lya hiritsie kemi'ane 'ahetsiamimieme,
Yawé, 'eki hakewa pemeyeika,
hakewa 'eki, Yawé, 'atuki pemeyutawewiri.

18 Yawé katini'aitakamiki yuheyeme, tukariki.

Miriyami kwikarieya

19 Kepauka Parahuni kawayutsiximama meta kaxetamama teiteri me'uteti
haramaratsie memanukinekekai, Yawé yakatiniuyurieni haa waheima muyeurieniki.
'Ixaheritsixi mekayu'iyaritiati mepanuki kwie wakimetsie.

20 Merikitsi Miriyami Kakaiyari niukameya, 'Aruni taruya, kaitsawiwame kaniuti'ini,
hipatita 'ukari mekaniweiyakaitini yukaitsaki mete'ukayuitiwati meta mete'ukaye'ati.

21 Miriyami mipai katiniukwikakaitini:
Yawé xekeneniawani, miki mariwemeki mirayu'iwaxiki,

kawayutsixi wahetsie memutei

meta kawayutsixi haramaratsie piwareukaxiri.

Haa matsiwi Maraha meta Herimi o _
22 Merikitsi Muitsexi kaniwaruta'aitiani 'ixaheritsixi Haramara Mixeta hetsie
memayekineki meta makumawetsie memitayuneki Tsuhuxi kwieyaritsie. 'Ixaheritsixi

mana mekaniuhukaitini haika tukari makumawetsie haa mekataxeiyawaweti.

23 Hiki mekaniuta'axiani Maraha mirakutewatsie, mana mipai katinakutewakaitini
mana haa hatsiwiti muxuawekaiki, mana mepikatenewiekairi meheuharikuti.

24 Merikite miki mekaniutiniukixietikine Muitsexi hepaitsita, mipai
mete'iku'iwawiyati: «;Ketita tetetthareni?»

25 Muitsexi Yawé kaniutawawirieni, miki pixeitsitia kiye yatewime, miki Muitsexi
hapa kaneikahiani, yapauka haa 'aixia ha'aneti kanayani.

Mana Yawé kaniwaruta'iniata, kaniwarupitiani 'iniari niukiyari kememitekahuni.

26 Mipai katiniwarutahiawe: «Netsi Yawé xekakaiyari nekanihikitini. Xika neniuki
xe'enieti yaxetekahuni heitseriemeki, xika 'iniari niukiyaritsie yaxetekahuni
kemireuyewetse meta ne'aitsikatsie, ne hatsuaku kwiniya nepikahani'ani xehetsie,
‘ekipitutsie kenemitiuyuri. Netsi Yawé nekanihikitini, hatsuaku kwiniya xehetsie
pikatinake».

27'Arikeke 'ixaheritsixi mekaneta'axiani, 'Erimi mirakutewatsie, hakewa tamamata
heimana huta haixayari mexuawekai meta haika tewiyari heimana tamamata taki
mati'u, mana mekaniyuhayewa, haa mayema 'aurie.

16

Manana payari meta xi'aurixi

1 Merikitsi yunaiti 'ixaheritsixi 'Erimi mekaniyekine, mekaneta'axiani
makumawetsie Tsini paiti, miki 'Erimi meta Tsinahi wahixiapa piti'anekai. 'Tkita
pitiuyi xeimetseri 'anukamiekaku heimana tamamata heimana 'auxiwi tukaritsie,
'Iniariti kepauka memayekitsie 'Ekipitu.

2 Mana makumawetsie me'u'uwati, 'ixaheritsixi mekaniwarutiniukimani Muitsexi
‘Aruni mame.

3 Mipai 'ixaheritsixi mekaniutiyuanekaitini:

—Matsi 'aixia pi'anekai xika Yawé tatsihekwinike 'Ekipitu paiti. Mana 'aixia
tepitehetikwa'akai wai 'itsariki meta paki yemeki tepetihuxariwekai. Xeme
xepitatsiheyewiti, 'ena makumawetsie teyunaime xemitatsikwiniki haakaki.

4 Hiki Yawé mipai Muitsexi katiniutahiawe: «Yanepitiyurieni mikawiyeki paa
muyuawitsie mieme. 'Ixaheritsixi yunaiti meke'ikuteixini xeitukaritsie mieme
yuxexuiti, nekaniwata'iniatamiki xika 'aku yametekakinikuni yati pitikatixai.

5 'Ataxewirieka tukaritsie mepikuteixi huta tukaritsie mieme, mipai

memiteha'aritsiekaki». . . o .
6 Merikitsi Muitsexi 'Aruni matia 'ixaheritsixi mipai mekateniwarutahiawe:

—'Iki taikailyaritsie xepitehetimani kename Yawé tiuyuri 'Ekipitu mixe'ayewiti,
7meta 'uxa'a ximeri xepixeiya Yawé kemitimariwe. Mikiri pitimate
ke'axaxemutiyuane hetsiena mieme. Tame tixai tepikatehiki ketitayari

'axaxetatekuhiaweni.
8 Muitsexi mipai katiniwarutahiawe:

—'Iki taikaiyaritsie Yawé wai kanixemimiki, paa xetikwame xekanitihuxaikuni
kanixe'u'enieni hepaitsitana 'axakexemutiyua. Tame tixaiti tepikatehiki. Xeme
ke'axaxemutiyuane tahetsiemieme xepika'utiyuane, Yawé hetsiemieme pita
xekaniutiyuaneni.

9 Hiki Muitsexi mipai 'Aruni katiniutahiawe:

—'Ixaheritsixi yunaime mipai ketiniwarutahiawi, 'ahurawa meke'akine Yaweé hetsia,
miki kaniwaru'enieni 'axakememutiyuanekai hetsiena mieme.

10 Mexi'akuxi tikuxatakai 'Aruni, yunaime 'ixaheritsixi wahamatia mana,
mekanixeiya makumawetsie haiwitiritsie Yawé kemitimariwe.

11Yawé Muitsexi katiniutaxatiani mipai katinitahiawe:

12 «Nekaniwaru'enieni 'ixaheritsixi kememiteniukixie. Mipai ketiniwarutahiawi
kakiyiriwekaku 'akuxi, wai xekanitikwaikuni, 'uxa'ata ximeri paki xekanitihuxaikuni.
'Anari mipai mekatenetimaikuni kename Yawé wakakaiyari nehiki».

13 Miki kwitiwa taikaiyaritsie mematitekaitsie meputixuawerixi xi'aurixi, meta
'uxa'arieka mematiteitsie naitsarie pakutuxakai 'iwi hepai.

14 Miki 'ukumawereku makumawetsie puyuhayewaxi 'etsiwa witsi'aneneti, tee
hepai 'aneneti.

15 Txaheritsixi memikatemaikaiki ketitamitihikitikai, me'ixeiyati mipai
mepiteyuku'iwawiyakai: «¢Ketita tihiki 'iki?» Muitsexi mipai katiniwarutahiawe:

—Miki paa kanihikitini Yawé mixemikwa xemitikwaniki.

16 'Tki kanihikitini 'aitiarika Yawé kemaine: “Xeme yuxexuiti xekeneukuteixi,
kepaimeme xemeuyehiwa para yunaime xetiiriyama wahetsiemieme, Xete'iniaritiati
huta kakuniyari yuxexuime wahetsiemieme”.

17Mipai mekateniuyurieni 'ixaheritsixi. Hipati waikawa mekanikuteixi, hipatita

'etsiwa xeikia. . » _ '
18 Perutsi kepauka memiti'iniataxi ti'ininiatameki, kemi'ane waikawa meikuteixixi

pikayukuhayeikawakai, kemi'ane 'etsiwa mikuteixixi pikaheuyewekai, yuxexuiti
mekanikuteixi yunakeme xeikia.

19 Hiki Muitsexi mipai katiniwarutahiawe:

—Xewiti pika'iti'uta 'uxa'arieka mieme mayaniki.

20 Hipati Muitsexi mepikahanu'eni, mekaniti'uta 'uxa'arieka mieme mayaniki,
perutsi memiti'utaxi kaniutikwitsieni 'axa'u'iatikaiti kanayani. Hiki Muitsexi
kaniuyeha'ani wahetsiemieme.

21Yunaiti mekanikuteixikaitini ximeri yuxexuiti kememiteheiyehiakai, mikitsi tau
xiriyariki pitipaparikekai.

22 Perutsi 'ataxewirieka tukaritsie mekanikuteixi hutakiamieme kepaimeme
memikema, tatsiari nauka 'iniariyari yuxexuiti, 'ayumieme miki memanuyetei mepeki
Muitsexi metehetaxatianike.

23 Mipai katiniwaruta'eiya:

—Mipai katina'aitani Yawé. 'Uxa'a xawatiki 'uxipiya tukari pihiki mipatsie Yawe
hetsiemieme. 'Ayumieme xeketeneutiwarika yatini xeketeneuka'etsa hiki tita
xemiteheuyehiwa. Tita mitiyuhayewa, xeketeneuti'uta 'uxa'arieka mieme mirayaniki.

24 Mipai mepite'uyuri 'ixaheritsixi kemitiwaruta'aitia Muitsexi, mepiti'utaxi
'uxa'arieka mieme muyuhayewaxi, miki hawaiki pika'utipinixi meta pika'utikwitsi.

25 Muitsexi mipai katiniwarutahiawe:

—Hiki xawatiki xekeneutikwa'i, hiki 'uxipiya tukari kanihikitini Yawé hetsiemieme.
Hikiri xepikaheitaxeiya xemetiteixikaitsie.

26'Ataxewime tukari xeikia xepikuteixini, 'atahutarieka tukaritsie, tixaiti
xepikatehetaxeiya.

27 Hipati 'ixaheritsixi mekanekine meheiteixiyuka 'atahutarieka tukaritsie, peru
tixaiti mepikatehetaxei,

28 hiki 'ayumieme Yawé Muitsexi mipai katiniutahiawe: «;Kamitsi kepaukake
menetsiheu'enieti mepakine, yameteyurieti naime 'aitiarikatsie?

29 Mipai xeketemaika, ne Yawé, 'uxipiya tukari nenixe'upitiani xawati tukaritsie.
'‘Ayumieme 'ataxewirieka tukaritsie paa nekanixeyetuiriwani huta tukari mieme.
'Atahutarieka tukaritsie xewiti tima pikahayeyeikani. Yunaiti 'axeikia
meke'ukutetikani».

30 Mipai mekaniuyini 'ana 'ixaheritsixi mekaniuka'uxipieni 'atahutarieka tukaritsie.

31 Miki paa mepite'iteriwaxi «manana». Kanituxakaitini, tsiranituru hatsiyari hepai
'aneneti, meta pakakatei paa mixietematika hepai.

32 Muitsexi mipai kaniutayini:

—Yawé mipai kanaineni: “Huta kakuniyari xekeneuti'uta manana payari, para
xeniwema xemanutihutsie mieme, miki memixeiyaki paa nemixe'umi makumawetsie,
kepauka nemixe'ayewiti 'Ekipitu”.

33 Mipai Muitsexi 'Aruni katiniutahiawe:

—Keneukutu'i manana xarita keneukayetsa huta kakuniyari. Hiki Yawé hixie
keneukuwi, para temiti'utaki tanuiwarima memeitimaniki.

34'Aruni muwa kanikuwieni tiratu kakuniyari hixie, para mu'utiniki Yawé Muitsexi
kemitiutahiawixi.

35'Ixaheritsixi miki mekanikwakaitini manana huta tewiyari wiyari, kepaukake
memeta'axia Kanani kwieyaritsie paiti, miki wakwie wakiekari patia.

36 Huta kakuniyari 'iniariyari «kumeri» mepite'iteriwakai, meta «hepari» tamamata
'Iniariyari mepite'iteriwakai.

17

Haa tetetsie kemirane o _
1Yunaiti 'ixaheritsixi mekanayekine makumawetsie Tsini mirakutewatsie

me'u'uxipiximeti, Yawé kemitiwani'akai. Mekaniu'axiani Xepirini mirakutewatsie,
peru mana haa pumawekai wahetsiemieme,

2 hiki Muitsexi mekaniutiniukimani mipai me'utiyuati. Mipai mekatenitawawirieni:

—Haa ketaneyetuiri temitihareniki.

Muitsexi mipai katiniwarutahiawe yuhetsie nuati:

—¢Titayari Xenete'anutate'a? ¢Ketitayari Yawé xeteniukima?

3 Peru 'ixaheritsixi waikawa mepeuharikukai, Muitsexi hepaitsita mepiniukixiekai.
Mipai mekatenikihiawekaitini:

—¢Ketitayari petarayewiti 'Ekipitu kwieyaritsie? Kauka xeikia petatsiheyewiti
teyeharikwitiweti temikwiniki, taniwema meta tatewama.

4 Hiki Muitsexi Yawé kaniutahiawe, mipai katinita'iwawiya:

—¢Kenetiyurieni 'iki teiteri wahetsiemieme? Peuyewetse 'etsiwa xeikia
meminetsimieniki tetexiki.

5 Yawé mipai katinita'aitiani:

—Keniwaranuwitiki pe'anuyekaiti hipame 'ahamatia 'ixaheritsixi wa'ukiyarima,
'a'itsi kenakweti kimana Niru hayari pemuwa. Kenemie,

6 ne nepimatsihetakwewieka tete manuka Huré mirakutewatsie paiti. Mana
pepiwani tete xeimieme xeikia, mikitsie haa paneni yunaiti 'ixaheritsixi
memitihareniki.

Muitsexi mipai pitiuyuri, 'ixaheritsixi wa'ukiyarima wahixie.

7Metatsiere mana, Matsaha mekateniuteriwa meta Meriwa, miki panuyine
'ixaheritsixi mepuniukixi, Yawé hepaitsita meputiniukixi, mipai mete'uhiwati: «;Yawé
tiuyeika 'aku tahamatia, nutsu pikatixai?»

'Ixaheritsixi 'amarekitsixi kememitewara'iwaxi _ o
8 'Amarekitsixi mekaniu'axiani Xepirini mehanexiaka, 'ixaheritsixi

mekaniwarutakwini. . o o _ o
9 Hiki Muitsexi Kutsuhexi mipai katiniuta'aitiani: «'Eki keniwaranuyeteixi 'ukitsi

hipame, xekenehu xekeniwakwiyu 'amarekitsixi. 'Uxa'a ne yemuritsie nepakakani
Kakaiyari 'itsiya ne'akweti».

10 Kutsuhexi mipai pitiuyuri Muitsexi kemitita'aitia, mekaniwarutakwini
'‘amareKkitsixi. Muitsexi, 'Aruni meta Kuxi yemuritsie 'emanutitewatsie
mekaneutiyune.

11 Kepauka Muitsexi yumamate teiki metseratikani 'ixaheritsixi yuneukixiwima
mepiwara'iwakai, kepauka muti'uxikekai teiki hemeti 'ana mepitehayu'iwakai

‘amarekitsixi. _ o '
12 Kepauka Muitsexi mamateya muti'uxixia teiki hemeti, tete me'akurupaka hetiana

menitayeni hetsiena mayeriniki, hiki 'Aruni meta Kuxi matia mekanenukutuikaxiani
mamateyatsie mekaniparewieni, xewiti 'utatanatsie xewitita tserietana, mipaike
Muitsexi piyiwekai yummamate tukariki teiki metseratikani kepaukake tau makayunixi.
13 Mipai Kutsuhexi pitiwara'iwaxi 'amarekitsixi 'ixiparaki.
14 Merikitsi Yawé Muitsexi mipai katiniutahiawe: «Ketinaka'utia 'iki nawi
kwikwiekametsie, naime kemitiuyi, xewiti mikaratitimaiyaniki, meta Kutsuhexi mipai

ketimaika: Ne yunaime nepiwareuyehiani muyuawi hetia, miki 'amarekitsixi meta

Waniwema)). . . . . . . . . . . .
15 Mana Muitsexi mawari taiyame tenariyari kaniutawewieni, mipaita katiniteriwa

«Yawé nehetsie pununuwame».
16 Mipaita kaniutayini: «Nepitikweni Yawé kuyaximama wapatera. Yawé yuheyemeki
'‘amareki paye'unieka».

Keturu Muitsexi kemireku'iwataxi
1Kakaiyari naime kemitiuyuri Muitsexi hetsiemieme meta Yawé yuteiterima

wahetsiemieme 'ixaheritsixi kemitiwarayewiti 'Ekipitu kwieyaritsie, Muitsexi
munieya Keturu mawari wewiwame katiniutamarieni, Mariyani kwieyaritsie.

2Kepauka Muitsexi Tsepura yu'iya meni'a Keturu hetsia, miki kiena me"u'axiaku
yuniwe mamayatsie kanawiere,

3 meta niwemama meyuhutati. Miki xewiti nunutsi pititewakai Keritsuni, mipai
mutayiki Muitsexi: «Teewa kiekame nepihiki xeime kwieyaritsie ne'uyeikati
neka'imatemetsie».

4 Xewitita 'Eriyetsexi pititewakai. Muitsexi mipai mutayikaiki: «Nepaapa
Kakaiyarieya pinetsi'uparewli, pinetsi'utawikweitsitia Parahuni netsimiemikikaku».

5 Hiki Keturu kaneyani makumawetsie Muitsexi metahiaweki 'iyaya 'awititi meta
niwemama, miki mana penuakairi Kakaiyari hirieya hetia.

6 Keturu mipai niuki katineini'airiekaitiniri: «Ne, 'amune Keturu,
nekameneuxeiyamieni. 'A'iya meta 'aniwema meyuhutati mepinetsihaweiya».

7Muitsexi kanayeyani henukunakeke yumune, hiki hixiena kaniutihiximakeni meta
kani'itseni. Hiki 'ari me'uyutapaka mekaneutahaxiani 'ixuriki kiiyarita.

8 Muwa Muitsexi naime katinitaxatiani yumune, Yawé kemitiuyuri Parahuni
'Ekipitu kiekame hixie meta 'ixaheritsixi wahetsiemieme naime kwaniwemeki
kememite'uhukai huyeta Yaweé kemitiwaparewiekai.

9 Keturu kaniyutemawiekaitini tiutamarieka Yawé 'aixia mitiuka'iyarikaiki 'Ixaheri
hetsiemieme, meta 'ekipitutari watsata miwarayehapaki.

10 Hiki mipai kaniutayini: «'Aixia keraniuwani Yawé hetsiemieme, 'ekipitutari
watsata mixehetawikweitsitia. 'Aixia keraniuwani kemi'ane 'ixaheritsixi
miwaretawikweitsitia ti'aitame Parahuni tirikariyayatsie.

11 Hikiri nepitimate Yawé matsi pimariwe keyuri hipati kakaiyarixi, 'ixaheritsixi
mepinanaimariekai 'ekipitutari mariwemete mepayuyeitiakai».

12 Mipai 'utayika, Keturu mawari taiyariyari kaniuwewieni meta hipame mawari
Kakaiyari hetsiemieme, 'Aruni meta yunaiti 'ixaheritsixi wa'ukiyarima
mekananukayaxe mekateniukwani Muitsexi munieya hamatia Kakaiyari hixie.

13'Uxa'arieka, Muitsexi 'akanayerini 'ixaheritsixi wa'enienike tita
memitehayexeiyakail hamatiana, 'itsikame kanihikitikaitini wahetsiemieme,
'ixaheritsixi hixiena mekaniti'uni ximeripaiti meta mana meti'ukaku tau kanakayune.

14 Keturu kepauka yumune Muitsexi muxei kemitiyurienekai teiteri wahamatia,
mipai katinitahiawe:

—Ketiti teiteri pepiwayuriene. ¢Ketitayari tukariki meta tikariki mana meteku'u, 'ekita
'axaita 'aperaka?

15 Muitsexi mipai katinita'eiya:

—Teiteri nehetsia mepi'axe Kakaiyari memitahiaweki.

16 Kepauka memiyu'uximatia mepi'axe nehetsia mepinetekuxaxatiwa, naime
nepiwahekiatia rayehutame kemiti'ane. Meta, nepiwakuxaxatiwa kemaine 'iniari
niukiyari meta 'ikitiarika Kakaiyari hetsia mieme.

17Munieya mipai katinitahiawe:

—'Aixia puka'ane miya pemiyiane,

18 peputi'uxike 'eki meta teiteri 'ahixie memiti'u. 'Tki 'uximayatsika kanikwaniweni,
'axaitame pepikayiwe.

19 Keneu'eni 'ixatsi kemi'ane nemimatsitaxatiani, meta Kakaiyari kematsiparewieka.
'Eki pemanuyeka pepihikitini Kakaiyari hetsiemieme, meta 'eki
pepitiwahekiatiwametini ke'aneme "'uximatiarika memexeiyani.

20 Kaneuyeweka miki pemitiwati'ikitianiki 'iniari niukiyaritsie meta 'ikitiarika
Kakaiyari hetsiemieme, meta yapemitiwatahiaweki kememite'u'uwani meta
kememitehahiawariwa memite'aye'atiakaki.

21'Eki keniwaranayexeiya hipame 'ukitsi 'aixia memaitika Kakaiyari hetsiemieme,
yuriki yuri memite'erie Kakaiyari memayemakaxe kwamanarika memikanaki'erie,
xeime keneuhiritia xeimiriyari wa'ukiyari mayaniki, xeimeta xeitsienituyari
wa'ukiyari, Xxeimeta huta tewiyari heimana tamamata wa'ukiyari, xeimeta tamamata
wa'ukiyari.

22 Miiki mepiyiaka 'itsikate wahepai yamemite'uximayaka, miki mepite'uximayaka
nenika miti'anenetsie, xewitiri xika kwinimieme rayexeiyani 'uximatiarikatsie 'ahetsia
meke'i'atiani. Mipai 'a'uximayatsika pa'exanaxiani, miki memimatsiparewieniki.

23 Xika mipai petikamieni, Kakaiyari kemimati'aitia, kwitiwa 'aixia pitikuyineni meta
teiteri 'aixia 'anemeki meyutemamawieti mepekikani yukie.

24 Muitsexi yumune kaniu'enieni kemititahiawixi.

25 Niwaranuyexeiya hipame 'ixaheritsixi watsata meyiwaweme, miki memanuyetei
kaniwarayeitiani, xeime xeimiriyari wa'ukiyari kanayeitiani, xeimeta xeitsienituyari
wa'ukiyari, Xxeimeta huta tewiyari heimana tamamata wa'ukiyari, xeimeta tamamata
wa'ukiyari.

26 Miki 'itsikate wahepai mepiteyuriekai yamete'uximayati, miki nenika miti'aneneki
'aixia mepite'akayuruwakai, peru waikawa mukwaniwetika Muitsexi hetsia
mepiwareni'awakai.

27'Imatirieka Muitsexi yummune hamatia mekaniyutateutiaxiani, mikita yukie
kaneyani.

19

'Ixaheritsixi Tsinahi kememite 'u'axia
1'Ixaheritsixi mekaniu'axiani makumawe Tsinahi mirakutewatsie, haika metseri
'‘anukamiekaku 'Ekipitu kepauka memiyeki.
2Kepauka Xepirini memiyeki, miki kwieyaritsie mepeutahaxia Tsinahi
makumawetsie, mana mekanikuyaxe hiri hixie,
3 miki hiritsie Muitsexi kanitiyune Kakaiyari hamatia miretaxataki. Mana Yawé,
mipai katinitahiawe:
«Mipai ketiniwarutahiawi Kakuwu tiiriyamama,
yaxeikiata 'Ixaheri nuiwarimama:
4“Xeme xemunenierixi xepihiki kenemitiuyuri 'Ekipitu,
meta nehetsia kenemitixe'atia
werika 'anayatsie xe'ateti xemu'axiani hepai.
5 Xika hiki xeme naimeki yaxetekakine,
netiratu xika xehaye'atiani,
neteiterima xepihikitini
yunaime nuiwarite kwiepa memitama wahixie.
Tsepa naiti kwie nehetsia mimieme,
6 xeme nehetsiemieme mawari wewiwamete nehetsia miemete xepihikitini,
meta nuiwari Xxemipatsie”.

»Naime '1Ki 'ixaheritsixi ketiniwarutaxatia».

7Hiki Muitsexi 'ukateka kaniwarukuxeirieni wa'ukiyarima naime tiwataxatianike
Yawé kemirehiawekali,

8 meta miki yunaiti mipai mekaniutiyuani: «Yatepitekakine naimetsie Yawé
kemitatita'aitiani».

Hiki Muitsexi kaneyani Yawé katinetaxatiani kememutiyua teiteri,

9hiki Yawé mipai katinitahiawe:

—Ne 'ahetsia nepinehekiata haiwitiritsie ka'anuyehekiakametsie, nepimatsitahiawe
'ixaheritsixi meminetsi'enieniki, yuri memimate'eririekaki yuheyemeki.

Muitsexi Yawé yakatiniutahiawe teiteri kememaitikatei,

10 hiki Yawé mipai katinitahiawe:

—Kenemie mepatsiekame keniwarayeitia 'ixaheritsixi hiki meta 'uxa'a. Mipai
ketiniwaretahiawi mekeheyuti'ekwa,

1T hairieka tukaritsie mekeheha'aritsieka, 'ana miki tukaritsie nepinehekiata Tsinahi
yemuriyaritsie nepikateni yunaiti teiteri menetsixeiyakaku.

12'Iniari kuraruyari kenateka hiri warie mana 'ixaheritsixi memika'utikikaniki.
Mipai ketiniwarutahiawi xewiti pika'anitiyeikani hiritsiepai meta yu'ika tapa miemeki
mana pikaheutakekani, meta kemi'ane mimayiani kanimimiki.

13 Tsepa mitewi yatsepa tewatsiekame miyiane, kanimimiki. Kemi'ane mimayiani,
kanimieriemiki tetexiki yatini 'iriteki. Kepaukake kuxineta metayuani karima 'anake
mepiyiwaweni.

14 Hiki Muitsexi kaniukateni hiritsie 'akaneka, mepatsiekame 'ixaheritsixi
kaniwarayeitiani, mikita mekaniyuti'ekwa.

15 Mipaita Muitsexi katiniwarutahiawe: «Xekeneyukuha'aritia hairieka tukaritsie
miemeki, yu'iitama xepikawakumaiwani».

16 Hairieka tukaritsie ximeri tiranari kaneyuani muyuawitsie meta merikariya, hiki
mana hiritsie panukate haiwitiri ka'anuyehekiakametsie. Meta kuxineta karima
kanetayuani naitsarie 'ixaheritsixi memakutei putayuanekai.

17Hiki Muitsexi 'ixaheritsixi kaniwarayewitini Kakaiyari memanunakeki, miki
Tsinahi yemuriyaritia mekaniti'uni.

18 Hiri pikahekiakai kitsiki, Yawé mikitsie muyeikakaiki taitsie yeweti. Piwaikawakai
kitsi hiritsie metineikakai, teka hepai pitiyuxexeiyakai, meta naiti hiri karima
putayuanekai,

19 meta kuxineta matsi karima peyuatiyeikakai. Hiki Muitsexi kaniutaniuni,
Kakaiyari meta kanita'eiya tiranariki.

20 Yawé kananukateni Tsinahi hiriyaritsie 'amanutitewitsie paiti, mana Muitsexi
kaniutahiawe manutiyaniki. Kepauka Muitsexi hiritsie mana mutine,

21 Yawé mipai katinitahiawe:

—Kenanukayaka 'ixaheritsixi keniwareta'imaiya kuraru 'iniariyari manuyeka
mepika'anayekikani menetsixeiyakuti, kapa yumiireti me"'ukwiniki.

22 Yaxeikiata mawari wewiwamete hurawa xika me'ukine mekepatsieka, xika mipai
meka'aneneni, ne nekaniwakwimiki.

23 Muitsexi Yawé mipai katiniutahiawe:

—Teiteri mepikayiwawe memanutikineki 'iki hiri Tsinahi hetsie paiti, 'ekitsi 'ari
pekatanayehitiani, mipai pepinetiutahiawixi: “Kuraru 'iniariyari kenateka hiriwarie,
meta nehetsia mieme patsiekame kenayeitia”.

24Yawé mipai katinita'eiya:

—Keneukayaka 'Aruni keneta'ini 'ahamatia matiyaniki. Peru pikayiweni mawari
wewiwamete meta teiteri mematikineki 'enapaiti nehetsia, xika mipai me"uyini,
mekanikwikuni.

25 Hiki Muitsexi 'uye'aka 'ixaheritsixi yaxeikiata katiniwarutahiawe.

20

Tamamata 'aitsikayarti
(Mem 20:1-17 - Hut 5:6-21)
1Kakaiyari 'aitsika kaniwayetuirieni, 'iniari niukiyari memetimaniki:

2 «Netsi Yawé nekanihikitini 'akakaiyari. Ne nepimatsi'ayewiti 'Ekipitu, hakewa
waikawa pemire'uximayakai pekarepitiarieti.

3 »Hipame tawarita kakaiyarixi pepikawarayexeiyani ne xeikia.

4 »Tixaiti pepikatiwewieka taheima mieme hepai ti'anekame, kwiepa memitexuawe

hepai ti'anekame, meta hapa memiteye'uwa hepai ti'anekame meta kwie hetia
memitexuawe. _ _ o ] _
> Miki wahixie pepikatitunumakekani, pepikawarayexeiyani. Ne, Yawé 'akakaiyari

nemitiyukakwerie nekanihikitini. Kepauka wapaapama 'axamemite'u'iyari kepauka
meminetsixani'erie, ne waniwema nepiwa'uximatia, wateukarima, watutsima meta

miki waniwema. o o .
6 Matsi kepauka, meminetsinaki'erie, kepauka yamemitekahu ne'aitsikatsie, ne

nenaki'eriya wahetsiemieme matsiikime nekanayeitiwani xeimiriyari
nuiwariyaritsie.
7»Ne Yawé kenemititewa yaki xeikia pepikanetsikuxatani, ne nepika'itinenimayata

kemi'ane kanetsi'enieti minetsi'utateriwani. o
8 »Kena'eriwani xawati tukari, patsiekame xemeyexeiyaniki.

9'Ataxewime tukari xeikia pepiti'uximayaka, tsepa naimeki kepemiti'uximayaka
piyiweni,
10peru 'atahutarieka tukaritsie pepika'uxipieni pemeyexeiyaniki Yawé 'akakaiyari.
Miki tukaritsie pepikati'uximayaka meta 'aniwema "ukitsi 'ukari, meta
te'a'uximayatsiriwamete 'ukari 'ukitsi meta 'atewama meta teewanarixi 'akiekaritsie
memititel.
11Kena'eriwani 'ataxewime tukari Yawé pitiutiwewi muyuawi, kwie, haramara,
meta yunaime mana memiteye'uwa, hiki 'atahutarieka kaniuka'uxipieni. 'Ayumieme
Yawé miki 'uxipiya tukari patsiekame kanayeitiani.
12 »Keniwareu'enieka 'apaapa meta 'amaama, mipai petiyurieneti 'apepireutere
kwiepa Yawé 'akakaiyari mimatsipitia.
13 »Pepikati'amemiwani.
14 »Xeime 'iyaya kinaya pepikakumaiwani.
15 »Pepikatinawayani.
16 »Xeime 'a'iwatsie pepikatiuhipani 'itarikaki.
17 »'A'iwa kiiya pepikahiwe'erieka, meta 'iyaya, meta 'iparewiwameya 'uki 'uka, meta
tuuruya, puxuya, naime tita mirexeiya pepikatihiwe'erieka».

'Ixaheritsixi kememite 'utimama

18 Hiki 'ixaheritsixi kepauka memi'eniekai tiranari meta kepauka merikariya
memixeiyakai meta kitsi hiritsie matineikakaiki kwinimieme mekatenimamakaitini
‘ateewa mekaniti'ukaitini.

19 Hiki Muitsexi mipai mekateniutahiawe:

—'Eki ketatinekuxaxatiwani, tepimatsi'enieka. Xika Kakaiyari tatiutaxatiani xiari
tepikwini.

20 Muitsexi mipai katiniwarutahiawe:

—Xepikamamaka, Kakaiyari kaninuani xeta'iniatake, xe'eyemakati,
'‘axaxemikateyuriekaki.

21 Hiki Muitsexi 'ahurawa kaniuyani haiwitiri mika'anuyehekiatsie Kakaiyari
hakewa mewekai, peru 'ixaheritsixi 'ateewa mekaniti'ukaitini.

Mawari taiyame tenariyari
22 Yawé Muitsexi mipai katinita'aitiani:
«'Ixaheritsixi mipai ketiniwarutahiawi: “Xeme xekatenimaika muyuawitsiepai

nekanixe'utahiawe. o _
23 Xepikanetsi hiweritiaka, kakaiyarixi pirataki meta huruki xepikawawewieka meta

wahixie xepika'ukatunuma'uweni.

24 Mirayutimawatire tenariyari xekeneneutawewiri kwiepa, mana mawari
taiyariyari xeminetsi'utiwewiriwaniki meta mana kename 'aixia meteyuxeiyani
hepaitsita, muxatsi meta tuurutsixi xewamawati. Ne nepunuani hakewa
xeminetsihahiaweni, hiki 'aixia nepixeyurieni.

25 Xika mawari wewiwame xenetsi'utawewirieni tetexiki, xepika'itiparekutiwani
tixaitiki tepiaki, miki tetexi kapatsiekame payeitiwa.

26 'Tmimii xepikaheukuwewiwani nemawari wewiwametsie, manutiyanitsie
mika'anamamawereniki”.

21

Kememite'uximayaka hepirayutsixi
(Mem 21:2-6 - Hut 15:12-18)

1»'1ki 'aitsika pekaniwayetuiriemiki:

2 »Xika xewiti hepirayu tewiyari 'unaneni wairiyarika miti'uximayakaki, miki
'ataxewime wiyari pitita'uximayatsirieni, matsi 'atahuta wiyaritsie pixine tixaitiki
katiyutuame.

3 »Kepauka munanaiya wairiyarika miti'uximayakaki xika yuxaita nuani, mipaita
yuxaita kaniyemieni.

»Xika nuani neiketi, kaniyemienita 'ewititi.

4»Xxika ti'aitiwameya "uka 'iwititiani, 'uka ti'aitiwameya hetsia mimiemeki, xika tiiri
mewarayexeiya, mikita ti'aittiwameya hetsia mekaniyuhayewakuni tsepa memi'ukitsi
ya'ukari. Hiki ti'uximayatame yuxaita kaniyemieni.

> »Xika ti'uximayatame heitseriemeki mipai 'utayini: “Tsepa ne nepikaxine, ne
nepinaki'erie neti'aitiwame, meta ne'iya metatsiere neniwema”,

6'ana kutsiyarieya penuwitini 'itsikate wahetsia, muwa kitenie heutikerieme
yunakatsie pe'iniaritiarieni. Mipai 'itiarieme yuheyeme yukutsiyari hetsia
puyuhayewa.

7»Xika xewiti yuniwe 'ukatime 'utuani ti'uximayatame mayaniki, miki 'uka hatsuaku
pikaxine ti'uximayatame 'uki hepai.

8 »Xika kemi'ane minanai miki 'uka ka'utiwitini, xeikia mika'inakeki, miki piyiweni
marieya mirayukatuaniki hetsiena mieme. Mitixani'eriki mituaniki pikayiweni
teewapai kiekame hetsia, paapaya hamatia kememite'uxatakai mikaraye'atiaki.

9 »Merikiteta ti'aitiwameya 'uka yuniwe pita xika 'uwititiani, kaneuyeweka yemeki
yuniwe hepai mitixeiyani.

10 »xikata xeime pita 'ukaratsi 'utiwitini, pikayiwe mitiwakweririeka yu'iitama,
yaxeikiata 'aixia ketiwaxeiyani, tiwamikwati meta tiwaketiati meta yunaime
wahamatia 'ukahuputi.

11 »xika miki haikameki hetsiena mieme yakatikamiemi, piyiwe 'ukaratsi meyani
peru nitixaitiki hetsienamieme katiyutuiyati.

Teyukwikate kememite'apiniyarieni
12 yKemi'ane xeime mitiukwinitiani mimieni, mikita pimierieni.

13 »xika mipai kara'eriwati tiuyurieni, Kakaiyari pita yahainekaku tiiyini,
tiyumiekame piyiwe muyuta'una hakewatsi ne nemetaxata.

14 »xika 'imani mitiuyumi, miki ke'umierieni tsepa muyu'awieta netukita mawari
taiyametsie.

15 »Kemi'ane yupaapa meta yumaama mimieni, mikita ke'umierieni.

16 yKemi'ane xeime tewi minawani, meta xika 'ituani, xika hahekiare 'akuxi
ka'ituaweti, miki ke'umierieni.

17 »Kemi'ane yupaapa yatini yuraama yuniukiki 'axa'aneme 'ipitiani, miki
ke'umierieni.

18 »Xika meyukwitiweti yu'iwa xewiti tiukwinitiani teteki, yatini yumamaki, xika
miki "'utatsie kakaiti 'ayani kayuaweti,

19 miki mitikwinitia katinayukatuamiki mu'uayemarieniki meta 'uximayatsiyaki
kemireutere. Hiki kepaukake mitikuye kewetimayani yuxaita yatini 'itsi hakweti,
'anake kanixinimiki, hetsiena pikarahiiyani.

20 »xika xewiti tiyu'uximayatame hekuwaxiani kiyeki 'ukitime yatini 'ukatime, xika
miki 'umini, kananutahiiyamiki ti'aittwameya.

21 Peru xika xeitukari huta tukari 'anukayayu ti'uximayatame 'aixia reka'erieni,
mikuwaxia pika'anutahiiyani hetsiana mimiemetikaiki ti'uximayatame.

22 yxika hipati meyukwitiweti xeime hukame me'uwani, xika miki ka'umini peru
xika 'umini nunutsi 'anuyeweni, pirayukatuani kemi'ane mitiuyuri, kinaya
kemititawauni peru kemitiheitserie.

23 »Xika 'ukaratsi kwinimieme 'uyini, mipai katinika'iniarini: xika 'umini mikita
ke'umierieni,

24 xika xeime hixieya watituni mikita hixieya kewatitiiyani, xika tameya 'anaye'una
mikita tameya ke'anaye'unarieni, xika mamaya wayemura mikita mamaya yaxeikia,
yatini 'ikaya xika wayemura mikita 'ikaya kewayemurarieni,

25 xika 'itaiya mikita ke'utaiyarieni, xika 'iwani mikita ke'uweiyani, xika 'ixuritiani
mikita ke'uxuritiarieni.

26 yXika xewiti 1yehutsun1 hixitana tiyu'uximayatame 'ukitime yatini 'ukatime, xika
hixieya 'uyetuni, 'aixia pi'ane xika heini'ani, mikiki pixine.

27 »xika xewiti tiyu'uximayatame tameya 'anaye'una 'uki yatini 'uka, mirekapitianiki
keheini'ani mikiki pixine.

28 yXika tuuru xeime 'utsikipa, xika tewi 'imini tsepa "uki yatini 'uka, miki tuuru
ke'umierieni tetexiki ke'utituaxiexiani, peru waiyarieya pikatikwaiwani. Hiki
tewakame hetsie pikarahiiwanita.

29 »xXika tuuru tiyutsikipani, ke'umierieni tetexiki tituaxiexiame xika tewi 'umieni
‘ukaratsi yatini 'uki. Kutsiyarieya xika 'imaikaitini kename tuuruya tiyutsikipa,
miyatiti xika ka'ekuwieni, mikita kutsiyarieya ke'umierieni.

30 »Xika mumierietsie mieme ra'iwauriwani, kerayukatuani pita.

31 »Yaxeikiata 'iki 'aitsika pi'ane xika tuuru xeime nunutsi hetsikipa yatini 'uka

nunutsi.
32 yxika tuuru xeime "utsikipa ti'uximayatame 'uki yatini 'ukatime, turu kutsiyarieya

pitiyutuani xeitewiyari heimana tamamata pirata tuminiyariki ti'uximayatame
kutsiyarieya pirakapitiani. Mikita tuuru ke'umierieni tetexiki.

33 »Xika xewiti putsu 'utawewieka 'inikatiti 'ewatitenime 'uhayewa xika
ka'enuyenani, xika tuuru muwa heukaweni yatini puxu,

34putsu kutsiyarieya pirayukatuani tewakame pirakapitiani kemiraye'aka, peru
wakaxi mimiki putsu kutsiyari pihetsiemiemetini.

35 »Xika xewiti tuuru xeime tuuru "utsikipa, mutsikiparie xika 'umini, mayeniere
ke'utuiyani, yuhutati wakutsiyarima miki tuminiyari hixiata meke'ini, meta mumierie
waiyarieya hixiata mekekine.

36 »Tuuru xika mipai ti'iyamakaitini, xika kutsiyarieya 'imaikaitini kename tuuruya
tiyutsikipakai peru miyatiti kahekuwieni, kutsiyarieya xeime piyetuani wakaxi, peru
mimiki hetsiena pimiemetini.

22
Piinitiarika

I»xika xewiti tuuru 'unawani yatini muxa, xika 'imieni yatini xika 'ituani,
kutsiyarieya piyetuirieni yu'auxiwime tewaxi tuuru munawaki, muxa hetsiemiemeta
yunaukame muxatsi.

2 »xika xewiti tinawaneti 'uxeiyarieni, xika 'umierieni, miki hepaitsita
'atsipikatitaniukieni.

3 »Xika miki tinawayame "'umierieni hekita, miki mimi hetsie pirahiiyani.

»Tinawayame peuyewetse mitiyutuaniki tita mirenawa. Xika ka'iyemanani
mitiyutuaniki, kanituiyamiki ti'uximayatameki mipai mitiyutuaniki.

4 »xika tewd hetaxeiyarieni 'akuxi hetsiana 'ayeniereti, miki piyetuani 'akuxi xeime
tawarita heutinikame, tsepa tuuru yatini puxu yatini muxa.

5> »Xika xewiti yutewama tiwaminekaku xeime haraweritana meheutahaxiani, miki
kawa'iwiyakaku xeime haraweritana mete'ukwani, tewakame pirayukatuani 'itsanari
'aixia mi'aneneki.

6 »xika xewiti 'ixapa "'uta'ukwani, tiriku xika hayetani yatini 'etsari mukuxeirietikari
yatini hipame wa'etsaripa, kemi'ane mitiuyuri kepaimeti mitiutitai mikiki
katinayukatiamiki.

7»Xika xewiti tumini xeime 'uhiritiani yu'iwa mi'iwiyaniki yatini tixaiti piinitiarika,
xika tinawayame tiunawani, miki tinawayame pirayukatuani kepai mitiunawa tawari
hepaina paimeme, xikatsi 'uwiyarieni.

8 »Xika tinawayame 'uyuta'una, miki mitihiritiariekai piyemie 'itsikame hetsia,
naime mititaxatianiki miki 'atsimikatiuyuriki.

9 »xika xewiti tixaiti tiuyukapiinitiwani, meta xewiti mikitsiere, miki meyuhutati
mepuhu 'itsikate wahetsia. Kemi'ane yaki mutaineni, miki tawarita xeime piyetuani
tita mitiuyukapiinitiwakai, tuuru, puxu, muxa, kamixa tsepa tita mireuyehiaka xika
'iwauka kename tipiinieyatikai.

10 »xika xewiti yuhamiku puxu, tuuru, muxa "uhiritiani yatsepa tita tewatsiekame,
xika tewaya "'umini, tiutakwine, yatini xika 'unawarieni xewiti ka'uniere,

11 tewakame hamikuya Yawé hixie puyutaxata kename yutewa ka'ayeitia.
Kutsiyarieya yuri ketita'eririeni, meta hamikuya pikatiyutuani.

12 yxika hamikuya "unieretiti munawarietsie, mipai hirixia pirayukatuani.

13 »Xika tewatsiekame 'irawe 'itakwani, hamikuya pikarayukatuani xika 'umeteya
'Ixelyatsitiani.

14 »Xewiti xika yuhamiku tewa 'utaniiwirieni, xika miki rekwine yatini xika hemini,
kutsiyarieya kanierekaku, kemi'ane mitanii katinayukatuamiki.

15 »xika kutsiyarieya nierekaku tiiyini, mitanii pikatiyutuani.

»Xika tuminiki 'itaniikaitini mikiki xeikia pirayukatuani.

Kemireuyewetse hipame watsata 'uyeikati

16 »Xewiti "uki xika 'iimari 'utixiatiatiyani 'uki kamaikame, xika hamatiana 'ukahuni,
wapaapama katiniwapitiamiki kemiraye'axe, meta kanitiwitimiki.

17'fimari paapaya xika ka'itaunieka menuwitiniki, 'uki pirayukatuani {imari
mikamayiiya kemiraye'axe.

18 »'Uka 'ikewariki mitiyi'ikitia pepiwatakukuyani.

19 »Yunaiti teiteri tewaxi memiwakumaiwa miki meketakwikwiwani.

20 yKemi'ane mawari xeimepita kakaiyari miwewirieni, Yawé pita 'uwewirienikeme,
miki ke'umierieni.

21 »'Axapepikatikuhiaweni wairiyarika pepikati'aitiaka 'ateewa kiekame,
kena'eriwani 'eki meta 'ateiterima teewatari xepihikitikai 'Ekipitu kwieyaritsie.

22 yPepikatiwa'aitiaka kwinimieme wiuraxi meta nutuite,

23 xika 'eki mipai petiyurieneni meta 'ateiterima, miki parewiya xika
menetsi'utawawirieni, yuriki ne nekanaineni nekaniwaranu'enimiki xika

meha'aiwatikani: o L )
24 waikawa nehaxiaki nepixekwini xeme 'ixiparaki. Xe'iitama yuxaita

mepuyuhayewa, xeniwema nutuite mepiyuhayewa.

25 »Xika xewiti xeme, nehetsiamieme hawerimi'ane tumini "uniitiani,
teyuniniitiwamete wahepai xepikatewakihiaweni meta 'anamakame xepikawawiyani.

26 yXika xewiti yu'iwa 'ikarieya 'akahurieni, piyetuirieni taikai kakiyiriwekaku.

27 Miki yu'ikari xeime xeikia mexeiyaki tawarita pikaheixeiya xeime hetsiena
mahuni. Xika netsi'utawawirieni parewiya, ne nepiparewieni kemaineni, ne
Kakaiyari nemitinekanenimaya nemihikiki.

28 »'Axapepika'utaineni Kakaiyari hepaitsita, meta 'axapepikarenutahiaweni teiteri
wahetsiemieme manuyeka.

29 »Pepikatihayewani peti'atiwati 'iku mawariyari meta winu mawariyari.

»Xeniwema matiari miemete nehetsia mekanimiemetetini.
30 »Meta tewaxi tuurutsixi meta muxatsi nehetsia mekanimiemetetini. '‘Atahuta
tukari yurmaama matia puyeikani, 'atahairieka tukaritsie pepinetsiyetuirieni.

31 »Xeme neteiterima xemipatsie xepihikitini.
»Xepika'ikwa'ani wai 'irawe 'ikwaixaya. Miki tsiikiri xepiwamikwani.

23

‘Aitsika kemitiheitserie meta naki'eriya hepaitsita

1 »'Itarikaki xepikatekuxatani.

»'Axamitiuka'lyari pepikaparewieka, meta niukiki pepika'iparewieka 'itsikame
hetsia.

2 »' Axamemite'u'iyari pepikawa'ikeni.

»Tixanetsiekaku teiteri yumiireti kememutiyuaneni mipai pepika'utaineni.

»Tita mitiheitserie pepika'uku'e'eiriwani, yumiireti 'axamemutiyuaneki xeikia.

3 »Pepikati'itaka xika haweri mi'ane tixanetani haweri mi'ane peparewimiti xeikia.

4»Xika tuuru pehetaxeiya yatini puxu heuyewekame, keneyetua, tsepa
mimatsi'aka'unie mitipiinieya.

5 »Puxu Xxika 'atiweximeni yu'ika kakemati, keneuparewi, tsepa mimatsi'aka'unie
mitipiinieya.

6 »Tixaiti memikatehexeiya xika metexanetani, kemitiheitserie
pepikatiuku'e'eiriwani wahetsiemieme.

7»Xeime tewi pepikaxanetani 'itarikaki.

»Pepikawatakukuyani teiteri 'atsimemikateyurie yamemitekahu, ne kemi'ane hetsie
mirahiiwa 'atsikatiyuruwame nepikahayeitia.

8 »Tumini xika Xewiti 'awie matsi'iitiaka tixaiti kemikatiheitserie pemitiyurieniki,
pepika'inaki'erieka, mipai 'itsikate kemikatiheitserie mepiteyuriwawe.

9 »Teewanarixi wairiyarika xepikatewa'aitiaka, xeme 'ari xepitemate yuhetsie:
'Ekipitu kwieyaritsie xeme teewanarixi xepihikitikai.

‘Aitsika 'uxipiya hetsiemieme
10 »' Ataxewime wiyari 'akwie pepuka'etsani pepuka'itsanani,

I1peru'atahuta wiyaritsie pepika'ika'eni. Pepika'uxipitiani, haweri memi'anene
'akie kiekatari mana memitetikwaniki meta yeutari memitetikwaniki tita
memitehayewa teiteri.

»Yaxeikia pepitiyurieni kaxie haraweriyaritsie meta huriwu haraweriyaritsie.

12 »'Ataxewime tukari pepiti'uximayaka, 'atahuta tukaritsie mepika'uxipieni
‘atuurutsixi meta 'apuxuri, yunaiti te'uximayatamete mepika'uxipieni 'akie

memutinunuiwaxi meta teewanarixi. _
13 »Xeketenaye'atia naimeki kenemitixe'uta'aitia.

»Hatsuaku hipame kakaiyarixi xepikawarahiaweni. Kememitetetewa hatsuaku
xepikawaraxaxatani.

Haika 'ixiarariyari wiyaritsie mieme

14 »Xeiwiyaritsie haikakia 'ixiarari pepuwewiximeni nehetsiemieme.

15 »Paa mikakuxaxani 'ixiarariyari xepiwewiximeni weiya metseriyaritsie, mikiri
mana pika'iniarini. Xeme miki metseriyaritsie xekanayekine 'EKkipitu.
Kenemitixe'aitia, 'atahuta tukari xekanikwakakuni paa mikakuxanariyarietika.

»'Aixia pika'ane xewiti nehixie mi'axeni tixaiti karapiti 'imikierite.

16 »'Itsanari 'ixiarariyari pekaniwewimiki kepauka mexiakame pemitikatini pemika'e.

»Xepiwewienita 'iIXiarari naime kepauka xemiteka'itsanatsie, miki wiyari
'‘anayexiximekaku.

17 »Yunaiti xeme yuxexuiti xeiwiyaritsie haikakia xepi'axeni, Yawé xekakaiyari

hetsia.
18 »Tikuxanariyame xuriya matia xepika'iniitiaka xeminetsitimawirieni.

»Xepika'iti'utani wiya "'uxa'arieka mieme mayaniki 'ixiararipa xeminetsixatia.
19 »Pepi'atiani Yawé 'akakaiyari tukita 'aixia miti'anene matiari timieme

mititixuawere. . . _ _
»Tsipu nunutsi maamaya retsieyatsie xepika'i'etsani.

Niuki tuayame Yawé hetsia mieme
20 yMipai ketinemaika 'Ixaheri, ne nepenuni'ani 'ahixie niuki tuayame,
mimatsihe'iwiyaniki huyeta, mimatsi'anuwitini hakewa 'ahetsiemieme

nemirekuha'aritia. _ o _ o o
21Keneu'enieka yaketinekamieni. 'Axapepikareyurieneni hixiena, nehetsiemieme

kaniyianeni, pikamereuyehiwirieni xika mipai pereyurieni.

22Xika pehenu'enieni, xika yapetikayani naimeki kenemiti'aita, memimatsi'aye'unie
ne newaraye'unieti nepayani meta kemi'ane 'ahixie memu'uni wahixie nepukeni.

23 Neniuki tuayame pimatsi'anuwitini, miki nemiwaka'una wakwieyaritsie
pimatsi'atiani: 'amuxeutsixi wakwietsie, hetitsixi, peretseutsixi, kananeutsixi,

heweutsixi meta kewutseutsixi. o _ _ o
24 »Miki wakakaiyarixima wahixie pepikahetihiximakiekani. Nenewieri

pepikawarepitiaka kememitehehu, pepikaware'ikirieka. Matsi pita xekeniwaretiuniri
wakakaiyarixi meta watetexi mipatsietika xekenetitara.

25 »Nenewieri kenepitiaka Yawé 'akakaiyari, miki 'aixia piyurieni 'a'ikwai meta 'ahaa.

»Ne naime kwiniya xehetsie nepikapitiani.

26 »' Akwieyaritsie xewiti 'uka pika'anuye'iwetsieni meta xewiti kaniweweti
pikahayani. Ne tukari 'atewime nepixepitiani.

27 »Kepauka pemunuani xeime kwieyaritsie, yanepitiyurieni memimatsitimakaniki,
memeuyuyexirieniki meta memiyutaunaki.

28 »' Ahixie nepiwarani'ani mirakatsixi, memuyuta'unaxuaniki heweutsixi,
kananeutsixi meta hetitsixi.

29 Nepikawarayeweiya kwitiwa xeiwiyaritsie kapa kwie yuxaita yuhayewayu
me'uyutamiiriya 'irawetsixi, mexe'utikwani.

30 Nepiwaka'una 'aniari, kepaukake yuniwema waikawa xemiwarexeiyani kwie
naime xemukunaniki.

31»'Akwie 'anepitayeuriya, 'atsita Haramara Mixeta hetsie paiti meta haramara
Meritexaniyu paiti, makumawetsiepai 'atsita 'Eupirate hatuxameyaritsie paiti. 'Eki
pepitiwata'aitiani yunaime mana memikiekatari, pepiwarayeweiya.

32 »Miki teiteri wahamatia tiratu xepikawewieka, metatsiere wakakaiyarixima
wahamatia.

33 »Xika xewarupitiani xekwiepa memu'uwaniki, miki mepixewiniya wakakaiyarixi
Xewarayexeiyati xemakineki, mipai 'axaxepiteyurieni nehetsia».

24

Tiratu 'ixaheritsixi wahetsiemieme

1 Metatsiere Yawé Muitsexi mipai katiniutahiawe: «Hiritsie kenatiye'a nehetsia, meta
‘Aruni, Narawi, 'Awihu, metatsiere haika tewiyari heimana tamamata "'ukirawetsixi
'ixaheritsixi. Miki mepikatunuma'uni yateewa,

Zperu 'eki xeikia Muitsexi pepiyiwe 'ahurawa pemayani nehetsia. Yunaiti hipati
mepikayiwawe 'ahurawa memakine meta memanatikine 'ahamatia».

3 Muitsexi 'anukayaka meta katiniwarutaxatiani teiteri naime Yawé kemetayi,
mikita mipai mekaniutiyuani yunaiti: «Yatepiteyurieni naime Yawé kemetayi».

4 Hiki Muitsexi piraka'utia naime Yawé kemireitahiawixi.

'Uxa'arieka ximeripaiti nanukukeni, tenari timawame kaniutawewieni hiritia. Meta
tamamata heimana huta 'Ixaheri nuiwarimama 'iniariyari, tetexi tamamata heimana
huta patsiekame kanayeitiani.

>'Ana hipame temari 'ixaheritsixi kaniwareni'ani, Yawé hetsiemieme tsikerutsixi
wamawari taiyariyari memiwewiyuki meta kename 'aixia memiteyuxeiyani
mawariyari.

6 Muitsexi hixiapa 'akame tuuru xuriyaya tekixita kaniukatuaxiani, xeime hixiapa
‘akameki mirayutimawatire kaniuta'iya.

7Hiki 'arike tiratu xapayari kaniutihurieni, kanekateriwa 'ixaheritsixi wahixie, miki
mipai mekatenita'eiya:

—Yawé naimeki kemutayi yatepitekakine.

8 Muitsexi xuriya 'utihanaka, mikiki teiteri kaniwaru'iya, mipai 'utaiti:

—'Iki xuriya tiratu 'iniariyari kanihikitini, Yawé yapitiuyuri meta xeme
yaxemutiyuaki.

9 Muitsexi, 'Aruni, Narawi, 'Awihu, metatsiere haika tewiyari heimana tamamata
'ukirawetsixi 'ixaheritsixi mekananutikine hiritsie,

10 hiki mekanixeiya 'Ixaheri Kakaiyarieya. Hetiana pukumakai tete witsimi'ane
muyuawi mixawati, witsiranuyehekiati muyuawi hepai.

11'Ukirawetsixi 'ixaheritsixi wa'ukiyarima me'ixeiyakatiti, mepika'ukwi, Kakaiyari
mikawarumayiaki.

12 Yawé Muitsexi mipai katiniutahiawe: «Kenatiye'a hiritsie nehetsia, mana
keneuyuhayewa. Nepimatsiyetuirieni 'iniari niukiyari, tete wewerimetsie miye'uxa
meta ne'aitsika nemaka'utia para mipai Xxemite'u'uwaniki».

13 Muitsexi Kakaiyari hirieyatsie kaneyani yuparewiwame Kutsuhexi hamatia,

14 peru 'ukirawetsixi mipai katiniwarutahiawe: «'Ena xeketanetakwewieka
kepaukake temi'axiani. 'Aruni meta Kuxi matia mepuyuhayewa 'ena xehamatia, xika
Xewiti 'uximatiarika hexeiyani miki yaketiwarutahiawe».

15 Kepauka Muitsexi manutitia haiwitiri hiritsie kananukateni.

16 Yawé tirikariyaya xawatiti kanakateni Tsinahi hiriyaritsie, 'ataxewime tukari
haiwitiri hiri panukanakai, 'atahutarieka tukaritsie haiwitiritsata Yawé Muitsexi
kaniutahiawe.

17Me'ixeiyakaku 'ixaheritsixi Yawé tirikariyaya xawatiti hiritsie tai mitiyutaiya
hepai pitiyuxexeiyakai.

18 Muitsexi kaneutahani haitsata kananutiyani hiritsie, mana pekatei huta tewiyari
tukari meta huta tewiyari tikari.

25

Mawarite tukita timieme
(Mem 25:1-7 - Mem 35:4-9)

1 Merikitsi Yawé Muitsexi katiniutaxatiani, mipai rehiaweti:

2 «'xaheritsixi mipai ketiniwaruta'aitia mawari mekenetsi'atiirieni. Kaneuyewekani
memi'atianiki yunaiti kemi'ane mipai mitiwakuyuitiwani.

3 Mawarite neminaki'erie pihikitini: huru tepiayari, pirata, wurunitse,

4muxa 'ixurikiyari miyitsikimaiyeki mu'uarietika meta kwimixetaki metatsiere
mixetaki, rinu 'ixurikiyari witsimi'anene, kapura huxarieya 'ikariyari,

Smuxa 'uki nawiyarieya xetameki 'uarietikaime, nawi 'aixia mi'anene, 'akatsiya
kiyeyari,

6 huriwa hatseitiyari kixeme hetsiemieme, witsimitiu'iatika witsitiyu'iariyame
hatseiti mitiyupata meta 'tkwa witsimu'ia,

7'unitse teteyari, meta hipame tetexi witsimi'anene mawari wewiwame kamixaya
‘etsiminena hetsie meuyaxe meta kuka mekatini hetsiemieme.

8 Meta tuki xepinetsitawewirieni, xehamatia nemuyeikaniki.

9 Tuki xemitawewieni naiti pitiyepika kenemimatixeitsitiani mipai ti'aneneme.

Kakuni
(Mem 25:10-20 - Mem 37:1-9)

10 »Kakuni keneutawewi 'akatsiya kiyeyariki, xeimeturuyari heimana tamamata
tsenitimeturuyari tewime, haika tewiyari heimana tamamata tsenitimeturuyari
'atayeume meta yaxeikiata mipai 'utewime.

11 Huru kenewakuwiri taitana meta herie, meta huruki kenatatenitia.

12 Keneutiwewi naukame huru hanirayari 'ikateyatsie keneu'uitiaxia, 'etsatana

huhutati kana'uixiamiki. _ _ . o
13 Kurumawime 'akatsiya kiyeyari keneutiwewi, huru keneutiwiri.

14 Kiyexi mukurumawi haniratsie keneuye'uitiaxia kakuni 'etsatana mukumanetsie,
mukukweiyaneniki.

15 Mipai reheikame keneuhayewa pepikahenuyehapanani,

16 mana pepikamana 'iniari niukiyari nemimatsiyetuirieni.

17 »Huruki xeikia wewiyakame keneutawewi kanamikiyari Kakaiyari ma'axeni,
xeimeturuyari heimana tamamata tsenitimeturuyari tewime meta haika tewiyari
heimana tamamata tsenitimeturuyari 'atayeume,

18 Kakaiyari teitamete yuhutame huruki pepiwatiwewieni, titsunameki
mewewiyatikaime, kanamikitsie Kakaiyari ma'axeni 'etsimeuyeyeutsie mema'uni.

19'Etsimeuyeyeutsie mepu'uni Kakaiyari teitamete. Mewetikaime meyuxewime
keniwarayeitia Kakaiyari ma'axeni.

20 yKakaiyari teitamete Kakaiyari ma'axe heimana mepuye'anatikani, kimana
mepenukanaka. Mepanuyutaxeiyani Kakaiyari ma'axe meheukaneniereti.

21 yKanamiki kenanukamana kakunitsie, manata kenekamana 'iniari niukiyari
nemimatsiyetuirieni.

22 Ne mana nepi'axeni Kakaiyari teitamete wahixiapa kakuni heima. Mana ne
yanepimatikihiaweni naime 'ikitiarika pemiwakuxaxatiwaniki 'ixaheritsixi.

‘Akatsiya mexayari
(Mem 25:23-29 - Mem 37:10-16)

23 »' Akatsiya kiyeyariki mexa keneutawewi, nauka tewiyari heimana tamamata
tsenitimeturuyari tewime meta huta tewiyari heimana 'auxiwi 'atayeume meta haika
tewiyari heimana tamamata 'aweme.

24 Huru keneukawiri, hurukitsiere tenimeyaritsie kenata'utia.

25 Xeitewiyari tsenitimeturuyari 'atayeume kenata'utia meta tenimeyari

kenatawewli 'auriena huruki. . . o . .
26 yNaukame huru hanirayari keneutiwewi mexatsiemieme, xexuime keneu'uitiaxia

tsikurieyatsie, ma'ikatikatsie.

27Hanira, mexa tenimeyari 'aurie pukumaneni, mana kiyexi muye'uniki
mikitikieneniki.

28 yMiki kiyexi mukurumawi 'akatsiya kiyexiyari pihikitini, huru wiriyarietikaiti.

29 Xakirite, 'itite, huruki xeikia piwewiyatikani meta tekixite, xarite 'aminene winu
mawariyari tu'ame.

30 Mexatsie paa yapepiramanani, nehixie yamitixuaweniki.

Kixeme 'uitiwame
(Mem 25:31-39 - Mem 37:17-24)

31 »Kixeme 'uitiwame huruki keneutawewi, titsunameki wewiyakame. Hetsiena
maweni, 'ikayari, muwatixaxawa, tuturi yu'iwitsi hexeiyame, tuturiyari yuxewiriyati
xeikia payani.

32'Ataxewime yumamate pexeiyani, tapa haikati tapata haikati.

33Xexuime mamateyaritsie haikakia puwatixaxawani 'arimetira tuturiyari hepai
tiyuxexeiyati, tuturi yu'iwitsiyari hexeiyakame meta xawariyari.

34 Kixeme 'uitiwame peixeiyanita nauka tekixiyari 'arimetira tuturiyari hepai
'aneneme, meta yuxawari hexeiyatikaime.

35 Xexuiti mamateyari peixeiyani xexuime tekixi hixiata, 'ikayari mirawiyatikatsie.

36 Tekixite meta mamateyari puyuxewiriyani kixeme 'uitiwame hamatia, huru
xeikia pihikitini titsunameki wewiyakame.

37 »Keneutiwewiri 'atahuta kixemeyari, muwa keneuka'uitia yuhixie heuyekixeme.

38 Tepia hiru xikame kixeme hetsiemieme meta tii yayatsame, huru xeikia pihikitini.

39 Miki kixeme 'uitiwame mitawewiereki meta tinaiti mireukapinire huru
xeitewiyari heimana tamamata heimana haika kiruyari kaniyimiki.

40 »Kenematiuxeiyatsitia hiritsie yemeki mipai ti'aneneme ketineutiwewi.

26

Tuki
(Mem 26:1-37 - Mem 36:8-38)

1»Tuki mipatsie keneutawewi tamamata rinu 'ixurikiyariki 'ayeyeumeki, meta muxa
hiruyari 'uariekame miyitsikimaiye meta kwimixetaki metatsiere mixetaki, Kakaiyari

teitamete mehaxutikaime. ] )
2 Naiti rinu 'ixurikiyari yaxeikia piyeyeuka, tamamata heimana huta meturuyari

heimana 'imeriyu pitini meta xeimeturuyari heimana nauka tewiyari
tsenitimeturuyari patayeyeuka.

3 »Keneutawipa 'ixuriki 'auxiwime, yuwiwiyame keneuyuri, hipameta 'auxiwime
yaxeikia keneuyuri.

4 Matiari pemitawipaxitsie 'imatirieka 'ixurikitsie, hakirii kenawitiaxia muxa
witayariki miyitsikimaiyeki, meta yaxeikia ketineuyuri hutarieka miemetsie.

5 Matiari pemitawipaxitsie kenawitia huta tewiyari heimana tamamata hakirii,
yaxeikiata paimeme hutarieka miemetsie, naiti yaxeikia papaimeme mexeiyatikaniki.

6 Hikita huru kwatsituraiyari 'etsipepeme keneutiwewi, huta tewiyari heimana
tamamata 'ixuriki 'amiyeyeu muyuwiyaki, tuki hetsie yuxewiriyati mayaniki.

7»Tamamata heimana xewi tsipuri wahuxari 'ikariyari 'ayeyeume keneutiwewi, tuki
manukanareki 'ixuriki kiyari hepai tiyuxexeiyati.

8 Yaxeikia piyeyeuka naiti, tamamata heimana haika meturuyari heimana 'imeriyu
titikame meta xeimeturuyari heimana nauka tewiyari tsenitimeturuyari 'atayeyeume.

9 Keneutawipa 'auxiwime 'ikariyari yuxewiti mayaniki, hipameta 'ataxewime
yuxewiriyame, 'ataxewirieka mieme tuki hixie muwiere patitunire.

10 »Huta tewiyari heimana tamamata kenawitiaxia hakirii matiari pemitawipaxitsie
'imatirieka 'ikariyaritsie, tawarita hutarieka miemetsie yaxeikia paimeme.

11 Hikita wurunitse kwatsitiraiyari keneutiwewi 'etsipepeme huta tewiyari heimana
tamamata, hakirii mawitikatsie keneuyehatiaxia tuki mayaniki, yuxewiriyati naiti
kanayeimiki.

12 Miki 'ikari tamamata mihiki, xewiti miki naitsata panukawereni 'anuyuhayewati
miki tuki warita peukawiwieka.

13 Miki 'ixurikitsie panayuhayeikawani huta tewiyari heimana tamamata
tsenitimeturuyari tapa kitsimeyaritsie meta tapatatsiere, mikiki tukita pireunare.

14 »Heimana manukawerire keneutawewi tuki hetsiemieme, muxatsi wanawiyari
xetameki mi'uarietikaki, miki heima 'imatirieka manukawerire ketsi nawiyarieya
'aixia mi'ane keneuyuri.

15 Tuki hetsiemiemeta 'akatsiya mexayari keneutixixi, ma'utiyani.

16 Xexuiti mexa nauka meturuyari heimana 'imeriyu pitini meta haika tewiyari
heimana tamamata tsenitimeturuyari 'atayeyeuti,

17meta miki mexa xeitapa hutakia panumitsini, mexa heitserie miti'uweniki
yuhepaitsita. Naime mexa 'ematayeyeu tukitsie mieme mipai pepitiwewieni.

18 Xeitewiyari mexa piyini, 'ameuyewatsie tatsutia miyekatsie.

19 »Huta tewiyari keneutiwewita pirata tepiayariki mexa hetsiena ma'uni, xexuiti
mexa huhutatame pexeiyatikani, huhutatametsie meuka'uniki.

20 Tayeta muyekatsie 'ameuyewatsie miemeta keneutiwewi xeitewiyari mexa
‘'ematayeyeu tukitsie mieme.

21 Huta tewiyari pirata tepiayari keneutiwewita mexa xexuiti miti'unitsie hetiana
pekaniti‘uitiamiki.

22'Etsimeuyewatsieta 'ataxewime mexa keneu'uitia, tau makayuyuipike hepatsie,

23 tawarita xexuime keneuka'uitiaxia mutatsikuritikatsie.

24 Miki mexa yu'aurie puti'uka, yuxexuiti mituikatika pexeiyani, wapaiti
xeihanirayariki puyutseiriyani. Hutakia yaxeikia ketineuyuri mutatsikuritikatsie,

25'atahaika mexayari piyini meta tamamata heimana 'ataxewi mexatia mieme
pirata tepiayari, huhutatame xeimexayaritiamieme.

26 »' Akatsiya kiyeyari pepitixixieni manukuhini: meta 'auxiwime mexate tuki 'etsata
mieme,

27'auxiwime tapa mieme, 'auxiwimeta 'etsimauyewatsie mieme tuki

manutinieretsie. _ _ _ .
28 Kiyexi ma'utika wahixiapa mukuhuni mexate heutanetikaiti kaniyimiki.

29 Mexa mipepetsawi huru keneutiwiri meta huru hanirayari keneutiwewi
manukuhini mana mauye'uixianiki. Yaxeikia manukuhini huru keneutiwiri.

30 Tuki keneutawewi kenematiuxeitsitia hiritsie yemeki mipai 'anekame.

31»'Ixuriki 'ayeume keneutawewi meuwiere miyitsikimaiyeki, kwimixetaki meta
mixetaki meta rinu witsimi'aneki, Kakaiyari teitametemama mehaxutikaime hetsiena.

32 Keneuwi huru kwatsituraiyariki, nauka 'akatsiya 'ikitsaraiyaritsie huru
muwiriyarietikatsie tiwiyakame. Naukame pirata tepiayaritsie pepe'uitiani.

33'Ixuriki hixiapa keneutawi kwaitsituraiteki, Muyepatsietsie meta Waikawa
Muyepatsietsie mukunatikaniki, tiratu kakuniyari 'ixuriki warita mayekaniki.

34 Tiratu kakuniyari kenanukanama kanamikiyariki Kakaiyari ma'axetsie, Waikawa
Muyepatsietsie paiti,

35'ixuriki meuwie hixietsie Waikawa Muyepatsietsie, tuki 'etsata tayeta muyekatsie
mexa keneutiketsa. Kixeme 'uitiwameta mexa hixie keneutiketsa tatsutia muyekatsie.

36 »'TIxuriki keneutawewi tuki kitenie mieme miyitsikimaiyeki, kwimixetaki meta
mixetaki rinu witsimi'anetsie tixukame.

37 Miki 'ixuriki hetsiemieme, 'auxiwime 'akatsiya kiyeyari 'ikitsaraiyari keneutixixi
meta huru keneutiwiri, huru kwatsituraiyari hexeiyatikaime, meta wurunitseki
keneutiwewiri 'auxiwime hetsiena ma'uni.

27

Mexa mawari taiyariyari wewiwame
(Mem27:1-8 - Mem 38:1-7)

I»Mexa keneutawewi mawari wewiwame 'akatsiya kiyeyariki, 'utatsikuritikaime
yaxeikia huta meturuyari heimana xeitewiyari heimana tamamata tsenitimeturuyari
heutatetewame, meta xeimeturuyari heimana xeitewiyari heimana tamamata
tsenitimeturuyari 'awekame.

2 Naitsata naukakia muta'itsikinatikatsie kenawewiexia 'awateya, mexa matia
yunaiti puyuxewiriyani, meta wurunitseki keneukawiri mexa mawari taiyariyari

wewiwarme. ) ) _ ) _ ) )
3 Yaxeikiata ketineutiwewi wurunitseki naime tita mireuyewetse mawari

matiwewiwa, naxi yetsame, 'iti 'amipa, tepia manuxite meta tii yayatsame.
4 Meta 'ayexaxawame keneutawewiri wurunitseki, naukakia muta'itsikinatikatsie

hanira kenamanaxia. _ _ _ _ .
5 Mawari taiyariyari wewiwame hetia tenimeyari manuka'atikatsie kana'uimiki

hanira, mexa hixiapa kaniuyemarimiki.
6 Hutame keneutiwewi kiyexi kurumawime 'akatsiya kiyeyariki, mexa mawari

wewiwametsiemieme meta wurunitse keneukawiri. _ _ _
7Kiyexi mikurumawi haniratsie peuyehaxiani, 'a'anuyetiti mawari wewiwametsie,

miki kimana mukukweiyaneniki.
8 Mawari wewiwame pemitawewieni 'uxawame pepiyurieni, mexaki wewiyakame,
kenematiuxeitsitia hiritsie mipai 'anekame.

Takwa timiemetsie
(Mem 27:9-19 - Mem 38:9-20)

9 »Takwa tuki hetsiemieme pepitawewieni. Tahetia muyekatsie huta tewiyari
heimana 'auxiwi meturuyari pexeiyani, meta rinu 'ixurikiyari 'aixia mi'anene
hawitikaiti,

10 xeitewiyari kiyexi mika'uni pexeiyani, xeitewiyari wurunitse tepiayari kiyexi
hetsiena ma'uni. Kiyexi pexeiyatikani kimana naiti muyuwiyaxiani pirata tepiayari
meta hanira metatsiere pirata karawatuyari.

11Yaxeikiata heutatewame tayetatsie huta tewiyari heimana 'auxiwi meturuyari
pexeiyani, 'ixuriki hawitikaime meta xeitewiyari kiyexi mika'uni piyini meta yaxeikia
paimeme hetsiena ma'uni wurunitse tepiayari. Metatsiere kiyexi hanira pexeiyatikani
meta kimana muyuwiyaxiani metatsiere kwatsiturai naiti pirata tepiayari pitihikitini.

12 »'Etsimeuyewatsie tau makayuyuipike hepatsie, xeitewiyari heimana huta
meturuyari heimana 'imeriyu peutatewani, 'ixuriki meuwire pexeiyani, tamamata
kiyexi mika'uixiani meta hepaina paimeti hetsiena ma'uni wurunitse tepiayari.

13Yaxeikiata tau manatineika hepatsie, xeitewiyari heimana huta meturuyari
heimana 'imeriyu pexeiyani.

14 Miranutahakitiretsie xeitapatsie 'atahuta meturuyari pexeiyani 'ixuriki meuws,
haikati kiyexi piyini muka'uni meta haikati hetsiena ma'uni,

15 yaxeikiata piti'aneni xeitapatsie.

16 yKuraru kitenie 'ixuriki peuwiere 'atanauka meturuyari tewiti, piwewiyaka wita
miyitsikimaiyeki, kwimixetaki, mixetaki, rinu witsimi'ane hetsie raxuiyakame, meta
naukame kiyexi pexeiyani naukameta hetsiena ma'uni.

17 Naiti kiyexi takwa mukunama, hanira pexeiyatikani, meta pirata kwatsituraiyari,
metatsiere wurunitse tepiayari mituikaxiani.

18 Takwa huta tewiyari heimana 'auxiwi meturuyari pitewini meta xeitewiyari
heimana huta meturuyari heimana 'imeriyu patayeuka, rinu 'ixurikiyari 'aixia
mi'anene hexeiyakame huta meturuyari heimana xeitewiyari heimana tamamata
tsenitimeturuyari tittkame, meta mituikatika wurunitse pihikitini.

19 Naiti manuyemitsi mikatsunirixiani meta tita tukita mutiyukumauwa wurunitseki
pitiyini, metatsiere kurarutsiemieme mikatsunirixiani.

Kixeme hatseitiyari
(Mem 27:20-21 - Maw 24:1-3)

20 »Mipai ketiniwaruta'aitia 'ixaheritsixi huriwa hatseitiyari hikiame
memimatsi'atiirieniki, kixeme yuheyemeki mitatikaniki.

21'Aruni meta niwemama tikariki yamekatenitaiyakakuni Yawé hixie 'ixuriki
tukiyarita, 'ixuriki meuwie hixie tiratu kakuniyari muyekatsie. 'Tki 'aitsika 'ixaheritsixi
mepaye'atiaka, yuheyemeki wanuiwarima yunaiti.

Mawari wewiwamete wakemari . . . . .
I»Merikite 'a'iwa 'Aruni keneuta'ini meta niwemama Narawi, 'Awihu, 'Eriyatsaxi

meta 'Ttamaxi. 'Ixaheritsixi watsata miki mawari wewiwamete mepihikitini.

2'A'iwa 'Aruni kamixateya ketineutiwewi mipatsietika mimariweniki 'aixia
mitixeiyariekaki.

3 Ketinewarutaxatia temaiwawemete yanemitiwarupitia, 'Aruni kamixaya
memitiwewieniki 'ixuriki miraye'atikaki, mipai 'ana nemitipataki nemawari
wewiwame mayaniki.

4 »Kemarite pemititiwewieni 'iki pitihiki: kamixa 'etsiminena, kuka mekatini, kamixa
'emitew], xeime kamixa 'atewime tixukame, hilyame meta xupureru. Miki kamixate
mitipatsietika 'Aruni pepititiwewirieni meta niwemama nemawari wewiwamete
memihikitiniki.

5 Miki pemititiwewieniki huru pepuyurieni, meta 'ixuriki miyitsikimaiye, kwimixeta
meta mixeta metatsiere rinu 'ixurikiyari.

Kamixa 'etsiminena
(Mem 28:6-14 - Mem 39:2-7)
6 »Kamixa 'etsiminena pitaxuire huruki, hiru miyitsikimaiyeki, kwimixetaki, mixeta

meta rinu 'aixia mi'aneki.
7Naiparieyatsie pawitikani ya'atayeyeuti, mikiki makuwiwierikeniki.

8 Hiiyame tixukametsiere, kamixa manuhiayani, huruki, 'ixuriki miyitsikimaiye,
kwimixeta, mixeta, meta rinu 'ixurikiyari 'aixia mi'ane miki naiti puyuxewiriyani.

9»'Unitse teteyari keneutitiki hutame, mikitsie keniwara'utia 'Ixaheri niwemama
tamamata heimana huta memiyupaime

10 kememiteheukunuiwa, xeime tetetsie me'ataxewime keniwareu'utia, meta
me'ataxewime xeimetsie.

11 Tetexi witsimi'anene mitixixiwa, katineu'utiaxiamiki tseyu kemitiwewiwa hepai:
hurutsie piwetsitiaxiani,

12hiki kamixa 'etsiminena wiwierieyatsie kanekayatsaxiamiki. Mipai 'ana 'Aruni
yunaiparitsie puwara'utiatikani 'Ixaheri niwemama, Yawé miwara'eriwaniki.

13 Keneutiwewita huru 'etsipepeme 'anuyexaxawame mana pemeiyatsaxianiki,

14 meta hutame huru kaunariyari keneutiwewi, huru meukateitsie mawirixianiki.

Mawari wewiwame kukaya
(Mem 28:15-28 - Mem 39:8-21)

15 »Tawitsie mieme kuka heitserie mitikuxata, pepitawewieni tixukame huruki, hiru
miyitsikimaiyeki, kwimixetaki, mixetaki rinu 'aixia mi'aneki, yaxeikia rewewiyakame
kamixa 'etsiminena hepai.

16 'Ayehutame pepiyurieni yaxeikia heutatetewame, xeitewiyari tsenitimeturuyari
'ayetewime meta Xeitewiyari tsenitimeturuyari 'atayeukame.

17 pepeiyatsaxiani naukakia tetexi 'anukutetikaime witsimi'anene. Mexiakame
mukukatsie keneuyatsaxia xetameki, taxaiyemeki meta tsiiraiyemeki mutimerikatika,

18 hutariekata, yuawiti tsiiraiyemeki, yuawimeki mukutuxie meta tuxameki
mutimerika,

19hairieka miemetsieta, merie xetati taxaiyemeki, tuxameki kapemaiyemeki meta
miyitsikimaiyeki,

20 naurieka mukukatsieta, taxaiyeti, kwimiyiwi meta tsiiraiyemeki. Hurutsie
hatetikaime pepeuyatsaxiani.

21 Tamamata heimana huta pipaimeni tetexi, Xexuiti nuiwaritsie puwa'iniaritini.
Xexuime tetetsie 'Ixaheri niwemama tamamata heimana huta memiyupaime
mepa'utikani tseyu hepai.

22 yHuruki kuka wiwieriyari keneutiwewi ya'atayeyeume, mukutapierikeni
‘awitikaime.

23 Kukatsie hutame huru hanirayari kenamanaxia tapa mutatsikuritikatsie.

24 Kenawitiaxia huru kaunariyari kuka hanirayaritsie.

25 Huru kaunariyari muhuta mayexaxawa kamixa 'etsiminena naiparieyatsie
pepekuwiwitiaxiani makatireki yihixie.

26 yHutameta hanira keneutiwewi, kukatsie hetiana paiti muta'itsikinatikatsie

kenamanaxia kamixa 'etsiminenatsie mitinakeniki. . _ '
27Yaxeikiata hutame huru hanirayari keneutiwewi, kamixa 'etsiminenatsie

kenamanaxia naipari hetiatsie hiiyame manukuka heima keneuwipaxia.

28 Hanira kuka hetsie mamane kamixa 'etsiminena hanirayari hamatia pihiire
'ixuriki yuawimeki, hiityame puwatseiriyani kamixa kuka matia muyuwiyaniki.

29 Mipai 'Aruni kepauka Muyepatsietsie meutahani yutawitsie pekatikini, kuka 'aixia
miti'ane mitikuxataniki, 'Ixaheri niwemama kememitetetewa piwara'utiaka, Yawé

muwara'eriwaniki. o . _ o
30 Tawitsie mieme kuka heitserie mitikuxata, muwa pepeikayatsa ‘urimi meta

tumimi. Mipai kepauka 'Aruni Yawé hixie meutahani peixeiyani yutawitsie
'ixaheritsixi wa'iniari.
Hipati kemari mawari wewiwame
(Mem 28:31-43 - Mem 39:22-31)
31 »'Ixuriki miyitsikimaiye pepiyurieni kamixa 'etsimitewi heima mieme,
32hixiapa hewatitenime mu'u rewatinakeme. Mewatitenitsie 'atatenime, kamixa
‘etsimitewi kemirewewiya hepai, mika'ukatsanikeniki.
33'Ixuriki tenimeyaritsie putuni wita miyitsikimaiyeki kwimixetaki, mixetaki
wewiyatikaime, meta huru kapanayari 'anayewitikaime.
34 Naime 'ixuriki tenimeyaritsie kapana meta wita putuniyari kenatawitia.

35 Miki 'ixuriki 'Aruni penakatikini kepauka miti'uximayaka, kapana
mutitiraurikaniki kepauka Yaweé hixie Muyepatsietsie miyeyeikani, mipai miki
mikaminiki.

36 »Huru tepiayari keneutawewi 'etsitsuikame 'etsiyeume, hetsiena ketina'utia tseyu
hepai re'ukame: “Mipatsie Yawé Hetsie Mieme”.

37Keneuwipa mukuretsitsie 'ixuriki yitsikimaiyemeki, miki hixiena tikunanakeme.

38 Miki tepia tseyuyari 'Aruni yukanata yakatinemakamiki, mikiki Yawé naime
'ixaheritsixi wamawari minaki'eriekaki, mipai 'Aruni 'axamiti'ane yuhetsie
pitikuhiweni kepauka mawari memiyetuayanitsie.

39 »Kamixa 'amitewi meta mukuretsi rinu 'ixurikiyari pepiyurieni. Hiiyame pi'itseni
witsireukuwewiyati.

40'Aruni niwewema kamixa 'amititi pekaniwatiwewiriemiki, kuxira meta
mukuretsi, miki naiti witsipiti'aneneni 'aixia memitexeiyariekaki.

41 Xikari pe'itikemaritiani 'a'iwa 'Aruni meta niwemama, pepiwakawirieni hatseiti
pemiwahiritiani heitserie memexeiyaniki mepatsieti mete'aitati nemawari
wewiwamete memihikitiniki.

42 »Metatsiere weruxi keniwarutiwewiri 'etitime wateurite minakaki meta
memayihiayatsie 'atikaime.

43'Aruni meta niwemama kepauka memeutahaxiani tukita mikita mepuyewetikani,
yatini kepauka 'aurawa memikine 'ikwa mawariyari matitaiyariwatsie
meteta'uximayatake Muyepatsietsie, xika mipai mekate'uyurieni mekanikwikuni. 'Tki
'aitsika kanihikitini 'Aruni hetsiemieme meta nuiwarimama hetsiena memiyekine.

29

Mawari wewiwamete kememite'upatsie
(Mem 29:1-37 - Maw 8:1-36)

1 »Pemiwapataki nemawari wewiwamete memakineki nehetsiemieme, mipai
pekatiniyurimiki: Xeime tsikeru pekanimiemiki xeiwiyari hikame meta yuhutame
muxatsi 'ukitsi 'aixia me'anenekame,

2 tiriku mitixiyariki paa pepitiwewieni meta tsuira tikuxanariyame kanikame
piwiyamatikani xeikia, yaxeikiata kixau tikuxanariyame kanikame pepitiwewieni
wiyamatikaime.

3 Tsikiiwititsie paa kenekamana, tsuira meta kixau metatsiere meyuhutame muxatsi
'ukitsi keneneuxatia.

4 Hiki pepiwaranuwitini 'Aruni meta niwemama 'ixuriki tukiyari manuwe hixie,
mana pepiwa'‘iya.

5'Aruni kemarite ketinanakatitia kamixa 'amitewi meta heriemieme kamixa
'etsiminena hixiena mieme yunikame kukayari meta kamixa tixukame. Kuka tawitsie
mieme pitapierixiani hiiyametsie

6 mukuretsi mu'uyatsie kenanukuwiri meta tseyu hamakama mipatsie.

7Hatseiti mitiyupata keneukawiri mu'uyatsie.

8 Hikita niwemama keniwarawitika kamixa 'amititi keniwaranakatitia,

9 meta mukuretsi hetsiemieme, hikita 'Aruni meta niwemama wahiiyameki
pepiwaranahiaxiani. Mipai pepitiwahiritiani, meta mawari wewiwamete miki nuiwari
wahetsiemieme 'aitsika pihikitini yuheyemeki.

10 »Tsikeru kene'atia tuki hixie mana 'Aruni meta niwemama mu'uyatsie yumamaki
memeutimeniki,

11 mana Yawé hixie pepitimawa tsikeru.

12'A'itiwameki xuriyatsie keneme'i mawari taiyame 'awayatsie keneuxurima,
muyuhayewata xuriya mawari taiyame hetia pepitiyeurieni.

13 Nema meta muume muhuta wiyayari mi'eimatika keneukaxiteki naime,
keneutitaiya mawari taiyametsie,

14peru tsikeru waiyari, nawiyari meta kwitaya pepititaiya 'ateewa xemakuteitsie,
miki mawari memi'itiyaniki pihikitini.

15 »Xeime muxa 'uki pepiwahana 'Aruni meta niwemama mu'uyatsie
memeutimeniki,

16 hiki pepitimawa, xuriyayaki mawari taiyame pepita'iya meta nauka
'etsatanayaritsie.

17Muxa keneutixitexia, kwinuri petihauxime meta 'ikateya, 'etsimipepetsie
perapime meta muxa mu'uya,

18 muxa naime pekanitataiyamiki mawari taiyametsie. Miki mawari taiyariyari,
'imikieri taipa warikariekame kanihikitini, witsimu'ia Yawé minake.

19 »Xeime muxa tawari kene'atia, 'Aruni meta niwemama mu'uyatsie
memeutimeniki,

20 hiki muxa pekanimiemiki, 'Aruni nakaya heima 'etsiwa tserietana mieme
pekanixurimamiki yaxeikiata niwemama, meta wa'itiwame 'amupapa watserieta
miemetsie meta wa'ikatsie 'amupapayari watserieta miemetsie. 'Ariketa mawari
taiyame xuriyaki pekanita'iyamiki meta nauka 'etsatanayaritsie,

21 meta 'etsiwa xuriyaki metatsiere 'etsiwa hatseiti mitiyupataki, 'Aruni niwemama
yunaime keniwaruti'iya wakemaritetsie. Mipai 'Aruni meta niwemama mepatsieti
mepakine meta wakemarite tipatsieti pirayani.

22 »'Tki muxa mawari wewiwamete miwapataki mi'ayumiemeki, kwaxieya
keneuti'uta, kwinurite wiyayari, nema, muume muhuta, meta teuri tserietana mieme.

23 Paa tsikiiwititsie miyemane tikuxanariyame mikaniitiarie Yawé hixie mama,
xeime paa pekananati'iimiki meta tsuira miwiyama xeimeta mikixauni,

Z4naime 'Aruni meta niwemama ketiniwayetuiri teiki memeitseraki mawari Yawé
hetsiemieme mihikiki.

25 Miki kwitiwa mepimatsiyetuirieni 'eki Yawé hixie pemititaiyaki mawari
taiyametsie mawari taiyariyari witsimu'ia yinikame, 'iki 'imikieri taipa warikariekame
kanihikitini Yawé hetsiemieme.

26 'Ariketa muxa tawieyatsie mieme wai pekananatituimiki, mi'iniariyariki 'Aruni
kemiranayexeiyarie nemawari wewiwame mayaniki, hiki mawari Yawé hixie
pekaniyuitiwamiki, 'iki kani'ayumiemetini mawari muyuitiariwa mihikiki. Miki
muyuhayewa 'ahetsiemieme payani.

27 »Keneuti'uta tsikeru waiyarieya tawitsie mieme mawari muyuitiariwa mayeitiarie
'Aruni meta niwemama heitserie memipitiarieniki, yaxeikiata teuri mawari
mayeitiarie, miki piwahetsiemieme.

28 'Ipai tipaimeti xehetsiemieme pirayeikani kepauka 'ixaheritsixi 'aixia
memiteyuxeiya mawariyari memiwewie Yawé hetsiemieme, miki
mepiteyetuiriyariwani 'Aruni meta niwemama.

29 »' Aruni kemarieya mipatsie 'uxa'atiniwarie nuiwarimama wahetsiemieme payani,
heitserie memexeiyaniki mepatsieti mete'aitati mawari wewiwamete memihikitiniki.

30 Tsepa ke'aneti mawari wewiwame 'Aruni nuiwarieyatiti netukita munuani
muyepatsietsie mitita'uximayataki, miki kamixate piranakatikini 'atahuta tukari.

31 »Miki muxa kimana memupatsie, keneuka'etsa xaitsie muyepatsietsie.

32'Txuriki tukiyari manuwe miranutahakitiretsie, 'Aruni meta niwemama muxa
waiyarieya mepitikwani meta paa tsikiiwititsie miyemane.

33 Miki 'imikieriki mepi'itiyaka, mikiki heitserie memexeiyaniki mete'aitati meta
mepipatsie, miki xeikia mepiyiwaweni memitikwani, xewiti tawarita pikayiwe,
mawari mipatsie mihikiki.

34Xika 'uyuhayewa muxa waiyarieya meta paa, 'uxa'arieka keneutitaiya. Pikayiweni
mitikwaiyaniki, miki mawari mipatsie mihikiki.

35 »Yaketineuyuri kenematiu'aitia 'Aruni hetsiemieme meta niwemama
wahetsiemieme. 'Atahuta tukari pepuyurieni miki hiritiarika pemiwapitianiki.

36 Xexuime tukaritsie tsikeru xeime peputimawani kimana xemi'itiyakaki. Pi'itiyaka
mawari taiyame mawari hetsiena mieme pepiwewieni, hatseiti mitiyupataki pepi'iya.

37 Mipai pepitiyurieneni 'atahuta tukari. Mipai mawari wewiwame meta tita
mitiyuitiani 'itiyati payani.

38 »Xexuime tukaritsie pepiwarutimawani yuhutame muxatsi xeiwiyari memihitika
mawari taiyametsie.

39 Ximeri kahekiareyu xeime pekanitimawamiki, xeimeta taikai.

40 Ximeri pemitimawa matia, huta kiruyari tiriku mitixiyari pepitimawa meta
huriwa hatseitiyari nikame, meta winu xeirituruyari.

41 Xeime taikai pemitimawa muxa, miki mawari taiyariyari payani, witsimu'ia Yawé
minake meta tinikame ximeri timieme hepai.

42 »Xenuiwarima memitinunuiwa yaxeikia Yawé hetsiemieme mawari taiyariyari
mepuwewieka. Netuki 'ixurikiyari manuwe hixie xepiteyurieka, ne 'ahamatia mana
nemirataxatatsie,

43 yaxeikia 'ixaheritsixi wahamatia nemanetixexeiriwatsie. Netirikariya witsimi'ane
mana katinakupatamiki.

44 »patsiekame nekanayeitiamiki miki tuki 'ixurikiyari meta mawari wewiwame, meta
‘Aruni meta niwemama mepatsiekame nekaniwarayeitiamiki memite'uximayakaki

nehetsiemieme mawari wewiwameteki. . _
45 'Ixaheritsixi wahamatia nekaniuyeikamiki, wakakaiyari nepihikitini.

46'Ana mipai mepitehetimani kename ne Yawé nehiki wakakaiyari. 'Ekipitu
nemiwarayewiti wahamatia nemuyeikaniki. Ne Yawé xekakaiyari nekanihikitini.

30

Tkwa witsimu 'ia taiyame mexayart
(Mem 30:1-5 - Mem 37:25-28)
1»'tkwa taiyame witsimu'ia mexayari keneutawewi 'akatsiya kiyeyariki.
2Yaxeikia hatewatikaime, huta tewiyari heimana 'auxiwi tsenitimeturuyari
'ayetewime meta yaxeikia mipai 'atayeukame meta nauka tewiyari heimana

tamamata tsenitimeturuyari 'aweme. 'Awateya naiti kaniyuxewiriyakamiki miki mexa
matia.
3 Herie keneukawiri huru hikiame metatsiere naitsarie 'etsatana meta 'awateya,

tenimeyaritsie huruki kenata'utia.

4Tenimeyari manukaniere hanira kenamanaxia naitsata 'etsatana mana kiyexi
meuye'uniki mikukweiyaneniki.

5 Kiyexi 'akatsiya kiyeyari keneuyuri, huru keneutiwiri.

6 'tkwa witsimu'ia mexayari 'ixuriki meuwie hixie keneutaketsa kakuni meukunama,
kakuni kanamikieya hixie, ne mana nepimatsikihiaweni.

7 »Mukatatarenitsie 'Aruni, kepauka kixeme 'aixia mukuyuruwanitsie, 'ikwa witsimu'ia
yakatinikutaiyamiki 'tkwa witsimu'ia mexayaritsie,

8 meta taikai kepauka mikutaiyanitsie. Xenuiwarima memitixuawere 'tkwa
witsimu'ia yamekateniutitaiyakuni Yawé hetsiemieme.

9 Tawarita xeime 'tkwa yiki'aneme pepikataiyani miki 'ikwa witsimu'ia mexayaritsie,
meta mana mawari taiyariyari pepikakuwewiwani, meta hatsite mawarikayari meta
mana winu pepikaheutitu'ani.

10 Xeiwiyari 'anukayeikakaku 'Aruni 'itiya mawariyari pukuwewiwani
memitinunuiwa wahetsiemieme memi'itiyaniki. Mawari taiyame 'awateya
kanitixurimamiki 'axamitiuyuri mi'itiyaniki. Miki mawari taiyame yuheyemeki
patsieti kanayeimiki Yawé hetsiemiemen».

Tuminiki kememite'itiyaka

11Yawé Muitsexi katiniutaxatiani mipai katinitahiawe:

12 «Kepauka memaka'utiarieni 'ixaheritsixi, yuxexuiti Yawé hetsia
mekateniyutuakuni yutukaritsiemieme, memikatetikwikwineniki kepauka
memiti'iniatsieni.

13 Yuxexuiti memaka'utsie mekateniyutuakuni Yawé hetsiemieme 'ataxewime
kiramuyari pirata, tuki kemiti'iniata hixiapa 'akame.

14Yunaiti memaka'utsieni xeitewiyari wiyari memihitika miki mawari
mekaniyetuakuni Yawé hetsiemieme.

15 Yutukari memitawikweitsitianiki, yunaiti yaxeikia paipaimeme
mekaniyetuaxiakuni, waikawa mirexeiya meta mikarexeiya.

16 'Eki miki pirata pekanani'iimiki 'ixaheritsixi memiyetuani, pekaniyetuamiki
'ixuriki tukiyari hetsiemieme mayaniki. Mipai xika xete'uyurieni Yawe 'ixaheritsixi
kimana memite'uyutua kanixeiyakamiki memikakwiniki».

Katsu maimawame

17Yawé Muitsexi katiniutaxatiani, mipai katinitahiawe:

18 «Katsu maimawame keneutawewi 'ayeume wurunitse tepiayariki, meta 'ikayari
yaxeikia wurunitseki wewiyakame, 'ixuriki tukiyari manuwe meta mawari taiyame
wahixiapa keneutaketsa. Haa kenakatu'a,

19 kimana 'Aruni meta niwemama mekaniukamaimawakuni meta yi'ikate

mekanitihauxinakuni. o _ .
20 Kepauka memeutahaxiani tukita, yatini kepauka miratimawatire hepa memukine

taiyarika mawariyari Yawé hetsiemieme mewewienike, mana meheuyuhauxinati
2lyumamatetsie meta yi'ikatetsie memikakukuweniki. 'Tki 'aitsika hawaiki
pikahau'axe 'Aruni hetsiemieme meta nuiwarimama wahetsie».

Hatseiti mipatsie memukawiriyariwani

22 Yawé Muitsexi katiniutaxatiani, mipai katinitahiawe:

23 «Naime 'iki ketineukuxeiri witsimitiu'iatika 'aixia miti'anene: 'ataxewime kiruyari
mixaxi mihaxiki, haika kiruyari witsimu'ia kanera, haika kiruyari 'uwa witsimu'ia,

24'ataxewime kiruyari katsiya kararayari witsimu'ia, nauka rituruyari huriwa
hatseitiyari, kemiti'iniarikai tukita 'ana.

25 Mipai tipaimemeki hatseiti pekanikawewimiki, witsimitiu'iatika tiwewiwame
hepai. Miki hatseiti mipatsie kanayeimiki.

26 Mikiki 'ixuriki tukiyari pekanikawirimiki meta tiratu kakuniyari,

27mexa meta naime mana mirapine, kixeme "uitiwame meta naime tita mireutini'i,
'ikwa witsimu'ia mexayari,

28 mawari taiyariyari wewiwame naime tita mireutini'i, meta maimawame
yaxeikiata 'ikaya hetsiena muyema.

29 Mipai petiyurieme miki yemeki tipatsieti katinayeimiki, xika miki piinite
tiukumayuani patsietita kanayeimiki.

30 »' Aruni meta niwemama keniwarukawiri, mepatsiekame keniwarayeitia

nemawari wewiwamete memihikitiniki. _ _ o
31'Ixaheritsixi mipai pekatiniwatahiawimiki: “'Ena mireutiyune, 'iki nehatseiti

mipatsie kanihikitikamiki.

32 Hipameta teiteri xepikawakawiriwani, meta hatseiti hepaina reukuwewiyakame
xepikawewieka. Miki hatseiti mipatsie kanihikitini, mipai xeketenemaika.

33Kemi'ane xeme hepaina 'aneme witsimu'ia mikawewieni, xeime kemi'ane
mikamawari wewiwame mikawirieni, miki yukiekaritsie kanayeweiyariemiki”».
Tkwa witsimu'ia

34Yawé Muitsexi mipai katiniutahiawe: «Yaxeikia tipapaimeme ketineukuxeiri
hipame kiyexi tsuayari, meta 'amiwaxi, kariwanu meta 'ikwa hikia,

35 miki naime ketineuniitia 'ikwa witsimuku'iare mayaniki, 'ikwa witsimu'ia
wewiwamete wahepai. 'Una kenanutiwiwi, 'tkwa hikia mipatsie mihikitiniki.

36 Yapaimeme keneutixi tumuanime kenayeitia, 'ixuriki tukiyarita kakuni hixie
kenamana, hakewa ne 'ahamatia nemiretixaxatani. Miki xehetsiemieme 'ikwa
witsimu'ia yemeki pipatsieka,

37tawarita hepaina reukuwewiyati pikayuwewieneni, miki Yawé hetsiemieme
kanihikitini. Xeme mipai xeketenemaika patsiekame xekenayeitiaka.

38 Kemi'ane miki 'ikwa witsimu'ia mikawewieni 'i'ikwimiti, miki yukiekaritsie
kanayeweiyariemiki».

31

Wetsareri 'Ahurihawi matia
(Mem 31:2-6 - Mem 35:30-35)

1Yawé Muitsexi katiniutaxatiani mipai katinitahiawe:

Z «Mipai ketinemaika Wetsareri nepanayexei, 'Urihi nu'aya meta Kuxi teukarieya,
Kura xiiyarieya,

3nekanihiniyani Kakaiyari 'Tyarieyaki, mitimaiweniki, mitimateniki, kemitiuyurieni
kaniyiweni,

4waikawa mitiwewiweniki huruki, pirataki meta wurunitseki,

5 tetexi witsimi'anene mixiteweniki, meta meitayatsaweniki, kiyexi haruruanime
mitiwewiwaniki, naime mititiwewiwaniki tita mitimate.

6 »Meta xeime 'iparewiwame nepanayexei 'Ahurihawi mititewa 'Akitsamaki nu'aya,
Rani xiiyarieya, meta nepiwarupitia memitemateniki yunaime tewewiwamete yemeki
yamemiteyurieniki kenemimatiuta'aitia:

7tuki 'ixurikiyari,

tiratu kakuniyari,

meta kanamikiyari,

meta tukita naiti piinite mitiyukumayuani,

8 mexa meta xakirite _
meta kixeme 'uitiwame huruki wewiyakame,

meta 'ikwa witsimu'ia mexayari,

9meta mawari taiyariyari matiwewiwa meta ketipaimeti muwa mitiyukumaiwa,

yaxeikia maimawame meta 'ikaya,

10 kemarite mi'itsarietika, meta 'Aruni kamixateya mitipatsietika metatsiere
niwemama wakemarite,

11meta hatseiti memiwakawiriwa
meta 'ikwa witsimu'ia Muyepatsietsie mieme.

»Naime mepitetiwewieni ne kenematiuta'aitia».

Xawati tukariyari

12 Yawé Muitsexi mipai katiniuta'aitiani:

13 «Mipai 'ixaheritsixi ketiniwarutahiawi: “Xekena'eriwani xawati 'uxipiya
tukaritsie. Nuiwarite memahu wahetsiemieme, xawati tukari 'iniari pihikitini

nehetsiemieme meta xehetsiemieme, mipai xemitemaikaki ne Yawé nemenayexei
miki tukaritsie xeminetsihahiaweniki.

14 »”Xawati tukariyari pipatsieka xehetsiemieme. Xekena'eriwani.

»”Kemi'ane mikaha'eriwani ke'umierieni.

»”Kemi'ane miti'uximayaka 'ana, tahamatia pika'uyeikani.

15 »”"Ataxewi tukari xepite'uximayaka, peru xawati 'uxipiya pihikitini pipatsieka
Yawé hetsiemieme.

»”Xewiti xika ti'uximayaka xawatiki ke'umierieni”.

16 »'Ixaheritsixi mekehe'eriwani xawati 'uxipiya tukari. Wanuiwarite wahetsiemieme
tiratu yuheyemeki kanayeimiki,

17'iniari yamireuyuhane pihikitini miki meta ne.

»Kaniyuritini, 'ataxewi tukari Yawé katiniutawewieni, muyuawi taheima mieme
meta kwie, 'atahutarieka tukaritsie puka'uxipi».

18 Kepauka mitiutahayewaxi tikuxatati Tsinahi hiriyaritsie Muitsexi matia, hutame
tetexi pi'‘iitia 'iniari niukiyari maye'uxa pihikitikai Kakaiyari miraka'utia mana
yumamaki.

32

Huru tsikeruyari

1 Merikitsi Muitsexi 'ekatineutewikaitini kanuaweti Tsinahi hiriyaritsie heyeikati,
hiki 'Aruni hixie 'ixaheritsixi me'u'axiaka mipai mekatenitahiawe:

—Peuyewetse kakaiyarixi pemitatsitiwewirieni memitatsi'uwitiximeniki, Muitsexi
'Ekipitu mitatsi'ayewiti, 'atsitepikatemate kemeyi kemireyinixi.

2'Aruni mipai katiniwaruta'eiya:

—Huru nakitsayari xekeniwarutawawiri yu'iitama, yuniwema 'ukitsi meta 'ukari,

nehetsia xekene'atia. . . . . .
3Yunaiti 'ixaheritsixi huru nakitsayari memexeiyakai, menenuyexinaxiani 'Aruni

mekaniyetuirieni,

4huru hanutikika kanitikwaniya, 'ipinaka kakaiyari kaniutawewieni, tsikeru hepai
'‘aneme. Hiki yunaiti teiteri mipai mekaniutiyuani: «'Ixaheri, 'iki 'akakaiyari kanihikitini
'Ekipitu mimatsi'ayewiti».

5>'Aruni 'ixeiyati tuuru, mawari taiyame kaniutawewieni tsikeru hixie, hiki mipai
kaniutayini:

—'Uxa'a 'ixiarari tekaniwewikuni Yawe hetsiemieme.

6 'Uxa'arieka ximeripaiti 'ixaheritsixi mekananuku'uni mekateni'atiani mawari
taiyariyari meta kename 'aixia memiteyuxeiyaniki mawariyari. Hiki yunaiti
mekananukayaxe mekateniukwani mekaniuti'ieni, kemitiwanake mekaniyiakaitini.

7TMerikitsi Yawé Muitsexi mipai katiniutahiawe:

—Xeiya kenanukaye'a teiteri 'Ekipitu pemiwarayewiti 'axamepiteyurie.

8 Yapauka mepeuyexiri huye mepuku'eiri, kenemitiwaruhiritia, huru
me'ukwaniyaka yukakaiyari xeikia mepika'utawewi tsikeru hepai 'anekame, matsi
hixienata mepukatunuma'ui, mawari mepiwewiri, meta mipai meputiyua: “'Ixaheri,
'ena 'akakaiyari 'Ekipitu mimatsi'ayewiti”.

9Yawé tawarita Muitsexi mipai katiniutahiawe:

—'Ari nepiretima 'iki teiteri mepitsetse'l.

10'Eki wahetsie pepikanuaka. Nehaxia nepitatuani wahetsie, nepiwakwini yunaime.
Peru 'ahetsie nuiwari nepiwatamiiriya.

11 Muitsexi Yawé yukakaiyari kaninitiamikikaitini mipai katinitawawirieni:

—Neuxei Yawé, ¢ 'ateiterima wahepaitsita pepikaha'aka, pemiwarayewiti 'Ekipitu
‘atirikariyaki waikawa petiyurieneti?

12 ; Mipai memika'utiyuaneniki 'ekipitutari, kari miki piwarayewiti wakwimiti yeuta
paiti, 'ena kwiepa memeuyeweniki? Pepikaha'aka ketineunewi. Keneuyinitia,
'ateiterima wahetsiemieme 'axapepikatiyurieneni.

13 Keniwara'eriwani kepemitiwarutahiawixi, '‘Apirahami, Ttsahaki, 'Txaheri meta.
'Eki mipai peputayi kename wanuiwari pewatamiiriyakekai, kememiteyuxexeiya
Xurawetsixi muyuawitsie, 'eki pepiwaruxatia kwie wanuiwari wahetsiemieme
mayaniki yuheyemeki.

14 Hiki Yawé kaniuhaxiapieni, katiniuhayewa yuteiterima kemiwayurienikekai.

15 Merikitsi Muitsexi kaninuani hiritsie 'akaneka. Kepauka munua tetexi
kana'ikaitini hutame wewerime, mikitsie 'iniari niukiyari kana'utikateitini naitsata.

16 Miki tetexi meta mira'utikatei, Kakaiyari wewiyaya kanihikitikaitini.

17Kutsuhexi kepauka teiteri wahiwari mu'eni, Muitsexi mipai katiniutahiawe:

—Tematiteitsie hiwari waikawa pexuawe pireyukwine.

18 Peru Muitsexi mipai katinitahiawe:

«Kepemiti'ena memitehayu'iwarimeki mepikatehehiwa,
meta meha'iwarieti mehetitsuati mepikatehehiwa,
matsi pita kwikari pekatiniu'enieni».

19 Kepauka Muitsexi hiritsie 'akaneka munua mematiteitsie meta kepauka tsikeru
muxei meta teye'amete, kaniuyeha'ani waikawa, miki tetexi ma'ikai kaneixirieni,
kaniutitare 'etsipepeti kaneutaxiriexiani hiritia.

20 Hiki tsikeru memutawewiekai taipa kaneuhiani, 'ariketa 'itataraka temixikiyari
‘uhatuiyaka kaniwaruharitiani 'ixaheritsixi teiteriyari.

21 Meta 'Aruni mipai katiniutahiawe:

—c¢Kememate'utahiawixi '1Kki teteiteri? ;Ketitayari teiteri petiwarupitia
'‘axamemiteyurieniki?

22'Aruni mipai katinita'eiya:

—Neuxei ne'iwa, pepikaha'aka, 'eki pekatinimaika 'iki teiteri 'axamepite'u'iyari
xeikia.

23 Miki mipai mekaneteniutahiawe: “Peuyewetse kakaiyarixi pemitatsitiwewirieni
memitatsi'uwitiximeniki, Muitsexi 'EKipitu mitatsi'ayewiti, 'atsitepikatemate kemeyi
kemireyunixi”.

24 Ne mipai nepitiwarutahiawixi, yunaiti kemi'ane huru xemexeiya xekeneukuxeiri.
Miki mekaneni'atiirieni, neta taipa nekaneixirieni, hiki miki tsikeru hepai 'aneti
kanayani.

25 Hiki Muitsexi 'ixaheritsixi teiteriyari wamaiti ke'axamemiteku'eriwakai pita, meta
'Aruni kemitiwarupitiakai 'atsieriwamete memakineki memiwaraye'unie
wahetsiemieme,

26 hiki memakutei kitenie 'utakeka mipai kaniutayini: «Keyupaimeti xemiyuwairiya
Yawé hetsiemieme, nehetsia xekenakini». Yunaiti rewitsixi mekaniukine hetsiana.

27 Merikitsi Muitsexi mipai katiniwarutahiawe: «Yawé, 'Ixaheri Kakaiyarieya, mipai
katina'aitani: “Yuxexuiti yukutsira xekeneukuha'aritiaka xekeneukakini naitsarie 'ena
xematiteitsie, kemi'ane xemanukunake xewatakukuyati tsepa mixe'iwa, mixehamiku,
tsepa xe'aurie kiekame”»

28 Muitsexi kemitiwaruta'aitia miki rewitsixi mipai mekatenikakine, miki tukaritsie
haika miriyari 'ixaheritsixi mekaniwarukwini.

29 Hiki Muitsexi mipai kaniutayini: «Hiki xeme tirikariya xekaniupitiarieni Yawé
hetsiemieme, 'iki tukaritsie 'aixia Xxekaniu'itiarieni xeme, yu'iwama meta yuniwema

xemiwarukwi». o . : . : oo o
30'Uxa'arieka tukaritsie, Muitsexi mipai katiniwarutahiawe 'ixaheritsixi teiteriyari:

«Xemetsi kwinimieme 'axaxekateniuyurieni. Peru hiki hiritsie nekanimieni Yawé
nemetahiaweki, heiwati xereuyehiwirieni Kakaiyari ke'axaxemite'uyuri».

31 Hiki Muitsexi heyaka Yawé mipai katinetahiawe:
—Waikawameki 'axamepite'uyuri 'iki teiteri, huru kakaiyarixiyari

mewarutiwewieka. o o _ L
32 Peru, nepimatsiwawirie wahetsiemieme pemitiwareuyehiwirieniki

'‘axakememite'uyuri. Peru xika 'eki pekatiwareuyehiwirieni, neta kenenakayeitia
'axapatsie pemiraka'utuatsie.

33Yawé Muitsexi mipai katiniuta'eiya:

—Ne nekanekayeitiamiki nexapatsie, kemi'ane xeikia 'axamitiuyuri.

34'Eki kenemie, keniwaranuwitiki 'iki teiteri hakewa nematsihetaxatia. Niuki
tuayame 'ahixie kaniumiemiki. Tukari kanaye'amiki kepauka nemiwa'uximatiani
'axamemite'uyuriki, 'ana mipai pitiyini.

35 Mipai katiniiyini, tsikeru 'Aruni mutawewiki, Yawé kwiniya kaniwareyeni'airieni
teiteri 'ixaheritsixi wahetsie.

33

1 Merikitsi Yawé Muitsexi mipai katiniutahiawe: «Xekeneuhuni 'eki meta teiteri
'Ekipitu pemiwareyewiti, miki kwieyaritsie nemiwaruhiritia, '‘Apirahami, 'Itsahaki,
Kakuwu newaxatiati, yunuiwarima xemiwayetuirieniki.

2Niuki tuayame nepanuni'ani 'ahixie 'anuyekaiti mumieniki, nepiwataweiya miki
kananeutsixi, 'amuxeutsixi, hetitsixi, peretseutsixi, heweutsixi meta kewutseutsixi.

3 Xekaniyehuni miki kwieyaritsie mana waikawa kanexuaweni retsi meta xiete. Ne
xehamatia nepikayemie, xika xehamatia neheyani, huyeta nekanixehekwiweni,
xemikaheu'enanaki».

4 Hiki 'ixaheritsixi miki niuki me'u'enieka mekaniutitsuani mekaniyukahiwerieni
waikawa, yukuka mepika'atitixia 'anatiti,

5> Yawé mipai Muitsexi mitiutahiawekaiki: «Mipai ketiniwaretahiawi 'ixaheritsixi,
teiteri memikaheu'enana mepihiki. Xika 'etsiwa wahamatia neheyani,
nekaniwarekwiweni. Mipai ketiniwaretahiawi yukuka meke'atixinaxiani, 'arike
yapitayini kexemiyurieni».

6'Ayumieme, kepauka Huré 'ixaheritsixi memiyekitsietiti yukukate
mepikatehatitixia.

'Ixuriki kiiyari tixaxatame

7Merikitsi Muitsexi 'ixuriki kiiyari kaniutawewieni mematiteitsie yateewa. «'Ixuriki
kiiyari Yawé hamatia tixaxatame» katiniteriwa. Kepauka xewiti Yaweé hamatia
mireuxatamikini, miki payeyeikakai mematiteitsie miki xamaru manuwe piye'ani.

8 Kepauka Muitsexi xamaru hepa meyeikakai, yunaiti teiteri yukitenie
mekaniti'uwekaitini me'ixeiyake, kepaukake 'ixuriki kiiyarita meutahakekai

mirewatixaxatatsie. o o
9 Kepauka Muitsexi meutahani, hai 'amuwe nakatetekekaitini kitenie

katineunarimakaitini, kepauka Yawé Muitsexi hamatia mitikuxatani.

10 Kepauka 'ixaheritsixi haiwitiri memixeiya xamaru tixaxatame kiiyari kitenie
‘uweme, 'ana yunaiti mekaniukatunuma'uwekaitini yukitenie Yawé nenewieri
me'ipitiati.

11Yawé pitiutixaxatakai Muitsexi hamatia yuhixie me'utineniereti, xewiti yuhamiku
hamatia mitikuxatani hepai. Metetixatameri Muitsexi kanewayeyeikakaitini,
'iwamama memakuteitsie kani'axekaitini, perutsi temaiki Kutsuhexi 'iparewiwameya
'ixuriki kiiyari tixaxatame muwa pikawayeyeikakai pika'iku'e'eiriwakai.

Yawé xawatiriyaya
12 Muitsexi Yawé mipai katiniutahiawe:

—'Eki peyutemawieti pepinetikihiawe kename newarayewitini 'iki teiteri, perutsi
'atsipepikanerahiawe kemi'ane pepanuni'ani nehamatia. Mipaita peputaine kename
ne 'ahamiku nehiki meta kename penetsiparewiwame.

13 Xika yuriki mipai 'aneni, yakenetineutahiawi kenemitiyurieni. Mipai 'ana
nepiretimani kename penetsiparewiwame. Mipai ketinemaika kename 'ixaheritsixi
me'ateiterima.

14 Yawé mipai kaniutayini:

—Ne 'ahamatia nepiyemie meta nepimatsika'uxipitiani.

15 Muitsexi mipai katinitahiawe:

—Xika teyunaime tahamatia pekayemieni, ititayari tsikami petareni'awani?

16 Xika tahamatia pekaheyani, ¢ 'ateiterima meta ne kemetehetimani, kename
petatsiparewie? ;Ketitaki tetepatsieka hipame teiteri kwiepa memitama watsata?

17Yawé mipai Muitsexi katiniutahiawe:

—'Aixia pi'ane mipai nepitiyurieni kepemaine, 'eki pepinetsiparewiwame meta
pepinehamiku.

18 Muitsexi tawarita mipai katinitahiawe:

—Keneneuxeiyatsitia kepemitixawati.

19 Yawé mipai katinita'eiya:

—Ne 'aixia nepitiuka'iyari nepinewairiya nepimatsixeitsitiani meta kenemititewa
pepeitimani. 'Aixia nepitiuka'iyari kemi'ane hamatia neminewairiya, nepinenimaya
kemi'ane nemeunenimayatamiki.

20 Perutsi mipai nepimatitahiawe pepikanetsixeiya kenemiraka'erie, xewiti pikayiwe
minetsixeiya, xika netsi'uxeiya kaniumimiki.

21 Yawé mipai katinitahiawe:

—Yateewa tete pikaka wayexawati mikita pepayekani.

22 Kepauka 'a'aurie nemuyeyani waikawa nexawatiti, muwa teritia pe'ayekaime
nemamaki nepimatsiheutinaka, kepaukake nemanuyeyani.

23'Anake nepimatsiheukuyepieni peminetsi'anaxeiyaki xeikia 'etsiwa, peru nehixie
pepikanetsixeiya.

34

Hutariekamieme tetexi miraka'utiarie

1 Merikitsi Yawé Muitsexi mipai katiniutahiawe: «Hutame tetexi wewerime
keneutixixi matiari kemi'anenekai pemititaraxi. Mana nepiraka'utiani meripaiti
kemire'ukai.

2 Ximeripaiti pepi'akuha'aritiani pemiyemieki hiritsiepai Tsinahi, manutitewatsiepai
mana nehixie kenenua.

3 Xewiti 'ahamatia pikaheyeikani, yaxeikiata hiritsie mepika'u'uwani. Meta muxatsi
mepikatewaremitiweni meta wakaitsixi miki hiri hixie 'ahurawa.

4 Hiki Muitsexi hutame tetexi 'utiwewieka 'etsitsutsuime meripaimieme
kemi'anenekai hepai, kwi ximeripaiti kaneyani hiritsiepai Tsinahi, Yawé
kemititahiawixi.

5> Hiki Yawé haiwitiritsie kananukateni Muitsexi 'aurie kaniyuhayewa. Kemititewa
katinitaxatiani:

6 hixiena 'uyemieti mipai kaniutayini:

—Yawé, Yawé, Kakaiyari 'aixia mitiuka'iyari, nepikayumexiitia nemiyeha'aniki,
pimariwe nenaki'eriya, ne'iyariki 'aixia nepitiuka'iyari,

Tnepitiuyukanaki'erie 'atsita xeimiriyari nuiwariyaritsiepai 'arike, nepiyiweta
xeime nemireuyehiwirieniki xika 'axatiuyurieni, xika kahau'enani, meta xika
xurikime hexeiyani, peru nepikayiwe nemihayewa kemi'ane mirapine

nemikatikwinitianiki, matsi paapaya, nu'aya, teukarieya, meta tutsieya nuiwariyaya
piwa'uximatiwa.

8 Hiki 'ana kwitiwa Muitsexi kaniukahiximakeni yutanenewienike,

9 mipai katiniuyunenewieni:

—Ti'aitame, xika yemeki penetsiparewiwametini tahamatia keneuyuhayewa.
Nepitimate 'iki teiteri yu'iyaritsie mepitsetse'i, hiki ketatineuyehiwiri
'axatemite'uyuriki, 'ahetsia miemete ketanayeitia.

10 Yawé mipai katinita'eiya:

—Tsiparatsi tiratu Xeyunaime Xxehamatia nepiwewieni, 'ixaheritsixi wahixie
mariweme nepitiyurieni, hatsuaku hawaiki mikareyiwe hepai. Teiteri mepineniere
wahamatia pemuyeika 'ahetsie mariweme ne Yaweé yanemitiyurieni.

11Xika xeme yaxetekahuni kenemitixe'utahiawixi, xika yaxetekakine.
Nepiwataweiya 'ahixie 'amuxeutsixi, kananeutsixi, hetitsixi, peretseutsixi, heweutsixi

meta kewutseutsixi. o _ o
12Xeme hakewa kwie nemixeyetuirieni mana tiratu xepikawewietiweni hipame

teiteri mana kiekatari wahamatia xematiyaxetsie, mexika mipai xete'uyurieni
xXewiniyari ke'ayani xehetsiemieme.

13 Hakewa mawari mematiwewiwatikatsie xekeneuti'unaxia, 'Atsera
kakaiyarixiyari xekeniwarutitara meta tetexi mipatsietika memiwarayexeiya.

14 Hipame kakaiyarixi pepikawarayexeiyani, ne Yawé nekani'itetsaka. Kakaiyari

mi'itetsa katinitewaka. _ _ o
15 »Tiratu xepikawewieka mana kiekatari wahamatia, miki 'axamekateniyurieka

yukakaiyarixi mewarayexeiyati, kepauka memitetimawa yukakaiyarixi
wahetsiemieme, miki mekanixeti'inietikinikuni yuhetsia.

16 Xika xeniwema mewarutiwitini miki 'ukari, kepauka miki 'axamitiyurieni
yukakaiyarixi waruweiyati, xeniwema mepita'inierieni wahepai memiyiakaki.

17 »Tepia kakaiyariyari pepika’awewirieka.

18 »paa mikakuxanariyarie 'ixiarariyari xekeneutiwewiwani, miki xekeneutikwa'ani
‘atahuta tukaritsie, kenematiuta'aitia. Miki 'ixiarari keneuwewiximeni weiya
metseriyaritsie, miki metseritsie 'Ekipitu xemayekiki.

19 »Tiiri mexiakate memitinunuiwa nehetsia mepimiemetetini, wakaitsixi meta

muxatsi wamexiakate. _ . _ .
20 Tiiri mexiakate wahetsie pemitanuani piyiweni. Puxu mexiakame hetsie

pepitanuani muxa mawariyariki, xika mipai pekatiuyurieni kiipieya
pekaniwakutaramiki.

»Nixewiti nehetsia pikahamieni tixaiti karapiti.

21 »' Ataxewime tukaritsie xeikia pepiti'uximayaka, 'atahutariekatsie
pekani'uxipiekamiki. Tsepa xemukwietsanatiwe tsepa xemi'itsanatiwe, peuyewetse
miki tukaritsie yemeki xemikate'uximayaka.

22 »Tsemana 'ixiarariyari xekeneutiwewiwani matiari mitiutixuxuawere, meta
'itsanaxa 'Ixiarariyari xekeneutiwewiwani xeiwiyari 'anayexiruwekaku.

3 »Yunaiti 'ukitsi meputa'axeni, haikakia xeiwiyaritsie nehixie, ne Yawé 'Ixaheri
Kakaiyarleya hetsia.

24 Hiki 'ana nuiwarite 'ahixie nekaniwarayeweiyaxiamiki, 'akwie nepi'iwiyani xewiti
‘axapika'iyurieni.

25 »Kepauka tewa mawariyari xeminetsiwewirieni, xuriyayatsie tikuxanariyame
xepika'enutiniitiwani.

»Muxa Patsikwa 'ixiararipa mieme pikayukuhayeikawani 'uxa'arieka mieme
mayaniki.

26 »'Tkwaxi matiari mieme 'aixia mi'anene Yawé kiita pepiyetuani 'akakaiyari hetsia.

»Tsipu nunutsi maamaya retsieyatsie xepika'i'etsani».

27Yawé Muitsexi mipai katiniutahiawe:
—'Iki niukiyari kenaka'utia miki tiratu nepiwewie 'ahetsiemieme meta 'ixaheritsixi

wahetsiemieme. ) o _
28 Hiritsie Muitsexi puyuhayewaxi, Yawé hamatia, huta tewiyari tukari huta

tewiyari tikari, katikwati kahareti. Mana tete wewerimetsie katinaka'utiani tiratu
kememite'uwewsi, tatsiari tamamata 'aitsikayari.

Muitsexi kemirayexawatikai

29 Hiki Muitsexi kepauka Tsinahi hiriyaritsie makane hutame tetexi 'a'iti 'iniari
niukiyari maye'utika. Yawé hamatia mitiutaxatakaiki kanayexawatikaitini peru miki
‘atsipikatimaikai.

30 Kepauka 'Aruni meta 'ixaheritsixi Muitsexi memuxei 'ayexawatime, meputimama
'‘ahurawa mepikakinikukai.

31 Matsi Muitsexi 'Aruni kaniuta'inieni meta memanuyetei, miki hetsiana

mekaniu'axiani memitetixataki. ) ) o .
32'Ixaheritsixi 'ahurawa mekaniukine, Muitsexi mipai katiniwaruta'aitiani

memi'enananiki Yawé kemirehiawekai Tsinahi hiriyaritsie.

33 Hiki kepauka mitiutahayewaxi Muitsexi tikuxatati, yuhixie kaneuyukunani
'ixurikiki.

34 Kepauka meutahakekai Yawé hamatia retixatake kaneuyukuyepiwakaitini mexi
kawayeyeiweni. Wayeyame katiniwarutixaxatiwakaitini 'ixaheritsixi Yawé

kemitita'aitiani kemitiwatahiawe. _ _ _
35 'Ixaheritsixi memixeiyakaiki 'ayexawatime, Muitsexi tawarita

kaneuyuku'eimakaitini kepauka Yawé hamatia mititixata.

35

'Iniari niukiyari xawatitsiemieme

1 Merikitsi Muitsexi kaniwarukuxeirieni yunaime 'ixaheritsixi, mipai
katiniwarutahiawe: «'Tki Yawé kani'aitsikayatini mipai temitekakineki:

2'Ataxewime tukari xeikia xekateni'uximayakakuni. 'Atahutarieka tukaritsie,
xawatiki, miki tukaritsie xepikate'uximayaka Yawé hetsiemieme kanipatsieka.
Kemi'ane miti'uximayaka miki tukaritsie kanimieriemiki.

3 Xawatiki nixewiti pika'atinanaiyani yukie».

Tukitsie timieme
(Mem 35:4-19 - Mem 25:1-7, 39:32-41)
4 Muitsexi mipai katiniwarutahiawe 'ixaheritsixi yunaime: «Yawé mipai

katatini'aitiaka: . ' ] o _
5 Xekateniyetuakuni tita xemitehexeiya Yawé hetsia timieme mirayaniki huru,

pirata, wurunitse,

6 muxa huxarieya 'uarietikaime miyitsikimaiyeki, kwimixetaki meta mixetaki, rinu
'ixurikiyari 'aixia mi'ane, kapura huxarieya,

7muxatsi 'amemipapa wanawiyari mixeta, ketsi 'amipa nawiyarieya, 'akatsiya
kiyeyari,

8 huriwa hatseitiyari kixemetamieme, witsimu'iatika hatseiti memiwakawiriwa
hetsiemieme meta 'itkwa witsimu'ia hetsiemieme,

9'unitse teteyari meta hipame witsimi'anene kamixa 'etsiminena hetsiemieme
mayaniki meta kuka mekatini hetsiemieme.

10 »Yunaiti naimeki memiteheutawewiwawe mana memixuawe mekanahuni 'ena
miki mepiyiwaweni memitetiwewieni Yawé kemiti'aita:

11 tuki, heimana manuka'eimire, meta 'ixuriki 'amiyeyeu, yukwatsiturai
hexeiyatikaime, mexa 'amatayeyeu, manuyehini, meta mika'uni meta hetsiena ma'uni,

12 kakuni meta kiyexi manukuhini hexeiyame, kanamikieya, meta 'ixuriki kakuni
meukunakaki,

13 mexatsie meta kiyexi manukuhini hexeiyakame, mana mirapinire, paa mana
mamare.
14 Kixeme 'uitiwame mikixeniki meta tita mirakapine, kixemete, hatseitiyari,

15'ikwa witsimu'ia mexayari kiyexi hexeiyame manukuhini, hatseiti
memikawiriyariwa, 'ikwa witsimu'ia, 'ixuriki kitenie meuwiere.

16 Tuurutsixi mematitaiyariwa mayexaxawa hexeiyakame wurunitseki
wewiyakame, kiyexi manukuhini meta naiti mana mireuyewetse, maimawame
wurunitseki wewiyakame meta hetsiena muyemare hexeiyame.

17Takwa 'ixuriki mawiretiyani, kiyexi meuka'uixiani, 'ixuriki takwa
kitenietsiemieme,

18 xamaru makiwirixiani kiyexi mukatsunirixiani, meta kurarutsie mieme, meta
kaunariyarite.

19 Mawari wewiwamete wakamixate 'atitime wipetikaime me'enakatiti
memiteta'uximayataki tukita, kamixateta mipatsietika 'Aruni hetsiemieme meta
niwemama wahetsiemieme»,

20 Hiki 'ixaheritsixi yunaiti meneutayeixiani Muitsexi hixie,

21 hiki yuxexuiti kememite'uyuitiarie meyuwairiyati yamekateniuyurieni Yawé
'imikieri mekaniyetuirieni tuki 'ixurikiyari mitawewiyaniki, meta naime tita
mitiyinikekai, meta kemarite mitiwewiyaniki mipatsietika.

22 Yaxeikiata, yunaiti kememite'uyuitiarie meyuwairiyati yu'iyaritsie, 'ukitsi 'ukari,
hurute mekateniyetuani mawari mayaniki: tupunite, kuka, hanira, meta hipati yiki
mireukuwewiyatika huruki mitiwewiyatika. Yunaiti miki huru mawariyari
mekaniyetuaxiani Yawé hetsiemieme teiki hetserarieti muyuitiariwa mayaniki,

23yaxeikiata tita memiteheuxeiyakai mekatenepini: muxa huxarieya miyitsikimawi,
kwimixeta meta mixeta, rinu 'ixurikiyari 'aixia mi'ane, kapura huxarieya, muxatsi
wanawi mixeta miraye'atika meta ketsite 'amemipapa wanawiyari.

24 Pirata memexeiyakai meta wurunitse Yawé mekaniyetuirieni wamawari
mayaniki, yaxeikiata 'akatsiya kiyeyari memexeiyakai mekaniyetuani, mipai
mekateniyetuani 'etsiwa mititiwewiyaniki.

25 '"Ukari waikawa memitematekai mekateniyetuaxiani, hiru miyitsikimawi,
kwimixeta meta mixeta, miki memeitikaunakai meta rinu 'ixurikiyari.

26 Hipatita waikawa memitematekai, mikita mekaniuyuitiarieni para
memiyetuaniki, miki tsipuri wahuxariyari kakaunime.

27Memanuyetei 'ixaheritsixi wa'ukiyarima "unitse teteyari mekani'atiani meta
hipame tetexi witsimi'anene, para mawari wewiwame kamixayatsie mieme meta
kukaya mitawewiyaniki mekatikiniki.

28 Yaxeikiata witsimu'iatika mekaniyetuani meta huriwa hatseitiyari mekanehapani
kixeme hetsiemieme, meta memikawiriyariwani, yaxeikiata 'ikwa witsimu'ia.

29 Yunaiti 'ixaheritsixi kememitekuyuitiariwakai mawari mekaniyetuani Yawé
hetsiemieme 'ukitsi meta 'ukari, Yawé hetsiemieme mitita'uximayatsieniki, Muitsexi
yatiwakihiawekaku kememiteyurienikekai.

Wetsareri meta Ahurihawi
(Mem 35:30-35 - Mem 31:2-6)

30 Muitsexi mipai katiniwarutahiawe 'ixaheritsixi: «Mipai xeketenemaika Yawé
Wetsareri kanenayexeiya 'Urihi nu'aya Kuxi teukarieya, Kura nuiwarieyatsie mieme,

31 Kakaiyari 'Iyariki kanihiniyani, mitimaiweniki, mitimateniki, kemitiuyurieni
kaniyiweni,

32 katiniwewiweni huruki, pirataki meta wurunitseki,

33 tetexi witsimi'anene kanixiteweni meta mitayatsaki, kiyexi haruruanime
kaniwewiweni, meta naime mititiwewiwaniki tita mitimate.

34 Miki Kakaiyari kanipitiani meta 'Ahurihawi 'Akitsamaki nu'aya, Rani
nuiwarieyatsie mieme, hipame memitewa'ikitiawaweniki.

35 Piwarupitia waikawa memitemaiwaweniki memitetiwewiwaniki tinaime, muxa
huxarieyaki memiteheutawewiwaweniki, miyitsikimaiyeki, kwimixetaki, meta
mixetaki, metatsiere rinu 'ixurikiyariki. Mepiteheutatsaiwawe yemeki mepitemate
tsepa tita mitiutawewi.

36

1 »Hiki, Wetsareri meta 'Ahurihawi hamatia yametenikakinikuni tinaime
'uximayatsikatsie tuki hetsiemieme, yemeki Yawé kemitiuta'ai, yunaiti yaxeikia
meteku'eriwati kememitepitiarie, meta kemi'ane Yawé metemaiweme meta
meteheutawewiwaweme miwarupitia witsiti'anenekame memitetiwewiwaniki tukita
timieme».

2 Muitsexi kaniwarutahiawe Wetsareri meta 'Ahurihawi, meta yunaime kemi'ane
yaxeikia memitepitiariekai, meta kemi'ane Yawé metemaiwaweme meta
meteheutawewiwame miwarupitia, yuxexuiti kememite'uyuitiarie meyuwairiyati
mekaniu'axiani memiteta'uximayataki,

3 miki katiniwayetuirieni mawari 'ixaheritsixi memiteyetuakai tuki
mitawewiyaniki. Peru 'ixaheritsixi mekatehayewakaku meteyetuayati 'imikierite,

4yunaiti memitewewiekai tuki hetsiemieme memitemate, mekateniuhayewa,

5 mipai Muitsexi memitehiawiyuki: «Teiteri kwinimiemeri tipaimeme
mepitekuxeirixime, 'ari mipai tipaimeme xeikia, Yawé kemaine pitinake».

6 Hiki Muitsexi mipai katiniuta'aita memiteyukaxatianiki naitsarie memakuteitsie:
«'Ari 'imikieri xepikayetuayani tuki hetsiemieme, 'ukitsi meta 'ukari
xepikatehe'uximayakari». 'Anake 'ixaheritsixi mekateniuhayewa meteyetuayati,

7memite'atiakai pitiwaikawakai mikikiri pititinirekekai naiti 'uximayatsika.

Tuki
(Mem 36:8-38 - Mem 26:1-37)

8 Yunaiti tewewiwamete xei'iyariyari mehexeiyai tuki mekaniutawewieni,
tamamata rinu 'ixurikiyariki 'aixia mi'aneneki, muxa huxarieya miyitsikimaiyeki
'uariekame, kwimixetaki, meta mixetaki, Kakaiyari teitametemama mehaxutikaime.

9 Naiti 'ixuriki yaxeikia patayeyeukai, tamamata heimana huta meturuyari heimana
'imeriyu titime meta Xxeimeturuyari heimana nauka tewiyari tsenitimeturuyari
patayeyeuka.

10'auxiwime 'ixuriki mekaniutawipa yuwiyakame, hipameta 'auxiwime yaxeikia
mekaniuyurieni.

11 Mexiakame miwipetsie 'ixuriki, hakirii mekanawitiaxiani muxa huxarieyaki
miyitsikimawiki 'uariekame, yaxeikiata mekateniuyurieni hutarieka miemetsie.

12 Mexiakame miwipetsie mekanawitiani huta tewiyari heimana tamamata hakirii,
hutarieka miemetsieta yaxeikia, naiti yaxeikia papaimeme pexeiyatikatei
'‘anuyutaxeiyatikaiti.

13'Ariketa huru kwatsituraiyari mekaniutiwewieni huta tewiyari heimana
tamamata 'ixuriki muyutawiyaki, tuki muyuxewiriyaniki.

14 Tamamata heimana xewi tsipuri wahuxari 'ikariyari mekaniutiwewieni, tuki
manukananiki 'ixuriki kiyari hepai rekuwereti.

15 Yaxeikia piyeyeukai naiti tamamata heimana xewi 'ixuriki mauwire, tamamata
heimana haika meturuyari heimana 'imeriyu meta xeimeturuyari heimana nauka
tewiyari tsenitimeturuyari 'atayeyeume.

16 Hutame mekaniutiwipa 'ikari, Xxeime 'auxiwime, xeimeta 'ataxewime.

17Huta tewiyari heimana tamamata mekaniutiwewieni hakirii matiari
memitawipaxitsie 'imatirieka 'ikari manunieretsie mekanewitiaxiani, meta hutarieka
miemetsie yaxeikia paimeme.

18 Wurunitse kwatsitiraiyari mekaniutiwewieni huta tewiyari heimana tamamata,
tuki yuxewiriyati mayaniki.

19 Nawi mekaniutawipa tukitsiemieme muxatsi wanawiyari xetameki 'uarietikaime,
miki heimana manukawerire mekaniutawewieni ketsite wanawiyari 'aixia
mi'aneneki.

20 Tuki hetsiemieme 'akatsiya mexayari mekaniutixixieni pepetsawime,
mekanika'uitiani.

21Xexuiti mexa nauka meturuyari heimana 'imeriyu pitikai meta haika tewiyari
heimana tamamata tsenitimeturuyari 'atayeyeuti,

22 hutakia 'ukakukunitikaime. Naime miki mexate tuki hetsiemieme mipai
mekateniuwewieni:

23 Xeitewiyari mexate putiwewi, 'ameuyewatsie tatsutia muyekatsie mieme,

24huta tewiyari kaniuyini pirata tepiayari mexa mutuikaxiani, xexuime mexatia
huhutatame,

25 tayeta miemeta xeitewiyari mexate 'ematayeyeu tuki hetsiemieme,

26 huta tewiyari pirata tepiayari wahetia meutayaxe, mexa xexuime hetia huhutatati,

27'etsimeuyewatsieta 'ataxewiti mexate kaniuyini, tau makayuyuipike hepatsie,

28 mutatsikuritikatsie huhutatati kaniuka'uni 'etsimeuyewatsie.

29 Miki mexate yu'aurie kaniuti'utikateitini 'axeikia 'ati'uti, wapaiti xeihanirayaritsie
heuyehatikaiti. Yaxeikia puyixia naitsata 'etsikinatsie,

30'atahaika mexate kaniuyini, meta tamamata heimana 'ataxewi mexatia mieme
pirata tepiayari, huhutatati xexuime mexatia.

31'Akatsiya kiyeyari mekaniutixixieni manuyehini: 'auxiwime mexate tuki 'etsata
mieme,

32'auxiwimeta tapa mieme, 'auxiwime mexate 'etsimauyewatsie tuki
manutinieretsiemieme.

33 Kiyexi ma'utika wahixiapa mukuhuni kiye heutanetikaime mepuyuri.

34 Mexate miti'utika huru mekanitiwirieni, meta huru hanirayari
mekanawewiexiani manukuhini mana meuyehaxianiki. Meta manukuhini huruki
mekanitiwirieni.

35 'Ixuriki mekaniutawewieni muxa huxarieya miyitsikimawiki, kwimixetaki meta
mixetaki rinu 'aixia mi'aneki, Kakaiyari teitametemama mehaxutikaime hetsiena.

36 Naukame 'akatsiya kiyeyari mika'uni mekaniutixixieni huru mekanitiwirieni,
huru kwatsituraiyari mekana'uitiaxiani, naukame pirata tepiayari mekaniutiwewieni
kiyexi mika'uni hetsiena ma'uni.

37'Ixuriki mekaniutawewieni tuki kitenie mieme muxa huxarieya "uarietikaime
miyitsikimawiki, kwimixetaki meta mixetaki rinu 'aixia mi'aneki, 'itsariekame meta
tixukame,

38'auxiwime kiyexi mekaniutixixieni kwatsiturai hexeiyatikaime, meta wurunitse
tepiayari 'auxiwime kiyexi muka'uni 'amipapa hetiamieme, meta huru herie
mekanikawirieni.

37

Kakuni
(Mem 37:1-9 - Mem 25:10-20)

1Wetsareri kakuni kaniutawewieni 'akatsiya kiyeyariki, xeimeturuyari heimana
tamamata tsenitimeturuyari tewime, haika tewiyari heimana tamamata
tsenitimeturuyari 'atayeume meta yaxeikiata mipai heutitewame.

2Huru taitana kanewakuwirieni meta herie, meta huruki kanetatenitiani.

3Naukame huru hanirayari kaniutiwewieni kakunitsie mieme, 'ikateyatsie
ne'uitiani, tapa 'etsatana hutati na'uni tapata hutati.

4 Meta kurumawime 'akatsiya kiyeyari kaniutiwewieni, huru kanitiwirieni,

>haniratsie kaneiye'uitiaxiani kakuni 'etsata mukumanetsie, mukukweiyaneniki.

6 Huruki xeikia kanamikiyari kaniutawewieni Kakaiyari ma'axe, xeimeturuyari
heimana tamamata tsenitimeturuyari tewime meta haika tewiyari heimana
tamamata tsenitimeturuyari 'atayeume.

7Kakaiyari teitametemama piwarutiwewi huruki, titsunameki mewewiyatikaime,
kanamiki Kakaiyari ma'axe 'etsimeuyeyeutsie mema'uniki yuxexuiti.

8 Xewiti 'etsimeuyewatsie kanakeni, xewitita tapa, Kakaiyari teitametemama
memiyuhuta, meyuxewiriyame kaniwarayeitiani Kakaiyari ma'axeni mame.

9 Kakaiyari teitamete Kakaiyari ma'axe heima mepuye'anatikatei, kimana
mepenukanakai. Mepanuyutaxeiyakai Kakaiyari ma'axe meheukaneniereti.

‘Akatsiya mexayari
(Mem 37:10-16 - Mem 25:23-29)

10 Wetsareri mexa kaniutawewieni 'akatsiya kiyeyariki, nauka tewiyari heimana
tamamata tsenitimeturuyari tewime meta huta tewiyari heimana 'auxiwi
tsenitimeturuyari 'atayeume, meta haika tewiyari heimana tamamata
tsenitimeturuyari 'aweme.

11 Huru kanikawirieni, hurukitsiere kaneta'utiani.

12 Metatsiere xeitewiyari tsenitimeturuyari 'atayeume kanatawewieni tenimeyari,

mikita huruki kaneta'utiani. o o _ _ .
13 Naukame huru hanirayari kaniutiwewieni 'ikateyatsie kane'uitiaxiani, 'etsatana

huhutatati kana'uixiani 'tkateya ma'utikatsie.

14 Hanira, mexa tenimeyari hetia neimana, mana kiyexi muye'uniki
mukukweiyaneniki.

15 Miki 'akatsiya kiyexiyari pihikitikai huru wiriyarietikaiti.

16 Naime huruki xeikia pitiutiwewi tita mana mirapinirekekai xakirite, 'itite, tekixite,
ye'irite 'aminene winu memutimawakai hetana.

Kixeme 'uitiwame
(Mem 37:17-24 - Mem 25:31-39)

17Wetsareri kixeme 'uitiwame kaniutawewieni huruki xeikia, titsunameki
wewiyakame. Hetsiena maweni meta 'ikayari, muwatixaxawa, tekixiyari meta
tuturiyari naiti puyuxewiriyakai.

18 Kixeme 'ataxewime yumamate pexeiyakai, tapa haikati tapata haikati.

19 Xexuime mamateyaritsie haikakia hewatixaxawame 'arimetira tuturiyari hepai
tiyuxexeiyatikaime, tuturi yu'iwitsi hexeiyakame meta xawariyari.

20 Kixeme 'uitiwame peixeiyakaita naukame tekixiyari 'arimetira tuturiyari hepai
tiyuxexeiyame, yu'iwitsi meta yuxawari hexeiyame.

21 Mexiakame mamateya paritsiyari hetiatsie peixeiyakai xeime yutekixi, hutarieka
paritsiyari hetiatsie peixeiyakai hutarieka tekixi, meta hairieka paritsiyari hetiatsie
peixeiyakai hairieka mieme tekixi.

22 Tekixite meta mamateyari puyuxewiriyakai kixeme 'uitiwame matia, huruki
xeikia titsunameki wewiyakame.

23'Atahuta kixeme huruki xeikia kaniutiwewieni, meta kimana mitaire meta
naxiyari makawiwieni.

24 Miki kixeme 'uitiwame mitawewiereki meta tinaiti mireukapine xeitewiyari
heimana tamamata heimana haika kiruyari huru kaniuyini.

'Tkwa witsimu'ia mexayari
(Mem 37:25-28 - Mem 30:1-5)

25 Wetsareri 'tkwa witsimu'ia taiyame mexayari kaniutawewieni 'akatsiya
kiyeyariki. Yaxeikia huta tewiyari heimana 'auxiwi tsenitimeturuyari tewime meta
huta tewiyari heimana 'auxiwi tsenitimeturuyari 'atayeume, meta nauka tewiyari
heimana tamamata tsenitimeturuyari 'aweme. 'Awateya naiti kaniyuxewiriyakaitini

miki mexa matia. == _ . .
26 Herie kanikawirieni huru metatsiere naitsarie 'etsatana meta 'awateyatsie,

huruki xeikia tenimeyaritsie kanetawirieni.

27Tenimeyari manukaniere hanira kanamanaxiani mana kiyexi meuye'uniki
mukukweiyaneniki.

28 Kiyexi 'akatsiya kiyeyari kanihikitikaitini, huru wiriyarietikaiti.

29 Wetsareri hatseiti mipatsie kaniukawewieni meta 'ikwa witsimu'ia,
witsimitiu'iatika wewiwamete wahepai katiniwewieni.

38

Mexa mawari taiyariyari wewiwame
(Mem 38:1-7 - Mem 27:1-8)

1 Merikitsi Wetsareri 'akatsiya kiyeyariki mawari taiyariyari wewiwame
kaniutawewieni. Yaxeikia kaneutatetewakaitini, huta meturuyari heimana
xeitewiyari heimana tamamata tsenitimeturuyari tewime meta mipai 'atayeume, meta
Xeimeturuyari heimana xeitewiyari heimana tamamata tsenitimeturuyari 'aweme.

2 Naitsata 'awate kanawewiexiani muta'itsikinatikatsie, miki naiti puyuxewiriyakai
mexa mawari taiyariyari wewiwame matia, meta wurunitseki mexa kaniukawirieni

naime herie. o : : : : :
3 Katiniutiwewienita wurunitseki tita mireuyewekai: naxi yetsame, 'iti 'amipa, tepia

manuxite, tepia 'amipa manuxutetika, meta tii yayatsame.

4Mawari matitaiyariwa hetia mieme kaniutawewieni 'ayexaxawame wurunitseki
wewiyakame, tenimeyari hetia kaniyemani, kemawekai hixiapa 'uyemakame.

> Wurunitse hanirayari naukame kaniutiwewieni, memanaxianiki naitsata
mayexaxawa 'etsikinayaritsie, kiyexi mana muye'uniki,

6 kiyexi xexeurawime kaniutiwewieni 'akatsiya kiyeyariki, wurunitse kanitiwirieni

herie
"manuyexaxawatsie kaneiyehatiaxiani, naitsata heitituatikaiti kanayani mikiki

mukukweiyaneniki. Mawari taiyame yutaita puxawakai mexaki piwewiyakai.
8 "Ukarawetsixi 'ixuriki tukiyari kitenie memite'uximayakai wurunitse xikiriyari
mekani'atiirieni, mikiki kanitawewieni maimawame meta 'ikaya hetsiena muyemare.

Takwa timieme
(Mem 38:9-20 - Mem 27:9-19)

9'Ariketa takwa 'amakuyewa mekaniutawewieni. Tatsutia hepatsie huta tewiyari
heimana 'auxiwi meturuyari pitewikai, rinu 'ixurikiyari 'aixia mi'anene pawitikatei,

10kiyexi muka'utika xeitewiyari pexeiyakai, meta xeitewiyari wurunitse tepiayari
hetiana mieme, pirata kwatsituraiyari hexeiyatikaime kiyexi meta hanira.

11 Tapata tayeta hepatsie huta tewiyari heimana 'auxiwi meturuyari pitewikai,
xeitewiyari muka'utika kiyexi pexeiyakai, xeitewiyarita wurunitse tepiayari hetiana
mieme, pirata kwatsituraiyari hexeiyatikaime kiyexi meta hanira.

12'Etsimeuyewatsie tau makayuyuipike hepatsie xeitewiyari heimana huta
meturuyari heimana 'imeriyu patayeukai, meta 'ixuriki peuwikai meta tamamata

kiyexi muka'uixiani meta tamamata hetsiena ma'utikatei, kiyexi pirata kwatsituraiyari
pexeiyatikatei.

13Tau manatineika hepatsieta, xeitewiyari heimana huta meturuyari heimana
'imeriyu patayeukai.

14 Miranutakikatiretsieta tapa 'ixuriki peuwikai 'atahuta meturuyari 'ayetiti, haikati
kiyexi muka'utika, meta haikati hetsiena ma'uni,

15 meta tapatsieta 'ixuriki peuwikai 'atahuta meturuyari 'ayetiti, haikati kiyexi
muka'utika, meta haikati hetsiena ma'uni.

16 'Ixuriki naiti maweretikatei takwa, miki rinu 'ixurikiyari 'aixia mi'anene
kanihikitikaitini.

17 Kiyexi mutuikatika wurunitseki piwewiyatikatei, kwatsiturai meta hanira kiyexi
hetsie mawetikatei pirataki piwewiyatikatei, meta mu'uteyatsie pirataki
kaniwiriyarietikateitini. Naiti kiyexi mukawetikatei pirata hanirayari pexeiyatikatei.

18 'TIxuriki miranutakikatiretsie meuwiekai miyitsikimaiyeki pi'uariekai, kwimixetaki
meta mixetaki, rinu 'ixurikiyari 'aixia mi'ane, witsireuku'itseti. 'Atanauka meturuyari
pitewikai meta huta meturuyari heimana xeitewiyari heimana tamamata
tsenitimeturuyari 'atayeuti, miyatiniketi mipai heutitewati, miki 'ixuriki takwa mieme
hepai,

19 naukame pexeiyakai kiyexi muka'uni meta naukame pexeiyakai wurunitse
tepiayari hetiana mieme. Kwatsituraiyari meta hanirayari pirataki piwewiyatikatei,
meta mu'uyatsie pirata pikawiriyarietikatei.

20 Naiti mukatsunetikatei 'ixuriki manukawere makuwireki, meta mana takwa
kuraru makatsie mieme wurunitse tepiayari pihikitikatei.

Ketipaimeti mitiuy;i

21'Tki katinihikitini ketipaimemeki mitiutiwewiya, para tuki muyepatsie tiratutsie
mieme mitawewiyaniki. Rewitsixi mipai mekatenaka'utiani, Muitsexi mipai
mitiwaru'aitiaki meta 'Ttamaxi 'Aruni mawari wewiwame nu'aya yatiwakihiawekaku.

22 Wetsareri, 'Urihi nu'aya Kuhuxi teukarieya, Kura nuiwarieyatsiemieme, Yawé
Muitsexi kemitiuta'aitiakai mipai katiniuyurieni naime.

23 Yaxeikiata piparewiekai 'Ahurihawi, 'Akitsamaki nu'aya, Rani nuiwarieyatsie
mieme, miki naime pititiwewiwakai, pititiwipakai muxa huxarieya mi'uarietikaki
miyitsikimawiki, kwimixetaki meta mixetaki, meta rinu 'ixurikiyariki.

24 Kepaimeti muyi huru miyetuiya, kepauka tuki mutawewiyatsie xeimiriyari
kiruyari kaniuyini, kemiti'iniatakai 'ana tuki.

25 Pirata kememiteyetua yuxexuiti 'ixaheritsixi mekanaka'utsieni, haika miriyari
heimana 'auxiwime tsienituyari (3.500) kiruyari kanayani kemiti'iniatakai tuki 'ana.

26 Yunaiti xeitewiyari wiyari memihitikatei mekanaka'utiarieni, miki yunaiti mepaki
'ataxewime tsienituyari heimana haika miriyari heimana 'auxiwime tsienituyari
heimana huta tewiyari heimana tamamata (603.550), miki mipai meyupaimeti
mekaniyetuaxiani yuxexuiti, 'ataxewime kiramuyari pirata, tuki 'ana kemiti'iniatakai.

27Haika miriyari heimana haika tsienituyari kiruyari pirata kaniuyini,
xeitsienituyari kiyexi mukawetika hetia mieme mutiwewiya, miki xexuiti
pireuhapanakai xeitewiyari heimana tamamata heimana haika kiruyari.

28 Pirata muyuhayewaxi putiwewiya kwatsiturai meta hanira kiyexi muka'uni
hetsiemieme, meta mu'uyatsie manutineniere mekaniutiwirieni.

29 Naiti wurunitse kaniyetuiyani huta miriyari heimana haika tsienituyari heimana
huta tewiyari kiruyari,

30'ixuriki tukiyari kitenie kiyexi hetsiena ma'uni kaniutiwewiyani, meta mawari
taiyariyari wewiwame, mayexaxawa meta naiti tita mireuyehiwa,

31takwa kuraru makatsie kiyexi hetsiena ma'uni kaniutiwewiyani meta
mukatsunirixia tuki hetsiemieme meta kuraru makatsiemieme.

39

Mawariwewiwamete wakemari

1Kemarite miti'itsetika tukita te'uximayatamete wahetsiemieme, kaniutiwewiyani
muxa huxarieya miyitsikimaiyeki, kwimixetaki meta mixetaki mu'uarietikaki. 'Aruni
meta kemariteya kaniutiwewiyani mipatsietika hetsiena mieme, Yawé Muitsexi
kemitiuta'aitiakai.

Kamixa mipatsie
(Mem 39:2-7 - Mem 28:6-14)

2Wetsareri 'Aruni kamixaya 'etsiminena kaniutawewieni huruki, muxa huxarieya
‘uariekame miyitsikimaiyeki, kwimixetaki meta mixetaki, metatsierie rinu 'ixurikiyari
'aixia mi'aneki.

3 Huru mekaniutitsuna wewerime mekanayeitiani, 'etsi'atayeyeume
mekaniutixiteni kamixatsie kimana memitewipaki muxa huxarieya yunikame
miyitsikimaiyeki, kwimixetaki meta mixetaki meta rinuki.

4 Naiparieyatsie mieme wiwieri meputiwewi kamixa hetsiemieme naitsata
kanakayaxixiani.

5 Miki hilyameya yaxeikia 'anemeki kaniwewiyakaitini, miki naiti puyuxewiriyakai
kamixa matia, huruki kaniwewiyakaitini meta muxa huxarieya miyitsikimaiyeki,
kwimixetaki meta mixetaki, metatsiere rinu 'ixurikiyari 'aixia mi'aneki, mipai
katiniuyurieni Muitsexi Yawé kemitita'aitia.

6 'Unitse teteyari mekaneuyatsaxiani huru hetsie, mikitsie meha'utikaime 'Ixaheri
niwemama, tseyu kemitiwewiwa hepai.

7Hiki kamixa 'etsiminena wiwierieyatsie mekanekayatsaxiani, para 'Ixaheri
tiirlyamama mema'eriwaniki, Yawé Muitsexi kemitita'aitia.

Kuka tawitsie mieme
(Mem 39:8-21 - Mem 28:15-28)

8 Wetsareri kuka kaniutawewieni tawitsie mieme, pi'itsekai kamixa 'etsiminena
hepai, huru hiruyariki xuiyakame, muxa huxarieya miyitsikimaiyeki, kwimixetaki
meta mixetaki metatsiere rinu 'ixurikiyari 'aixia mi'aneki piwewiyakai,

9 payehutakai, yaxeikia heutatetewati, xeitewiyari tsenitimeturuyari heutatetewati.

10 Mana peuyatsarie tetexi witsimi'anene naukakia panukutetikatei. Matiari
miemetsie mana patekai tetexi witsi'aneneti xetameki, taxaiyemeki, meta
tsiiraiyemeki 'utimerikatikaiti.

11 Hutarieka manukukatsie, yuawiti tsiirauyemeki, yuawimeki mukutuxie meta

tuxameki mutimerika. _
12 Hairieka miemetsieta, merie xetati taxaiyeti, tuxameki kapemaiyemeki meta

yitsikimaiyeti.

13 Naurieka mukukatsieta, taxaiyeti, kwimiyiwi, meta tsiiraiyeti. Miki hurutsie
witsimi'anene pamanekai,

14 tamamata heimana huta teteyari pihikitikai, miki xexuiti 'Ixaheri niwemama
piwa'iniaritikai, tamamata heimana huta nuiwarite mepa'utikatei tseyu hepai.

15 Huruki kuka wiwieriyari kaniutiwewiyani, tsarietikaiti yatiti.

16 Hutati hanira huruki kaniutiwewiyani meta witsi'aneneti hetsiena
meumarixianiki, kuka mutatsikuritikatsie,

17hiki mana kanewitiaxiani huru kaunariyari, haniratsie kaneuyehaxiani kuka
hetsie mamanetikatsie,



Memeyeki 39:18 142 Memeyeki 39:39

18 miki huru kaunariyari hutame mayexaxawatsie kenewiyatsitiaxia kamixa

'etsiminenatsie hixiena mikatire. o o .
19 Tawarita hutati hanira huruki kaniutiwewiyani, kanewitiaxiani kuka taita

miemetsie kamixa 'etsiminena hetsie. o .
20 Tawarita hutame hanira kaniutiwewieni huruki, naiparie mukaneniere

kanawitiariexiani kamixa mipatsie hilyameyari manakuka 'aurie.

21 Muxa huxarieya witayariki miyitsikimaiyeki miki hanira mekaniutiwiwitiani,
kamixa mipatsie hanirayari meta kuka hanirayari mekaniuhiaxiani, kuka hiiyameyari
manukuka muyuhayewaniki, mikakuyuaneniki kamixa mipatsietsie, Yawé Muitsexi
kemitita'aitiakai.

Hipameta wakemari mawari wewiwamete
(Mem 39:22-31 - Mem 28:31-43)

22 Wetsareri 'ixuriki miyitsikimaiyeki kamixa 'etsiminena mipatsie kaniutawewieni
'itsariekameki, kamixa 'etsiminena heima mieme.

23 Hixiapa hewatitenime kaniuyurieni, mu'u rewatinakeme, muwatixawatsie
'atatenime mikayetsanikeniki.

24'Txuriki tenimeyaritsie petayatsaxi putuni, yitsikimawime, kwimixetaki, mixetaki,
meta rinu 'ixurikiyariki 'aixia mi'ane.

25 Meta kapana 'etsipepeme huruki xeikia wewiyatikaime, tenimeyaritsie
kanatawire, putunite matawirixia tsata.

26 Kapana 'etsimupepe meta putunite kanatawire 'anayeyaxiketi, miki 'ixuriki
tenimeyaritsie, ti'uximayatame menakatini hetsiemieme, Yawé Muitsexi

kemirahiawekai. ' o . o o
27'Aruni hetsiemieme meta niwemama wahetsiemieme, kamixa kaniutiwewiyani

‘amititi rinuki 'itsarietikaiti.

28 Kamixa meta mukuretsi rinu 'ixurikiyari pepiyurieni, hiiyame 'itsarieti
piyuwiyani naiti.

29 Hiiyame rinu 'ixurikiyari kanihikitikaitini 'aixia mi'aneki 'itsarieti
miyitsikimaiyeki, kwimixetaki meta mixetaki, Yawé Muitsexi kemitiuta'aitia.

30 Huru tepiayari mipatsie 'etsiyeume tseyu hepai 'anekame kaniutawewieni, mana
katineu'utsieni, «Mipatsie Yawé hetsiemieme».

31 Hiki muxa witayariki yitsikimaiyemeki kaniuwiwitiarieni mukuretsitsie
makuwiereki, Yawé Muitsexi kemitiuta'aitia.

Muitsexi tuki 'unirieku kemitiutixei
(Mem 39:32-41 - Mem 35:10-19)

32 Naiti tuki kaniunirieni, 'ixaheritsixi yamekateniwewieni Yawé kehepai 'anekame
Muitsexi muta'aitiakai,

33 Muitsexi kaniuxeitsitiarieni tuki, heimana manuka'eimire, 'ixuriki 'amiyeyeu
meta muwa mitiyepine, kwatsiturai, mexate 'amatayeyeu, manukuhini, muka'uni
meta hetsiena ma'uni,

34 muxatsi wanawiyari 'ikariyari mixeta, ketsite 'amemipapa wanawiyari 'ikariyari
meta 'ixuriki kakuni meukunakai,

35 kakuni meta kiyexi hetsiena manukuhe meta kanamikieya,

36 mexa mana rapiti tita mana mitimieme meta paa yamiramane,

37kixeme 'uitiwame huruki xeikia miwewiya meta kixeme manuye'u metatsiere tita
mana mitimieme, meta hatseiti kixeme hetsiemieme.

38 Mawari taiyame huruki xeikia miwewiya, 'ikwa witsimu'ia, hatseiti mu'utsie
mieme mipatsie meta 'ixuriki tuki kitenie mieme,

39 mawari taiyariyari wewiwame wurunitseki miwewiya meta mayexaxawa

hexeiyame, kiyexieya meta naiti tita miki mireuyehiwa, maimawame meta hetsiena
muyema,

40 takwa kuraru makatsie mieme 'ixuriki mawitika, kiyexi muka'utika meta hetsiena
mawetika, 'ixuriki kuraru kitenie meuwie, kaunarite, kiyexi mukatsutsune kuraru
heima miranukawerire hetsiemieme, naiti tita mitiyinikekai tuki muyepatsie
hetsiemieme 'ixuriki tukiyari,

41 meta kamixate mi'itsarietika tukita memiteta'uximayata wahetsiemieme, meta
mawari wewiwame 'Aruni kamixateya mipatsietika meta niwemama mawari
wewiwamete wakamixate.

42'Ixaheritsixi yamekateniutiwewieni Yawé kehepai'anekame Muitsexi
muta'aitiakai.

43 Muitsexi, katiniutixeiya tita mitiutiwewiyakai, tiuxeiyaka Yawé kehapai
ti'aneneme mitita'aitiakai, 'aixia katinixeiya.

40

Yawé tukieya kemitiunirie

1Yawé Muitsexi mipai katiniutahiawe:

Z «Mexiakame metseriyaritsie meta mexiakame tukaritsie, tuki muyepatsie
keneutawewl, 'ixuriki tukiyari.

3Muwa kiita kakuni tiratuyari keneutateka, 'ixurikiki keneukunama.

4Meta mexa muwa keneutaketsa 'aixia ketineuketsa. Meta tukita keneutaketsa
kixeme 'uitiwame, kixeme keneutaiyaxia.

5 'tkwa taiyame kakuni hixie keneutaketsa, meta 'ixuriki keneuwi tuki kitenietsie.

6 »Mawari taiyame tuki hixie keneutaketsa, 'ixuriki tukiyari hixie,

7meta maimawame mana keneutaketsa, mawari taiyame meta 'ixuriki tukiyari
wahixiapa, haa meta kenakatu'a hetsiena.

8 Kuraru kenateka waritanatsie, 'ixuriki meta keneuwi kuraru Kitenietsie.

9 »Hatseiti mitiyupataki ketineu'iya, tuki keneukawiri meta naime ketineti'iya ketita
muwa mireyepine, para naiti tipatsieti mirayaniki piinite.

10 Hatseiti keneuwirita mawari taiyame meta naime mana mitiyepine, tinaiti
tipatsieti mirayaniki.

11Yaxeikiata maimawame keneuyuri, patsiekame kenayeitia meta 'ikayari hetsiena
muyemare.

12 »Hiki 'Aruni kenanuwitikita meta niwemama 'ixuriki tukiyari kitenie, mana
meke'uti‘iwa,

13 meta 'Aruni kamixate mipatsietikaki keneutikemaritia. Hatseiti keneukawiri
mitiyupata, mitita'uximayataki nemawari wewiwame mayaniki.

14 Hikita niwemama kamixa 'amititi keniwaranakatitia,

15 mikita keniwarukawiri hatseiti mitiyupataki wapaapa hepai, miki
memiteta'uximayataki nemawari wewiwameteki. Kememite'ukawiriyarie miki
pi'iniaritini yuheyemeki wanuiwari 'umemahu nemawari wewiwamete mepihikitini».

16 Muitsexi yapitiuyuri naime Yawé kemitita'aitia.

17 Mipai pauka tuki kaniunirieni mexiakame metseritsie mexiakame tukaritsie meta
hutarieka wiyari 'aye'aku.

18 Kepauka tuki Muitsexi mukatsutia, kiyexi hetsiena ma'uni kaniuka'uitiani, mexa
'‘amatayeyeu na'uitiatiyani meta manukuhini, tuki hixie kiyexi kaniuka'uitiani,

19 hiki 'ixuriki tukitsie kananukawera, heimana tawarita 'a'ayetsuime
kananukawera nawi, Yawé kemitita'aitiakai.

20 Hiki Muitsexi, tiratu maye'uxa xapayari 'utihurieka kakunitsie kanikayeni, meta
kiyexi kananuye'uitiani, metatsiere kanamikieya kananukamani.

21 Kakuni tukita kaneutateni, 'ixurikikita kaneikunani. Miki mipai
katinikweriwayuriekaitini kakuni tiratuyari, Yaweé kemitita'aitiakai.

22 Muitsexi mexa 'ixuriki tukiyarita 'etsatanatsie kanitikeni tayeta hepatsie, 'ixuriki
warita,

23Yawé hixieta paa kanamana pareku rekumaneme, Yawé kemitita'aitiakai hepai.

24Kixeme 'uitiwameta tukita kaneutakeni, mexa hixie, tuki 'etsatatsie tatsutia
muyekatsie,

25'anari kixeme kaniutaiyaxiani Yawé hixie, Yawé meripaiti kemitita'aitiakai.

26 Meta 'ixuriki tukiyarita miratimawatire huruki xeikia miwewiya, 'upaiti 'ixuriki
meuwie hixie kaniutakeni,

27 mikitsie 'ikwa witsimu'ia kaniutaiya, Yawé kemitita'aitiakai.

28 'Ariketa yatiuyurieka 'ixuriki kaneuwieni tuki kitenie.

29 Muitsexi meta mawari taiyame 'akaniutakeni 'ixuriki tukiyari kitenietsie, mana
mikitsie mawarika kaniutitaiya meta hatsi mawariyari, Yawé kemitita'aitiakai.

30 Meta maimawame 'akaniutakeni, 'ixuriki tukiyarita meta mawari taiyame
wahixiapa kanitakeni, haa mikitsie kanikatuani maimawame,

31hiki mana Muitsexi 'Aruni meta yunaiti niwemama yumamate yu'ikate

mekaniutihauxini. L . _
32 Kepauka memeutahakekai 'ixuriki tukiyari kitenie yatini kepauka mawari

taiyame hetsie 'ahurawa memikikakai mepitimaimawakai, Yawe kemitiwa'aitiakai.

33'Ariketa Muitsexi takwa kaniutawewieni tuki warie kematewatika meta mawari
taiyame, meta kuraru kitenie 'ixuriki kaneuwieni. Muitsexi 'uximayatsika mipai

katiniutinini.

Yawé xawatiriyaya

34 Merikitsi 'ana kwitiwa haiwitiri 'ixuriki tukiyari kananukanani, tukita Yawé
Xawatiriyaya kaniuyeyerini.

35 Muitsexi pikayiwekai 'ixuriki tukiyarita meutahani haiwitiri menukanakaiki,
meta Yawé xawatiriyaya tukita mihinekaiki.

36 Kepauka tuki hetsie haiwitiri manuku'ekekai, 'ana 'ixaheritsixi
mepuyukuha'aritiwakai mepekikakai.

37Kepauka haiwitiri mika'anuku'ekekai, mepikayiwawekai memiyekine yukiita
kayuwati mepitetekai.

38 Kepauka 'ixaheritsixi memuhukai, Yawé haiwitirieya tuki heima
kanakatetekekaitini tukariki, tikarikita tai hepai 'aneti payeikakai, yunaime
'ixaheritsixi wahixie.

Mawari

Mawari naiti mititaiyariwa

1Yawé Muitsexi kaniuta'inieni, 'ixuriki tukiyarita 'ayekaiti. Mipai katinitahiawe,

2yunaime 'ixaheritsixi mipai mitiwatahiaweki: «Kepauka xeme xewiti 'imikieri
mawariyari miyetuani Yawé hetsiemieme, wakaxi yatini muxa pihikitini.

3 »Mawari taiyariyari xemiwewieniki xika tewa hikitini miki pu'ukitini 'aixia mi'ane
pihikitini, 'ixuriki tukiyari Kitenie hixie xekene'atia mawari taiyariyari mayaniki.
Yawé muwa kanitanaki'erimiki.

4'Ana tita mititimawa hetsie yurnamaki mu'uyatsie peutimeni, mitanaki'eriwaki
hetsiena mieme meta mixinarieni mawariyari mayaniki.

5'Anake Yawé hixie tsikeru mekaniwaxitekuni, mawari wewiwamete 'Aruni
niwemama xuriya mekwewieme mawari taiyame 'aurie mepeyeurietikine, 'ixuriki
tukiyari kitenie hixie muwetsie.

6 Meta wakaxi mi'atia kanitakwipiemiki meta tinaime pitiwayewitexiani.

7'Aruni niwemama, mawari wewiwamete, mawari taiyametsie kiyexiki
mepakanaini,

8 hiki wai muwitekietika 'aixia mepiteyatsa tai mita'a heima mawari taiyametsie,
mu'u nikame meta wiyayari,

9kwinurieya meta 'ikateya haki pititihauxinire, miki mawari wewiwame mawari
taiyametsie naime pititaiya. Miki mawari naiti taiyariyariekame kanihikitini, 'imikieri
taipa kwaxiyariekame witsimu'ia Yawé minake.

10 »xika xewiti mawari taiyariyari 'ixatiani tuuru, yatini muxa "uki, yatini tsipu 'uki
pihikitini 'aixia mi'ane.

11Yawé hixie mekaniwaxitekuni mawari taiyame tayeta hepatsie, 'Aruni niwemama
mawari wewiwamete xuriya mekwewieme mawari taiyame 'aurie
mekaneyeurietikinikuni.

12 Hiki puwayewitexiani, hiki mawari wewiwame 'aixia katiniyatsamiki kiyexi
mitatikatsie heima mawari taiyametsie, mu'u nikame meta wiyayari.

13 Yaxeikiata kwinurieya meta 'ikateya haki pitihauxinire, hiki mawari wewiwame
naime tikuxeirieme mawari taiyametsie pitititaiya. Miki mawari naiti taiyariekame
kanihikitini, Yawé mawari miyetuiriyariwa taipa mieme witsimu'ia kanihikitini.

14 »Xika xewiti memite'awiwawe Yawé yetuirieni mawari taiyariyari mayaniki,
xeime kukuru yatini xeime haimi pixatiani.

15 Mawari wewiwame kukuru panutuni mawari taiyametsie mana mu'uya
panutiteke, meta mawari taiyametsie pitataiya. Hiki xuriyaya mawari talyame 'aurie
kanayepinamiki,

16 yaxeikiata 'iniaya kanayehanimiki meta kwinurieya, mawari taiyame 'etsatana
tau manatineika hepatsie naxi meukawiwiwatsie paiti kaneiwiwimiki.

17Hiki 'anateyatsie tiwieti tawieya kananutaxitemiki 'anateya kawayetsanati. Hiki
mawari wewiwame mawari taiyametsie kanitataiyamiki, tai heima. Miki mawari naiti
taiyariekame kanihikitini, Yawé mawari miyetuiriyariwa taipa mieme witsimu'ia.

2

Tiriku mawariyari
1»xika xewiti tiriku mawariyari Yawé hetsiemieme yetuamiki, miki tiriku mitixiyari
'aixia mi'ane pihikitini, hetsiena huriwa hatseitiyari peutituani meta 'tkwa witsimu'ia.

2Hiki 'Aruni niwemama mawari wewiwamete wahetsia kaniyetuamiki, mana
xeimamayari panatituni harina witsimi'ane hatseiti mini'i meta 'ikwa witsimu'ia
nikame, hiki mawari wewiwame 'imikieri ma'eriwa mawariyari mawari taiyametsie
kanitataiyamiki. Miki mawari Yawé miyetuiriyariwa taipa mieme witsimu'ia
kanihikitini.

3 Tiriku mitixiyari mawariyari muyuhayewa, 'Aruni meta niwemama
wahetsiemieme katinayeimiki. Miki 'imikieri taipa warikariekame Yawé hetsia
miyetuiya, 'iki pihiki waikawa mipatsie.

4 »Kepauka xewiti tiriku mitixiyari mawariyari mukwaxiyarie miyetuani huxunuta
mieme, miki paa 'aixia mi'anene pihikitini tikuxanariyame mikani'i, huriwa
hatseitiyariki xeikia pihawiyarieka meta paa huriwa hatseitiyari piwiriyarietikani.

> »Xika tiriku mitixiyari mawariyari xakitsie mukwaxiyarie xeyetuani, miki 'imikieri
tiriku mitixiyari 'aixia mi'ane pihikitini tikuxanariyame kanikame, hatseitiki xeikia
hawiyariekame.

6 Yayeyeume xepititaraxiani meta hatseiti xepanutituani. Miki tiriku 'imikieri
mawariyari mihikiki.

7»Xika tiriku mitixiyari mawariyari xarita kwaxiyariekame pe'ixatiani, miki
'imikieri harina mitixiyari 'aixia mi'ane pihikitini hatseitiki xeikia pihawiyarieka.

8 Tiriku 'imikieriyari mipai reukuwewiyakame xepi'atiani Yawé hetsia, hiki mawari
wewiwame pepiyetuirieni, miki piyianeni mawari taiyametsie miyetuani.

9 Mawari wewiwame miki 'imikieri yapaimeme 'anatitume mawari ma'eriwa
mihikitiniki, mawari taiyametsie pitataiya. Miki 'imikieri Yawé miyetuiriyariwa taipa
mieme witsimu'ia kanihikitini.

10 Tiriku mitixiyari mawariyari muyuhayewa, 'Aruni meta niwemama
wahetsiemieme kanayeimiki. Miki 'imikieri taipa warikariekame Yawé hetsia
miyetuiya, miki pihiki waikawa mipatsie.

11 »Xeme 'imikieri Yawé xemiyetuirieni tikuxanariyame pikanika, xiete meta
tikuxanariyame pikatitaiyariwani miki 'imikieri Yawé miyetuiriyarie taipa mieme
mihikiki.

12Xiete meta tikuxanariyame Yawé xepite'anutikirieni mawari matiari mieme
mayaniki, peru miki mawari taiyametsie xepikatehapineni witsimu'ia hepai.

13 Naime 'imikieritetsie xemiyetuirieni piti'unamatikani, hatsuaku xekakaiyari
tiratuyatsie 'una heuyeweti pikahayeikani. Naime miki 'imikierite piti'unamatikani.

14 yxXika Yawé 'imikieri matiari tiriku mitikaxuawere xexatiakuni, miki tiriku
mihehekwa pihikitini, meta pitixieka yaxeikiata xatitsie pixarikietikani. Miki
mexiakame 'imikieriyari mihikiki.

15 Miki 'imikieritetsie huriwa hatseitiyari meta 'ikwa witsimu'ia pepanutituani.

16 Mawari wewiwame tiriku mihehekwa meta mitixiyari yapaimeme pititaiya
mawari ma'eriwa mihikitiniki, huriwa hatseitiyari meta 'ikwa witsimu'ia naime
yinikame. Miki 'imikieri taipa mieme Yawé muxatiarie kanihikitini.

3

‘Aixia memiteyuxeiyaniki mawartiyari

1»xika xewiti Yawé tuuru yetuirieni 'aixia memiteyuxeiyaniki mawariyari,
kanixatiamiki 'aixia 'aneme tsepa mitituuru yatini tsepa mitiwakaxi.

2Kemi'ane 'imikieri miyetuani miki wakaxi muwaxitekieni mu'uyatsie peutimeni,
miranutahakitiretsie 'ixuriki tukiyari manuwe hixie. Hiki 'Aruni niwemama mawari
wewiwamete, xuriya mekwewieme mawari taiyame 'aurie mepeyeurietikine.

3Kemi'ane miyetuani Yawé hetsia, 'imikieri taipa kuaxiyariekame, 'iki 'imikieri 'aixia
memiteyuxeiyaniki mawari pihiki: wiya meta kwinuri naime mi'eimatika piyetuirieni,

4mumé muhuta wiyayari mi'eimatika, meta wiya katutsitiana mieme, meta wiya
nemaya heimana mikawere, miki pirayehapanieni mumé muhuta yinikame.

5 Hiki 'Aruni niwemama naime 'iki mawari taiyametsie mekatenititaiyakuni,
mawari taiyariyari heima matita'a muyekatsie. Miki mawari Yawé miyetuiriyariwa
taipa mieme witsimu'ia kanihikitini.

6 »Xika mawari 'aixia memiteyuxeiyaniki miyetuani tuuru hikitini, kemi'ane
miyetuani Yaweé kaniyetuiriemiki 'aixia 'aneme, tsepa mitiwakaxi yatini mitituuru.

7Xika 'imikieri muxa hikitini, Yawé hixie xepiyetuani,

8 mu'uyatsie putimeni 'anake pimieni 'ixuriki tukiyari manuwe hixie. Hiki 'Aruni
niwemama xuriyaya mawari taiyame 'aurie mepayeurietikine.

9 Kemi'ane mitiyetuani Yawé hetsia 'imikieri taipa kwaxiyariekame, 'iki mawaritsie
mieme yamitipaime pitihikitini: wiya meta kwaxieya naimime, (tsutianapaiti
kanexitemiki), wiya meta kwinuri naime mi'eimatika piyetuirieni,

10 mumé muhuta wiyayari mi'eimatika, meta wiya katutsitiana mieme, meta wiya
nemaya heimana mikawere, miki pirayehapanieni mumé muhuta yinikame.

11 Hiki mawari wewiwame miki naime mawari taiyametsie katinititaiyamiki. Miki
'itkwai kanihikitini, mawari taipa warikarieti Yawé hetsia miyetuiwa kanihikitini.

12 »xika tsipu 'uka hikitini mawari 'imikieri mayaniki Yawé hixie piyetuani.

13Mu'uyatsie putimeni, 'anake 'ixuriki tukiyari manuwe memanutakika hixie
penutixiteni. Hiki 'Aruni niwemama Xuriyaya mawari taiyame 'aurie
mepayeurietikine.

14 Kemi'ane mitiyetuani Yawé hetsia 'imikieri taiyariyari, miki pitihikitini: wiya meta
kwinuri naime mi'eimatika piyetuirieni,

15 mumé muhuta wiyayari mi'eimatika, meta wiya katutsitiana mieme, meta wiya
nemaya heimana mikawere, miki pirayehapanieni mumé muhuta yinikame.

16 Hiki mawari wewiwame naime miki mawari taiyametsie katinititaiyamiki. Miki
'imikieri taiyariyari Yawé minake witsimu'ia kanihikitini, miki naiti wiya Yawé hetsia
kanimiemetini.

17 »'1ki kanihikitikamiki 'aitsika xexiiyarima wahetsie mieme yamemitekahuniki,
tsepa hakewa xemetiteni. Xuriya xepikakwa'ani meta wiya».

4

Ttiya mawariyart

1Yawé Muitsexi mipai katiniuta'aitiani

2'ixaheritsixi mipai mitiwatahiaweki: «Kepauka xewiti 'atsikatimaiti Yawé
'aitsikayatsie 'axamitiyurieni, tixaitiki kemikareuyewetse xika tiuyurieni, miki 'ipai
pita katiniyurimiki:

Ttiyari mawariyari mawari wewiwame hetsiemieme 'axamitiuyuriki

3 »Xika xewiti mawari wewiwame Kakaiyari menayexei 'axatiuyurieni, yunaiti
teiteri wahetsie katinahiiyamiki, miki mawari Yawé kaniwewiriemiki tsikeru 'aixia
‘aneme kanitimawamiki mi'itiyaniki.

4Yawé hixie tsikeru kananuhanimiki, 'ixuriki tukiyari manuwe mirayutixexeiritire
pi'atiani miranutakikatiretsie, 'ana tsikeru mu'uyatsie "'utimeti Yawé hixie puwaxiteni.

5 Mawari wewiwame manayexeiyarie tsikeru xuriyaya yapaimeme kwewieme
'ixuriki tukiyari manuweta paiti penuhana.

6 Yu'itiwameki xuriyata peukameni, 'anari 'atahutamexia pei'‘iyaxiani 'ixuriki
meuwie hepatsie Yawé hixie.

7Hiki mawari wewiwame mawari taiyame 'awateya naukametsie xuriya
panuwiriexiani 'itkwa witsimu'ia Yawé hixie muwe, 'ixuriki tukiyarita

mirewayutixexeiritire. Hiki tsikeru xuriyaya muyuhayewa mawari taiyame 'ikateyatia
pitiyeurieni, 'ixuriki tukiyari manuwe hixie miranutakikatiretsie muwe.

8 Hiki, tsikeru mumierie 'itiya mawariyari hetsiemieme, naime wiyaya kwinuriteya
mi'eimatika mepitehayepini,

9mumé muhuta wiyayari mi'eimatika, meta wiya katutsitiana mieme, meta wiya
nemaya heimana mikawere, miki pirayehapanieni mumé muhuta yinikame.

10 Mipai xekateniyurikuni tuuru hetsie 'aixia memiteyuxeiyaniki mawariyari
wiyaya kexemite'ayepine hepai. Hiki mawari wewiwame naime miki mawari
taiyametsie katinititaiyamiki,

11 peru naiti mitiyuhayewa nawiyari, waiyari, mu'uya, 'ikateya, kwinurite meta
kwitaya,

12 Miki naiti mutiuyuhayewaxi tsikeru hetsie timieme, yateewa paiti xepenuyetuni
maku'itiyarietsie, miki naxi matiwiwiwatsie taipa miratitaiyariwatsie xepitiwiwieni
naiti mitaxiniki. Naxi matiwiwiwatsie kanitaximiki.

Ttiya mawariyari yunaiti kiekatari xika 'axamete'uyurieni wahetsiemieme

13 »xXika yunaiti 'ixaheritsixi 'atsimekatemaiti 'axamete'uyurieni, 'ana yunaiti
memiyukuxexeiriwa wahetsie pirahiiyaka Yawé 'aitsikaya kemira'imawa
memika'anu'eniki.

14 Xika kwitiwa miki yameteheyutimani kename 'atsimekatemaiti 'axamete'uyuri,
'ana tsikeru 'aixia mi'ane mekanitimawakuni memi'itiyaniki, 'ixuriki tukiyari manuwe
hixie mekanenuhanikuni,

15 hiki kiekatari 'ukirawetsixi, mana tsikeru mu'uyatsie mekaniutimeikuni, 'ana

mekaniwaxitekuni Yawé hixie. . o .
16 Hiki mawari wewiwame Kakaiyari menayexei, tsikeru xuriyaya yapaimeme

kwewieme 'ixuriki tukiyarita paiti penuhana,

17yu'itiwameki xuriyata peukameni, 'anari 'atahutamexia pei'iyaxiani 'ixuriki
meuwie hepatsie Yawé hixie.

18 'Arikeketa mawari taiyame 'awateyatsie xuriya 'etsiwa panuwiriexiani, 'ikwa
witsimu'ia Yawé hixie muwe, 'ixuriki kiiyarita. Xuriya muyuhayewa mawari taiyame
hetia kanitiyeurimiki, 'ixuriki kiiyari manuwe hixie miranutahakitiretsie muwe.

19 Yaxeikiata mawari wewiwame naime wakaxi wiyayari payetuni, 'ana mawari
taiyametsie pitataiya,

20 Yaxeikia tsikeru hetsie mirayepine xepite'anatipini 'itiya mawariyari
xXemite'uwewi hepai. Mipai mawari wewiwame miki memi'itiyaniki pitiwewieni
wahetsiemieme, miki mepiteheuyehiwiyarieni.

21 Hiki tsikerutsie timieme mitiyuhayewaxi naime piranuyepini yateewa
memakuteitsie taipa pihayewa mitixiniki, xewiti tsikeru kemirayepiniyarie hepai. 'Tki
kanihikitini 'itiya mawariyari yunaiti memuyutixexeiriwa wahetsiemieme.

22 yxika xewiti kiekari mihiritiarie 'axatiuyurieni 'atsikatimaiti Yawé xekakaiyari
‘aitsikayatsie kemira'imawa, hetsiena pirahiiyaka.

23 Kepauka yamireyutimani kename 'axatiuyuri, 'ana penuhana xeime tsipu
‘'ukitime 'aixia 'anekame mawari mayaniki.

24'Ana mu'uyatsie 'utimeme Yawé hixie kaniwaxitemiki, hakewa memanutixitewa
mawari taiyariyari mayaniki. Miki memi'itiyani mawariyari pi'ayumieme.

25 Hiki mawari wewiwame 'itiya mawariyari xuriyayatsie yu'itiwame heuketsati
mawari taiyame 'awateyatsie penuwiriexiani, kwitita xuriya muyuhayewaxi mawari
taiyame 'ikateya hetia pitiyeurieni.

26 Kwitita mawari taiyametsie naime tsipu wiyayari pitataiya, mawari
memuyuxewiniki mawariyari mitiuwewiwa hepai. Mipai mawari wewiwame 'itiya
pitiwewieni kiekari mihiritiarie 'axamitiuyuriki pireuyehiwiyarieni.

Ttiya mawariyari xika 'axatiuyurieni mana kiekametiti

27 »Xika tewi mana kiekametiti 'axatiuyurieni 'atsikatimaiti, Yawé 'aitsikaya
kemira'imawaki, hetsiena pirahiiwani.

28 Kepauka yamireyutimani kename 'axatiuyuri, kaneuyeweka miyetuani tsipu
'ukatime 'aixia mi'ane 'axamitiuyuriki kimana mireuyehiwiyarieniki.

29 Hiki tsipu mu'uyatsie putimeni, kaniwaxitemiki hakewa memanutixitewa mawari
taiyariyari mayaniki.

30 Hiki mawari wewiwame xuriyatsie yu'itiwame heuketsati 'etsiwa mawari taiyame
naitsata 'awateyatsie pawiriexiani, hiki xuriya muyuhayewa mawari taiyame hetia
pitiyeurieni.

31 Hiki tsipu wiyayari naime mepayetuni 'aixia memiteyuxeiyaniki mawariyari
kememiteheyetu'iriwa hepai, hiki mawari wewiwame naime mawari taiyametsie
kanitataiyamiki, witsimu'ia Yawé minake mihiki. Mipai mawari wewiwame 'itiya
hetsiena mieme pitiwewieni, miki ke'axamitiuyuriki pireuyehiwiyarieni.

32 »Xika tewi muxa yetuani mi'itiyani mawariyari mayaniki, miki muxa 'uka 'aixia
mi'ane pihikitini.

33 Muxa mu'uyatsie 'utimeti kaniwaxitemiki 'itiya mawariyari mayaniki, hakewa
memanutixitewa mawari taiyariyari mayaniki.

34 Hiki mawari wewiwame 'itiyari mawariyari xuriyayatsie yu'itiwame heuketsati
mawari taiyame 'awateyatsie panuwiriexiani, kwitita xuriya muyuhayewaxi mawari
taiyame 'ikateya hetia naime pitiyeurieni.

35 Kwitita tsipu wiyayari naime mepayetuni, muxa wiyayari 'aixia
memiteyuxeiyaniki mawariyari memite'ayetu'iri hepai, mawari wewiwame mawari
taiyametsie pitataiya 'imikieri mawari taipa warikarieti Yawé hetsiemieme miyetuiya
heima. Mipai mawari wewiwame miki tewi hetsiemieme 'itiya pitiwewieni,
ke'axamitiuyuriekaiki pireuyehiwiyarieni.

%)

Ttiya mawariyari 'ayewaikawameki xika ‘axatiuyurieni hepaitsita

1»xika xewiti xeme 'anayexeiyarieni heitserie mititaxataki tita mitiuxei meta tita
mutiu'eni hepaitsita, xika yuku'imawani katixatamiti pitika'eniexiani 'axamitiuyuriki.

2 »Yaxeikia Xxewiti xika 'atsikatimaiti mitimiki tiumayiani, tewatsiekame yatini
yeutanaka meta yutawima mukuyeika, miki ka'itiyati kanayuyeitiamiki hetsiena
katinahiiyamiki tsepa 'atsimikaretima.

3 »Xika xewiti 'atsikatimaiti tewi mika'itiya 'umayiani waiyarieyatsie, tsepatitaki miki
mikati'itiya, mikita ka'itiyati payuyeitiani. Xika 'arike mipai retimani hetsiena
pitiuhiiwani.

4 »Xika xewiti 'atsikatimaiti 'uyutakeni 'ipai tiyihiritiati, mexia niuki wewieti 'aixia
mitiyurieniki, yatini 'axamitiyurieniki, matsi xikaratimaiya, hetsiena katinahiiyamiki
kepauka miki meye'erienitsie.

5 »Kemi'ane hetsiena mirahiiwa 'iki naime hepaitsita, kaneuyeweka muyutahekiataki
ke'axamitiuyuriki,

6 meta peuyewetse Yawé mawari miwewirieniki hetsiena mitiuhiiwa mawariyari
xXeime muxa 'ukatime yatini kapira 'axakemitiuyuriki. Mipai mawari wewiwame 'itiya
pitiwewieni 'axamitiuyuriki.

Tixaiti mikarexeiya hetsiemieme

7»Xika xewiti muxa minaneniki ka'i'axeni, Yawé pita panutikirieni yuhutame
weuraixi yatini haimixi mirayukatuani mawariyari ke'axamitiuyuriki. Xewiti miki
mi'itiyaniki mawariyari payani, xewitita mawari taiyariyari payani.

8 Mawari wewiwame hetsia piwa'atiani, miki waurai meri piyetuiyani mi'itiyaniki
mawariyari mayaniki. Hiki kiipieya puwakuhirumina mu'uya ka'anutiteketi.

9 Kwitiwata 'itiya mawariyari xuriyayaki 'etsiwa xeitapatsie mawari taiyame
peuta'iya, meta xuriya muyuhayewa mawari taiyame hetia pita'ipakieni. Miki 'itiya
mawariyari pihiki.

10'Utimana miemeta mawari wewiwame kanitataiyamiki 'aitsika kemaine. Mipai
mawari wewiwame 'itiya pitiwewieni, 'ana ke'axamitiuyuriki pireuyehiwiyarieni.

11 »yatini matsi yuhutame weuraixi meta haimixi pikatiwa'axe, huta kiruyari tiriku
mitixiyari 'aixia mi'ane pita pi'atiani 'itiya mawariyari mayaniki. Huriwa hatseitiyari
pika'iniituani meta 'tkwa witsimu'ia, miki 'itiya mawariyari kanihikitini.

12 Mawari wewiwame hetsia pi'atiani, mikita yumamaki yapaimeme 'anatitume
ma'eriwaniki mawariyari, 'ana mawari taiyametsie naime yinikame pititaiya Yawé
hixie. Miki 'itiya mawariyari pihiki.

13 Mipai mawari wewiwame 'itiya pitiwewieni ke'axamitiuyuritsie mieme mipai
miki pireuyehiwiyarieni. Mawari muyuhayewa mawari wewiwame hetsiemieme
payani, yaxeikia tiriku hatsiyari mawariyari hepai».

Mirayukatuani mawariyari

14 Merikitsi Yawé Muitsexi mipai katiniutahiawe:

15 «xika xewiti tewi 'atsikatimaiti 'axatiuyurieni Yawé tipiinieya mitipatsietika
hepaitsita, kaneuyeweka muxa "'uki Yawé manuhanirieniki 'aixia 'aneme 'imikieri
mirayukatuani mawariyari mayaniki. Pirata tukita keraye'akameki memiteyukutuaya
hepai, 'iki mawari mirayukatuani mawariyari pihiki.

16 Miyatiyurieme, miki tewi pirayukatuani ke'axamitiuyuriki Kakaiyari tipiinieya
mitipatsietikatsie timiemeki, 'auxiwimeyaritsie mieme xei'iniariyari mawari
wewiwame kaniyetuiriemiki. Mipai mawari wewiwame 'itiya pitiwewieni tewi
hetsiemieme muxa "ukiki mirayukatuani mawariyari mayaniki, 'ana
pireuyehiwiyarieni ke'axamitiuyuriki.

17 »xika xewiti 'atsikatimaiti 'axatiuyurieni Yawé 'aitsikaya kemikahainetsie, tsepa
‘atsikatiuyurieme muyu'erie tiuka'eniwati payani 'axamitiuyuriki.

18 Miki muxa 'uki 'aixia mi'ane panuhana mawari wewiwame hetsia, miki
mirayukatuani mawariyari kemitika'iniari kaniyetuamiki. Mipai mawari wewiwame
'itiya pitiwewieni hetsiena mieme miki 'axakemitiuyuriki 'atsikatimaiti, 'ana miki
pireuyehiwiyarieni.

19'Tki mirayukatuani mawariyari kanihikitini, kemi'ane yuriki hetsiena mitiuhiiya
‘axamitiuyuriki Yawé hepaitsita».

6

1Yawé Muitsexi mipai katiniutahiawe:

2 «xika xewiti hetsie rahiiyani 'axakatiniyurimiki Yawé hepaitsita, 'aixia katii'iwiyaka
kepauka hepaina tewi tixaiti tihiritiaku, yatini tinawatsirieni, yatini wairiyarika
tinawairieni tita miki mitipiinieya,

3yatini xika tixaiti retaxeiyame reuyehiiyaku kename kaheixeiya 'utayini yaki'utaiti
yihiritiani yamiti'iyamateki xeikia,

4kemi'ane 'iki miyapaimeme hepaitsita yuhepai tewi mukwamanaxi miki hetsiena
pirahiiyani. Miki tewi piiniteya mitinawatsiri tihiritiaku katiniyetuiriemiki. Meta tita
wairiyarika mitinawairi, yatini tita reuyehiiyaku mitiutaxei mika'itaxa, yatini tixaiti
tiutaxeiyaka kename kaheixeiya 'utaiti,

S yanutsu tsepa titaki Yllhlrlt}at} tiv'itani. 'Ayumieme pitiyetuani heitseriemeki meta

‘auxiwimeyaritsie mieme xei'iniariyari kaniyetuamiki tita mirexeiyani. Naime 'iki
kutsiyarieya katiniyetuiriemiki kepauka mirayukatuani mawariyari muwewienitsie.

6 Yawé panuhanirieni muxa "uki 'aixia mi'ane, mirayukatuani mawariyari
kemitika'iniari kaniyetuamiki. 'Ana mawari wewiwame piyetuirieni,

7miki 'itiya miwewieniki Yawé hixie tewi hetsiemieme, tsepa titaki hetsiena
mirahiiwa pireuyehiwiyarieni».

Mawari taiyariyari

8 Yawé Muitsexi mipai katiniutahiawe

9'Aruni meta niwemama mipai mitiwatahiaweki: «'Tki 'iniari niukiyari kanihikitini
mawari taiyariyaritsie mieme: Mawari taiyariyari pitaka mawari taiyametsie tikariki
kepaukake mikataretsie.

10 Mawari wewiwame rinu kamixayari panakatini meta weruxiyari yukamixa hetia,
hiki mawari taiyariyari naxiyari kanikuxeirimiki, mawari taiyame 'aurie pitiyeni.

11 Hiki kamixate mawari hetsiemieme miranakatikikai kananutihinaxiamiki,
hipameta kamixate ranakatime mematiteitsie naxi panuyetuni, hakewa
maku'itiyarietsie penutuni.

12Mawari taiyametsie tai yapititaka mepika'ikutitsani. Mawari wewiwame matsi
kiyexi panutixiriwani Xximeri meta mawari taiyame heima mawari taiyariyari 'aixia
pititeni heimana 'aixia memiteyuxeiyaniki mawariyari wiyayari mitataiyaki.

13 Tai mawari taiyametsie mieme hatsuaku tima pikahanukatititseni, yuheyemeki
yapititaka.

Tirtku mawariyari

14 »'1ki 'Iiniari niukiyari kanihikitini tiriku mawariyaritsie mieme: 'Aruni niwemama
Yawé hixie, mawari taiyametsie mekaniyetuiriekuni.

15 Mawari wewiwame xeimamayari 'imikieri mawariyari panatituni tiriku
mitixiyari 'aixia mi'ane hatseiti nikame, meta 'ikwa witsimu'ia hatsi mawariyari heima
maka. Naime 'iki mawari taiyametsie xekanititaiyakuni, mawari ma'eriwa 'imikieri
witsimu'ia Yawé minake mayaniki.

16 'Aruni meta niwemama 'imikieri mawariyari manayuhayewa mekanitikwaikuni,
hakewa mekupatsietsie tikuxanariyame kanikame, 'ixuriki tukiyari manuwe
takwayaritsie piyiweni memitikwaniki.

17 Tikuxanariyame kaniti puka'etsariwani, miki kanihikitini mawari wewiwamete
nemixeyetuirie nemawari xeminetsiwewirie taipa. 'Iki pihiki waikawa mipatsie
kepapaimeti wahetsia mumieme, miki mi'itiyani meta mirayukatuani mawariyari
pihiki.

18 Yunaiti 'Aruni niwemamata 'ukitsi mepiyiwaweni memitikwaniki. Miki 'aitsika
kanihikitini yuheyemeki xetiiriyama wahetsiemieme, mawari taipa kemiti'atiariwa
Yawé hetsiemieme. Tsepa Kketita piinitetsie mawari mireutawerixi miki patsieti
payani».

'Imikieri mawariyariki kememite'anayexexeiyariwa

19 Yawé Muitsexi mipai katiniutahiawe:

20 «'Tki kanihikitini 'Aruni meta niwemama Yawé hixie mawari memiyetuani
kepauka mawari wewiwameteki memanayexeiyarienitsie. Huta kiruyari tiriku
mitixiyari 'aixia mi'ane wamawari pihikitini, ximeri hixiata 'arikame taikaita hixiata
‘arikame.

21 Katsuweratsie pikawewiwani hatseitiki pinariekame, 'imikieri 'etsipepekame
penu'ini Yawé hixie witsimu'ia minake mayaniki.

22'Aruni nu'aya pikuha'aritiwani kemi'ane mawari wewiwameki manayexeiyarieni.
'Tki 'aitsika yuheyemeki Yawé hetsia kanimiemetini: Miki mawari naiti
kanititaiyariwamiki.

23 Naiti tiriku mawariyari mawari wewiwamete memiyetuani pikatikwaiwani, naiti
pititaiyariwani».

'Ttiya mawariyari

24 Yawé Muitsexi mipai katiniuta'aitiani

25'Aruni meta niwemama mipai mitiwatahiaweki: «'1ki 'iniari niukiyari kanihikitini
kemitiu'itiyani mawariyari hepaitsita: Tita mitimawarie Yawé hixie
kaniwaxitekiemiki. Hakewa memewaxitewa mawari taiyariyari mayaniki. 'Tki
kanihikitini mawari yemeki waikawa mipatsie.

26 Mawari wewiwame kemi'ane 'itiya mawariyari miwewieni miki kanitikwaimiki.
Hakewa makupatsietsie, piyiweni 'ixuriki tukiyari manuwe takwayaritsie
mitikwaniki.

27 Tsepa kemititita xika wai mawaritsiemieme heutawere patsieti payani. Xika
xuriya 'ixurikieyatsie hawere kaneuyeweka makupatsietsie mita'ekwaki.

28 Yaxeikiata, peuyewetse haxu xariyari mitatararieniki mikita mawari
muka'etsarieki, mawari xika wurunitse xariyarita 'uka'etsarieni tepiaki naime
piwakukarauxieni meta haki piwakuhauxini.

29 Yunaiti 'ukitsi mawari wewiwamete wahamatia mekaniyiwaweni mawari
memitikwaniki. 'Tki kanihikitini mawari yemeki waikawa mipatsie.

30 Matsi 'itiya mawariyari mitikwayaniki pikayiweni miki xuriyaya tuki
muyepatsieta me'iiwaki mixinarieni mawariyari muwewiyaniki, 'ayumieme miki
mawari taiki kanitixitsitiariemiki.

7

Mirayukatuani mawariyari

1»'Tki 'iniari niukiyari kanihikitini mirayukatuani mawariyari hepaitsita, miki
waikawa mipatsie kanihikitini:

2'Tki mawari Yawé hixie kaniwaxitekiemiki, hakewa memetikwikwiwatsie mawari
taiyariyari mayaniki, meta xuriyaya mawari taiyame 'aurie pitiyeuriyani.

3 Hiki naiti wiyayari pixatiarieni: kwaxieya, wiyaya kwinurieya mi'eimatika,

4mumé muhuta meta wiyayari mi'eimatika, meta wiya katutsitiana mieme, meta
wiya nemaya heimana mikawere, miki pirayehapanieni mumé muhuta yinikame.

5 Mawari wewiwame naime miki mawari taiyametsie pitititaiya, mawari taipa
warikarieti Yawé hetsia miyetuiwa kanihikitini. Miki mirayukatuani mawariyari
pihiki.

6 Yunaiti 'ukitsi mawari wewiwamete wahamatia mekaniyiwaweni mawari
memitikwaniki. Piyiweni makupatsietsie memitikwaniki. 'Tki kanihikitini mawari
yemeki waikawa mipatsie.

Tkwai mawari wewiwamete wahetsiemieme

7»'Tki 'iniari niukiyari yaxeikia paine, mi'itiyani mawariyari hepaitsita meta
mirayukatuani mawariyari hepaitsita: Muxa mawari wewiwame hetsie pimiemetini
mixinarieni mawariyari muwewiki.

8 Yaxeikiata nawiyarieya, mawari wewiwame hetsiemieme pihikitini mawari
talyariyari muwewiki.

9Yaxeikia naiti hatsite mawariyari huxunuta xarikietikaiti yatini xarita, meta
katsuweratsie, miki mawari wewiwame kemi'ane miyetuani hetsiemieme pitihikitini.

10 Naiti tiriku mawariyari, xarikiyari yatini hatseitiki mihawiyarie, 'Aruni
niwemama wahetsiemieme payani, mepitikwani yunaiti yaxeikia papaimeme.

‘Aixia memiteyuxeiyani mawariyari

11 »'1ki 'iniari niukiyari kanihikitini 'aixia memiteyuxeiya mawariyari Yawé
miyetuiriyariwa:

12Xika pamipariyutsi xemipitianiki hikitini, piyiwenita paa tikuxanariyame kaniti
hatseitiki xeikia hawiyariekame, yatini paa kixauyari tikuxanariyame kaniti hatseiti
nikame xeikia, yatini paa tiriku mitixiyari 'aixia mi'ane hatseitiki xeikia
hawiyariekame.

13'Aixia memiteyuxeiyaniki mawariyari meta pamipariyutsi xemipitiaki, piyiweni
meta paa tikuxanariyame nikame xemiyetuirieniki.

14 Xexuiti mawaritetsie mieme yapapaimeti Yawé 'imikierieya 'aixia mi'ane pirayani
miki mawari teiki petserarieni 'uyuitiariwati. Miki mawari wewiwame hetsiemieme
pirayani kemi'ane xuriya mitayeurieni 'aixia memiteyuxeiyaniki mawariyari
hetsiemieme.

15 'Tki wai mawariyari piyiweni mitikwaiyaniki xeikia kepauka miyetuiyani
tukariyaritsie, xepika'ikuhayeikawani 'uxa'arieka mieme mayaniki.

16 »xika mawari kepemutayi mawariyari hikitini, yatini kepemiti'awairiya
mawariyaritini, miki wai mawariyari pitikwaiyani miki tukaritsie, mexika yuhayewa
piyiweni 'uxa'arieka mitikwaniki.

17 Peru naiti wai muyuhayewa hairieka tukaritsie mieme taipa kanititaiyariemiki.

18 »xika xewiti wai "'utikwani 'aixia memiteyuxeiyaniki mawariyaritsie mieme
hairieka tukariyaritsie 'aye'ayu, mikiri mawari pikatanaki'eriwa meta tixaiti
katiyunaki'erieti payani, kariki wai kanipininiri. Kemi'ane mitikwani tiuka'eniwati
payani.

19 »xika wai mawariyari tixaiti mikati'itiyatsie rautawere pikatikwaiyani, matsi pita
taipa kanitataiyariemiki. Matsita xewiti wai mi'itiya, yunaiti teiteri memi'itiyatika
mepiyiwaweni memitikwani.

20 »xika xewiti tewi ka'itiyati 'aixia memiteyuxeiya mawariyari waiyarieya 'utikwani
Yawé hetsiemieme miyetuiya, miki yuteiterima watsata payeweiyarieni.

21 »xika xewiti tewi ka'itiyakame 'umayiani yatini yeuta mitiuyeika yatini tixaiti
timikime yatini tixiati mitixani'eriwa, xika wai 'aixia memiteyuxeiyaniki mawariyari
Yawé muxatiarie "'utikuani, miki yuteiterima watsata payeweiyarieni».

Xuriya meta wiya xika 'utikwani kememitekunamiyariekai

22 Yawé Muitsexi mipai katiniuta'aitiani

23'ixaheritsixi mipai mitiwatahiaweki: «Xeme tuuru, muxa meta tsipu wawiyayari
xepikakwa'ani.

24Yeuta memite'u'uwa wawiyayari mikime yatini 'irawe 'itexierieya, tixaititsie
timiemeki mirayani piyiweni, peru xemitikwaniki pikayiweni.

25Kemi'ane tewaxi Yawé hetsia memiyetuiya mawari taipa warikariyari wawiyayari
mitikwani, miki payeweiyarieni yuteiterima watsata.

26 Tsepa xeme hakewa xemetiteni, tsepa wikixi meta tewaxi wawiyayari meta
waxuriya xepikahekwa'ani.

ZZ K(temi'ane tsepa tita xuriyaya mititikwani, miki payeweiyarieni yuteiterima
watsatar.

'Imikieri mawari wewiwamete wahetsie timieme

28 Yawé Muitsexi mipai katiniuta'aitiani

29'ixaheritsixi mipai mitiwatahiaweki: «<Kemi'ane Yawé 'aixia memiteyuxeiyaniki
mawariyari miwewirieni, miki yapaimeme kaniyetuamiki Yawé hixie mawari
hetsiena mieme mayaniki,

30 meta mawari taipa warikariekame xepiyetuani. Taimixieya meta wiyayari
yikimana piyetuirieni mawari 'imikieri taipa wairikariyari teiki kanetseramiki
Iyuitiwati Yawé hetsiemieme mayaniki.

31 Mawari wewiwame mawari taiyametsie wiya pitataiya, peru taimixieya 'Aruni
meta niwemama wahetsiemieme payani.

32Kepauka 'aixia memiteyuxeiyaniki mawariyari xemiwewieka, teuri tserietana
mieme mawari wewiwame xXepiyetuirieni, miki mawari 'imikieri teiki metserariwa
kanihikitini.

33 Miki teuri tserietana mieme mawari wewiwame hetsia pimieme kemi'ane xuriya
meta wiya mawariyari muwewieni.

34 Miki 'aixia memiteyuxeiyaniki mawariyari 'ixaheritsixi meminetsixatia, ne taimixi
meta teuri neputanaki'eri nemuxatiarie, 'Aruni meta niwemama nemiwayetuirieniki,
mawari wewiwamete ne'imikieri 'aixia mi'ane mayaniki. 'Tki kanihikitini 'aitsika
yuheyemeki 'aixia mi'ane, 'Ixaheritsixi wahetsiemieme».

35 Yawé muxatiarie 'imikieri taipa warikarieti miyetuiwa, miki 'imikieriyari mipatsie
‘Aruni meta niwemama wahetsiemieme pihiki, kepauka memitsutia Muitsexi
miwayetua Yawé hetsia, mawari wewiwamete memakineki.

36 Kepauka memanayexeiyarie, Yawé 'ixaheritsixi mipai pitiwarihiritia
memiwayetuiriwaniki yuheyemeki tita wahetsie mitinakenikekai. 'Tki kanihikitini
‘aitsika 'aixia mi'ane yuheyemeki xenuiwari wahetsiemieme.

37'Iki naiti 'aitsikate kanihikitini mawari taiyariyari hetsiemieme, tiriku
mawariyari, mi'itiyani mawariyari, meta mirayukatuani mawariyari, meta
kememite'anayexeiyarie mawariyari, meta 'aixia memiteyuxeiyaniki mawariyari.

38 Yawé Muitsexi Tsinahi yemuriyaritsie katiniyetuirieni, kepauka 'ixaheritsixi
mitiwaruta'aitia mawari memixatianiki makumawetsie.

8

‘Aruni niwemama kememite'uta'aitiarie
(Maw 8:1-36 - Mem 29:1-37)

1Hiki Yawé Muitsexi mipai katiniutahiawe:

2 «'Aruni meta niwemama keniwaranuwitiki, meta wakemarite meta hatseiti
mitiyupata memikawiriyarieni, meta tsikeru 'itiya mawariyari mayaniki, yuhutame
muxatsi 'ukitsi meta tsikiiwiti paa mikakuxanariyarietika mayemane,

3yunaime keniwarukuxeiri kiekatari 'ixuriki tukiyari manuwe kitenieyaritsie».

4 Muitsexi yakatinikayani Yawé kemitita'aitia, kaniwarukuxeirieni yunaime
kiekatari 'ixuriki tukiyari manuwe kitenieyaritsie.

5 Muitsexi mana 'ipai katiniwarutahiawe: «'1ki kanihikitini Yawé kemitati'aitia
yatemiteyurieniki».

6 Hiki Muitsexi 'Aruni meta niwemama warutakwewieka 'ahurawa haki
puwarukahauxi.

7'Ana 'Aruni kamixa tixukame panakatitia, hiiyameki kanenakihiani meta
kanenaku'eima herie kamixa 'amitewiki, yaxeikia kamixa 'etsiminena wiwieriyariteki
‘axia katinihiaxiani.

8 Kwitita kuka tawitsie mieme kanekatitiani, taitana tetexi ‘urimi meta tumimi
kaneukayatsa.

9 'Tmatirieka 'ixuriki xupureruyari mu'uyatsie kanenutiketsirieni, hixiena huru
tepiayari kanenuyeketsirieni 'iniari mihikitiniki kename patsie Yawé hetsiemieme,
Yawé Muitsexi kemitiuta'aitia.

10 Hiki Muitsexi hatseiti mitiyupata watihanaka, tuki kaniutawirieni meta tinaime
muwa mirayepikai tipatsieti mirayaniki kakaiyaritsie mieme.

11 Mawari taiyametsie 'atahutamexia hatseitiki katinii'iyaxiani mitipatsiekaki, miki
haa mayema mawari taiyametsie meta kimana miwetika meta naime wapaiti
miratipine.

12 Hiki Muitsexi 'Aruni mu'uyatsie kaniukawirieni hatseiti mitiyupata
manayexeiyarietsie mieme, kimana mipatsiekaki.

13 Kuitiwata Muitsexi 'Aruni niwemama 'ahurawa kaniwarutakwewieni, kamixa
'amititiki, 'ana kaniwarutikemaritiani wahiiyameki kaniwaranahiaxiani, meta
mukuretsi kaniwarana'uitiirieni mawari wewiwamete memihiritiarie memakineki.
Yaxeikia Yawé kemitita'aitiakai.

14 Hiki Muitsexi katiniuta'aita tsikeru mi'atiarieniki 'itiya mawariyari mayaniki,
'Aruni meta niwemama yumamaki tsikeru mu'uyatsie mekaniutimeni.

15 Hiki Muitsexi tsikeru kanewaxiteni, 'etsiwa xuriyatsie yu'itiwame kakeka, mawari
taiyame 'awateyatsie naitsata kanawiriexiani mi'itiyaniki Kakaiyaritsie mieme.
Xuriya muyuhayewaxita mawari taiyame hetia putiyeuri, mipai patsiekame pirayeitia
hetsiena mieme meta memixinarieniki mawariyari.

16 Hiki Muitsexi naime wiya kwinuri mi'eimatika kaneukuxiteni, wiya nemaya

heimana mikawere meta mumé muhuta mi'eima miki naime 'ukuxeirieka mawari
taiyametsie kanititaiya.

17Miki naiti tsikerutsie mitiuyuhayewaxi nawiyari, waiyari meta kwitaya, Muitsexi
taipa kanititaiya yateewa memakuteitsie, Yaweé kemitita'aitiakai.

18 Muitsexi pitiuta'ai muxa 'uki mi'atiarieniki mawari taiyariyari mayaniki, hiki
'Aruni meta niwemama muxa 'uki mu'uyatsie mekaniutimeni.

19'Ana Muitsexi kanewaxiteni, xuriya mawari taiyame 'aurie kaniutayeurieni.

20 Hiki muxa 'uki kaniwayexitexiani, yaxeikiata mu'uya meta wiyayari meta
‘etsipepeme mitiutixitekai naime katiniutitaiya.

21 Kwinurieyata haki kaniutihauxini meta 'ikateya, hikita mawari taiyametsie muxa
'uki naime kaniutataiya mawari taiyariyari mayaniki Yawé minake witsimu'ia,
mawari taipa warikariekame Yawé hetsia miyetuiwa kanihikitini. 'Tki 'imikieri
taiyariyari, Yawé Muitsexi kemitiuta'aitiakai.

22 'Ariketa Muitsexi tawari xeime muxa 'uki memi'atianiki katiniuta'aita, 'iki
kememite'anayexeiyarie mawariyari mayaniki, hiki 'Aruni meta niwemama muxa 'uki
mu'uyatsie mekaniutimeni.

23 Hiki Muitsexi kaniwaxiteni 'etsiwa xuriya 'anati'ika 'Aruni nakaya heima
tserietana mieme 'etsiwa kaniuwirieni meta 'itiwameya 'amipayaritsie tserietana
mieme meta 'ikayatsie mieme 'amipayari tserietana mieme.

24Yaxeikiata 'Aruni meta niwemama 'ahurawa memakineki kaniwaruta'inieni.
'Anari wanaka heima kaniwarutixurimani watserieta meta wa'itiwame
armpayayarltsw watserieta mieme meta wa'ikatetsie amupapayam watserieta

miemeyaritsie, hiki xuriya muyuhayewaxi mawari taiyame 'aurie kaniutayeurieni

naitsata.
25 Wiya meta kwaxieya naiti mana mirayepikai kwinurite miti'eimatika, meta wiya

nemaya heimana mikawere, meta mumé muhuta wiyayari yuniti meta teuri

tserietana mieme. o ) )
26 Tsikiiwiti Yawé hixie mamakaitsie paa tikuxanariyame mikanitika mayemane

xeime mikakuxanariyarie hanati'ika, meta mikixauni meta xeime paa tsuirayari
hatseitiki xeikia mihawiyarie, miki naime wiya heima katinapini meta teuri tserietana

mieme.
27'Tki tinaime Muitsexi 'Aruni meta niwemama katiniwayetuirieni, hiki 'Aruni

mawari Yaweé kaniuxatiani hixiena teiki heititserieti 'iyuitiwati 'imikieri mawariyari

minake.
28'Ariketa Muitsexi kaniyetuiriyarieni, miki mawari taiyametsie kanititaiya, mawari

taiyariyari yinikame, kememite'anayexeiyarie mawariyari witsimu'ia mayaniki, meta
'imikieri taipa warikariekame Yawé miyetuiriyarie.

29 Hiki miki mawari yapaimeme wahetsie mumieme, taimixieya 'anukutuka
Muitsexi Yaweé hixie kaneititsera 'iyuitiwati, Yawé Muitsexi kemitita'aitiakai.

30 Hiki Muitsexi hatseiti mitiyupata memiwakawiriwa 'etsiwa 'anahanika meta
Xuriya mawari taiyametsie mieme, 'Aruni meta niwemama kaniwaru'iyaxiani meta
wakemarite. Muitsexi mipai metepatsiekame 'Aruni meta niwemama piwarayeitia
metatsiere wakemarite.

31Hiki 'Aruni meta niwemama Muitsexi mipai katiniwarutahiawe:
«Xemayutixexeiriwa Kakaiyari hamatia 'ixuriki kiyari manuwe xemeutahaketsie, mana
wai xekeneuka'etsa meta xekeneukwa'i paa kememite'anayexeiyarie mawariyari
nikame, mipai kenemitixe'uta'aitia kepauka 'ipai nemutayitsie: “’Aruni meta
niwemama mepitikwani”.

32 Naiti wai meta paa mitiuyuhayewaxi xepititaiya.

33'Ixuriki tukiyari kitenie xemayutixexeiriwa miranutahakitiretsie, mana 'atahuta
tukari xekenekuteni, kepaukake xemanayexeiyarie maye'ani, 'atahuta tukari

katineuterimiki. . o o o o
34Yawé katiniuta'aita mixinarieni mawariyari muwewiyaniki xehetsiemieme,

yaxeikia hiki hepai.

35 Merikite 'ixuriki tukiyari miranutahakitiretsie mana xekanikutekuni 'atahuta
tukari meta tikariki, Yawé kemixetiuta'aitia xemeye'atiakaki, xemikakukukuweniki.
Yawé mipai kanetiniuta'aitiani».

36 Hiki Yawé Muitsexi kemitiuta'aitia, 'Aruni meta niwemama yamekatenikakine
naimetsie.

9

Mawari wewiwamete yu'uximayatsika kememite'utsutia

1 Merikite 'atahairieka tukaritsie, Muitsexi 'Aruni kaniutahiawe meta niwemama,
metatsiere 'ukirawetsixi 'ixaheritsixi wa'ukiyarima.

2 Hiki 'Aruni mipai katiniutahiawe: «Tsikeru xeime kene'atia mi'itiyani mawariyari
mayaniki, meta xeime muxa 'uki mawari taiyariyari mayaniki, miki 'aixia
mepi'aneneni Yawé pekanixatiamiki.

3 Kwitiwata 'ixaheritsixi mipai ketiniwarutahiawi: “Xekene'atia xeime tsipu "ukitime
'itiya mawariyari mayaniki, xeimeta tsikeru meta muxa mawari taiyariyari mayaniki,
'aixia me'anenekame xeiwiyari mehitikaime.

4Yaxeikiatatsiere tuuru xeime xekene'atia xeimeta muxa 'uki Yawé _
temitimawirieniki 'aixia memiteyuxeiyani mawariyari mayaniki, meta tiriku

mawariyari hatseitiki hawiyariekame. Yawé hiki kaniyuhekiatamiki xehixie”».

5 Hiki 'ixaheritsixi mekatenetini 'ixuriki tukiyari manuwetsie paiti Muitsexi
kemitiwaruta'aitiakai, yunaiti mana kiekatari mekaniu'axiani Yawé hixie
mekaniti'uni.

6 Muitsexi mipai katiniwarutahiawe: «'tki kanihikitini ti'aitame mitixe'aitia
yaxemiteyuriekaki, Yaweé witsi'aneti kemitimatsiikini xehixie».

7Hikita Muitsexi 'Aruni mipai katiniutahiawe: «Mawari taiyametsie 'ahurawa
keneuye'a, 'itiya mawariyari meta mawari taiyariyari keneuwewi 'ahetsiemieme.
Meta mixinarieni mawariyarita keneuwewi 'ahetsiemieme meta teiteri

wahetsiemieme. Mawari keneuxatia teiteri wahetsiemieme meta mixinarieni
keneuwewi wahetsiemieme, Yawé kemitiuta'aitaxi».

8 Hiki 'Aruni mawari taiyametsie 'ahurawa 'uyaka, tsikeru kaniwaxiteni 'itiya
mawariyari hetsiena mieme mayaniki.

9'Aruni niwemamata xuriya mekanei'iirieni, miki yu'itiwame xuriya "utawirieka
mawari taiyame 'awateyatsie kaniuwiriexiani, meta xuriya kaniutiyeurieni mawari
taiyame hetia.

10 Hiki wiyayari mawari taiyametsie kaniutitaiya, muhuta mumé meta wiya nemaya
heimana mikawere mitimawarietsie mieme, mipai Yawé Muitsexi mitiu'aitiakaiki.

11 Nawiyari meta waiyarieya memakuteitsie yateewa paiti kaniutitaiya.

12'Ariketa 'Aruni mawari taiyariyari mayani kaniwaxiteni. Niwemama xuriya
makanei'iirieni, miki kanitayeurieni mawari taiyame waritana naitsarie.

13 Yaxeikiata tuurutsie mitiwayexitekiexia meta mu'uya yunikame
mekateneitituirieni, 'ana miki mawari taiyametsie katiniutitaiya.

14 Kwinurite meta 'ikate kaniutihauxini, hiki naime mawari taiyametsie
katiniutitaiya mawari taiyariyari yinikame.

15 Hiki 'Aruni teiteri wahetsiemieme mawari kaniyetuani, tatsiari tsipu 'ukitime
'itiya mawariyari mayaniki. 'Twiyaka kaniwaxiteni 'itiya mawariyari kanixatiani,
matiari miemetsie hepai.

16 Hiki miki tita mawari taiyariyari mirayanikekai kanixatiani,
kememite'u'aitiariekai mipai pitiuyuri.

17Yaxeikiata tiriku mawariyari kanixatiani, meta xeimamayari 'anatituka mawari
talyametsie kanititaiya, yaxeikiata mawari taiyariyari ximeri mieme yinikame.

18'Ariketa tuuru kaniwaxiteni meta muxa 'uki 'aixia memiteyuxeiyani mawariyari
teiteri yunaime wahetsiemieme mayaniki. 'Aruni niwemama xuriya mepei'iiri, miki
mawari taiyame 'aurie pitayeuri naitsarie.

19 Hiki tuuru wiyayari 'utituka meta muxa 'uki, tatsiari, kwaxieya meta wiyayari
kwinuriteya mi'eimatika, meta mumé muhuta yaxeikia wiya nemaya heimana
mikawere,

20 miki tinaime watawitsie katinapixiamiki, mawari taiyametsieketa mitititaiyaki.

21'Aruni Yawé tawi meta teuri tserieta miemete tita memitemawarietsie timieme
kanixatiani hixiena kaneititsera 'iyuitiwati. Mawari teiki hetserarieti 'uyuitiariwati

patia, Muitsexi kehepai mitiuta'aitakai.

22 Hiki 'Aruni teiteri wahepa teiki yumamate kanetseraxiani, 'ana teiteri 'aixia
kaniwaruyurieni. Hiki kepauka mitiutahayewaxi 'itiya mawariyari wewieti, meta
mawari taiyariyari, meta 'aixia memiteyuxeiyaniki mawariyari 'uwewieka, mawari
taiyametsie kanewakayani.

23 Muitsexi meta 'Aruni 'ixuriki tukiyarita mekaneutahaxiani. Kepauka
memuwayekitsie teiteri 'aixia mekaniwaruyurieni, 'ana Yawé witsikemi'ane matsiikiti
kanayuyeitiani yunaime teiteri wahixie.

24 Hiki Yawé hetsia tai kanakaneni, 'ana miki naime mawari taiyariyari meta
wiyayari mawari taiyame heima mirapikai kaniutixitsitiani. Mipai mete'uneniereka,
yunaiti teiteri mekaniutihiwa meyutemamawieti, meta kwiepa mekaniukahixima'uni.

10

Narawi meta Awihu kememite 'ukwi ‘axamete'uyurieka

1Hiki Narawi meta 'Awihu 'Aruni niwemama, yuxexuiti yupitsiwiwame
me'utihapaxiaka, me'akanaixiaka 'tkwa witsimu'ia me'akawiwiexiaka, Yawé
mekaniuxatiani, matsi miki tai kaheuyewekakaku mepixatia, miki

mikawaruta'aitiakaiki. . ' o _ ' o
2 Hiki Yawé hetsia tai kanayeneni kaniwarutixitsitiani, hixiena mekaniukwini.

3 Muitsexi 'Aruni mipai katiniutahiawe: «'tki hepaitsita painekai Yawé kepauka mipai
mutayi:
»“Kemi'ane nehetsia 'ahurawa memakika wahetsia,
kenemitipatsieki nematsiikime nepaneyeitiaka,
Meta yunaime teiterima wahixie
witsikenemi'aneki nepinehekiata”».
'‘Ana 'Aruni kayuwati pitiuke.
4 Muitsexi Mitsaheri meta 'Eritsapani katiniwarutani'airieni memiwitikieyuki,
‘Utsiheri niwemama 'Aruni tatatsieya, mipai katiniwarutahiawe: «Xekenakini 'ena



Mawari 10:5 158 Mawari 10:18

'‘ahurawa meta yu'iwama tukita xekeniwaranuye'il. Tematiteitsie 'ateewa paiti
xekeniwatuayu».

5> Miki 'ahurawa me'ikineka, wakamixatetsie metiwitikaiti memakutekaitsie 'ateewa
mekaniwaranuye'ini, Muitsexi kemitiwaruta'aitiakai.

Aitsika hiwerika mawari wewiwame hetsiemieme .
6 Hiki Muitsexi 'Aruni meta niwemama 'Eriyatsaxi meta 'Ttamaxi mipai

katiniwarutahiawe: «Xeme xekamu'utsikietikaiti xepika'u'uwani meta yukamixa
xepikaheukatsanani. Mipai xeme xepikakwini meta Yawe pikayeha'ani teiteri
yunaime wahetsiemieme. Xe'iwama 'ixaheritsixi hiwerika mekaniwewikuni Yawé tai
mutaiyaxiki.

7Xemeri 'ixuriki tukiyarita xepikawayekikani kapa xe'ukwiniki, xemanayexeiyarie
Yawé hatseiti mitiyupata mixe'ukawiri xehetsie mitiunakixiki peuyewetse
xemeye'atianiki kexemite'u'aitiarie». Muitsexi kemitiwarutahiawixi mipai
mekateniuyurieni.

'Iniari niukiyari xeiripa taweti kakaiyari kemikatiniawani

8 Yawé 'Aruni mipai katiniutahiawe:

9 «'Eki meta 'aniwema kaxie winuyari xepika'ieka 'ixuriki tukiyarita kepauka
xemautahaxiani kapa xe'ukwiniki. 'Tki 'aitsika yuheyemeki kanihikitikamiki
xexiiyarima wahetsie mieme yamemitekahuniki.

10 Memiyiwawenikita yamemitemaikaki ketita mitipatsie meta mikatipatsie,
yaxeikia ketita miti'itiya meta mikati'itiya.

11 Xepiyiwawenita 'ixaheritsixi xemitewata'ikitianiki naime 'aitsika Yawé
mixeyetuiriki xemimaikaki Muitsexi ya'utainekaku».

Mawari wewiwamete kepaimeti wahetsie mitinake
12 Muitsexi 'Aruni mipai katiniutahiawe meta niwemama 'Eriyatsaxi meta 'Ttamaxi
miki niwemama memuyuhayewatiwekai: «Tiriku mawariyari muyuhayewaxi Yawé
‘imikierieya xekeneukutikika xekeneutikwa'i tikuxanariyame kaniitiariekame,
mawari taiyame 'aurie, miki yemeki kanipatsieka Yawé hetsiemieme.
13Xekeneutikwa'i hakewa makupatsietsie, mipai nemiti'aitiarieki. Miki 'aitsika
kanihikitini 'ahetsiemieme meta 'aniwema, miki mawari taipa warikarieti yapaimeme

Yaweé muxatiarie mihikiki. ' L .
14 »'Eki meta 'aniwema 'ukitsi meta 'ukari xepiyiwaweta xemitikwaniki hakewa

maku'itiyarietsie, taimixi tatsiari mawari teiki hetserarieti 'uyuitiariwati miyetuiya
meta teuri miki mawari pihiki 'ahetsiemieme 'imikieri 'aixia mi'ane mayaniki, miki
tihutati 'aixia memiteyuxeiyaniki mawariyari kanihikitini 'ixaheritsixi
wahetsiemieme, 'eki meta 'aniwema xekaniyetuiriyarieni 'aitsika mihikitiniki.

15 Miki teuri meta taimixi pixatiarieni wiya yunikame, Yawé memiyetuirieni teiki
hetserarieti 'uyuitiariwati mawariyari mihikiki. 'Tki 'aitsika pihikitini yuheyemeki
'ahetsiemieme meta 'aniwema, Yaweé kemitiu'aitakai hepai».

Hiwerikaki mawari xaitsie mutikwaiya

16 Hiki Muitsexi tsipu kaniuta'iwauni 'itiya mawariyari hepaitsita mutimawarie,
matsi mikiri taipa putataiyariekai. Kepauka yamiretima kename mawari taiyametsie
'utataiyariekai, miki 'Eriyatsaxi meta 'Itamaxi wahepaitsita kaniuyeha'ani, 'Aruni
niwemama memiyuhayewatiwekai, 'ipai katiniwaruta'iwawiya:

17 —;Ketitayari tuki muyepatsieta xekate'itikwai 'itiya mawariyari? Miki waikawa
mipatsie kanihikitini, miki mawari Yawé hixie xekaniyetuiriyarieni xemixinarieni
mawariyari mayaniki yunaiti xehetsie mirahiiwaki.

18 Tsipu xuriyaya xika xekahei'ini hakewa makupatsietsie, 'ayumieme peuyewekai
Xeme muxa waiyarieya xemitakwaniki tuki muyepatsieta ne kenemitixe'u'aitia.

19 Hiki 'Aruni Muitsexi mipai katiniuta'eiya:

—Neniwema hiki mepixatia 'itiya mawariyari meta yumawari taiyariyari Yawé
hixie. Tsepa yumawari memiyetua, matsi 'iki miyamitiuyiki pinetiuka'enitsitia. Xiari
'aixia pika'anenikeyu Yawé hetsiemieme xika ne miki 'itiyari mawaritsie timieme

netiutikwanike. _ o ) ) )
20 Hiki Muitsexi 'u'enaka 'Aruni kemutayi 'iyarieya 'aixia kaniuyini.

11

‘Aitsika yeutari memi'itiya meta memika'itiya wahetsiemieme
(Maw 11:1-23 - Hut 14:3-20)

1Yawé Muitsexi meta 'Aruni mipai katiniwaruta'aitiani

2'ixaheritsixi mipai memitewataxatianiki: «Yunaime yeutari kwiepa memitexiawe,
'iki mekanihikitini xepiyiwaweni xemiwakwa'aniki:

3 Wakarutsa manutahuhuta meta hutarieka memite'iyawa.

4 Matsita mekanixiaweni hipati mete'iyawati wakarutsa ka'anutahuhutati.
Xemikawakwa'ani 'iki mepihiki:

»Kameyu piti'lyawa matsi karutsaya pika'anutahuhuta, miki pika'itiya
xehetsiemieme.

> »Tatsiu piti'ilyawa matsi karutsaya pika'anutahuta, mikita pika'itiya xehetsiemieme.

6 »Yaxeikiata tatsiu hepai mi'ane mikita piti'iyawa matsi karutsaya
pikahanutahuhuta, miki xepikakwa'ani mika'itiyaki xehetsiemieme.

7»Tuixu meta karutsaya panutahuhuta matsi pikati'iyawa, miki pika'itiya

xXehetsiemieme. . o _
8 »Waiyarieya xepikakwa'ani meta mekwikwi'ime xepikawakumaiwani. Miki

xehetsiemieme mepika'itiya.
9 »Hapa memiteye'uwa, haramaratetsie meta muyehapanetsie 'iki mekanihikitini
xeikia xeme xemiwakwa'ani: Memeukakararayatika yuhauweme memexeiya

naitsata.
10Yuhauweme meta yukararayari memikahexeiya, tsepa haramaratsie meta

hatuxametsie memiye'uwa, miki Xeme xepiwaxani'erieka.
11 Waiyarieya xepikakwa'ani mikime xepixani'erieka, miki pika'itiya xehetsiemieme.
12Yunaiti hapa memiteye'uwa yuhauweme memikahexeiya meta
memikaheukararayatika miki xepiwaxani'erieka meta mepika'itiya xehetsiemieme.

13 »'1ki mekanihikitini memite'awiwawe xeme xemiwaxani'erieka meta
xemikawakwa'ani: Werika, 'umete mumura, kwixi meta maraika,

14 yunaiti hukurixi meta wahepai memi'anene hipati,

15 meta yunaime kwatsari xepikawakwa'ani,

16 meta 'aru 'aminena, nipe, meta yunaiti yiki memi'anene paturi wahepai
memi'anene,

17 mikiri, kwaxu meutsinaiye, patu,

18 tikaipu, patu hepai mi'ane 'amanuyepa, wiriki.

19 Kwaxu 'aminena, meta yunaiti yiki memi'anene kwaxuri, tsurakai meta 'atsixi.

20 »Yunaiti memite'awiwawe menauka 'ikatikaiti miki xepiwamaika memika'itiyaki,

21 Hipatita memuxiawe naukameki meheu'uwati meta me'awiwaweti, miki
xemiwatikwani xepiyiwawe, mikita wakarutsa peukakukuni meta mepiyiwawe
memititsunaxiani,

22 meta yunaiti 'utsikari wahepai memite'anene 'itsita memeutsunatika meta

Xuxuitsi.
23 Peru hipati naukameki memu'uwe meta mema'anatika, xeme xepikawakwa'ani

miki mepika'itiyatika.
'Iniari niukiyarite yeuta mitiuyeika xikatiumayiani mikati'itiya

24 »Xeme 'iki wakimana xeka'itiyati xepuyuhayewa:

»Kemi'ane xeme miki mekwikwi'ime miwamayiani miki ka'itiyati puyuhayewa
kepaukake mikiyiretsie.

25 »Kemi'ane mikime manukukweni, miki kaneuyeweka yu'ixurikite miti'ekwa, miki
ka'itiyati puyuhayewa kepaukake mikiyiretsie.

26 »Xemeri Xepiwaxeiyani yeutari memika'itiyatika meta yunaime kemi'ane
mika'anutahuhuta wakarutsate meta mikareka'iyawame. Tsepa kemi'ane mimayiani
ka'itiyati kanayeimiki.

27 »Meta memitexiawe naukameki me'u'uweti memeu'uwa, mikita memika'itiya
xepitewamaika yukitsimeki me'u'uweti memiteku'uwa, kemi'ane mikime mimayiani
ka'itiyati kanayeimiki kepauka mikiyiretsieke,

28 yunaiti kemi'ane menukuhana kaneuyeweka yu'ixiriki memiti'ekwa, meta
meka'itiyati mepakine kepauka mikiyuretsieke. Miki yeutari xeme memika'itiya
xepitewamaika.

29 »Yunaiti memitexiawe yutawima memiteku'uwa, miki memika'itiyatika
mepihikitini: kirupuxi, naikatsi meta katsaxi hipati yukimemi'anene,

30 mataika, ketse, tekaxi, kuu 'iwipame,

31'iki mekanihikitini yeutari xeme meka'itiyakame xemiwarayeitiaka yutawima
memiteku'uwa watsata. Kemi'ane mikime mimayiani miki ka'itiyati
kaniyuhayewamiki kepauka mikiyiretsieke.

Hipati tawart 'iniari niukiyarite kwiepa memitexuawe memika'itiyatika xika
wakumaiwani

32 »Kepauka yeutanaka waiyarieya mikiti ka'itiyati tixaiti kiyetsie mitikaweni, yatini
'ixurikitsie, yatini nawitsie, yatini kamixa 'amayetsuye yamiranakatikietsie, miki
ka'itiyati kanayeimiki. Kaneuyeweka haki mitahauxinireki, meta ka'itiyati
kaniyuhayewamiki kepaukake mukiyiretsie. Hiki 'ana 'itiyati kanayeimiki.

33 »xika xewiti 'iki yeutari waiyarieya mikiti haxu xariyarita heukaweni, miki xari
meta tita muwa mitiyepika kati'itiyati kanayeimiki, kaneuyeweka xari mitatararieniki.

34 Naiti 'ikwaitsie haa xarita mieme xika 'ukayeurieni ka'itiyati kanayeimiki,
yaxeikiata tita miti'iwa miki xariyarita timieme ka'itiyati payani.

35 Xika kaxari yapaimeti tixaititsie tiukaweni miki ka'itiyati payani, kaneuyeweka
mita'unaki huxunu meta huxiniyu hetsiena mukaweki. Miki kaxari pika'itiya mipai
Xepute'ixeiyani.

36 Peru xeikia haixa muhanetsiemieme meta putsuta hakewa haa matihawa
pi'itiyaka xeikia, matsi kemi'ane yeutanaka kaxarieya mikime mimayiani tsepa
kemititita ka'itiyati kaniyuhayewamiki.

37 »Xika xewiti miki yeutari mikiti ra'imiarita heukaweni, miki hatsi 'itiyati
puyuhayewani.

38 Peru xika 'imiari hapa 'utihawiya, xika tixiati timikiti mana tikaweni, ka'itiyakame
xekanayeitiakakuni.

39 »Xika tewa mupitiariekai mitakwanikekaiki hekuwiekaku 'umini, kemi'ane
mikime mimayiani, mikita ka'itiyati puyuhayewa kepauka mikiyiretsieke.

40 Kemi'ane miki waiyaririeya mitakwani, miki yukemari piti'ekwa ka'itiyati
puyuhayewa kepauka mikiyiretsieke. Kemi'ane menukweni mikita yu'ixurikite
piti'ekwa ka'itiyati piyuhayewa kepauka mikiyiretsieke.

Keyupaimeti memitexiawe kwiepa yutawima memiteku'uwa meta 'aixia memi'anene
41 »Yutawima memuyukuhapatiwe xepikawakwa'ani, miki xepiwaxani'erieka.

42 Xepikatewakwa'ani yutawima mukuyeika, yanitsitini yukitsimeki memu'uwe,
yatini waikawa 'ikate memexeiyatika. Xeimetima xepikakwaka yutawima
memiteku'uwa miki memika'itiyaki,

43 xepika'ipitiaka mikiki xeka'itiyati xemakineki, miki memika'itiyaki.

44 Ne Yawé xekakaiyari nepihiki, xekeneyupatani xepatsieti xekeneyuhayewani, ne
nemupatsieki. 'Ayumieme xeka'itiyati xepikayuhayewani kwiepa yutawima
memiteku'uwa waheki.

45 Ne Yawé nekanihikitini, nemixe'ayewiti 'Ekipitu kwieyaritsie, xekakaiyari
nemayaniki. Xemeta xekenepatsieka ne nemipatsieki.

Kememiteheutiparitia

46 »'Tki 'iniari niukiyari kanihikitini: memite'awiwawe wahetsiemieme, yunaime
meta hapa memiteye'uwa, meta yunaime yutawima memiteku'uwa,

47 mipai xemiyiwaweniki xemiwamateniki kemi'ane mi'itiya meta mika'itiya, meta
kemi'ane memitakwani meta kemi'ane memikatakwa'aniki».

12

Ttiya hepaitsita kepauka nunutsi mitinuiwatsie

1Yawé Muitsexi mipai katiniuta'aitiani

2'ixaheritsixi mipai mitiwatahiaweki: «Kepauka 'uka mitihukata meta nunutsi
'ukitime mitiniweni 'atahutamexia tukari ka'itiyati puyuhayewani, kepauka xuriya
miku'axiya hepai.

3'Atahaika tukari 'aye'ayu 'uki nunutsi xitekiya 'iniariyariki pi'iniaritiarieni.

4Maamaya puyu'itieka xeitewiyari heimana tamamata heimana haika tukari
yuxuriya muhanitsitiakaiki. Tixaiti mitipatsie pikatikumaiwani, meta tukita
pikaheutahakeni, kepaukake 'itiya tukari maye'anitsieke.

5 »Xika 'ukatime 'utiniweni maamaya ka'itiyati puyuhayewa huta tsemanayari,
kepauka xuriya miku'axiyatsie hepai, meta haika tewiyari heimana 'ataxewime tukari
puyurieni yu'itieti Xuriyaya mutaxiriki.

6 »Kepaukari maye'ani mi'itiyaniki tukariyari, tsepa nunutsi 'ukitime mutiniwexi
yatini xika 'ukatime 'utiniweni, miki xeime muxa panuhana xeiwiyari hikame mawari
taiyariyari mayaniki, meta xeime haimi, xeimeta weurai 'itiyari mawariyari mayaniki,
mawari wewiwame hetsia piranupini, 'ixuriki tukiyarita miranutahakitiretsie,

7miki Yawé hixie kanixatiamiki. Mawari wewiwame mixinarieni mawariyari mipai
pitiwewieni 'uka hetsiemieme, miki pi'itiyani xuriyaya mutayeuriki.

»'Iki 'aitsika kanihitini 'ukaratsitsie mieme kepauka 'ukitime ya'ukatime
mitiniwenitsie.

8 Xika muxa minaneniki ka'i'axeni, yuhutame weuraixi piwaranutiki yatini
yuhutame haimixi, xewiti mawari taiyariyari payani xewitita 'itiya mawariyari.
Mawari wewiwame mixinarieni mawariyari mipai pitiwewieni 'uka hetsiemieme,
miki pi'itiyani».

13

'Iniari niukiyari kwiniyate waiyaritsie mieme

1Yawé Muitsexi meta 'Aruni mipai katiniwarutahiawe:

2 «xika xewiti xeme yunawiyaritsie heuhaka xetati kumariketi yatini tuxati
heukumaneti 'anutiteketi haiya kwiniyayari 'ayanike, miki 'Aruni mawari wewiwame
mepi'atiirieni, yatini mawari wewiwamete 'iparewiwamete.

3 Miki mawari wewiwame wahaiya pitixeiyaxiani. Xika haiyatsie meukau
huxariteya tuxani yatini maukumane waikawa heukukunini waiyarieyatsie, miki

haiya kwiniyayari pihiki. Miki tewi kwiniyaya tixeiyaxiame, 'anari mawari
wewiwame pititaxatiani kename ka'itiyati 'ayani.

4 »Tuxati meukumane xika kaheukukunini waiyarieyatsie meta huxariteya katuxani,
mawari wewiwame mitikuye yuxaitame pupata 'atahuta tukari,

5'atahuta tukari 'aye'ayu hekwamekita pixeiya, xika yaxeikia reu'atikani kayemieni
nawiyarieyatsie tawarita 'atahuta tukari puyurieni tikwikame.

6'Atahuta tukari 'aye'atiarieyu mawari wewiwame tawarita pixeiya hutarieka,
xikari kwiniya kayemieni waiyarieyatsie yatini yeyuximeni, 'anari yapitayini
mi'itiyaki. Miki haiya xetati mukumarike xeikia pihikitikai, 'anari tewi kani'itiyamiki
mitikuye meta yu'ixuriki kaniti'ekwamiki.

7»Xika yaxeikia heu'aneni haiyaya yemieni nawiyarieyatsie, mawari wewiwame
'Ixeiyakutiti para mi'itiyaniki, tikwikame tawarita mawari wewiwame hetsia pumie
mixeiyaki.

8 Mawari wewiwame kanixeiyamiki miki xika haiyaya yemieni waiyarieyatsie, miki
tewl mipai pititahiawarieni haiya kwiniyayari mihikiki.

'Iniari niukiyarite kwiniya haiya mikayu'uayemarinia

9 »Kepauka tewi haiya mexeiya yunawiyaritsie, miki kaneuyeweka manuwitikieniki
mawari wewiwame hixie,

10 tawarita pixeiya. Xika haiyaya meta huxariteya tuxani, meta meukuhatikatsie
waiyarieya xika 'ayeniereni yuhekiaka,

1 mikiri haiya meripaiti mimieme pihiki. Mawari wewiwame miki tewi pitahekiata
mika'itiya mayaniki. Matsi miki tewi pikaheuyewetse hutarieka mipatsieniki yeuta,
mimatsiikikiri mika'itiyaki.

12 yxika haiya yemieti tikwikame waiyarieyatsie heinika, hakewa xeikia mawari
wewiwame miyiwe mixeiyaki,

13 merikite mawari wewiwame pixeiya. Xikari naiti waiyarieyatsie 'inika, miki
yapitayini kenameri 'itiya. Miki tewi pi'itiya naitiri yuwaiyaritsie mutaturixiki.

14 Mikitsi matsi ka'itiyati kanayeimiki xika yapauka 'ukayaxe haiya 'aminene.

15 Kepauka mawari wewiwame mita'ixiarieni waiyarieyatsie miki pitahekiata
kename ka'itiya. Waiyarieya mika'itiyaki, haiya kwiniyayari kanihikitini.

16 Xika haiyaya 'aminene tuxati 'ayani, miki tewi mitikuye kaniyemieni mawari

wewiwame hetsia. _ o _ _ _
17 Miki pixeiya xika haiya kayaxikeni tuxati, mawari wewiwame miki tewi

pitahekiata mi'itiya pihikitini, mipai pi'aneni.

'Iniari niukiyari haiya mayemane hepaitsita

18 »xika xewiti haiya heukayatsani yuwaiyaritsie 'anutitekeme yatini kwitiwa
'‘anayeweni,

19xika heimana heukateni haiya 'etsiwa tuxati, haiya heukumaneti xetati miki
mawari wewiwame hetsia puyutaxata.

20 Miki mixeiyaki. Xika haiyaya tetiatapaiti yemieni waiyarieyatsie meta huxariteya
‘utiture, mawari wewiwame pitahekiata mika'itiyaki. Haiya kwiniyayari kanihikitini
meukutekixiaki 'axeikia heukateti.

21 Matsi kepauka mawari wewiwame tikwikame mita'ixiarienitsie, xika huxariteya
katitureme 'uxeiya meta haiyaya manutiteke tetiata kaheuneikati waiyarieyatsie
heukateni, meta xika yeyuximeni, miki 'ateewa pipatsieni yuxaitame 'atahuta tukari.

22 Xikari haiyaya manutiteke yeyaxikeni waiyarieyatsie paiti tikwikame pitahekiata
mika'itiyaki, haiya kwiniyayari mihikiki.

23 Xikari miki haiyaya manutiteke kayeyaxikeni meta kakutureni, xika xeikia
huyeriyari yuhekiaka, tikwikame pitahekiata kename 'itiya.

'Iniari niukiyari mukwaxe hepaitsita

24 »Xika xewiti 'ukwaxe, hakewa metakwaxixitsie xika tuxati yatini xetati haneni,

25 miki mawari wewiwame pixeiya, xika mamarixitsie huxariteya tuxani, xika
waiyarieyatsie waikawa heukukunini, miki haiya kwiniyayari kanihikitini haiya
mukwaxixitsie mane. Mawari wewiwame tikwikame pitahekiata mika'itiyaki, haiya
kwiniyayari mihikiki.

26 yMatsi xika mawari wewiwame mukwaxixi xeiyayu xika 'ikaxeiya huxariteya
katuxame meukumanetsie meta waikawa xika waiyarieyatsie paiti kaheukukunini,
meta xika hanukanuaximeni, 'ana miki tikwikame 'atahuta tukari yuxaitame
putuiyamie yateewa paiti.

27'Atahuta tukari 'aye'ayu mawari wewiwame tawarita pixeiya, xika naitsarie 'inika
waiyarieyatsie miki yapitayini kename ka'itiya, haiya kwiniyayari kanihikitini.

28 Matsi miki mukuture nawiyarieyatsie xika kayemieni, tatsiari miki mutataiki
xeikia hati. 'Ana mawari wewiwame yapititahekiata mi'itiyaki, miki xeikia mutataiki
'Iniariyari mihikiki.

'Iniari niukiyari haiya hepaitsita mitikuxata ranawiyaritsie yatini rakipatsie ramixiyatsie

29 »xika xewiti 'uki yatini 'ukaratsi haiya mu'uyatsie haneni yatini mixiyayatsie,

30 mawari wewiwame haiya kanixeiyamiki. Xika waiyarieyatsiepai waikawa
heukukunini, meta kipaya tataxawini 'etsipepeti, miki tikwikame pitahekiata kename
ka'itiya. Miki haiya xetati mukumarike kanihikitini haiya mu'utsie yatini 'ayekwaitsie
mieme.

31Xika mawari wewiwame 'etsa xeiyayu, waikawa waiyarieyatsie kaheunetikani
meta kipateya kayiyiwini, miki mitikuye haiya xetati mukumarike mexeiya 'ateewa
paiti pupatsieni yuxaitame 'atahuta tukari.

32Hiki 'atahuta tukari 'aye'ayu mawari wewiwame tawarita tikwikame
kanixeiyamiki, xika haiya xetati mukumarike kayemieni meta kipateya katataxawini,
meta waikawa kaheukukunini waiyarieyatsie.

33 Hiki 'anari tikwikame panuyuyexini, mahatsie 'thayewati, hiki mawari
wewiwame tawari xaitsie pipata yuxaitame 'atahuta tukari.

34 Tawarita 'atahuta tukari 'aye'ayu mawari wewiwame tikwikame kanixeiyamiki.
Xikari haiya xetati mukumarike 'anukanuaximeni waiyarieyatsie meta waikawa
kaheukukunini, yapititahekiata kenameri 'itiya. Hiki tikwikame yu'ixurikite
kaniti'ekwamiki 'anari 'itiyati kanayeimiki.

35 »Xikari haiya xetati mukumarikeki 'u'itiyakaitini hutariekata 'i'axiyani naitiri
waiyarieya nika,

36 mawari wewiwame pixeiya. Xika haiya xetati mukumarike yemieni naiti
waiyarieyatsie paiti, pikaheuyewetseri mawari wewiwame kipa mitataxawi
miwauneniki, miki tikwikameri pika'itiya.

37 Matsi xika miki haiya xetati mukumarike kayemieni metatsiere kipateya yiyiwiti
kayiyirani, tatsiari mitikuyekai 'anayeweka. Pi'itiyari, mawari wewiwame mipai
katinitahekiatamiki.

Kuraruxiya waiyaritsie kwiniyayarti

38 »Xika 'uki meta "'ukaratsi tuxati kumariketi kuneikani waiyaritsie,

39 miki mawari wewiwame pixeiya. Xika maukumane kutuxareni, miki
waiyarieyatsie manutinexia xeikia kanihikitini, miki tewi pi'itiya.

Kememitekahukeni yumu'utsie niukiyari
40 »xika xewiti yukatutsitia hahune, hametseti yuhayewa, miki pi'itiya.
41 Mexika yukanatsie 'akahune kanametseti yuhayewa yaxeikiatatsiere miki pi'itiya.

42 Matsi xika yukatutsitia meta yukanatsie mametsetsie haiya xetati haneni, miki
haiya mametsetsie mane pihiki.

43 Mawari wewiwame pixeiya. Xika haiyaya xetani, yuwaiyaritsie meuhaka hepai
'‘aneneni,

44 kamitsi miki tewi haiya kwiniyayariki pitikuye pika'itiya. Mawari wewiwame
pitahekiata kename ka'itiya yumu'utsie haiya mayetsaki.

Haiya hepaitsita niukiyari

45 »xika xewiti tewi haiya hexeiyani, miki tsanimeki piyukemaritiaka,
pikayukatsikeni yuhixie panuyuka'eimani. Piyemie 'utahiwati mipai 'utaiti:
“Nepika'itiya, nepika'itiya”,

46 miki kemireutere tikuyeti pika'itiyaka. Miki mematiteitsie yuxaitame 'ateewa
pukani.

'Iniari niukiyarite mutuxariya hepaitsita

47 »Kepauka kwiemuxa 'ixurikiyari yatini rinu 'ixurikiyaritsie waikawa
mitimutuxaxiani,

48 rinu 'ixurikiyari yatini tsepa muxa kamixayaritsie yatini nawitsie yatini miki
maye'itsetsie xika yuhekiare,

49 xika 'etsiwa tsiuraiyeni yatini xetani miki mutuxariyari muwerixi kanihikitini,
peuyewetse mawari wewiwame mixeitsitianiki,

50 miki meukuwetika kanixeiyamiki meta 'atahuta tukari 'ateewa putuiyamie titatsie

mitiwena.
51'Atahuta tukari 'aye'ayu mawari wewiwame mawena kanixeiyamiki, xika miki

yemieni kamixatsie yatini maye'itsetsie, yatini nawitsie, tsepa kemititita miki
mutuxariya mutiyuwiriwe kanihikitini. Miki miya mi'ane pika'itiya.

52 Miki 'iwi yatini maye'itse, kwiemuxa, rinu tsepa kemitititatsie nawitsie mirawena,
miki mutuxariya 'axami'ane mihikiki pitataiyarieni.

53 »Matsi kepauka mawari wewiwame 'iwi mixeiya mutuxariya kayemieme, meta
maye'itsetsie meta mi'itatikateitsie, meta muxa 'itariyari meta rinu tsawanayari meta
tsepa kemititita nawiyari,

54 hiki miki pitita'aita mahauxinarieniki mapinitsie, meta tawarita 'akuxi 'atahuta
tukari piyekani.

55 Xeimieme tahauxinarieyu meukupipinitsie mawari wewiwame pita'ixiarieni.
Xika yaxeikia 'aneni mukumarike kayupatani, miki mipai pitayini 'ixuriki ka'itiyati
puyuhayewa tsepa mika'eyewiriewe naime. Naiti 'ixuriki pitataiyarieni taitana meta
herie.

56 »'Arike ti'ekwarieyu, mawari wewiwame mixeiyatsie xika 'ixeiya heukuwetikaime
‘etsiwa, miki 'ixuriki peukutsanaxiani 'iwitsie meukuwetika, meta nawitsie, meta
maye'itsetsie.

57Xika hekwameki heukunexiani kemaritsie yatini maye'itsetsie yatini tsepa
kemititita nawitsie, tatsiari tawari hanutineka. Miyama'anetsie pataiyarieni,

58 peru naiti kemarite, maye'itsetsie meta nawitsie kepauka mita'ekwarienitsie
meukuwetikateitsie xika hayeixiani, tawarita pita'ekwarieni, 'ana miki 'itiyati payani».

59'Tki 'iniari niukiyari kanihikitini mutuxariyatsie mieme kemaritsie muweriwe,
kwiemuxatsie, rinutsie, maye'itsetsie, yatini tsepa tita nawitsie,
yamititahekiatsieniniki kemuti'itiya yatini kemikati'itiya.

14

Kwiniyaki yuwairaitsie kememite'u'itiya
1Yawé Muitsexi mipai katiniutahiawe:

2 «'1ki 'iniari niukiyari kanihikitini tewi kemi'ane meu'etsa mi'itiyaniki, miki mawari
wewiwame hixie panuwitikieni,

3 miki yateewa paiti mematiteitsie pixeiya. Xika mawari wewiwame ya'utayini
kenameri tewi meu'etsakai 'aixia reu'erieti 'atia,

4 miki tewi pitita'aitiani mi'itiyaniki yuhutame wikixi me'ayeneniereme
me'itiyatikaime miwa'atianiki, meta xeime 'etsi'atayeukame kariuxa kiyeyari, meta
Xeime tuwaxa xetame, xeimeta hitsupu yaranukaime.

> Hiki mawari wewiwame pitita'aita wiki xewiti meri muwaxitekieniki, haa haixata
mieme haxu xariyarita hineti muyemata heima.

6 Xeimeta wiki mayeniere kanitituimiki, kariuxa mexayari, tuwaxa mitairaiye meta
hitsupu xawariyari, miki pitahawiya naime yunikame wiki muwaxitekie xuriyaya haa
mini'i haixata miemeki.

7Mikiki 'atahutamexia pi'iya kemi'ane mitikuye mi'itiyaniki, 'anari 'itiyakame
payeitiani. Hiki wiki pitatuani mayeniere yeuta miyemieki.

8 »Kemi'ane miyu'itie miki yu'ixuriki piti'ekwa, yukipa naime pikaxini meta piti‘iwa.
Mipaike 'itiyati payani. Mipai tiyuriemeke piyiweni memakuteitsie meutahaniki, matsi
‘akuxi yukiita pikaheutahani, matsi 'akuxi 'atahuta tukari takwa paiti puhupuni.

9'Atahutarieka tukaritsie naime puyukaxini, meta yumixiya naime pataxini meta
yukarimuxi, yu'ixurikite piti'ekwa meta piti'iwa. 'Anake 'itiyati payani.

10 »' Atahairieka tukaritsie 'aye'ayu, kemi'ane mi'itiyani miki yuhutame muxatsi "ukitsi
piwa'atiani xeimeta "'ukatime xeiwiyari hikame 'aixia me'anenekame, tiriku
mawariyari 'imikieriyari, 'ataxewime kiruyari kani'atiamiki tiriku mitixiyari 'aixia
mi'ane hatseitiki pinariekame meta hatseiti xeiwatsuyari yunikame.

11 Mawari wewiwame kemi'ane mi'itiyani muwewieni Yawé hixie piyetuani, 'ixuriki
tukiyari kitenie, kemi'ane muyu'itieni meta mawarieya.

12'Arike mawari wewiwame xeime muxa panuhana meta hatseiti yunikame,
mawari pixatiani mirayukatuani mawariyari mayaniki. 'Tyuitiwati Yawé hixie, miki
'imikieri teiki heitserati 'uyuitiariwati mihikiki.

13 Manata hakewa makupatsietsie muxa puwaxiteni, hakewa tita mitimawarie
mematikwikwiwatsie tatsiari 'itiya mawariyari meta mawari taiyariyari
matiwewiwatsie, mirayukatuani mawariyari meta 'itiya mawariyari, mawari
wewiwame hetsie kanimiemetini. Miki waikawa kanipatsieka.

14 Hiki mawari wewiwame xuriya yapaimeme ti'ime mirayukatuani mawariyaritsie
mieme, kemi'ane mi'itiyani nakaya heima tserietana mieme puwirieni, meta mamaya
'itiwameteya 'amupayaritsie tserietana mieme, metatsiere 'ikaya 'amipayaritsie
tserietana mieme.

15 Mawari wewiwame hatseiti yapaimeme 'anatuame yumama meuweweritsie
yu'utatamiemetsie.

16 Yu'itiwame yutserieta mieme pitahawiya hatseitiki yumama meuweweritsie
yutserieta miemetsie menatuakaiki, hatseiti kani'iyamiki Yawé hixie 'atahutamexia.

17Meta hatseiti 'akuxi mawari wewiwame mamayatsie muyuhayewa, kemi'ane
muyu'itieni 'etsiwa nakaya tserietanatsie piwirieni, meta mamaya 'itiwameteya
'‘amupayaritsie tserietana mieme, metatsiere 'ikaya 'amipayaritsie tserietana mieme,
xuriya mirayukatuani mawariyari heima.

18 Hatseiti mawari wewiwame mamayatsie muyuhayewa kemi'ane muyu'iti
mu'uyatsie pe1t1tuan1 Mipai pitiyurieni miki mixinarieniki Yawé hixie.

19 Hiki mawari wewiwame 'itiya mawariyari puwewieni, yatiyurieneti mixinarieni
mawariyariki kemi'ane miyu'itie tita mikati'itiyaki. Mipai tiyurieme tita mitimawa
puwaxiteni mawari taiyariyaritsie mieme,

20 mawari taiyametsie mawari taiyariyari pautiteni tiriku mawariyari yinikame
piyetuirieni. Mipai mixinarieni mawariyari pitiwewieni hetsiena mieme, 'itiyati
kanayeimiki.

21 »Kemi'ane mi'itiyani xika tixaiti karexeiyani meta minaneniki tita mira'iwauriwa
ka'l'axeni, miki xeime muxa panuhana mawari mirayukatuani mawariyari mayaniki,
miki teiki petserarieni 'uyuitiariwati miki mixinarieniki. Meta hatsite 'imikieriyari
panutini, huta kiruyari tiriku mitixiyari 'aixia mi'ane hatseitiki pinariekame meta
hatseiti xeiwatsuyari,

22 yuhutame weuraixi yatini haimixi, kemitiyiweni titaki mitiyutuani xewiti 'itiya
mawariyari mayaniki xewitita mawari taiyariyari.

23'Atahuta tukari 'aye'ayu, tukita piwaranuhapani, mawari wewiwame hixie, para
Yawé hixie mi'itiyaniki.

24 Mawari wewiwame muxa panuhana meta hatseiti nikame pixatiani, Yawé hixie
teiki heitserati 'iyuitiwati pixatiani, miki 'imikieri teiki heitserati 'uyuitiariwati mihikiki.

25'Arike muxa piwaxiteni 'imikieri mirayukatuani mawariyari mihiki, 'etsiwa xuriya
kwewieme nakaya tserietana miemetsie piwirieni, meta 'itiwameya 'amupayaritsie,
meta 'ikayatsie mieme 'amipayari tserietana mieme kemi'ane muyu'itieni hetsie,

26 mawari wewiwame hatseiti yurnama yu'utata meuweweritsie peutituani,

27meta yu'itiwame yutserieta miemeki 'atahutamexia pi'iya, Yawé hixie.

28 Meta kemi'ane muyu'itieni mawari wewiwame hatseiti mamayatsie
muyuhayawaxiki 'etsiwa piwirieni. Nakaya heima tserietana miemetsie meta
'itiwameya 'amipayari tserietana miemetsie meta 'ikayatsie mieme 'amipayari
tserietana mieme, hakewa xuriya mirayukatuani mawariyari meyutawiritsie.

29 Hatseiti muyuhayewa mawari wewiwame mamayatsie kemi'ane muyu'itieni
mu'uyatsie pikawirieni, Mipai miki mixinarieni mawariyari pitiwewieni Yawe hixie.

30 Hikita wauraixi piwayetuani yatini haimixi, miki kemitiyiweni mitiyutuaniki,

31xewiti 'itiya mawariyari payani, xewitita mawari taiyariyari, hatsite yunikame
mitataiyarieniki. Mipai mawari wewiwame mixinarieni mawariyari pitiwewieni
hetsiena mieme, Yawé hixie kemi'ane miyu'itieni».

32'Tki 'iniari niukiyari piwewiyarieni xika tewi yuwaiyaritsie heuhati nuani, xika
kaheixeiyani mitiyutuaniki 'imikieri 'aixia 'anekame kimana mi'itiyaniki.

Kemititi'itiwa kii kwiniyaki

33 Hiki Yawé Muitsexi meta 'Aruni mipai katiniwarutahiawe:

34 «Xeme kepauka xemeutahaxianitsie Kanani kwieyaritsie, nemixeyetuirie
xehetsiemieme mayaniki, ne hipame xekitetsie mutuxariya mitiyuwiriwe
nepawetsitiaxiani,

35kii kutsiyari mawari wewiwame mipai pititahiawe: “Nekiita mutuxariya

kanawetikani”. . . _
36 Hiki mawari wewiwame kaheutahaweti 'akuxi mireukuwetika xeiyake

piwata'aitiani yukiita memitewayepiniki, kapa yutiwirieniki tita muwa mirayepine.
Mipai tiyurieme mawari wewiwame peutahani mixeiyaki.

37 Meukuwetika 'ixumeritsie 'etsiwa tsitsiirawiti, xetatiri 'ixumeritsie
heuyunixiaximeni,

38 mawari wewiwame kiita piwayeyani, pureunani 'atahuta tukari xewiti muwa
pikaheutahakeni.

39'Atahutarieka tukarietsie punuani pixeiya. Xika 'akuxi 'ixumeritsie yemieni matsi
waikawa,

40 pitita'aita tetexi mamutuxietika manayetikiexianiki meta kiekari manuniere
yateewa mitixiriyaniki hakewa mikahaku'itiyarietsie.



Mawari 14:41 167 Mawari 15:6

4lYaxeikiata pitita'aita kii taita meta mukaherikarie kiekarie manuniere yateewa
pitixiriyani, hakewa mikahaku'itiyatsie.

42'Ariketa tetexi memeukitikixiatsie hehekwame mepikayatsa, 'anari 'aixia kii 'aneti
payani mutahekwariyarieki haxu 'ukawiriyarieka.

43 »Xika 'arike tetexi mewakutikiyu mireukuwetikatei meta kiitata 'aixia
mewakuyurieyu, tawarita mutuxariya 'uhekiare meta naiti kiita uwakuwere,

44 mawari wewiwame pimie mixeiyaki. Xika mutuxariya naitsarie kiita wakuneni,
miki mutuxariya mitiyuka'unawe pihiki. Mikiri kii pika'itiya.

45 Miki kaneuyeweka titixieme mewiwiyaniki, hakewa mikahaku'itiyarietsie kiekari
tetsitapai, meta 'iIxumeriyari meta tetexi mexate naiti pexiriyani.

46 »xika xewiti kiita heutahani mexi 'akuxi reunameni, miki ka'itiyati puyuhayewa
kepauka mikiyiretsieke,

47 meta kemi'ane muwa kiita meukuni yatini muwa mitikwani yu'ixirikite
kaniti'ekwamiki.

48 »'Arike Kii 'aixia 'itiarieyu, mawari wewiwame mutuxariya pixeiya xika kayemieni,
miki kenameri 'itiya pititahekiatsieni, meukuwetikateiri meukuyunixiaki.

49 »Mawari wewiwame Kkii mi'itieniki yuhutame wikixi kaniwaranutikimiki, kariuxa
mexayari 'etsihatayeukame meta hitsupu xawariyari, yaxeikiata tuwaxa mixeta.

50 Xeime wiki piwaxiteni haxu xariyarita haa muyemata haixata mieme muwa
xuriyaya kaneukatuamiki,

51kariuxa kiyeyari panukweni, meta hitsupu xawariyari meta tuwaxa mixeta,
xeimeta wiki mayeniere, 'iki naime mekatenitiwirikuni wiki muwaxitekie xuriyayaki
meta haa haixata miemeki.

52 Hikita mikiki kii 'atahutamexia pi'iya, pi'itieni wiki xuriyayaki meta haa haixata
miemeki, wiki mayeniereki, kariuxa kiyeyari, hitsupu xawariyari meta tuwaxa
mixetaki.

53 Hiki wiki pitatuani mayeniere yeuta paiti. Mipai kii mixinarieniki mawariyari
pitiwewieni, 'anari 'itiyati puyuhayewa.

54 »'1ki 'Iniari niukiyari pihiki mireuyehiwiyarieniki, tsepa kemititita haiya xetati
mukumarike waiyarieyatsie,

S5 yatini mutuxariyaki, 'ixurikitetsie yatini kiita 'ixumeritsie heukuwetikani,

56 yatini xika 'utahani, yatini haiya, yatini tuxati heukunexiani,

57 miyiweniki miti'ikitaniki naitsarie kepauka tita miti'itiya yatini mikati'itiyaki. 'Tki
'iniari niukiyari kanihikitini kwiniya mitiyuwiriwe hetsiemieme».

15

Ketitaki 'uki ka'itiyati mirayani

1Yawé Muitsexi meta 'Aruni 'ipai katiniwaruta'aitiani,

2'ixaheritsixi mipai memitewatahiaweki: «xika xewiti 'ukititi tiuhanitsitiaka, tita
mitiuhanitsitia miki paka'itiya,

3yaxeikiata "uki, xika tiwatiyeuriwani yatini hawaiki.

»Miki mitiuhanitsitiaki kati'itiyakame pirayeitiani 'iki hetsie:

4 »Ka'itiyati pirayani naiti mitiuhanitsitia hakewa mekahupunitsie, yaxeikiatatsiere
naiti titatsie mirayeixani.

5> »Kemi'ane 'itarieya meta mukahuputsie mititimayiani miki yu'ixuriki
kaniti'ekwamiki meta kaniti'iwamiki, miki ka'itiyati kaniyuhayewamiki kepauka
mikiyiretsieke.

6 »Kemi'ane mana mayerini hakewa mitiuhanitsitia mayatsie, miki yu'ixuriki
kaniti'ekwamiki meta kaniti'iwamiki, ka'itiyati kaniyuhayewamiki kepauka
mikuyiretsieke.

7»Kemi'ane mitivhanitsitia memimayiani, mikita yaxeikia kaniyuti'ekwamiki meta
haki kaniti'iwamiki, 'ana ka'itiyati kaniyuhayewamiki kepauka mikiyiretsieke.

8 »Xika mitikuye tiuhanitsitiati xeime mi'itiya 'u'aitsikawiya, miki yu'ixurikite
piti'ekwa meta piti'iwa, 'ana ka'itiyati puyuhayewa kepauka mikuyiretsieke.

9 »Miki tewi mitikuye tiuhanitsitiati xika puxu xirayatsie 'anutiyerini, mikita ka'itiyati
kaniyuhayewamiki.

10 »Kemi'ane tsepa kemititita mitimayiani tikwikame mitiuhanitsitia hetia
mirayepikai miti'itakai ka'itiyati kaniyuhayewamiki kepauka mikiyiretsieke. Kemi'ane
miki piinite miranupini peuyewetse yu'ixurikite miti'ekwaki meta miti'iwaki, meta
'ana ka'itiyati puyuhayewa kepauka mikiyiretsieke.

11 »Mitiuhanitsitia xika xeime 'umayiani haki kakamaimaweti, kemi'ane mumayiiya
miki yu'ixuriki piti'ekwa meta puti'iwa 'ana ka'itiyati puyuhayewa kepauka
mikiyiretsieke.

12 yxika mitiuhanitsitia haxuki mitiwewiya tiumayiani, tita mitiumayiiya
kanitatarariemiki, meta kiye mexayari xika 'umayiani miki haki kanitahauxinariemiki.

13 »xika tikwikame mihanitsitiakai heunuani, 'atahutamexia tukari kanikwewimiki
miki mi'itiyaniki. 'Anari yu'ixurikite kaniti'ekwamiki meta kaniti'iwamiki haa haixata
miemeki, 'anari 'itiyati kanayeimiki.

14'Atahairieka tukaritsie yuhutame wauraixi yatini yuhutame haimixi puwaranitiki,
Yawé hixie kaniyuhekiatamiki, 'ixuriki tukiyarita mireutahakitiretsie. Muwa
memawiwawe kaniwayetuamiki mawari wewiwame hetsia,

15 mikiri xeime piyetuani mi'itiyani mawariyari mayaniki, xeimeta mawari
taiyariyari mayaniki. Mawari wewiwame mipai pitiyurieni Yawé hixie, mitikuye
mixinarieniki mawariyari mitiuhanitsitiakaiki.

16 »Kepauka 'uki mitiwatituani, miki peuyewetse yuwaiyaritsie naiti miti'iwa, 'ana
ka'itiyati piyuhayewa kepauka mikuyiretsieke.

17Xika 'ixurikitsie 'ukatsune yatini waiyarieyatsie, miki pahauxinarieni, 'ana
ka'itiyati puyuhayewa kepauka mikiyiretsieke.

18 »Kepauka 'uki 'uka hamatia memiyukumayianitsie xika tiwatituani, miki yuhutati
mepiti'iwa 'ana meka'itiyati 'akuxi mepuyuhayewa kepauka mikuyiretsieke.

'Ukaratsi kemitiu'itiyani xuriya 'ita'axiyayu hepaitsita

19 »Kepauka 'ukaratsi xuriya mita'axiyatsie maye'ani, 'atahuta tukari ka'itiyati
puyuhayewa.

»Kemi'ane mikumayiani miki ka'itiyati puyuhayewa kepauka mikuyiretsieke.

20 »Tsepa ketititatsie miki mirahuni xuriya 'i'axiyakaku 'akuxi ka'itiyati puyuhayewa.

»Tsepa Ketititatsie miki mirayeixani xuriya 'i'axiyakaku 'akuxi ka'itiyati puyuhayewa.

21 »Mmiki 'uka 'utaya kemi'ane mimayiani yu'ixurikite piti'ekwa meta piti'iwa, 'ana
ka'itiyati puyuhayewa kepauka mikiyiretsieke.

22 »Kemi'ane miki tita hetsie marakatei mitimayiani, miki yu'ixuriki kaniti'ekwamiki
meta kaniti'uwamiki 'ana ka'itiyati puyuhayewa kepauka mikiyiretsieke.

23 yxika xewiti tiukumayiani tixaiti 'utayatsie mirapikai yatini hakewa miki mayatsie,
miki ka'itiyati kaniyuhayewamiki kepauka mikuyiretsieke.

24 yxika xewiti 'uki miki 'uka 'ukumayiani, miki kati'itiyakame mirexeiya hetsiena
puyuhayewa, 'anari ka'itiyati payani 'atahuta tukari. Yaxeikiata tsepa miki hakewa
‘'utatsie mekahuni ka'itiyati puhuhayewa.

25 yxika 'uka xuriya 'uhanitsitiaka tukarieya ka'aye'awekaku meti'axiyatsie, xikari
miixa tukari mipai 'aneni, ka'itiyati kaniyuhayewamiki 'atsita kemireutereke, xuriya
meti'axiya hepai.

26 »Ke'aneme 'utatsie mikahuni mexi 'akuxi kwiniyaya kaheunuaweni ka'itiyati
kaniyuhayewamiki, xuriya mi'axiyani hepai.

»Tsepa titatsie mirayerini miki ka'itiyati kaniyuhayewamiki, xuriya mi'axiyani hepai.

27 »Kemi'ane miki naime tipiinieya mitikumayiani miki ka'itiyati payani. 'Ayumieme
kaneuyeweka yu'ixurikite miti'ekwaki meta miti'iwaki, 'ana ka'itiyati puyuhayewa
kepauka mikiyiretsieke.

28 yKepaukake mitiuhanitsitiakai maunuani, miki 'atahuta tukari pikwewieni
mi'itiyaniki.

29 'Atahairieka tukaritsie yuhutame wauraixi yatini yuhutame haimixi, piwaranutiki
'ixuriki tukiyarita miranutahakitiretsie, muwa mawari wewiwame piyetuirieni,

30 mikiri xeime piyetuani 'itiya mawariyari mayaniki, xeimeta mawari taiyariyari
mayaniki. Mawari wewiwame mipai pitiyurieni Yawé hixie mitiuhanitsitiakai
mixinarieniki.

31 »Xeme mipai xeteyurieti xekaniwapatakakuni 'ixaheritsixi meka'itiyati
memikayuhayewaniki. Mipai xeteyurieyu miki mepikakwini netuki muyepatsie
wahixiata muwe metsewiximayu.

32 »'Tki 'iniari niukiyari kemi'ane ka'itiyati muyuhayewa kaniwewiyariemiki
tiwatiyeurieme,

33kemi'ane xuriya mita'axiya, tsepa 'uki meta tsepa 'ukaratsi xika tiuhanitsitiaka,
kemi'ane memuyukumayiani, metatsiere kemi'ane 'ukaratsi ka'itiyakame
mukumayiani».

16

‘Aitsikate 'itiya 'axamiti'ane 'ayewaikawametsie kemiti'ayumieme
(Maw 16:2-34 - Maw 23:26-32, 'Inia 29:7-11)
1Yawé Muitsexi mipai katiniutahiawe. 'Aruni niwemama yuhutati me'ukwikuri,

meheutahaxiaka memukwi Yawé hixie 'atsimekatemaiti. _ . '
2Yawé Muitsexi mipai katiniutahiawe: «'A'iwa 'Aruni mipai ketineutahiawi hau'erieti

pikaheutahakeni tsepakepauka, muwa muyepatsietsie 'ixuriki meuwitsie warita,
tatsiari Kakaiyari ma'axetsie kakunitsie maka hixie, kapa 'uminiki kepauka
haiwitiritsie ne mana heimana nemunuanitsie.

3 »Matsi 'Aruni muyepatsieta kaneutahamiki tsikeru temaiki 'ahanati 'itiya
mawariyari mayani meta xeime muxa 'uki mawari taiyariyari mayaniki.

4Rinu kamixayari mi'itiya panakatini meta tetiata mieme. Rinu kamixayaritsie
heimana panayuhiani kuxiraki meta rinu mukuretsiyari panakeni. 'Tki kemari
mipatsie kanihikitini, 'arike ti'iwame katinanakatimiki.

5 »'Ixaheritsixi wakiekaritsie, 'Aruni tsipuri 'ukitsi yuhutame piwarayehapani
mixinarieni mawariyari memakineki, meta xeime muxa 'uki mawari taiyariyari
mayaniki.

6 'Arikekeri 'Aruni 'ixatiame tsikeru 'itiya mawariyari yuhetsiemieme mixinarieni
mawariyari mayaniki meta yuniwema wahetsiemieme,

7yuhutame tsipuri "ukitsi piwaranuhapani Yawé hixie piwa'atiani, 'ixuriki tukiyari
miranutahakitiretsie.

8 Hiki 'Aruni yuhutame tsipuri 'ukitsi wahetsie 'iniari kanitawewimiki kemi'ane
hetsie mitinakenikekai, xeime Yawé hetsiemieme mayaniki xeimeta yeuta
makumawetsie mitatuaniki.

9 Tsipu Yawé hetsie mitiunakixi 'Aruni pixatiani 'itiya mawariyari mayaniki,

10matsi Yawé hixie 'ayeniereme xeime kaniyetuamiki, mixinarieni mawariyari
mayaniki, miki tsipu 'uki mitatuani makumawetsie, Hatsatseri hetsia penuni'ani.

11»'Aruni mana pixatiani tsikeru temaiki 'itiya mawariyari yuhetsiemieme mayaniki,
yapitiyurieni yuhetsiemieme mixinarieni mawariyari meta yuniwema
wahetsiemieme. 'Anari tsikeru 'itiya mawariyari yuhetsiemieme kaniwaxitemiki,

12 hiki pitsiwiwame tii hineme kanitihanimiki mawari taiyametsie 'eyehaname Yawé
hixie makatsie, huta tuiyari hipineti 'tkwa witsimu'ia mimiyiani yinikame, 'ixuriki
meuwie warita paiti piranupini,

13hiki mana Yawé hixie 'tkwa witsimu'ia taipa pauwiwieni, kitsiyari witsimu'ia
Kakaiyari ma'axetsie manukananiki kakuni hakewa tiratu 'iniariyari meyeka hetsie
maka. Mipai tikayame 'Aruni pikamini.

14 Mipaita tiyurieme 'etsiwa tsikeru xuriyaya tihaname, 'etsatana tau
manatineikatsie yu'itiwameki pi‘iya Kakaiyari ma'axe manukaname taita, hixienata
‘atahutamexia pi'iya.

15 »Hiki 'anata kwitiwa tsipu 'uki puwaxiteni 'itiya mawariyari mayani teiteri
memiteheuyehiwiyarieniki. Xuriyaya pani'ini 'ixuriki meuwie warita, mikiki yaxeikia
pitiyurieni tsikeru xuriyayaki mitiuyuri hepai, Kakaiyari ma'axe pi'iya heimana meta
hixienatsie.

16 Mipai pitiyurieni tuki mixinarieniki meta tita mikati'itiyaki 'ixaheritsixi teiteriyari
'Iniari memutitsanaxiaki, mipai mepiteheuyehiwiyarieni tsepa titaki
'‘axamemite'uyuri. Yaxeikiata katiniyurimiki 'ixuriki tukiyari hetsiemieme, wahixiata
muwe tita mikati'itiyaki wahetsiemieme.

17 Xewiti 'ixuriki tukiyarita pika'ayekani kepauka 'Aruni meutahani mixinarieni
mawariyari wewienike muwayepatsietsie kepauka miwayeyanike, mexixi
mixinarieni mawariyari yuhetsiemieme wewiene meta yuniwema, yaxeikiata
yunaime 'Ixaheritsixi wahetsiemieme.

18 »'Aruni wayeyame kwitiwa memixinarieni mawari puwewieni mawari taiyame
Yawé hixie muwetsie. Tsikeru xuriyaya piti'ini meta tsipu 'uki xuriyaya, mawari
taiyame xexuime 'awateya pitiwirieni,

19 yu'itiwameki mawari taiyame pitiwirieni 'atahutamexia xuriyaki. Mipai
mepatsieti mepakine me'itiyati 'ixaheritsixi titaki memikate'itiyakai.

20 yKepauka 'Aruni mititahayewa memixinarieni mawariyari wewieti tukita
muyepatsieta, 'ixuriki kiiyarita meta mawari taiyametsie, manata tsipu 'uki
'ayeniereme kaniyetuamiki,

21hiki 'Aruni mu'uyatsie putimeni. 'Ixaheritsixi tita 'axamemite'uyuriki meta 'iniari
memutitsanaxiaki pititahekiata, tsepa ketititaki 'axamitiuyuriki. Miki tsipu naime
pitititini, mepenuni'ani 'itsita paiti makumawetsie tewi kemi'ane hetsiena mitiunakixi
mipai mitiyurieniki.

22 Mliki tewi tsipu pitatuani makumawetsiepai, miki naime 'axamiti'ane piranutini
teiteri memikahakuteitsie paiti.

23 »Hiki 'Aruni 'Ixuriki tukiyarita heutahame, rinu kemariyari panutihina
muyepatsietsie heutahanike menakati, muwa piku'eirieni.

24 Miki muwa muyepatsietsie haki kaniti'iwamiki meta tawari puyutikemaritiani.
'‘Anaketa wayeyame pixatiani mawari taiyariyari yuhetsiemieme meta teiteri
wahetsiemieme. Mixinarieni mawariyari mipai katiniwewiemiki yuhetsiemieme meta
teiteri wahetsiemieme.

25 Matsi 'itiya mawariyari wiyayari mawari taiyametsie pititaiya.

26 »Kemi'ane mihiritiarie tsipu yeutapai makumawetsie metatuaniki, miki
yu'ixurikite puti'ekwa meta putiiwa. Mipai tiyuriemeke mematiteitsie kaninuamiki.

27 »Tsikeru temaiki 'itiya mawariyari mayeitiarie meta tsipu "uki 'itiya mawariyari
mayeitiarie, miki xuriya me'ilya muyepatsietsie mixinarieni mawariyari mayaniki,
miki piwayetikieni teikwariepai, nawiyari waiyari kwitaya pititaiyarieni.

28 Kemi'ane mititaiya miki yu'ixuriki piti'ekwa meta piti'iwa. Mipai tiyurieme 'anake
punuani mematiteitsie.

29 »'1ki 'aitsika yuheyemeki 'aixia mi'ane xehetsiemieme payani yaxemitekahuniki,
yunaime xehetsiemieme meta 'ateewa kiekatari: Tamamata tukaritsie 'atahutarieka
metseritsie xepiyuhakieni tixaiti 'uximayatsika xepikatehexeiyani.

30 Miki tukaritsie xemixinarieni mawariyari puyetuiyani xemi'itiyaniki, Yawé hixie
xekani'itivakuni naimeki ke'axaxemiteuyuriki.

31Xeme xehetsiemieme xeitukari pu'uxipiyatini 'ana xepiyuhakieni. 'Tki 'aitsika
yuheyemeki 'aixia mi'ane kanihikitini.

32 »Mawari wewiwame kemi'ane manayexeiyarie meta yamitiuta'aitiarie yupaapa
'utima mieme mayaniki miki mixinarieni mawariyari puwewieni. Miki rinu
'ixurikiyari mipatsie kananakatimiki,

33 mixinarieni mawariyari piwewieni Waikawa Muyepatsietsie mieme meta "ixuriki
Tukiyarita mieme meta mawari taiyame hetsiemieme. Yaxeikia meta pitiyurieni
mawari wewiwamete wahetsiemieme meta kiekatari memiyutixexeiriwa

wahetsiemieme memixinarieniki. _ .
34 »'1ki 'aitsika yuheyemeki 'aixia mi'ane kanihikitikamiki yatemitekahuniki:

Xeiwiyari 'aye'axekaku xeimieme mixinarieni mawariyari xepukuwewiwani yunaiti
'ixaheritsixi wahetsiemieme naimeki yunaiti 'axamemiteyurieki».
Mipai katinaye'atiarieni Yawé Muitsexi kemitiuta'aitiakai.

17

Kemira'imariwa xuriya mikwakaki

1Yawé Muitsexi katiniuta'aitiani,

2'Aruni meta niwemama meta 'ixaheritsixi yunaime mipai mitiwatahiaweki: «'Tki
kanihikitini Yawé mitati'aitia:

3 »Kepauka xewiti 'ixaheri tewiyari wakaxi yatini muxa meta tsipu, mitimawa
mematiteitsie yatini 'ateewa paiti.

4 Miki hetsiena pirahiiyani xuriya metayeuriki meta mikaheihaki 'ixuriki tukiyari
miranutahakitiretsie mumierieniki, muwa mixatianiki mawari Yawé hetsiemieme
mayaniki tukieya hixie. 'Ayumieme miki payeweiyarieni yuteiterima watsata.

5'Tki 'aitsika kanihikitini 'ixaheritsixi Yawé memi'atiiriwaniki mawari yeuta
memitiwewiwa. Mawari wewiwame hetsia mepi'atiwani 'ixuriki tukiyari
miranutahakitiretsie, Yawé memiyetuirieniki 'aixia memiteyuxeiyani mawariyari
mayaniki.

6 Mawari wewiwame xuriya pitayeurieni mawari taiyame Yawé tipiinieyatsie,
'ixuriki tukiyarita miranutahakitiretsie, meta wiyayari kanititaiyamiki witsimu'ia
Yawé minake mihikiki.

7Hatsuakuri mawari mepikawaxatiani yukakaiyarixi memiwarexeiya, tsipuri
'ukitsi wahepai me'aneneme memiwarutiwewl. 'IKki 'aitsika yuheyameki 'aixia mi'ane
kanihikitini miki wahetsimieme meta watiiriyama.

8 »Kepauka xewiti 'Ixaheri tewiyari yatini 'ateewa kiekame xehamatia muka mawari
taiyariyari miyetuani yatini mawari,

9xika kaheihana 'ixuriki tukiyarita miranutahakitiritsie Yawé mixatianiki, miki
payeweiyarieni yuteiterima watsata.

10 yKepauka xewiti 'ixaheritsixi yatini 'ateewa kiekame xehamatia muka xika naime
tsepa tita mitixuriyaya tikwaka, ne nepiyeha'ani hepaitsitana meta teiterimama
wahetsia nekaneyeweiyamiki.

11Yunaiti memite'ayeneniere xuriyaki mekanayeneniereni. Ne nekimana
nepixeyetuirie mawari taiyametsie, xemixinarieniki yuxexuiti, miki xuriyaki
katiniyimiki xemixinarieniki.

12'Ayumieme mipai nepitixekihiawe: Xewiti xeme xuriya pikakwa'ani, meta 'ateewa
kiekame pika'itikwani xehetsia 'ukaiti.

13 »Xewiti 'ixaheritsixi yatini 'ateewa kiekame xehetsia 'ukaiti xika tixaiti remieni
yeutanaka yatini weurai memitikwaniki memupitiarie, miki xuriyaya 'ayekuname
kwiepa mitayeurieni penuteuku,

l4yunaiti memite'ayeneniere xuriyaki mekanayeneniereni. 'Ayumieme
yanepitixekuhiawe: Memitexiawe waxuriya xepikakwa'ani, yunaiti
memite'ayaneniere xuriyaki mekanayeneniereni, kemi'ane mitikwani miki
payewelyarieni yuteiterima watsata.

15 »Yunaiti 'ixaheritsixi yatini 'ateewa kiekame xika xewiti wai 'utikwani 'irawe
'imieyu yanitsitini heititsanaxiaku, miki yu'ixuriki piti'ekwa meta haki pitiiwa,
ka'itiyati puyuhayewa kepauka mikiyiretsieke 'anakeri 'itiyati payani.

16 Xikari yu'ixuriki ka'uti'ekwa meta xika ka'uti'iwa, miki 'axamitiuyuriki
tiuka'eniwati payani».

18

Kemitiwaruta'imaiyaxi hipame memikawakumaiwaniki

1Yawé Muitsexi mipai katiniuta'aitiani,

2'ixaheritsixi mipai mitiwatahiaweki: «Ne Yawé xekakaiyari nekanihikitini.

3 'Ekipitutari yuyeiyari kememitehexeiyakai wahepai xepikateyurieka, meripaiti
xematitekaitsie, meta Kanani kiekatari wahepai, ne hakewa hiki nemixehewititsie.
Wa'aitsika xepika'anukuweweiyani,

4matsi ne'aitsikatsie yaxekateneyurikuni meta ne'iniari niukiyaritsie
yaxekatenekahukuni. Ne Yawé xekakaiyari nekanihikitini.

5 Ne'iniari niukiyaritsie yaxeketenekahuni meta ne'aitsikatsie, kemi'ane
memeye'atiani miki tukari mekanipitiariekuni. Ne Yawé nekanihikitini.

Kemira'imariwa memuyukumaiwaniki hepaitsita

6 »Nixewiti 'ahurawa yu'iwa hetsia pika'aye'axeni hamatiana mikahuniki
'tkumayianike 'uka yatini 'uki. Netsi Yawé nekanihikitini.

7»'Apaapa pepikatewiyatsitiaka, 'amaama hamatia pepika'ukahupuni
pe'ikumayianike. Mipai pepikayianeni miki kani'amaamatini.

8 »'Apaapa 'iyaya hamatia pepika'ukahupuni pe'ikumayianike, 'apaapa
pepikatewiyatsitiaka.

9»'Ataru hamatia pepika'ukahupuni pe'ikumayianike, 'apaapa meta 'amaama
memeyexei, 'axeikia xe'utinunuiwame yatsepa xaitsie metinuiwaxi.

10 »' Aniwe 'uki nu'aya 'uka hamatia pepika'ukahupuni pe'ikumayianike, meta 'aniwe
'uka nu'aya hamatia, 'eki 'akimana pemi'ananaimaka hepai kani'aneni.

11 »'Apaapa nu'aya yu'iyatsie meyexei hamatia pepika'ukahupuni pe'ikumayianike.
Pepika'itewiyatsitiaka miki pi'a'iwa.

12 »'Apaapa taruya hamatia pepika'ukahupuni pe'ikumayianike, 'apaapa
pepikatewiyatsitiaka.

13 »'Amaama 'iwaya hamatia pepika'ukahupuni pe'ikumayianike, 'amaama
pepikatewiyatsitiaka.

14 »'Apaapa 'iwaya "uki pepikatewiyatsitiaka, 'iyaya hamatia pepika'ukahupuni
pe'ikumayianike, kariki miki kani'ateteitini.

15 »Yaxeikia 'amu'e hamatia pepika'ukahupuni pe'ikumayianike. 'Aniwe
pepikatewiyatsitiaka.

16 »'A'iwa 'iyaya hamatia pepika'ukahupuni pe'ikumayianike, 'akimana
pekani'atewiyatsitiakamiki.

17 wyuhutame 'ukari wahamatia pepika'ukahupuni pemiwakumayianiki maamaya
meta niweya meta mama'‘imama, tatsiari niweya 'uki nu'aya, yatini nu'aya 'uka nu'aya.

Miki 'ahurawa mekani'iwamarixitini, 'ayumieme xika 'itkumayiani waikawa
‘axakatiniyurimiki.

18 »Pepika'itiwitikini 'akwe, meta hamatiana pepika'ukahupuni pe'ikumayianike
mexi 'akuxi 'a'iya 'ayeniere, kapa meyuyehekaxianiki.

Hutarieka kememite'uhiritiarie

19 »Xeime 'ukaratsi hamatia pepika'ukahupuni pe'ikumayianike, mexixi 'akuxi
Xuriya 'i'axiya.

20 »'Ahepai tewi 'iyaya hamatia pepika'ukahupuni pe'ikumayianike, kapa mikiki
peka'itiyati pe'uyuhayewaki.

21 »Kemititewaki 'akakaiyari kapatsiekame pepika'ayeitiaka, 'aniwe peyetuati Muruki
kakaiyariyari hetsia, mawari mitataiyarieni mayaniki. Ne Yawé nekanihikitini.

22 »'Uki hamatia pepika'ukahupuni 'uka hamatia pemukahupuni hepai. Mikiri
mixani'eriwa kanihikitini.

23 »Tewatsiekate memitexiawe pepikawakumaiwani. Mikiki peka'itiyati
pepikahayuyeitiaka.

»Meta yaxeikia tewatsiekame 'uka pikakumaiwani. Mipairi yianeti 'axapi'itiarieka.

24 »Mipai xeteyurieti xeka'itiyati xepikahayuyeitiaka, mipai mete'uyurieku nuiwarite
hiki nekaniwarayeweiyamiki xeme nemixenaki'erieki,

25 mikiki kwie yukimana 'axapuyuyuri. 'Ayumieme nepuwaru'uximatia
‘axamemite'uyuriki, miki kwie yuteiterima kaniwaruhayani.

26 Xeme yaxeketenekahuni ne'iniari niukiyaritsie meta kenemiti'aita. Tsepa xeme
meta 'ateewa kiekatari xehamatia memititei miki mixani'eriwaki mipai
xepikateyurieka,

27matsi miki miyamiti'ane yamekateniyuriekaitini 'iki kwieyaritsie memititekai
xeme 'ena 'akuxi xeka'axiawawekaku, kwie 'axa'aneti kanayani.

28 Xikata xeme kwie ka'itiyakame xe'ayeitiani, mikita pixehayani nuiwarite
kemitiwaruhaya hepai hetsiena memukutekai xeme 'akuxi 'ena xeka'axiawawekaku.

29 »Kemi'ane 'iki mitixani'eriwaki yamitiyurieni miki kanayeweiyariemiki
yuteiterima watsata.

30 Xeme yaxeketenekahuni kenemiti'aita, xeketenehayewani tita mitixani'eriwaki
yeiyari kememiteyuriekai 'ena kwiepa xeme 'akuxi xeka'axiawawekaku. Xeka'itiyati
xepikahayuyeitiaka mikiki. Netsi Yawé xekakaiyari nekanihikitini».

19

Kememite'uta'inierie memipatsiekaki

1Yawé Muitsexi katiniuta'aitiani,

2'ixaheritsixi memuyutixexeiriwa mitiwataxatianiki 'ipai mitiwatahiaweki:
«Xekenepatsieka, ne Yawé xekakaiyari nemipatsieki.

3 »Xeme yunaiti yumaamama meta yupaapama xeketeniwareuyehiwirieka. 'Uxipiya
tukari xekena'eriwani ne Yawé xekakaiyari nekanihikitini.

4 »Kakaiyarixi tixaiti memikatehiki wahetsia xepikahekikani, kakaiyarixi tepiaki
memuwewiyatika xepikawawewieka. Ne Yawé xekakaiyari nekanihikitini.

5 »Kepauka Yawé mawari 'aixia memiteyuxeiyaniki mawariyari xemiteyetuirieni,
kemireuyewetseki xeketeneuyuri miki Yawé 'aixia 'anemeki mitanaki'erieniki.

6 Xekeneutikwa'i kepauka xemiwewienitsie yatinita 'uxa'arieka. Hairieka tukaritsie
mieme muyuhayewa xekanitataiyakuni.

7Xika xewiti hairieka tukaritsie 'itikwani, miki mawari pikatanaki'eriwa,
mixani'eriwa pihikitiniri.

8 Xika xewiti hairieka tukaritsie 'itikwani, katinika'eniexiamiki 'axamitiuyuriki tita
mitipatsie Yawé hetsiemieme kapatsiekame mayeitiaki. Miki yuteiterima watsata
payewelyarieni.

‘Ahepai tewi kepemitinaki'erieka

9 »Kepauka 'itsanaxa maye'anitsie, naime xepikaka'itsanani yuwatsiyata timieme
meta miayeyari naime xepikakapineni mana xekeneuhayewa.

10 »Tawari 'akuxi kaxie xatsimuyaritsie 'imatirieka mieme xepikawautiweni takari
meta mikaxiriwe pepikakuteixini. Tixaiti memikatehexeiya keniwaruhayewi meta
'ateewa kiekatari. Ne Yawé xekakaiyari nekanihikitini.

11 ypepikatinawayani.

»Xepikateyu'itaiyani.

»'Ahepai tewi pepikati'iriwiyani.

12 »Yaki xeikia pepika'ahiritiaka kenemititewaki, meta kenemititewaki 'akakaiyari
kapatsiekame pepika'ayeitiaka. Ne Yawé nekanihikitini.

13 »'Ahepai tewi pepikananaimaka, meta wairiyarika pepikatikunawairiwani tita
mirexeiya.

»Ti'uximayatame tuminieya pe'a'iti 'uxa'ariekake pepika'iku'iitiwani.

14 »Mikaheu'ena 'axapepikatikuhiaweni, mikaheuniere hixie pepikatiuyetsani
pemeikahianiki, matsi 'akakaiyari kenayemakaka. Ne Yawé nekanihikitini.

15 »'Eki heitseriemeki yaketinekuxatani, xeime xeikia pepikaparewimikini tixaiti
memikatehexeiya meta xikutsixi wahetsie, matsi kemitiheitserieki ketineyurieneni
yunaime wahetsie.

16 »' Ateiterima watsata 'axaniuki pepikawewieka, meta 'ahepai tewi pe'itati
pepikahekiatani. Ne Yawé nekanihikitini.

17 »'A'iwa 'a'iyaritsie pepika'uxiwe'erieka, matsi 'ahepai tewi keneutati'a
hahekiakameki kapa petiuka'eniexianiki miki ke'axamitiuyuriki.

18 »' Ahepai tewi pepikatikihiwiriwani kemumatsiuyuriki, meta haxia pepika'utani
hetsiena mieme. 'Ahepai tewi kenenaki'erieka 'eki kepemiti'anaki'erie hepai. Ne Yawé
nekanihikitini.

Tawarita kememite'uta'aitiarie

19 »yaxeketenekahuni ne'aitsikatsie: . _ .
»Tewaxi hipame yiki memi'anene wahamatia xepikawaweiyatsitiatiweni.

»Yuwatsiyata huta 'imiariyari yiki'anenekameki xepika'etiweni.

»'Ixuriki hiru hutame yiki 'anenemeki wewiyakame xepika'anakatikini.

20 »xika xewiti "'uki, 'uka wairiyarika ti'uximayatame hamatia 'ukahuni xeime
hamatia memuyutiwitinikekaiki yametekuxatakaku, matsi xika 'akuxi
kareyukatuiyawekaitini kaxinariewekaitini, miki yuhutati yamepitepitiarieni
kemireuyewetse xeikia memiteka'eniexianiki, matsi mepikakwi'iwa miki 'uka
mikatatuiyawekaiki 'akuxi.

21 Miki 'uki kaneuyeweka Yawé muxa 'uki mawariyari miyetuirieniki hetsiena
mirahiiyaki. 'Ixuriki tukiyarita miranutahakitiretsie kanenuhanimiki,

22 muwa mawari wewiwame 'itiya mawariyari kaniwewimiki Yawé hixie
‘axamiti'ane hepaitsita, Mipai miki ke'axamitiuyuriki pireuyehiwiyarieni.

23 »Kepauka xeme miki kwieyaritsie xemi'axiani xika kiyexi 'itkwaxi mikwaiwa
mukaxuawitiwa xete'uka'iteirita, haika wiyari 'tkwaxiyari xepikatikwani matsi
ka'itiyakame xekanayeitiakakuni.

24 Nauka wiyaritsieke naiti 'ikwaxi Yawé pixatiarieni mawari mayaniki Yawé
pamipariyutsi me'ipitiati,

25 'auxiwirieka wiyarike 'ikwaxiyari xemitikwaniki xepiyiwaweni. Mipai
xeteyurieyu waikawa pitiukaxuxuawereni. Ne Yawé xekakaiyari nekanihikitini.

26 »Tixaiti rayexureme xepikatekwaka.

»Kakaiyarixi memiwaruta'iwawiya kemitiyiniki mipai xepikateyurieka meta
xemiteyukewaiyaniki.

27 »' Akipa pepikahaxitiyeikani xikiraiye manuyemareki meta 'amixiya
'a'ayekwaitsiemieme kitsiena pepikahanuyexikani.

28 »' Awaiyaritsie pepika'atixitekeni mikite wahetsiemiemeki, meta
pepikareu'utiarieka 'anawiyaritsie. Ne Yawé nekanihikitini.

29 »Yuniwema wairiyarika xepikawapitiaka tuminiki memukumayiiwaniki,” kapa
yunaiti teiteri hipame kakaiyarixi mewarayexeiyati me'akineki meta kwiepa
‘axamiti'aneki 'akunini.

Tawarita xewiti kemireuyewetse

30 »'Uxipiya tukari xekena'eriwani, netuki xekenayexeiyani. Ne Yawé nekanihikitini.

31»Mikite wahamatia memitekuxata wahetsia xepikakinetiweni, hipame 'iyarite
memuwakihiawe xepikawakuwautiweni matsi xeka'itiyati xepakine miki waheki. Ne
Yawé xekakaiyari nekanihikitini.

32 »'Amiyumate pexeiyame keneutakexi.

»'Ukirawetsixi 'aixia ketinewaxeiyani.

»'Akakaiyari kenayemakaxeni. Ne Yawé nekanihikitini.

33 »xika xewiti 'ateewa kiekame kiekaritsie xematiteitsie nuame mana hetayerini,
xepikahei'uximatiaka.

34 Matsi 'aixia xeketenexeiyani xewiti xehetsia mimiemetini hepai. Xekenenaki'erika
xeme kexemiteyunaki'erie, mipai xetemaiti xemeta kikamete 'Ekipitutsie
xemihikitikaiki. Ne Yawé 'ixaheritsixi wakakaiyari nekanihikitini.

35 »Ti'ininiatame tiyukwamanameki pepikati'iniatani, kemautatewaki, meta
kemirahete meta kepaimeti mirakanakeki.

36 Miranuyewiwitiwa kenexeiyani kemirahete 'aixia reku'iniaritikaime. Ne Yawé
xekakaiyari nekanihikitini, 'Ekipitu nemixe'ayewiti.

37»Matsi naime ne'aitsikatsie yaxeketenekahuni. Yaxeketeneyurieka naime tita
nemiti'aita. Ne Yawé nekanihikitini».

20

‘Axamiti'aneki kememite ukwinixi

1Yawé Muitsexi mipai katiniuta'aitiani

2'ixaheritsixi mipai mitiwatahiaweki: «Yunaiti 'ixaheritsixi meta 'ateewa kiekatari
'Ixaheri kwieyaritsie memititeni xika xewiti yuniwe mitataiyarieniki yetuani, Muruki
kakaiyariyari mawarieya mayaniki. Miki kanimieriemiki. Kiekatari
memiyutixexeiriwa mepimieni tetexiki me'itituaxati.

3 Ne miki hepaitsita nepiyeha'ani meta teiterimama watsata nepeyeweiya, xeime
yuniwe miyetuaki mitataiyarieniki Muruki kakaiyariyari mawarieya mayaniki,
ka'itiyakame mayeitiaki netuki muyepatsieta meta kenemititewaki nekapatsiekame
minetsi 'ayeitiaki.

4 »Xika kiekatari memuyutixexeiriwa 'atsimekate'uyurieni miki tewi hepaitsita
yuniwe xeime miyetuaki Muruki hetsia, meta xika meka'imieni,

> ne miki nepaye'unieka meta tiiriyamama, meta nepeyeweiya teiterimama watsata
meta yunaime teiteri Muruki hamatiana memukahini hepai memiyi me'eyexeiyati.

6 »Yaxeikiata tsiere nepiwaraye'unieka kemi'ane mikite wahamatia memitekuxata
meta hipame 'iyarite memiwakihiawe wahetsia memikinetiwe wahepaitsita meta

* 19:2919:29 Hipati kananitari mipai mepite'u'eri kename 'ikiki Kakaiyari metemawieritianikekai.

mewaranukuweiyame 'iyarite wahamatia memukahini hepai mekaniyiakakuni.
Teiterimama watsata nekaniwarayeweiyamiki.

7»Nehetsia xekeyeyu'itieka, meta xekenepatsieka, netsi Yawé xekakaiyari
nekanihikitini.

8 »Yaxeketenekahuni ne'aitsikatsie xekenaye'atiaka. Ne Yawé, nemixepata
nekanihikitini.

9 »Xika xewiti yupaapa 'axatiutahiawe meta yumaama, miki ke'umierieni: yupaapa
yumaama hepaitsita 'axamutayiki, miki mimierieniki hetsiena pitinakeni.

10 »xika xewiti yuhepai tewi 'iyaya 'ukumayiani, mikiri yuhutati mekanikwi'iwakuni
‘'uki meta 'uka.

11 »xika xewiti yupaapa 'iyaya hamatia 'ukahuni, yupaapa kanitewiyatsitiaka. 'Uki
meta 'uka mepikwi'iwa, miyamemite'uyuriki wahetsie pitinakeni memikwi'iwaki.

12 yXika xewiti yumu'e hamatia 'ukahuni, 'uki meta 'uka mekanikwi'iwakuni.
Waikawameki 'axamemite'uyuriki, miyamemite'uyuriki wahetsie pitinakeni

memukwi'iwaki.

13 »xika xewiti 'uki hamatia 'ukahuni, 'uka hamatia mukahuni hepai, mikiri
mixani'eriwaki memite'uyuri yuhutati mekanikwi'iwakuni, wahetsie pitinakeni
memikwi'iwaki.

14 »Xika xewiti maamaya meta niweya mame warukumayiani, mikiri waikawa
‘axamepite'uyuri. Miki yuhaikati mekanititaiyariekuni, tawarita xetsata "iki
'‘axamiti'ane mikatixuaweniki.

15 »xika xewiti "ukititi titewatsiekame 'ukumayiani, miki ke'umierieni meta yaxeikia
tewatsiekame kanimieriemiki.

16 »xika xewiti 'ukatiti tewatsiekame 'ikumayiani, miki yuhutati mepikwi'iwa
wahetsie pitinakeni memikwi'iwaki.

17 »xika xewiti 'ahurawa yu'iwa 'ukumayiani, mikiri tewiyikimeki katiniyurimiki
yuhutati miirikia mekananuhapaniekuni. Yu'iwa kaniutewiyatsitiani,
miyamutiuyuriki katinika'eniexiamiki ke'axamitiuyuriki.

18 »xika xewiti xeime 'uka xuriya 'i'axiyakaku hamatia 'ukahuni 'ikumayiani, miki
mitiuhanitsitia matsiikime kanayeitiani, yaxeikiata miki 'uka kaniyuhekiata yuxuriya
muhanitsitiaki. Miki yuhutati yuteiterima watsata mepayeweiyarieni.

19 »'Atetei 'apaapa meta 'amaama 'iwaya hamatia pepika'ukahupuni, mikiri 'ahurawa
'a'iwa pekanitewiyatsitiaka, miki yuhutati mekatenika'eniexiakuni
ke'axamemite'uyuriki.

20 »xika xewiti yutetei hamatia 'ukahuni, yutatatsi kanitewiyatsitiaka, miki yuhutati
mekatenika'eniexiakuni ke'axamemite'uyuriki: nuiwari mekawaraxeiyame
mekanikwikuni.

21 »xika xewiti yumatsika 'iyaya wairiyarika 'ipitiati 'itkumayiani, mikiri ka'itiyakame
pirayeitia yumatsika hepaitsita: yu'iwa kaniutewiyatsitiani mikiri yuhutati
yunuiwarima mewarexeiyati mepika'akine.

22 »Naime ne'aitsikate xekenaye'atiaka meta ne'iniari niukiyarite. Yaxeketenekahuni,
kapa kwie nemixeyetuirieni mana xemetiteniki xe'uhayaniki.

23 Miki nuiwarite kememiteyurie xewa'iketi xepika'u'uwani xeme nexenaki'erieti
nemuwarayeweiya. Miki naime mipai mekateniuyurieni, ne miki

nekaniwarutixani'erieni.
24 Matsi xeme nekatinixekihiaweni: “Ne miki kwie nuiwarite mematitekaitsie
nep1xeyetu1r1en1 kwie retsi meta xiete waikawa maxiawetsie. Ne nekimana

nepixeyetuirieni xehetsie mitinakeniki”.

»Ne Yawé xekakaiyari nekanihikitini, hipame nuiwaritetsie wahetsia yiki
Xe'aneneme nemixe'ayeitiaki.

25'Ayumieme, xemeta yuki me'aneneme xekeniwarayeitiaka yeutari memitexiawe
memi'itiyatika meta memika'itiyatika, meta memite'awiwawe watsata memi'itiyatika

meta memika'itiyatika. Xemixani'eriwa xepika'ayuyeitiaka miki memitexuawe yeutari
waheki, memite'awiwawe meta tsepa ketita yutawima mitikuyeikaki, ne
memika'itiyaki miki nepixe'u'iniaritia.

26 Xeme xekenepatsieka, ne Yawé nemipatsieki, ne yukipita xe'aneneme
nekaxenayeitiani hipame nuiwarite watsata, nehetsia miemete xemihikitiniki.

27 »xika xewiti "'uki yatini 'uka mikite wahamatia tikuxatani meta hipame 'iyarite
muwakihiawe, miki kanimieriemiki. Tetexiki tituaxiexiame kanimimiki, hetsiena
mitinakekaiki mumierieniki».

21

Mawari wewiwamete kememitepatsie

1Yawé Muitsexi katiniuta'aitiani mawari wewiwamete mipai mitiwatahiaweki,
'Aruni niwemama: «Xeka'itiyati Xxepikahayuyeitiaka mikite yukiekaritsie
xewakumaiwati,

2 matsi miki xeikia mepiyiwaweni 'iwaya 'aurawatanaka, maamaya, paapaya, nu'aya
'uki, niweya 'uka, xika xewiti 'umini 'ahurawa 'iwaya

3yatini 'iwaya 'uka kawikieti hetsiana muka.

4 Miki memanuyetei memihikiki yukiekaritsie, meka'itiyati mepikahayuyeitiaka
meta mepikayutsewiximaka.

> »Mawari wewiwamete yumu'utsie mepikayukaxikani, yumixiya kitsie
yu'ayekwaitsie mieme mepikahataxikani meta yuwaiyaritsie mepikayutixitekeni.

6 Kaneuyeweka memipatsiekaki yukakaiyari hetsiemieme, meta miki kemititewa
kapatsiekame mepikahayeitiwani. Miki mekanihikitini 'imikieri taipa warikariekame
Yawé memiteyetuiriwa, paa yukakaiyari hetsiemieme hepai mekani'aneneni.
'‘Ayumieme mekanipatsiekakuni.

7»Xewiti tima mawari wewiwame xeime tuminiki mukumayiiwa pikatiwitikini,
yatini 'eiriwakame, meta xeime 'uka mayiiyakame, yukakaiyari hetsiemieme
mipatsieki.

8 Patsiekame kenayeitiaka, miki 'akakaiyari paa miyetuiriwaki. 'Ahetsiemieme
kanipatsiekamiki, ne Yawé nemipatsieki, xeme xepatsiekame nepixe'ayeitia.

9 »Mawari wewiwame niweyatiti tuminiki mukumayiiwa xika 'ayuyeitiani miki
yikimana kapatsieti payuyeitiani yaxeikiatatsiere yupaapa kapatsiekame
kanayeitiamiki. Kaneuyeweka 'ayeniereti mitataiyarieniki.

Mawari wewiwamete tiwa'aitiwame kemitipatsieka

10 »Kemi'ane manayexeiyarieni yu'iwama watsata mawari wewiwamete
tiwa'aitiwame mayaniki, mu'uyatsie hatseiti mitiyupata mukawiriyarie, meta
kemi'ane mawari wewiwamete wakemari manakatiniki miyetuiriyarie, 'aixia
reyutsiketi puyeikani meta yukamixa pikaheukatsanani.

11 »Kaxari muyekatsie tima pikaheutahakeni.

»Ka'itiyati pikahayuyeitiaka, yupaapaki meta yumaamaki.

12 yTukita pikawayeyeikani kapa kapatsiekame yukakaiyari tukieya 'ayeitianiki, miki
mipatsieniki hatseiti mitiyupata 'ukawiriyarieka manayexeiyarieki yukakaiyaritsie
mieme. Ne Yawé nekanihikitini.

13 »'Uka mitiwitini 'iyaya mayaniki pikamayiiyaka.

14 Meta wiura pikatiwitikini metatsiere 'eiriwakame, yaxeikiata tuminiki
mukumayiiwa. Matsi memakuteitsie kiekame mikamayiiya kanitiwitimiki,

15 kapa mekapatsiekame yunuiwari warayeitianiki yuteiterima watsata. Ne Yawé
nekanihikitini nemixepata».

Kemireuyewetse memi'aneneniki mawari wewiwamete
16 Yawé Muitsexi mipai katiniuta'aitiani

17"Aruni mipai mititahiaweki: «Xewiti 'anuiwaritsiemiemete xika yuwaiyaritsie 'aixia
ka'aneni miki pikayiweni 'ahurawa muyaniki yukakaiyari hetsia paa mawariyari
miyetuaniki.

18 Tikuyeti yuwaiyaritsie pikayiweni 'ahurawa muyaniki mipai 'aneti: kaheuniereti,
‘uti'itsaiwati, yihixie kanirieti, meta waiyarieyatsie reuyewetikaikaku,

19'ikateya meta mamateya 'akamumurikaku,

20'anatutsiti meta 'etsi'utewiti, meta heuneriitsieti yatini haiya xetati mukumarike
hexeiyati, hixitana tiukuturekaku, yatini 'ataripiyati.

21 Mawari wewiwame 'Aruni nuiwarieya xika xewiti miki kwiniya mipai 'aneme
hexeiyani pikayiweni 'ahurawa muyaniki Yawé 'imikieri taipa warikariekame
miwewirieniki. Meta pikayiweni paa mawariyari yukakaiyari miyetuirieniki.

22 Kaniyuwemiki xeikia paa mawariyari meta 'tkwai mipatsie meta waikawa
mipatsietika mitikwaniki,

23 miki kwiniya mexeiyaki 'ixuriki meuwieta paiti pikaheutahani meta mawari
taiyametsie 'ahurawa pika'uyani, kapa netuki kapatsiekame 'ayeitiakaki. Ne Yawé
nekanihikitini mawari wewiwamete nemiwapata».

24 Muitsexi 'iki naime 'Aruni meta niwemama yaxeikiata yunaime 'ixaheritsixi
katiniwarutaxatiani.

22

Yawé mawarieya

1Yawé Muitsexi mipai katiniuta'aitiani

2'Aruni meta niwemama mipai mitiwatahiaweki: «'Aixia 'anemeki meketeyurieka
waikawameki me'eyexeiyati 'ixaheritsixi mawari mipatsie meminetsiwewirie, kapa
kenemititewaki nekapatsiekame menetsi'ayeitianiki. Ne Yawé nekanihikitini».

3 Yaxeikiata mipai katinita'aitiani mipai mitiwatahiaweki: «Xika xewiti 'Aruni
nuiwarieya ka'itiyati mawari 'aurie 'ahurawa 'uyani 'ixaheritsixi Yawé
memiyetuiriwatsie, miki nehixie payeweiyarieni. Ne Yawé nekanihikitini.

4 »xika xewiti 'Aruni nuiwarieya tixaiti mitiyuwiriweki yuwaiyaritsie tikuyeni, yatini
tiuhanitsitiaka miki pitihayewa mawarite mitipatsietika tikwati, kepauka
muyu'itienitsieke. Xika xewiti tixaiti kati'itiyati timikiti hetsiena reutawereyu tixaiti
tiumayiani yatini tiuhanitsitiakame,

Syatini yeuta memitexuawe, yatini tewi ka'itikayame, tsepa titaki memikate'itiyatika,

6 miki ka'itiyati kaniyuhayewamiki kepauka mikiyiretsieke. 'Ayumieme, mawari
mipatsie pikatikwani. Haki kaniti'iwamiki,

7tau makayunetsieke 'itiyati puyuhayewa. 'Anakeri kaniyiwemiki mawari mipatsie
mitikwaniki, miki mi'ikwaiyaki.

8 Tixaiti timikiti titaxeiyarieyu pikatikwaka yatini tiyukwa'ame 'itexierieya, kapa
ka'itiyati 'ayaniki. Ne Yawé nekanihikitini.

9 »Mawari wewiwamete yameketekahuni ne'aitsikatsie, mipai 'axamepukateyurieni
meta mepikakwini kapatsiekame nemawari me'ayeitiame. Ne Yawé nekanihikitini,
mawari wewiwamete nemiwapata.

10 »Xewititima mawari wewiwamete watiiriyama wahetsie kamiemetiti mawari
mipatsie mitikwani pikayiweni, meta xewiti mawari wewiwame Kiita 'ayekaiti,
metatsiere ti'uximayatsiriwame.

11 Matsi xeikia wairiyarika ti'uximayatame mawari wewiwame minanai piyiweni
mitikwaniki, metatsiere wairiyarika ti'uximayatame kiena mutinuiwaxi.

12Xika mawari wewiwame niweya 'uka xeime mawari wewiwame kahikitime
‘'utiwitini, pikayiweni mawari memiyetuiriyariwa 'imikieri 'aixia mi'anene
mitikwaniki.

13 Matsi xika kinaya "umini yatini 'uku'eiriwa nunutsi meka'ayexeiyawaweti, miki
punuani yupaapa hetsia yaxeikia muyuxewini hepai, 'ana piyiweni paapaya tita
mitikwa'a mitikwaniki. Matsi kemi'ane mikanuiwarieya pikapitiarie mitikwaniki.

14 »xika xewiti 'atsikatimaiti mawari mipatsie 'utikwani, mikita mawari piyetuani
'‘auxiwimeyaritsie mieme tawari xei'iniariyari kaniyetuamiki.

15 »Mawari wewiwamete mawari mipatsie kapatsiekame mepika'ayeitiaka
'ixaheritsixi Yawé memiyetuiriwa,

16'ayumieme xika memitikwaniki hipame mewarupitiani yuhetsie 'axamiti'ane
mepite'ahiani peuyeweka mirayukatuani mawariyari memiyetuaniki. Ne Yawé
nekanihikitini nemixepata».

Mawarite Kakaiyari mikatinaki'erie

17Yawé Muitsexi mipai katiniuta'aitiani

18 'Aruni mipai mitiwatahiaweki meta niwemama meta yunaime 'ixaheritsixi: «xika
xewiti xeme 'ixaheritsixi yatini 'ateewa kiekame 'Ixaheri kwieyaritsie 'ukaiti, Yawé
mawari taiyariyari yetuirieni kemutayi raye'atianike yatini kemitiyuwairiya
mawariyari,

19 miki mitanaki'eriwaki tewa "ukitime 'aixia 'aneme kaniyetuiriemiki, tuuru, muxa,
yatini tsipu.

20Xeime tewa 'axa'aneme xepika'ixatiaka, mipai 'anekame Xepikatanaki'eriyarieni

21 »Xika xewiti, kemutayi miraye ‘atianiki yatini kemitiyuwairiya mawariyari Yaweé
yetulrlem tuuru yatini muxa 'aixia memiteyuxeiya mawariyari mayaniki, miki 'aixia
pi'aneni mitanaki'eriwaki.

22 Tewaxi yawe mepikayetuiriwani mawari taipa warikariekame mayaniki
mekaheuneniereme, me'uti'itsaiwame, me'ikamimirime, meheu'etsatikaime,
meheuneriitsietikaime, meta haiya xetati kumarikeme wanawiyaritsie mehexeiyame.
Mipai me'anenekame mawari taiyametsie xepikawayetuayani.

23 Kemitiyuwairiya mawariyari mayaniki xeikia xepiyiwaweni xemiyetuaniki xeime
tuuru yatini muxa tsepa 'etsihawekame, peru kepemutayi pemiraye'atianiki mipai
‘aneti mawari pikatanaki'eriwa.

24 »Yawé xeime xepikayetuiriwani memitexuawe 'ipuriteya tiukwinitiarieyu,
piratsietikaikaku, haxitekietikaime yatini hatsatsanime. Yukwietsie mipai
xepikateyurieka.

25 'Ateewa kiekatari xika mipai me'aneneme mewayetuayani xepikawanaki'eririeka,
'iyetuanike xekakaiyari 'ikwaiya mayaniki. Miki 'axamemi'aneneki
xepikatanaki'eriyarieni».

26 Yawé Muitsexi mipai katiniutahiawe:

27 «Kepauka tsikeru mitinuiwa, yatini muxa yatini tsipu nunutsi, miki piyuhayewa
yumaama hamatia 'atahuta tukari. 'Atahaika tukari meutiyune Yawé pitanaki'erieni
mawari taipa warikariekame miyetuiyani mayaniki.

28 wXeitukariyaritsie mieme xeime wakaxi meta xeime muxa meyuniwematikaime
xepikawaranutixitekeni.

29 »Kepauka Yawé xeime mawari xemiyetuirieni pamipariyutsi xemipitiaki, 'aixia
'‘anemeki xeketeneuyuri xemitanaki'eriyarieniki.

30 Miki tukaritsie xeikia xekanitikwaikuni, xepika'ikuhayeikawani 'uxa'arieka
mieme mayaniki. Ne Yawé nekanihikitini.

31 »Yaxeketenekahuni ne'aitsikatsie mipai xeketeneyurieka. Ne Yawé nepihiki.

32 »Kenemititewaki nekapatsiekame xepikanetsi'ayeitiwani matsi xekenenetimati
nemipatsieki 'ixaheritsixi watsata. Ne Yawé nekanihikitini nemixepata.

33 Ne 'Ekipitu nekaxenayehapani xekakaiyari nemayaniki. Ne Yawé nekanihikitini».

23

Kepauka 'ixiarari mematiwewiwatsie

1Yawé Muitsexi katiniuta'aitiani

2'ixaheritsixi mipai mitiwatahiaweki: «'ki 'ixiararite pihiki ne nemixe'utawewiri,
xeme xemiwakuxaxatiwaniki patsiekameki memuyukuxexeiriwaniki nehetsiemieme.
Ne Yaweé 'iki nemixe'utiwewiriki.
Xawati 'ixiarariyari

3 »'Ataxewime tukari xeikia xepite'uximayaka, matsi 'atahutarieka tukariyaritsie
'uxipiya tukari kanihikitikamiki, miki tukaritsie 'ixiarari patsiekameki
memuyukuxexeiriwa nehetsiemieme pihikitini, 'ana tixaitikitima xepikate'uximayaka.
Tsepa xeme hakewa xemetiteni, xawati kanipatsiekamiki Yawé hetsiemieme.

Patsikwa 'ixiarariyari
(Maw 23:4-8 - Mem 12:14-20, 'Inia 28:16-25, Hut 16:1-8)

4 »'ki 'ixiararite kanihikitsixitini Yawé mixe'utawewiri, patsiekameki
memuyukuxexeiriwa hetsiemieme xeme xepikuxatani xexuiti tukari
mika'iniaritikatsie:

5 »Patsikwa Yawé hetsiemieme tamamata heimana naurieka tukayaritsie putsuti
mexiakame metseriyaritsie tau makayunetsieke.

6 Tamamata heimana 'auxiwirieka tukari 'aye'ayu miki metseriyaritsie paa
mikakuxanariyarietika 'ixiarariyari kanitsutini Yawé hetsiemieme. 'Atahuta tukari
paa mikakuxanariyarietika xepikwaka.

7Mexiakame tukaritsie mepiwewieni 'ixiarari patsiekameki memuyukuxexeiriwa
hetsiena mieme, miki tukaritsie tixaitikitima xepikate'uximayaka.

8 'Atahuta tukari Yawé 'imikieri taipa warikariekame xekaniwewiriekakuni,
‘atahutarieka tukaritsie 'ixiarari patsiekameki memuyukuxexeiriwa hetsiena mieme
xekaniwewikuni, miki tukaritsie tixaitikitima xepikate'uximayaka».

Tkwaxi matiarimieme 'ixiarariyari

9 Yawé Muitsexi mipai katiniuta'aitiani,

10'ixaheritsixi mipai mitiwatahiaweki: «Kepauka xeme xemeutahaxiani kwie
nemixeyetuirienitsie, meta tiriku xemika'itsanatsie, mawari wewiwame hetsia
xeimanukuyari xekananukweikuni matiari mitiharieni mika'itsanatsie mieme.

11 Mawari wewiwame tiriku 'anahiakame 'imikieriyari teiki kanetseramiki
Iyuitiwati Yawé hixie mitanaki'eriyarieniki. Xawatiki 'anutiyayu 'uxa'arieka ximeri
miyetuaniki.

12'Ana kwiti miki tukariyaritsie xeime muxa xekanitimawakuni xeiwiyari hikame,
'aixia 'aneme, mawari taiyariyari Yawé hetsiemieme mayaniki.

13 Meta xepiyetuirieni nauka kiruyari tiriku mitixiyari 'aixia mi'ane hatseiti
wiriyariekame, tiriku mawariyari mayaniki, 'imikieri taipa warikariekame witsimu'ia
Yawé minake, meta xeirituruyari kaxie winuyari yetuame kanitiyeurimiki.

14 Paa xepikatikwani meta 'uriyari xarikiyari meta mihehekwa kepauka miki
'imikieri yukakaiyari xemi'atiirienitsieke. 'Iki 'aitsika pihikitini yamemitekahuniki
yunaiti 'anuiwaritsie miemete, tsepa hakewa memekuteni.

Itsanaxa 'ixiarariyari
(Maw 23:15-22 - 'Inia 28:26-31, Hut 16:9-12)
15 »Miki xawati tukariyari 'aye'ayu 'uxa'arieka, tatsiari kepauka tiriku 'imikieri
manukuyari Xxemi'atianitsie, 'atahuta tsemanayari 'aye'arikame xekani'iniatakuni.
16 Xewitita niuki pi'iniarini, huta tewiyari heimana tamamata tukari
xekani'iniatakuni 'atahuta xawatiyaritsie 'uxa'arieka ximeriyari xe'iniatatita, 'ana
Yawé xekaniyetuiriekuni 'imiari mihehekwa mawariyari.

17Paa yukie mieme Yawé xekani'atiiriekuni, teiki hetserarieti 'uyuitiariwati
mawariyari mayaniki matiari mitiukaxuawerixi, paa hutame nauka kiruyari tiriku
mitixiyari 'aixia mi'aneki wewiyatikaime, tikuxanariyameki kwaxiyariekame.

18 Meta 'atahutame muxatsi 'ukitsi xepiwayetuani paa nikame xeiwiyari
mehitikaime 'aixia me'aneneme, xeime tsikeru meta yuhutame muxatsi "ukitsi. Tiriku
mawariteyari meta kaxie winuyari mitiyeuriyani mawariyari yinikame, xeime
mawari taiyariyari Yawé hetsiemieme, witsimu'ia Yawé minake.

19 Hiki tsipu 'uki xekanitimawakuni 'axaxemite'uyuri mawariyari mayaniki, meta
yuhutame muxatsi xeiwiyari mehitikaime kememiteyuxewi mawariyari mayaniki.

20 Mawari wewiwame muxatsi memuyuhuta teiki kaniwaretseramiki 'iyuitiwati,
meta paa matiari mieme heutinikame. Miki mawari 'uyuitiariwati Yawé hixie
miyetuiwaki, mawari mipatsie Yawé hetsiemieme meta mawari wewiwame
hetsiemieme pirayani.

21'Ana kwiti miki tukaritsie, xeme xekaniyukuxeirikuni 'ixiarari patsiekame Yawé
hetsiemieme xewewienike, miki tukaritsie tixaitiki xepikate'uximayaka. 'Tki
kanihikitikamiki 'aitsika yuheyemeki yamemiteyuriekaki yunaiti 'anuiwarima, tsepa
hakewa memetiteni.

22 »Kepauka 'itsanaxa tukari maye'ani, naime tetsitanapai xepika'itsanatiweni meta
muyukuhayeikawa naime xepikayeteixirimeni. Xekenekuhayeikawani tixaiti
memikatehexeiya meta 'ateewa kiekatari wahetsiemieme mirayaniki. Ne Yawé
xekakaiyari nekanihikitini».

Kuxinetate 'ixiarariyari
(Maw 23:23-25 - 'Inia 29:1-6)

23 Yawé Muitsexi katiniuta'aitiani

24'ixaheritsixi mipai mitiwatahiaweki: «<Mexiakame tukaritsie 'atahuta
metseriyaritsie 'ana xeme 'uxipiya xepexeiyani, xeme xeme'eriwaniki miki tukaritsie
kuxineta pukayuaneni, 'ixiarari patsiekameki memuyukuxexeiriwa Yawé
hetsiemieme.

25 Miki tukaritsie tixaitiki xepikate'uximayaka, matsi pita Yawé 'imikieri taipa
warikariekame xekateniyetuiriekakuni».

Kemireuyehiwiyarieni tukariyari
(Maw 23:26-32 - Maw 16:2-34, 'Inia 29:7-11)

26 Yawé Muitsexi mipai katiniutahiawe:

27 «Tamamata tukaritsie 'atahuta metseriyaritsie 'ana xemiteheuyehiwiyariwa
tukariyari pihikitini. 'Ixiarari patsiekameki memuyukuxexeiriwa Yawé hetsiemieme
xekaniwewiekuni, meta xekaniyuhakiekuni meta 'imikieri taipa warikariekame
xekaniyetuakuni.

28 Miki tukaritsie tixaitiki xepikate'uximayaka mireuyehiwiyarieni tukariyari
mihikiki, kepauka Yawé xekakaiyari hixie 'itiya mawariyari mukuwewiwaki
xehetsiemieme.

29 Xika xewiti kayuhakieni miki yuteiterima watsata payeweiyarieni.

30 Xika xewiti tiuta'uximayata miki tukaritsie, ne nekimana kiekarieyatsie
nekanenuyehiamiki.

31'Ayumieme, xeme tixaitiki xepikate'uximayaka. 'Tki 'aitsika yuheyemeki
kanihikitikamiki yaxemitekahuniki yunaime xenuiwaritsie kanimiemetini, tsepa

hakewa xemetiteni. o ' o
32 Miki 'uxipiya tukari xehetsiemieme payani xemeyexeiyaniki, meta

xekaniyuhakiekakuni. Miki xawati 'atanauka tukariyari taikaiyaritsie xepitsutiani
miki metseriyaritsie 'uxa'arieka taikaiyaritsie paiti».

Xamaru matiwewiwa 'ixiarapa mieme
(Maw 23:33-43 - 'Inia 29:12-39, Hut 16:13-17)

33 Yawé Muitsexi mipai katiniuta'aitiani

34'ixaheritsixi mipai mitiwatahiaweki: «Tamamata heimana 'auxiwirieka tukaritsie
‘atahuta metseriyaritsie, xekanitsutiakuni Xamaru 'ixiarariyari Yawé hetsiemieme,
miki 'atahuta tukari xekaniyurikini.

35 Mexiakame tukaritsie 'ixiarari patsiekameki memuyukuxexeiriwa Yawé
hetsiemieme xekaniwewikuni. Miki tukaritsie tixaitiki xepikate'uximayaka.

36 'Atahutamexia tukari Yawé 'imikieri taipa kwaxiyariekame xekaniyetuiriekakuni.
'Atahairieka tukari 'ixiarari patsiekameki memuyukuxexeiriwa xekaniwewikuni
Yawé hetsiemieme meta tawari mawari 'imikieri taipa warikariekame
xekaniyetuiriekuni. 'Ixiarari patsiekameki memuyukuxexeiriwa kanihikitini. Miki
tukaritsie tixaitiki xepikate'uximayaka.

37 »'1ki 'ixiararite kanihikitini Yawé mixe'utawewiri, xeme xemikuxataniki
patsiekameki memuyukuxexeiriwa Yawé hetsiemieme, xemiyetuirieniki mawari
'imikieri taipa warikariekame, mawari taiyariyari, tiriku mawariyari, meta mawarite
meta kaxie winuyari mitiyeuriwa mawariyari, kemireku'ukaiki maye'atiarieniki

xXexuime tukaritsie. _ L o o ] .
38 'Tki naiti 'ixiararite xawati tukariyaritsie kanixeitaparitini Yawé tukari

'uxipiyayatsie ketemite'umikiwa, kepemiti'ahiritia mawariyari, yanutsu
kepemiti'awairiya mawariyari xeme xemiyetuirie.

39 »Tamamata heimana 'auxiwirieka tukariyaritsie 'atahuta metseriyaritsie, kwiepa
'itkwaxite mitiutixuawerixi xetekuxeiriemeri, 'atahutamexia tukari Yawé hetsiemieme
xekaniwewikuni. Mexiakame tukaritsie meta 'atahairieka tukariyaritsie 'uxipiya
tukari kanihikitini.

40 Mexiakame tukariyaritsie, katinitipimiki 'iteirite 'aixia mi'anenetsie timieme, taki
Xawariyari, meta 'iteiri xawariyari mi'etiriwiwe, meta hapuri 'aki 'utia muxuawe,
'atahuta tukari xekaniyutemamawiekakuni Yawé xekakaiyari hixie.

41 Xeiwiyari 'aye'axekaku, 'atahutamexia tukari xekanitiwewiwakuni 'iki 'ixiarari
Yawé hetsiemieme. 'Atahutarieka metseriyaritsie xekanitiwewiwakuni. 'Tki 'aitsika
kanihikitikamiki yuheyemeki mumieme 'aixia mi'ane nuiwarite 'umemahu

wahetsiemieme. o ) o .
42'Atahuta tukari mekaniyuriekuni xamaru kiiyarita me'ayeteti. Yunaiti

'ixaheritsixi mana memutinunuiwaxi xamarutia mekanayetekuni,

43 wanuiwarite yamemitehetimaniki kename ne xamaru mipai 'anenemeta
newareutayatsaxi 'ixaheritsixi kepauka 'Ekipitu nemiwarayewititsie. Ne Yawé
xekakaiyari nekanihikitini».

44 Mipai Muitsexi 'ixaheritsixi katiniwarutahekiatiani Yawé 'ixiararite
kemitiutawewiekaiki.

24

Muyepatsietsie kemitiuyehekiaka
(Maw 24:1-3 - Mem 27:20-21)

1Yawé Muitsexi mipai katiniutahiawe:

2 «'Ixaheritsixi mipai ketiniwaruta'aitia huriwa hatseitiyari hikiameki pinariekame
memimatsi'atiirieniki, tukita muyehekiakaki. Mipai kixeme yuheyemeki pitatikani.

3'Aruni 'ixuriki tukiyarita kixemete kanikuha'aritamiki, 'ixuriki meuwie hixie
Kakaiyari tiratuya miwayekatsie, tikariki mitakaki Yawé hixie. 'Iki 'aitsika yuheyemeki
payani xenuiwarite 'umemahu wahetsiemieme.

4 Kixemete, kixeme 'uitiwameta huruki miwewiyatikata 'uyewetikaiti yuheyemeki
pitatikani Yawé hixie.

Yawé paa kemitiyetuiriyariwa

5 »Tiriku mitixiyari 'aixia mi'ane kenewatituka keneutikwaxiya huxunuta tamamata
heimana huta tsuirayari. Xexuiti miki nauka kiruyari piraheteni.

6 Yawé hixie kenamana mexa huruki xeikia miwewiyatsie, hutakia 'ataxewime
payari xexuimetsie 'anuyemanetikaime.

7Xexuime xurukuyaritsie 'ikwa witsimu'ia hikiakame pepeutamanatiyani. Mipai
paa ma'eriwa mawariyari Yawé muxatiarie taipa warikariekame kanihikitikamiki.

8 'Tki paa Yawé kaniyetuiriyariwamiki yuheyemeki xawatiki. 'Tki kanihikitini 'aitsika

'aixia mi'ane 'ixaheritsixi kaniwahetsiemiemetini.
9 Miki paa 'Aruni hetsiemieme pihiki meta niwemama, miki muyepatsietsie

mepitikwani. Mawarika yamipaime waikawa mipatsie mihikiki Yawé muxatiarie
mawari taipa warikariekame. Miki 'aitsika yuheyemeki 'aixia mi'ane kanihikitini
yaxemitekahuniki».

‘Axame'utiyuati kememitekwi'iwani

10'Ixaheritsixi watsata xewiti tewi puyeikakai maamaya 'Ixaheri tewiyari
pihikitikai, paapayata 'ekipitutanaka tihikitikai. Hiki heiwa miki tewi 'ixaheri tewiyari
hamatia mematiteitsie 'imieri mekaniutsutiani.

11 Matsi 'ukaratsi 'ixaheri tewiyari nu'aya, 'axatayinike, Yawé 'utateriwati
hepaitsitana 'axakaniutayini, hiki Muitsexi hetsia mekaneihana. (Maamaya Tserumiti
katinitewakaitini Riwiri niweya, Rani nuiwarieyatiti).

12Hiki kananutahiiyani kepaukake Yawé yamitiwatahiawekekai
kememiyurienikekaiki.

13 Hiki Yawé Muitsexi mipai katiniutahiawe:

14 «' Axatiniukame Xematiteitsie xekenayeni'a. Kemi'ane memi'eni miki yurnamaki
mu'uyatsie mekeheutimeni meta memuyuxeirie yunaiti mekanitituaxixiakuni.

15 Mipai 'ixaheritsixi ketiniwaretahiawi: “Kemi'ane 'axamitayini yukakaiyari
hepaitsita, katinika'enieximiki 'axakememitiuyuriki”.

16 Yaxeikiata, kemi'ane Yawé kemititewaki mitateriwa yuhepai tewi 'axatitahiaweke
kanimieriemiki. Memuyutixexeiriwa yunaiti mekanitituaxixiakuni. Tsepaneti 'ateewa
mikiekame yatini mana munuiwame, xika Yawé 'utateriwa yuhepai tewi hepaitsita
'axatayinike. Miki kanimieriemiki.

'Iniari niukiyari tewi kemitiuhiritiarie

17 yKemi'ane xeime tewi mimieni, mikita kanimieriemiki.

18 yXika xewiti Xxeime tewatsiekame 'umieni, xeime tewa kanikihiamiki.

19 »Kemi'ane yuhepai tewi mitikwinitiani, yaxeikiata miki kanitikwinitiariemiki titaki
mitikwinitia:

20Xika xeime 'umeya 'akamura mikita 'umeya ke'akamuriyarieni, Xika xeime
hixieya watituni mikita hixieya kewatituiyani, xika tameya 'anaye'una mikita tameya
ke'anaye'uniyarieni, pitiuka'eniwani yuwaiyaritsie ketitaki miyamitiuyuriki.

21 »Kemi'ane tewatsiekame mumieni xeime kaniyetuamiki mimiki, matsi kemi'ane

tewl mumieni mikita kanimieriemiki.
22 Yuxewiti 'iniari niukiyari katinita'aitamiki, 'ena nuiwakame meta 'ateewa

kiekame wahetsie. Ne Yawé xekakaiyari nekanihikitini».

23 Muitsexi 'iki naime 'ixaheritsixi katiniwarutaxatiani, 'axatiniukame
memakuteitsie mekanayeni'ani, mana mekaneitituaxixiani. Yawé Muitsexi
kemitiuta'aitiakai 'ixaheritsixi mipai mekateniuyurieni.

25
'Uxipiya wiyaritsie
1Hiki Tsinahi yemuriyaritsie Yawé Muitsexi katiniuta'aitiani,

2'ixaheritsixi mipai mitiwatahiaweki: «Kepauka xeme xemeutahaxiani kwie
nemixeyetuirienitsie, miki kwie kanika'uxipimiki xeiwiyari, Yawé hetsiemieme.

3'Ataxewime wiyari xemaku'etsatsie xepika'eni, meta yukaxie xepanuwitexiani
'tkwaxiyari xekanika'itsanakuni,

4matsi 'atahuta wiyari 'aye'ayu, kwie xeiwiyari kanika'uxipimiki meta
kaniyutemawiekamiki Yawé hetsiemieme. Xemaka'etsatsie xepikaka'eni meta yukaxie
xepikahanuwitekeni,

5> yukimana watiyiraxiaka mitixuawerixi xepikaka'itsanani meta 'akaxie
pemika'ika'e pepika'anuwitekeni. Kwie xeiwiyari 'aye'arikameki kani'uxipiekamiki
kaniyutemawiekamiki.

6 Matsi, naime tita kwie mititixuawitiani mika'uxipieni wiyaritsie, xekanitikwaikuni
matsi 'axaitame hawaiki yunaiti mekatenikwakakuni te'uximayatamete meta

te'iwamete meta 'ateewa kiekatari xehetsia memititei. _ . o
7Meta 'atewama yunaiti mekatenikwakakuni meta yunaiti xekiekaritsie

memitexuawe. Naiti kwiepa mitiutixuxuawereni, miki wiyaritsie naiti
katiniwa'ikwaitikamiki.
Mematatuiwa wiyarti

8 »' Atahutamexia 'atahutame wiyari pekani'iniatamiki xawatiki, miki huta tewiyari
heimana 'atanauka wiyari kanayeimiki,

9tamamata tukariyaritsie 'atahuta metseriyaritsie, tatsiari memiteheuyehiwiyariwa
tukariyaritsie, 'ana kanitahitsieriemiki kuxineta naitsarie kiekaritsie.

10 Huta tewiyari heimana tamamata wiyari 'aye'ayu kanipatsiekamiki, 'ana
mematixinariwatsie kanihikitikamiki yunaiti mana memititei. Xehetsiemieme
mematatuiwa wiyari maye'axe pihikitini, yuxexuiti mekanitayeixiakuni yunuiwarite
wahetsia meta yukwie mekaniyetuiriyariekuni.

11 Huta tewiyari heimana tamamata wiyari 'aye'axekaku xeputatuiwani: miki
wiyaritsie xepika'uka'etsani meta xepika'uka'itsanani, yikimana mititixiawere meta
kaxie pemika'ika'e pepika'anuwitekeni.

12 Miki wiyari mematatuiwa kanihikitini xehetsiemieme kanipatsiekamiki.
Miraka'etsitiretsie xeikia yikimana tita mitiutixuxuawere xekatenikwakakuni.

13 »Mematatuiwa wiyaritsie yuxexuiti yunuiwarite wahetsia mekanitayeixiakuni.

14 »xika xeme xewiti xeime tiutuirieni yupiini yatini xeime tiunanairieni tixaiti
tipiinieya, yuxexuiti xepikayukwamanani.

15'Eki 'ahepai tewi pekaninanairiemiki kepaimeti wiyari meuyewetse paimemeki
mematatuiwa wiyari maye'aniki, mikita metsituirieni kepaimeti wiyari meuyewetse
mika'itsanaki mipai raye'arikameki.

16 Xika 'akuxi waikawa wiyari heuyeweka mematatuiwa maye'aniki, miki waikawa
piraye'aka, peru xika 'etsipaimeti wiyari heuyewekani, miki 'etsiwa kanika'irikamiki
kemiraye'akai kepaimexia pemika'itsanaki miki mipai kametinituiriemiki.

17Yuxexuiti xepikayukwamanani matsi yukakaiyari xekenayemakaxeni. Ne Yawé
xekakaiyari nekanihikitini.

Yametekahuti kemititixuawere

18 »Ne'aitsikatsie yaxeketenekahuti ne'iniari niukiyari xekenaye'atiaka, kwiepa 'aixia
'‘anemeki xekaniu'uwakuni.

19 Kwie pitiutixiawitiwani, meta xeme xepikayehakakwitiweni, mana 'aixia
‘anemeki xekanititekuni.

20 »xika xeyuku'iwawiyanike mipai xe'utiyuati: “¢Tita tetetikwani 'atahutarieka
wiyaritsie, xika teka'uka'eni xika ta'iku teka'uka'itsana?”,

21 mipai nepitixetahiawe 'ataxewirieka wiyaritsie nepixehani'airieni waikawa 'aixia
xemi'itiarieniki kwiepa pititixiawere haika wiyaritsie mieme.

22 Kepauka xeme xemika'eni 'atahairieka wiyaritsie, 'ana 'akuxi yu'ikwai
xekatenexeiyakakuni meripaiti mieme xemika'itsanaxi, meta 'akuxi 'aiki mieme
xekwati yurikatsie timieme xepika'itsana.

Kemitiwaruhiritia kwie hepaitsita

23 »Kwie yuheyemeki mukuma xepikatuaka, miki kwie nepiini kanihikitini, xeme

matsi ku'uwamete xekanihikitini xeminiitiarie xeikia mana xemititeniki.
24'Ayumieme, kwie xematiteitsie piyiweni tawari kwie kemi'ane mutuiri

minanairieniki.

25 »Xika xewiti 'ahurawa 'a'iwa tixaiti karexeiyati 'ayani, xika yutiiriyama
tiwahetsiemieme mirexeiya tituamiki, miki 'iwaya 'ahurawa kaninanairiemiki para
heitserie mexeiyaniki tita mitituirieni.

26 Xika miki 'uki xeime 'ahurawa yu'iwa kaheixeiyani para hetsienamieme
mitiyutuaniki, matsi xika miki yukimana waikawa rexeiyati hayuyeitiani para yukwie
minaneniki,

27miki kaniti'iniatamiki kepaimexia wiyari manuyetia mituatsie meta kanixeirimiki
kemiraye'axe kemi'ane minanairi hetsiemieme. Mipai tawari katininuamiki
yukwietsie.

28 Matsi xika mitiyutuaniki kara'atiatiyani, kwie minanairi hetsia puyuhayewa
kepaukake mematatuiwa wiyari maye'anitsieke, kepaukake kemi'ane mitua hetsiana
manuani, 'anake hetsiena mieme meta tiiriyamama wapiini pirayani.

29 »xika xewiti kii 'utuani kiekari mukurarutiarietsie yeweme, xeiwiyari
ka'aye'awekaku mutiyutuaniki heitserie kanexeiyakamiki, kepauka mituatsie tsutiti.
Mipai xeikia katineuterimiki para mitiyutuaniki.

30 Xika kiiki katiyutuawekaku xeiwiyari 'aye'ani, mematatuiwa maye'anitsie
pikayetuiriyarieni matsi kemi'ane minanai piinieya yuheyemeki kanayeimiki meta
xiiyarimama.

31 »Kiite kiekarite 'etsimiyeyeutsie miti'utika kakurarutiarietikaiti miki kwie
miyetuiwa hepai pi'aneni, mirayukatuiyaniki piyiweni memiyetuiriyarieniki
mematatuiwatsie.

32 »Rewitsixi heitserie mepexeiyani tsepa kepauka yukiite memitinaneniki hakewa
memetiteitsie miti'u.

33 Xika xewiti rewititi xeime yukii "'utuirieni, kii mutua yukiekaritsie uweme
mematatuiwa wiyaritsie kaniyetuiriyariemiki, miki kiite rewitsixi wakiekaritsie miti'u
watiiriyama wahetsie kanimiemetini 'ixaheritsixi watsata.

34 Matsi miraka'etsitire wakiekari warita mamanetika pikatuiyani, miki
mitiwapiiniki xewiti mikayiwe miwanawarieniki.

35 »Xika xewiti 'a'iwa tixaiti karexeiyati hayani titaki mitiyuparewieka, keneuparewi
'ateewa kiekame yatini kuyeikame kepemitiparewieka hepai: mipai
xetewaparewiekaku xehetsia mekanikutekuni.

36 Hena'iwakameki pepika'iwiyani kepauka tumini peminiutiani yatini tikwaiwame,
matsi 'akakaiyari kenayemakaxeni, mipai 'a'iwa xetsata pukani.

37Metatsiere tumini rana'iwameki pepika'iniituaka meta tita mitikwaiwa
pemitikwetatia pepikarana'iwani.

38 Ne Yawé xekakaiyari nekanihikitini, 'Ekipitu kwieyaritsie nemixe'ayewiti, Kanani
kwieyari nemixeyetuirieniki meta xekakaiyari nemayaniki.

39 »Xika xewiti 'a'iwatiti tixaiti karexeiyati hayani xika yutuamikini 'ahetsia,
wairiyarika ti'uximayatame hepai pepikati'uximayatsitiaka.

40'Aixia ketinexeiyani ti'iwame yatini 'ateewa kiekame xetsata muka hepai.
‘Ahetsiemieme piti'uximayaka mematatuiwa wiyari maye'anitsieke.

41 Hiki 'ana yuniwema wahamatia miyemieki pepipitiani, meta 'anake
mepiyiwaweni yu'iwama wahetsia memiyehuki meta watewarima kwie
memuwaruku'eiriritsie mepi'axiani.

42Yunaiti 'ixaheritsixi nete'uximayatsiriwamete mekanihititini. Ne 'Ekipitu
kwieyaritsie nekaniwarayewitini, 'ayumieme mepikatuiyani wairiyarika
te'uximayatamete wahepai.

43 Hahetemeki pepikatiwa'aitiaka, matsi 'akakaiyari kenayemakaxeni.

44 »Wairiyarika texe'uximayatsiriwamete 'ukitsi meta 'ukarawetsixi nuiwarite
xXe'aurie mamanetikatsie mepikiekataritini, mana xepiwatinaneni.

45 Yaxeikiatatsiere pepiyiweni wairiyarika te'uximayatamete xekwietsie
memutinunuiwaxi pemiwatinaneniki, miki 'ateewa kiekatari mepiwaniwematini
xXetsata memititei. Miki xehetsie mekanimiemetetikakuni,

46 meta yutiiriyama xemiwakuhayewieniki xepiyiwaweni xepiini miki wahetsie
mitinakeniki para yuheyemeki memitewa'uximayatsirieka kememiteheutereke. Xeme
matsi xeyu'iwamati hahetemeki xepikateyu'aitiaka.

47 »xika xewiti 'ateewa kiekame yatini kuyeikame xetsata waikawa rexeiyati hayani,
matsi xika xewiti xe'iwa reuyehiati tixaiti karexeiyati hayani meta 'uyutuani 'ateewa
kiekame hetsia yatini watiiriyama wahetsia,

48 heitserie kemirexeiya pikaheiyehiani mitiyutuiyaniki hetsiena mieme 'arikekeri
'uyutuayu. Piyiweni tsepa 'iwaya xewiti mitiyutuaniki:

49 xewiti tatatsieya yatini 'iwaya tsepa kemipaiki 'iwayatiti xeikia. Xika matsi
yukimana waikawa rexeiyati hayuyeitiani pitiyutuani yuhetsiemieme.

50 Muyutua meta kutsiyarieya mepiti'iniata tukari kepaimexia manuyetia, ke'aneme
wiyariyaritsie muyutua mematatuiwa wiyaritsie maye'anitsieke. Mixinarieniki
ti'uximayatame kepaimeme ma'iwaxi miyareutereka hepai katineyukatuamiki.

51Xika 'akuxi waikawa wiyari heuyeweka, mixinarieniki pitiyutuani yapaimeme
hanutimaname kepauka muyutuatsie miemeki mi'iitiariekaiki.

52Xika 'etsipaimeti wiyari xeikia heuyeweka mematatuiwa wiyari maye'aniki,
kaniti'iniatamiki katiniyutuamiki mixinarieniki kepaimeti wiyari meuyewetse
miemekKki.

53 Xeme xekanixeiyakakuni kutsiyarieya xeiwiyari memite'uta'uximayata wahepai
mitixeiyaniki, meta waikawa hahetemeki pikati'aitiaka.

54 »xika 'a'iwa hetsiemieme karayukatuiyani 'iki kemiraxaxatsiwaki, miki meta
niwemama mepixinarieni mematatuiwatsie wiyari 'aye'ayu.

55 »'Ixaheritsixi nete'uximayatsiriwamete mekanihikitini. Ne 'Ekipitu kwieyaritsie
nekaniwarayewitini. Ne Yawé xekakaiyari nekanihikitini.

26

Yametekahuti 'aixia kememi'itiarieka

1 »Kakaiyarixi xepikawawewieka, meta tetexi patsietikaime meta tixaitimexi wa'ikiya
xepikati'uitiwani. Yukwiepa xepikawati'uitiwani tetexiki metewewiyatikaime meta
wahetia xepikatihixima'uweni. Ne Yawé xekakaiyari nekanihikitini.

2 »Xekeneuka'uxipiweni xawati tukariyaritsie, netuki xekenayexeiyani. Ne Yawé
nekanihikitini.

3 »Xika yaxete'u'uwani kenemitixe'u'aitia meta ne'aitsikatsie yaxetekahuni 'aixia
'anemeki,

4ne wiyeri tukarieyatsie nepixehani'airieni, kwie meta 'iteiri 'itkwaxi pititixiaweriya,

5 tiriku 'urietikaiti 'apireutere kepauka mitika'iniiyanitsiekeri, mitika'iniiyanita
kepauka mitika'etsititsiepai pireutere. Xepikayehakakwitiweni mana kwiepa 'aixia
‘anemeki Xepu'uwani.

6 »Ne 'akwietsie 'aixia 'iyari nekaniwapitiamiki, xeme 'aixia 'anemeki
xekanitikukutsukuni xekaheumamati. Kwiepa memitexiawe memamariwaweti
nekaniwapatamiki memiteyukwa'a memiteyukewe meta kuyaxa 'akwietsie
pikaxiaweni.

7Memixe'aye'unie xekaniwaranukuweiyakuni, xehixie mekanikaxirikuni
'Ixiparateki xewakwiyu.

8 Xeme yu'auxiwiti xeitsienituyari xekaniwaranukuweiyakuni, xemeta
Xeitsienituyari tamamata miriyari xekaniwaranukuweiyakuni, xehixie
mekanikaxirikuni 'ixiparaki xewakwiyu.

9 »Ne nekanixexeitsitiamiki 'aixia kenemitiuka'iyari. Ne xeyuxiitiakame
nepixe'ayeitiani. Nekanixetimiiriyamiki meta netiratu xehetsia nekaniwewimiki.

10'Akuxi 'aikipai mieme xemika'itsanaxi xekanikwakakuni kepauka meripai mieme
Xemiwaye'ini para mihehekwa pita xemeuta'utaki.

11 Xetsata nekii nekanitawewimiki muwa nemayekaniki, meta hatsuaku
nepikaxetixani'erieni.

12Xehamatia nekaniumiemiki. Ne xekakaiyari nepihikitini, xeme nekiekari
xepihikitini.

13 Ne Yawé xekakaiyari nekanihikitini, 'Ekipitu kwieyaritsie nemixe'ayewiti
wairiyarika xete'uximayati xemitehayewaki. Ne xeyuku kaunariyari nekananuteke
xemenuyetekakaiki waikawa xete'aitiarieti, meta heitserie xehanukuneniereme
nepixe'ayeitia.

‘Axa'aneme kememitepitiarieni yamekatekahuti

14 »xika xeme kenemitixe'u'aitia mipai xekatekakine 'iki naime 'aitsikate hetsie,

15xika ne'aitsika xe'uxieka meta ne'iniari niukiyari xexani'erieka, meta
yaxekate'uyurieni naime ne'aitsikatetsie, netiratu xetitsanati,

16 hiki ne nekimana nepixe'uximatiani waikawa haxia kwiniya
nekaxenani'airiemiki, hiiya miki kanixetiweranariyamiki, xekaheuneniereme
kanixe'ayeitiamiki meta kanixekwimiki. Yaki xeikia yu'imiari xekanika'ekuni,
memixe'aye'unie pita memitikwaniki.

17Neri nepikaxeparewieni xehetsia nekaninepatamiki, memixe'uweiya
mekaxena'iwakuni. Memixe'aye'unie mekaxetenita'aitiakuni, xeme pita
xekaniyuta'unaxiakuni tsepa xewiti mikaxe'uweiya.

18 yxikari 'iki naiti ranuyeyayu 'akuxi xekanetsiheu'enieka, 'atahutamexia
nekanixe'uximatiamiki 'axakexemiteyurieki.

19 Kexemiteyuti'ire ne nekanika'unamiki meta xemikaheu'enanaki. Muyuawi tse'ime
nepayeitiani tepia hepai, kwie wurunitse hepai 'aneme nepayeitianita,

20 yakixeikia yutirikariya mepitixitiani, tixaiti kwiepa pikatitixiawere meta 'iteirite
'tkwaxi pikawatixiawitiirieni.

21 yxika matsi 'akuxi menetsi'aye'unieka, meta mekanetsi'enieka, matsi tawari
‘akuxi 'atahutamexia nepiwa'uximatiani ke'axamemite'uyuriki.

22 'frawetsixi teyukwa'amete yeutari xehetsia nepiwaranini'ani, xeniwema
mepixetihapanirieni meta xetewama mepuwareuyehiani. Mipai mepiteyurieni
yakixeyupaimeme memixe'ayeitianiki meta xehuye yuxaitame muyuhayewaki.

23 »Tsepaneti 'iki naiti miyamitiiyi, xika matsi 'akuxi kenemitiwa'ikitia newa'uximatiati
meka'i'enieni, matsi xika 'akuxi menetsi'aye'unieti meyewekani,

24neta nexe'aye'unieti nepinehayewani. Ne nekimana nepixetikwinitiani
'atahutamexia 'axaxemite"uyuriki.

25 Ne nekaniwapitiamiki memixe'aye'unie memixekwiniki 'ixiparateki, netiratu
kemireku'uxaki yaxemikatekakiki. Kepauka yukiekaritsie xemiyehu xeyuta'unake, ne
nepixe'anuni'airieni kwiniya mimiya, meta memixe'aye'unie wahetsia nepixeyetuani.

26 Kepauka xe'ikwai naime nemitikumaweriyatsie tamamata 'ukari paa
mepikwaxiyani xeihuxunuta xehetsiemieme. Meta mepuwatamini yapapaimeme,
kepauka xemitikwani mikiki xepikatihuxani.

27 »Xika miyatiti mete'uka'eniwati matsi 'akuxi mekanetsiheu'enieka, matsi xika
‘akuxi menetsi'aye'unieti meyuhayewani,

28 kamitsi neta nepixe'aye'unieka. 'Atahutamexia nepixe'uximatiani
‘axaxemite'uyuriki,

29 meta yuniwema 'ukitsi 'ukari wawaiyari xekanitikwaikuni.

30 Xetukite 'etsimipepe kakaiyarixi xemitewaranutimawiriwa nepika'unaxiani, meta
mawari taiyame 'ikwa witsimu'ia Xxematitaiyatsie nepika'unaxiani, meta xekaxarite
'‘aneme nepikeni xekakaiyarixi memika'ayeneniere wa'ikiyari waheima, nehaxia
xXehetsia punuani.

31Xekiekarite nepakumaweriyari, watukite nepatixiriexiani. Xemawari
witsimu'iatikatei minetsinakekaikiri nepikayukatemawieni.

32Yaxeikiatatsiere kwiepa xematiteitsie hakumaweme nepayeitiani,
memixe'ayeunie mepihixiyani kepauka memi'axiani mana memitiyaxeKki.

33 Hipame nuiwarite watsata nekanixetaxiriexiamiki: 'ixipara newatihaname
nepiwaranukuweiya wakwie yuxaitame nepihayewa, wakiekari nepika'unaxiani.

34 Hiki kwie pu'uxipieka naime tukariyaritsie kepaimexia wiyari yuxaitame
muyuhayewa, mexixi xeme memixe'aye'unie wakwietsie xetiteni, mipai kwie
pitika'uxipieni xawatiki yutemawieti.

35 Mexixi kwie 'akumaweti yuhayewa, miki 'uxipiya kanexeiyakamiki kepauka
xawatiki wiyari maye'axekaitsie kemikareixeiyakaiki kepauka mana xemitiyaxixitsie
paiti.

36 »Keyupaimeti memuyukuhayewa, memiwaraye'unie wakwietsie me'u'uwati
waikawa mekanimamakakuni, xatsi 'ekaki kuyuitiariwakaku me'enieti
mepuyuta'unani. Xewiti 'ixipara 'akweti muwaruweiyani hepai
mekateniunanautsakuni, mekanekaxirikuni tsepaneti xewiti kawaruweiya.

37'Ixipara memumakarime hepai, yu'iwama wahetsie mekaniuyexiruwekuni xewiti
kawaruweiyakaku, mepikayiwaweni yuneukixiwima memiwatakwiniki.

38 Hipame nuiwarite watsata xekaneuyewekuni, memixe'aye'unie wakwie

kaxenitikwaimiki. . L . o
39 Xeme hipati xemiyuhayewa memixe'aye'unie mematiteitsie xekanikaxirikuni,

ke'axaxemite'uyuriki Xxepaapama xepanutiniitiiriyarieni.

40 »Matsi xika xe'itahekiata 'axakexemite'uyuriki meta xepaapama
'‘axakememite'uyuriki, meminetsi'uku'eiriki, meta menetsi'aye'unieti memakiki,

41 mikiki wairiyarika mepinetsi'upitia nemiwaranini'aniki memiwaraye'unie
wakwietsie, xika wa'iyari kemitiyumate tixaiti mekateheyeitiati meta
meheyutimaixiame 'axakememite"uyuriki,

42 hiki nepeye'erieni netiratu kenemitiutawewi, Kakuwu, 'Ttsahaki meta 'Apirahami
wahamatia, yaxeikiatatsiere kwie nepaye'erieni.

43 Miki kwie meku'eirieyu, kaniyutemawiekamiki xawati tukari maye'axenitsie
mexixi mana katikuteitini. Matsi ke'axamemite'uyuriki yamekateneyutimaikuni,
ne'aitsika memika'utanaki'eriki meta ne'iniari niukiyari memuti'uxiwe'eriki.

44 »Miyatiti, tsepa memiwarayeunie wakwietsie memititeni, ne nepikawarayexirieni
meta nepikawatixani'erieni meta nepikawarakumaweriya, netirati wahetsia
nepikatitsanaxiani. Ne Yawé xekakaiyari nekanihikitini.

45 Matsi watutsima wahetsiemieme tiratu kenemitiutawewi nekanaye'erimiki,
kepauka hipame nuiwarite wahixie 'Ekipitu kwieyaritsie nemiwarayewiti
wakakaiyari nemayaniki. Ne Yawé nekanihikitini».

46 'Tki 'aitsikate kanihikitini yaxemitekahuniki ne'iniari niukiyari kemaine, 'iki
'aitsika kanixeyetuirieni Muitsexi Yawé yatitahiaweku kaxeniutawewirieni, Tsinahi
yemuriyaritsie miki hamatia meta 'ixaheritsixi.

27

Yawé mawarika mewewiekaku kemitiwarutawikweitsitia

1Yawé Muitsexi mipai katiniuta'aitiani

2'ixaheritsixi mipai mitiwatahiaweki: «xika xewiti kemutayiki 'imikieriyari Yawé
yetuiriemiki tewi kemiraye'axeki,

3yakatiniyutuamiki kepaimemeki mu'iniaritsie:

»'Ukitsi Xeitewiyari wiyari memexeiyatikatsie tsutiti haika tewiyari wiyari
memexeiyatikatsie meye'atikaiti, miki pitiyutuiyaka huta tewiyari heimana tamamata
pirata tuminiyari, tukita keraye'akameki memiteyukutuaya hepai.

4 »'Ukarawetsixi waheki xeitewiyari heimana tamamata pirata tuminiyariki.

5 »'Ukitsita 'auxiwime wiyari memexeiyatikatsie tsutiti xeitewiyari wiyari
memexeiyatikatsie meye'atikaiti, xeitewiyari tuminiyariki mekateniyutuakakuni,
yaxeikiata tamamata tuminiyariki pitiyutuiyaka 'ukarawetsixi mipai paimeme wiyari
memexeiyatika wahetsiemieme.

6 »'Ukitsi tiirixi xeimetseri memexeiyatikatsie tsutiti 'auxiwime wiyari
memexeiyatikatsie meye'atikaiti, 'auxiwime 'iniariyariki pitiyutuiyaka, meta haika
'iniariyariki katiniyutuiyakamiki 'ukari tiirixi wahetsiemieme mipai paimeme wiyari
memexeiyatika.

7»'Ukitsi 'ukirawetsixi haika tewiyari wiyari memihitika mautiyune tamamata
heimana 'auxiwime 'iniariyariki pitiyutuiyaka, meta tamamata 'iniariyariki
‘ukarawetsixi mipai paimeme wiyari memexeiyatika wahetsiemieme.

8 »Matsi kemi'ane kemutayiki 'imikieriyari miyetuani xika ka'i'axeni mitiyutuaniki
kemiraye'axe, miki kaniyemieni mawari wewiwame hetsia miki
kananukahiwiyariemiki, pitiyutuani xeikia kepai mi'axeni.

9 »Matsi xika Yawé mawari miyetuiriyarieni tewa hikitini, miki patsieti
kaniyuhayewamiki Yawé miyetuiriyarieki.

10 pikayiweni mipataki Xxeime 'aixia 'anemeki xeime 'axa'anemeki, meta 'axami'aneki
xeime 'aixia 'anemeki. Xika xe'ipata xeimeki, miki yuhutati mepatsieti
mekaniyuhayewakuni.

11 »Matsi xika Yawé mawari miyetuiriyarieni tewa hikitini mika'itiya, miki mawari
wewiwame hetsia kananuhaniemiki,

12 miki yapitayini kemiraye'akani. Kemitika'iniatsieni mawari wewiwame
kemutiu'iniaritaxi kanitanaki'eriwamiki, tsepa kemi'aneni.

13 Xika kutsiyarieya tiyutuamiki hutarieka minaneniki yutewa, miki katiniyutuamiki
'auxiwimeyaritsie mieme tawari xei'iniariyari kaniyetuamiki tuminiyari mawari
wewiwame kemitika'iniatsirieni.

14 »xika xewiti yukii Yawé yetuirieni, mawari wewiwame yakanitayimiki
kemiraye'aka. Mawari wewiwame kemitayini yapitika'iniaritikani, tsepa kemititita.

15 »Yukii Yawé miyetuiri mipataki xika yukiiki tiyutuamikini, miki 'auxiwimeyaritsie
mieme xei'iniariyari tawari kaniyetuamiki mawari wewiwame kemiti'iniaritiatsie,
miki kii 'ana piinieya kanayeimiki.

16 »xXika xewiti yukwie yetuani Yawé hetsiemieme, yakatini'iniaritiariemiki
kepaimeti 'imiariyari mitinakeni mana hetsiena mika'etsieniki, huta tewiyari heimana
tamamata tuminiyari katinaye'akamiki, huta tsienituyari heimana xeitewiyari
rituruyari tsewara 'imiariyari tinaketi mika'etsieni xexuimetsie.

17Xika yukwie yetuani mematatuiwa wiyariyaritsie 'aye'ayu, kemitika'iniari mipai
piraye'aka.

18 Matsi xika 'arike 'iyetuirieni mematatuiwa wiyari 'anutiyayu, mawari wewiwame
yakatinika'iniaritamiki kepaimeti wiyari meuyewekani tawari mematatuiwa wiyari
maye'aniki, mipai paimemeki kananukaxiriyariemiki.

19 »Kemi'ane yukwie miyetua Yawé hetsiemieme, xika yemeki 'inanaimiki hutarieka,
'‘auxiwimeyaritsie mieme xei'iniariyari tawari kaniyetuamiki mawari wewiwame
kepaimeme mitaxatiatsie, 'ana miki tipiinieya kanayeimiki.

20 Matsi xikari ka'inaneni yatini xeime "utuirieni pikayiweniri tawari hetsiena
mieme mayaniki.

21 Kepauka mematatuiwatsie miki kwie miyetuiyanikekaitsie, miki patsieti
puyuhayewa Yawé hetsiemieme, miki mawari wewiwame hetsiemieme payani.

22 yxika xewiti kwie 'unaneni 'ahurawa 'iwaya kakwieyatikaku, meta Yawé
hetsiemieme mayaniki 'iyetuani,

23 mawari wewiwame 'iti'iniatame yakanitayimiki yamiraye'akaki kepaimeti
meuyewetse mematatuiwa wiyari maye'aniki. 'Ana kwiti yukwie miyetua
kemiraye'akani katiniyutuamiki, miki Yawé hetsiemieme kanipatsieka.

24 Mematatuiwatsie wiyari, kwie meripaiti memikutsiyarimamatikai hekwamekita
kutsiyarimama mepakine.

25 »Naiti piti'iniatsieni pirata tukita keraye'akameki memiteyukutuaya, tamamata
kiramuyari xeituminiyari raheteti.

26 yMatsi, xewiti tima pikayiweni matiari mieme yutewa miyetuaniki, yawakaxi
yatini yumuxa, matiari miemetexi Yawé hetsia memumiemeteki.

27Xika tewatsiekate memika'itiya mehikitini, piyiweni minanaiyaniki mawari
wewiwame kemitiu'iniaritaxi mipai paimeme yetuame, matsi tawari
'‘auxiwimeyaritsie mieme xei'iniariyari kaniyetuamiki. Xika ka'inaneni mawari
wewiwame kemiti'iniarita mipai katinituiyamiki.

28 »Xewiti tima pikayiweni yupiinitikai mitituaniki meta minaneniki, tsepa mititewi,
tewaxi yatini maku'etsakaitsie, xika pe'iyetuani Yawé hetsiemieme mirayaniki
yuheyemeki. Naiti Yawé mitiyetuiriyariwa waikawa kanipatsieka Yawé hetsiemieme.

29 Xewiti tewi miyetuiya pikayiweni minanaiyaniki, matsi miki kanimieriemiki.

30 »Tamamatatsie mieme xeime naiti kwiepa mitiutixuawerixi, tsepa tita memite'uka'e
'uriyari ya'ikwaxi kiyetsiemieme, Yawé hetsia katinimiemetini, miki
katiniyetuiriyarieka.

31Xika xewiti tamamatatsie mieme xeime yetuame 'inanaimikini, kemiraye'aka
kaninanaimiki matsi tawarita 'auxiwimeyaritsie mieme xei'iniariyari kaniyetuamiki.

32 Tamamatatsie mieme xeime wakaxi meta muxa, tamamatatsie xewiti 'iniariti miki
kanipatsieka Yawé hetsiemieme.

33 Tewaxi wahiweme yiki pikatiwaxeiyani 'aixia memi'anene meta 'axamemi'anene,
meta xeimeki pika'ipatani. Matsi xika xeimeki 'ipata yuhutati mepatsieti
mekanakinikuni meta pikayiweniri minaneniki».

34'Tki 'aitsikate kanihikitini Yawé Muitsexi miyetuiri 'ixaheritsixi wahetsiemieme,
Tsinahi yemuriyaritsie.

Kememite'uti'iniatsie

'Ixaheri xiiyarimama kememite'uti'iniatsie

1 Merikitsi Yawé Muitsexi kaniutahiawe, 'ixuriki tukiyari manuwe, Tsinahi
mirakutewa makumawetsie, mexiakame tukaritsie hutarieka metseriyaritsie,
kepauka 'ixaheritsixi 'Ekipitu memayewitikie huta wiyari 'anuyemiekakuri. Mipai

katinitahiawe: . . o
2 «Yunaime keniwaraka'utia mana kiekatari, 'Ixaheri xiiyarimama meta

nuiwarimama yuxexuiti kememiyipapaime, yunaime "ukitsi kememitetetewa
xewaraka'utiwati yuxexuime.

3'Eki, 'Aruni hamatia xekaniwaraka'utiakuni 'ixaheritsixi waniwema yunaime
'ukitsi kuyaki 'aixia memi'anene, xeitewiyari wiyari memihitika.

4'Tki xemiwati'iniataki xeime xekanita'inikuni wa'ukiyari miki yuxexuime
wanuiwaritsie mieme manuyeka.

Memihiritiarie memiwaka'utianiki o
> »'1ki mekanihikitini kemi'ane memixeparewieni:

Xuweni xiiyarimama hetsiemiemete, 'Eritsuxi Tserehuxi nu'aya,

6 Tsimehuni xiiyarimama, Tserumieri Tsuritsarahi nu'aya,

7Kura xiiyarimama, Nahatsuni 'Aminarawi nu'aya,

8 'Ttsakaxi xiiyarimama, Natanaheri Tsuhaxi nu'aya,

9 Tsawuruni xiiyarimama, 'Eriyawi Heruni nu'aya,

10Kutse nu'aya xiiyarimama hetsiemiemete: 'Eritsama 'Amihuri nu'aya, 'Epirahini
xiiyarimama hetsiemiemete meta Manatsexi xiiyarimama Kamarieri Peratsuxi
nu'aya,

11 Wenikamini xiiyarimama hetsiemiemete, 'Awirani Kerehuni nu'aya,

12 Rani xiiyarimama, 'Akihetsexi 'Amitsarahi nu'aya,

13'Atsexi xiiyarimama, Pakieri 'Ukirani nu'aya,

14Kahari xiiyarimama hetsiemiemete, 'Eriyatsati Rehuheri nu'aya,

15 Nepitahari xiiyarimama hetsiemiemete, 'Akira 'Enahani nu'aya».

16 'Tki mekanihikitini kiekatari memanuyeyaxe, memaka'utiarie nuiwarite
kememitehiki meta kuyaxi 'Ixaheritsixi tewa'aitiwamete.

Memaka'utsie kememutipaimerixi

17Hiki Muitsexi, 'Aruni hamatia 'ukitsi mekaniwarukuxeirieni memiwaraka'utianiki
kememitetetewatika memanayexeiyarie wahetsie,

18 hutarieka metseriyaritsie 'itsutiakaku yunaime kiekatari mekaniwarukuxeirieni.
Yuxexuiti mekanaka'utsieni hakewa memeyenunuiwaxi kemi'ane memitehaxiiyari.
'‘Ana mekanaka'utuarieni yunaiti 'ukitsi xeitewiyari wiyari memexeiyatika,

19 Muitsexi yakatinikayani, Yawé kemitita'aitiakai. 'Tki Muitsexi kaniwaraka'utiani
Tsinahi 'uyeikati makumawatsie.

20 Xuweni xiiyarimama, 'Ixaheri matiarieya, mekanaka'utsieni kemi'ane
memutehaniwema meta memitehaxiiyarima, kehepai memite'ununuiwaxi.
Yunaiti 'ukitsi xeitewiyari wiyari memihitika mekanaka'utiarieni kuyaxiki 'aixia
memi'anenekai memiyiwawe.

21Xuweni xiiyarimama huta tewiyari heimana 'ataxewi miriyari heimana 'auxiwi

tsienituyari (46.500) 'ukitsi mekanakine.

22 Tsimehuni xiiyarimamata mekanaka'utsieni kemi'ane memutehaniwema meta
kemi'ane memitehaxiiyarima, kehepai memite'ununuiwaxi. Yunaiti 'ukitsi
xeitewiyari wiyari memihitika mekanaka'utiarieni kuyaki 'aixia memi'anene.

23 Tsimehuni xiiyarimama huta tewiyari heimana tamamata heimana 'atanauka

miriyari heimana haika tsienituyari (59.300) "'ukitsi mekanakine.

24 Kahari xiiyarimama mekanaka'utsieni kemi'ane memitehaniwema meta
memitehaxiiyarima, kehepai memite'ununuiwaxi. Yunaiti 'ukitsi xeitewiyari
wiyari memihitika mekanaka'utsieni kuyaxiki 'aixia memi'anenekai.

25 Kahari xiiyarimama huta tewiyari heimana 'auxiwi miriyari heimana 'ataxewime

tsienituyari heimana huta tewiyari heimana tamamata (45.650) 'ukitsi mekanakine.

26 Kura xiiyarimama mekanaka'utsieni kemi'ane memitehaniwema meta
memitehaxiiyarima, kehepai memite'ununuiwaxi. Yunaiti 'ukitsi xeitewiyari
wiyari memihitikatei mekanaka'utsieni kuyaki 'aixia memi'anene.

27Kura xiiyarimama haika tewiyari heimana tamamata heimana nauka miriyari

heimana 'ataxewime tsienituyari (74.600) 'ukitsi mekanakine.

28 'Ttsakaxi xityarimama mekanaka'utsieni kemi'ane memitehaniwema meta
kemi'ane memitehaxiiyarima, kehepai memite'ununuiwaxi. Yunaiti 'ukitsi
xeitewiyari wiyari memihitikatei mekanaka'utsieni kuyaki 'aixia memi'anene.

29 'Ttsakaxi xiiyarimama huta tewiyari heimana tamamata heimana nauka miriyari

heimana nauka tsienituyari (54.400) 'ukitsi mekanakine.

30 Tsawuruni xiiyarimama mekanaka'utsieni kemi'ane memitehaniwema meta
kemi'ane memitehaxiiyarima, kehepai memite'ununuiwaxi. Yunaiti 'ukitsi
xeitewiyari wiyari memihitika mekanaka'utsieni kuyaki 'aixia memi'anene.

31 Tsawuruni xiiyarimama huta tewiyari heimana tamamata heimana 'atahuta

miriyari heimana nauka tsienituyari (57.400) 'ukitsi mekanakine.

32 Kutse xiiyarimama:

'Epirahini xiiyarimama mekana'utsieni kemi'ane memutehaniwema meta kemi'ane
memitehaxiiyarima, kehepai memite'ununuiwaxi. Yunaiti 'ukitsi xeitewiyari
wiyari memihitikatei mekanaka'utsieni kuyaki 'aixia memi'anene.

33'Epirahini xiiyarimama huta tewiyari miriyari heimana 'auxiwime tsienituyari

(40.500) "ukitsi mekanakine.

34 Manatsexi xiiyarimamata mekanaka'utsieni kemi'ane memitehaniwema meta
memitehaxiiyarima, kehepai memite'ununuiwaxi. Yunaiti 'ukitsi xeitewiyari
wiyari memihitikatei mekanaka'utsieni kuyaki 'aixia memi'anene.

35 Manatsexi xiiyarimama xeitewiyari heimana tamamata heimana huta miriyari

heimana huta tsienituyari (32.200) 'ukitsi mekanakine.

36 Wenikamini xiiyarimama mekanaka'utsieni kemi'ane memitehaniwema meta
memitehaxiiyarima, kehepai memite'ununuiwaxi. Yunaiti 'ukitsi xeitewiyari
wiyari memihitikatei mekanaka'utsieni kuyaki 'aixia memi'anene.

37Wenikamini xiiyarimama xeitewiyari heimana tamamata heimana 'auxiwi

miriyari heimana nauka tsienituyari (35.400) 'ukitsi mekanakine.

38 Rani xiiyarimama mekanaka'utsieni kemi'ane memitehaniwema meta
memitehaxiiyarima, kehepai memite'ununuiwaxi. Yunaiti 'ukitsi xeitewiyari
wiyari memihitika mekanaka'utsieni kuyaki 'aixia memi'anene.

39 Rani xiiyarimama haika tewiyari heimana huta miriyari heimana 'atahuta
tsienituyari (62.700) 'ukitsi mekanakine.

40'Atsexi xiiyarimamata mekanaka'utsieni kemi'ane memitehaniwema meta
memitehaxiiyarima, kehepai memite'ununuiwaxi. Yunaiti 'ukitsi xeitewiyari
wiyari memihitikatei mekanaka'utsieni kuyaki 'aixia memi'anene memikamama.
41'Atsexi xiiyarimama huta tewiyari heimana xewi miriyari heimana 'auxiwime
tsienituyari (41.500) 'ukitsi mekanakine.

42 Nepitahari xiiyarimama mekanaka'utsieni kemi'ane memutehaniwema meta
memitehaxiiyarima, kehepai memite'ununuiwaxia. Yunaiti 'ukitsi xeitewiyari
wiyari memihitika mekanaka'utsieni kuyaki 'aixia memi'anene.

43 Nepitahari xiiyarimama huta tewiyari heimana tamamata heimana haika

miriyari heimana nauka tsienituyari (53.400) 'ukitsi mekanakine.

44 Merikite 'ipai yupaimeti mekanakine kepauka Muitsexi 'Aruni hamatia
memiwaraka'utiatsie, mewaparewiekaku 'Ixaheri xiiyarimama tamamata heimana
huta meyupaimeti, miki yuxexuiti yunuiwari hetsiemieme mekaniyiakaitini.

45Yunaiti 'ixaheritsixi xeitewiyari wiyari memihitikatei, kuyaki 'aixia memi'anene
mekanaka'utsieni, kememiyupaimekai nuiwarite.

46 Yunaiti 'ixaheritsixi memaka'utsie, 'ataxewime tsienituyari heimana haika
miriyari heimana 'auxiwime tsienituyari heimana huta tewiyari heimana tamamata
(603.550) meyupaimeti mekanakine.

Rewitsixi

47 Rewitsixi teiteriyari mepikahaka'utiarie hipame wahamatia,

48 matsi Yawé Muitsexi mipai mitiutahiawekaiki:

49 «Rewi xiiyarimama pepikawaraka'utiani, 'Ixaheri niwemama wahamatia
memikayutininiweniki.

50 'Aixia kaniyimiki, 'eki pemiwahiritianiki tiratu tukita mayeka hepaitsita meta
naime hepaitsita ketipaimeti muwa mitiyepine kemitiyukumaiwa. Rewitsixi Kakaiyari
tukieya mepi'iwiyani naime muwa mitiyepine. Yaxeikia yuheyemeki muyepatsietsie
mekatene'uximayakakuni 'ahurawa memakuteitsie meheitayeme.

51 Kepauka tukieya xemanukwenitsie rewitsixi xeikia mekanitaxinakuni, kepauka
memeitawewienitsie miki xeikia mekaneyiakakuni. Kemi'ane 'ahurawa mauyani
tukieya manuka kamawari wewiwametiti kanemimiki.

52Yunaiti 'ixaheri teiteriyari yateewa mekanikuyaxixiakuni yuxexuiti
me'ukutetikaiti yupatera mehexeiyatikaiti kememiteyunuiwari.

53 Hiki rewitsixi tiratu tukita manuka 'aurie mekanikuyaxikuni, 'Txaheri
kwieyaritsie xeminuakaki kepauka Kakaiyari ha'ati wahetsie munuani. Meriki
rewitsixi xeikia mekanihikitikakuni tiratu tukita hepaitsita tehiwemete».

>4 Hiki naimeki 'ixaheritsixi yamekatenikakine Yawé Muitsexi kemitiuta'aitia.

2

Makumawetsie nuiwarite kememitekuyaxixi
1 Merikitsi Yawé Muitsexi 'Aruni mame mipai katiniwarutahiawe:
2 «'Ixaheritsixi 'ixuriki tukiyari manuwe memayutixexeiriwa 'aurie
mekanayaxetikinikuni yupatera mehexeiyati meta yu'iniari, hepana
meheutaneniereti, yuxexuiti kememiyupapaime nuiwarite.

3 »Tau manatineika 'aurie, mana mekanitiyaxikuni kemi'ane Kura memaweiya,
kememiyupapaime. Nahatsuni wa'ukiyari kanihikitini 'Aminarawi nu'aya.
4Yunaiti haika tewiyari heimana tamamata heimana nauka miriyari heimana
'ataxewime tsienituyari (74.600) "ukitsi mekaniyupaimeni.
5 »Kura memakutei wa'aurie 'Itsakaxi xityarimama mekanitiyaxikuni. Natanaheri
wa'ukiyari kanihikitini Tsuhaxi nu'aya.
6 Yunaiti huta tewiyari heimana tamamata heimana nauka miriyari heimana
nauka tsienituyari (54.400) 'ukitsi mekaniyupaimeni.
7 »Tapa pitata Tsawuruni xiiyarimama mekanikuyaxikuni. 'Eriyawi wa'ukiyari
kanihikitini Heruni nu'aya.
8 Yunaiti huta tewiyari heimana tamamata heimana 'atahuta miriyari heimana
nauka tsienituyari (57.400) 'ukitsi mekaniyupaimeni.
9 »Yunaiti Kura xiiyarimama mekaniyupaimeni, xeitsienituyari heimana nauka
tewiyari heimana 'ataxewi miriyari heimana nauka tsienituyari (186.400), miki
mekananuyeyaxikuni.

10 »Tatsutiata Xuweni memaweiya yunaiti kememuyupaime yupatera hetia mana
mekanitiyaxikuni, 'iki yameyupaimeti. 'Eritsuxi wa'ukiyari kanihikitini Tserehuxi
nu'aya.

11Yunaiti kuyaximama huta tewiyari heimana 'ataxewi miriyari heimana

'‘auxiwime tsienituyari (46.500) 'ukitsi mekaniyupaimeni.

12 »Xuweni wa'aurie Tsimehuni xiiyarimama mekanitiyaxikuni. Tserumieri
wa'ukiyari katinitewaka Tsuritsarahi nu'aya.

13 Yunaiti huta tewiyari heimana tamamata heimana 'atanauka miriyari heimana

haika tsienituyari (59.300) 'ukitsi mekaniyupaimeni.

14 »Wa'aurieta mekanitiyaxikuni Kahari xiiyarimama. 'Eriyatsati wa'ukiyari
kanihikitini Xehueri nu'aya.

15 Yunaiti huta tewiyari heimana 'auxiwi miriyari heimana 'ataxewi tsienituyari

heimana huta tewiyari heimana tamamata (45.650) 'ukitsi mekaniyupaimeni.

16 »Yunaiti Xuweni xifyarimama memakutei, me'iniariti kememuyupaime
wanuiwarite, xeitsienituyari heimana huta tewiyari heimana tamamata heimana
xewi miriyari heimana nauka tsienituyari heimana huta tewiyari heimana
tamamata (151.450) 'ukitsi memuyupaime, miki hutariekatsie memiyehu.

17 »Merikite 'ixuriki tukiyari me'akweti rewitsixi mekaniyekikakaitini yunaime
wahixiapa memukutei. Yaxeikia mekateniyaxikuni kehepai memiteheukutekai
yuxexuiti yuhuyeripa meta yupatera me'akweti.

18 »Tau makayuyuipiketsie yupatera hetia mekanitiyaxikuni 'Epirahini
xiiyarimama, kehepai memiteheukununuiwa. 'Eritsama wa'ukiyari kanihikitini
'‘Amihuri nu'aya.

19 Kuyaximama nauka tewiyari miriyari heimana 'auxiwime tsienituyari (40.500)

‘'ukitsi memuyupaime.

20 »'Epirahini 'aurieta mekanitiyaxikuni Manatsexi xiiyarimama. Kamarieri
wa'ukiyari kanihikitini Peratsuxi nu'aya.

21 Kuyaximama xeitewiyari heimana tamamata heimana huta miriyari heimana

huta tsienituyari (32.200) 'ukitsi mekaniyupaimeni.

22 »Xaitsieta mekanitiyaxikuni Wenikamini xityarimama. 'Awirani wa'ukiyari
mihiki Kerehuni nu'aya.

23Yunaiti xeitewiyari heimana tamamata heimana 'auxiwi miriyari heimama
nauka tsienituyari (35.400) 'ukitsi mekaniyupaimeni.
24 »Yunaiti kuyaki memiyiwawe 'Epirahini 'aurie memukutei, yunaiti me'iniariti
yameyupapaimeti, xeitsienituyari heimana 'atahaika miriyari heimana
xeitsienituyari (108.100) "ukitsi, miki mekaniyehuni hairiekatsie.

25 »Tayeta mekanitiyaxikuni Rani xiiyarimama, kememiyupaime. 'Akihetsexi
wa'ukiyari kanihikitini '"Amitsarahi nu'aya.

26 Mekaniyupaimeni yunaiti haika tewiyari heimana huta miriyari heimana

‘atahuta tsienituyari (62.700) "ukitsi.

27 »Rani 'aurieta 'Atsexi xityarimama mekanitiyaxikuni. Pakieri wa'ukiyari mihiki
"‘Ukirani nu'aya.

28 Yunaiti huta tewiyari heimana xewi miriyari heimana 'auxiwi tsienituyari

(41.500) "ukitsi memihiki.

29 »Wa'auriepaita mekanikuyaxikuni Nepitahari xiiyarimama. Wa'ukiyari pihiki
'Akira 'Enahani nu'aya.

30 Yunaiti mekaniyupaimeni huta tewiyari heimana tamamata heimana haika

miriyari heimana nauka tsienituyari (53.400) 'ukitsi.

31 »Yunaiti memuta'inierie kuyaxi Rani 'aurie mekanikuyaxe, yunaiti
xeitsienituyari heimana huta tewiyari heimana tamamata heimana 'atahuta
miriyari heimana 'ataxewime tsienituyari (157.600) 'ukitsi mekaniyutipaimere, miki
wa'utimake mekanayekinikuni yupatera me'akweti».

32 Merikite 'iki mekanihikitini 'ixaheritsixi waniwema memaka'utiarie kuyaxiki
memiyiwawe kememiyupapaimekai. Yunaiti Kuyaxi memuta'inierie yuxexuiti
‘ataxewi tsienituyari heimana haika miriyari heimana 'auxiwi tsienituyari heimana
huta tewiyari heimana tamamata (603.550) 'ukitsi mekaniyutipaimere.

33 Peru Rewitsixi hipame 'ixaheritsixi wamahatia mepika'utiniitiarie, Yawé Muitsexi
kemutiuta'aitiakai yapitiuyi.

34 Hiki 'ixaheritsixi Yawé Muitsexi mipai kemitiutahiawekai yamekatenikakine:
kememiyupapaimekai 'axeikia mekanikuyaxikekaitini yupatera mehexeiyatikaiti
meta memayekikakaitsie kememite'ununuiwaxi mipai mekatenayekikakaitini
'lwamarixi Xeinuiwaritetsie miemete.

3

Rewi xiiyarimama
1 Merikite 'Aruni niwemama mipai mekatenaka'utiarieni Muitsexi hamatia, kepauka
Yawé Muitsexi hamatia mitiutixa Tsinahi hiriyaritsie.

Mawari wewiwamete o _ o _
2 Mipai mekatenaka'utiarieni kememitetetewakai 'Aruni niwemama: Narawi

matiarimieme, 'Awihu, 'Eriyatsaxi meta 'Ttamaxi 'imatireme.

3 Miki 'Aruni tiiriyamama memanayexeiyarie memipatsie mekanihikitini, mawari
wewiwamete te'uximayatamete memakineki.

4 Narawi 'Awihu matiari mekaniukwini Yawé hixie, kepauka makumawetsie Tsinahi
mirakutewa memu'uwakai, mawari taiyariyari mekaniwaruwewirieni yakixeikia
mihiki. Matsi Narawi 'Awihu hamatia tiiri memikawarayexeiki, 'Eriyatsaxi 'Ttamaxi
hamatia xeikia mekanimawari wewiwametetikaitini yupaapa tukarieya hepaitsita,
‘Aruni hetsiemieme.

Rewitsixi kememiteta'uximayata

5 Yawé Muitsexi mipai katiniutahaiwe:

6 «Rewi xityarimama keniwawitimie 'Aruni hixie keniwati'uitia. Rewitsixi
mekaniparewikuni mira'uximayatsie.

7'Aruni kemitiyurienekai yamekateniyuriekakuni hetsiena mieme meta yunaiti
mana kiekatari, mewahiritiati memite'uximayakaki miki 'ixuriki tukiyarita.

8 Naime muwa mitiyepine 'ixuriki tukiyarita mekateni'iwiyakakuni, muwa
mete'uximayati 'ixaheritsixi, yamemiteyuriekaki memite'uximayakaki meyihiritati
'ixuriki tukiyarita.

9'Aruni, rewitsixi pekaniwahiritiamiki mitiwata'aitianiki meta waniwema. Miki
xeikia mekanihikitikakuni nehetsiemieme memite'uximayaka 'ixaheritsixi watsata.

10'Aruni niwemama mawari wewiwameteki xeikia mekaniwaranayexeiyakuni.
Kemi'ane kamawari wewiwametiti 'ixuriki tukiyarita miye'ani miki kanimieriemiki
kareuyehiwiyarieti».

Rewitsixi kememite'anayexeiyarie

11 Yawé Muitsexi mipai katiniutahiawe:

12 «Ne 'Ixaheritsixi wanuiwaritsie rewitsixi nekaniwaranuyexeiya, matiari
nunuiwakate wahepai. Rewitsixi nehetsia miemete mekanihikitini,

13 matsi matiari nunuiwakate nehetsia miemete memihikiki. Kepauka 'Ekipitu
matiari nunuiwakate nemiwarutayuniyaxitsie, 'ana nekaniwarupata nehetsia
memimiemetetiniki matiari nunuiwakate 'ixaheritsixi teiteriyari, teiteri meta tewaxi.
‘Ayumieme hiki nehetsia mekanimiemetetini. Ne Yawé nekanihikitini».

Rewi xiiyarimama kememite'uti'iniatsie
14 Merikitsi Yawé Muitsexi mipai katiniutahiawe Tsinahi makumawetsie paiti:
15 «Rewi xityarimama meta nuiwarimama kememiyupapaime keniwaraka'utia,
yunaime 'ukitsi xeimetseri memexeiyatika mana meutiyune.
16 Hiki Muitsexi kanitsutiani waraka'utiwati, Yawé kemirehiawekai yakatinikayani.
17Rewi niwemama mepihiki:
Keritsuni, Kuhati meta Merari.
18 Keritsuni nuiwarimama memaki:
Riwini hamatia Tsimi.
19 Kuhatitsixi memihikitikai:
'Amirani, 'Ttsaxi, Hewuruni meta 'Utsiheri.

20 Merari nuiwarimama:
Makiri meta Mutsihi, o _ .
'Tki mekanihikitini rewitsixi wanuiwarima, memaka'utsie kememite'ununuiwaxi.

Kerutsunitsixi memihiki

21Keritsuni hetsie memiyenunuiwakai Riwini mekanihikitini Tsimi hamatia. 'Tki
kerutsunitsixi memiwaraweiyakai mekanihikitini.

22Yunaime 'ukitsi xeimetseri memexeiyatika mana meutiyune, 'atahuta miriyari
heimana 'auxiwi tsienituyari (7.500) "ukitsi meyupaimeti mekanakine.

23 Keritsuni nuiwarimama memihiki tau manukayuyuipike 'aurie

mekanikutekaitini tuki manuwe hetia. _ . o _
24 Keritsuni nuiwarimama wa'ukiyari 'Eriyatsati kanihikitikaitini Raheri nu'aya.

25'Ixurikite tukiyari hetsiemieme, Keritsuni nuiwarimama mekanihiritiariekaitini
tuki manukanakaiki mireutahakitiretsie, nawi manukawere 'ixurikite heima,

26 'ixuriki kuraruyari takwa maka meta 'ixuriki meuwu kuraru kiteniyaritsie meta
mawari taiyame warita makatei, yaxeikiata tinaime kimana mirakuwiwire
memitekumaiwakai.

Kuhatitsixi memiwaraweiyakai

27 Kuhati hetsie mepiyeki 'Amirani nuiwarimama, 'Itsaxi nuiwarimama, Hewuruni
nuiwarimama meta 'Utsiheri nuiwarimama. 'Tki Kuhati nuiwarimama mepihikitikai,

28 memite'uximayakai tukita. Yunaime 'ukitsi xeimetseri memexeiyatika mana
meutiyune, 'atahaika miriyari heimana 'ataxewi tsienituyari (8.600)
mekaniyupaimekaitini "ukitsi.

29 Kuhati memaweiyakai tuki manuwe tserieta mekanititekaitini.

30 Kuhatitsixi kememiyupaimekai 'Eritsapani wa'ukiyari kanihikitikaitini 'Utsiheri
nu'aya.

31 Miki mekanihiritiariekaitini tukita kakuni, mexa, kixeme, mawari taiyameta,
tukita mirayepine xakirite, watsute, 'itite miki mepitekumaiwa meta 'ixuriki waikawa
muyepatsieta meuwikai, yaxeikia naime tita mireuyewekai memite'uximayakaki.

32 Rewitsixi wa'ukiyari yemeki 'Eriyatsaxi kanihikitikaitini 'Aruni nu'aya mawari
wewiwame, miki mihiritiariekaiki tuki muyepatsieta mitiwa'aitiakaki
miwa'ukiyaritikaiki.

Meraritsixi memiwaraweiya

33 Merari hetsia miemete Makiri hamatia Mutsihi mekanihikitini. 'Tki mekanihikitini
Meraritsixi nuiwarimama.
34Yunaime 'ukitsi xeimetseri memexeiyatika mana meutiyune, 'ataxewime miriyari

heimana huta tsienituyari (6.200) meyupaimeti mekanakine "ukitsi.

35 Meraritsixi wa'ukiyari Tsurieri kanihikitikaitini 'Awikahiri nu'aya. Merari
nuiwarimama tuki manuwe 'utata mekanikutekaitini.

36 Miki mekanihiritiariekaitini memitetimiwaniki, tatsiari tukitsie miranuyehipite,
mexa hetsiena ma'uni, meta muka'utika meta tinaiti muwa mitiyepine
mitiyukumaiwa.

37Yaxeikia kiyexi muka'utika mekani'iwiyakaitini meta tekiapai maheitikatei naime
makuwutikatei kaunariyari.

Rewi xiiyarimama

38 Muitsexi '‘Aruni hamatia meta waniwema yunaiti 'ixuriki tukiyari hixie
mekanititekaitini, tatsiari tau manatineika 'aurie, 'ixuriki tukiyari memihiritiariekaiki
'ixaheritsixi wahetsiemieme memiwayetuayaniki. Peru kemi'ane kamawari
wewiwametiti mana 'ahurawa miye'ani, miki mekanitakwikwiwakaitini.

39 Muitsexi 'Aruni hamatia rewitsixi mekaniwaruka'utiani Yawé _
kemitiwaruta'aitiakai tiwarutaxatiaka. Yunaiti rewitsixi xeimetseri memexeiyatika

huteiki mautiyune mekanaka'utsieni, kememiyupapaimekai mekaniuti'ani
xeitewiyari heimana huta miriyari (22.000) meyupaimeti mekanakine "ukitsi.

Rewitsixi meta matiari miemete o _
40 Merikitsi Yawé Muitsexi mipai katiniutahiawe: «Keniwaruka'utia yunaime

'ixaheritsixi matiari miemete "ukitsi xeimetseri memexeiyatika mana meutiyune
kememitetetewa pewaraka'utiwati.

41Yunaiti rewitsixi nehetsiemieme mepakine 'ixaheritsixi matiari miemete
wahetsiemieme, metatsiere rewitsixi watewama, 'ixaheritsixi watewama matiari
miemete wahetsiemieme. Ne Yawé nekanihikitini».

42 Muitsexi 'ixaheritsixi kaniwaruka'utiani matiari miemete, Yawé kemitita'aitiakai.

43 Yunaiti me'iniariti 'ukitsi xeimetseri memexeiyatika mana meutiyune, mexiakate
memaka'utsiwakai kememitetetewa xeitewiyari heimana huta miriyari heimana huta
tsienituyari heimana haika tewiyari heimana tamamata heimana haika (22.273)
mekaniuyutipaimere "ukitsi.

44 Hiki Yawé Muitsexi mipai katiniutahiawe:

45 «Yunaiti rewitsixi nehetsiemieme mepakine 'ixaheritsixi matiari miemete
wahetsiemieme, metatsiere rewitsixi watewama, 'ixaheritsixi watewama matiari

miemete wahetsiemieme. Rewitsixi nehetsiemieme mepakine. Ne Yawé
nekanihikitini.

46 yPara pemiwatawikweitsitianiki huta tsienituyari heimana haika tewiyari
heimana tamamata heimana haika (273) mexiakate 'ixaheritsixi, rewitsixi
memikayuwaikawaki,

47 pekaniyetuamiki 'auxiwime tumini pirata raheteme yuxexuime wahetsiemieme,
tukita mieme tumini kemirahete, tamamata heimana xewi kiramuyari pirahete.

48 Miki tumini yunaime pekaniwayetuiriemiki 'Aruni meta niwemama, 'ixaheritsixi
kepemitiwarutawikweitsitia memuti'iniatsietsie memiyumiirekaiki».

49 Hiki Muitsexi miki tumini kananu'ini 'ixaheritsixi wahetsiemieme, rewitsixi
memikayuwaikawakaiki.

50 Kaniuku'ini, xeimiriyari heimana haika tsienituyari heimana haika tewiyari
heimana 'auxiwi (1.365) tumini piratayari, kemiti'iniatakai tumini tukita mieme.

51 Hiki kaniyetuani miki tumini 'Aruni hetsia meta niwemama wahetsia, yemeki
Yawé kemitita'aitia.

4

Kuhatitsixi kememiteyurieka

1 Merikite Yawé Muitsexi 'Aruni mame mipai katiniwarutahiawe:

2 «Rewitsixi xekeniwaraka'utia, Kuhati nuiwarimama meta hetsiena memiyeki.

3Yunaime xekeniwaraka'utia xeitewiyari heimana tamamata wiyari huteiki
meheutiyuneme, huta tewiyari heimana tamamata wiyari me'uti'akame 'ukitsi 'aixia
memi'anene 'ixuriki tukiyarita memite'uximayakaki.

4 »Kuhatitsixi tehiwemete mekanihitikakuni 'ixuriki tukita mitiyepine kwinimieme
mitimaiwetika hepaitsita piinitiarika.

> Kepauka 'ixaheritsixi memayekinetsie, 'Aruni yuniwemati 'ixuriki tukita

mekaneutahaxiakuni mekaneixinakuni 'ixuriki meuwie memeikunaniki kakuni
tiratuyarl maukunakaki.

6 'Ariketa ketsi 'amipa nawiyarieya mekaneikunakuni meta tuwaxaki
miyitsikimaiye, kiyexita mekananukutuakuni kimana memikukwetiweniki.

7»Yawé hixie mexa muwe 'ixuriki miyitsikimaiye mekananakawerakuni, mana
mekatenapikuni xakirite, pateyute yakimipepe, tekixite, ye'irite 'aminene kaxie
winuyari mitiyeuriwa mawariyari yunikame. Yaxeikiata paa mana kanamakamiki
yuheyemeki mimawarie.

8 Naime 'iki wahetsie xekanenukawerakuni 'ixuriki mixetaki. Yaxeikia mexa ketsi
'‘amipa nawiyarieya xekanenukanakuni meta kiyexita mekananukutuakuni kimana
memikukwetiweniki.

9 »Xeime 'ixuriki miyitsikimaiyeki kixeme 'uitiwame meta kixemete, titikime, naxi
yetsame meta naime tita mitiyukumaiwa hatseitiki xekatenanukanakuni.

10 Hiki xekanenukanakunita kixeme "uitiwame meta naime mana timieme ketsi
'‘amipa nawiyarieya, kaxetatsie xekaneikayekuni.

11 »Meta 'ixuriki miyitsikimaiye, miratimawatire huruki xeikia miwewiya
xekanenukaweriekuni metatsiere ketsi 'amipa nawiyarieyaki, kiyexita
xekananukutuakuni kimana mukukweiyaneniki.

12 yXekanita'eimakuni 'ixuriki miyitsikimaiyeki naime tita mitiyukumaiwa 'ixuriki
tukita, heimana ketsi 'amipa nawiyarieyaki xekanikanakuni meta kiyexitsie
xekaniyehiakuni manitikieniki.

13 »Mitiwatitaiyariwatsie naxi xekanewayewiwikuni, 'ana 'ixurikiki kwimixetaki

xenita'eimakuni. . o ) _ ) _
14 Hetsiena xekatenikapikuni naime tita mana mitiyukumaiwakai, ti muiname, tepia

manixite, 'iti 'amipa, tekixite ye'irite 'aminene, meta naime tita mana mitiyukumaiwa.

Hiki heimana ketsi 'amipa nawiyarieyaki xekanenuka'eimakuni meta kiyexi
xekananuye'uitiakuni para mikutikieneniki.

15 »Kepauka 'Aruni yuniwema wahamatia memitinini mete'anukanarimati naime,
hiki 'anake 'ixaheritsixi mekaniyehuni. 'Ana kuhatitsixi mekanenitikuni tuki, perutsi
meka'ikumaiwati nikahirixie me'ukwiniki. Yaxeikiata muwa 'ixuriki tukita
mirayepine mekatenanutikuni.

16 »Hiki, 'Eriyatsaxi 'Aruni nu'aya, kanihiritiariekamiki hatseiti kixeme hetsiemieme
'ikwa witsimu'ia meta tiriku mawariyari hetsiemieme meta hatseiti mitiyupata.
Metatsiere 'ixuriki tukita ti'iwiyame kanihikitikamiki meta naiti muwa mitiyepine».

17Yawé Muitsexi 'Aruni mame mipai katiniwarutahiawe:

18 «Kuhati hetsie memiyeki xekeniwa'iwiyani para Rewi nuiwarimama
memikaheuyewautseniki.

19 Kepauka 'ahurawa memikikanitsie mitimaiwetika hetsie, memikakukukuweniki
mipai Xxekateniyuriekakuni: 'Aruni yuniwema wahamatia
mekaniwaranayexeiyakuni, yuxexuime kememiteyurieka meta memite'anitiniki.

20 Peru kuhatitsixi mepikatetixexeiyani piinite mitimaiwetika 'etsiwa tima, kapa
me'ukwiniki».

Kerutsunitsixi kememite'uximayata

21 Merikite Yawé Muitsexi 'Aruni mame mipai katiniwarutahiawe:

22 «Xekeniwaraka'utiata Keritsuni nuiwarimama, wanuiwarima yunaime
xXewa'iniatati kememiyupapaime.

23Yunaime xekeniwaraka'utia xeitewiyari heimana tamamata wiyari huteiki
meheutiyuneme, huta tewiyari heimana tamamata wiyari me'uti'akame 'ukitsi 'aixia
memi'anene 'ixuriki tukiyarita memite'uximayakaki.

24 »Keritsuni nuiwarimama tetikimete mehiritiarieti mekateni'uximayakakuni.

25 'Ixuriki tukiyaritsie timieme xepite'anutini, memayutixexeiriwa heima
manukawerire, ketsi 'amipa nawiyarieya manukawerire heimana meta 'ixuriki

mirewatixaxatsiwa memanutakikatsie meuwie. o o
26 'Txuriki kuraruyari takwa maka meta 'ixuriki meuwi kuraru kitenieyaritsie

mepite'anutini meta takwa mieme maka, yaxeikiata tinaime muwa mitiyukumaiwa
kimana mirakuwiwire memitekumaiwakai.

27'Tki naiti 'uximayatsika memite'anitiniki mitiyukumaiwa, yatini 'ixuriki tukita xika
meteta'uximayatakuni, 'Aruni meta niwemama wahetsia xeikia xekaniyiwawekuni.
Miki xeikia yamehaitikaikaku piyiweni miranutikieni.

28 Kepauka memite'uximayaka Keritsuni nuiwarimama 'ixuriki tukiyari
memayutixexeiriwatsie, 'Iltamaxi 'Aruni nu'aya mawari wewiwame
kaniwataxeiyakamiki.

Meraritsixi kememite'uximayakai

29 »Xekeniwaraka'utia Merari xiuyarimama, wanuiwarima yunaime xewa'iniatati
kememiyupapaime.

30 Yunaime keniwaraka'utia xeitewiyari heimana tamamata wiyari memexeiyatika
huteiki meutiyune meta huta tewiyari heimana tamamata wiyari me'uti'akame, "ukitsi
memiyiwawe 'ixuriki tukiyarita memite'uximayakaki.

31 Miki mekanihiritiariekaitini memitetimiwaniki, tatsiari tukitsie miranuyehipite,
mexa hetsiena ma'uni, meta muka'utika meta tinaime muwa mitiyepine
mitiyukumaiwa,

32yaxeikiata takwa warita ma'utiyeika, muka'uwe, manukuhipite meta kimana
mahiaretiyeika naime tita mitiyikimaiwa waikawa mireuyewetse. 'Eki
yapetiwakihiawekaku kehepai memiteyurieka yuxexuiti tita memite'anutixiani.

33 Merari nuiwarimama memite'uximayakatsie 'ixuriki tukita
memayutixexeiriwatsie, 'Iltamaxi waxexeiyame pihikitini mawari wewiwame 'Aruni
nu'aya»r.

Kuhati maremama kememite'uti'iniatsie . _ o _
34 Muitsexi 'Aruni hamatia meta 'ukirawetsixi memanuyetei, Kuhati nuiwarimama

mekaniwaruti'iniata kememiyupapaime.

35 Mekanaka'utsieni yunaiti xeitewiyari heimana tamamata wiyari meutiyune meta
huta tewiyari heimana tamamata wiyari me'uti'ati, 'aixia memi'anene 'ixuriki
tukiyarita memite'uximayakaki.

36 Yunaiti me'iniariti miki nuiwari mekanakine huta miriyari heimana 'atahuta
tsienituyari heimana huta tewiyari heimana tamamata (2.750) 'ukitsi.

37 Mipai meyupaimeti mekanakine Kuhati nuiwarimama memite'uximayakaki
'ixuriki tukita, memiwaruti'iniataxi Muitsexi meta 'Aruni, Yawé kemitiwaruta'aitiakai.

Keritsuni nuiwarimama kememite'aka'utiarie

38 Mekanaka'utsieni Keritsuni maremama kememiyupapaimekai nuiwari.

39 Mekanaka'utsieni yunaiti xeitewiyari heima tamamata wiyari meheutiyuneti
meta huta tewiyari heimana tamamata wiyari me'uti'ati 'aixia memi'anene 'ixuriki
tukiyarita memite'uximayakaki.

40 Yunaiti me'iniariti miki nuiwari mekanakine huta miriyari heimana 'ataxewime
tsienituyari heimana xeitewiyari heimana tamamata (2.630) "ukitsi.

41 Mipai yupaimeti mekanakine Keritsuni maremama 'ixuriki tukita
memiteta'uximayata, Muitsexi kememitewaruti'iniataxi 'Aruni hamatia, Yawé
kemitiwaruta'aitia.

Merari maremama kememite'uti'iniatsie

42 Merari xityarimama mekanaka'utsieni kememiyupapaimekai nuiwarite.

43Yunaiti mekanaka'utsieni 'ukitsi xeitewiyari heimana tamamata wiyari
meutiyune meta huta tewiyari heimana tamamata wiyari me'uti'ati, 'aixia
memi'anene 'ixuriki tukiyarita memite'uximayakaki.

44Yunaiti me'iniariti mekanakine haika miriyari heimana huta tsienituyari (3.200)
"ukitsi.

45 Mipai meyupaimeti mekanakine memaka'utsie Merari nuiwarimama, Muitsexi
meta 'Aruni kememitewaraka'utia, Yawé kemitiwaru'aitiakai.

Kememite'uni ' o '
46 Muitsexi meta 'Aruni hamatia, meta memanuyetei 'ixaheritsixi
mekaniwaruti'iniata rewitsixi kehepai memite'ununuiwaxi kemi'ane

memitehanuiwari. o _
47Yunaitiri me'iniariti 'ukitsi xeitewiyari heimana tamamata mehautiyuneti meta

huta tewiyari heimana tamamata me'uti'ati 'aixia memi'anene 'ixuriki tukiyarita
memite'uximayakaki meta memite'anutiniki,

48 mekanakine 'atahaika miriyari heimana 'auxiwime tsienituyari heimana nauka
(8.580) tewiyari.

49Yawé, Muitsexi kemitiutahiawixi, yuxexuiti yamekateniuta'aitiarieni
kememiteyuriekakekai meta tita memite'utitikinikekai.

Mipai mekatenaka'utsieni Yawé Muitsexi kemitiuta'aitiakai.

)

Memakuteitsie kememite'itiyaka
1 Hiki Yawé Muitsexi mipai katiniutahiawe:

2 «'Ixaheritsixi mipai ketiniwaruta'aitia kemi'ane kati'itiyakame mitimayiani haiya
yunawiyaritsie memexeiyatika yuhetsia memiwarayeni'aniki, yatini timikime
mitiumayiani, yatini mikumayia xeime piniya 'uhanitsitiakame.

3 Tsepaneti 'ukitsi meta memi'ukari, xemakuteitsie pekaniwarayeni'amiki, para

memikaxewiriekaki mana xemakuteitsie xeme neteiteriman.
4 Hiki mipai mekateniuyurieni 'ixaheritsixi memakuteitsie mekaniwarayeni'ani,

Yawé Muitsexi kemirehiawekai ti'aitiati.

Kemiranuyeyani 'axatiuyurieme

5> Yawé Muitsexi mipai katiniuta'aitiani

6'ixaheritsixi mipai mitiwatahiaweki: «Kemi'ane 'uki yatml 'uka, yu'iwa 'axamuyuri
yatini mitinawatsiri, ne Yawé nehixie 'axakatiniuyurieni 'ayumieme yukimana
katinayukatuamiki.

7Kaniyutahekiatamiki ke'axamitiuyuri, meta katinekapitiamiki kemi'ane
'axamuyuri 'auxiwimexia 'anamanekame kaniyetuiriemiki.

8 Peru xika miyamiranuyetia 'iwamama me'umaweni, mitiyetuiyani Yawé
hetsiemieme katinayeimiki mawari wewiwame Kkatiniyetuiriyariemiki, muxa "uki
heutinikame mitimawarieniki 'axamitiuyuriki.

9 Naiti mawari 'ixaheritsixi memiyetuaya mawari wewiwame hetsia miki hetsiena
mieme katinihikitini.

10 Kemi'ane yikimana mitiupata miki katinihetsienamiemeyaritini, peru mawari
wewiwame tita mutiyetuiriyariwa katinipiinieyatini».

Iniari ‘itetsarika hetsiemieme

11Yawé Muitsexi mipai katiniuta'aitiani

12'jxaheritsixi mipai mitiwatahiaweki: «'Iniariki tetekuxatati, xewiti 'uka 'aixia
tiwikietiti xaitsie kaneukuyune yikina 'aixia 'iyari kapawitikikai

13 xeime hamatia huneti, 'iniariki tetekuxatati kename kahahekia miyamiyiane, miki
'‘awie mukahuiki, meta xewiti mikarakumateki memika'uxeiyarieki mipaimeyiati.

14 Xika kinaya 'itetsarikaya hetsiena ye'ani mipai retimani kename 'iyaya mayiiya,
tsepa mika'ukumayiiya,

15 hiki nenuwitimiki mawari wewiwame hetsia, harina tsewarayari huta kiruyari
kanitimawamiki hetsienamieme. Mawarika hetsie hatseiti pikaheutitu'ani meta 'ikwa
witsimu'ia, 'itetsarika hetsiemieme mitiyianeki, hatsi mawarikayari 'axamiti'ane
mitihekiareki.

16 y Mawari wewiwame Yawé hixie 'ukaratsi kananuwitimiki,

17haa mipatsie tekixita kaniukatuamiki, 'etsiwata kwie kaniukawiwimiki tukita
mieme.

18 Hiki Yawé hixie kanenuwitimiki, kipaya kanikuxinamiki, 'iyaritiarika mawariyari
katinipitiamiki, mawari wewiwame mexi tekixi 'ahana 'axami'ane matsiwi muyema.

19 Hiki mawari wewiwame "uka yuriki mipai katinitahiawimiki: “Xika 'akina
matsi'awitikikaku xeime hamatia pekakahuiweni, xika 'axami'ane
peka'anukuweiyaweni, 'iki haa matsiwi 'axami'itiarie 'atsipikamatsiyurieni.

20 Peru xika 'akina pehexeiyatiti pe'iku'eirieni, 'axapekani'ayurieni 'akimana xeime
pita hamatia 'uki pehuimiti

21 _'ena mawari wewiwame 'ukaratsi yuriki yakatinitahiawimiki—, Yawé, 'ahetsie
‘axamiti'ane ke'ukawiwieni kemaine 'ahetsiemieme, pekaniweweme
kematsi'ayeitiani, 'aniweyame ke'utahani.

22 Kepauka 'iki haa pemanuhareni, 'ahuka ke'utahairiya, pekaniweweme
kematsi'ayeitiani”. 'Ukaratsi mipai ke'utayini: “’Aixia pi'ane. Mipai ketiiyini
kemitinake”.

23 yMawari wewiwame 'iki 'axami'ane xapatsie kaneka'utiamiki, haa matsiwi
'ukaratsi menuhareni 'aixia katiniyurimiki.

24 Hiki 'ukaratsi haa matsiwi kana'itiamiki hetsiena mikayuneki waikawa
mitikwinitianiki.

25 yMawari wewiwame mawarika katinanupimiki 'itetsarika hetsiemieme.
Katinitimawamiki Yawé hixie mawari matitaiyariwatsie,

26 xeimamayari kananatitikimiki hatsi mititaiyaki mawari taiyametsie Yawé

me'eriwaniki. 'Anakeri 'ukaratsi haa kananu'itiamiki.
27 Kepauka miki haa manuhareni 'axami'itiarie, xika yukina 'aixia 'iyari

kahawitikikaitini, hukaya kanitahaimiki kaniweweti kanayeimiki. Mipai miki
katinikwinitiariemiki hipame wahixie.

28 Xikata hawaiki mipai ka'utiyini, xika 'aixia tiuyeikakaitini, 'ana miki 'atsipikayini,
tiniweyati kanayeimiki.

29 »'Tki 'iniari kanihikitini 'itetsarika hetsiemieme, kepauka 'ukaratsi yukina
minanaimani, 'axakaniyuyurimiki yikimana xeime hamatia pita mikahuiki,

30kepauka kinaya 'itetsarika hexeiyati mayani meta yu'iya mitixeimani. Mawari
wewiwame 'ukaratsi Yawé hixie 'enuwitime 'iki 'iniari kaniwewiriemiki kemire'uxa.

31Kinaya tixaiti hetsiena pikarahiiyani, 'ukaratsi hirixia tiuka'eniwati kanayeimiki
miya mitiuyuriki»,

6

‘Aitsika memiyihiritia wahetsiemieme

1Yawé Muitsexi katiniuta'aitiani

2'ixaheritsixi mipai mitiwatahiaweki: «Xika xewiti 'uki yatini 'ukaratsi natsareyuki
yihiritiamikini, Yawé hixie yake'utayini,

3 miki kaxie winuyari pikaye'eni matsiwi meta kwinimieme miratsiwi. Meta hipame
winu, kaxie hayari, kaxie takariyari mipatsarutsietika pikakwa'ani.

4 Mexi kexemite'uxa 'areutewini natsareyu hepai, kaxie takariyari xepikakwa'ani
meta kararayari hatsiyari nitima.

5 »Mexi 'areutewini Yawé hetsiemieme patsieti, tatsiari natsareyu hepai
pitimatsiikini, yaxeikiata pika'ikaxikani yukipa matsi kanihayewakamiki
mitiwawereki meta puyukweriwayurieka 'itiyati.

6 »Kepauka mipai 'aneti muyeikani Yawé hixie, miki manukatsie 'ahurawa
pika'uyeikani,

7tsepa paapaya, maamaya, mutaya, kurieya memukwi. Miki waheki ka'iyati
pikahayuyeitiwani, matsi mipai pikayianeni Yawé 'iniarieya mexeiyaki yumu'utsie.

8 Kepauka patsieti 'amuyeikani Yawé hetsiemieme, yu'itieti kaniuyeikamiki patsieti.

9 »Xika 'atsikara'eriwakaku xewiti 'auriena 'umini, yumu'utsie kemitipatsiekai mipai
ka'aneti kanayeimiki, 'atahuta tukari heutineyu, kepauka mi'itiyanitsie, 'ana naime
yumu'utsie kaniyukaximiki.

10'Atahaika tukari heutineyu yuhutame kukuruxi kaniwaranitikimiki yatini haimixi,
mawari wewiwame kaniyetuiriemiki 'ixuriki tukiyari miranutahakitiretsie muka
memayutixexeiriwatsie.

11 Miki xeime mawari wewiwame kanitimawamiki 'itiya mawariyari meta hipame
mawari taiyariyari mihikitiniki. 'Ana mawari wewiwame natsareyu patsiekame
kaneyeitiamiki, 'iki 'axamitiuyuriki miki 'umayiaka. 'Ana miki tukaritsie natsareyu
pi'itiyani yumu'utsie,

12'axakemitiyurienekai natsareyu Yawé hixie 'aixia piyiyuriekai muxatsi
warehapanati xeiwiyari mehitikaime mawariwewieti mikiki mireuyehiwiyariekaki.
'‘Ayumieme pikanaki'eriwani meripai mieme matsi puhayewariekairi 'aixia
mika'uyuyuriki mana pitiuyu'a.

13 »'1ki 'iniari natsareyu hetsiemieme kanihikitini kepauka manutinetiarieni patsieti.
Nanuwitikiemiki tuki kitenieyaritsie,

14 mana katinitimawamiki kanitataiyamiki muxa Yawé hetsiemieme xeiwiyari
hikame katikuyeme, meta xeime muxa 'ukitime 'itiya mawariyari mayaniki, meta
'aixia memiteyuxeiyaniki mawariyari.

15 Meta kanitimawamiki xeitsikiiwitiyari paa mikakuxanariyarietika, meta tiriku
mitixiyari 'aixia mi'ane pihikitini wiyamatikaiti, tsuiraxi kakuxanariyarietikaime
wiyamatikaime xeikia meta hatsite mawariyari, metatsiere kaxie winuyari
mitiyeuriwa yinikame.

16 »Hiki mawari wewiwame Yawé hixie kanitimawamiki, mawarika
mireuyehiwiyarieniki, mawarika taiyariyari natsareyu hetsiemieme.

17 Muxa "uki kanitimawamiki Yawé hetsiemieme 'aixia memiteyuxeiyaniki
mawariyari mayaniki, paa xeitsikiiwitiyari hamatia. Meta hatsite kanitimawamiki
metatsiere kaxie winuyari mitiyeuriwa yinikame.

18 »Hiki tuki kitenie memayutixexeiriwatsie natsareyu kaniyukaximiki yumu'utsie.
Yukipa mupatsietika, taipa kaneuwiwimiki 'aixia memiteyuxeiyaniki mawariyari
mataiyarietsie.

19 »'Ariri natsareyu yukaxiyu, mawari wewiwame paa kananatituimiki tsikiiwititsie
mikakuxanariyarie meta muxa 'uki naiparieya, miki naime natsareyu katinipitiamiki,

20'anaketa naime Yawé hixie pekaniyuitiwamiki mawarika hepai. Naiti
katinipatsieka mawari wewiwame hetsiemieme katinihikitini, naiti tawitsiemieme,
teurite kimana mirayukatuiya. Mipai tiyurieme naime natsareyu winu manu'ieni
kaniyiweni.

21 »'Tki 'iniari kani'ayumiemetini kemi'ane natsareyuki miyihiritiani. 'Tki naime
mawarika katiniwewimiki Yawé hetsiemieme natsareyu hetsiemieme meta
kaniyiweni tita mitiyetuani ketita mirexeiyani. 'Iniari kemaine natsareyu
hetsiemieme, xika natsareyu yuyeitiamikini kaneye'atiamiki kemaine».

Mawari wewiwamete hipame 'aixia memiwayurieniki
22 Yawé Muitsexi mipai katiniuta'aitiani:
23 «Mipai ketiniwarutahiawi 'Aruni meta niwemama, 'ixaheritsixi 'aixia
memiwayuriekaki 'iki niukiki:
24 »“Yawé kematsi'iwiyani
'‘ahamatia ke'uyeikani,
25 Yawé 'aixia kematixeiyani
yunaki'eriya kematsipitiaka,
26 Yawé kematsiparewieka
kayuwati kematsipitiaka”.
27 »Mipai xeputiyuaneni kenemititewa 'ixaheritsixi watsata, yuriki ne neheyemeki
nemixe'iwiyaniki».

7

'Imikierite 'ixuriki tukiyarita timieme memiteyetua

1 Muitsexi kepauka tuki muni, 'aixia kaniyurieni naime katiniuti'iya hatseitiki muwa
mitiyepine. Metatsiere mawari taiyame 'aixia kaniuyurieni meta naime muwa
mirakapine.

2 Hiki 'Ixaheri nuiwarimamatsie yuxexuime memanuyetei, memiwaruka'utiakai,
kememiteyiwawe mekateniyetuani wanuiwarima yunaiti miki 'imikierite.

3 Tukita paiti mekatenetini Yawé hixie memiteheyetuaniki. Yuhuhutakati
memanuyetei xeikaxetayaritsie mekatenetini, yuxexuitita tuurutsixi

mekaniwayetuaxiani, yunaiti 'ataxewi kaxetate 'anukanatikaiti meta tamamata

heimana huta tuurutsixi mekanakine.
4Yawé Muitsexi mipai katiniutahiawe:

5 «'Tki mawarite 'ahetsie katinimiemetini memimeteyetuiriwa 'ahetsie ketinehika,
mitikumayiiyaniki mitiwakumayiiwatsie 'ixuriki tukiyari hetsiemieme. 'Eki rewitsixi
pekaniwayetuiriemiki, yuxexuiti kememite'uximaya 'uximayatsika hepaitsita».

6 Hiki Muitsexi kaxetate meta tuurutsixi katiniyetuiriyarieni, mikita rewitsixi
kaniwayetuirieni.

7Keritsuni nuiwarimama hutame kaxetate mekaniuhapatiarieni meta yunaukame
tuurutsixi, memitehauyehiakaiki yu'uximayatsika hepaitsita.

8 Meraritsixi yunaukame kaxetate mekaniuhapatiarieni meta tuurutsixi
‘atahaikame, mireuyewekaiki wa'uximayatsikatsie. 'Aruni mawari wewiwame nu'aya
'Ttamaxi yunaime miki katiniwa'aitiakaitini.

9 Kuhatitsixi tixaiti mepikateyetuiriyarie, miki memihiritiariekaiki
memiteheutitikaniki yuwaritsie piinite naime miti'itiyatika.

Mawari taiyame hetsiemieme mawarika

10 Kepauka mawari taiyame 'aixia mu'itiarie, 'ixaheritsixi wa'ukiyarima mawari
muwa mekaniyetuani,

11Yawé Muitsexi mipai mitikihiawekaiki: «Mawari memiyetuayaniki mawari taiyame
hetsiemieme, yuxexuiti wa'ukiyarima xexuime tukaritsie mekateniyuriekakuni».

Kura mawarikaya

12 Mexiakame tukaritsie mititimawaki Nahatsuni kananayexeiyarieni 'Aminarawi
nu'aya, Kura xiiyarieya.

13'Tki hatsite 'imikieriyari, pirata xakiyari 'amatikuni katiniyetuani meta xeime
pirata pateyuyari, mikitsie tiriku mitixiyari 'aixia mi'ane pihipinekai hatseitiki
pinariekame. Kemiti'iniatakai tuki xaki 'amatikuni xeikiruyari heimana 'imeriyu
katinahetekaitini meta pateyu 'atahaika tsienituyari kiramuyari raheteti.

14 Meta xeime pateyu yakimipe huruki miwewiya kaniyetuani, xeitsienituyari
heimana tamamata kiramuyari katinahetekaitini, 'tkwa witsimu'ia hineme.

15 Mawari taiyariyari hetsiemieme, tsikeru xeiwiyari hikame kaniyetuani, xeime
muxa 'uki meta xeime muxa xeiwiyari hikame.

16 Mireuyehiwiyarieniki, xeime tsipu 'ukitime kaniyetuani mawari mayaniki.

17'Aixia memiteyuxeiyaniki mawariyari, yuhutame tuurutsixi kaniwayetuani,
yu'aixiwimeta muxatsi 'ukitsi, meyu'aixiwime tsipuri "'ukitsi meta meyu'aixiwime
muxatsi xeiwiyari memihitika.

Nahatsuni 'Aminarawi nu'aya 'iki mawarikaya kanihikitini.

Ttsakaxi mawarikaya

18 Hutarieka tukaritsie Natanaheri Tsuhaxi nu'aya mawari miwewieniki
kananayexeiyarieni, 'Itsakaxi xiiyarieya wa'ukiyari.

19 Hatsite mititimawarieniki, katiniyetuani pirata xaki 'amatikuni meta pirata
pateyuyari hipineme tiriku mitixiyari 'aixia mi'ane pinarieti hatseitiki. Kemiti'iniatakai
tuki, xaki 'amatikuni xeikiruyari heimana 'imeriyu katinahetekaitini, meta pateyu
‘atahaika tsienituyari kiramuyari katinahetekaitini.

20 Metatsiere xeime pateyu yakimipe huruki miwewiya kaniyetuani xeitsienituyari
heimana tamamata kiramuyari raheteme, 'tkwa witsimu'ia hineme.

21 Mawari taiyariyari hetsiemieme, tsikeru xeime kaniyetuani, xeimeta muxa 'uki
meta muxa xeiwiyari hikame.

22'Ttiya mawariyari hetsiemieme, xeime tsipu 'ukitime kaniyetuani.

23'Aixia memiteyuxeiyaniki mawariyari, yuhutame tuurutsixi kaniwayetuani, meta
yu'aixiwime muxatsi 'ukitsi kaniwayetuani, yu'auxiwimeta tsipuri 'ukitsi meta
yu'aixiwime muxatsi xeiwiyari memihitika kaniwayetuani.

'Tki Natanaheri mawarieya kanayani Tsuhaxi nu'aya.

Tsawuruni mawarikaya

24 Hairieka tukaritsie 'Eriyawi Heruni nu'aya kananayexeiyarieni mititimawaki,
Tsawuruni xiiyarimama wa'ukiyari.

25 Hatsite mititimawaki, katiniyetuani pirata xakiyari 'amatikuni meta xeime pirata
pateyuyari, hineme tiriku mitixiyari 'aixia mi'ane hatseitiki pinariekame.
Kemiti'iniatakai tuki xaki 'amatikuni xeikiruyari heimana 'imeriyu katinahetekaitini,
meta pateyu 'atahaika tsienituyari kiramuyari katinahetekaitini.

26 Metatsiere xeime pateyu yakimipe huruki miwewiya kaniyetuani, xeitsienituyari
heimana tamamata kiramuyari katinahetekaitini, 'tkwa witsimu'ia hineme.

27Mawari taiyariyari hetsiemieme, xeime tsikeru kaniyetuani, xeimeta muxa
‘ukitime meta xeime muxa xeiwiyari hikame.

28'Ttiya mawariyari hetsiemieme, xeime tsipu 'uki kaniyetuani.

29'Aixia memiteyuxeiyaniki mawariyari, yuhutame tuurutsixi kaniwayetuani,
yu'aixiwime muxatsi 'ukitsi, yu'auxiwimeta tsipuri 'ukitsi meta meyu'auxiwime
muxatsi xeiwiyari mehitikaime kaniwayetuani.

'Tki 'Eriydwi mawarikaya kanihikitini Heruni nu'aya.

Xuweni mawarikaya

30 Naurieka tukaritsie 'Eritsuxi kananayexeiyarieni mutitimawaki Tserehuxi nu'aya,
Xuweni xiiyarimama wa'ukiyari.

31 Hatsite mawariyari, pirata xakiyari 'amatikuni kaniyetuani meta xeime pirata
pateyuyari, hipineme tiriku mitixiyari hatseitiki pinariekame. Kemiti'iniatakai tuki,
xaki 'amatikuni xeikiruyari heimana 'imeriyu katinahetekaitini, meta pateyu
‘atahaika tsienituyari kiramuyari katinahetekaitini.

32 Meta xeime pateyu yakimipe huruki miwewiya kaniyetuani, xeitsienituyari
heimana tamamata kiramuyari raheteme, 'tkwa witsimu'ia hineme.

33 Mawari taiyariyari hetsiemieme, tsikeru xeime kaniyetuani, xeimeta muxa 'uki
meta Xeime muxa xeiwiyari hikame.

34'Ttiya mawariyari hetsiemieme, xeime tsipu "'ukitime kaniyetuani.

35'Aixia memiteyuxeiyaniki mawariyari hetsiemieme, yuhutame tuurutsixi
kaniwayetuani, meta yu'aixiwime muxatsi 'ukitsi meta yu'aixiwime tsipuri "ukitsi
meta meyu'aixiwime muxatsi xeiwiyari mehitikaime kaniwayetuani.

'Eritsuxi Tserehuxi nu'aya 'iki mawarieya kanihikitini.

Tsimehuni mawarikaya

36 'Auxiwirieka tukariyaritsie kananayexeiyarieni Tserumieri Tsuritsarahi nu'aya
mititimawaki, Tsimehuni xiiyarimama wa'ukiyari.

37 Hatsite mawariyari, xeime pirata xakiyari 'amanukuyewa kaniyetuani meta
Xeime pirata pateyuyari, hipineme tiriku mitixiyari hatseitiki pinariekame.
Kemiti'iniatakai tuki, xaki 'amatikuni xeikiruyari heimana 'imeriyu katinahetekaitini,
meta pateyu 'atahaika tsienituyari kiramuyari katinahetekaitini.

38 Meta xeime pateyu yakimipe huruki wewiyakame kaniyetuani, xeitsienituyari
heimana tamamata kiramuyari katinahetekaitini, 'tkwa witsimu'ia hineme.

39 Mawari taiyariyari hetsiemieme, tsikeru xeime kaniyetuani, xeime muxa 'uki
meta Xxeime muxa xeiwiyari hikame.

40'Ttiya mawariyari hetsiemieme, xeime tsipu "'ukitime kaniyetuani.

41'Aixia memiteyuxeiyaniki mawariyari hetsiemieme, yuhutame tuurutsixi
kaniwayetuani, yu'aixiwimeta muxatsi 'ukitsi, meta yu'aixiwime tsipuri 'ukitsi meta
muxatsi meyu'aixiwime xeiwiyari mehitikaime.

'Tki kanihikititini Tserumieri mawarikaya Tsuritsarahi nu'aya.

Kahari mawarikaya

42'Ataxewirieka tukaritsie kananayexeiyarieni 'Eriyatsati Rehuheri nu'aya
mititimawaki, Kahari xiiyarimama wa'ukiyari.

43 Hatsite mawariyariki, pirata xakiyari 'amanukuyewa meta xeime pirata
pateyuyari kaniyetuani, hipineme tiriku mitixiyari 'aixia mi'ane hatseitiki pinariekame
katiniyetuani. Kemiti'iniatakai tuki, xaki 'amatikuni xeikiruyari heimana 'imeriyu
katinahetekaitini, pateyuta 'atahaika tsienituyari kiramuyari katinahetekaitini.

44 Meta xeime pateyu yakimipe huruki wewiyakame kaniyetuani, xeitsienituyari
heimana tamamata kiramuyari raheteme, 'tkwa witsimu'ia hineme.

45 Mawari taiyariyari hetsiemieme, tsikeru xeime kaniyetuani, meta muxa 'uki meta
xeime muxa xeiwiyari hikame kaniyetuani.

46 'Ttiya mawariyari hetsiemieme, xeime tsipu 'ukitime kaniyetuani.

47'Aixia memiteyuxeiyaniki mawariyari hetsiemieme, yuhutame tuurutsixi,
yu'aixiwimeta muxatsi 'ukitsi, meta meyu'aixiwime tsipuri 'ukitsi meta meyu'aixiwime
muxatsi xeiwiyari memihitika.

'Tki kanihikitini 'Eriyatsati mawarikaya Rehuheri nu'aya.

'Epirahini mawarikaya

48 'Atahutarieka tukaritsie kananayexeiyarieni 'Eritsama mititimawaki 'Amihuri
nu'aya, 'Epirahini nuiwarimama wa'ukiyari.

49 Hatsite mawariyariki, xeime pirata xakiyari 'amakuni meta xeime pirata
pateyuyari katiniyetuani, hipineme tiriku mitixiyari 'aixia mi'ane hatseitiki pinarieti.
Kemiti'iniatakai tuki, pateyu xeikiruyari heimana 'imeriyu katinahetekaitini, meta
xaki 'amakuni 'atahaika tsienituyari kiramuyari pirahetekai meta pateyu 'atahaika
tsienituyari kiramuyari raheteme.

50 Meta xeime pateyu yakimipe huruki wewiyakame kaniyetuani, xeitsienituyari
heimana tamamata kiramuyari katinahetekaitini, 'tkwa witsimu'ia hineme.

51 Mawari taiyariyari hetsiemieme, tsikeru xeime kaniyetuani, xeime muxa 'uki
meta xeime muxa xeiwiyari hikame kaniyetuani.

52'Ttiya mawariyari hetsiemieme, xeime tsipu 'uki kaniyetuani.

53'Aixia memiteyuxeiyaniki mawariyari hetsiemieme, yuhutame tuurutsixi, meta
yu'aixiwime muxatsi 'ukitsi, meyu'aixiwime tsipuri 'ukitsi meta meyu'aixiwime
muxatsi xeiwiyari mehitikaime kaniwayetuani.

'Tki kanihikitini 'Eritsama mawarikaya 'Amihuri nu'aya.

Manatsexi mawarikaya

54'Atahairieka tukaritsie kananayexeiyarieni Kamarieri mititimawaki Peratsuxi
nu'aya, Manatsexi nuiwarimama wa'ukiyari.

55 Hatsite mawariyari, Xxeime pirata xakiyari 'amakuni meta xeime pirata pateyuyari
katiniyetuani, hipineme tiriku mitixiyari 'aixia mi'ane hatseitiki pinariekame.
Kemiti'iniatakai tuki, xaki 'amakuni xeikiruyari heimana 'imeriyu katinahetekaitini,
pateyuta 'atahaika tsienituyari kiramuyari katinahetekaitini.

56 Meta xeime pateyu yakimipe huruki wewiyakame kaniyetuani, xeitsienituyari
heimana tamamata kiramuyari katinahetekaitini, 'tkwa witsimu'ia hineme.

57 Mawari taiyariyari hetsiemieme, tsikeru xeime, xeime muxa 'uki meta xeime
muxa xeiwiyari hikame.

58 'Ttiya mawariyari hetsiemieme, xeime tsipu 'uki kaniyetuani.

59'Aixia memiteyuxeiyaniki mawariyari hetsiemieme, yuhutame tuurutsixi
kaniwayetuani, yu'aixiwime muxatsi 'ukitsi, meyu'aixiwimeta tsipuri 'ukitsi meta
meyu'aixiwime muxatsi xeiwiyari mehitikaime kaniwayetuani.

'Tki kanihikitini Kamarieri mawarikaya Peratsuxi nu'aya.

Wenikamini mawarikaya

60'Atanaurieka tukarietsie kananayexeiyarieni 'Awirani mititimawaki Kereuni
nu'aya, Wenikamini nuiwarimama wa'ukiyari.

61 Hatsite mawariyari, xeime pirata xakiyari 'amakuni meta xeime pirata pateyuyari
katiniyetuani, hipineme tiriku mitixiyari 'aixia mi'ane hatseitiki pinariekame.
Kemiti'iniatakai tuki, xaki 'amakuni xeikiruyari heimana 'imeriyu katinahetekaitini,
meta pateyu 'atahaika tsienituyari kiramuyari raheteme.

62 Meta xeime pateyu yakimipe huruki wewiyakame kaniyetuani, xeitsienituyari
heimana tamamata kiramuyari raheteme, 'tkwa witsimu'ia hineme.

63 Mawari taiyariyari hetsiemieme, tsikeru xeime, xeime muxa 'uki xeimeta muxa
xeiwiyari hikame kaniwayetuani.

64 'Ttiya mawariyari hetsiemieme, xeime tsipu 'uki kaniyetuani.

65'Aixia memiteyuxeiyaniki mawariyari hetsiemieme, tuurutsixi yuhutame
kaniwayetuani, yu'aixiwime muxatsi 'ukitsi, meyu'aixiwime tsipuri 'ukitsi meta
meyu'aixiwime muxatsi xeiwiyari mehitikaime kaniwayetuani.

'Tki kanihikitini 'Awirani mawarikaya, Kereuni nu'aya.

Rani mawarikaya

66 Tamamata tukaritsie kananayexeiyarieni 'Akihetsexi mititimawaki 'Amitsarahi
nu'aya, Rani nuiwarimama wa'ukiyari.

67 Hatsite mawariyari, xeime pirata xakiyari 'amatikuni meta xeime pirata
pateyuyari, hipineme tiriku mitixiyari 'aixia mi'ane hatseitiki pinariekame.
Kemiti'iniatakai tuki, xaki 'amatikuni xeikiruyari heimana 'imeriyu raheteme, meta
pateyu 'atahaika tsienituyari kiramuyari raheteme.

68 Meta xeime pateyu yakimipe huruki wewiyakame kaniyetuani, xeitsienituyari
heimana tamamata kiramuyari raheteme, 'ikwa witsimu'ia hineme.

69 Mawari taiyariyari hetsiemieme, xeime tsikeru, xeime muxa 'uki meta xeime
muxa xeiwiyari hikame kaniwayetuani.

70'Ttiya mawariyari hetsiemieme, xeime tsipu 'uki kaniyetuani.

71'Aixia memiteyuxeiyaniki mawariyari hetsiemieme, yuhutame tuurutsixi,
yu'aixiwime muxatsi 'ukitsi, meyu'aixiwimeta tsipuri "'ukitsi meta meyu'aixiwime
muxatsi xeiwiyari mehitikaime.

'Tki kanihikitini 'Akihetsexi mawarikaya 'Amitsarahi nu'aya.

‘Atsexi mawarikaya

72Tamamata heimana xewi tukariyaritsie kananayexeiyarieni Pakieri mititimawaki
'Ukirani nu'aya, 'Atsexi nuiwarimama wa'ukiyari.

73 Hatsite mawariyari, Xxeime pirata xakiyari 'amakuni meta xeime pirata pateyuyari
katiniyetuani, hipineme tiriku mitixiyari 'aixia mi'ane hatseitiki pinariekame. Tuki
kemiti'iniatakai, xaki 'amakuni xeikiruyari heimana 'imeriyu katinahetekaitini, meta
pateyu 'atahaika tsienituyari kiramuyari raheteme.

74 Meta xeime pateyu yakimipe huruki wewiyakame kaniyetuani, xeitsienituyari
heimana tamamata kiramuyari raheteme, 'tkwa witsimu'ia hineme.

75 Mawari taiyariyari hetsiemieme, tsikeru xeime, xeimeta muxa 'uki, meta xeime
muxa xeiwiyari mehitikaime kaniwayetuani.

76 'Ttiya mawariyari hetsiemieme xeime tsipu 'uki kaniyetuani.

77'Aixia memiteyuxeiyaniki mawariyari hetsiemieme, yuhutame tuurutsixi
kaniwayetuani, yu'aixiwime muxatsi 'ukitsi, meyu'aixiwimeta tsipuri 'ukitsi meta
meyu'aixiwime muxatsi xeiwiyari memihitika.

'Tki Pakieri 'Ukirani nu'aya mawarikaya kanihikitini.

Nepitahari mawarikaya

78 Tamamata heimana huta tukaritsie kananayexeiyarieni, 'Akira mititimawaki
'Enahani nu'aya, Nepitahari nuiwarimama wa'ukiyari.

79 Hatsite mawariyari, Xxeime pirata xakiyari 'amakuni meta xeime pirata pateyuyari
katiniyetuani, hipineme tiriku mitixiyari 'aixia mi'ane hatseitiki pinariekame. Tuki
kemiti'iniatakai, xaki 'amakuni xeikiruyari heimana 'imeriyu raheteme, meta pateyu
'atahaika tsienituyari kiramuyari raheteme.

80 Meta xeime pateyu yakimipe huruki wewiyakame kaniyetuani, xeitsienituyari
heimana tamamata kiramuyari raheteme, 'tkwa witsimu'ia hineme.

81 Mawari taiyariyari hetsiemieme, xeime tsikeru, xeimeta muxa 'ukitime meta
xeime muxa xeiwiyari hikame kaniwayetuani.

82'Ttiya mawariyari hetsiemieme, xeime tsipu "uki kaniyetuani.

83'Aixia memiteyuxeiyaniki mawariyari hetsiemieme, yuhutame tuurutsixi
kaniwayetuani, yu'aixiwimeta muxatsi 'ukitsi, meyu'aixiwimeta tsipuri 'ukitsi meta
meyu'aixiwime muxatsi xeiwiyari mehitikaime.

'Iki 'Akira 'Enahani nu'aya mawarikaya kanihikitini.

Kemitiinirixi

84 Mawarika mitiyetuiya 'ixaheritsixi wa'ukiyarima memuwewi kepauka mawari
taiyame 'aixia mu'itiarie, 'iki katiniyetuiyani: Tamamata heimana huta pirata xakiyari
'‘amipapa, tamamata heimana huta pirata pateyuyari meta tamamata heimana huta
pateyu yakimipepe huruki miwewiyatika.

85 Pirata xakiyari 'amipapa xeikiruyari heimana 'imeriyu pirahetekai, meta pateyute
'atahaika tsienituyari kiramuyari pirahetekai. Naiti pirataki mitiwewiyatika
xeitewiyari heimana 'atahuta kiruyari katinahetekaitini, tuki kemiti'iniatakai.

86 Tamamata heimana huta pateyute yakimipepe huruki miwewiyatika, 'ikwa
witsimu'ia hipineme xeitsienituyari heimana tamamata kiramuyari katinahetekaitini,
tuki kemiti'iniatakai. Naiti pateyute yakimipepe huruki muwewiyatika xeikiruyari
heimana nauka tsienituyari kiramuyari katinahetekaitini.

87 Tewaxi mawari taiyariyari hetsiemieme tamamata heimana huta tsikerutsixi,
tamamata heimana huta muxatsi 'ukitsi, tamamata heimana huta muxatsi xeiwiyari
memihitika, meta tamamata heimana huta tsipuri 'ukitsi mekanakine 'itiya
mawariyari hetsiemieme, meta hatsite mawariyari.

88 Tewaxi 'aixia memiteyuxeiyaniki mawariyari hetsiemieme xeitewiyari heimana
nauka tuurutsixi mepaki, meta haika tewiyari muxatsi 'ukitsi meta tsipuri 'ukitsi
haika tewiyari, meta haika tewiyari muxatsi xeiwiyari memihitika. 'Iki mawarika
kanayani kepauka mawari taiyame 'aixia memuyuritsie.

Kakaiyari teiteri watsata kemitiuyuhekiataxi
89 Muitsexi kepauka 'ixuriki tukiyarita meutaha, Yawé hamatia mititaxataki, mana
tiratu kakuniyari heima Kakaiyari teitametemama memana'utsie kanitahiawe.

8

Kixemete manu'utika hetsiemieme
1Yawé Muitsexi mipai katiniutahiawe:

2 «'Aruni mipai ketineutahiawi: “Kepauka 'atahutame kixemete tatikaime
pemanu'uitiani, miki kixeme 'uitiwame hixie kanihekiariwiekamiki”».

3'Aruni mipai katiniuyurieni. Kixeme tatikaime 'atahutame kananu'uitiani kixeme
'uitiwame hixie maukakixeniki, Yawé Muitsexi kemitita'aitia.

4Kixeme 'uitiwame tsutimeyaritia meta tuturiyari titsunameki piwewiyakai naiti
miki huru xeikia pihikitikai, matsi Yawé Muitsexi mipai mitiutahekiatiaki.

Rewitsixi ke'aixia memu'itiarie

5 Merikite Yawé Muitsexi mipai katiniutahiawe:

6 «Rewitsixi keniwaruta'inieka 'ixaheritsixi watsata, keniwaru'iti.

7Memi'itiyaniki, haa mi'itiyaki keniwaruhatuiya, mipai ketiniwarutahiawi naime
memiyukaxiniki meta yukamixate memiteti'ekwaki. Mipai 'aixia me'itiarieti

mekanakinikuni. _ L . .
8 Hiki xeime tsikeru meta tiriku mitixiyari 'aixia mi'ane hatseitiki pinariekame

xekateniyetuakuni mawari mayaniki. 'Ekita Xxeime 'ahetsiemieme pekaniyetuamiki
'itiya mawariyari mayaniki.

9 Rewitsixi 'ixuriki tukiyari manuwetsie paiti pekaniwaranuwitimiki meta yunaime
'ixaheritsixi pekaniwakuxeirimiki.

10 Yawé hixie rewitsixi pekaniwataxatamiki meta 'ixaheritsixi wahetsie

mekaniutimeikuni. L . . o o
11 Hiki 'Aruni Yawé hixie rewitsixi kaniwayetuamiki, 'ixaheritsixi wahetsiemieme

mawari teiki hetserarieti 'uyuitiariwati mayaniki. Mipai me'itiarieme Yawé
hetsiemieme te'uximayatamete mekanakinikini.

12 »Rewitsixi yumamaki tsikerutsixi wahetsie mekaneutimeikuni, 'ekita
pemiwaxinaki wahetsiemieme xeime keneutimawa memi'itiyaniki, xeimeta Yawé
hetsiemieme pekanitataiyamiki.

13 Hiki rewitsixi 'Aruni hixie mekaniti'uikuni meta niwemama wahixie, Yawé hetsia
pekaniwayetuamiki mawari teiki hetserarieti muyuitiariwa mayaniki.

14 Mipai pekatiniwapatamiki 'ixaheritsixi watsata, rewitsixi nehetsiemiemete
memakineki.

15 »Hiki rewitsixi pewa'itieyu, mawari muyuitiariwa hepai, miki tukita
mekatenita'uximayatakuni.

16 'Ixaheritsixi watsata xewiti pumawe, miki xeikia nehetsiemiemete
mekanihikitikakuni, miki xeikia nepiwaranuyexei. Matiarixi 'ixaheritsixi waniwema,
nekaniwarupata nehetsiemieme.

17 Nehetsiemiemete memihikiki matiari nunuiwakate 'ixaheritsixi waniwema, tsepa
tewi mitihiki yatini tewa mitihiki. Nehetsiemieme nekaniwarayeitiani kepauka
‘ekipitutari waniwema matiari miemete nemitiwarukwinitiatsie.

18 Hiki rewitsixi nekaniwaranayexeiya 'ixaheritsixi waniwema matiari miemete
wahetsiemieme,

19'Aruni meta niwemama, nekaniwayetuirieni 'imikieri hepai. Rewitsixi pita
mekateni'uximayakakuni 'ixuriki tukiyarita, 'ixaheritsixi wahetsiemieme
memiwaxinaki, memikatekwinitiariekaki 'axame'itiarieti tuki 'aurie meye'axeti».

20'Aruni Muitsexi hamatia meta yunaiti 'Ixaheri kiekatari mipai mekateniuyurieni.
'Ixaheritsixi mipai naime mekateniuyurieni Yawé Muitsexi kemitiuta'aitiakai rewitsixi
wahetsiemieme,

21 miki yu'ixurikite mekaniuti'ekwa mekaniuyu'itieni. 'Aruni kaniwayetuani Yawé
hixie mawari 'aixia mi'ane hepai, wahetsiemieme kaniutaniuni 'aixia memi'itiarieniki.

22 Miipai me'uyikake rewitsixi tukita mekanekine memayutixexeiriwatsie, muwa
memiteheta'uximayataki 'Aruni meta niwemama meteware'aitiakaku, hiki naiti
kanaye'atiarieni Yawé Muitsexi kemirahiawekai rewitsixi wahetsiemieme.

23 Yawé Muitsexi mipai katiniutahiawe:

24 «'Tki 'iniari rewitsixi wahetsiemieme kanihikitini: Tuki memiyutixexeiriwatsie
memiteta'uximayataki mewaraka'utiwati xeitewiyari heimana 'auxiwi wiyari
memexeiyatika meta muwa memautiyune,

25 kepaukari huta tewiyari heimana tamamata wiyari maye'atiarieni
mekateniutahayeikawakuni,

26'anari xeikia mekateniparewiekakuni tukita kememiteyurieka wa'iwama,
'uximayatsikari mepikahiritiarieka. 'Tki rewitsixi piwa'uximayatsikatini
kememitehiritiarie».

9

Patsikwa "ixiarariyari

1Yawé Muitsexi kaniutahiawe makumawetsie metitekaku Tsinahi mirakutewatsie,
mexiakame metseriyaritsie hutarieka wiyari 'anuyemiekaku kepauka 'Ekipitu
memayekitsie. Mipai katinitahiawe:

2 «'Txaheritsixi Patsikwa 'ixiarariyari mekaniuwewiximekuni kemi'ane tukaritsie
yanepitayini.

3 Taikai xekaniwewiximekuni tamamata heimana naurieka tukari 'umiekaku
mexiakame metseritsie, mana kanika'iniarikamiki. Xekaniwewikuni 'iniari niukiyari
Xemaye'atianiki».

4 Muitsexi katiniuta'aita Patsikwa 'ixiarariyari 'ixaheritsixi memiwewieniki,

> mikita mekaniwewieni Tsinahi mirakutewatsie makumawetsie, taikai tamamata
heimana naurieka tukari 'umiekaku mexiakame metseriyaritsie. Yawé Muitsexi
kemitiuta'aitiakai 'ixaheritsixi naimeki yamekateniuyurieni kemainekai.

Xika 'aixia ka'aneni

6 Peru matsi hipati Patsikwa 'ixiarariyari memiwewieni mepika'upitiarie,
memika'itiyakaiki timikime memite'umayiakaiki. Miki tukaritsie Muitsexi meta 'Aruni
wahetsia mekananukine,

7mipai mekateniwarutahiawe:

—Timikime tepitehemayia, 'ayumiemexiari 'aixia tepika'anene. Hiki tepimaiku xika
teyiwaweni Yawé hetsiemieme temitetimawaki miki tukaritsie hipame 'ixaheritsixi
wahepai.

8 Muitsexi mipai katiniwarutahiawe:

—Yaxeketeneutewini Yawé keminetitahiawe kemitiyurimiki xehetsiemieme.

9 Hiki Yawé Muitsexi mipai katiniutahiawe

10'ixaheritsixi mipai mitiwatahiaweki: «Kepauka xewiti xe'iwa 'aixia mika'aneni
xeime timikime miremayia yatsepa xewiti yukwiepa mika'uyeika, mipaitsiere 'aneti
miwewieni piyiwe Patsikwa Yawé hetsiemieme.

11 Hirixiatsi xika mipai 'aneni, kaniwewimiki taikai tamamata heimana naurieka
tukariyaritsie hutarieka metseriyaritsie 'umiekaku. Muxa kanitakwaimiki paa
mikakuxanariyarietikaki meta tupiriya matsiwi,

12muxa waiyarieya 'uxa'arieka mieme mayaniki xepikakuhayeikawani meta
‘umeyarieya xepika'anumurani. Kepauka Patsikwa 'ixiarariyari miwewieni kehepai
mirayuwewiwa mipai katiniyurimiki.

13 »xika xewiti Patsikwa 'ixiarariyari ka'uwewieni 'aixia 'anetiti meta 'ateewa
kaheyeikati, manuyeikatsie kanayeweiyariemiki Yawé mikatiutimawiriki miki
tukaritsie. 'Ana katinikwinitiariemiki 'axamitiuyuriki.

14 »xika 'ateewa kiekame xehamatia muka Patsikwa 'ixiarariyari wewimikini Yawé
hetsiemieme, kaniyiweni 'iniari kemaine mipai 'aneti. Miki Patsikwa 'iniarieya
kemaine yunaime wahetsiemieme pihiki, mana nunuiwakate meta 'ateewatari».

Tuki heima hai kemitiuyeya

15 Kepauka tuki 'ixurikiyari munirie Kakaiyari tiratuya muyeka, tukariki tuki hai
kanenukanakaitini, meta tikariki tai hepai 'aneti kanayani.

16 Mipai kaniuyinekaitini: Tukariki hai tuki kananukanarimakaitini, tikarikita tai
kanayeikakaitini.

17Kepauka hai manuku'ekekai tuki heima, 'ixaheritsixi 'ana mekanayekikakaitini,
hakewata hai meyuhayewa manata mekanitiyaxikekaitini.

18 Yawé kemitiwakihiawekai 'ixaheritsixi mipai mekateniyekikakaitini yatini mipai
mekatenikuyaxikekaitini, kemireuteterekai hai tuki heima 'uyekaiti mana
mekaniyukuhayeikawakaitini.

19 Tsepa miixa tukari tuki heima muyeya, 'ixaheritsixi Yawé mekaneu'eniekaitini
kemitiwa'aitiakai mepika'ayekikakai.

20 Yaxeikiata kepauka yaki mireuteterekai tuki heima: Kepauka Yawé mipai
mitiku'iniaritakai, 'ixaheritsixi 'amenitiyaxikekaitini yatini mekanekikakaitini.

21 Heiwa hai xeitikari xeikia kanikuyuruwakaitini, tsepa tikariki tsepa tukariki,
kepauka meyeikakai 'ana 'ixaheritsixi mekananuku'uwekaitini.

22 Tsepa huta tukari yatini xeimetseri yatini miixa tukari, 'ixaheritsixi mana
mekaniyukuhayeikawakaitini mekapekikakai, kepaukata meyeikakai hai

mekanekikakaitini 'utimana. _ L o
23 Kepauka Yawé yamitiwaku'iniaritiwakali, 'ixaheritsixi mana

mekanikuyaxikekaitini yatini mepekikakai. Yawé mipai mekateneu'eniekaitini
yaxeikiata Muitsexi Yawé yatikihiawekaku.

10

Kuxinetate yuarikayari

1Yawé Muitsexi mipai katiniutahiawe:

2 «Hutame kuxineta titsunameki keneutiwewi pirataki wewiyatikaime, mana
memukutei pemiwakuxexeiriwanitsie keneutahitsiwani meta kepauka
memayekinetsie.

3 Kepauka hutati mitiyuani, yunaiti teiteri 'ahamatia mekaniyukuxeirikuni 'ixuriki
tukiyari miranutahakitiretsie.

4 Kepauka xewiti xeikia mitayuani, 'ahamatia mekaniyukuxeirikuni xeikia
memanuyetei 'Ixaheri nuiwarimama.

5 Kuxineta haikakia hetayuayu memiyehutsiemieme, mekananuyeyaxikuni tau
makayuyuipiketsie memititei,

6 hutariekata tatsutia memititei. 'Ana kanitayuamiki kuxineta memiyehutsie
'‘amemayekineki.

7 Kepauka memiyuxeirikuni mematiteitsie kuxineta kanitayuamiki yiki pita tiuyuati.

8 »Kuxineta memitihitsieni mawari wewiwamete 'Aruni niwemama
mekatemyurlkum 'Iki 'aitsika kanihikitikamiki xehetsiemieme meta Xxenuiwarima.

9 »Kepaukari yukwietsie xemeta'axiani xemayekine xekaneyiwawekuni
xeheyutakwinike memixe'aye'unie wahetsia, miki kuxineta kanitiyuamiki kepauka
xemeyutakwini. Hiki 'ana xeme Yawé kanixehaye'erimiki kanixetawikweitsitiamiki
memixe'aye'unie watsata.

10 »Kepauka 'ixiarari waikawa meuyewetse xemutiwewiwani, meta metseri mihekwa
tukariyari 'anatsiere xekateniutihitsiwakuni mawari taiyariyari memewewieniki
meta 'aixia memiteyuxeiyani mawariyari hetsiemieme. 'Ana Kakaiyari xeme
pixehaye'erieni. Ne Yawé 'akakaiyari nekanihikitini».

Tsinahi memiyeki Parani memu'axia
11 Xeitewiyari tukari 'umiekaku hutarieka metseriyaritsie, hutarieka wiyaritsie, hai
kananuku'ene tuki heima.

12 Hiki 'ixaheritsixi Tsinahi mekaniyekine memakutekaitsie makumawetsie paiti
mekaniu'axiani, Parani mirakutewatsie hai hakewa meuyeya.

13 Yawé Muitsexi kemitiuta'aitia, 'ana 'ixaheritsixi mekaniyekine matiari.

14 Matiari memanuyeyaxixi Kura teiterimama mekaniyiakaitini yupatera me'akweti.
Kaniwara'iniekaitini Nahatsuni titewati 'Aminarawi nu'aya.

15 Natanaheri Tsuhaxi nu'aya kaniwara'iniekaitini 'Itsakaxi nuiwarimama.

16 'Eriyawi Heruni nu'aya kaniwara'iniekaitini Tsawuruni nuiwarimama.

17 Hiki tuki 'utaxinarieka, Keritsuni nuiwarimama meta meraritsixi mete'utiti
mekanekine.

18 Wa'utimata memayeki Xuweni teiterimama mekaniyiakaitini yupatera me'akweti.
Kaniwarawitikikaitini 'Eritsuxi Tserehuxi nu'aya.

19 Tserumieri Tsuritsarahi nu'aya Tsimehuni nuiwarimama kaniwarawitikikaitini,

20'Eriyatsati Rehuheri nu'aya Kahari nuiwarimama kaniwarawitikikaitini.

21 Hikita miki wa'utia mekanekine Kuhatitsixi mitipatsietika tetikimete. 'Txuriki
tukiyari kaniutawewierikekaitini mexi meka'uye'axiawaweni hakewa memetiyaxe.

22 Mikita wa'utima mekanekine 'Epirahini teiterimama yupatera me'akweti. Miki
'Eritsama 'Amihuri nu'aya kaniwarawitikikaitini.

23 Kamarieri Peratsuxi nu'aya Manatsexi nuiwarimama kaniwarawitikikaitini,

24'Awirani Kereuni nu'aya Wenikamini nuiwarimama kaniwarawitikikaitini.

25 'Imatirieka yunaime wahiwemete mekanayekine Rani teiterimama yupatera
me'akweti. 'Akihetsexi 'Amitsarahi nu'aya kaniwarawitikikaitini.

26 Pakieri 'Ukirani nu'aya, 'Atsexi nuiwarimama kaniwarawitikikaitini,

27'Akira 'Enahani nu'aya, Nepitahari nuiwarimama kaniwarawitikikaitini.

28 Mipai mekateneuku'ukaitini 'ixaheritsixi kepauka memayekikakai.

Muitsexi Huwawi kemitiuta'ini

29 Hiki Muitsexi Huwawi Xehueri mariyani tewiyari nu'aya mipai katiniutahiawe:

—Tame tepayekinirime Yawé kwie mitatsi'axatiatsie. Hikimi tanaiti tekaniyehuni
'aixia temiteheyuxeiyaniki, Yawé 'ixaheritsixi wahetsiemieme 'aixia mitiuka'iyariki.

30 Huwawi mipai kaniutayini:

—Ne hawaiki, ne nepikayemie, ne nekwiepa pita nekaniyemieni nemarema
wahetsia.

31 Muitsexi mipai katinitahiawe:

—Neuxeitsi, pepikatatsi'uku'e'eiriwani, 'Eki pepukumate makumawetsie hakewa
temeka'uxipiweni. 'Eki pemitatsi'anuwitini pepihikitini.

32Xika petatsi heweiya, tame tematsi heyetuirieni 'aixia miti'ane Yawé
mitareyetuirieni.

Kepauka 'ixaheritsixi memayeki
33'Ixaheritsixi mekanayekine Yawé hirieya manukatsie, haika tukari
mekaniuhukaitini Yawé tiratuya mayeka me'akweti, wahixie kaniumiekaitini
'tkuwauneti hakewa memeka'uxipienikekai.
34 Kepauka memayekikakai, Yawé haiwitirieya waheima tukariki puyeyeixakai.
35 Kepauka kakuni manukukweiwakai, Muitsexi mipai kaniutainekaitini:
«Yawé, kenanukukexi.
Mekeheutaxiriexiani memimatsi 'aye'unie,
Mekeheuyuta'unaxiani memimatsiheka».
36 Kepaukata kakuni muwakekakai, Muitsexi mipai kaniutainekaitini:
«Yawé, kenenua,
‘ateiterima 'ixaheritsixi wahetsia memikayu'iniatsinia memihiki».

11

Taweratsie Yawé taiki kemitiwareuyehia

1Tawera metiteti 'ixaheritsixi 'axamekaniutiyuanekaitini Yawé hepaitsita
mete'uka'eniwati. Miki waru'enieka waikawa kaniuyeha'ani, taiki wawarita
mematiteitsie katinaxitsitiatiyani.

2 Hiki 'ixaheritsixi Muitsexi waikawa mekaniwawiriekaitini, kaniuyutanenewieni
Yawé mitiwareuyehiwirieniki, 'ana tai kaniutini.

3'Ayumieme mana miya mitiiyiki Tawera katiniuteriwarieni, Yawé taiki
miwarutitaiyaxiki.

Kiwuruti-Hatawa kiekatari kememiteyu'uximatiakai

4 Hipati teiteri kikamete memaye'ukai waikawa meteheukwaikiti mekanakine. Hiki
'ixaheritsixi mekaniutitsuani meta mipai me'utiyuati: «Kemi'ane wai pitatsimini.

5> Titayari tsapari 'Ekipitutsie temiwaretikwa'akai tekateyutuati tetewareku'eiri.
Yaxeikiata pepinu meta meruni temetikwa'akai metatsiere wexu, 'uyuri meta 'axuxi.

6 Hiki neuxei tekananatiwawakini, manana xeikia tekanixeiyani».

7Manana tsiranituru hatsiyari hepai katiniyuxexeiyakaitini, witsuanari mutimerika
hepai.

8 'Txaheritsixi mekanikuteixikaitini tetexi hutameki mekanititixikaitini, yatini
mekanititsunakaitini xika me'ika'etsakuni meta paa kimana mekaniwewiekaitini. Paa
miwiyamarie hepai kana'anekaitini.

9 Tikariki kepauka haitsi mikaxiriwekai memakuteitsie, manatsiere manana
kanikaxiriwekaitini.

Muitsexi Kiwuruti-Hatawa kemitiuyu'uximatia

10 Hiki Muitsexi kaniu'ena 'ixaheritsixi meta watiiriyama kememite'utsuanakai,
yuxexuiti yuxamaru Kitenie, Yawé mekanihaxiatiakaitini. Hiki yu'uximatiati,

11 Muitsexi Yawé kaniutahiawe nenewieriki:

—Xika ne neti'a'uximayatsiriwametini, /titayari peneti'uximatia? ¢titayari
pekanetiparewie, teiteri yunaiti nehetsie memite'uhipaniki penetihiritia?

12 s Netsi neniwema menehiki, neniwarutiniwexi, peminetsi‘aitiaki kename
newa'iwiyani, 'atiiriyama waweriyame hepai, newarakatiti nemiwareta'atianiki
hakewa paiti kwie wa'ukiyarima pemiwarexatiatsie?

13'Tki yunaiti teiteri wai mekaneniwawirieka me'utitsuati. ¢Ne hakewa
nepeikaxeiya?

14 Ne nexaitame nepikayiwe 'iki teiteri wahetsiemieme. Waikawa 'uximayatsika
pihiki nehetsiemieme.

15 Xika mipai petiyurienemiki, ne nepimatsiwawirie netukari peminetsi
nawairieniki. Mipai nepiratimaiya hiki kenemitiuka'eniwa.

Yawé Muitsexi kemitiuta'ei

16 Yawé Muitsexi mipai katiniuta'eiya:

—'Ukirawetsixi 'ixaheritsixi haika tewiyari heimana tamamata kenene'atiiri, mipai
ketinemaika yuteiterima memiwakuyuitiwa xeikia mekaniyiakakini. 'Ixuriki tukiyari
manuwe keniwaranuwitiki, mana 'etsiwa 'ahamatia yameketeheutewini.

17 Ne 'ahamatia nemititaxataki nekananukatemiki, miki wahetsieta
yanekatiniyurimiki 'iyari pemexeiya memexeiyaniki, memimatsiparewiekaki 'iki
teiteri mimatsihiritia waheki. Mipai 'eki 'axaitame xeikia pemikayianeniki.

18 »Teiteri xeikia mipai pekatiniwatahiawimiki: “Xekeneuyu'iti 'uxa'a miemeki, 'uxa'a
wai xekanitikwaikuni. Xeme xekaniutitsuani Yawé hixie, mipai xe'utiyuati: ‘Wai
ketatsi'umini. 'Ekipitutsie naime tepitehetikwa'akai.” Mikita hiki wai kanixemimiki,
xekanitikwaikuni.

19 Xeitukari, nihuta tukari ni'aixiwime tukari, tamamata tukari, meta nixeitewiyari
tukari xepika'itikwa'ani,

20 matsi xeimetseri, kepaukake xetsurita makanexiani, kepaukake xemitixani'erieni.
Yawé xemu'uximatiaki, xehamatia muyeika, xemutitsuaki mipai xe'utiyuati: ‘¢ Titayari
'Ekipitutsie tetehayeki?’ ”»

Kakaiyari niukieya kanaye'atiarieni

21 Muitsexi mipaita kaniutayini:

—Ne kuyaxi 'ataxewime tsienituyari miriyari wahamatia nekaniuyeikani, ¢ 'ekita wai
xeimetseritsie xeikia petiwamini peraine?

22 Tsepaneti xeikuraruyari tsipuru miwarukwi'iri mepikatenake, tsepaneti
haramaratsie tsapari memuye'uwa yunaime miwarukwi'iri yunaiti mepikatenake.

23Yawé Muitsexi mipai katiniuta'eiya:

—¢Kamitsi Yawé tirikariyaya reu'atika? Hikitsi pekaninierimiki, xika neniuki
nehaye'atiamiki yati pitikatixai.

24 Hiki Muitsexi 'ixaheritsixi yakatiniwarutahiawe Yawé kemititahiawekai. Miki
kaniwarukuxeirieni haika tewiyari heimana tamamata "'ukirawetsixi, wa'aurie
kaniyuhayewa ta'ikwewati 'ixuriki tukiyari 'aurie.

25Yawé haitsie 'uyekaiti Muitsexi hamatia katiniutaxata, meta haika tewiyari
heimana tamamata 'ukirawetsixi 'iyari kaniwarupitiani Muitsexi meixeiyakai.
Kepauka 'iyari wahetsie miyuhayewaxi, metekuxatatiweti mekanakine. Tawarita
mipai pikatiiyi.

26 Yuhutati 'ukirawetsixi yukie memuyuhayewakai. Xewiti 'Erirari titewati, xewitita
Merari. Tsepa memanayexeiyariekai tuki manuwe mepikaheki. Yatiti, 'iyari wahetsie
pitiunakixi, mikita metekuxatatiweti mekanakine mematiteitsie.

27 Hiki xewiti temaikititi kaniutanautsa Muitsexi mikiki retaxatianike, mipai
kaniutayini:

—'Erirari, Merari hamatia mekatenekuxatatiweni temakuteitsie.

28 Kutsuhexi Nuni nu'aya, ti'uximayatame manayexeiyarie Muitsexi
parewiwameyaki temaikiyari paiti, mipai kaniutayini:

—Muitsexi, neti'aitiwame, keniwaruta'imaiya.

29 Muitsexi mipaita kaniutayini:

—¢Nekimana peti'itetsa? Mipai nepitiku'eriwakaku yunaiti 'iki Yawé teiterimama
'lyari mepexeiyanikeku memitekuxataniki.

30 Hiki Muitsexi meta 'ukirawetsixi mekaniu'axiani mematitekaitsie.

Xi'aurixi
31Yawé 'eka kaniuyuitiani xi'aurixi haramaratsie miemete waratikime,

mematiteitsie kaniwarukaxirieni. Memakuteitsie wa'aurie Xi'aurixi _
mekanakunikaitini, xeitukari 'umieti ranuyenakeme me'atayeuti, xeimeturuyari

metsuiti kwiepa.

32 'Ixaheritsixi mekaniwarukuteixi xi'aurixi miki tukaritsie meta naime miki
tikaritsie meta 'uxa'arieka. Yunaiti tamamata 'ikayari mekaniukuxeirieni.
Memakuteitsie takwa yateewa mekaniwarutiwatsiixa.

33 Hiki kepauka memeitakwaixia yuteta meka'itikeiwawekaku 'akuxi, Yawé
kaniuyeha'ani 'ixaheritsixi wahetsiemieme, 'ana yuwaikawati mekaniukwini.

34'Ayumieme mana mekateniuteriwa Kiwuruti-Hatawa, mana memukateukieki
'tkwaitsie xeikia memiyukihiawekaiki.

35Mana Kiwuruti-Hatawa memiyeki 'ixaheritsixi, mekanekine pita Katseruti mana
mekaniuyuhayewa.

12

Miriyami, 'Aruni hamatia Muitsexi kememiteniukimakai
1 Muitsexi xeime 'uka 'ekipitutanaka kaniutiwitini, hiki Miriyami 'Aruni hamatia
mekanitiniukimatikine mikiki.
2 Mipai mekaniutiyuanekaitini: «¢Kamitsi Yawé Muitsexi xeikia tikuhiawe? ¢ Tami
tameta katatikihiawe?» Hiki Yawé kaniwaru'enieni.
3 Matsi Muitsexi tixaiti karayuyeitiati 'amuyeika kanihikitikaitini, nixewiti tawarita
hepaina 'aneti kwiepa pumawekai.
4Yapauka Yawé Muitsexi, 'Aruni meta Miriyami mipai katiniwarutahiawe:
«Xekenehu "ixuriki tukiyari manuwe xeme xeyuhaikati». Miki mekanekine.
5> Hiki Yawé kanakateni hai 'a'uwekametsie, 'ixuriki tukiyari hixie kaniuyuhayewa.
‘Aruni meta Miriyami mame kaniwaruta'inieni, kepauka yuhutati memiwaki,
6 Yawé mipai katiniwarutahiawe: «Xekeneneu'eni kenemitixetahiawe:
»Kepauka Yawé niukameya
Xetsata 'amuyeika,
ne nekanikihiaweni heinitsika hepai 'anemetsie
meta nematsiikiti nekanayuyeitiwani heinitsikatana.
7Peru 'iki mipai pika'ane
Muitsexi neti'uximayatsiriwame hamatia,
yunaiti nete'uximayatsiriwamete watsata
miki matsi yamitikamie kanihikitini.
8 Ne nekatinikuxaxatiwani hixiena ne'utiniereti,
hekiakameki nekarenukanamirieti.
Ne Yawé kenemi'ane kanenikuxexeiyani.
¢Ketitayari miya Xete'utiyuane
neti'uximayatsiriwame Muitsexi hepaitsita?»
9Yawé waikawa kaniuyeha'ani wahepaitsita hiki kaneyani.
10 Yapauka hai 'anuku'eneku tuki heima, Miriyami nawiyarieya tuxati kanayani iwi
hepai. Kepauka 'Aruni hepana mutia, kanixeiya yuwaiyaritsie kwiniya hexeiyakame.
1T Hiki 'Aruni 'ana Muitsexi mipai katiniutahiawe: «Waikawa nepimatsiwawirie,
neti'aitiwame, ke'axatemite'uyuri pepikahe'eriwani 'atsitekatemaiti temutiyuaki.
12 Miriyami yuwaiyaritsie kanepinini, nunutsi yumaama hetsie manuyemi
nawiyarieya hepai. Ximixi kwerieti mipai pika'aneni ketineuyehiwirieka».

Muitsexi Miriyami hetsiemieme kemitiyutanenewi

13 Muitsexi Yawé mipai katiniutawawirieni: «Kakaiyari, waikawa nepimatsiwawirie
pemenayehianiki».

14 Yawé Muitsexi kaniuta'eiya: «Xika paapaya hixienatsie 'ita'aitsikawiyake ¢katiyiwe
‘atahuta tukari muyuhiwerieka? Keheyani 'atahuta tukari kiepa pika'ukani, miki
tukari 'aye'ayuke kanipitiariemiki».

15 Mipai Miriyami 'atahuta tukari yeuta kaniukateitini. 'Ixaheritsixi mepikaheki
kepaukake miki wahetsia munua.

16'Anake 'ixaheritsixi mekanayekine Katseruti, Parani makumawetsie
mekaniu'axiani.

13

'Ixaheritsixi Kanahani kememitehekuxei

1Yawé Muitsexi mipai katiniutahiawe:

2 «Mipai nepaine keniwaranuni'a hipame kwie memixeiyayuki 'ixaheritsixi
nemiwayetuirieni. Yuxexuime nuiwaritetsie memanuyetei mekaniwaranuni'akuni».

3Yawé kemainekai, Muitsexi kaniwareni'ani Parani makumawetsie mekaniyekine.
Yunaiti miki 'ixaheritsixi memanuyetei mekanihikitikaitini.
4 Mipai mekatenitetewakaitini:

Tsamuha, Tsakuxi nu'aya, Xuweni nuiwarimama wahetsiemieme,

5 Tsapati, Huri nu'aya, Tsimehuni nuiwarimama,

6 Karewi, Kepune nu'aya, Kura nuiwarimama,

7'Tkari, Kutse nu'aya, 'Itsakaxi nuiwarimama memihiki,

8 'Utseyaxi, Nuni nu'aya, 'Epirahini nuiwarimama memihiki,

9 Pariti, Xapuhu nu'aya, Wenikamini nuiwarimama,

10 Kariheri, Tsuhuri nu'aya, Tsawuruni nuiwarimama wahetsiemieme,
11 Kari, Tsutsi nu'aya, Manatsexi nuiwarimama (Kutse nu'aya xewiti mihiki),
12'Amiheri, Kemari nu'aya, Rani nuiwarimama memihiki,

13 Tsetuxi, Mikaheri nu'aya, 'Atsexi nuiwarimama wahetsiemieme,

14 Nakiwi, Watsi nu'aya, Nepitahari nuiwarimama wahetsiemieme,

15 Kehueri, Maki nu'aya, Kahari nuiwarimama wahetsiemieme.

16 Mipai mekatenitetewakaitini memanuyetei Muitsexi miwareni'a kwie
memixeiyayuki. ('Utseyaxi mititewakai Nuni nu'aya, Muitsexi kanipata Kutsuhexi pita
katiniteriwa).

17Kepauka Muitsexi miwareni'a Kanani kwieyari memixeiyayuki, mipai
katiniwarutahiawe: «Nekexi xekaneutiyunikuni, hiritsie paiti xekaniye'axiakuni.

18 Kwie naime xekenexeiya, xekeneyi'iwiya teiteri kememe'anene, xika
mehetirikawini yati mepikatehetirikawi, xika meheyuwaikawani yati 'etsi
mepiteheyupaime.

19 Xekenexeiya kwie keme'ane, xika 'aixia he'aneni yati 'axapire'ane, xika waki
hekurarutsietikani yati pitikatixai.

20 Kwie xekenexeiya xika 'aixia rexuaweriyani yati hawaiki, xika kiyexi hexuaweni
yati piremawe. Hiki xekenehu xekamamati. Tixaiti 'tkwaxi xekateni'atuakuni muwa
timieme».

Miki tukaritsie kaxie takari matiari mieme matikwakwaxetsie mekaniyiakaitini.

21 Mekanekine tamamata heimama huta meyupaimeti 'ukitsi kwie meheuxeiyayuka,
makumawetsie Tsini Xekuwi ye'atikaime, Rewu Kamati heuhurakaku.

22 Nekexi mekaneutiyune, Hewuruni mekaniye'axiani, 'Akimani, Tsetsahi meta
Tarimahi memanu'uwakai 'Anaki nuiwarimama mematitekai. ('Epuruni kiekariyari
meri kaniukamarieni 'ariketa 'atahuta wiyari 'anuyemiekaku Tsuhani kiekariyari
kaniukamarieni 'Ekipitu mieme).

23 Kepauka memu'axia mayeweritsie 'akitsie 'Etsikuri, xeixatsimuyari
mekanaka'inini kaxie takari, yuhutati meneitini kiyetsie me'iyewieti. Metatsiere
hipame 'ikwaxite kiranaraxi meta xapa takariyari mekanaka'inini.

24 'Tki kaxie takari memaka'iniiki 'ixaheritsixi, mana mekateniuteriwa 'Etsikuri
mayewerti.

Kememutiyua nenieremete

25 Huta tewiyari tukari 'anukayaku mekaniu'axiani tamamata heimana huta 'ukitsi
kwie mehekuxeiyaka.

26 Karetsi mekaniu'axiani makumawetsie Parani Muitsexi manukatei, 'Aruni meta
yunaiti 'ixaheritsixi, mekateniwarutaxatiani kemire'anekai meta 'ikwaxite

mekateniwaruxeitsitiani mana mirexuawekai.
27 Mipai mekateniwaruxatiani:

—Hakewa pemitatsihetani'a miki kwieyaritsie tepaniki, puyuri mana waikawa
pexuawe retsi meta xiete. 'Ena xeketeneuxeiya 'tkwaxi mana mirexuawe.

28 Perutsi mana teiteri memexuawe waikawa mepetirikawi, wakiekarite
'apiremamariwawe, 'aixia rekukurarutsietikaiti. Matsita mana tekaniwarexeiya
'Anaki xiiyarimama 'amemutiti.

29 'Amarekitsixi Nekexitsie mekaniu'uwani, hiritsieta hetitsixi, kewutseutsixi meta
'‘amuxeutsixi hiritsie mekane'uwani metatsiere kananeutsixi haramara tetsita
mekaniu'uwani Kurutani tetsita.

30 Karewi kaiwati katiniwaruyatsa 'ixaheritsixi Muitsexi hixie, mipai kaniutayini:

—Hikimitika tekanihuni miki kwie tema'iwaki. Ne mipai nepitiku'eriwa tepiyiwawe.

31Hamatiana memanikinekai mipai mekaniutiyuani:

—Tepikayiwawe miki teiteri wahamatia temuyutakwini. Miki mepitirikawi waikawa.
Tame tepikatirikawi.

32 Hiki 'itarikaki mekateniutixatatikine 'ixaheritsixi watsata kwie memekuxei
hepaitsita. Mipai mekaniutiyuanekaitini:

—Kwie temekuxei yuteiterima kaniwarekwaka, teiteri mana meme'uwa

‘amekaniutini. _ _ o
33 Matsi manata tekaniwarexeiya 'Anaki xiiyarimama 'amemutiti.

Temeyuku'inuniatakai 'utsikari wahepai tepepepekai, mipai miki
mekatatenexeiyakaitini.

14

'Ixaheritsixi Kakaiyari hetsie mepite'uhipakai

1 Miki tikaritsie 'ixaheritsixi mekaniutayuani me'utihiwati meta me'utitsuati.

2Meyu'uximatiati Muitsexi hetsiemieme meta 'Aruni, yunaiti mipai
mekaniutiyuanekaitini: «Matsi teminekwikaitini 'Ekipitu paiti. 'Ena 'aixia piyini
makumawetsie xika te'ukwini.

3 ¢ Titayari Yawé 'iki kwieyaritsie tareyewiti? ¢'Ixiparakitsi temikwi'iwaki, ta'iitama
taniwema memiwaranuwitiniki? ¢'Aixia kati'ane xika tehakunuaxiani 'Ekipitu?»

4 Mipai mekateniyikihiawekaitini hipati: «Xeime manuyeyerini tepanuyexeiya
mitatsi'anuwitiniki 'Ekipitu paiti».

> Hiki Muitsexi, 'Aruni hamatia kwiepa mekaniukaxirieni yihixima 'ixaheritsixi

wahixie.
6 Mana mekaniti'ukaitini Kutsuhexi Nuni nu'aya meta Karewi Kepune nu'aya

yukamixa mekaneukatsanaxiani hiwerika 'iniariyari mewewieti. Miki
memekikinixiakai kepauka kwie memekuxeitsie,

7hiki mipai mekateniwarutahiawe yunaime 'ixaheritsixi:

—Kwie temekuxei matsi 'aixia kane'aneni temikateheyeneniere hepai.

8 Xika Yawé tatsiparewiekamiki mana kataniye'atiamiki. Kataniyetuiriemiki kwie

hakewa waikawa mexuawe retsi meta xiete. _ _
9'Ayumieme Yawé hixie 'axaxepikateyu'eniwani meta mana teiteri memetama

xepikawareumakaxeni. Tixaitiri mepikatehiki, yuhetsie nunuwame mepikahexeiya,
tame Yawé kataniparewimiki. 'Ayumieme xepikawareumakaka.

10 Peru yunaiti 'ixaheritsixi mipai memite'uxatakaiki memiwatituaxaki, Yawé
xawatiriyaya tuki hixie kaniuyuhekiata 'ixaheritsixi yunaime wahixie.

11 Hiki Yawé Muitsexi mipai katiniutahiawe:

—¢Kepaukake mepitehayewa 'axamenetekumamateketi 'iki teiteri? ¢Kepaukake yuri
mepiteta'erieni nehetsie, mamariwaweme tititsi watsata nemitiyuriene?

12 Kwiniya nekananuni'amiki wahetsiemieme miwakwiniki, 'ahetsie xeikia kiekari
kanayenemiki mariweti tirikaiyeti keyamemutiyuane.

13 Muitsexi Yawé mipai katiniutahiawe:

—Kenaye'eri kepauka 'eki 'atirikariyaki 'EKipitu pemiwarayewiti 'iki teiteri. Kepauka
‘ekipitutari memitehetimani kepemitiuyuri,

14 mipai mekateniwataxatiakuni 'iki kwieyaritsie kiekatari, mipai memitemate
kename 'eki Yawé 'ahixie tematsixeiya, 'ahai 'ateiterima waheima muyeyeixa, kename
‘eki pehiki pemiwaruwituxime, tukariki hai 'a'uwemeki, tikarikita taiki.

15 Xika pewarukwini yunaime 'iki teiteri, yunaiti nuiwarite mumanetika
memu'enana hepaitsita mipai mekanitiyuakuni:

16 “Yawé pika'uyiwekaxia 'iki teiteri miwaranuwitiniki hakewa kwie miwarexatiakai,
kaniwarutixitiani makumawetsie wakwiti”.

17 »Neuxei hiki Yawé, 'atirikariya kenehekiatani. 'Eki mipai pemaineki

18 Yawé kename pekahayu'eriya matsi waikawa peti'akanaki'erie meta xeniu
pereuyehiwirieni 'axamiti'ane meta kemi'ane matsi'uku'eiri, peru matsi kemi'ane
‘axamitiuyuri pepitikwinitiani meta niwemamatsie, teukarimamatsie, tutsimamatsie,
meta miki waniwema wahetsiepaiti.

19 Waikawa pemiti'akanaki'erieki nepimatsiwawirie pemitiwareuyehiwirieniki 'iki
teiteri 'axakememite'uyuri, 'Ekipitu memayekitsietiti kepemitiwareuyehiwiriekai
hikita yaxeikia».

20 Yawé mipai katinita'eiya:

—Penetiwawirie nemitiwareuyehiwirieniki, nekatiniwareuyehiwiriemiki.

21Yuriki nehetsiemieme mipai nekanaineni, meta nexawatiriya kwiepa naitsarie
mihineki,

22 tsepaneti nexawatiriya memuxei meta mamariwawemeki kenemitiuyuri 'Ekipitu
meta makumawetsie, 'iya kemi'ane yuri memikaneteheta'eriri, miixamexia
meminetsiheta'iniataxi

23 pika'ixeiya kwie wa'ukiyarima yuri nehaiti nemiwayetuirienikekai. Nixewititima
minetsi‘'utaniukima pika'ixeiya.

24 Neti'uximayatsiriwame Karewi, yiki'anekame 'iyari kanexeiyani, 'aixia
katinikamieni, nekanixatiamiki kwie ke'anekame mexei meta nuiwarimama
wahetsiemieme kanayeimiki.

25'Uxa'a Haramara Mixeta hepa xekenehu, 'amarekitsixi meta kananeutsixi
mayeweritsie memekieki.

26 Yawé Muitsexi 'Aruni mame mipai katiniwarutahiawe:

27 —;Kepaukake mepitehayewa 'iki teiteri 'axame'utiyuati menetsiniukimati?
Nekaniwa'enieka kehepai memiteniukixie 'ixaheritsixi nehetsiemieme.

28 Hiki mipai ketiniwarutahiawi nehetsiemieme: “Yuriki nehetsiemieme mipai
nepaine, ketita xemiteheuyehiwa yanekatiniyurimiki.

29 Yunaiti xeme xekanikwikuni makumawetsie xekaxari 'ena puyuhayewa. Nixewiti
memaka'utsie xeitewiyari wiyari mehexeiyatikaiti 'axamemutiyua nehetsiemieme,

30 kwie pikayetuiriyarieni nemixexatia. Mana xeikia mekaneutahaxiakuni Karewi
Kepune nu'aya meta Kutsuhexi Nuni nu'aya.

31 Tiiri xeikia kwiepa mekaneutahaxiakuni xeme mipai xemutiyuaki kename kuyaxi
mewaranuwitini wahetsiemieme memakineki. Miki mekaniyiakakuni miki kwietsie
memu'uwani xeme xemitixani'eritsie.

32Xeme xe'umete 'ena makumawetsie kaniyuhayewamiki.

33Huta tewiyari wiyari xeniwema 'ena makumawetsie mekaniu'uwakuni. 'Tki
mekatenanutikuni kexemikateheu'enana, yunaiti xe'akuxiyuke.

34 Kwie xemekuxeitsie huta tewiyari tukari xepeyuri, hikita xeitukari pi'iniarini
xelwiyari. Huta tewiyari wiyari xekaniyurikuni xete'uka'eniwati 'axaxemite'uyuriki,
mipai Xxekatenetimaikuni kenemitixe'aye'unie”.

35 Ne Yawé nekanihikitini, nekatinaye'atiamiki kemire'uxa kenemutayi 'iki teiteri
'axamemite'u'iyari wahetsiemieme, mekaniyukuxeirieni menetsi'aye'unieti. 'Ena
makumawetsie mekanikumawerikuni. 'Enatiti mekanikwikuni.

36 'Tya 'ukitsi Muitsexi miwarutani'akai kwie memixeiyayuki miki mekaniiyini,
mehakunuaxiaka yikipita memite'uxa kename kwie 'axahe'anekai. Mipai me'utiyuaku
yunaiti teiteri mekaniuyu'uximatiani.

37'Ayumieme 'iki 'itarikaki niuki memutsutia kwie hepaitsita miemeyari, Yawé hixie
mekaniukwini kwiniyaki.

38 Yunaiti kwie memekuxeiyakai, Kutsuhexi xeikia kaniuyuhayewa Nuni nu'aya
meta Karewi Kepune nu'aya.

'Ixaheritsixi mekaniyuta'iniata kwietsie mieme

39 Kepauka Muitsexi mitiutahayewaxi mipai tiwakihiaweti yunaiti 'ixaheritsixi
mekaniutitsuanakaitini karima meyuhiwerieti.

40'Uxa'arieka ximeri paiti mekananutikine hiritsie 'amanutitewatsie 'ixaheritsixi
mipai me'utiyuati:

—Tekanihuni kwie Yawé mitatsi haxatiatsie, mipai temitemateki kename
'axatete'uyuri.

41 Peru Muitsexi mipai katiniwarutahiawe:

—¢Titayari tawarita Yawé niukieya xekate'enieni? Hiki kexemiteku'eriwa
yapikatiyunake.

42 Xika xeheukine xekana'iwariekuni, Yawé xehamatia mikauyeikakiri.

43'Amarekitsixi meta kananeutsixi wahamatia xekaneyutakwikuni, miki
mekanixekwikuni 'ixiparaki. Xeme Yawé xemuku'eiri, miki pikaxeparewieni.

44 Miki meka'enanati matsi mekanekine mihiriyatsie paiti, Muitsexi meta Yawé
kakunieya tiratu mayeka wahamatia mekahayekineku mematiteitsie.

45 Hiki 'amarekitsixi meta kananeutsixi mana memikiekataritikai _ _
mekaniwarutakwini mekaniwara'iwa, mewaruweiyati Kuxima mirayetewatsie paiti

mekaniwaye'atiani.

15

Aitsika mawarika hetsiemieme
1Yawé Muitsexi mipai katiniutahiawe

2'ixaheritsixi mipai mitiwatahiaweki: «Kepauka xemeutahaxiani kwietsie hakewa
nemixehexatia mana xemutiteniki,

3 xika xewiti Yawé reumawiriemikini, xeime wakaxi, xeime muxa, meta mawari
taipa warikariekame, mawari taiyariyari meta miyihiritiani mawariyari, yatini
kemitiyuwairiya mawariyari, yatini 'ixiarari patsiekameki memiyukuxexeiriwa. Miki
mawarika witsimu'ia Yawé minake,

4kemi'ane yumawari miyetuani kanenayatsamiki hatsite mawariyari, huta kiruyari
tiriku mitixiyari 'aixia mi'ane hatseiti xeirituruyariki pinariekame.

5 Yawé xika muxa nunutsi 'utimawirieni mawari taiyariyari mayaniki, yaxeikiata
heutinikame xeirituruyari kaxie winuyari mitayeuriwa.

6 »Muxa "uki xika hikitini, hamatiana hatsite mawariyari kaniyetuamiki nauka
kiruyari tiriku mitixiyari 'aixia mi'ane, hatseiti xeirituruyari heimana 'imeriyuki
pinariekame.

7Mita'iyarieniki winu xeirituruyari heimana 'imeriyu. Mipai 'aneti 'aixia 'u'iati
kanayeimiki Yawé hetsiemieme.

8 »Xika tsikeru xeime peyetuamiki mawari taiyariyari mayaniki, yatini
kemitiyihiritia meye'atianiki, yatini 'aixia memiteyuxeiyaniki mawariyari Yawé
hetsiemieme,

9tsikeru hamatia pekanitimawamiki hatsite mawariyari, 'ataxewime kiruyari tiriku
mitixiyari 'aixia mi'ane huta rituruyari hatseitiki pinariekame.

10Yaxeikiata kaxie winuyari mitiyeuriwa huta rituruyari heutinikame. Taipa
warikariekame mawariyari mayaniki, miki mawarika witsimu'ia Yawé minake.

11 Yuxexuiti wamawarikayari tsikeru, muxa "uki, muxa temaiki, meta tsipu,
yapitikuwewiwani kemire'iniari.

12 Mipai pekatiniyurienemiki yuxexuime wahetsiemieme, tsepa kememiyupaime
tewaxi pemiwayetua.

13 »Kemi'ane 'Ixaheri tewiyari mititimawa taipa miemeyaritsie, Yawé 'aixia
miti'ikweki, 'iki 'aitsika kehaye'atiani.

14Yatini ku'uwamete xehamatia muka yaxeikia katiniyurimiki taipa mawariyari
meta 'aixia mu'ia Yawe hetsiemieme wewimikini 'iki 'aitsika kehaye'atiani,

15 xekiekaritsie xewiti 'aitsika xeikia kaniuyeikamiki 'ahetsiemieme meta 'ateewa

kiekame hetsie 'akiekaritsie muka. 'Iki 'aitsika 'anuiwarima wahetsiemieme
kanihikitini. 'Eki meta 'ateewa kiekame yaxeikia xekani'aneneni Yawé hixie.

16 'Ayumieme miki 'aitsika xeyunaime xehetsie katini'aitani 'ahetsie meta
kuyeikame hetsie 'ahamatia muka».

Tkwaxi matiari mieme mawariyari

17Yawé Muitsexi mipai katiniutahiawe

18'ixaheritsixi mipai mitiwatahiaweki: «Kepauka kwietsie xemeutahaxiani hakewa
nemixehewiti,

19 mana miretixuxuawere xika xetehetikwani, Yawé hetsie timieme
xekateneyetuakuni.

20 Kepauka matiari paa peme'imanitsie, mitiyetuiwatsie timieme pekaniyetuamiki,
harina 'aixia mi'ane papayari.

21Yunaiti 'anuiwarima mekateniyetuayakuni yemeki Yawé hetsiemieme matiari
memite'imanitsie timieme.

Mawarika 'axamitiuyuri hetsiemieme kepauka mika'imani

22 yMipaita pitityiwe mipai xekateha'eriwati 'axaxepite'uyuriwawe, 'iniari
niukiyaritsie Yawé miyetua Muitsexi hetsia,

Z3naime 'iniari Yawé mixeyetuirie Muitsexi hetsia, kepauka mipai mutayi kename

xXenuiwari wahetsiemiemetini. _ _ _ _
24Xika 'axamete'uyurieni yunaiti kiekatari mipai mekateha'eriwati, hiki miki xeime

tsikeru xeiwiyari hikame mekanitataiyakuni witsi'u'iakame Yawé minake, kaxie
winuyari mitayeuriwa heutinikame, hatsite mawariyari, xeime tsipu "uki 'itiya
mawariyari mayaniki, kemire'uxa.

25 Hiki mawari wewiwame yunaime 'ixaheritsixi kaniwaxinamiki,
mekateneuyehiwiyariekuni memika'imaki, meta Yawé hetsiemieme mawarika
taiyariyari memuwewiki meta 'itiya mawariyari memuwewiki meta 'axamemite'uyuri
meka'imaitiweti.

26 Yunaiti teiteri 'ixaheritsixi mekateneuyehiwiyariekuni, meta 'ateewa kiekatari,
yunaiti 'axamemite'uyuriki meka'imaitiweti yuhetsie.

27 »Xika yuxaita 'axatiuyurieni ka'imaineti, xeime tsipu 'ukaratsi kaniyetuamiki
xeiwiyari hikame 'itiya mawariyari mayaniki.

28 Mawari wewiwame kanixinamiki Yawé hixie 'axamitiuyuri ka'imaineti. Mawari
wewiwame yakatiniyurimiki, hiki tewi 'axamitiuyuri katineuyehiwiyariemiki.

29 'Tki yuxewiti xeikia 'iniari yunaiti wahetsie kanimiemetini kemi'ane 'axamitiuyuri
ka'imaineti, 'ixaheri tewiyari hetsiemieme meta 'ateewa kiekame wahamatia muka
hetsiemieme.



Kememite'uti'iniatsie 15:30 221 Kememite'uti'iniatsie 16:8

30 »Peru kemi'ane 'axamitiuyuri mima, tsepa mana munuiwakame yatini 'ateewa
mikiekame, Yawé hixie 'axakatiniuyurieni. Miki yuteiterima watsata payeweiyarieni.

31Yuhetsie kanihiimiki Yawé niukieya mutananaimaki, 'iniari niukiyaritsie
yamikatikatiaki».

'Uxipiya tukari minanaima

32 Heiwamieme 'uxipiya tukaritsie, 'ixaheritsixi me'uxipiekaku makumawetsie,
xewiti 'ixaheri kaniuxeiyarieni kiyexi naiwame 'ineti.

33 Hiki kemi'ane memixei meneiwitini Muitsexi meta 'Aruni wahetsia yunaime
'ixaheritsixi wahixie.

34 Matiari kananutahiiyakatini xeikia, mikahahekiakaiki kememiyurienikekai.

35 Hiki Yawé Muitsexi mipai katiniutahiawe: «Miki tewi ke'umierieni. Yunaiti
'ixaheritsixi mekeheitituaxixiani 'ateewa paiti».

36 Hiki 'ixaheritsixi mematiteitsie 'aheteewakaku mekaneihana,
mekaneitituaxixiani mekanimieni, Yawé Muitsexi kemirahiawekai.

Matawi memaye'eriwaniki

37Yawé Muitsexi mipai katiniuta'aitiani

38'ixaheritsixi mipai mitiwatahiaweki: «Xeme Xeyunaiti xenuiwarima yukamixa
‘amitititsie matawire xekanawipaxiakuni hiru miyitsikimaiyeki.

39 Miki matawi xekamixatetsie kanixeparewiemiki xemaye'eriwaniki, naime 'iniari
niukiyari Yawé hetsiemieme xemikayuwairiyaniki xe'iyari kemitixekuyuitiwa meta

xehixite ketita mireuhiwe'erie. _ )
40 Naime ne'aitsika xekanexeiyakakuni, xekaneye'atiakakuni. Mipai xe'aneti

neteiterima memipatsie xekanihikitikakuni
41 Ne Yawé xekakaiyari nekanihikitini, nemixe'ayewiti 'Ekipitu xekakaiyari
nemayaniki. Ne Yawé nepihiki».

16

Kure, Ratani meta 'Awirani ke'axamemite'uyuri

1 Merikite Kure 'Itsaxi munu'ayatikai, Kuhati miteukarieyatikai meta Rewi
mitutsieyatikai. Meta xuwenitsixi Ratani meta 'Awirani 'Eriydwi niwemama meta 'Uni
Pereti niweya,

2miki Muitsexi hepaitsita mekateniutixatatikine mewaparewiekaku huta
tsienituyari heimana huta tewiyari heimana tamamata 'ixaheritsixi. Yunaiti miki
mekani'uitiariekaitini, memanuyetei 'ixaheritsixi memiwaranuka'uitiakai.

3 Mekaniuyukuxeirieni Muitsexi meta 'Aruni wahepaitsita memeuniuniki, mipai
mekateniwarutahiawe:

—Xemeri yemeki mamariwawemete xepayuyeitia. Xika 'iki kiekari patsieka meta
kiekatari, ¢titayari xeme Yawé kiekarieya kutsiyarima xetehayuyeitiwa?

4Kepauka Muitsexi mu'enaxi kememutiyuanekai, kaniukatunumakeni

> mipaita Kure katiniutahiawe meta yunaime:

—'Uxa'a Yawé yapitayini kemi'ane hetsienamieme mipatsie. Miki menayexei
kanihikitini, miki kanita'inimiki.

6 Merikite Kure, mipai xekateniyurikuni 'uxa'a 'ateiterima yunaiti: 'ikwa taiyame
xekaniti'iikuni,

7tii xekanakayatsakuni 'tkwa witsimu'ia xekenakawiwiexia Yawé hixie. Kemi'ane
manayexeiya miki kanihikitikamiki. Xemetiti Rewi niwemama xepihiki kwinimieme
memitehanutihu.

8 Muitsexi Kure mipai katiniutahiawe:

—Hikita xekeneneu'eni rewitsixi.

9 ¢Kamitsi tixaiti xekatehayeitia Yawé mixe'anayexei 'ixaheritsixi watsata 'ahurawa
'auriena xemu'uwaniki, Yawé tukita xemite'uximayakaki, hipati memika'ane wahepai
xemite'uximayakaki?

10 Kakaiyarititi yu'aurie kanixeti'uitiaka, 'eki meta rewitsixi yunaiti, ¢hikita mawari

wewiwamete xetekiniku? _ o ) . .
11'Eki, 'ateiterima yunaiti xekaniuyukuxeirieni Yawé hepaitsita 'axaxe'utiyuati,

tixaiti 'Aruni pikatihiki xeminiukima.

12 Muitsexi Ratani meta 'Awirani, 'Eriydwi niwemama katiniwarutani'airieni, peru
miki mipai mekaniutiyuani:

—Tame tepikahu.

13 s Kamitsi tixaiti pekarayeitia pemitatsi'ayewiti hakewa retsi meta xiete waikawa
mexuawe, pemitatsikwiximeniki 'ena makumawetsie ti'aitame pemayuyeitianiki

tahetsie?
14 Kaniyuritini 'eki pepikatatsi 'atiawe 'akuxi hakewa xeniu retsi meta xiete waikawa

mexuawe meta kwiepa miraka'etsitire meta kaxie haraweriyari
pepikatatsiyetuiriewe. Xiari tekaheuneniereme pekatani'erieka para
temimatsi'uweiyaniki. Tame matsi tepikayehu.

15 Hiki Muitsexi waikawameki ha'ati, Yawé mipai katiniutahiawe:

—Wamawari pepikanaki'erieka tita memitehapini, ne xeime nixeime wapiinite
nepikatiwanawairiewe meta watewama nepikatiwakwinitia.

16 Muitsexi Kure mipai katiniutahiawe:

—'Eki meta 'ateiterima meta 'Aruni 'uxa'a 'ena Yawe hixie xekaniti'uikuni.
17Yuxexuiti xeme Yawé hixie 'ahurawa xekaniikinikuni 'ikwa taiyametsie 'ikwa

witsimu'ia hipineme xe'u'iti, huta tsienituyari heimana huta tewiyari heimana
tamamata 'ikwa taiyame xe'u'iti 'ahurawa xekaniikinikuni. Meta 'eki 'Aruni hamatia
yuputsiwiwame xekananu'iikuni.

18 Hiki yuxexuiti 'ikwa taiyame me"u'iti 'ixuriki tukiyari hixie mekaniti'uni, Muitsexi
meta 'Aruni wahamatia.

19 Kepauka Kure yunaime yuteiterima muwarukuxeiri Muitsexi meta 'Aruni
wahepaitsita 'axamemitiyuanekai 'ixuriki tukiyari hixie Yawé yuxawatiriya
kaniuhekiata miki wahixie.

20 Hiki Yawé Muitsexi meta 'Aruni mipai katiniwarutahiawe:

21 __Xekeneutayeixia miki teiteri wahamatia xepikati'uka, ne nekaniwakwimiki hiki.

22 Hiki Muitsexi 'Aruni hamatia kwiepa mekaniukahixima'uni, mipai
mekateniuhiwa:

—Yawé, yunaime teiteri wahetsiemieme pemikakaiyari: xewiti xeikia tewi
‘axapitiuyuri, ¢'ekita petiyeha'ani yunaime 'iki wahetsiemieme?

23 Hiki Yawé Muitsexi mipai katiniutahiawe:

24 _Yunaime 'ixaheritsixi mipai ketiniwarutahiawi Kure, Ratani meta 'Awirani
waxamaru mati'u mepika'ukikani.

25 Hiki Muitsexi meta 'ukirawetsixi 'ixaheritsixi wahetsiemiemete mekanekine
hakewa memetitekai Ratani meta 'Awirani.
26 Hiki Muitsexi 'ixaheritsixi mipai katiniwarutahiawe:

—'Iki 'axamemite'u'iyari waxamaru 'aurie xepika'u'uwani. Tixaiti wapiini
xepikatekumaiwani, xemeta kapa xete'ukwinitiarieniki miki 'axamemite'uyuriki.

27 Hiki teiteri mekaneutayeixiani, Kure, Ratani meta 'Awirani waxamaru 'aurie.
Ratani meta 'Awirahami 'amemitewayeki yuxamaru Kkitenie, mana mekaniti'ukaitini
yu'iitama meta yuniwema mewarawititi.

28 Muitsexi tawarita mipai kaniutayini:

—Hiki xekatenetimaikuni xika Yawé netsini'aka yati kenemitinekihiawe xeikia
nepitiyuriene.



Kememite'uti'iniatsie 16:29 223 Kememite'uti'iniatsie 16:49

29 Xika 'iki teiteri kwiniyaki me'ukwini, 'ana mipai katinimatsiikini kename ne Yawé
kanetsiheyeni'a.

30Xikata Yawé hekwameki yiki tiuyurieni kwie 'anutayepieni, xika wareukakwani
meta naime wapiinite, xika me'ayeneniereti meheukateukieni, hiki 'ana mipai
xekatenetimaikuni kename miki Yawé tixaiti katihikitime me'ayeitia.

31Kepauka Muitsexi 'amitiutahayewaxi, kwie wahetia kaneukapene,

32 kaneukaxaware kaniwareukakwani, miki meta watiiriyama, meta hipati teiteri
Kure tipiinieya naiti.

33Me'ayeneniereti kwieta mekaneukayune, meta naiti tita memitehexeyakai, kwie
waheimata nanunare. Mipai miki mekateniukumaweriyarieni 'ixaheritsixi watsata.

34Yunaiti 'ixaheritsixi mekaniyuta'unaxiani mewa'enieti mipai mete'uhiwati:

—Tepitinautsa, tameta kwie tatsi'anukakwani.

35 Meta miki 'ukitsi huta tsienituyari heimana huta tewiyari heimana tamamata
'itkwa taiyame memu'ikai Yawé taiki kaniwarukwini.

Tkwa taiyamete

36 Yawé Muitsexi mipai katiniutahiawe:

37 «'Eriyatsaxi mawari wewiwame mipai ketineuta'aitia 'Aruni nu'aya, 'tkwa taiyamete
mipatsietika mi'iimieki, mana tiixariyari muyuhayewaxi kehewiwieni 'ateewa paiti.

38 'tkwa taiyamete keneuti'ii 'iya 'axameteyurieti memukwi tiwapiini, kimana
mawari taiyame pekanikawiriemiki. Mikitsi kanipatsietikani, Yawé miyetuiriyarieki,
miki 'iniari 'ixaheritsixi wahetsiemieme mihikitiniki».

39 Hiki mawari wewiwame 'Eriyatsaxi miki 'ikwa taiyamete kaniuku'ini, mikiki tepia
weweriti mitiwewiyaniki katiniuta'aita mawari taiyame heima mikawerarieniki.

40 Miki tepia muwa kaniuyuhayewa 'ixaheritsixi memimakaxeniki, xewiti 'Aruni
kaxiiyarieyatiti meta mipai kati'aitiarieti mipai mikatiyurieneniki Yawé 'ikwa
witsimu'ia mikatairiekaki, xika mipai tiuyurieni Kure meta niwemama wahepai
mekatenikwikuni, mipai katiniuyini Yawé Muitsexi kemitiuta'aitiakai.

Aruni teiteri wahetsie kemitiutanua =~ = _
41'Uxa'ariekata, yunaiti 'ixaheritsixi Muitsexi meta 'Aruni

mekaniwarutiniukimatikine mipai me'utiyuati:

—Xeme Yaweé teiterimama xekaniwarukwini. _ _
42 Teiteri 'axamemutiyuanekaiki Muitsexi meta 'Aruni wahepaitsita miki

mekanekine 'ixuriki tukiyarita. Hiki yapauka hai tuki kananukanani, Yawé
xawatiriyaya kaniuyuhekiare.

43 Hiki Muitsexi 'Aruni hamatia mekanewa'uni tuki hixie,

44Yawé Muitsexi mipai katiniutahiawe:

45 _'Tki teiteri pepikawanika, ne hiki nepiwatixitsitiani yunaime.

Hiki miki mekaniutihixima'uni kwiepa,

46 hiki Muitsexi 'Aruni mipai katiniutahiawe:

—'A'ukwa taiyame keneuti'ika mana tii kenekayatsaka mawari taiyametsie mieme,
muwa 'tkwa witsimu'ia mana kenekawiwi, kenemie mexiima hakewa memeyuxeirie
watsata, mana pemiwarexinaki, Yawé haxiaya kaninuani wahetsie meta 'iwaiyi

wabhetsie katiniunake. _ _ _ _
47'Aruni yakatinikayani Muitsexi kemirehiawekai, kaniutanautsa teiteri wahixiapa

mitakeniki. 'Twaiyi wahetsie katiniunakekaitiniri, hiki 'Aruni 'ikwa witsimu'ia
kaniutaiya teiteri kimana memixinarieniki.

48 Mana memayeneniere meta memikwikwi'i watsata kaniutakeni, 'ana kwiniya
katiniuhayewa.

49'Ana tamamata heimana nauka miriyari heimana 'atahuta tsienituyari teiteri
mekaniukwini, meka'iniariti Kure hamatia memukwi.

50 Hiki kememitekwi'ikai heunuaku, 'Aruni kaninuani tuki hixie hakewa Muitsexi
mekatei.
17

‘Aruni 'itsiya

1Yawé Muitsexi mipai katiniutahiawe:

2 «'Ixaheritsixi mipai ketiniwarutahiawi tamamata heimana huta 'itsi mepa'ini
xXeinuiwariyaritsie miemete xexuime. Wa'itsitsie mepa'utikani kemititewaka nuiwari.

3 Rewi 'itsiyatsie 'Aruni pita pekaneu'utiamiki, yuxexuiti memanuyetei yu'itsi
mekanexeiyakakuni.

4 Tiratu kakuniyari manuka hixie keneuti'uitia hakewa xehamatia nemiretixaxata.

5 Kemi'ane 'itsiya mitayira miki nemenayexeiya kanayeimiki. Mipai 'ixaheritsixi
mekatenihayewakuni menetsi'uximatiati ke'axamemutiyuane xehepaitsita».

6 Hiki Muitsexi 'ixaheritsixi mipai katiniwarutahiawe, memanuyetei tamamata
heimana huta 'itsi mekaniyetuaxiani, xexuime nuiwaritetsie miemete. 'Aruni 'itsiya
wahamatia kanayewekaitini.

7Muitsexi 'aixia katini'uitiani tukita p